
ᒪᑭᕝᕕᑯᑦ

ᒪᑭᕝᕕᒃ ᐊᑎᑦᓯᐊᖑᕗᖅ ᑎᒥᐅᔪᒧᑦ ᑎᓕᔭᐅᒪᒍᑎᓕᒻᒧᑦ ᓴᐳᒻᒥᔪᑦᓴᐅᓱᑎᑦ ᐱᒍᓐᓴᐅᑎᖏᓐᓂᑦ, ᐃᓱᐊᕈᑎᖏᓐᓂᑦ 
ᑮᓇᐅᔭᖁᑎᖏᓐᓂᓗ ᑮᓇᐅᔭᕐᑖᕕᓂᖏᓐᓂᑦ 1975ᖑᑎᓪᓗᒍ ᔦᒻᔅ ᐯ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ 
ᓯᕗᓪᓕᐸᐅᑦᓱᓂ ᐃᓄᓐᐃᑦ ᓄᓇᑖᕈᑎᖓ ᑲᓇᑕᒥ, ᒫᓐᓇᖃᒻᒥᐅᓂᕐᓴᑯᓗ ᐃᒪᕐᐱᖁᑎᖓᓂ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ 
ᐊᖏᖃᑎᒌᒍᑎᖓ ᐊᑐᓕᕐᑎᑕᕕᓂᖅ 2008ᖑᑎᓪᓗᒍ. ᒪᑭᕝᕕᒃ ᑎᒥᖕᖑᑎᑕᐅᓕᕐᓂᕋᒥᓂ ᐱᒍᓐᓇᐅᑎᓕᒃ ᑎᒥᐅᑦᓱᓂ 
ᑭᒡᒐᑐᕐᓱᓂ ᓄᓇᕕᒻᒥ ᐃᓄᖏᓐᓂᑦ ᐊᒻᒪᓗ ᓯᕗᓕᕐᓯᒪᔪᖅ ᓄᓇᕕᒻᒥ ᐱᕙᓪᓕᐊᑎᑦᓯᓱᓂ ᐊᑦᔨᖃᖕᖏᓱᓂ ᐆᒪᓂᖃᑦᓯᐊᓱᓂ 
ᓄᓇᓕᓕᒫᓂ ᓄᓇᖁᑎᖓ ᓄᓇᕕᒻᒥᐅᓄᑦ 1978ᒥᓂᑦ. ᐊᑑᑎᓯᒪᔭᓕᒫᖏᓐᓂ, ᒪᑭᕝᕕᒃ ᐅᖄᒍᑦᓯᖃᑦᑕᓯᒪᔪᖅ 
ᐃᓄᖁᑎᖏᓐᓂᑦ ᓄᓇᕕᒻᒥ ᐱᒍᑦᔨᓱᓂ ᐱᖁᔭᑎᒍᑦ ᐱᒍᓐᓇᐅᑎᖏᓐᓂᒃ-ᓴᐳᒻᒥᓂᕐᒧᑦ ᓄᓇᕕᒻᒥ ᐃᓄᓕᒫᖏᓐᓂᑦ.

ᑯᐊᐳᕆᓴᐅᑉ ᐊᑦᔨᐅᖏᑦᑑᒍᑎᖓᓂ ᑎᓕᔭᐅᒪᒍᑎᖏᑦ ᐊᑦᔨᒌᖕᖏᑑᕗᑦ ᓇᒻᒥᓂᖃᕐᓂᒧᑦ ᐊᒻᒪᓗ ᐊᐅᓚᑦᓯᓂᕐᒥᒃ 
ᐊᖏᔪᑲᓪᓚᓂᑦ ᒪᑭᑕᒐᓱᐊᕈᑎᓂᑦ ᐊᒻᒪᓗ ᐱᓇᓱᒐᖃᕐᑎᓯᓂᒃᑯᑦ; ᐃᓅᖃᑎᒌᓂ ᑮᓇᐅᔭᑎᒍᑦ ᐱᕙᓪᓕᐊᑎᑦᓯᓂᕐᒥᒃ, 
ᐱᐅᓯᐅᒥᒋᐊᕆᓂᕐᒧᑦ ᐃᓪᓗᐃᑦ ᖃᓄᐃᑦᑑᓂᖏᓐᓂᑦ, ᓴᐳᒻᒥᓱᑎᑦ ᐃᓄᐃᑦ ᐅᖃᐅᓯᖓᓂᒃ ᐃᓗᕐᖁᓯᖓᓂᓗ ᐊᕙᑎᖓᓂᓗ.

ᑐᕌᒐᖏᑦ ᒪᑭᕝᕕᐅᑉ ᐅᑯᐊᖑᕗᑦ:  

	⁃ ᑎᑭᑕᐅᓗᑎᑦ, ᐊᐅᓚᑦᓯᓗᑎᑦ, ᐊᒡᒍᑐᐃᓗᑎᑦ ᕿᑐᕐᖏᐅᑎᑦᓯᓗᑎᓗ ᑮᓇᐅᔭᕐᑖᖏᓐᓂᑦ ᐊᑭᓕᕐᑕᐅᔪᓂᑦ ᓄᓇᕕᒻᒥ 
ᐃᓄᖏᓐᓄᑦ, ᐊᓪᓚᑕᐅᒪᔪᓂᑦ ᔦᒻᔅ ᐯ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᖓᓂ; 

	⁃ ᓄᖑᑎᕆᓂᕐᒧᑦ ᐊᔪᕐᓴᓂᕐᒥᒃ, ᖃᓄᐃᖕᖏᓯᐊᕈᑎᑦᓴᖏᓐᓂᑦ ᐱᓇᓱᓪᓗᑎᑦ, ᓯᕗᒧᐊᑦᑎᓯᓂᕐᒥᒃ, ᐊᒻᒪᓗ 
ᐃᓕᓂᐊᑎᑕᐅᓂᖏᓐᓂᑦ ᐃᓄᐃᑦ;

	⁃ ᐃᑲᔪᕐᓯᓗᑎᑦ, ᑐᑭᓯᒪᔭᐅᑎᑦᓯᓗᑎᑦ, ᓴᐳᒻᒥᓗᑎᑦ ᐃᑲᔪᕐᓯᓗᑎᓗ ᐊᓯᐅᑐᐃᓐᓇᑎᑦᑌᓕᓗᒍ ᐃᓄᐃᑦ ᐃᓅᖑᓯᖏᑦ, 
ᐱᒻᒪᕆᖁᑎᖏᑦ ᐱᐅᓯᑐᖃᖏᓐᓂᓗ;

	⁃ ᑲᔪᓯᑎᑦᓯᓗᑎᑦ ᖃᓄᐃᓗᕈᑎᓕᐊᕕᓂᕐᓂᑦ ᐊᓯᖏᓐᓄᑦ ᐱᖁᔭᕐᓄᑦ ᐅᕝᕙᓗᓐᓃᑦ ᐊᖏᖃᑎᒌᒍᑎᒥ; ᐊᒻᒪᓗ

	⁃ ᐱᕙᓪᓕᐊᑎᑦᓯᓗᑎᑦ ᐱᐅᓯᐅᒥᑎᑦᓯᓗᑎᓗ ᐃᓄᐃᑦ ᓄᓇᓕᖏᓐᓂᑦ ᐱᐅᓯᐅᒥᑎᑦᓯᓗᑎᓗ ᖃᓄᐃᓗᕈᑎᒋᒍᓐᓇᑕᖏᓐᓂᑦ.

ᒪᑭᕝᕕᒃ ᐱᓇᓱᖃᑎᖃᕐᒥᔪᖅ ᐃᓅᖃᑎᒥᓂᑦ ᐃᓄᐃᑦ ᓄᓇᖓᓃᑦᑐᓕᒫᓂᑦ - ᐃᓄᐃᑦ ᓄᓇᖁᑎᖓᓂ - ᐃᓚᒋᔭᐅᑦᓱᓂ ᑲᓇᑕᒥ 
ᐃᓄᐃᑦ ᑲᕙᒪᓕᕆᓂᕐᒥ ᖃᓄᐃᓗᕈᓯᕐᓂ, ᑭᒡᒐᑐᕐᑕᐅᓱᑎᑦ ᐃᓄᐃᑦ ᑕᐱᕇᑦ ᑲᓇᑕᒥ. ᐅᑭᐅᕐᑕᑐᒥᐅᓄᓕᖓᔪᓂᑦ, ᒪᑭᕝᕕᒃ 
ᐃᓚᒋᔭᐅᔪᖅ ᐃᓄᐃᑦ ᐅᑭᐅᕐᑕᑐᒥᐅᑦ ᑲᑎᖕᖓᔨᖏᓐᓄᑦ.



ᑐᕌᕐᑎᑕᐅᓂᖓ

ᑖᒃᑯᐊ ᑐᓴᕐᑎᓯᒍᑏᑦ ᑐᕌᕐᑎᑕᐅᕗᑦ ᐃᕐᖃᐅᒪᓇᕐᑐᓄᑦ 
ᐃᓄᓐᓄᑦ ᑕᒪᑐᒪ ᐱᓇᓱᑦᑕᐅᓂᖓᓂᒃ 
ᐃᑲᔪᕐᓯᓯᒪᔪᓄᑦ  ᐊᒥᒐᖕᖏᓚᕆᑦᑐᒥᒃ ᓯᓚᑐᓂᕐᒥᓄᑦ, 
ᖃᐅᔨᓕᓂᐅᓂᕐᒥᓄᑦ ᐊᒻᒪᓗ ᑲᑦᓱᙰᓐᓂᒥᓄᑦ 
ᑫᓪᓗᐊᕈᑎᖃᕐᓱᑎᒃ ᐃᓄᐃᑦ ᖃᐅᔨᒪᐅᓯᖏᓐᓂᒃ, 
ᐊᒻᒪᓗ ᑭᖑᓂᖓᓂ ᐃᓅᒍᓐᓀᓯᒪᔪᓄᑦ. ᑖᒃᑯᐊ 
ᐃᓱᒣᓐᓇᖅ ᑭᖕᖑᓯᒪᓇᕐᑐᑦ. 

ᖃᓕᖑ ᐊᖑᑎᒡᒋᖅ

ᓭᓚᓯ ᐴᑎ

ᑖᕕᑎ (ᑏᕕ) ᐃᑦᑐᖅ

ᔫᐱ ᖃᑦᔮᑳᖅ

ᓘᑲᓯ ᓇᐅᓕᑦᑐᖅ

ᒫᒃ ᐅ’ᑳᓇ

ᔫᐱ ᐅᖃᐃᑦᑐᖅ

ᓰᒥᐅᓂ ᐅᖃᐃᑦᑐᖅ

ᐳᑐᓕᒃ ᐸᐱᑲᑦᑐᒃ

ᐃᐲᕐᕕᒃ ᐹ

ᓵᒥ ᐅᓇᑐᐃᓐᓇᖅ



ᐃᑲᔪᕐᓯᒪᔪᑦ ᓇᓗᓀᕐᑕᐅᓂᖏᑦ

ᑖᒃᑯᐊ ᑐᓴᕐᑎᓯᒍᑏᑦ ᑐᖕᖓᕝᖃᕐᖁᑦ ᖃᐅᔨᒪᐅᓯᖏᓐᓂᒃ, ᖃᐅᔨᓯᒪᔭᖏᓐᓂᓗ ᐊᒻᒪᓗ ᑕᐅᑐᒍᓯᖏᓐᓂᒃ 75 ᓄᓇᕕᒻᒥᐅᑦ 
ᐱᓯᒪᔪᑦ ᓄᓇᓕᓐᓂᒃ ᐅᑯᓂᖓ ᑲᖏᕐᓱᐊᓗᒃᔪᐊᖅ, ᑕᓯᐅᔭᖅ, ᓴᓪᓗᐃᑦ, ᐃᓄᒃᔪᐊᒃ ᐊᒻᒪᓗ ᐅᒥᐅᔭᖅ. ᑌᒃᑯᐊ ᐃᓚᐅᓯᒪᔪᑦ 
ᐊᖏᕐᓯᒪᔪᑦ ᐃᓕᑕᕐᓯᒍᑕᐅᓂᐊᕐᑎᓗᒋᑦ ᐊᑎᖏᑦ ᓈᓴᕐᑕᐅᔪᑦ ᑕᒡᒐᓂ, ᐱᖓᓱᑦ ᐃᓚᐅᔪᕕᓃᑦ ᑲᖏᕐᓱᐊᓗᒃᔪᐊᒥ ᐊᒻᒪᓗ ᒪᕐᕉᒃ 
ᐅᒥᐅᔭᒥ ᓂᕈᐊᕐᓯᒪᑎᓪᓗᒋᒃ ᐊᑎᖏᑦᑕ ᓄᐃᖕᖏᓂᖓᓂᒃ. ᒪᑭᕝᕕᒃ ᐊᒻᒪᓗ ᐊᖑᕕᒐᖅ ᓇᑯᕐᒦᓚᕆᑉᐳᑦ ᐃᓚᐅᓯᒪᔪᓕᒫᓂᒃ 
ᐱᑦᔪᑎᒋᑦᓱᒋᑦ ᑖᒃᑯᐊ ᐃᑲᔪᕐᓯᐅᑎᖏᑦ ᐊᒻᒪᓗ ᐊᑯᓂᐅᑦᓴᖏᓐᓂᖏᑦ ᐱᕕᑦᓴᖃᕈᑎᒥᓂ.  

ᑲᖏᕐᓱᐊᓗᒃᔪᐊᖅ
ᑭᐊᓂ ᐊᕐᓇᑐᖅ
ᔦᑯ ᐊᕐᓇᑐᖅ
ᐹᐱ ᑎ. ᐋᓇᓈᒃ
ᑖᕕᑎ ᐋᓇᓈᒃ
ᑭᐊᓂ ᐋᓯᕙᒃ

ᐃᓓᑦᔭ ᐃᒪᕐᓚᒃ
ᑖᕕᑎ (ᑏᕕ) ᐃᑦᑐᖅ
ᐅᐃᓕ ᐃᑦᑐᖅ
ᓘᑲᓯ ᐃᑦᑐᖅ
ᓖᕙᓐ ᐃᑦᑐᖅ

ᔩᒥ ᔭᕋᕉᓯ
ᓅᒪ ᓯᓅᐹ
ᓵᒥ ᐅᓇᑐᐃᓐᓇᖅ
ᑖᒥ ᐅᓇᑐᐃᓐᓇᖅ

ᑕᓯᐅᔭᖅ
ᓵᓕ ᐊᕐᓇᑐᖅ
ᐅᐃᓕ ᐊᕐᓇᑐᖅ
ᑖᒥ ᐋᓇᖃᑕᒃ
ᓭᓚᓯ ᐴᑎ

ᐱᓕ ᑫᓐ
ᒥᐊᔨ ᑫᓐ
ᐅᐃᓕ ᑫᓐ ᓄᑲᕐᓯᖅ.
ᑖᒥ ᑫᓐ ᐊᖓᔪᑦᓯᖅ.

ᒫᑭ ᑯᔩ ᑫᓐ
ᐱᓕ ᑖᓐ ᒣ
ᒨᓱᓯ ᒪᓂᒃ
ᐳᑐᓕᒃ ᐳᑦᑖᔪᒃ

ᓴᓪᓗᐃᑦ
ᖃᓕᖑ ᐊᖑᑎᒃᒋᖅ
ᒣᑯᓪ ᑕ. ᑳᒧᕋᓐ
ᓵᓕ ᐁᑭ
ᒨᓱᓯ ᐃᓕᓰᑦᑐᖅ
ᐋᑕᒥ ᑫᑦᑕᖅ
ᑖᓂᐊᓪ ᑭᐊᑦᑕᖅ
ᓈᑕᓀᓕ ᕿᓚᕝᕙᖅ

ᐱᐊ ᓕᐳᕉᑲᒃᑭᓂᖅ ᓇᓗᐃᔪᖅ
ᓘᑲᓯ ᓇᐅᓕᑦᑐᖅ
ᐸᐅᓗᓯ ᐅᕿᑦᑐᖅ
ᒨᓱᓯ ᐹᓪᓚᔮᑦ ᐊᖓᔪᑦᓯᖅ
ᐳᑐᓕᒃ ᐸᐱᑲᑦᑐᒃ
ᐃᐲᕐᕕᒃ ᐹ
ᐄᓓ ᑐ. ᑯᐊᓐᓇᓈᒃ

ᐋᑕᒥ ᓴᕕᐊᕐᔪᒃ
ᐸᐅᓗᓯ ᑕᔭᕋ
ᐋᑕᒥ ᑕᔭᕋ
ᐃᕐᓱᑐᖅ (ᑑᒪᓯ) ᐅᓱᐃᑦᑐᐊᔪᖅ



6 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - ᐃᑲᔪᕐᓯᒪᔪᑦ ᓇᓗᓀᕐᑕᐅᓂᖏᑦ

ᐃᓄᒃᔪᐊᒃ
ᑖᓂᐊ ᐊᑯᓕᐊᖅ
ᓵᓕ ᐃᓓᔭᓯᐊᐱᒃ
ᓴᐅᒥᒃ ᐃᓄᒃᐸᒃ
ᑖᓂᐊᓪ ᕿᑎᖅ
ᔫᐱ ᖃᑦᔮᑳᖅ
ᓵᓐᑎ ᓂᕕᐊᕐᓯ

ᓵᓕ ᓇᐅᒃᑲᕈᐊᖅ
ᓰᒥᐅᓂ ᐅᖃᐃᑦᑐᖅ
ᔫᐱ ᐅᖃᐃᑦᑐᖅ
ᐋᓇ ᐅᖃᐃᑦᑐᖅ
ᐱᓕ ᐹᓕᓴ
ᓄᐊ ᐱᐅᕖ

ᓛᓴᔫᓯ ᑐᑫ
ᓵᔪᐃᓕ ᐅᐃᑖᓗᑦᑐᖅ
ᒣᑯᓪ ᐅᐃᓕᐊ
ᔮᑭ ᐅᐃᓕᐊ

ᐅᒥᐅᔭᖅ
ᓘᑲᓯ ᑯᑭ
ᔮᓂ ᖃᓱᓪᓗᐊᖅ
ᐲᑕ ᑐᑲᓗᒃ

ᑎᒧᑎ ᑐᒃᑐ
ᖃᓕᖑ ᓇᐹᕐᑐᖅ
ᓵᓕ ᖁᒫᓗᒃ

ᔭᔭᒥᐊ (ᐃᐊᑎ) ᑯᒫᓗᒃ)
ᐅᐃᓕ ᑯᒫᓗᒃ
ᑌᕕᑎ ᓂᕕᐊᕐᓯ

ᓇᑯᕐᒦᒍᒪᒻᒥᔭᕗᑦ ᔮᓂ ᓇᕐᑕᐃᕌᓗᒃ (ᐅᒥᐅᔭᖅ ᐊᒻᒪᓗ ᐃᓄᒃᔪᐊᒃ), ᐸᐅᓗᓯ ᐅᕿᑦᑐᖅ (ᓴᓪᓗᐃᑦ), ᐱᓕ ᐊᒻᒪᓗ 
ᐅᐃᓕ ᑫᓐ (ᑕᓯᐅᔭᖅ) ᐊᒻᒪᓗ ᑖᒥ ᐅᓇᑐᐃᓐᓇᖅ (ᑲᖏᕐᓱᐊᓗᒃᔪᐊᖅ) ᐱᓯᑎᕋᑕᐅᑦᓱᑎᒃ ᑐᓵᔨᐅᓚᐅᔪᒻᒪᑕ, ᐊᒻᒪᓗ 
ᔫᓕᐊ ᓴᐃᓐᑦ-ᐆᐯᓐ, ᐃᓖᓇ ᐴᑎ, ᐹᐳᔭ ᐸᐱᑲᑦᑐᒃ, ᔭᔭᒥᐊ (ᐃᐊᑎ) ᑯᒫᓗᒃ ᐊᒻᒪᓗ ᔫᐱ ᐅᐃᑖᓗᑦᑐᖅ ᖃᐅᔨᓴᕐᓂᒥᒃ 
ᐃᑲᔪᓚᐅᔪᓂᖓᓄᑦ. ᓇᑯᕐᓴᑐᒻᒪᕆᐅᒻᒥᔪᒍᑦ ᓄᓇᓕᓐᓂ ᐃᑲᔪᕐᑐᑕᐅᓂᑦᑎᓂᒃ ᐅᑭᐅᕐᑕᑐᒥ ᓄᓇᓖᑦ ᐊᓪᓚᕕᖏᓐᓄᑦ ᐊᒻᒪᓗ 
ᐊᖑᕕᒐᕐᓄᑦ. ᓇᑯᕐᒦᒥᔭᕗᑦ ᐱᓕ ᑖᓐ ᒣ, ᒣᑯᓪ ᑎ. ᑳᒧᕋᓐ ᐊᒻᒪᓗ ᔫᐱ ᐃᐳ, ᐃᑉᐱᒍᓱᑦᓯᐊᓱᑎᒃ ᐊᒻᒪᓗ ᖃᐅᔨᒪᑦᓯᐊᓱᑎᒃ 
ᕿᒥᕐᕈᓚᐅᔪᓂᖏᓐᓄᑦ ᑖᒃᑯᓂᖓ ᑐᓴᕐᑎᓯᒍᑎᓂᒃ. ᓇᑯᕆᑦᓱᒋᑦ ᓇᓗᓀᕐᓯᒥᔪᒍᑦ ᐃᑲᔪᕐᓂᖏᓐᓂᒃ ᓯᓚᕐᔪᐊᒥ ᐆᒪᔪᐃᑦ 
ᑮᓇᐅᔭᖃᐅᑎᖓᑕ (WWF) – ᑳᓇᑕᒥ ᐊᒻᒪᓗ ᑕᕐᕋᒧᑦ ᐸᕐᓇᓯᒪᐅᑎᐅᑉ ᑎᒥᖓᑕ.

ᓇᓗᓀᕐᓯᕙᓪᓚᒍᒪᒻᒥᔪᒍᑦ ᐱᓇᓱᐊᑦᓴᒥᒃ ᐱᓇᓱᖃᑎᒌᓚᐅᔪᔪᓂᒃ: 
ᐋᑲᑕ ᑑᑲᓓᒃ, ᐳᓕᓂᐊ ᐃᓱᒪᑦᓴᓯᐅᑏᑦ (Polynya 
Consulting Group)

ᑫᑦᓕᓐ ᐸᕋᑐᖕ-ᖃᓂᒪᓐ, ᐳᓕᓂᐊ ᐃᓱᒪᑦᓴᓯᐅᑏᑦ (Polynya 
Consulting Group)

ᔦᒻᔅ ᒣ, ᐊᖑᕕᒐᖅ

ᒫᒃ ᐅᑳᓄ, ᐱᒍᑦᔨᕕᒃ ᐊᕙᑎᓕᕆᓂᕐᒥ, ᐆᒪᔪᓕᕆᓂᕐᒥ 
ᖃᐅᔨᓴᕐᓂᒥᓗ, ᒪᑭᕝᕕᒃ

ᐱᐊᕆ ᕗᐊᑦ, ᐱᒍᑦᔨᕕᒃ ᐊᕙᑎᓕᕆᓂᕐᒥ, ᐆᒪᔪᓕᕆᓂᕐᒥ 
ᖃᐅᔨᓴᕐᓂᒥᓗ, ᒪᑭᕝᕕᒃ 

ᕃᑦᓴᓪ ᑭᑐᖕ, ᐱᒍᑦᔨᕕᒃ ᐊᕙᑎᓕᕆᓂᕐᒥ, ᐆᒪᔪᓕᕆᓂᕐᒥ 
ᖃᐅᔨᓴᕐᓂᒥᓗ, ᒪᑭᕝᕕᒃ

ᑲᒥᓪ ᕕᕆᓭᑦ, ᐱᒍᑦᔨᕕᒃ ᐊᕙᑎᓕᕆᓂᕐᒥ, ᐆᒪᔪᓕᕆᓂᕐᒥ 
ᖃᐅᔨᓴᕐᓂᒥᓗ, ᒪᑭᕝᕕᒃ

ᓗᕆ ᐳᐱᕆ, ᐱᒍᑦᔨᕕᖓ ᐊᕙᑎᓕᕆᓂᕐᒥ, ᐆᒪᔪᓕᕆᓂᕐᒥ 
ᖃᐅᔨᓴᕐᓂᒥᓗ, ᒪᑭᕝᕕᒃ

ᐅᒣᕐ ᐊᒥᑦ ᐊᒫᑦ, ᓄᓇᕕᒃ ᓄᓇᖕᖑᐊᓕᐅᕐᑏᑦ, ᒪᑭᕝᕕᒃ

ᓵᕆᑎ ᔪᔅᑐᕋᐳ, ᐳᓕᓂᐊ ᐃᓱᒪᑦᓴᓯᐅᑏᑦ (Polynya 
Consulting Group)

ᐅᖃᕐᑕᐅᖁᔭᒥᓄᑦ ᐋᕐᕿᓱᕐᓯᒪᒌᕐᑕᖏᑦ: 
ᒪᑭᕝᕕᒃ, 2025. ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᐸᑐᓂᒃ ᑐᒃᑐᓂᒃ. ᑰᔾᔪᐊᖅ. ᑯᐯᒃ. 



ᓯᕗᓂᐊᒍᑦ ᐅᖃᕈᑎ

ᑭᓯᑦᓴᐅᖏᑦᑐᑦ ᑭᖑᕚᕇᑦ ᐊᓂᒍᕐᓱᒋᑦ, ᓄᓇᕕᒻᒥᐅᑉ ᐃᓄᐃᑦ ᐃᓅᕗᑦ ᑲᒪᑦᓱᑎᒃ ᐊᑖᕐᑕᑐᓂᒃ 
ᑐᒃᑐᓂᒃ, ᑕᑯᓐᓇᓱᑎᒃ ᓇᒧᖕᖓᓂᖏᓐᓂᒃ, ᑐᑭᓯᒪᑦᓱᑎᒃ ᐱᒋᐊᓕᖏᓐᓂᒃ, ᐊᒻᒪᓗ 
ᐊᑐᓪᓚᕆᑦᓱᒋᑦ ᐃᓅᒍᑎᖃᕐᓂᒧᑦ. ᐃᓗᕐᖁᓯᕐᒧᑦ ᐊᒻᒪᓗ ᑭᓇᒃᑰᓂᕐᒧᑦ.  ᐃᓄᒻᒪᕆᕗᑦ 
ᐊᖑᓇᓱᑦᑎᕗᓪᓗ ᐊᑯᓂᕐᔪᐊᕌᓗᒃ ᐯᕆᑦᓯᔨᐅᕗᑦ ᑕᒪᑐᒥᖓ ᖃᐅᔨᒪᐅᓯᕐᒥᒃ, 
ᑕᑯᓐᓇᓯᒪᕗᑦ ᓱᕐᕋᑕᐅᔪᓂᒃ ᓯᓚᐅᑉ ᐊᓯᑦᔨᓂᖓᓄᑦ, ᓴᖑᒍᑎᓂᒃ ᓇᐅᒃᑰᓂᖏᑎᒍᑦ 
ᐊᒻᒪᓗ ᐱᓕᕐᐸᓕᐊᔪᓂᒃ ᓄᓇᐅᑉ ᓱᕐᕋᑕᐅᓂᕐᓗᒍᑎᖏᓐᓂᒃ. ᐅᓪᓗᒥ, ᑐᒃᑐᐃᑦ 
ᐅᓄᕐᓂᖏᑦ ᐊᑦᔨᖃᓚᐅᕐᓯᒪᖕᖏᑐᓂᒃ ᐊᖕᖏᐅᒍᑎᖃᓕᕐᑎᓗᒋᑦ, ᑕᒪᓐᓇ ᖃᐅᔨᒪᐅᓯᖅ 
ᐱᒻᒪᕆᐅᓗᐊᖕᖑᐊᓕᕐᒥᔪᖅ.

ᑖᒃᑯᐊ ᐱᓇᓱᑦᑕᐅᓯᒪᔪᑦ ᓄᐃᑦᓯᕗᑦ ᐊᑕᖏᕐᓱᑕ ᐊᔪᐃᓐᓇᓂᑦᑎᓂᒃ ᐊᓪᓚᓂᕐᒥᒃ, 
ᐅᐱᒍᓲᑎᖃᕐᓂᒥᒃ ᐊᒻᒪᓗ ᐊᑐᓕᕐᑎᓯᓂᕐᒥᒃ ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᓐᓂᒃ ᐊᒻᒪᓗ ᐱᒻᒪᕆᖁᑎᖏᓐᓂᒃ 
ᑲᒪᒍᑎᒋᓂᐊᕋᑦᑎᒋᑦ ᐊᑖᕐᑕᑐᓂᒃ ᑐᒃᑐᓂᒃ. ᑖᒃᑯᐊ ᑐᓴᕐᑎᓯᒍᑏᑦ ᓂᐱᒋᔭᐅᕗᑦ ᓄᓇᓕᑦᑎᓄᑦ, ᐊᓪᓚᒍᑕᐅᕗᑦ ᑐᒃᑐᓂᒃ 
ᖃᐅᔨᒪᐅᓯᕐᒥᒃ ᕿᒻᒪᖁᑕᐅᖃᑦᑕᓕᓂᕐᒥᒃ ᑭᖑᕚᕇᓄᑦ ᐊᕐᖁᑎᖃᕐᓱᓂ ᐅᓂᒃᑳᓂᒃ, ᐱᐅᓯᑐᖃᕐᓂᒃ ᐊᒻᒪᓗ ᐃᓅᓯᕐᒥ 
ᐊᑐᕐᑕᐅᓯᒪᔪᓂᒃ. ᑕᒪᒃᑯᓄᖓ ᓂᐱᓄᑦ ᐃᕐᙯᑎᑕᐅᕗᒍᑦ ᐱᒻᒪᕆᐅᑎᑦᓯᒍᑎᓂᒃ ᐆᒪᒍᑕᐅᓯᒪᔪᓂᒃ ᓄᓇᕕᒻᒥᐅᓄᑦ ᐃᓄᓐᓄᑦ 
ᑭᖑᕚᕇᒐᓲᓴᓗᑦᑎᒍᑦ; ᐁᑦᑐᑑᑎᓂᕐᒥᒃ ᐊᓐᓂᑐᕐᑕᑎᓐᓂᒃ, ᓲᓱᑦᓴᓂᕐᒥᒃ ᓄᓇᒥᒃ ᐊᒻᒪᓗ ᐆᒪᔪᓂᒃ ᑲᒪᑦᓯᐊᓂᕐᒥᒃ. 

ᓄᓇᕗᑦ ᐊᓯᑦᔨᐸᓪᓕᐊᕗᖅ, ᑐᒃᑐᐃᓗ ᑌᒣᒋᕗᑦ. ᐃᓄᐃᑦ ᐅᖃᖃᑦᑕᓯᒪᔪᑦ ᐃᓱᒫᓗᓐᓂᒥᓂᒃ ᐊᕐᕌᒍᐃᑦ ᖁᓕᐅᓈᕐᑎᑐᑦ 
ᐊᒥᓱᑦ ᓈᓕᕐᓱᒋᑦ, ᐃᑉᐱᒋᔭᐅᑎᑦᓯᒐᓱᑦᓱᑎᒃ ᐃᑭᓕᕙᓪᓕᐊᓂᖓᓂᒃ ᐊᒻᒪᓗ ᐊᔭᐅᕐᓱᑎᒃ ᑐᑭᑖᕐᑕᓂᕐᒥᒃ ᑐᖕᖓᔪᒥᒃ ᐃᓄᐃᑦ 
ᖃᐅᔨᒪᐅᓯᖓᓄᑦ ᐊᒻᒪᓗ ᑲᒪᓕᓂᐅᓂᖓᓄᑦ. ᑐᒃᑐᐃᑦ ᖃᓄᐃᖕᖏᓂᖓ ᐊᑦᑐᐊᓴᐅᑎᒋᕗᖅ ᖃᓄᐃᖕᖏᓯᐊᕐᓂᖓᓄᑦ 
ᓄᓇᓕᑦᑕ, ᐊᒻᒪᓗ ᓴᐳᒻᒥᔭᐅᓂᖓ ᑐᑭᖃᕐᖁᖅ ᓴᐳᒻᒥᓂᕐᒥᒃ ᐃᓗᕐᖁᓯᑦᑎᓂᒃ, ᓂᕿᑦᑎᒍᑦ ᓴᑑᒪᐅᑎᑦᑎᓂᒃ 
ᐊᒻᒪᓗ ᑭᖑᕚᖑᖃᑦᑕᓛᕐᑐᓂᒃ.

ᐃᓕᑕᕐᓯᓂᖅ ᐃᓄᐃᑦ ᐊᐅᓚᑦᓯᔨᐅᓂᖓᓂᒃ, ᖃᐅᔨᒪᓂᖓᓂᒃ ᐊᒻᒪᓗ ᐱᐅᓯᑐᖃᖕᖏᓐᓂᒃ ᐱᒋᐊᖃᓪᓚᕆᑉᐳᖅ 
ᓱᕐᖁᐃᓚᖓᓗᓂ ᑐᑭᑖᕈᑕᐅᔪᑦ ᐃᓗᕐᖁᓯᕐᒧᑦ ᑐᖕᖓᓯᐊᕐᓂᖓᓂᒃ ᐊᒻᒪᓗ ᓱᕙᓪᓕᓇᕐᓂᖓᓂᒃ. ᓄᓇᕕᒻᒥᐅᑦ 
ᐃᓄᐃᑦ ᓯᕗᒧᐊᕐᓂᖏᓐᓂ ᐊᕐᖁᑎᒥ ᐃᒻᒥᓄᑦ-ᑐᑭᑖᕐᑎᐅᓂᕐᒧᑦ, ᐃᓄᐃᑦ-ᓯᕗᓕᕐᑎᓗᒋᑦ ᐆᒪᔪᓂᒃ ᐊᐅᓚᑦᓯᓂᖅ 
ᕿᑎᕐᓯᐸᐅᒋᐊᖃᕐᖁᖅ. ᑕᒪᓐᓇ ᐱᓇᓱᑦᑕᐅᓯᒪᔪᖅ ᑐᖕᖓᕕᓕᐅᕐᑐᖅ ᐊᑐᕐᑐᓴᒥᒃ ᐃᓄᐃᑦ-ᓯᕗᓕᕐᑕᖓᓄᑦ ᐊᐅᓚᑦᓯᔨᐅᓂᕐᒥᒃ 
ᐱᒋᐊᕈᑎᒧᑦ ᐅᓪᓗᒥ ᐱᕙᓪᓕᐊᒍᑕᐅᔪᒧᑦ; ᓄᓇᕕᒻᒥ ᑐᒃᑐᐃᑦ ᓴᐳᒻᒥᔭᐅᓂᖓᑕ ᐸᕐᓇᓯᒪᐅᑎᖓᓄᑦ.

ᑖᒃᑯᐊ ᑐᓴᕐᑎᓯᒍᑏᑦ ᑕᓯᐅᕐᓯᖁᓚᖓᔭᕗᑦ ᒥᑦᓯᖃᓪᓚᕆᑦᑐᓂᒃ ᐊᐅᓚᑦᔭᕈᑎᓂᒃ ᓯᕗᓂᕐᒥ ᑭᖑᕚᖑᒍᒫᕐᑐᑦ ᓱᓕ ᖃᐅᔨᒪᓛᕐᒪᑕ, 
ᐆᒪᔪᕐᓂᐊᓗᑎᓪᓗ ᐊᒻᒪᓗ ᐅᐱᒍᓲᑎᖃᕐᓗᑎᒃ ᑐᒃᑐᓂᒃ ᑌᒫᑦᓭᓇᖅ ᓄᓇᕕᒻᒥᐅᑦ ᐃᓄᐃᑦ ᑌᒣᖃᑦᑕᓯᒪᒻᒪᑕ ᑌᒪᖕᖓᓛᓂᒃ.

ᐋᑕᒥ ᑎᓕᓪ ᐊᓚᑯ 
ᐳᕐᑐᓂᕐᓴᖅ ᐊᖓᔪᕐᖄᒧᑦ ᑐᒐᓕᖅ 
ᐱᓇᓱᕝᕕᒃ ᐊᕙᑎᒥᒃ, ᐆᒪᔪᓂᒃ ᐊᒻᒪᓗ ᖃᐅᔨᓴᐅᑎᓂᒃ 
ᒪᑭᕝᕕᒃ

ᐱᒋᐊᖕᖓᓂᖏᑦ

ᑐᒃᑐᖃᕐᓂᖓᓂ, ᐃᓄᑐᙯᓪᓗ ᖃᐅᔨᒪᐅᓯᓖᑦ ᐱᕐᖁᓯᕐᒥᑎᒍᑦ ᐱᑕᖃᕐᓂᖏᓐᓂ, 
ᐅᐃᒪᓇᕐᑑᔮᓕᕐᑐᖅ ᒫᓐᓇ ᖃᐅᔨᒪᐅᓯᖏᑦ ᑭᖑᕚᕆᓂᐊᕐᑕᖏᓐᓄᑦ ᖃᐅᔨᔭᐅᑎᑕᐅᓕᕐᐸᑕ. 
ᐱᐅᓯᕐᑕᖃᕐᒥᔪᖅ ᐊᕕᖃᑎᒌᒍᓯᕐᒥᒃ, ᑕᒪᓐᓇᓗ ᐃᓕᑦᓯᔭᐅᓯᒪᑦᓯᐊᕙᓗᑦᓱᓂ ᐅᕕᒃᑲᓄᑦ 
ᑭᖑᕚᖕᖑᐸᓪᓕᐊᔪᓄᑦ, ᓱᓕᔪᖅ ᑕᒪᓐᓇ ᐱᓇᓱᑦᑕᐅᒋᐊᓕᒃ. ᑐᒃᑐᖃᕐᓂᖓᓂ 
ᐱᕕᑦᓴᖃᕐᑐᒍᑦ ᖃᐅᔨᒪᐅᓯᑦᑎᓂᒃ ᑭᖑᕚᕆᓂᐊᕐᑕᑎᓐᓄᑦ ᐃᓕᓐᓂᐊᑎᑦᓯᓂᕐᒥᒃ, ᖃᓄᑦᓯᐊᖅ 
ᑐᒃᑐᓂᐊᕆᐊᖃᕐᒪᖔᑕ ᐊᒻᒪᓗ ᐋᑦᑐᕈᓯᕐᒥᒃ ᓂᕿᓕᕆᓂᕐᒥᓗ, ᑭᖑᕚᕆᓂᐊᕐᑕᑎᓐᓄᑦ 
ᐃᓕᓐᓂᐊᑎᑦᓯᓂᕐᒥᒃ ᐅᕕᒃᑲᓄᑦ ᑭᖑᕚᖕᖑᐸᓪᓕᐊᔪᓄᑦ. ᐅᐃᒪᓇᓕᕐᑐᖅ ᒫᓐᓇ.  
– ᐃ ᓄ ᒃ ᔪ ᐊ ᒥ ᐅ ᖅ  ᐃ ᓚ ᐅ ᔪ ᖅ  

ᔭᓄᐊᕆ 2019-ᒥ, ᓄᓇᕕᒻᒥᐅᑦ ᐃᓄᐃᑦ ᑲᑎᓚᐅᕐᓯᒪᔪᑦ ᓴᓪᓗᓂ ᐅᖄᒍᑎᖃᕐᓱᑎᒃ ᐱᐅᓯᐅᓕᕐᑐᒥᒃ ᐊᐅᓪᓚᑕᕐᑐᓄᑦ ᑐᒃᑐᓄᑦ 
ᑕᒫᓂ ᓄᓇᒥ ᐊᒻᒪᓗ ᑫᒥᑦᓯᒋᐊᕐᓂᐊᓱᑎᒃ ᐱᓪᓚᕆᓐᓂᒃ ᓂᒫᓪᓚᕈᑎᑦᓴᓂᒃ ᐃᑯᓪᓚᑎᑦᓯᒍᒪᒧᑦ ᐃᑭᓕᕙᓪᓕᐊᓂᖓᓐᓂᒃ 
ᐃᓄᐃᑦ ᑕᑯᓯᒪᔭᖓᓂᒃ. ᐃᓱᒪᔪᐃᓐᓇᐅᓚᐅᔪᔪᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᐃᓱᒫᓗᓐᓇᓚᕆᓕᕐᓱᑎᒃ 
ᐃᑭᓕᓯᒪᒋᐊᖏᓐᓂᒃ ᐊᒻᒪᓗ ᓴᑐᕈᓐᓇᓯᑎᑕᐅᒋᐊᖃᕐᓂᖏᓐᓂᒃ. ᐃᓚᐅᔪᑦ ᐃᓱᒫᓘᑎᖃᓚᐅᔪᒻᒥᔪᑦ ᓱᓕ ᑕᓯᐅᔭᐅᑉ 
ᑰᖓᑕ ᑐᒃᑐᖏᓐᓄᑦ ᐃᑭᓕᕙᓪᓕᐊᓂᐅᔪᒥᒃ ᐊᒻᒪᓗ ᐊᖏᓚᐅᔪᑦᓱᑎᒃ ᓄᓇᕕᒻᒥᐅᑦ ᐃᓄᐃᑦ ᓯᕗᓕᕆᐊᖃᓕᕐᓂᖓᓂᒃ 
ᐊᔪᐃᓐᓇᕈᑎᓂᒃ ᑕᒪᓐᓇ ᑲᒪᒋᓚᖓᓗᒍ. ᐃᓚᐅᒋᐊᕐᑐᓯᒪᔪᑦ ᓯᕗᓂᕐᑖᓚᐅᔪᔪᑦ ᐱᕙᓪᓕᐊᑎᑦᓯᓂᑦᓴᒥᒃ ᐃᓄᓐᓄᑦ 
ᐊᐅᓚᑕᐅᔪᒥᒃ ᐊᐅᓚᑦᓯᔨᖃᕈᑎᒥᒃ ᑲᒪᒍᑕᐅᑎᓪᓗᒍ ᐆᒪᕕᐅᔪᑦ ᐊᒻᒪᓗ ᐆᒪᔪᕐᓂᐊᑐᑦ ᐊᐅᓚᑕᐅᓂᖓᓂᒃ, ᐊᓐᓂᑐᕐᑐᑦ 
ᐊᐅᓚᑕᐅᓂᖓᓂᒃ, ᐊᓐᓂᑐᕐᑐᑦ ᐃᑉᐱᒋᔭᐅᓂᖓᓂᒃ ᐊᒻᒪᓗ ᐊᖑᓇᓱᑦᑏᑦ ᐃᓕᓐᓂᐊᑎᑕᐅᓂᖓᓂᒃ, ᐊᓯᖏᑦ 
ᐱᑕᖃᕐᒥᑎᓪᓗᒋᑦ. ᐊᓪᓚᓅᕐᑕᐅᓯᒪᔪᖃᖕᖏᓂᑯᖓᓄᑦ ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᓐᓂᒃ ᐊᐅᓪᓚᑕᕐᑐᓂᒃ 
ᑐᒃᑐᓂᒃ ᐃᓱᒫᓗᓐᓇᓚᐅᔪᔪᖅ ᐃᓱᒪᑦᓱᓂ ᐱᕙᓪᓕᐊᒋᐊᖃᕐᓂᒥᒃ ᓄᓇᕕᒻᒥ ᑐᒃᑐᓂᒃ ᓴᐳᒻᒥᒍᑎᓂᒃ ᐸᕐᓇᓯᒪᐅᑎᒥᒃ 
ᐊᖏᕐᑕᐅᒍᓐᓇᕋᔭᕐᑐᒥᒃ ᐅᑉᐱᓇᕐᑐᖁᑕᐅᓗᓂ ᓄᓇᖁᑎᐅᑉ ᓯᓚᑖᓂᒥᐅᓄᑦ.

ᓱᓕᐅᒻᒥᔪᖅ, ᑲᔪᓯᑦᓯᐊᖁᓪᓗᒍ ᓂᕿᑦᓴᒥᒃ ᑐᒃᑐᓂᐊᕐᓂᖅ ᑕᒪᒃᑯᐊ ᐅᓄᕐᓂᖏᑦ ᑲᑕᑉᐸᓕᐊᑎᓪᓗᒋᑦ, ᐃᓄᐃᑦ ᐊᖑᓇᓱᑦᑏᑦ 
ᐋᕐᕿᒋᐊᕐᑎᓯᖃᑦᑕᓕᕐᑐᑦ ᐊᓐᓂᑐᕈᓯᕐᒥᓂᒃ. ᐱᐅᓯᑦᓯᐊᖑᓂᕐᐹᓂᒃ ᐁᑦᑐᑑᑎᓂᖅ ᒪᑭᑕᒍᓐᓇᑎᑦᓯᓚᖓᓗᓂ ᓂᕿᑦᓴᓂᒃ 
ᑐᒃᑐᓂᐊᕐᓂᒥᒃ ᑐᖕᖓᕕᖃᕐᓗᓂ ᓄᓇᕕᒻᒥᐅᑦ ᐃᓄᐃᑦ ᑐᒃᑐᓂᒃ ᖃᐅᔨᒪᐅᓯᖏᓐᓂᒃ ᐃᑲᔪᕈᓐᓇᑐᖅ ᑕᒪᒃᑯᓂᖓ ᐊᔪᐃᓐᓇᕈᑕᐅᔪᓂᒃ.  

ᑖᒃᑯᐊ ᑭᖕᖒᒪᓇᕐᑐᑦ ᑲᒪᒋᓚᖓᓗᒋᑦ, ᒪᑭᕝᕕᒃ ᑐᑭᑖᓚᐅᔪᔪᑦ ᓄᐊᑦᓯᓂᐊᕐᓱᓂ ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᓐᓂᒃ 
ᐊᐅᓪᓚᑕᑦᑐᓂᒃ ᑐᒃᑐᓂᒃ, ᑲᒪᒍᑎᒋᓗᒍ ᑕᓯᐅᔭᐅᑉ ᑰᖓᑕ ᐊᒻᒪᓗ ᑲᒋᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓂᒃ. 
ᑕᒪᑐᒥᖓ ᐱᓇᓱᓐᓂᖅ ᑐᕌᕐᑐᖅ:

1.	 ᐊᓪᓚᒍᑎᖃᕐᓂᒧᑦ ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᓐᓂᒃ ᐊᒻᒪᓗ ᐱᒻᒪᕆᖁᑎᖏᓐᓂᒃ ᐊᑦᑐᐊᔪᓂᒃ ᐃᑉᐱᒋᔭᖃᑦᓯᐊᓂᕐᒧᑦ 
ᑐᒃᑐᓂᒃ ᐊᒻᒪᓗ ᐃᓗᕐᖁᓯᕐᒧᑦ ᐱᒻᒪᕆᐅᒍᑎᖏᓐᓂᒃ, ᑌᒪᖕᖓᓛᓂᒃ ᐅᓄᕐᓂᖏᓐᓄᑦ ᐱᐅᓯᐅᓕᓂᕐᓂᒃ, ᑎᒥᖏᓐᓂᒃ ᐊᒻᒪᓗ 
ᐱᐅᓯᖏᓐᓂᒃ, ᐊᑐᕆᐊᖃᓪᓚᕆᑦᑕᖏᓐᓂᒃ ᐆᒪᕕᒋᓗᒋᑦ, ᐊᓐᓂᑐᕈᓯᕐᓂᒃ ᐊᒻᒪᓗ ᐊᓯᑦᔨᐸᓪᓕᐊᒍᑎᓂᒃ ᐊᑯᓂᑎᒍᑦ; 

2.	 ᐱᕙᓪᓕᐊᓂᖅ ᑐᒃᑐᓂᒃ ᐊᓐᓂᑐᕐᓂᒧᑦ ᐱᐅᓯᑦᓯᐊᖑᓂᕐᐹᓄᑦ ᑐᑭᒧᐊᒍᑎᓂᒃ ᑐᖕᖓᕕᖃᑎᓗᒋᑦ ᓄᓇᕕᒻᒥᐅᑦ 
ᐃᓄᐃᑦ ᖃᐅᔨᒪᐅᓯᖏᓐᓂᒃ. 

ᐱᔪᒪᔭᐅᔪᖅ ᑕᒪᑦᓱᒧᖓ ᐱᓇᓱᓐᓂᒧᑦ ᐃᓕᖓᕗᖅ ᑐᖕᖓᕕᓕᐅᕐᓂᒧᑦ ᓄᓇᕕᒻᒥ ᑐᒃᑐᓂᒃ ᓴᐳᒻᒥᐅᑎᓂᒃ ᐸᕐᓇᓯᒪᐅᑎᒧᒃ. 



ᐱᕐᕈᓯᐅᓯᒪᔪᖅ
ᐃᑲᔪᕐᓂᐊᓗᓂ ᓄᐊᑦᓯᓂᕐᒥᒃ ᐃᓄᐃᑦ ᖃᐅᔨᒪᐅᓯᖏᓐᓂᒃ ᐊᐅᓪᓚᑕᕐᑐᓂᒃ ᑐᒃᑐᓂᒃ, ᒪᑭᕝᕕᒃ ᐱᓇᓱᑦᑎᓯᓯᓚᐅᔪᔪᖅ 
ᖃᐅᔨᓴᕐᑎᓂᒃ Polynya Consulting Group ᐃᑲᔪᕐᓂᐊᑎᓪᓗᒋᑦ ᐱᑦᔪᔨᕕᒻᒥᒃ ᐊᕙᑎᒥᒃ, ᐆᒪᔪᓂᒃ ᐊᒡᒻᒪᓗ ᖃᐅᔨᓴᐅᑎᓂᒃ 
(DEWR) ᐃᑲᔪᕐᑎᒌᓐᓂᑯᑦ ᐃᓕᑦᑎᖃᑎᒋᑦᓱᒋᑦ ᐊᒻᒪᓗ ᑲᔪᓯᑎᑦᓯᖃᑎᒋᑦᓱᒋᑦ ᖃᐅᔨᓴᕈᑎᒥᒃ. 

ᐱᐅᓂᕐᓯᐅᕈᑎᓕᒃ ᖃᐅᔨᓴᐅᑎᐅᑉ ᐃᓕᑦᑎᓯᒪᒍᑎᖓ ᐊᒻᒪᓗ ᐊᑐᕐᓯᒪᔪᓂᒃ ᖃᐅᔨᓴᕈᓯᖅ ᐊᑐᕐᑕᐅᓚᐅᔪᔪᑦ (Creswell 2007). 
ᑐᒃᑐᐃᑦ ᐱᒻᒪᕆᐅᒐᓗᐊᕐᑎᓗᒋᑦ ᐃᓘᓐᓀᓄᑦ ᓄᓇᓕᓐᓄ ᓄᓇᕕᒻᒥ, ᐱᓇᓱᐊᑦᓴᒥᒃ ᐱᕕᑭᓪᓕᑎᕆᔪᑦ ᐱᒋᐊᖃᕐᑎᓯᓚᐅᔪᔪᑦ 
ᑕᓪᓕᒪᑦ ᓄᓇᓖᑦ ᓂᕈᐊᕐᑕᐅᓂᖓᓂᒃ ᐃᓚᐅᑎᓚᖓᓗᒋᑦ ᐱᓇᓱᑦᑕᐅᔪᒧᑦ. ᐊᖑᕕᒐᖅ ᐊᒻᒪᓗ DEWR ᐱᓇᓱᑦᑎᖏᑦ 
ᓂᕈᐊᓚᐅᔪᔪᑦ ᓄᓇᓕᓐᓂᒃ ᐃᓱᒪᖃᕐᓱᑎᒃ ᓄᐃᑎᑦᓯᓂᕐᒥᒃ ᐊᕐᕌᒍᑕᒫᑦ ᑐᒃᑐᐃᑦ ᐱᐅᓯᖓᓂᒃ ᐊᒻᒪᓗ ᐊᑖᕐᑕᓂᖓᓂᒃ (ᐃᒫᒃ, 
ᖃᐅᔨᒪᒍᑎᓂᒃ ᓄᕐᕋᓕᐅᕐᕕᖏᓐᓂᒃ, ᐅᑮᕕᖏᓐᓂᒃ, ᐊᓯᖏᓐᓂᓗ) ᐊᒻᒪᓗ ᑌᒪᖕᖓᓛᓂᒃ ᑐᒃᑐᐃᑦ ᐃᕐᐸᓯᒪᒍᑎᖏᓐᓂᒃ 
ᐊᑦᔨᒌᖕᖏᑐᑦ ᑐᒃᑐᐃᑦ ᑕᑯᓗᒋᑦ. ᓴᐳᑦᔨᓂᖓᑦ ᐊᒻᒪᓗ ᐱᔪᒪᓂᖓᑦ ᓄᓇᓕᒻᒥ ᐊᖑᕕᒐᒃᑯᑦ ᓄᓇᓕᐅᑉ ᐃᓚᐅᑎᑕᐅᓂᖓᓂᒃ 
ᐱᓇᓱᑦᑕᐅᔪᒧᑦ ᓱᕐᖁᐃᑕᐅᖃᑦᑕᓚᐅᔪᔪᖅ ᐱᒋᐊᓚᐅᕐᑎᓇᒋᑦ. ᑐᖕᖓᕕᐅᑎᓪᓗᒋᑦ ᑕᒪᒃᑯᐊ, ᓄᓇᓖᑦ ᑲᖏᕐᓱᐊᓗᒃᔪᐊᖅ, 
ᑕᓯᐅᔭᖅ, ᓴᓪᓗᐃᑦ, ᐃᓄᒃᔪᐊᒃ ᐊᒻᒪᓗ ᐅᒥᐅᔭᖅ ᓂᕈᐊᕐᑕᐅᓚᐅᔪᔪᑦ ᐃᓚᐅᓂᐊᕐᑎᓗᒋᑦ ᖃᐅᔨᓴᐅᑎᒧᑦ. 

ᑕᓯᐅᕐᑕᐅᒐᓚᑦᑐᑦ ᐊᐱᕐᓱᓂᒍᑏᑦ ᐊᒻᒪᓗ ᐃᑭᓈᕐᑎᑐᓂᒃ ᑲᑎᒪᑎᑦᓯᒍᑏᑦ ᑲᔪᓯᑎᑕᐅᖃᑦᑕᓚᐅᔪᔪᑦ. ᑲᑎᑦᓱᒋᑦ 58 ᐃᓚᐅᔪᑦ 
ᐁᑦᑑᑎᖃᓚᐅᔪᔪᑦ ᖃᐅᔨᒪᔭᒥᓂᒃ ᐊᒻᒪᓗ ᖃᐅᔨᓕᓂᕐᒥᓂᒃ 10-ᓂ ᓵᖕᖓᔭᑐᐊᖃᕐᑎᓱᒋᑦ ᑲᑎᒪᑦᓯᒍᑎᓂ ᐊᒻᒪᓗ 
ᖁᓕᐅᖕᖏᒐᕐᑐᓂ ᐊᐱᕐᓱᓂᒍᑎᓂ 2020-ᒥ ᐊᒻᒪᓗ 2021-ᒥ. ᐊᒥᓲᓂᕐᓴᖏᑦ ᑲᔪᓯᑎᑕᐅᓚᐅᔪᔪᑦ ᔭᓄᐊᕆᒥᒃ ᐱᒋᐊᕐᓱᒍ 
ᕕᕈᐊᕆᒧᑦ ᑎᑭᑦᓱᒍ 2020-ᒥ. ᓯᑕᒪᒋᐊᓪᓓᑦ ᐊᐱᕐᓱᓂᒍᑏᑦ ᐃᓅᓱᓐᓂᓴᓂᒃ ᐃᓚᐅᔪᓂᒃ ᑲᔪᓯᑎᑕᐅᓚᐅᔪᒻᒥᔪᑦ ᐅᖓᓯᑖᓂᒃ 
ᓄᓇᓕᒻᒥᐅᑦ ᐃᑲᔪᕐᑎᓗᒋᑦ ᑲᖏᕐᓱᐊᓗᒃᔪᐊᒥ ᕕᕈᐊᕆᐅᑎᓪᓗᒍ 2021-ᒥ, ᓯᕗᓪᓕᐹᑦ ᐊᐱᕐᓱᓂᒍᑏᑦ ᓄᓇᓕᐅᑉ ᐃᓗᐊᓂ 
ᐊᑐᓚᐅᔪᒻᒪᑕ ᐃᓅᓱᓐᓂᓴᓂᒃ ᐃᓚᐅᔪᖃᒐᓛᑦᑎᓇᒍ. ᐃᓚᐅᖃᑕᐅᔪᑦ ᐅᑭᐅᖃᓚᐅᔪᔪᑦ ᐱᒋᐊᕐᓱᒍ 22-ᓂᒃ ᑎᑭᑦᓱᒍ 92-ᓄᑦ, 
ᕿᑎᕃᒍᑎ ᐅᑭᐅᖏᓐᓂᒃ 57-ᖑᑎᓪᓗᒍ (ᐃᓯᕕᑦᓯᒍᑎ 1 ᑕᑯᓗᒍ). ᐃᓚᐅᖃᑕᐅᔪᓂ 56 ᐊᖑᑕᐅᓚᐅᔪᔪᑦ ᐊᒻᒪᓗ ᒪᕐᕉᒃ 
ᐊᕐᓇᐅᓱᑎᒃ. ᐃᓚᐅᔪᐃᑦ ᓵᖕᖓᔭᑐᐊᖃᕈᑎᓂ ᑲᑎᒪᓂᕐᓂ ᐊᒻᒪᓗ ᐊᐱᕐᓱᑕᐅᒍᑎᓂ ᓄᐊᑕᐅᕙᓪᓗᓚᐅᔪᔪᑦ ᓄᓇᓕᒻᒥ 
ᐊᖑᕕᒑᐱᓐᓄᑦ ᐊᑐᓂ ᓄᓇᓕᓐᓂ, ᐃᓛ ᑲᖏᕐᓱᐊᓗᒃᔪᐊᒥ ᐊᒻᒪᓗ ᓴᓪᓗᓂ, ᑐᓵᔩᑦ ᐊᒻᒪᓗ ᓄᓇᓕᒻᒥᐅᖅ ᖃᐅᔨᓴᕐᑐᓂᒃ 
ᐃᑲᔪᕐᑎ ᐃᓚᐅᔪᑦᓴᓯᐅᕐᓂᑯᑦ ᐃᑲᔪᖃᑦᑕᕋᓗᐊᕐᒥᑎᓪᓗᒋᑦ. 

ᐃᓯᕕᑦᓯᒍᑎ 1. ᓯᕗᓪᓕᐹᒥ ᖃᐅᔨᒪᒍᑎᓂᒃ ᓄᐊᑦᓯᒍᑎᒥ ᐃᓚᐅᓯᒪᔪᑦ ᓄᓇᓕᖏᑦ ᐊᒻᒪᓗ ᐅᑭᐅᖏᑦ ᑕᑯᑦᓱᒋᑦ

ᓄᓇᓕᒃ ᐃᓄᒻᒪᕆᒃ (61+ ᐅᑭᐅᓕᒃ)1 ᐊᑯᓐᓈᕿᓂᒃ ᐅᑭᐅᓕᒃ (41-60)1 ᐃᓅᓱᓐᓂᓴᖅ (18-40)1 ᑲᑎᑦᓱᒋᑦ

ᑲᖏᕐᓱᐊᓗᒃᔪᐊᖅ 7 2 3 12

ᑕᓯᐅᔭᖅ 5 2 5 12

ᓴᓪᓗᐃᑦ 6 7 2 15

ᐃᓄᒃᔪᐊᒃ 4 3 1 8

ᐅᒥᐅᔭᖅ 2 7 2 11

ᑲᑎᑦᓱᒋᑦ 24 21 13 58

1ᐅᑭᐅᖏᑦ ᓯᕗᓪᓕᒥᒃ ᐃᓚᐅᓂᕐᒥᓂ, ᐃᒻᒪᖃᐅᑦᓵᑕᐅᔪᑦ ᐃᓅᓕᕐᕕᖓᑕ ᐊᕐᕌᒍᖓ ᐊᑐᕐᓱᒍ



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - ᐱᕐᕈᓯᐅᓯᒪᔪᖅ 1 3

ᐃᓘᓐᓇᑎᒃ ᑲᑎᓯᒍᑎᓕᒫᑦ ᔭᓄᐊᕆᒥ ᐊᒻᒪᓗ ᕕᕈᐊᕆᒥ 2020-ᒥ ᐱᑕᖃᓚᐅᔪᒻᒥᔪᑦ ᐃᓚᐅᔪᐃᑦ ᓄᓇᖕᖑᐊᓕᕆᓂᖏᓐᓂᒃ, 
ᐊᒻᒪᓗ ᑭᖑᓪᓕᕇᒥᒃ ᐃᓄᒃᑎᑐᑦ-ᖃᓪᓗᓈᑎᑐᑦ ᑐᓵᔨᖃᕈᑏᑦ ᐊᑐᐃᓐᓇᐅᖃᑦᑕᓱᑎᒃ ᐊᑐᕆᐊᖃᓕᕐᒪᑕ. ᐊᐱᕐᓱᓂᒍᑎᒋᐊᓪᓓᑦ 
ᑲᖏᕐᓱᐊᓗᒃᔪᐊᒥᐅᓂᒃ ᕕᕈᐊᕆ 2021-ᒥ ᐱᑕᖃᓚᐅᔪᖕᖏᑐᑦ ᐃᓚᐅᔪᑦ ᓄᓇᖕᖑᐊᒨᕐᙯᓂᖓᓂᒃ ᐅᖓᓯᑖᓂᒃ 
ᑲᑎᔭᐅᖃᑦᑕᓚᐅᔪᒻᒪᑕ. ᓄᓇᓕᒫᑦ (ᓄᓇᕕᐅᑉ ᐃᓘᓐᓇᖓᑕ) ᐊᒻᒪᓗ ᓄᓇᓖᑦ ᑲᒪᒍᑎᖏᑦ ᓄᓇᖕᖑᐊᑦ (ᑕᑯᓗᒍ 
ᐊᑦᔨᖑᐊᖅ 1) ᐊᑐᕐᑕᐅᓚᖓᔪᑦ ᓵᖕᖓᔭᑐᐊᖃᕐᑎᓱᒋᑦ ᑲᑎᒪᑦᓯᒍᑎᓂ ᐊᒻᒪᓗ ᐊᐱᕐᓱᓂᒍᑎᓂ ᐋᕐᕿᓱᕐᑕᐅᓚᐅᔪᔪᑦ 
ᓄᓇᕕᒻᒥ ᓄᓇᖕᖑᐊᓕᐅᕐᑎᓄᑦ (Nunavik Geomatics). ᐅᓰᑦ ᑎᑭᐅᑦᔨᓇᓵᕐᓂᖓᑦ ᑭᖑᓂᖃᓚᐅᔪᒻᒥᔪᖅ ᑌᒣᑦᑐᐃᑦ 
ᐋᕐᕿᓱᕐᓯᒪᔪᑦ ᓄᓇᖕᖑᐊᑦ ᐊᑐᕈᓐᓇᖏᓐᓂᖓᓂᒃ ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ: ᑌᒫᑦᓴᑑᒻᒪᑦ, ᐊᑐᐃᓐᓇᐅᔪᑦ ᓄᓇᓕᐅᑉ 
ᓄᓇᖕᖑᐊᖁᑎᖏᑦ ᐊᑐᕐᑕᐅᖔᓚᐅᔪᔪᑦ. 

ᐅᖃᖃᑎᒌᓐᓂᖏᑦ ᓂᐱᓕᐅᕐᑕᐅᓚᐅᔪᒻᒥᔪᑦ ᐃᓚᐅᔪᐃᑦ ᖃᐅᔨᒪᑎᑕᐅᑦᓯᐊᓱᑎᒃ ᐊᖏᕐᑎᓗᒋᑦ. ᖃᐅᔨᒪᑎᑕᐅᓗᓂ ᐊᖏᕐᓂᖅ 
ᐱᔭᐅᒐᓱᐊᓚᐅᔪᒻᒥᔪᑦ ᐊᑦᔨᖑᐊᑦ ᐱᑦᔪᑎᒋᑦᓱᒋᑦ. ᓂᐱᓕᐊᕕᓃᑦ ᐊᓪᓚᓅᕐᑕᐅᓚᐅᔪᔪᑦ ᓂᐱᓕᐅᕐᓯᒪᔪᓄᑦ ᓵᓚᐅᓱᐃᑦᑐᑯᓐᓄᑦ 
(Transcript Heroes) ᐊᒻᒪᓗ ᓱᓇᓕᕆᓂᖏᑎᒍᑦ ᓇᓗᓀᒃᑯᓯᕐᑕᐅᓱᑎᒃ ᐱᐅᓂᕐᓯᐅᑐᓂ ᑐᑭᓯᓂᐊᕈᑏᑦ ᖃᕆᑕᐅᔭᒃᑯᑦ 
ᐱᐅᒡᒍᑎᖏᓐᓂ QSR NVivo 12. ᐳᕐᑐᓕᕇᓂᒃ ᑲᒪᓂᖏᑎᒍᑦ ᓇᓗᓀᒃᑯᓯᕐᑐᐃᒍᑏᑦ ᐱᕙᓪᓕᐊᑎᑕᐅᓚᐅᔪᔪᑦ ᑐᖕᖓᕕᖃᕐᓱᑎᒃ 
ᑲᑎᒪᓂᐊᕈᓰᑦ/ᐊᐱᕐᓱᕈᑏ ᑐᑭᒧᐊᒍᑎᖏᓐᓂᒃ, ᐊᒻᒪᓗ ᐋᕐᕿᒋᐊᕐᑕᐅᒥᑦᓱᑎᒃ ᑐᖕᖓᕕᖃᕐᓱᓂ ᑲᒪᒍᑎᑦᓴᓂᒃ ᐃᓚᐅᔪᐃᑦ 
ᓄᐃᖃᑦᑕᑕᖏᓐᓂᒃ. ᑕᒪᒃᑯᐊ ᓇᓗᓀᒃᑯᑕᓕᐅᕈᑏᑦ ᐃᓂᓪᓚᖓᐅᑎᖓᑕ ᐃᓗᐊᓂ, ᓂᐱᓕᐊᕕᓂᕐᓂᒃ ᖃᐅᔨᒪᔭᑦᓴᑖᑦ 
ᓇᓗᓀᒃᑯᑕᖏᑦ ᐋᕐᕿᓱᓚᐅᔪᒻᒥᔪᑦ ᐃᒻᒥᒎᕐᑎᑐᓄᑦ ᑐᖕᖓᕕᖃᕐᓱᑎᒃ ᖃᖓᐅᓂᑕᐅᓂᕐᒥᒃ, ᐊᕐᕌᒎᓪᓗ ᐃᓗᐊᓂ ᖃᖓᐅᓂᕐᒥᒃ, 
ᐊᒻᒪᓗ ᑐᒃᑐᐃᑦ ᓇᓪᓕᐊᖑᓂᖏᓐᓂᒃ.

ᓄᓇᖕᖑᐊᓂ ᖃᐅᔨᒪᔭᑦᓭᑦ ᕿᒥᕐᕈᔭᐅᓚᐅᔪᔪᑦ ArcGIS ᐊᑐᕐᓱᒋᑦ, ᐊᑦᔨᖑᐊᑦ ᐱᔭᕇᕐᓯᒪᔪᓄᑦ ᓄᓇᖕᖑᐊᓄᑦ 
ᖃᕆᑕᐅᔭᒨᕐᖃᑎᓪᓗᒋᑦ ᐊᒻᒪᓗ ᓱᓇᖃᕐᓂᖓᓂᒃ ᖃᐅᔨᒪᒍᑏᑦ ᐊᒧᔭᐅᑎᓪᓗᒋᑦ ᑐᑭᓯᓐᓇᕈᑏᑦ ᐊᓪᓛᐱᖏᓐᓂᒃ ᓄᓇᖕᖑᐊᓂ. 
ᐱᐅᓂᕐᓯᐅᓂᒃᑯᑦ ᑐᑭᓯᓂᐊᕐᓂᐅᑉ ᐃᓗᐊᒍᑦ, ᓇᑭᖕᖔᓂᕐᒥᒃ ᖃᐅᔨᒪᒍᑎᒋᐊᓪᓓᑦ ᒥᑦᓯᖃᕐᓂᖏᑦ ᖃᕆᑕᐅᔭᓃᑦᑐᓄᑦ 
ᓄᓇᖕᖑᐊᓄᑦ ᐊᓪᓚᑕᐅᓚᐅᔪᒻᒥᔪᑦ ᐃᓚᒋᓕᐅᑎᑦᓱᑎᓪᓗᒍ ArcGIS-ᒥ ᓄᓇᖕᖑᐊᑦ ᖃᐅᔨᒪᔭᑦᓴᖃᐅᑎᖓᓄᑦ.

ᐱᑦᔪᑎᑲᕐᑎᓗᒍ ᑰᕕᑦ-19 ᓯᓚᕐᔪᐊᒥ-ᖃᓂᒪᒍᑎᐅᑉ ᐱᕕᑭᓪᓕᑎᕆᐅᑎᖏᓐᓂᒃ ᐊᐅᓪᓚᑲᑦᑕᓂᕐᒥᒃ ᐊᒻᒪᓗ ᑲᑎᑲᑦᑕᓂᕐᒥᒃ, 
ᓱᕐᖁᐃᕆᐊᕐᑕᐅᓂᖓ ᑭᖑᕙᕆᐊᕐᑕᐅᓚᐅᔪᔪᖅ ᐋᕐᕿᒋᐊᕐᑕᐅᓱᓂᓗ. ᓯᕗᓪᓕᒥᒃ, ᐊᖑᕕᒐᒃᑯᑦ ᓇᓗᓀᕐᓯᓚᐅᔪᔪᑦ 
ᐱᖓᓱᓂᒃ ᓄᓇᕕᒻᒥᐅᓂᒃ ᖃᐅᔨᒪᔨᓂᒃ ᕿᒥᕐᕈᓚᖓᑎᓪᓗᒋᑦ ᐃᓘᓐᓇᖓᓂᒃ ᐊᓪᓚᒋᐊᖕᖓᐅᑎᒥᒃ ᐱᓇᓱᑦᑕᐅᔪᒥᒃ 
ᑐᓴᕈᑎᓂᒃ. ᐱᓇᓱᑦᑕᐅᔪᓂᒃ ᑐᓴᕈᑎ ᐋᕐᕿᒋᐊᕐᑕᐅᓚᐅᔪᔪᖅ ᑐᖕᖓᕕᖃᕐᓱᓂ ᕿᒥᕐᕈᔪᑦ ᐅᑎᕐᕕᖃᕈᑎᖏᓐᓂᒃ, ᑖᒃᑯᐊᓗ 
ᐅᑎᕐᕕᖃᒍᑎᖏᑦ ᑐᑭᓯᒍᑕᐅᓚᐅᔪᑦᓱᑎᒃ ᐊᐱᕐᓲᑎᑦᓴᓂᒃ ᓱᕐᖁᐃᓴᕐᑕᐅᑎᓪᓗᒋᑦ ᐃᓚᖃᕐᓱᓂ ᐃᓚᐅᓯᒪᔪᓂᒃ, ᑕᒪᓐᓇᓗ 
ᐊᑐᕐᑕᐅᓚᐅᔪᕗᖅ ᕕᕈᐊᕆᒥᒃ ᐱᒋᐊᕐᓱᓂ ᑎᑭᑦᓱᒍ ᐅᒃᑑᐱᕆᒧᑦ 2021-ᒥ. ᓱᕐᖁᐃᕆᐊᕐᑕᐅᓂᖓ ᐱᓇᓱᑦᑕᐅᓚᐅᔪᔪᑦ 
ᐅᖓᓯᑖᓂᒃ ᐱᓗᐊᕐᑐᒥᒃ ᓄᓇᓕᒻᒥᐅᑦ ᐃᑲᔪᕐᑎᓗᒋᑦ, ᖃᐅᔨᓴᖃᑎᒌᑦ ᐃᓚᖏᑦ ᑲᔪᓯᑎᑦᓯᖃᑦᑕᑎᓪᓗᒋᑦ ᓱᕐᖁᐃᓴᕈᑎᓂᒃ 
ᑲᑎᖃᑎᒋᑦᓱᒋᑦ ᐃᓄᐃᑦ ᐃᓄᒃᔪᐊᒥ ᐊᒻᒪᓗ ᓴᓪᓗᓂ ᔫᓂ 2021-ᒥ ᐊᒻᒪᓗ ᐅᒥᐅᔭᒥ ᐅᒃᑑᐱᕆ 2021-ᒥ. ᑲᑎᓯᓃᑦ 
ᑲᔪᑎᑕᐅᖃᑦᑕᓚᐅᔪᔪᑦ ᐊᑕᐅᓯᐅᓈᕐᑎᓱᒋᑦ ᐊᒻᒪᓗ ᑲᒪᖃᑎᒌᑦᑎᓱᒋᑦ ᐊᑕᐅᑦᓯᑯᑦ ᐊᒻᒪᓗ ᐱᑕᖃᓚᐅᔪᑦᓱᑎᒃ ᐅᖃᖃᑎᒌᓐᓂᒥᒃ 
ᐊᒻᒪᓗ ᐱᓂᕐᒥᒃ ᐅᖃᐅᓯᑦᓴᖏᓐᓂᒃ ᐃᓘᓐᓈᒍᑦ ᑐᑭᓯᒍᑕᐅᔪᑦ ᒥᑦᓵᓄᑦ, ᕿᓂᕐᕕᒋᑦᓱᒋᓪᓗ ᖃᐅᔨᒪᒍᑎᒋᐊᓪᓚᓂᒃ ᐅᕝᕙᓘᓐᓃᑦ 
ᑐᑭᓯᓐᓇᑎᑦᓯᒋᐊᓪᓚᓂᕐᒥᒃ ᓇᐅᓪᓗᑯᓂᒃ ᐅᖄᔭᐅᓯᒪᔪᓂᒃ ᐊᒻᒪᓗ ᐊᐱᕆᐅᑎᑦᓴᓂᒃ, ᐊᒻᒪᓗ ᓱᕐᖁᐃᕕᒋᑦᓱᒋᑦ ᐅᖃᕐᑕᐅᓯᒪᔪᑦ 
ᓈᒻᒪᓈᕐᓂᖏᓐᓂᒃ ᐊᒻᒪᓗ ᐊᑐᕐᑕᐅᓯᐊᕐᓂᖏᓐᓂᒃ. ᓄᓇᓖᑦ ᐃᓚᖏᓐᓂ, ᑐᓂᔨᓂᖅ ᓱᕐᖁᐃᓴᕈᑏᑦ ᐊᓪᓚᖏᓐᓂᒃ 
ᐃᑲᔪᕐᓯᒍᑕᐅᒍᓐᓇᓚᐅᔪᔪᖅ ᑕᒪᒃᑯᐊ ᐋᑕᐅᑎᓪᓗᒋᑦ ᐃᓚᐅᓯᒪᔪᓄᑦ ᓱᕐᖁᐃᓴᕐᑐᑦ ᑲᑎᓯᒍᑖᓂ ᐊᑐᐃᓐᓇᓚᐅᔪᖕᖏᑐᓄᑦ, 
ᐊᒻᒪᓗ ᐃᓄᒃ ᐊᑕᐅᓯᖅ ᐊᒻᒪᕕᐅᒍᓐᓇᓚᐅᔪᑦᓱᓂ ᐅᖃᓕᒪᐅᑎᒃᑯᑦ. ᑲᑎᑦᓱᒋᑦ, 94%-ᖏᑦ ᓯᕗᓪᓕᐹᒥᒃ ᐃᓚᐅᓯᒪᔪᑦ 
ᐃᓚᐅᖃᑕᐅᓚᐅᔪᔪᑦ ᓱᕐᖁᐃᕆᐊᕐᑐᑦ ᑲᑎᓯᒍᑎᖏᓐᓄᑦ, ᐱᑎᑕᐅᑦᓱᑎᓪᓘᓃᑦ ᐊᓪᓚᓂᒃ ᐅᕝᕙᓘᓐᓃᑦ ᖃᓂᖕᖏᑐᒥᒃ 
ᐅᖃᓕᒪᕕᐅᑦᓱᑎᒃ. ᖁᓛᓂ ᐅᖃᕐᑕᐅᑫᓐᓇᒪᑦ ᑕᒐ, ᓯᑕᒪᑦ ᓄᑖᑦ ᐃᓅᓱᓐᓂᓭᑦ ᑲᖏᕐᓱᐊᓗᒃᔪᐊᒥᐅᑦ ᑕᒡᒐᓂ ᐃᓚᐅᓯᓚᐅᔪᒻᒥᔪᑦ. 
ᐅᖃᐅᓯᑦᓴᖏᑦ, ᑐᑭᓯᓐᓇᑎᑦᓯᒍᖏᑦ ᐊᒻᒪᓗ ᓇᑲᑎᕐᑕᖏᑦ ᐊᒻᒪᓗ ᐃᓚᔨᒍᑎᖏᑦ  ᖃᐅᔨᒪᔭᑦᓴᐅᒥᔪᓂᒃ ᕿᒥᕐᕈᔭᐅᖃᑦᑕᓚᐅᔪᔪᑦ 
ᐊᑐᕐᑕᐅᓱᑎᓪᓗ ᓄᑕᐅᓯᓕᑎᕆᐅᑎᒋᑦᓱᒋᑦ ᑐᓴᕐᑎᓯᒍᑎᓂᒃ. ᑭᓯᐊᓂ, ᓱᕐᖁᐃᓂᖅ ᓄᓇᖕᖑᐊᑦ ᐊᓪᓚᓯᒪᔪᖏᓐᓂᒃ 
ᐊᒻᒪᓗ ᐃᓂᓂᒃ ᐅᖄᒍᑎᓂᒃ ᐱᕕᖃᓚᐅᔪᖕᖏᑐᖅ ᑕᒡᒐᓂ ᐱᑦᔪᑎᖃᕐᑎᓗᒍ ᐱᓪᓗᑯᓕᕆᔪᑎᒍᑦ ᐃᓱᐊᖁᑎᖃᖕᖏᓂᕐᒥᒃ 
ᑕᒡᒍᒨᕈᑎᓚᖓᓗᓂ ᓄᓇᓖᑦ ᐃᓗᐊᓂ. 



1 4 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - ᐱᕐᕈᓯᐅᓯᒪᔪᖅ

ᐊᑦᔨᖑᐊᖅ 1. ᒥᑦᓴᐅᓯᒍᑎ ᓄᓇᒥᒃ ᐊᖏᔪᓕᒐᕐᓂᖓᓂᒃ ᓄᓇᓕᓐᓂᒃ ᑲᒪᒍᑏᑦ ᓄᓇᖕᖑᐊᑦ ᐋᕐᕿᓱᕐᑕᐅᓯᒪᔪᑦ 

ᐊᑐᕐᓂᐊᑎᓪᓗᒋᑦ ᐊᑐᓂ ᓄᓇᓕᒻᒥ. 

ᑰᕕᑦ-19 ᐊᐅᓪᓚᑲᑦᑕᓂᕐᒥᒃ ᐃᓱᖃᕐᑎᓯᒍᑎᖏᑦ ᐲᕐᑕᐅᑐᐊᕐᒪᑕ, ᑕᒡᒍᒧᑦ ᓄᓇᖕᖑᐊᓂᒃ ᓱᕐᖁᐃᕈᑏᑦ ᐸᕐᓇᑕᐅᓯᓚᐅᔪᔪᑦ 
ᑲᔪᓯᑎᑕᐅᑎᓱᑎᓪᓗ ᒫᑦᔨ 2023-ᒥ ᐃᓘᓐᓇᖏᓐᓂ ᓄᓇᓕᓐᓂ ᑕᓪᓕᒪᓂ ᐃᓚᐅᖃᑕᐅᔪᓂ. ᑲᒪᒍᑎᓂᒃ ᑲᓱᕐᑎᓯᔪᑦ 
ᓄᓇᖕᖑᐊᑦ ᓴᓇᔭᐅᓚᐅᔪᔪᑦ ᐊᑐᓚᖓᑎᓪᓗᒋᑦ ᐅᓄᕐᓂᖏᑦᑕ ᑲᑕᑦᓯᒪᓂᖏᓐᓄᑦ, ᐊᒥᓲᓂᕐᐸᐅᓂᖓᓄᑦ ᐊᒻᒪᓗ 
ᐊᒥᓲᓂᕐᐸᐅᓂᖓᑕ ᑭᖑᓂᐊᓄᑦ, ᐊᑐᓂ ᓄᐃᑕᑦᓯᓗᑎᒃ ᐃᓗᓕᕐᓂᒃ ᒪᓕᑦᑐᓂᒃ ᐊᑐᓂ ᓯᑕᒪᓂᒃ ᓯᓚᐅᑉ ᖃᖓᐅᓂᖏᓐᓂᒃ. 
ᐊᑯᓂᐅᓯᒪᓕᕐᒪᑦ, ᐊᑕᐅᓯᐅᖕᖏᑐᑦ ᓯᕗᓪᓕᐹᒥᒃ ᐃᓚᐅᓯᒪᔪᑦ ᐊᑐᐃᓐᓇᐅᒍᓐᓇᓚᐅᔪᖕᖏᑐᑦ ᓄᓇᖕᖑᐊᑦ ᓱᕐᖁᐃᑕᐅᒍᑖᓐᓂ, 
ᐃᓄᑐᖃᐅᓗᐊᓕᕋᒥᒃ, ᐅᕝᕙᓘᓐᓃᑦ ᖃᓂᒪᒐᒥᒃ, ᐊᐅᓪᓛᓯᒪᓕᕋᒥᒃ ᐅᕝᕙᓘᓐᓃᑦ ᐃᓅᒍᓐᓀᕋᒥᒃ. ᐊᓯᖏᑦ ᐃᓚᐅᓯᒪᔪᑦ 
ᐊᐅᓪᓚᓯᒪᖃᑦᑕᓚᐅᔪᔪᑦ ᐊᓯᐊᒍᓪᓘᓃᑦ ᓄᐃᒍᓐᓇᖏᑦᑑᓱᑎᒃ. ᓄᓇᓕᓐᓂ ᐊᖑᕕᒑᐱᒃᑯᓂ ᐃᓚᐅᔪᑦ ᑕᓯᐅᕐᑎᓗᒋᑦ, 
ᖃᐅᔨᒪᐅᓯᕐᒥᒃ ᑎᒍᒥᐊᕐᑐᑦ ᐊᓯᒋᐊᓪᓚᖏᑦ—ᐃᓚᖏᑦ ᐊᖑᕕᒑᐱᒃᑯᓄᑦ ᐃᓚᐅᔪᑦ—ᙯᖁᔭᐅᓚᐅᔪᔪᑦ ᓄᓇᓕᓐᓂ 
ᓱᕐᖁᐃᕆᐊᕐᑐᑦ ᑲᑎᒪᓂᖏᓐᓄᑦ ᐃᓚᐅᓯᑦᓱᑎᒃ ᓯᕗᓪᓕᒥᒃ ᐃᓚᐅᓯᒪᔪᓄᑦ.  ᑲᑎᑦᓱᒋᑦ, 35 ᐃᓄᐃᑦ ᐃᓚᐅᓚᐅᔪᔪᑦ ᓄᓇᖕᖑᐊᓂᒃ 
ᓱᕐᖁᐃᓴᕐᓂᒧᑦ, ᐊᒻᒪᓗ ᑖᒃᑯᓇᓂ 17 ᓄᑖᖑᓚᐅᔪᑦᓱᑎᒃ (ᐃᓯᑦᕕᒍᑎ 2). ᐃᓚᐅᔪᑦ ᓄᓇᖕᖑᐊᓂᒃ ᓱᕐᖁᐃᓴᕐᑐᓄᑦ 
ᐃᓚᔨᖃᑦᑕᓚᐅᔪᔪᑦ ᐲᕐᓯᖃᑦᑕᓱᑎᓪᓗ ᐃᓗᓕᕐᓂᒃ, ᓈᒻᒪᓈᕐᑐᓕᐅᕐᓱᑎᓪᓗ ᓱᓇᒐᓓᑦ ᓴᓇᒻᒪᖏᓐᓂᒃ, ᐋᕐᕿᒋᐊᕐᑎᓯᑦᓱᑎᓪᓗ 
ᐃᓗᓕᕐᒥᐅᑕᖏᑦᑕ ᓱᓇᓕᑦᑖᕈᑎᖏᓐᓂᒃ (ᐃᒫᒃ, ᐅᓄᕐᓂᖏᑦᑕ ᖃᓄᐃᓘᕐᓂᖓᓂᒃ, ᓯᓚᐅᑉ ᖃᖓᐅᓂᖓᓂᒃ, ᐅᕝᕙᓘᓐᓃᑦ 
ᑐᒃᑐᐃᑦ ᓇᓪᓕᐊᖑᓂᖏᓐᓂᒃ), ᓄᐃᑦᓯᓱᑎᓪᓗ ᐅᖃᕆᐊᑦᓯᐊᕈᑎᓂᒃ ᓄᓇᖕᖑᐊᑦ ᒥᑦᓵᓄᑦ ᐃᓘᓐᓈᒍᑦ. ᑖᒃᑯᐊ ᐅᖄᒍᑎᖏᑦ 
ᑐᖕᖓᕕᐅᑎᓪᓗᒋᑦ, ᐱᓇᓱᒋᐊᓪᓚᑕᐅᓚᐅᔪᔪᑦ ᓄᓇᖕᖑᐊᑦ ᓄᑕᐅᓯᓕᑎᕐᓱᒋᑦ. ᓱᓕᒋᐊᓪᓚᒃ ᐱᐅᓂᖓᓂᒃ ᑲᒪᒍᑏᑦ 
ᑲᔪᓯᑎᑕᐅᓚᐅᔪᒻᒥᔪᑦ 2024-ᒥ ᐊᒻᒪᓗ 2025-ᒥ ᐊᑦᑐᐊᑎᓪᓗᒋᑦ ᓄᓇᖕᖑᐊᑦ ᓱᓇᓕᑦᑖᓂᖏᓐᓂᒃ ᖃᐅᔨᒪᒍᑎᓄᑦ 
ᐆᑦᑑᑎᒋᓕᐅᑎᑦᓱᒋᑦ ᑕᑯᔭᑦᓴᓕᐊᖑᓯᔪᓄᑦ ᓄᓇᖕᖑᐊᓄᑦ, ᐊᒻᒪᓗ ᐱᓇᓱᑦᑕᐅᓚᐅᔪᒻᒥᓱᑎᒃ ᐱᐅᓯᒋᐊᕐᑕᐅᑎᓪᓗᒋᑦ ᓄᓇᖕᖑᐊᑦ 
ᓄᐃᑕᑎᑕᐅᒍᑎᖏᑦ ᐊᒻᒪᓗ ᑐᑭᓯᔭᕐᓂᓂᕐᓴᓕᐊᕆᑦᓱᒋᑦ. ᐋᕐᕿᒋᐊᕐᓯᒪᓕᕐᑐᑦ ᓄᓇᖕᖑᐊᑦ ᐋᑕᐅᓚᐅᔪᔪᑦ ᖃᐅᔨᒪᔩᑦ 
ᐅᖃᖃᑎᒌᕝᕕᖓᓄᑦ ᐱᑦᔪᑎᖃᕐᑎᓗᒍ ᐱᕙᓪᓕᐊᑎᑦᓯᓂᕐᒥᒃ ᓄᓇᕕᒻᒥ ᑐᒃᑐᐃᑦ ᓴᐳᒻᒥᔭᐅᓂᖓᓂᒃ ᐸᕐᓇᓯᒪᑎᒥᒃ ᐁᕆᓕ 
2025-ᒥ ᓱᓕᒋᐊᓪᓚᒃ ᐅᖃᐅᓯᑦᓴᓂᒃ ᐱᒍᑎᒋᑦᓱᒋᑦ ᑌᒪ ᐊᑐᕐᑕᐅᓂᐊᓕᕐᒪᑕ ᓱᓕᒋᐊᓪᓚᒃ ᓄᓇᖕᖑᐊᓂᒃ ᐱᐅᓯᒋᐊᕆᓂᕐᒧᑦ.

ᐃᓯᕕᑦᓯᒍᑎ 2. ᓄᑖᑦ/ᐃᓚᒋᐊᕈᑏᑦ ᐃᓚᐅᔪᑦ ᓄᓇᖕᖑᐊᑦ ᓱᕐᖁᐃᓴᕐᑕᐅᓂᖓᓄᑦ ᒪᓕᑦᓱᓂ 

ᓄᓇᓕᓐᓂᒃ ᐊᒻᒪᓗ ᐅᑭᐅᖏᓐᓂᒃ

ᓄᓇᓕᒃ ᐃᓄᒻᒪᕆᒃ (61+ ᐅᑭᐅᓕᒃ)1 ᐊᑯᓐᓈᕿᓂᒃ ᐅᑭᐅᓕᒃ (41-60)1 ᐃᓅᓱᓐᓂᓴᖅ (18-40)1 ᑲᑎᑦᓱᒋᑦ

ᑲᖏᕐᓱᐊᓗᒃᔪᐊᖅ 3 1 1 5

ᑕᓯᐅᔭᖅ 0 0 0 0

ᓴᓪᓗᐃᑦ 2 1 1 4

ᐃᓄᒃᔪᐊᒃ 3 3 2 8

ᐅᒥᐅᔭᖅ 0 0 0 0

ᑲᑎᑦᓱᒋᑦ 8 5 4 17

1ᐅᑭᐅᖏᑦ ᓯᕗᓪᓕᒥᒃ ᐃᓚᐅᓂᕐᒥᓂ, ᐃᒻᒪᖃᐅᑦᓵᑕᐅᔪᑦ ᐃᓅᓕᕐᕕᖓᑕ ᐊᕐᕌᒍᖓ ᐊᑐᕐᓱᒍ

 
ᑲᑎᑦᓱᒋᑦ, 2020 ᐊᒻᒪᓗ 2023 ᐊᑯᓐᓂᖓᓂ, 75 ᓄᓇᕕᒻᒥᐅᑦ ᐃᓚᐅᓯᒪᔪᑦ ᖃᐅᔨᓴᐅᑎᒧᑦ, ᑐᖕᖓᕕᖃᕐᓱᓂ ᐅᓄᕐᓂᖏᓐᓂᒃ 
ᐃᓚᐅᓯᒪᔪᓄᑦ ᖃᐅᔨᒪᒍᑎᓂᒃ ᓄᐊᑦᓯᔪᓄᑦ ᐊᒻᒪᓗ ᐱᐅᓂᕐᓴᐅᓱᓂ ᓱᕐᖁᐃᕆᐊᕐᓂᒧᑦ, ᐊᒻᒪᓗ ᓄᓇᖕᖑᐊᓂᒃ ᓱᕐᖁᐃᓴᕐᓂᒧᑦ 
(ᐃᓯᕕᑦᓯᒍᑎ 3). ᐃᓚᐅᔪᑦ ᐅᑭᐅᖏᓐᓂᒃ ᕿᑎᕃᒍᑎ ᓱᓕ 57-ᖑᓚᐅᔪᔪᖅ.

ᐃᓯᕕᑦᓯᒍᑎ 3. ᑲᑎᑦᓱᒋᑦ ᐃᓚᐅᔪᑦ ᖃᐅᔨᒪᒍᑎᓂᒃ ᓄᐊᑦᓯᓂᕐᒧᑦ ᐊᒻᒪᓗ ᓱᕐᖁᐃᓴᕐᓂᒧᑦ ᒪᓕᑦᓱᓂ 

ᓄᓇᓕᓐᓂᒃ ᐊᒻᒪᓗ ᐅᑭᐅᖏᓐᓂᒃ

ᓄᓇᓕᒃ ᐃᓄᒻᒪᕆᒃ (61+ ᐅᑭᐅᓕᒃ)1 ᐊᑯᓐᓈᕿᓂᒃ ᐅᑭᐅᓕᒃ (41-60)1 ᐃᓅᓱᓐᓂᓴᖅ (18-40)1 ᑲᑎᑦᓱᒋᑦ

ᑲᖏᕐᓱᐊᓗᒃᔪᐊᖅ 10 3 4 17

ᑕᓯᐅᔭᖅ 5 2 5 12

ᓴᓪᓗᐃᑦ 8 8 3 19

ᐃᓄᒃᔪᐊᒃ 7 6 3 16

ᐅᒥᐅᔭᖅ 2 7 2 11

ᑲᑎᑦᓱᒋᑦ 32 26 17 75

1ᐅᑭᐅᖏᑦ ᓯᕗᓪᓕᒥᒃ ᐃᓚᐅᓂᕐᒥᓂ, ᐃᒻᒪᖃᐅᑦᓵᑕᐅᔪᑦ ᐃᓅᓕᕐᕕᖓᑕ ᐊᕐᕌᒍᖓ ᐊᑐᕐᓱᒍ

ᑐᑭᓯᓂᐊᕐᑐᖃᓕᕈᓂ ᓄᓇᖕᖑᐊᓂᒃ, ᐃᑉᐱᒋᔭᕆᐊᓕᒃ ᓄᓇᖕᖑᐊᑦ ᑲᑎᕐᓱᐃᓯᒪᒻᒪᑕ ᖃᐅᔨᒪᐅᓯᕐᓂᒃ ᐃᓚᐅᔪᐃᑦ 
ᐅᖃᕐᓯᒪᔭᖏᓐᓂᒃ. ᓄᐃᑕᑦᓯᒐᓗᐊᕐᓱᑎᒃ ᑐᒃᑐᐃᑦ ᐅᓄᕐᓂᖏᓐᓂᒃ, ᓇᒧᖕᖓᓂᖏᓐᓂᒃ ᐊᒻᒪᓗ ᐊᓐᓂᑐᕐᑕᐅᓂᖏᓐᓂᒃ 
ᓄᓇᕕᐅᑉ ᐃᓘᓐᓇᖓᓂ, ᓄᐃᑦᓯᔪᑦ ᖃᐅᔨᒪᔭᐅᔪᓂᒃ ᐅᖃᕐᑕᐅᔪᓂᒃ ᓱᕐᖁᐃᑕᐅᔪᓂᓪᓗ ᑖᒃᑯᓄᖓᑐᐊᖅ ᐃᓚᐅᓯᒪᔪᓄᑦ 
ᓄᓇᓕᓐᓂ ᑕᓪᓕᒣᓐᓇᓂ. ᓱᓕᒋᐊᓪᓚᒃ, ᓱᓇᓂᒃ ᐃᓚᐅᔪᑦ ᐊᓪᓚᖑᓐᓇᓂᖓ ᓄᓇᖕᖑᐊᓂ ᐃᓱᖃᓚᐅᔪᒻᒥᔪᖅ, 
ᑐᖕᖓᕕᖃᕐᓱᓂ ᖃᓄᒐᓚᒃ ᐊᑦᑐᐊᔪᓂᒃ ᐆᑦᑑᑎᒋᓗᒍ ᐱᔪᓐᓇᓯᕕᑦᓴᒥᒃ ᐊᒻᒪᓗ ᐃᓱᖃᕐᓂᖓᓂᒃ ᓱᓀᑦ ᓄᓇᖕᖑᐊᒥ 
ᑕᕐᓯᕋᑦᓴᐅᓂᖓᑕ ᑕᕐᓴᑲᓪᓚᑐᐃᓐᓇᒧᑦ, ᑕᑭᑦᑐᑳᒧᑦ ᐅᕝᕙᓘᓐᓃᑦ ᑕᕐᓴᖑᐊᒧᑦ. ᑌᒣᒻᒪᑦ, ᓄᓇᖕᖑᐊᑦ ᐊᓪᓕᒥ ᓄᐃᑦᓯᔭᖏᑦᑐᑦ 
ᐃᓗᐃᑦᑐᒥᒃ ᓄᓇᕕᒻᒥᐅᑉ ᐃᓄᐃᑦ ᖃᐅᔨᒪᐅᓯᖓᓂᒃ ᑐᒃᑐᓂᒃ ᓄᐃᑦᓯᒐᑎᓪᓗ ᐃᓗᐃᑦᑐᒥᒃ ᖃᐅᔨᒪᔭᐅᔪᒥᒃ ᐃᓚᐅᓯᒪᔪᓄᑦ 
ᑖᒃᑯᓇᓂ ᖃᐅᔨᓴᐅᑎᓂ. ᓄᓇᖕᖑᐊᑦ ᑐᑭᓯᓂᐊᕐᑕᐅᔪᑦᓴᐅᕗᑦ ᐃᓚᖃᕐᑎᓗᒋᑦ ᓱᓇᓕᕆᓂᖏᓐᓂᒃ ᐊᓪᓚᒍᑕᐅᓯᒪᔪᓂᒃ ᑖᒃᑯᐊ 
ᑐᓴᕐᑎᓯᒍᑏᑦ ᐃᓗᐊᓂ. 

ᐊᑦᔨᖑᐊᖅ: (ᒪᑉᐱᒐᐅᑉ ᑭᖑᓪᓕᖓᓂ): ᒥᑭᐊᓚ ᓃᓕᓐ

ᓄᓇᕕᒻᒥᐅᑦ 
ᐃᓄᐃᑦ ᑐᒃᑐᓂᒃ 
ᖃᐅᔨᒪᐅᓯᖏᑦ 

ᓇᓂᓯᓂᖅ ᐃᓚᖏᓐᓂᒃ 1





1. ᑐᒃᑐᐃᑦ ᐱᒻᒪᕆᐅᓂᖏᑦ  
ᐃᓄᓐᓄᑦ ᓄᓇᕕᒻᒥᐅᓄᑦ

ᐊᑐᓲᕗᑦ ᓱᓇᓕᒫᒧᑦ, ᐊᓐᓄᕌᓕᐊᒋᑦᓱᒍ ᐊᒥᖓ, ᐃᒐᑦᓱᒍ, ᓂᒃᑯᓕᑦᓱᒍ, ᒥᑭᒃᑳᓱᒍᓗ  
ᐃᓘᓐᓇᓯᐊᖓ ᐊᑐᕐᑕᐅᓲᖅ. ᐃᓘᓐᓇᖓ ᓂᕿᑦᓴᖅ, ᐃᓘᓐᓇᓯᐊᖓ ᓂᕿ... ᓴᐅᓂᓕᒫᖏᑦ, 
ᐃᑎᒐᖏᑦ ᐊᕿᐊᕈᖓᓗ.  
–  ᒨ ᓱ ᓯ  ᒪ ᓂ ᖅ ,  ᑕ ᓯ ᐅ ᔭ ᖅ

ᐱᒻᒪᕆᐅᓂᖏᑦ ᑐᒃᑐᐃᑦ ᐊᒻᒪᓗ ᑐᒃᑐᓂᐊᕐᓂᐅᑉ ᐅᖃᕐᑕᐅᖃᑦᑕᓚᐅᔪᔪᖅ ᐃᓘᓐᓇᖏᓐᓂ ᓄᓇᓕᓐᓂ ᐊᒻᒪᓗ 
ᖃᑦᓯᑐᐃᓐᓇᓕᒫᓂᒃ ᐅᑭᐅᓕᓐᓄᑦ. ᐊᒥᓲᓪᓗᐊᖏᑦᑐᑦ ᐃᓚᐅᖃᑕᐅᔪᑦ ᐅᖃᓚᐅᔪᔪᑦ ᐊᓐᓂᑐᕐᓂᖅ ᐊᒻᒪᓗ ᐊᑐᕐᓂᖅ 
ᑐᒃᑐᕕᓂᕐᓂᒃ ᐃᓅᓯᕐᒧᑦ ᐱᐅᓯᐅᒋᐊᖓ ᐊᒻᒪᓗ ᐃᓚᐅᓪᓚᕆᒋᐊᖓ ᐃᓄᐃᑦ ᐃᓗᕐᕈᓯᖓᓄᑦ. ᑕᑯᑎᑦᓯᒍᑎᒋᑦᓱᒍ ᑐᒃᑐᐃᑦ 
ᐱᒻᒪᕆᐅᓂᖓᓂᒃ, ᐃᓚᐅᖃᑕᐅᔪᑦ ᐃᓚᖏᑦ ᐅᖄᓚᐅᔪᔪᑦ ᑐᒃᑐᓂᐊᕐᓂᖅ ᓄᕐᖃᓚᐅᕐᓯᒪᖕᖏᒋᐊᖓ ᐃᓅᓯᓕᒫᖏᓐᓂ 
ᐊᒻᒪᓗ ᓯᕗᓪᓕᕕᓂᖏᑕ ᐃᓅᓯᓕᒫᖏᓐᓂ: 

ᓇᒧᑐᐃᓐᓈᕈᕕᑦ ᓄᓇᕕᒻᒥ ᑕᑯᑦᓴᐅᔪᑦ ᐊᕐᖁᓯᓃᑦ ᐊᐅᓚᑕᕕᓂᖏᓪᓗ ᐃᓄᑐᐃᓐᓀᑦ. ᓇᓂᓕᒫᑦᓯᐊᑐᑦ...
ᐊᓪᓛᑦ, ᑕᑯᓲᖑᔪᒍᑦ, ᓄᓇᑐᐃᓐᓇᒥ ᑐᒃᑐᕕᐅᓚᐅᕐᑐᕕᓂᕐᒥᒃ. ᓇᑉᐯᓲᕕᓃᑦ ᐊᑕᐅᓯᕐᒥᒃ ᐃᓄᒃᓱᒥᒃ ᑐᒃᑐᕕᒻᒥᓂ, 
ᐊᒻᒪᓗ ᐱᖓᓱᕌᑐᐊᒐᒥᒃ ᑐᒃᑐᓂᒃ ᐱᖓᓱᓂᒃ ᐃᓄᒃᓱᐊᕈᕐᓂᒃ ᓇᑉᐯᓲᖑᓐᓂᒥᔪᑦ ᑕᑯᒐᔭᕋᕕᒋᑦ, ᓄᓇᑐᐃᓐᓇᒥ, 
ᑐᒃᑐᕕᒋᖃᑦᑕᓯᒪᔭᖏᑦ. ᖃᐅᔨᒪᑎᑦᓯᒍᑎᒋᑦᓱᒋᓪᓗ ᓇᓃᓐᓂᒪᖔᕐᒥᒃ. ᖃᐅᔨᑎᑦᓯᐅᑎᒋᑦᓱᒋᑦ ᐊᓯᒥᓂᒃ. ᑭᖑᓪᓕᐅᓗᑎᒃ 
ᑎᑭᒐᔭᕐᑐᓄᑦ ᑕᒃᑯᖓ, ᑕᒫᓃᓚᐅᕐᖁᖓ ᐱᖓᓱᕌᕐᓱᖓᓗ ᓚᒍᑎᒋᑦᓱᒋᑦ. — ᓰᒥᐅᓂ ᐅᖃᐃᑦᑐᖅ ᐃᓄᒃᔪᐊᖅ 

ᐃᓄᒻᒪᕇᑦ ᐃᓚᖏᑦ ᐅᒥᐅᔭᒥ ᐊᒻᒪᓗ ᑕᓯᐅᔭᒥ ᐅᖄᓚᐅᔪᒻᒥᔪᑦ ᑐᒃᑐᓂᒃ ᑐᓂᕐᕈᓯᐊᖑᓂᕋᕐᓱᒋᑦ ᑰᑎᒥᒃ ᐅᕝᕙᓗᓘᓐᓃᑦ 
ᕿᓚᒻᒥᒃ. ᑌᒣᒐᓗᐊᕐᑎᓗᒍ, ᐊᒥᓲᓂᕐᓭᑦ ᐃᓚᐅᔪᑦ ᑐᒃᑐᐃᑦ ᐱᒻᒪᕆᐅᓂᖓᓂᒃ ᐅᖄᓚᐅᔪᔪᑦ ᑐᑭᓯᓐᓇᑎᑦᓯᒐᓱᐊᕐᓱᑎᒃ ᖃᓄᖅ 
ᑐᒃᑑᑉ ᐃᓘᓐᓇᓯᐊᖓᑕ ᐊᑐᕐᑕᐅᓲᖑᓂᖓᓂᒃ, ᐅᖃᓪᓗᕆᖃᑦᑕᓱᑎᒃ ᐃᒫᒃ  “ᐃᓘᓐᓇᓕᒫᖓᓂᒃ ᑎᒍᓯᓲᖑᕗᒍᑦ”. 

ᐊᒥᓱᐃᓂᒃ ᐊᓯᑦᔨᕙᓪᓕᐊᓯᒪᔪᓂᒃ ᐃᓚᐅᔪᑦ ᐅᖄᖃᑦᑕᓚᐅᔪᒻᒥᔪᑦ. ᑐᒃᑐᐃᑦ ᐱᒻᒪᕆᐅᓂᖓ ᐅᖃᕐᑕᐅᓯᐊᖃᑦᑕᒐᓗᐊᕐᑎᓗᒍ 
ᐃᓚᐅᔪᓄᑦ, ᐃᑉᐱᒋᔭᐅᓚᐅᔪᒻᒥᔪᖅ ᑌᑦᓱᒪᓂᒋᐊᖅ, ᐆᒪᔪᓕᒫᖅ ᐊᑐᕆᐊᖃᕐᓯᒪᒋᐊᖓ. ᑕᒣᓕᖓᒻᒪᑦ, ᑐᒃᑐᐃᑦ ᐱᒻᒪᕆᐅᓂᖓ 
ᐊᓯᑦᔨᕙᓪᓕᐊᓯᒪᔪᖅ. 

ᐅᕕᒃᑲᐅᑎᓪᓗᖓ, ᑐᒃᑐᓯᐅᕆᐊᕐᓯᒪᕙᓚᐅᕐᑐᒍᑦ ᐊᑯᓂᐊᓗᒃ, ᑕᕐᕿᓕᒫᑉ ᐅᖓᑖᓄᑦ, ᐅᑎᐅᑦᔨᕙᓚᐅᕐᑐᒍᑦ 
ᑐᒃᑐᓕᒫᑦᓯᐊᒥᒃ ᐅᓪᓗᒥᓕ ᐃᓄᐃᑦ ᐃᓘᓐᓇᖓᓂᒃ ᐅᑎᐅᑦᔨᓲᖑᑦᔭᒍᓐᓀᑐᑦ, ᑕᒪᓐᓇ ᐃᓱᒪᒋᓲᕋ. 
ᐱᑦᔪᑎᒋᑦᓱᒍ ᑕᑯᓚᐅᕐᓯᒪᖕᖏᒪᑕ ᖃᓄᑎᒋᒃ ᐱᒻᒪᕆᐅᑎᒋᒻᒪᖔᑦ ᐊᒻᒪᓗ ᖃᓄᖅ ᑲᒪᒋᔭᐅᓲᖑᒻᒪᖔᑦ ᑐᒃᑐᖅ. 
— ᓭᓚᓯ ᐴᑎ, ᑕᓯᐅᔭᖅ 

ᐊᑑᑎᖏᑦᑕ ᐊᓯᓕᒫᖏᓐᓂᒃ ᐊᖏᓂᕐᓴᐅᑎᑦᓱᒍ, ᐃᓚᐅᖃᑕᐅᔪᑦ ᐅᖃᖃᑦᑕᓚᐅᔪᔪᑦ ᑐᒃᑐᐃᑦ ᐱᒻᒪᕆᐅᓂᖓᓂᒃ ᓂᕿᒋᔭᐅᓗᑎᒃ. 
ᐊᓯᖏᑦ ᐅᖃᕐᑕᐅᔪᑦ ᐊᑐᕐᑕᐅᒍᓯᖏᑦ ᐃᓚᖃᓚᐅᔪᔪᑦ ᐊᓐᓄᕌᓂᒃ ᐊᒻᒪᓗ ᑲᒥᓐᓂᒃ; ᓴᓇᕐᕈᑎᓂᒃ; ᐃᑎᕐᕕᓴᖃᒍᑎᓂᒃ ᐊᒻᒪᓗ 
ᐱᐅᓕᓐᓂᐊᒐᕐᓂᒃ; ᐋᓂᐊᓯᐅᑎᓂᒃ; ᐱᖁᑎᑦᓴᓂᒃ ᐱᐅᓯᑐᖃᕐᒥᒃ ᐱᖕᖑᐊᓂᕐᒧᑦ; ᐊᒻᒪᓗ ᒪᑭᑕᐅᑎᑦᓴᒋᒻᒥᓱᒍ, ᐆᑦᑑᑎᒋᓗᒍ 
ᒪᙯᑦᑎᓯᔨᐅᓂᒃᑯᑦ. ᑐᒃᑐᐃᑦ ᐱᒻᒪᕆᐅᓂᖓ ᐃᓕᖓᔪᖅ ᑕᒪᒃᑯᓄᖓ ᐊᑑᑎᓄᑦ ᐊᒻᒪᓗ ᐊᓯᑦᔨᓯᒪᓂᖓ ᐊᑯᓂᐅᔪᕐᑎᒍᑦ 
ᐅᖄᔭᐅᑦᓯᐊᓚᖓᕗᖅ ᓱᓇᒥᓪᓗᒍ ᑕᒡᒐᓂ ᐊᑖᓂ: 



2 0 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 1. ᑐᒃᑐᐃᑦ ᐱᒻᒪᕆᐅᓂᖏᑦ ᐃᓄᓐᓄᑦ ᓄᓇᕕᒻᒥᐅᓄᑦ

ᑌᒪᖕᖓᓂᑐᖃᖅ ᑐᒃᑐᐃᑦ ᐅᕙᑦᑎᓄᑦ ᐱᖕᖑᐊᖑᖕᖏᑐᑦ. ᐅᓪᓗᒥ ᓱᓕ ᐱᒻᒪᕆᐅᔪᑦ ᑌᑦᓱᒪᓂᑎᑐᑦ 
ᑌᒣᒍᓐᓀᒐᓗᐊᕐᑎᓗᒍ ᑭᖕᖒᒪᓇᕐᓂᖓ, ᑌᑦᓱᒪᓂ ᑐᒃᑐᓕᒫᑦᓯᐊᖅ ᐊᑐᕐᑕᐅᕙᓚᐅᕐᒪᑦ ᐱᐅᒃᑯᑎᓕᐊᖑᑦᓱᓂ 
ᐊᓐᓄᕌᓕᐊᖑᑦᓱᓂ ᓂᕿᒋᔭᐅᑦᓱᓂᓗ. ᐊᒥᖓ ᖄᕆᔭᐅᑦᓱᓂ, ᑌᒣᒻᒪᑦ ᑕᒐ ᑌᑦᓱᒪᓂ ᐱᖃᓪᓗᐊᓯᒪᑦᔭᖏᓐᓇᑕ, 
ᐊᓕᐊᓱᓪᓚᕆᖃᑦᑕᓯᒪᔪᒍᑦ ᐱᐅᒃᑯᑎᑦᓴᑖᓕᐅᒥᓚᖓᓕᕐᒥᒋᐊᒥᒃ ᐊᒻᒪᓗ ᓱᓇᑐᐃᓐᓇᓂᒃ ᐱᖃᕆᐊᒥᒃ 
ᐊᖏᕐᕋᒥ. ᖁᓖᖓᓃᑦᑐᑦ ᓄᑭᖏᑦ (ᐅᓕᐅᑎᒥ), ᐃᕙᓗᒋᔭᐅᖃᑦᑕᓯᒪᔪᑦ, ᐊᒻᒪᓗ ᐃᕙᓗᓕᐅᕆᐊᖃᕐᓂᖅ 
ᐱᒻᒪᕆᓪᓚᕆᐅᖃᑦᑕᓯᒪᔪᖅ ᐊᕐᓇᓄᑦ ᐊᓐᓄᕌᓕᐅᒍᑎᑦᓴᒥᓂᒃ ᕿᐅᓐᓇᖏᑦᑐᓂᒃ ᐊᖑᑎᒥᓂᒃ ᒪᙯᑎᒥᒃ. ᑕᒐ ᑌᒣᒻᒪᑦ 
ᐃᓘᓐᓇᓯᐊᖓ ᑐᒃᑐ ᐊᑐᕐᑕᐅᖃᑦᑕᓯᒪᔪᖅ ᐃᓘᓐᓀᓄᑦ. — ᓰᒥᐅᓂ ᐅᖃᐃᑦᑐᖅ, ᐃᓄᒃᔪᐊᖅ 

1.1 ᓂᕿ
ᐃᓚᐅᖃᑕᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐊᒻᒪᓗ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖄᔪᐃᓐᓇᐅᓚᐅᔪᔪᑦ ᑐᒃᑐᐃᑦ 
ᐱᒻᒪᕆᐅᓂᖓᓂᒃ ᓂᕿᐅᓂᕐᒥᓄᑦ, ᐅᖃᑦᓯᐊᖃᑦᑕᓱᑎᒃ ᑐᒃᑑᑉ ᓱᓇᓕᒫᖏᑦᑕ ᓂᕆᔭᐅᒍᓐᓇᓂᖓᓂᒃ:

ᑌᑦᓱᒪᓂ ᐃᓘᓐᓇᓯᐊᖓ ᓂᕆᔭᐅᕙᓚᐅᕐᑐᖅ, ᐃᑎᒐᒐᓴᖏᓐᓂᒃ ᓂᕆᕙᓚᐅᕐᑐᒍᑦ. ᐊᑕᐅᓯᖅ ᓴᐅᓂᖅ 
ᐊᒥᐊᒃᑰᓲᖑᓯᒪᔪᖅ ᕿᑎᖓᓃᑦᑐᖅ. ᐃᑎᒐᕐᑐᐸᓚᐅᕐᑐᑦ. ᐸᑎᖏᓪᓗ ᑲᑎᕐᓱᑕᐅᑦᓱᑎᒃ. ᐆᔪᕐᑐᑕᐅᒌᕋᓗᐊᕋᒥᒃ ᓴᐅᓂᖏᑦ 
ᐱᐅᓕᔭᐅᖃᑦᑕᓯᒪᔪᑦ ᐊᑐᕐᑕᐅᒋᐊᓪᓚᐸᑦᓱᑎᒃ ᖃᔪᓕᐅᕈᑎᐅᑦᓱᑎᒃ, ᓂᕿᖃᒍᓐᓀᒐᓗᐊᕋᒥᒃ - ᐳᓐᓂᖃᖃᑦᑕᓯᒪᔪᖅ 
ᖃᔪᖓ. — ᓭᓚᓯ ᐴᑎ, ᑕᓯᐅᔭᖅ

ᐃᓘᓐᓇᓯᐊᖓ ᑐᒃᑐᕕᓂᖅ ᓂᕿ. — ᐋᑕᒥ ᓴᕕᐊᕐᔪᒃ, ᓴᓪᓗᐃᑦ 

ᐅᕙᓐᓄᓗ ᓂᕆᓲᕐᒪ ᐃᓚᓪᓚᕆᐊᓗᖓ. ᑐᒃᑐᕕᓂᕐᑐᒍᒪᓲᒍᕗᖓ ᑌᒪᖕᖓᓂᐊᓗᒃ, ᑭᖕᖒᒪᒋᒐᒃᑯ ᓂᕿᑦᓴᐅᓂᐊᕐᒪᑦ.  
— ᔭᔭᒥᐊ (ᐃᐊᑎ) ᖁᒫᓗᒃ, ᐅᒥᐅᔭᖅ 

ᐃᓚᐅᖃᑕᐅᔪᑦ ᐊᒥᓱᑦ ᐅᓂᒃᑳᓚᐅᔪᔪᑦ ᑐᒃᑐᕕᓂᕐᒥᒃ ᓂᕆᓲᖑᓂᕐᒥᓂᒃ ᐃᓅᓯᓕᒫᒥᓂ, ᑭᓯᐊᓂ ᓄᓇᓕᑦᑎᒍᑦ 
ᐊᑦᔨᒌᖕᖏᓂᖃᓚᐅᔪᔪᑦ, ᐃᓄᒻᒪᕇᑦ ᐃᓚᖏᑦ ᓴᓪᓗᓂ ᐅᖄᓚᐅᔪᒻᒥᒪᑕ ᑐᒃᑐᐃᑦ ᐱᑕᖃᕐᓯᒪᖕᖏᓂᖓᓂᒃ ᓄᓇᖓᓐᓂ 
ᐃᓅᓱᑦᑑᑎᓪᓗᒋᑦ. ᖃᒻᒥᑯᑦ ᐊᓯᑦᔨᑐᖃᕐᓯᒪᒻᒥᔪᖅ ᐊᒥᒉᓐᓂᖓᑎᒍᑦ ᓱᕐᕃᔪᒥᒃ ᑐᒃᑐᕕᓃᑦ ᐱᔭᐅᒍᓐᓇᓂᖓᓂᒃ. ᐆᑦᑑᑎᒋᓗᒍ 
ᐃᓄᒻᒪᕆᒃ ᑲᖏᕐᓱᐊᓗᑦᔪᐊᒥᐅᖅ ᐅᖃᓚᐅᔪᔪᖅ ᐊᕐᕌᒍᓂ ᖃᒻᒥᖅ ᑐᒃᑐᕕᓃᑦ ᑎᑭᐅᑦᔭᐅᑐᐃᓐᓇᒨᕐᐸᓕᕐᓂᖏᓐᓂᑦ ᓄᓇᓖᑦ 
ᐊᓯᖏᓐᓂᒃ ᑖᕙᓂ ᓄᓇᖓᓂ ᑐᒃᑐᐃᑦ ᐃᑭᑦᑐᒪᕆᐅᓕᕐᒪᑕ. 

ᐊᓯᑦᔨᑐᖃᕐᓯᒪᓚᐅᔪᒻᒥᔪᖅ ᑐᒃᑐᕕᓂᕐᑐᓂᐅᑉ ᑐᑭᐊᒍᑦ ᐅᖄᔭᐅᓚᐅᔪᔪᒥᒃ ᐃᓚᐅᔪᐃᑦ ᐃᓚᖏᓐᓄᑦ. ᐃᓚᖏᑦ ᐊᑯᓐᓈᕿᓂᒃ 
ᐅᑭᐅᖃᓕᕐᑐᑦ ᐊᒻᒪᓗ ᐃᓄᒻᒪᕇᑦ ᐅᖄᓚᐅᔪᔪᑦ ᐃᓱᒫᓗᓐᓂᒥᓂᒃ ᐃᓅᓱᓐᓂᓭᑦ ᐃᑉᐱᒍᓱᖕᖏᓂᕐᓴᐅᓕᕐᓂᖏᓐᓂᑦ ᑐᒃᑐᕕᓂᐅᑉ 
“ᑎᐸᓪᓚᕆᖓᓂᒃ” ᐊᒻᒪᓗ ᓂᕆᓲᖑᒍᓐᓀᓂᖏᓐᓂᒃ ᓱᑯᑦᓯᒐᓚᖏᑦᑕ ᐃᓚᖏᓐᓂᒃ ᐃᑎᒐᖏᑦ ᐆᑦᑑᑎᒋᓗᒋᑦ, ᐅᖃᕋᓗᐊᕐᓱᑎᒃ 
ᐃᓄᐃᑦ ᑐᒃᑐᕕᓃᑦ ᐃᓚᖏᓐᓂᒃ ᓂᕆᔪᒪᑦᓯᐊᖏᑦᑕᒥᓂᒃ ᑎᑭᐅᑦᔨᕙᓪᓗᓲᖑᒋᐊᖏᓐᓂᒃ ᓄᓇᓕᐅᑉ ᖁᐊᖃᐅᑎᖓᓄᑦ 
ᐃᓄᓕᒫᓄᑦ ᐱᔭᑦᓴᐅᑎᑦᓱᒋᑦ.

ᐅᕙᒍᓪᓕ…ᖃᐅᔨᒪᔪᐃᓐᓇᐅᔪᒍᑦ ᓱᓇᖏᑦ ᐱᐅᔫᒻᒪᖔᑕ. ᑭᓯᐊᓂ ᐱᓲᒍᔪᒍᑦ - ᐃᓚᖏᑦ ᐅᕕᒐᕐᓂᓭᑦ, 
ᐃᒻᒪᖄ 60 ᐳᓴᖏᑦ, ᒥᒥᖏᓐᓂᒃ ᐱᐅᑦᓴᓂᕐᓴᐅᓲᒍᓕᕐᑐᑦ…ᐃᓚᖏᑦ ᑐᒃᑑᑉ ᓂᕿᖓᑕ ᐃᓚᖏᓐᓂᒃ 
ᐱᓲᒍᑦᔭᒍᓐᓀᑐᑦ. — ᐅᒥᐅᔭᕐᒥᐅᖅ 

ᑐᒃᑐᕕᓂᕐᒥᒃ ᐊᕕᖃᑎᖃᕐᓂᒃ ᐃᓚᒋᔭᓄᑦ ᐊᓯᖏᓐᓄᓗ ᓄᓇᓕᐅᑉ ᐃᓗᐊᓂ ᐅᖄᔭᐅᓚᐅᔪᔪᖅ ᐃᓚᐅᔪᐃᑦ ᐃᓚᖏᓐᓄᑦ 
ᖃᑦᓯᑐᐃᓐᓇᓕᒫᓂᒃ ᐅᑭᐅᓕᓐᓄᑦ ᐊᖏᔫᑦᓱᓂ ᐃᓚᐅᓂᕋᕐᓱᒍ ᑐᒃᑐᕕᓂᕐᓂᒃ ᓂᕿᑦᓴᐅᑎᓪᓗᒋᑦ ᐊᑐᓲᖑᓂᕐᒧᑦ. 

ᐊᕕᖃᑎᒌᒍᑕᐅᑦᓯᐊᓲᖅ ᑐᒃᑐᑐᓕᕕᓂᐅᑐᐊᕐᒪᑦ ᐊᒻᒪᓘᓐᓃᑦ ᐱᖃᑐᐊᕋᒥᒃ ᐊᖏᕐᕋᒥ, ᙯᕐᖁᔨᓲᑦ ᐁᑦᓯᖁᔨᑦᓱᑎᒃ...  
ᐅᕕᒃᑲᒐᓭᑦ ᐸᔪᕋᓲᑦ ᐊᖏᕐᕋᐅᔪᓄᑦ. ᐊᓪᓛᑦ ᐃᑉᐸᓴᖅ ᖃᖏᐊᕋ ᑐᒃᑐᑕᕕᓂᓕᒫᒥᓂᒃ ᐁᑦᑐᑑᑎᓕᕕᓂᐅᓂᕋᓚᐅᕐᒥᔪᖅ.  
— ᔫᐱ ᖃᑦᔮᑳᖅ, ᐃᓄᒃᔪᐊᖅ 



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 1. ᑐᒃᑐᐃᑦ ᐱᒻᒪᕆᐅᓂᖏᑦ ᐃᓄᓐᓄᑦ ᓄᓇᕕᒻᒥᐅᓄᑦ 2 1

 ᐊᑦᔨᖑᐊᖅ: ᑫᑦᓕᓐ ᐳᕆᐊᑕᓐ-ᖃᓂᒪᓐ

ᐊᑦᔨᖑᐊᖅ: ᒥᑭᐊᓚ ᓃᓕᓐ



2 2 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 1. ᑐᒃᑐᐃᑦ ᐱᒻᒪᕆᐅᓂᖏᑦ ᐃᓄᓐᓄᑦ ᓄᓇᕕᒻᒥᐅᓄᑦ

ᐃᓚᐅᔪᐃᑦ ᐃᓚᖏᑦ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖄᓚᐅᔪᔪᑦ ᐊᕕᖃᑎᒌᓐᓂᖅ ᓲᖑᔫᖏᓐᓇᕆᐊᖓ ᓄᓇᓕᖏᓐᓂ, ᐊᒻᒪᓗ 
ᐊᑯᓐᓈᕿᓂᒃ ᐅᑭᐅᖃᓕᕐᑐᑦ ᐃᓄᒻᒪᕇᓪᓗ ᐃᓚᖏᑦ ᐅᖃᖃᑦᑕᒥᑦᓱᑎᒃ ᐊᕕᖃᑎᒌᓲᖑᓂᖅ ᓲᖑᓂᕐᓴᐅᒍᓐᓇᕆᐊᖓ. 
ᐆᑦᑑᑎᒋᓗᒍ, ᐃᓅᓱᓐᓂᓴᖅ ᐃᓚᐅᖃᑕᐅᔪᖅ ᐃᓄᒃᔪᐊᒥ ᐅᖄᓚᐅᔪᔪᖅ ᐊᕕᖃᑎᒌᓐᓂᖅ ᐊᑐᕐᓂᓴᐅᓕᕆᐊᖓ ᐃᓚᒌᑦ 
ᐃᒻᒧᐊᓃᓐᓇᖅ, ᑌᑦᓱᒪᓂᒋᐊᖅ ᐃᓄᐃᑦ ᓄᓇᖃᓲᖑᑎᓪᓗᒋᑦ ᐃᑭᓐᓂᓴᐅᓈᕐᑎᓱᑎᒃ ᐃᓚᒌᑦᑎᑐᓂ, ᐊᕕᖃᑎᒌᓐᓂᖅ 
ᐊᑐᕐᓂᓴᐅᓯᒪᓂᕋᕐᓱᒍ ᐃᓚᒌᑦᑎᑐᓕᒫᓂ. ᐊᑕᐅᓯᖅ ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᖃᑕᐅᔪᖅ ᑲᖏᕐᓱᐊᓗᒃᔪᐊᒥ 
ᐅᖄᓚᐅᔪᔪᖅ ᑐᒃᑐᕕᓂᐅᑉ ᓂᐅᕐᕈᑕᐅᓲᖑᓕᕐᓂᖓᑕ ᒥᑭᓪᓕᑎᕆᓂᖓᓂᒃ ᐊᕕᖃᑎᒌᓲᖑᓂᕐᒥᒃ. ᑭᖑᓪᓕᐹᖅ, ᐃᓄᒻᒪᕆᒃ 
ᐅᒥᐅᔭᕐᒥᐅᖅ ᐅᖄᓚᐅᔪᒻᒥᔪᖅ ᐃᓅᓱᑦᑐᐃᑦ ᐃᓕᑦᓯᒋᐊᖃᕐᓂᖓᓂᒃ ᐊᕕᖃᑎᖃᑦᓯᐊᑐᑦᓴᐅᓂᕐᒥᓂᒃ ᐃᓄᑐᖃᕐᓂᒃ, ᐊᒻᒪᓗ 
ᑲᒪᑦᓯᐊᓂᕐᓴᐅᓗᑎᒃ ᐃᑉᐱᒍᓱᓐᓂᓴᐅᓗᑎᓪᓗ ᑐᒃᑐᕕᓂᐅᑉ ᒪᒪᕐᓂᖏᓐᓂᒃ.

ᐃᓚᐅᖃᑕᐅᔪᑦ ᐃᓚᖏᑦ ᐅᓂᒃᑳᓚᐅᔪᔪᑦ ᐋᑦᑐᕈᓯᕐᓂᒃ ᐊᒻᒪᓗ ᑐᒃᑐᕕᓂᐅᑉ ᓂᕿᖓᓂᒃ ᕿᓐᓂᓂᕐᒥᒃ, ᐊᒻᒪᓗ ᐅᖄᒻᒥᓱᑎᒃ 
ᐊᓯᑦᔨᒍᑕᐅᓯᒪᔪᓂᒃ ᑕᒪᑐᒨᓇ ᐊᑯᓂᐅᔪᕐᑎᒍᑦ. ᐊᕐᕌᒎᑉ ᐃᓗᐊᓂ ᖃᖓᐅᑎᓪᓗᒍ ᑐᒃᑐᐃᑦ ᐊᓐᓂᑐᕐᑕᐅᓂᖓᑕ ᐊᒻᒪᓗ 
ᐊᓱᐃᓛᒃ ᓂᕆᔭᐅᓂᖓᑕ ᐊᑦᔨᒌᖕᖏᓂᖏᑦ ᐅᖄᔭᐅᓚᐅᔪᒻᒥᔪᑦ. ᐆᑦᑑᑎᒋᓗᒍ, ᐃᓄᒻᒪᕇᑦ ᐃᓚᖏᑦ ᐅᒥᐅᔭᒥ ᐅᖄᓚᐅᔪᔪᑦ 
ᐅᐱᕐᖔᑉ ᓂᕈᒥᓐᓂᖓ ᑐᑭᖃᕆᐊᖓᓂᒃ ᑐᒃᑐᕕᓂᐅᑉ ᓂᕿᖓᑕ ᐃᒍᓇᑦᓴᐅᑎᓚᖓᓂᖓᓂᒃ, ᑌᒣᒻᒪᓗ ᐃᑭᓐᓂᓴᓂᒃ 
ᐱᓲᖑᓂᕐᒥᓂᒃ ᐊᓐᓂᑐᕐᑏᑦ ᑎᑭᐅᑦᔨᓴᐅᑎᒋᒍᓐᓇᕆᐊᖃᕐᒪᑕ ᓂᕿᓕᒫᖏᓐᓂᒃ ᓂᕆᔭᑦᓴᐅᓂᐊᕐᒪᑕ. ᐃᓄᑐᙯᑦ ᐃᓚᖏᑦ 
ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᐅᒥᐅᔭᒥᓗ ᐅᖄᓚᐅᔪᔪᑦ ᖃᓄᖅ ᕿᓐᓂᖃᑦᑕᓯᒪᓂᕐᒥᓂᒃ ᑐᒃᑐᕕᓂᕐᓂᒃ ᐅᔭᕃᑦ ᐊᑖᓂ 
ᐅᑭᐊᖑᓕᕐᒪᑦ, ᑌᒣᓪᓗᐊᑎᓪᓗᒍ ᑐᒃᑐᓂᐊᕐᓂᖅ ᐱᐅᔫᓯᒪᒻᒪᑦ ᐊᓐᓄᕌᑦᓴᓂᐊᕐᓱᓂ, ᐊᒻᒪᓗ ᐅᑎᖃᑦᑕᓯᒪᓂᕐᒥᓂᒃ ᓂᖀᑐᕐᓱᑎᒃ 
ᐅᑭᐅᒃᑯᑦ ᖁᐊᖑᓕᕐᒪᑦ. ᐃᓚᐅᔪᒥᒃ ᓇᐅᒥᒃ ᐅᖃᕐᑐᖃᓚᐅᔪᖕᖏᑐᖅ ᐱᐅᓯᑐᐃᓐᓇᕆᑦᓱᒍ ᓱᓕ ᑌᒣᓘᓲᖑᓂᖏᓐᓂᒃ ᐅᓪᓗᒥ. 

ᑐᒃᑐᒍᕕᑦ ᐱᕈᕐᓗᒍ ᐅᔭᕋᓐᓄᑦ, ᐅᑭᐅᖑᓕᕐᐸᑦ ᐁᓛᒐᕕᐅᒃ, ᑎᐸᖃᕐᓂᓴᖅ ᑐᑦᑐᑕᐅᕐᖃᒥᕐᒥᑦ. ᑌᒣᓘᖃᑦᑕᓯᒪᔪᒍᑦ 
ᐅᓪᓗᒥᓗ ᖏᓐᓇᓱᑕ, ᐱᕈᔭᓕᐅᓲᖑᖏᓐᓇᑐᒍᑦ. — ᓘᑲᓯ ᐃᑦᑐᖅ, ᑲᖏᕐᓱᐊᓗᒃᔪᐊᖅ 

ᑌᑦᓱᒪᓂ- ᖁᐊᖃᐅᑎᖃᓚᐅᕐᑎᓇᒍ ᓱᓕ, ᐱᐅᓯᖃᖃᑦᑕᓯᒪᔪᒍᑦ ᐱᕈᕐᑐᐃᓂᕐᒥᒃ ᓂᕿᓂᒃ ᐅᔭᕋᓐᓄᑦ, ᖁᐊᕐᒪᑦ ᓄᓇ 
ᐁᑦᓱᒋᑦ. ᐅᓪᓗᒥ ᐊᒥᓲᖕᖏᑐᑦ ᑌᒣᓘᕐᐸᓕᕐᑐᑦ, ᐃᓚᒋᑦ ᐱᕈᔨᑫᓐᓈᐲᓲᖑᒐᓗᐊᑦ ᐱᓇᓱᐊᕈᓯᓕᒫᒥ ᒪᕐᕉᓂᓪᓗᓃᑦ .  
— ᒨᓱᓯ ᒪᓂᖅ, ᑕᓯᐅᔭᖅ 

ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥ ᐊᒻᒪᓗ ᑕᓯᐅᔭᒥ ᐅᖄᓚᐅᔪᒻᒥᔪᑦ ᕿᒧᑦᓯᓲᖑᑎᓪᓗᒋᑦ ᓱᓕ ᑐᕐᖁᐃᓲᒍᓂᕕᓂᖏᓐᓂ 
ᑑᒃᑐᕕᓂᐅᑉ ᑎᒥᖓᑕ ᐃᓗᐊᓄᑦ ᓂᐅᒐᓚᖏᓐᓂᒃ ᑖᓐᓇ ᐃᑉᐱᐊᔪᑎᑐᑦ ᐴᕆᓕᐅᑎᑦᓱᒍ ᐊᐅᓪᓚᐅᔨᓂᐊᕋᒥᒋᑦ, 
ᐃᓂᑦᓴᖃᖕᖏᓂᕐᓴᐅᕙᓚᐅᕐᒪᑦ ᑌᒣᓕᖓᑦᓱᑎᒃ. 

ᐅᓪᓗᒥ ᐊᑦᔨᐅᖏᓪᓚᕆᓕᕐᑐᖅ ᑐᒃᑐ ᓇᑲᑎᑐᐃᓐᓇᓱᒍ ᑐᕐᕐᑯᑐᕐᓱᒍᓗ ᐃᑦᓯᕕᒻᒧᑦ ᔭᐅᓲᖑᓕᕐᑐᖅ, ᑭᓯᐊᓂ ᑌᑦᓱᒪᓂ...
ᐃᓘᓐᓇᓯᐊᖓ ᑐᒃᑐ ᐊᑐᕐᑕᐅᓲᖑᓚᐅᔪᖅ ᐴᕆᑦᓱᒍ ᓂᐅᓕᒫᖏᑦ ᓂᐊᖁᖓᓗ ᑐᕐᖁᓱᒋᑦ ᓈᖓᓄᑦ, ᐃᕐᕋᕖᕐᓱᒍ 
ᓂᕿᑕᑦᓯᑐᑦᓱᒍᓗ ᐃᓘᓐᓇᓯᐊᖓ ᑲᑎᒪᑦᓯᐊᓲᖑᒻᒪᑦ ᖁᒥᑦᑎᓱᒍ. — ᓅᒪ ᓯᓅᐹ, ᑲᖏᕐᓱᐊᓗᒃᔪᐊᖅ 

ᐃᓂᑦᓴᖅ ᐊᔪᕐᓇᖏᓐᓂᓴᐅᓕᕐᒪᑦ ᓯᑭᑑᖃᓕᕐᑎᓗᒍ, ᑕᒪᓐᓇ ᐱᐅᓯᐅᓪᓗᐊᔭᒍᓐᓀᑐᖅ. ᑭᓯᐊᓂ, ᐅᖄᔭᐅᓚᐅᔪᔪᖅ 
ᐱᐅᓂᕐᓴᐅᓂᕋᕐᑕᐅᓱᓂ ᓂᕿᓕᕆᐅᓯᒋᒋᐊᖓ, ᐃᓅᓱᓐᓂᓴᓄᑦ ᐃᓚᐅᖃᑕᐅᔪᓄᑦ ᐊᓪᓛᑦ ᑕᓯᐅᔭᒥ, ᐅᖃᖃᑦᑕᑎᓪᓗᒋᑦ 
ᓂᕿᖓ “ᒪᒪᕐᓂᓴᐅᒋᐊᖓ, ᐴᕐᓯᒪᒐᒥ ᐊᒻᒪᓗ ᐃᕐᐸᖓᑐᐃᓐᓇᖏᓐᓇᒥ ᒪᑐᐃᖕᖔᓱᓂ.”

ᐃᓄᒻᒪᕇᑦ ᐃᓚᖏᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ ᐅᖃᓚᐅᔪᔪᑦ ᓯᑭᑑᖃᓚᐅᕐᑎᓇᒍ ᓱᓕ, 
ᑐᒃᑐᕕᓂᕐᓂᒃ ᐊᓯᖏᓐᓂᓗ ᓂᕿᑐᐃᓐᓇᓂᒃ ᐊᕕᖃᑎᒌᕙᓚᐅᕐᑐᑦ ᕿᒻᒧᑦᓯᑏᓪᓗ. ᐃᓄᒻᒪᕆᒃ ᐅᒥᐅᔭᒥ ᐅᖃᓚᐅᔪᔪᖅ ᑕᒪᑐᒪ 
ᓱᕐᖁᐃᕈᑕᐅᓯᒪᓂᖓᓂᒃ ᓂᕿᐅᑉ ᑕᒪᐅᙰᓐᓈᖏᓐᓂᖓᓂᒃ.

ᐊᑦᔨᐅᖏᒍᑎᖃᕐᒥᔪᖅ ᑌᑦᓱᒪᓂ ᕿᒧᑦᓯᑯᑦ ᒪᙯᑉᐸᓚᐅᕋᑦᑕ ᓂᕿᓗ ᐊᒡᒍᑕᐅᑦᓯᐊᐸᓚᐅᕐᒪᑦ ᕿᖕᒥᓄᑦ ᐃᓄᓐᓄᓗ; 
ᑕᒐᑕᒐᓕ ᕿᖕᒦᔭᕐᑕᐅᓯᒪᓕᕐᑎᓗᒋᑦ ᕿᖕᒥᖃᑦᔭᒍᓐᓀᒪᑦ ᓂᕿ ᐊᓯᐸᑦᑕᐅᓲᒍᓕᕐᑐᖅ. ᐃᓄᐃᓪᓗ ᐸᑦᓯᑎᒋᔭᐅᕙᑦᓱᑎᒃ 
ᑕᒪᑐᒧᖓ ᑕᒪᑐᒪᓗ ᐱᖁᔭᐅᑉ ᖃᓪᓗᓈᑦ ᕿᖕᒦᔭᕐᑕᐅᖁᔨᓂᕕᓂᖓᑕ ᑕᒪᐅᖕᖓᓚᐅᕐᓯᒪᑦᔭᒐᑎᒃ ᐃᑲᔪᕆᐊᕐᓗᑎᒃ 
ᖃᓄᑐᐃᓐᓇᖅ. — ᑌᕕᑎ ᓂᕕᐊᕐᓯ, ᐅᒥᐅᔭᖅ 

ᓯᑭᑑᑦ ᐊᑐᕐᓂᐹᖑᒐᓗᐊᕐᑎᓗᒋᑦ ᐃᖏᕐᕋᒍᑕᐅᑦᓱᑎᒃ ᐅᓪᓗᒥ, ᓱᓕ ᓄᓇᕕᒻᒥᐅᓂᒃ ᐱᑕᖃᖏᓐᓇᑐᖅ ᕿᒧᑦᓯᓲᓂᒃ. ᑕᓯᐅᔭᒥ, 
ᒪᕐᕉᒃ ᐃᓅᓱᓐᓂᓵᒃ ᐃᓚᐅᖃᑕᐅᔫᒃ ᐅᖃᓚᐅᔪᔪᖅ ᕿᒧᑦᓯᖃᕐᓂᒥᓂᒃ. 

ᐊᓯᐊ ᐊᓯᑦᔨᓯᒪᔪᖅ ᐅᖄᔭᐅᓚᐅᔪᒻᒥᔪᖅ ᐱᑦᔪᑎᖃᕐᓱᓂ ᓄᐃᕙᓪᓕᐊᔪᒥᒃ ᓂᕿᑦᓴᒥᒃ ᑐᒃᑐᕕᓂᕐᒥᒃ ᓂᐅᕐᕈᓯᓲᖑᓂᕐᒥᒃ, 
ᑕᒪᓐᓇᓗ ᐅᖄᔭᐅᓚᖓᕗᖅ ᓱᓇᒥᓐᓂᓴᕆᓗᒍ ᐃᓚᖓᓂ 4.1-ᒥ ᑕᒡᒐᓂ ᐊᑦᑐᐊᔪᒥ ᑕᐅᑐᒍᓯᕐᓂᒃ ᑐᒃᑐᐃᑦ ᐊᐅᓚᑕᐅᓂᖓᓂᒃ. 
ᐃᓚᐅᖃᑕᐅᔪᑦ ᐃᓚᖏᑦ ᑲᖏᒃᓱᐊᓗᒃᔪᐊᒥ, ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ ᐅᖄᓚᐅᔪᔪᑦ ᑐᒃᑐᕕᓂᕐᒥᒃ ᓂᐅᕐᕈᓯᖃᑦᑕᓂᐅᑉ 
ᐊᓕᐊᒋᔭᐅᓕᕐᐸᓕᐊᓂᖓᓂᒃ ᐅᓪᓗᒥ ᐆᑦᑑᑎᒋᑦᓱᒍ ᑌᑦᓱᒪᓂᒧᑦ, ᐱᓗᐊᕐᑐᒥᒃ ᓂᒃᑰᑎᓪᓗᒍ (ᐸᓂᕐᓯᐊᖑᓯᒪᔪᖅ ᑐᒃᑐᕕᓂᐅᑉ 
ᓂᕿᖓ, ᒥᒥᖓᓂᒃ ᐱᓗᐊᕐᑐᒥᒃ ᐱᑦᓱᒍ) ᐊᒻᒪᓗ ᓂᐅᕐᕈᑎᖃᕐᓂᒥᒃ ᓂᕿᒥᒃ ᒪᙯᑦᑎᓂᒃ ᓴᐳᒻᒥᔨᒃᑯᓄᑦ. ᐃᓘᓐᓈᒍᑦ, ᐃᓚᐅᖃᑕᐅᔪᑦ 
ᐅᖃᖃᑦᑕᓚᐅᔪᔪᑦ ᐃᓱᒫᓗᓐᓂᒥᓂᒃ ᐊᓯᐸᑲᑦᑕᓗᐊᕐᓂᒥᒃ ᐊᒻᒪᓗ ᐊᒥᓱᕌᓗᐊᖃᑦᑕᓂᕐᒥᒃ ᐊᓐᓂᑐᕐᑐᑎᒍᑦ, ᐱᓗᐊᕐᑐᒥᒃ 
ᐃᓅᓱᓐᓂᓴᓂ ᐊᖑᓇᓱᑦᑎᓂ. ᐅᒥᐅᔭᒥ ᓇᓗᓀᔭᐃᑎᓪᓗᒋᑦ, ᐅᖃᕐᑕᐅᓚᐅᔪᔪᖅ ᑕᒪᑐᒪ ᐱᐅᓯᐅᓂᖓ ᐱᓕᕐᐸᓕᐊᒋᐊᖓᓂᒃ 
ᐊᕐᕌᒍᓂ ᖃᒻᒥᓂᑕᕐᓂ. ᐊᑕᐅᓯᖅ ᖃᐅᔨᒪᔨ ᓄᓇᕕᒻᒥᐅᖅ ᕿᒥᕐᕈᖃᑕᐅᔪᖅ ᐊᒻᒪᓗ ᐊᑕᐅᓯᖅ ᐊᑯᓐᓈᕿᓂᒃ ᐅᑭᐅᖃᓕᕐᑐᖅ 
ᐃᓚᐅᖃᑕᐅᔪᖅ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔫᒃ ᑕᒪᓐᓇ ᐊᕕᖃᑎᒌᓲᖑᓂᕐᒥᒃ ᓄᖑᑎᑦᓯᓕᕆᒋᐊᖓ. ᐃᓚᖏᑦ ᐊᑯᓐᓈᕿᓂᒃ 
ᐅᑭᐅᓖᑦ ᐅᒥᐅᔭᒥ ᐅᖃᓚᐅᔪᔪᑦ ᐃᓚᖏᑦ ᐃᓅᓱᑦᑐᐃᑦ ᐃᓱᒪᓲᖑᒋᐊᖏᑦ ᑐᒃᑐᓂᐊᕐᓂᒥᒃ ᓂᒃᑯᓕᐅᕈᒪᑐᐃᓐᓇᓱᑎᒃ 
ᓂᐅᕐᕈᑎᑦᓴᒥᓂᒃ, ᑕᒪᓐᓇᓗ ᐃᓚᐅᔪᑦᔫᔮᕐᐳᖅ ᐊᓯᑦᔨᐸᓪᓕᐊᔪᓄᑦ ᐃᓕᖓᔪᓄᑦ ᒪᒪᕆᔭᖃᕐᓂᒧᑦ ᑐᒃᑐᕕᓂᕐᓂᒃ, ᐱᒋᐊᕐᓗᒍ 
“ᑎᐸᓪᓚᕆᖓᓂᒃ” ᒪᒪᕐᓴᓂᕐᒥᒃ ᑎᑭᑦᓱᒍ ᐃᒻᒧᓕᐅᕐᑎᕕᓂᐅᑉ ᓂᒃᑯᖓᓄᑦ ᖃᓂᓐᓂᓴᒥᒃ ᒪᒪᕐᓴᓂᕐᒧᑦ. ᐃᓚᐅᖃᑕᐅᔪᑦ 
ᐃᓚᖏᑦ ᓂᓪᓕᕈᑎᖃᓚᐅᔪᔪᑦ ᓱᓪᓕᑎᒥᒃ ᑐᒃᑐᐃᑦ ᐊᒥᒐᕐᓂᓴᐅᓕᕐᓂᖓᓂᒃ ᓄᓇᓕᓐᓂ ᐃᓚᖏᓐᓂ, ᐊᒻᒪᓗ ᖃᓄᖅ ᑕᒪᑐᒪ 
ᑐᕉᕋᑕᐅᓂᖓᓂᒃ ᑕᒪᖏᓐᓄᑦ ᓂᐅᕕᖃᑦᑕᕆᐊᖃᕐᓂᒧᑦ ᑐᒃᑐᕕᓂᕐᒥᒃ ᓄᓇᓖᑦ ᐊᓯᖏᓐᓂᒃ ᐊᒻᒪᓗ ᐊᖑᓇᓱᑦᑏᑦ ᐃᓚᖏᑦᑕ 
ᐁᖃᑦᑕᓂᖓᓄᑦ ᓄᓇᓖᑦ ᐊᓯᖏᓐᓄᑦ, ᑐᒃᑐᖃᕐᓯᐅᑐᓄᑦ, ᐊᓐᓂᑐᕐᓂᐊᕋᒥᒃ ᐊᒻᒪᓗ ᓂᐅᕐᕈᓯᕐᓂᐊᕋᒥᒃ ᑌᒃᑯᓄᖓ ᓄᓇᓕᓐᓄᑦ 
ᑐᒃᑐᕕᓂᕐᒥᒃ ᑭᖕᖒᒪᑦᓯᓂᕐᒥᓂᒃ ᐊᖑᒪᑦᓯᖏᑦᑐᓄᑦ. ᐃᓚᖏᑦ ᐊᑯᓐᓈᕿᓂᒃ ᐅᑭᐅᓖᑦ ᐃᓚᐅᖃᑕᐅᔪᑦ ᐅᖄᓚᐅᔪᔪᑦ ᑐᒃᑐᕕᓂᐅᑉ 
ᓂᐅᕐᕈᑕᐅᓂᖓᑕ ᑌᒫᑐᐃᓐᓈᖏᓐᓂᖓᓂᒃ, ᑕᒪᓐᓇᓗ ᐱᐅᔫᒋᐊᖓ ᐊᖑᓇᓱᑦᑎᒧᑦ ᐊᒻᒪᓗ ᑌᒃᑯᓄᖓ ᓂᐅᕕᕐᑐᓄᑦ ᓂᕿᒥᒃ, 
ᑭᓯᐊᓂ ᑭᖑᓂᖃᕐᒥᒋᐊᖓ ᐱᐅᔫᖕᖏᓂᕐᓴᓂᒃ. 

ᐅᓪᓗᒥ ᑕᑯᔪᐃᑦᑑᓕᕐᑐᒍᑦ ᑲᖏᕐᓱᐊᓗᒃᔪᐊᑉ ᑐᒃᑐᖏᓐᓂᒃ... ᑐᒃᑐᓂᐊᕐᑕᑐᐊᕆᓲᕆᓕᕐᑕᕗᑦ ᑑᕐᙰᑦ ᖃᕐᖄᓗᖏᑦᑕ 
ᑐᒃᑐᖏᑦ, ᐃᓚᖓᓂᒃ ᐊᓪᓛᑦ ᑎᑭᓭᒋᐊᖃᓲᖑᓕᕐᑐᒍᑦ ᓄᓇᐅᑉ ᐊᓯᐊᓂᑦ. ᐅᑭᐅᒥ ᑕᒃᒐᓂ ᑐᒃᑐᕕᓂᕐᑖᓚᐅᕐᑐᒍᑦ 
ᐃᓄᒃᔪᐊᒥᑦ, ᑕᓯᐅᔭᒥᓪᓗ, ᑌᒫᒃ ᑭᓯᐊᓂ ᑐᒃᑐᕕᓂᕐᑖᕈᓐᓇᐸᓕᕋᑦᑕ ᐊᒥᒐᖕᖏᑐᓂᒃ ᓂᕿᑦᓴᐅᓂᐊᕐᑐᓂᒃ 
ᑲᖏᕐᓱᐊᓗᒃᔪᐊᒥᐅᓄᑦ. — ᑭᐊᓂ ᐊᕐᓇᑐᒃ, ᑲᖏᕐᓱᐊᓗᒃᔪᐊᖅ 

ᐃᓄᒻᒪᕇᑦ ᐃᓚᖏᑦ ᐅᖃᖃᑦᑕᓚᐅᔪᔪᑦ ᑕᒪᒃᑯᐊ ᐱᐅᓯᐅᓕᕐᐸᓕᐊᔪᑦ ᑐᑭᓯᔭᐅᒋᐊᖃᕐᓂᖓᓂᒃ ᑕᑯᓐᓇᓗᓂ ᓄᓇᖃᖕᖏᑐᓄᑦ 
ᓯᖏᑕᐅᓯᒪᓂᕐᒥᒃ, ᐱᒋᐊᕐᓱᒍ 1960-ᓂ ᐊᕐᕌᒍᓂ, ᐱᐊᕃᑦ ᐁᑎᑕᐅᓯᒪᒻᒪᑕ ᐃᓕᓐᓂᐊᕕᓐᓄᑦ ᐃᓕᓐᓂᐊᑎᑦᓯᖏᑦᑐᓄᑦ ᖃᓄᖅ 
ᐆᒪᔪᐃᑦ ᑲᒪᒋᔭᑦᓴᐅᓂᖓᓂᒃ ᐊᒻᒪᓗ ᖃᓄᖅ ᓂᕿᒥᒃ ᐊᕕᑦᓯᐊᑐᑦᓴᐅᓂᕐᒥᒃ, ᐃᓄᐃᑦ ᐱᐅᓯᑐᖃᖓᑎᑐᑦ.  

ᑐᒃᑐᕖᑦ ᐊᒥᐊᓱᐊᓗᐃᑦ ᓂᐅᕐᕈᑕᐅᖃᑦᑕᑐᑦ ᖃᕆᑕᐅᔭᒃᑯᑦ ᐃᓚᖏᓪᓗ ᓄᓇᓖᑦ ᑐᒃᑐᕕᓂᖄᐱᑦᔭᖏᑦᑐᑦ. ᑐᒃᑐᓕᓐᓄᑦ 
ᐁᖃᑦᑕᒪᑕ, ᐊᒥᓱᕌᖃᑦᑕᑐᑦ ᓄᓇᓖᑦ ᐊᓯᖏᓐᓄᑦ ᓂᐅᕐᕈᑎᑦᓴᒥᓂᒃ…ᖃᐅᔨᒪᖕᖏᑐᖓ, ᐱᐅᔫᒻᒪᖔᑦ ᑕᒪᓐᓇ ᐁᑉᐹᒍᓪᓗ 
ᐱᐅᑦᓯᐊᔭᒐᓂ. — ᔭᔭᒥᐊ (ᐃᐊᑎ) ᖁᒫᓗᒃ, ᐅᒥᐅᔭᖅ 

ᓯᐊᔭ ᐹᓴ ᐋᓇᓈᒃ, ᓯᕗᓕᓚᐅᔪᔪᖅ ᑲᖏᕐᓱᐊᓗᒃᔪᐊᒥ ᑐᒃᑐᔭᓂᒃ ᐊᒥᕐᓂᒃ ᐃᓕᓐᓂᐊᕈᑎᖃᕐᑎᓗᒋᑦ ᔭᓄᐊᕆ-ᕕᕈᐊᕆ 2020-ᒥ. 
ᐊᑦᔨᖑᐊᖅ: ᐋᑲᑕ ᑑᑲᓕᐊᒃ

1.2 ᐊᓐᓄᕌᑦ
ᐃᑎᒐᒐᓴᖕᖏᑦ ᑐᒃᑑᑉ ᐊᖏᔪᐊᓗᓐᓂᒃ ᐃᑎᒐᖃᕐᒪᑕ, ᐆᔪᓕᐊᕆᖃᑦᑕᓯᒪᔭᕗᑦ ᓂᖀᔭᕐᓱᒋᑦ ᐃᒃᒐᓕᐊᕆᑦᓱᒋᑦ. 
ᑭᓪᓛᐱᓕᐅᕐᓱᒍ ᐊᓱᐃᓛ ᐃᒃᒐᕆᓯᑦᓱᒋᒃ, ᐅᑭᐅᒥ...ᐃᒃᒐᓕᐅᖃᑦᑕᓯᒪᔪᒍᑦ ᑐᒃᑑᑉ ᐃᑎᒐᖏᓐᓂᒃ, ᓇᑦᔪᖓᓂᓪᓗ. 
ᑌᒫᑕᒐ ᑐᒃᑐᒥᒃ ᐊᑐᖃᑦᑕᓯᒪᕗᒍᑦ ᐊᑐᕈᓐᓇᕕᑦᑎᓄᑦ. — ᓘᑲᓯ ᐃᑦᑐᖅ, ᑲᖏᕐᓱᐊᓗᒃᔪᐊᖅ

ᐃᓚᐅᔪᐃᑦ ᐃᓚᖏᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ ᐊᒻᒪᓗ ᐃᓄᒃᔪᐊᒥ ᐅᖄᖃᑦᑕᓚᐅᔪᔪᑦ ᑐᒃᑐᐃᑦ ᐊᒥᖏᑦᑕ ᒪᒥᖏᑕᓗ 
ᐊᑐᕐᑕᐅᓂᖓᓂᒃ ᐊᓐᓄᕌᓄᑦ ᐊᒻᒪᓗ ᑲᒥᓐᓄᑦ. ᐊᒥᓲᓂᕐᓭᑦ ᐅᖃᕈᑕᐅᔪᑦ ᑕᒪᑐᒪ ᑐᑭᐊᒍᑦ ᐱᖃᑦᑕᓚᐅᔪᔪᑦ ᐃᓄᒻᒪᕆᓐᓂᒃ, 
ᐊᒥᓲᖕᖏᑐᑦ ᑌᔭᐅᖃᑦᑕᕋᓗᐊᕐᒥᑎᓪᓗᒋᑦ ᐊᑯᓐᓈᕿᓂᒃ ᐅᑭᐅᓕᓐᓄᑦ ᐃᓚᐅᖃᑕᐅᔪᓄᑦ. ᐃᓚᐅᔪᑦ ᐅᖄᓚᐅᔪᔪᑦ 
ᐊᓐᓂᓇᕐᓂᖓᓂᒃ ᐊᒻᒪᓗ ᐊᑑᑎᖃᕐᓂᖓᓂᒃ ᑐᒃᑐᕕᓂᐅᑉ ᐊᒥᖓᑕ ᓱᓇᑐᐃᓐᓇᓄᑦ ᐆᑦᑑᑎᒋᓗᒋᑦ ᑲᒦᑦ, ᐳᐊᓗᐃᑦ, ᖃᕐᓕᑲᔮᑦ, 
ᐊᒻᒪᓗ ᐃᒡᒉᑦ ᐊᒻᒪᓗ ᐊᓪᓛᑦ ᒥᕐᓱᕈᑎᑦᓴᓕᐅᕐᓂᒧᑦ ᐃᕙᓗᖓᓂᒃ. ᐃᓄᒻᒪᕆᒃ ᐃᓄᒃᔪᐊᒥᐅᖅ ᐅᖃᓚᐅᔪᔪᖅ 1920-ᓂ 
ᐊᒻᒪᓗ 30-ᓂ ᐊᑖᑕᖓᑕ ᐱᓱᑦᓱᓂ ᑲᖏᕙᖃᑦᑕᓯᒪᓂᖓᓂᒃ ᓄᓇᒧᑦ ᑐᒃᑐᓯᐅᕆᐊᕐᓱᓂ, ᐊᓐᓄᕌᓕᐅᓲᖑᑦᓱᓂ ᐊᒥᖏᓐᓂᒃ 
ᐱᐅᒋᔭᒻᒪᕆᐊᓘᑎᓪᓗᒋᑦ ᑌᒪ ᑕᐅᕐᓯᐅᑎᒋᓂᐊᕋᒥᒋᑦ ᓴᓂᑭᓗᐊᕐᒥ ᑑᒑᕐᑖᕈᑎᒋᑦᓱᒋᑦ ᓴᓇᕐᕈᑎᑦᓴᒥᒃ.

ᓱᓇᑐᐃᓐᓇᓯᐊᒧᑦ ᐊᑐᕈᓐᓇᑐᖅ, ᓱᓇᓕᒫᓄᑦ, ᑐᑦᑑᑉ ᐊᒥᖓ. ᖃᕐᓕᓕᐅᕈᑎᐅᒍᓐᓇᑐᖅ, ᖁᓕᑦᑕᖅ, ᓱᓇᑐᐃᓐᓇᓯᐊᒧᑦ. 
ᓱᓇᑐᐃᓐᓇᒧᑦ ᑭᖕᖒᒪᒋᔭᕐᓄᑦ. — ᓭᓚᔅ ᐴᑎ, ᑕᓯᐅᔭᖅ 

(ᑐᒃᑐ ᐃᒣᑦᑐᖅ) ᓂᕿᑦᓴᑐᐃᓐᓇᐅᖏᑦᑐᖅ, ᐊᓐᓄᕌᑦᓴᓕᐊᖑᒍᓐᓇᒥᔪᖅ ᐊᑭᒪᔪᒍᓐᓇᓱᓂ ᕿᐅᔭᓇᕐᑐᒥᒃ.  
— ᖃᓕᖑ ᐊᖑᑎᒡᒋᖅ, ᓴᓪᓗᐃᑦ

ᐊᒥᓲᓂᕐᓭᑦ ᑌᓯᒍᑏᑦ ᑐᒃᑐᐃᑦ ᐊᒥᖏᓐᓂᒃ ᐊᑐᓂᕐᒥᒃ ᐊᓐᓄᕌᓕᐅᕐᓂᒧᑦ ᐅᖃᕈᕐᑕᐅᖃᑦᑕᓚᐅᔪᔪᑦ ᑌᑦᓱᒪᓂᐅᑎᓪᓗᒍ 
ᐊᑐᕐᑕᐅᒍᓯᕕᓂᖏᓐᓂᒃ, ᑭᓯᐊᓂ ᐃᓚᖏᑦ ᐃᓚᐅᖃᑕᐅᔪᑦ ᐅᖃᓚᐅᔪᒻᒥᔪᑦ ᐊᑑᑎᒋᔭᐅᓲᑦ ᐃᓚᖏᑦ ᓱᓕ ᐅᓪᓗᒥ 
ᐊᑐᖏᓐᓇᕆᐊᖏᓐᓂᒃ. ᐆᑦᑑᑎᒋᑦᓱᒍ, ᒪᕐᕉᒃ ᑕᒪᑐᒥᖓ ᐱᓇᓱᑦᑕᐅᔪᒥᒃ ᖃᐅᔨᓴᖃᑎᒌᑦ ᐃᓚᖏᒃ ᑕᑯᓐᓇᕈᓐᓇᓯᓚᐅᔪᔫᒃ 
ᐃᓚᖓᓐᓂ ᐊᒥᕐᓂᒃ ᕿᑐᒻᒪᓭᓂᕐᒥᒃ ᐃᓕᓐᓂᐊᑎᑦᓯᒍᑎᒥ ᑲᖏᕐᓱᐊᓗᒃᔪᐊᒥ ᐊᑐᕐᑕᐅᑎᓪᓗᒍ, ᑌᑲᓂ 10 ᒥᑦᓵᓃᑦᑐᑦ ᐊᕐᓀᑦ, 
ᐃᓕᓐᓂᐊᑎᑦᓯᔨᖃᕐᓱᑎᒃ ᐃᓄᒻᒪᕆᒻᒥᒃ ᓯᐊᔭ ᐹᓵ ᐋᓇᓈᒻᒥᒃ, ᐱᓇᓱᑦᑎᓗᒋᑦ ᐅᓪᓗᓂᒃ-ᐊᒥᓱᑐᕐᑐᒥᒃ ᐊᒻᒪᓗ ᐱᔭᕆᐊᑐᔪᒥᒃ 
ᐊᒻᒥᕆᓂᕐᒥᒃ. ᒥᕐᖁᓕᒫᖓ ᐲᔭᕇᕐᓯᒪᓕᕐᒪᑦ, ᐃᓚᐅᖃᑕᐅᔪᑦ ᐅᖄᓚᐅᔪᔪᑦ ᐊᒥᓱᕕᑦᑕᕆᐊᖃᕐᓂᖓᓂᒃ ᐊᒥᖅ ᑭᓐᓂᑫᓐᓇᖃᑦᑕᓗᒍ, 
ᕿᑐᒻᒪᓴᖃᑦᑕᓗᒍ, ᑕᓯᓴᖃᑦᑕᓗᒍ, ᐊᒻᒪᓗ ᐸᓂᕐᓯᐊᕆᖃᑦᑕᓗᒍ. ᑐᒃᑑᑉ ᖃᕆᑕᖓ ᐊᑐᕐᑕᐅᓲᕕᓂᖅ ᕿᑐᒻᒪᓭᒍᑕᐅᑦᓱᓂ. ᐊᒥᖅ 
ᐃᓯᕐᒦᑎᑕᐅᒍᓐᓇᓯᒻᒪᑦ, ᑭᓪᓚᖏᑦ ᒥᕐᓱᑕᐅᓲᑦ, ᐊᓱᐃᓛᒃ ᕿᔪᑐᖃᖅ ᓱᓪᓗᐃᓇᒐᓚᐹᓗᒃ ᐊᑐᕐᓂᐊᓕᕐᒪᑦ ᐳᔪᕐᒦᑎᑦᓯᒍᑕᐅᑦᓱᓂ. 
ᐃᓚᐅᔪᑦ ᑕᓯᐅᔭᒥ ᐅᖃᓚᐅᔪᔪᑦ ᐱᐅᓯᐅᓲᑦ ᐊᒥᕐᓂᒃ ᕿᑐᒻᒪᓭᓂᒃᑯᑦ ᑌᑦᓱᒪᓂᑕᒻᒪᕆᐊᓘᓂᖓᓂᒃ, ᐊᒻᒪᓗ ᐱᐅᓯᖓᑦ 
ᑕᓯᐅᔭᒥ ᐊᑦᔨᐅᒋᐊᖓ ᐊᑐᕐᑕᐅᓲᓄᑦ ᑲᖏᕐᓱᐊᓗᒃᔪᐊᒥ. ᑕᓯᐅᔭᕐᒥᐅᖅ ᐃᓄᒻᒪᕆᒃ ᐅᖃᓚᐅᔪᒻᒥᔪᖅ ᐸᓐᓂᐅᑉ ᐊᒥᖓ 
ᕿᕋᑕᓂᕐᓴᐅᒋᐊᖓ ᐊᒻᒪᓗ ᕿᑐᒻᒪᓴᕆᐊᖓ ᐊᑦᓱᕈᕐᓇᓂᕐᓴᐅᒋᐊᖓ ᐊᕐᓇᓘᑉ ᐊᒥᖓᓂᒃ. ᑐᒃᑑᑉ ᐊᒥᖓᓂᒃ ᐃᓕᓐᓂᐊᑐᓂ 
ᐃᓚᐅᔪᑦ ᐅᖃᖃᑦᑕᓚᐅᔪᔪᑦ ᐳᐊᓗᐃᑦ ᑐᒃᑐᔭᒥᒃ ᓴᓇᒪᔪᑦ ᐊᑦᔨᖃᖕᖏᒋᐊᖏᑦ ᐊᒻᒪᓗ ᐊᓐᓂᓇᕐᑐᒪᕆᐅᒋᐊᖏᑦ, ᐊᒻᒪᓗ ᐃᓄᒃ 
ᑌᒣᑦᑑᓂᒃ ᐳᐊᓗᓕᐅᕆᐅᕋᒥ, ᐱᐅᓯᒃᑯᑦ ᑖᒃᑯᓃᖓ ᐁᑑᑎᖃᓲᖑᒋᐊᖓ ᓴᓇᔨᒥᓄᑦ1 (ᑐᑦᓯᐊᕕᒻᒥ ᐊᖏᕐᑎᖓ, ᑭᐱᓯᓯᒪᔪᖅ 
ᖃᓚᓯᖓᓂᒃ). ᐱᕙᓪᓕᓇᕈᑎᖏᑦ ᑐᒃᑐᕕᓂᐅᑉ ᐊᒥᖓᑕ ᐅᖄᔭᐅᓚᐅᔪᒻᒥᔪᑦ ᐃᓄᒻᒪᕆᒻᒧᑦ ᑲᖏᕐᓱᐊᓗᒃᔪᐊᒥᐅᒧᑦ, ᑌᓐᓇ 
ᐅᖄᑎᓪᓗᒍ ᐱᐅᓂᕐᐸᐅᒋᐊᖓ ᐳᐊᓗᓕᐅᕈᑎᒋᑦᓱᒍ ᐃᒫᒃ ᖃᐅᓯᓕᕋᓗᐊᕋᒥᒃ, ᓯᕝᕗᑐᐃᓐᓇᓱᒋᑦ ᐱᐅᓯᕐᒥᓄᑦ ᐅᑎᕇᓲᖑᒻᒪᑕ. 
ᐃᓚᐅᖃᑕᐅᔪᑦ ᐊᒻᒥᕆᓂᕐᒥᒃ ᐃᓕᓐᓂᐊᑐᓂ ᐅᖄᓚᐅᔪᒻᒥᔪᑦ ᐃᓱᒪᒥᓂᒃ ᐱᐅᓯᑐᖃᕐᑎᒍᑦ ᑐᒃᑐᐃᑦ ᐊᒥᖏᓐᓂᒃ ᐱᑦᓴᓕᐅᕐᓂᖅ 
ᓄᓇᕕᐅᑉ ᐃᓗᐊᓂ ᐅᓪᓗᒥᐅᑎᓪᓗᒍ ᓲᖑᓂᕐᐸᐅᒋᐊᖓ ᓄᓇᓕᖓᓂ ᑌᑲᓂ ᑲᖏᕐᓱᐊᓗᒃᔪᐊᒥ. 

ᑐᒃᑐᓂᒃ ᐊᓐᓂᑐᕐᓂᐅᑉ ᖃᖓᐅᓂᖓ ᐊᒻᒪᓗ ᐱᕐᕈᓯᖏᑦ ᐱᑦᔪᑎᖃᕐᓱᓂ ᐊᓐᓄᕌᑦᓴᓕᐅᕐᓂᒥᒃ ᐅᖄᔭᐅᓚᐅᔪᒻᒥᔪᖅ. ᐃᓘᓐᓈᒍᑦ, 
ᐃᓚᐅᔪᐃᑦ ᐅᖄᓚᐅᔪᔪᑦ ᐅᐱᕐᖔᒥ ᐊᒻᒪᓗ ᐅᑭᐊᒥ ᐱᐅᓂᕐᐸᐅᒋᐊᖓ ᑐᒃᑐᕆᐊᒥᒃ ᐊᒥᖏᓐᓂᒃ ᐊᓐᓄᕌᑦᓴᓂᐊᓚᖓᓗᓂ, 
ᐱᓗᐃᔭᕇᕐᓯᒪᓕᕐᒪᑕ. ᑌᒣᓪᓗᐊᑎᓪᓗᒍ ᐊᕐᕌᒎᕐ ᐃᓗᐊᓂ, ᒥᕐᖁᖓ ᓵᓐᓂᓴᐅᕗᖅ ᒥᕐᖁᐃᔭᕆᐊᖓᓗ ᐱᔭᕐᓂᓂᕐᓴᐅᕗᖅ. 
ᐅᑭᐅᑉ ᕿᑎᖓᓂ, ᖁᒣᑦ ᑐᒃᑐᐃᑦ ᐊᒥᖏᓐᓄᑦ ᐳᓚᒪᔪᑦ (ᑐᒃᑐᐃᑦ ᐃᒍᑦᓴᖏᑦᑕ ᕿᑎᕈᓪᓕᖏᑦ) ᐊᖏᓕᔪᕕᓂᐅᓲᑦ ᐊᒻᒪᓗ 
ᐊᖏᔪᖑᐊᓂᒃ ᑭᓪᓚᖃᕐᑎᓯᓕᕐᓱᑎᒃ ᐊᒥᖏᓐᓂᒃ. ᑕᒪᓐᓇ ᐱᓀᓗᑕᖅ ᐊᑐᕐᑕᐅᖏᓚᕿᔪᖅ ᐊᓐᓂᑐᕐᑌᓕᑫᓐᓇᓱᓂ 

1	 ᐅᖓᕙᐅᑉ ᓯᓂᖓᓂ, ᓴᓇᔨ ᐊᑐᕐᑕᐅᕗᖅ ᐅᖓᕙᐅᑉ ᓯᓂᖓᓂ ᓂᕕᐊᕐᓯᐊᓄᑦ/ᐊᕐᓇᓄᑦ; ᓱᕈᓰᑦ/ᐊᖑᑏᑦ ᑌᑦᓱᒥᖓ ᐃᓄᒻᒥᒃ ᑭᐱᓯᓯᒪᔪᒥᒃ ᖃᓚᓯᖓᓂᒃ 
ᐅᖃᓲᑦ ᐊᕐᓇᖁᑎᒋᓂᕋᕐᓱᒍ. ᑕᓯᐅᔭᕐᔪᐊᑉ ᓯᓂᖓᓂ ᓴᓇᔨᒃ ᐊᑐᕐᑕᐅᔪᖅ ᑕᒪᖏᓐᓄᑦ ᓱᕈᓯᕐᓄᑦ/ᐊᖑᑎᓄᑦ ᐊᒻᒪᓗ ᓂᕕᐊᕐᓯᐊᓄᑦ/ᐊᕐᓇᓄᑦ. 



2 6 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 1. ᑐᒃᑐᐃᑦ ᐱᒻᒪᕆᐅᓂᖏᑦ ᐃᓄᓐᓄᑦ ᓄᓇᕕᒻᒥᐅᓄᑦ

ᐅᑭᐊᖕᖏᓂᖓᓂ. ᐃᓄᒃᔪᐊᒥᐅᖅ ᐃᓄᒻᒪᕆᒃ ᐅᖃᓚᐅᔪᔪᖅ ᐅᐱᕐᖔᒥ ᐱᐅᒋᔭᐅᓂᕐᓴᐅᒋᐊᖓ ᐊᓐᓂᑐᕐᕕᒋᓗᒍ 
ᑐᒃᑐᓂᒃ ᐃᓱᒪᔪᖃᕈᓂ ᐊᒥᖏᑦᑕ ᐊᓐᓄᕌᑦᓴᐅᓂᖓᓂᒃ, ᒥᕐᖁᖓ ᕿᕐᓂᓂᕐᓴᐅᒪᑦ. ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥ 
ᐅᖃᓚᐅᔪᒻᒥᔪᑦ ᐊᒥᖅ ᐱᐅᓯᑦᓴᐅᑎᒋᓂᕐᓴᐅᒍᓐᓇᕆᐊᖓ ᐅᐱᕐᖔᖅ ᓱᕈᔪᒻᒪᕆᑦᑐᕕᓂᐅᑉᐸᑦ, ᐊᒻᒪᓗ ᐃᓄᒻᒪᕆᒃ ᐊᑕᐅᓯᖅ 
ᑲᖏᕐᓱᐊᓗᒃᔪᐊᒥᐅᖅ ᐅᖃᓚᐅᔪᒻᒥᓱᓂ ᐱᕈᕐᑐᐃᑦ ᐱᕈᕐᐸᓕᐊᓯᑐᐊᕐᒪᑕ ᐅᐱᕐᖓᓴᒃᑯᑦ, ᑌᒣᓪᓗᐊᓂᖓᓂ ᐱᐅᔫᒋᐊᖓ 
ᑐᒃᑐᕆᐊᒥᒃ ᐊᓐᓄᕌᑦᓴᓂᐊᕐᓗᓂ. ᑐᒃᑐᐃᑦ ᐊᒥᖏᓐᓂᒃ ᐃᓕᓐᓂᐊᑐᓂ, ᐃᓚᐅᔪᑦ ᐅᖄᓚᐅᔪᔪᑦ ᖃᓄᖅ ᓂᐅᖓᑕ ᒥᕐᖁᖓ 
ᐊᑐᕐᑕᐅᓲᖑᒻᒥᒪᖔᑦ ᑲᒥᓐᓄᑦ ᐊᒻᒪᓗ ᐳᐊᓗᓐᓄᑦ.

ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥᐅᑦ ᐊᒻᒪᓗ ᑕᓯᐅᔭᕐᒥᐅᑦ, ᐅᖄᓚᐅᔪᒻᒥᔫᒃ ᑌᑦᓱᒪᓂᐅᑎᓪᓗᒍ, ᐃᕙᓗᒃ ᐱᒻᒪᕆᐅᑦᓴᕋᒥ ᑌᒫᒃ 
ᐲᔭᕐᑕᐅᓲᕕᓂᐅᒋᐊᖓ ᓯᕗᓪᓕᐸᐅᑦᓱᓂ ᐸᓂᕐᓯᐊᖑᓂᐊᕋᒥ, ᐊᒻᒪᓗ ᐱᐊᕃᑦ ᐅᑕᕐᕿᒋᐊᖃᕐᐸᓚᐅᕐᓂᖓᓂᒃ ᑕᒪᓐᓇ 
ᐱᔭᕇᖕᖏᓂᓕᒫᖓᓂ ᓂᕆᓇᓱᒍᓐᓇᓯᖕᖏᓂᕐᒥᓂ ᓂᕿᖓᓂᒃ.

ᐅᓪᓗᒥ ᑕᑯᑐᐊᕋᑦᑕ ᑐᒃᑐᕕᓂᕐᒥᒃ, ᓇᑲᑐᐃᓐᓇᓱᒍ ᓂᕆᓲᖑᓕᕐᑐᒍᑦ, ᑭᓯᐊᓂ ᑌᑦᓱᒪᓂ, ᐊᖓᔪᕐᖄᕗᑦ ᐅᖃᕐᐸᓚᐅᕐᑐᑦ, 
ᓂᕿ ᐊᑐᕋᑦᓴᑕᖃᕐᒪᑦ ᓂᕆᓯᑐᐃᓐᓇᖃᑦᑕᓯᒪᖕᖏᑐᒍᑦ ᓇᑲᑎᑐᐃᓐᓇᓂᐅᔭᕐᓇᒍᓗ ᐅᑕᕐᕿᒋᐊᖃᖃᑦᑕᓯᒪᔪᒍᑦ 
ᓄᑭᖏᑦ ᐲᔭᕐᑕᐅᒋᐊᖃᕐᒪᑕ ᐊᑐᕋᑦᓴᓕᐊᖑᓗᑎᒃ, ᐸᓂᕐᑎᓱᒋᑦ ᐃᕙᓗᓕᐊᖑᕙᓚᐅᕐᒪᑕ... ᒪᓕᒐᐅᓚᐅᕐᓯᒪᔪ ᐱᐊᕃᑦ 
ᑲᒪᒋᐊᖃᕋᑎᒃ ᑭᖑᓪᓖᖏᑦᑕ ᓄᑭᖏᓐᓂᒃ ᐊᓈᓇᖓ ᐲᔦᒌᖕᖏᓂᓕᒫᖓᓂ ᐃᓘᓐᓇᖏᓐᓂᒃ ᐃᕙᓗᓕᐊᕆᒍᒪᔭᒥᓂᒃ. 

1.3 ᓴᓇᕐᕈᑏᑦ
ᑐᒃᑐ ᐃᓄᑐᐃᓐᓇᓄᑦ ᓂᕿᒋᔭᐅᑐᐃᓐᓇᓲᖑᖕᖏᑐᖅ, ᑐᒃᑐ ᐱᒋᔭᐅᓪᓚᕆᑦᑐᖅ ᓱᓇᒋᔭᐅᓂᖓ ᐃᓄᑐᐃᓐᓇᓄᑦ. 
ᐃᓘᓐᓇᓯᐊᓂ ᑐᒃᑐ ᐱᑦᓴᕈᕈᓐᓇᑐᖅ, ᐊᑦᔨᒌᖕᖏᑐᓂᒃ ᐱᐅᒃᑯᑎᓕᐅᕈᑎᐅᒍᓐᓇᑐᖅ ᓴᐅᓂᖏᑦ ᐸᓇᓕᐊᖑᖃᑦᑕᓯᒪᔪᑦ 
ᐃᒃᓗᓕᒍᑎᑦᓴᓕᐊᖑᑦᓱᑎᒃ... ᖃᓄᓕᒫᑦᓯᐊᖅ ᐊᑐᕐᑕᐅᒍᓐᓇᑐᖅ ᑐᒃᑐ ᓱᓇᓕᐊᕆᔭᐅᓗᓂ. ᐱᒻᒪᕆᓪᓚᕆᒃ 
ᐃᓄᑐᐃᓐᓇᓄᑦ. — ᑭᐊᓂ ᐊᕐᓇᑐᒃ, ᑲᖏᕐᓱᐊᓗᒃᔪᐊᖅ

ᐊᑑᑎᖃᓂᖓ ᐊᒻᒪᓗ ᑌᒪᖕᖓᓛᓂᒃ ᐱᒻᒪᕆᐅᓂᖓ ᑐᒃᑐᕕᓂᕐᓂᒃ ᐊᑐᕐᓂᐅᑉ ᓴᓇᕐᕈᑎᓕᐅᕐᓂᒧᑦ ᐅᖄᔭᐅᓚᐅᔪᔪᖅ 
ᐃᓚᐅᖃᑕᐅᔪᑦ ᐃᓚᖏᓐᓄᑦ, ᐅᖄᔭᐅᖕᖏᓂᕐᓴᐅᑐᐃᓐᓇᓱᓂ ᓂᕿᒥᒃ ᐅᕝᕙᓗᓘᓐᓃᑦ ᐊᓐᓄᕌᓂᒃ. ᑐᒃᑐᕕᓂᕐᒥᒃ 
ᐊᑐᕐᓂᖅ ᓴᓇᕐᕈᑎᑦᓴᐅᑎᓪᓗᒍ ᐅᖄᔭᐅᓚᐅᔪᔪᖅ ᐃᓚᐅᖃᑕᐅᔪᑦ ᐃᓚᖏᓐᓄᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ 
ᐊᒻᒪᓗ ᐃᓄᒃᔪᐊᒥ, ᑖᒃᑯᐊ ᐊᒥᓲᓂᕐᓴᖏᑦ ᐃᓄᒻᒪᕆᐅᑎᓪᓗᒋᑦ, ᐅᖃᕐᑐᖃᑲᓪᓛᒐᓗᐊᕐᒥᑎᓪᓗᒍ ᑕᒪᑐᒥᖓ ᐊᑯᓐᓈᕿᓂᒃ 
ᐅᑭᐅᓕᓐᓂᒃ ᐃᓚᐅᖃᑕᐅᒻᒥᔪᓂᒃ. 

ᐃᓚᐅᔪᑦ ᐅᖄᓚᐅᔪᔪᖅ ᑐᒃᑑᑉ ᓇᑦᔪᖓᑕ ᓴᐅᓂᖓᑕᓘᓐᓃᑦ ᐊᑐᕐᑕᐅᕙᓐᓂᕕᓂᖓᓂᒃ ᐸᓇᓕᐅᕈᑕᐅᑦᓱᓂ, ᑖᓐᓇ ᑭᖑᓂᖓᓂ 
ᐊᑐᕐᓂᐊᒪᑦ ᐃᓪᓗᓕᒍᑎᒋᓗᒍ ᐊᒻᒪᓗ ᐃᑎᒐᖓᑕ ᓴᐅᓂᖓᓂᒃ ᐊᑐᕐᑐᕕᓂᐅᓂᖏᓐᓂᒃ ᒥᕐᖁᑎᓕᐅᕈᑎᒋᑦᓱᒍ, ᑖᓐᓇ 
ᑭᖑᓂᖓᓂ ᐊᑐᕐᓂᐊᒪᑦ ᑲᒻᒥᐅᒍᑕᐅᓗᓂ.  ᓴᐅᓂᖏᑦ ᐊᑐᓲᖑᓐᓂᒥᔪᑦ ᐊᓯᖏᓐᓂᒃ ᓴᓇᕐᕈᑎᓕᐅᕈᑕᐅᑦᓱᑎᒃ, ᐆᑦᑑᑎᒋᓗᒍ 
ᖃᐅᓕᐅᑎᓂᒃ ᐊᑐᕐᑕᐅᓲᓂᒃ ᑲᒥᓐᓂᒃ ᕿᑐᒻᒪᓭᒍᑕᐅᑦᓱᑎᒃ ᐊᒥᖓ ᐸᓂᓗᐊᓕᑐᐊᕐᒪᑦ. ᐃᓚᐅᖃᑕᐅᔪᑦ ᓴᓪᓗᓂ ᐅᖄᓚᐅᔪᔪᑦ 
ᑌᑦᓱᒪᓂᑖᓗᒃ ᐃᓪᓗᑑᓕᒃ ᑐᒃᑑᑉ ᓴᐅᓂᕕᓂᖓ ᓴᕕᒃ ᓇᕝᕚᑕᕕᓂᐅᒋᐊᖓ ᓴᓪᓗᐃᑦ ᓴᓂᐊᓂ, ᑖᒃᑯᐊ ᓇᓗᓀᕐᓯᑎᓪᓗᒋᑦ 
ᑕᒪᖏᓐᓂᒃ ᑐᒃᑐᐃᑦ ᐱᑕᖃᓲᕕᓂᐅᓂᖓᓂᒃ ᑖᕙᓂ ᑌᑦᓱᒪᓂᐊᓗᒃ ᐊᒻᒪᓗ ᓴᐅᓂᖏᑦᑕ ᐊᑐᕐᑕᕕᓂᐅᓂᖓᓂᒃ 
ᓴᓇᕐᕈᑎᓕᐅᕈᑎᒋᑦᓱᒋᑦ (ᑕᑯᓗᒍ ᓄᓇᖕᖑᐊᖅ 2 ᖃᒻᒥᐅᖏᓐᓂᑌᑦ ᑐᒃᑐᐃᑦ ᓴᐅᓂᖏᑦ ᐊᒻᒪᓗ ᓇᑦᔪᕕᓃᑦ ᐃᓂᖏᑦ ᓄᐃᑕᒻᒪᑕ 
ᓴᓪᓗᐃᑦ ᓴᓂᐊᓂ). ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ ᑎᕐᑎᑎᑦᓯᓲᕕᓂᐅᓂᖏᓐᓂᒃ ᑐᒃᑐᐃᑦ ᐃᑎᒐᖏᓐᓂᒃ 
ᐅᓪᓗᓕᒫᖅ, ᐊᒻᒪᓗ ᓂᓪᓕᒪᓕᕐᐸᑦ ᐳᓐᓂᕈᕐᓗᓂ ᐃᑎᒐᕕᓂᕐᓂᒃ ᐱᔪᒥᒃ ᐊᑐᓲᕕᓂᐅᒋᐊᖏᑦ ᐸᕐᖁᔭᓕᐅᕈᑎᒋᑦᓱᒍ. ᐃᓄᒻᒪᕇᑦ 
ᐃᓚᖏᑦ ᑕᓯᐅᔭᒥ ᐃᓄᒃᔪᐊᒥᓗ ᐅᖄᓚᐅᔪᔪᑦ ᐊᑖᑕᖏᑦ ᐃᕙᓗᓕᐅᓲᕕᓂᐅᒋᐊᖏᑦ  ᑐᒃᑐᐃᑦ ᓄᑭᖏᓐᓂᒃ ᐱᑦᓱᒍ ᖃᔭᕐᓂᒃ 
ᒥᕐᓱᕈᑕᐅᓛᕐᒪᑦ (ᐊᒥᕐᓄᑦ ᐅᒥᐊᓕᐊᖑᓯᒪᔪᓂᒃ).

1.4 ᐃᑎᕐᕕᓴᖅ ᐊᒻᒪᓗ ᐱᐅᓕᓐᓂᐊᒉᑦ
ᑌᓯᔪᖃᑲᓪᓛᓚᐅᔪᔪᖅ ᐊᑐᓲᖑᓂᕐᒥᒃ ᑐᒃᑐᕕᓂᕐᓂᒃ ᐃᑎᕐᕕᓴᓕᐊᕆᑦᓱᒋᑦ ᐅᕝᕙᓗᓘᓐᓃᑦ ᐱᐅᓕᓐᓂᐊᒐᕐᓂᒃ ᓴᓇᒍᑎᒋᑦᓱᒋᑦ, 
ᐱᓗᐊᕐᑐᒥᒃ ᐅᖃᕐᑕᖏᓐᓂ ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ ᐊᒻᒪᓗ ᐃᓄᒃᔪᐊᒥ. ᐃᓚᐅᔪᑦ ᐅᖄᖃᑦᑕᓚᐅᔪᔪᑦ 
ᖃᓄᖅ ᑐᒃᑐᐃᑦ ᐊᒥᖏᑦ ᐊᑐᕐᓂᒪᖔᑕ ᐊᓪᓕᓂᓕᐅᕈᑎᒋᑦᓱᒋᑦ. ᐅᑭᐊᖅ ᐊᒻᒪᓗ ᐅᑭᐅᖅ ᐅᖃᑦᑕᐅᖃᑦᑕᓚᐅᔪᔪᑦ 
ᐱᐅᓂᕐᐸᐅᒋᐊᖏᑦ ᑐᒃᑐᔭᓂᒃ ᐊᓪᓕᓂᑦᓴᓂᒃ ᐱᕕᒋᓗᒋᑦ, ᐅᑭᐅᓂᑕᖅ ᐱᐅᒋᔭᐅᓂᕐᓴᐅᑎᓪᓗᒍ ᒥᕐᖁᖓ ᑕᑭᓂᕐᐸᐅᒪᑦ ᐅᑭᐅᒥ. 
ᐃᓄᒻᒪᕆᒃ ᐊᑕᐅᓯᖅ ᐅᖄᓚᐅᔪᔪᖅ ᑐᒃᑐᐃᑦ ᐊᒥᖏᑦ ᐊᑐᕐᑕᐅᓲᕕᓂᐅᒋᐊᖏᑦ ᐃᓪᓗᒧᑦ ᓂᕈᒪᔪᐊᓕᐊᖑᑦᓱᑎᒃ ᐊᓪᓛᑦ:

ᐊᑕᑕᒐ - ᖁᑦᓯᓂᕐᒥ ᐊᒥᓱᐊᓘᑎᓪᓗᒋᑦ ᓱᓕ, ᑐᑦᑐᐃᑦ ᖃᓂᑦᑐᒥ - ᐃᒃᓗᐊᐱᓕᐅᑦᓴᒪᕆᑦᓯᒪᔪᖅ ᐃᑭᐊᕐᒥᐅᓯᕐᑐᓱᒍ ᑐᑦᑑᑉ 
ᐊᒥᖏᓐᓂᒃ. — ᓭᓚᔅ ᐴᑎ, ᑕᓯᐅᔭᖅ 

ᑐᒃᑐᔭᓂᒃ ᐃᓕᓐᓂᐊᑎᑕᐅᑎᓪᓗᒋᑦ ᑲᖏᕐᓱᐊᓗᒃᔪᐊᒥ, ᐃᓚᐅᔪᑦ ᑌᑲᓂ ᐅᖄᓚᐅᔪᔪᑦ ᖃᓄᖅ ᐅᓪᓗᒥᐅᓕᕐᑎᓗᒍ, ᑐᒃᑐᐃᑦ 
ᐊᒥᖏᑦ ᐊᑐᓲᖑᖏᓐᓈᓂᖓᓂᒃ ᒪᙯᑦᑐᓄᑦ ᖄᕆᔭᐅᑦᓱᑎᒃ ᐅᕝᕙᓗᓘᓐᓃᑦ ᐃᑦᓯᕙᕕᐅᑦᓱᑎᒃ ᓯᑯᒥ ᐃᖃᓗᓐᓂᐊᑐᓄᑦ. 

1.5 ᐊᓯᐊᒍᑦ ᐊᑑᑎᖏᑦ
ᐊᑕᐅᓯᐅᖕᖏᑐᑦ ᐊᓯᐊᒍᑦ ᐊᑑᑕᐅᓯᒪᔪᑦ ᑐᒃᑐᓄᑦ ᐅᖃᕐᑕᐅᓚᐅᔪᒻᒥᔪᑦ. ᐃᓄᒻᒪᕆᒃ ᐊᑕᐅᓯᖅ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ 
ᖃᓄᖅ ᑌᑦᓱᒪᓂ, ᓇᑦᔪᕕᓂᖅ ᐊᑐᓲᖑᓐᓂᒪᖔᑦ ᐋᓐᓂᐊᓯᐅᑎᒋᑦᓱᒍ: 

ᐋᓐᓂᐊᓯᐅᑎᖕᖑᕈᓐᓇᑐᖅ ᑐᒃᑑᑉ ᓇᑦᔪᖓ. ᓴᕕᒍᕐᓗᒍ ᐃᒫᓅᕐᓗᒍ ᑎᕐᑎᑎᓪᓗᒍ ᖁᐃᕐᖃᔭᑦᓯᐊᖏᑦᑐᓄᑦ  
ᐊᑐᕐᑕᐅᓲᖅ, ᓇᑦᒧᖏᑦ ᑎᕐᑎᑐᒦᑦᑎᖄᕐᓱᒋᑦ (ᓯᕗᓪᓕᒥᒃ ᓴᓇᑦᓱᒋᑦ2)  ᓂᓪᓕᓇᕐᓯᒐᓚᑉᐸᑦ ᐃᒥᕐᑕᐅᓲᑦ.   
— ᓘᑲᓯ ᐃᑦᑐᖅ, ᑲᖏᕐᓱᐊᓗᒃᔪᐊᖅ 

ᐊᖑᕕᒐᒃᑯᓂᒃ ᐱᓯᒪᔪᖅ ᐱᓇᓱᑦᑎᖓᑦ ᑕᓯᐅᔭᒥ ᐅᖄᓚᐅᔪᔪᖅ ᖃᓄᖅ ᑐᒃᑐᐃᑦ ᐃᑎᒐᖏᑦᑕ ᓇᒡᒍᐊᖏᑦ ᐊᑐᕐᑕᐅᕙᓐᓂᒪᖔᑕ 
ᐱᐅᓯᑐᖃᕐᓂᒃ ᐱᖕᖑᐊᕈᑎᒋᑦᓱᒋᑦ, ᑕᒪᓐᓇᓗ ᓱᓕ ᑲᔪᓯᖏᓐᓇᕆᐊᖓ ᐅᓪᓗᒥ. ᒪᕐᕉᒃ ᐊᑯᓐᓈᕿᓂᒃ ᐅᑭᐅᓖᒃ ᐃᓚᐅᔫᒃ 
ᑲᖏᕐᓱᐊᓗᒃᔪᐊᒥ ᐊᒻᒪᓗ ᐅᒥᐅᔭᒥ ᐅᖃᓚᐅᔪᔫᒃ ᐱᓇᓱᓚᐅᕐᓯᒪᔭᒥᓂᒃ ᒪᙯᑦᑎᓯᔨᐅᑦᓱᑎᒃ ᑐᒃᑐᓂᐊᕐᓂᒧᑦ ᐊᑦᑐᐊᑎᓪᓗᒍ.

2	 ᑐᑭᖃᕐᑎᓗᒍ ᓄᕗᓕᐅᕐᑕᐅᓂᖓᓂᒃ)



2 8 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 1. ᑐᒃᑐᐃᑦ ᐱᒻᒪᕆᐅᓂᖏᑦ ᐃᓄᓐᓄᑦ ᓄᓇᕕᒻᒥᐅᓄᑦ

ᐊᑦᔨᖑᐊᖅ: ᓲᕕᐋᓐ ᐯᓚᓐᑦ

ᐊᑦᔨᖑᐊᖅ: ᓲᕕᐋᓐ ᐯᓚᓐᑦ



2. ᐱᒻᒪᕆᐅᔪᑦ ᐊᒻᒪᓗ  
ᐱᐅᓯᑦᓯᐊᖑᓂᕐᐹᑦ ᐊᓐᓂᑐᕐᓂᒧᑦ
ᐃᓚᐅᖃᑕᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖃᖃᑦᑕᓚᐅᔪᔪᑦ ᑐᒃᑐᓂᒃ ᐊᓐᓂᑐᕈᓯᕐᓂᒃ 
ᐊᒻᒪᓗ ᐱᒻᒪᕆᐅᔪᓂᒃ ᑕᒪᑐᒨᓇ, ᐊᒥᓲᓂᕐᐹᑦ ᐅᖃᕐᑕᐅᔪᑦ ᐃᓄᒻᒪᕆᓐᓂᒃ ᐱᑎᓪᓗᒋᑦ. ᐃᓚᐅᖃᑕᐅᔪᑦ ᐅᖄᓚᐅᔪᔪᑦ 
ᐱᐅᓯᑦᓯᐊᖑᓂᕐᐹᓂᒃ ᐊᒻᒪᓗ ᐊᑐᕐᑕᐅᖁᓇᖕᖏᑐᓂᒃ ᐱᐅᓱᕆᓗᒋᑦ, ᐊᒻᒪᓗ ᐱᒻᒪᕆᐅᑎᑦᓯᒍᑎᓂᒃ ᑐᑭᒧᐊᒍᑕᐅᖁᓇᕐᑐᓂᒃ 
ᐊᖑᓇᓱᑦᑎᓄᑦ. ᑐᖕᖓᕕᖃᕐᓱᓂ ᑕᒪᒃᑯᓂᖓ ᐃᑲᔪᕐᓯᒍᑎᖏᓐᓂᒃ, ᓯᑕᒪᐅᔪᖕᖏᒐᕐᑐᑦ ᐃᓘᓐᓈᒎᕐᑐᑦ ᑐᒃᑐᓂᒃ ᐊᓐᓂᑐᕐᓂᑯᑦ 
ᐱᒻᒪᕆᐅᔪᑦ ᑐᖕᖓᕕᓖᑦ ᓄᓇᕕᒻᒥ ᐃᓄᐃᑦ ᖃᐅᔨᒪᐅᓯᖏᓐᓂᒃ  ᓇᓗᓀᕐᑕᐅᓚᐅᔪᔪᑦ: 1) ᓲᓱᑦᓴᕆᐊᖃᕐᓂᖅ ᐆᒪᔫᑉ 
ᐃᓅᓯᖓᓂᒃ, 2) ᐆᒪᔪᕐᓂᖅ ᐱᒋᐊᖃᕐᑕᕆᔭᓂᒃ ᑭᓯᐊᓂ, 3) ᑲᒪᑦᓯᐊᓂᖅ ᑐᒃᑐᓕᒫᓂᒃ, 4) ᑕᑯᓐᓇᕋᓱᑦᓯᐊᓂᖅ ᐊᒻᒪᓗ 
ᐃᓱᒪᒐᓱᑦᓯᐊᓂᖅ ᐊᓐᓂᑐᕐᑐᖃᓕᕈᓂ, 5) ᐊᓯᐸᑦᓯᑌᓕᓂᖅ, 6) ᐊᑐᑦᓯᐊᓂᖅ ᐊᒻᒪᓗ ᐅᐱᒍᓱᓐᓂᖅ ᐆᒪᔪᒥᒃ, ᐊᒻᒪᓗ 7) 
ᐊᕕᓐᓂᖅ ᐊᓐᓂᑐᕐᑕᐅᔪᒥᒃ. ᑕᒪᒃᑯᐊ ᐊᖏᔪᓕᒐᕐᑐᑦ ᐱᒻᒪᕆᐅᑎᑦᓯᒍᑏᑦ ᐃᓱᓕᕕᖃᑦᔭᖏᑦᑐᑦ ᑕᒪᑐᒥᖓᑐᐊᖅ ᑐᒃᑐᓂᒃ 
ᐊᓐᓂᑐᕐᓂᒥᒃ, ᑭᓯᐊᓂᓕ ᐅᖃᕐᑕᐅᖃᑦᑕᓚᐅᔪᔪᑦ ᐃᓚᐅᔪᓄᑦ ᐊᑐᕐᑐᒪᕆᐅᓂᕋᕐᓱᒋᑦ ᑐᒃᑐᓂᐊᕐᓂᒧᑦ ᐊᒻᒪᓗ ᓱᓕᒋᐊᓪᓚᒃ 
ᐱᒻᒪᕆᐅᓂᕋᕐᓱᒋᑦ ᑐᓂᕐᕈᑎᒋᓗᒋᑦ ᐃᓅᓱᓐᓂᓴᓄᑦ ᑭᖑᕚᓄᑦ. 

ᐊᒥᓱᑦ ᑐᒃᑐᓂᒃ ᐊᓐᓂᑐᕐᓂᑯᑦ ᐱᒋᐅᕐᓂᐅᒍᑏᑦ ᐊᒻᒪᓗ ᐱᐅᓯᐅᓲᑦ ᐅᖄᔭᐅᓚᐅᔪᒻᒥᔪᑦ ᐃᓚᐅᔪᓄᑦ. ᑕᒪᒃᑯᐊ ᐱᐅᓯᐅᓲᑦ 
ᐊᑦᑐᐊᒍᑎᕗᑦ ᑕᑯᑦᓴᕈᐃᒍᑕᐅᑦᓱᑎᒃ ᖃᓄᖅ ᐊᑐᕐᑎᓯᔪᑦᓴᐅᓂᕐᒥᒃ ᑖᒃᑯᓂᖓ ᓯᑕᒪᐅᔪᖕᖏᒐᕐᑐᓂᒃ ᐃᓘᓐᓈᒍᑦ 
ᑐᑭᒧᐊᒍᑎᒻᒪᕆᓐᓂᒃ. ᑖᒃᑯᐊ ᐅᖃᕆᐊᑭᓈᕐᑕᐅᔪᑦ ᐊᑦᔨᖑᐊᒥ 2-ᒥ, ᐊᒻᒪᓗ ᓱᓇᒥᑦᓱᒋᑦ ᑕᒡᒐᓂ ᐅᖄᔭᐅᒻᒥᓱᑎᒃ. 

2.1 ᓲᓱᑦᓴᓂᖅ ᐆᒪᔫᑉ ᐃᓅᓯᖓᓂᒃ
ᓲᓱᒋᔭᖃᕐᓂᖅ ᐆᒪᔫᑉ ᐃᓅᓯᖃᕐᓂᖓᓂᒃ ᐱᒻᒪᕆᖁᑕᐅᑦᓱᓂ ᐅᖄᔭᐅᓚᐅᔪᔪᖅ ᐃᓚᐅᔪᓄᑦ ᓄᓇᓕᓐᓂ ᐃᓘᓐᓇᖏᓐᓂ. 
ᐊᒥᓲᓂᕐᓭᑦ ᑌᓯᒍᑏᑦ ᑕᒪᑐᒥᖓ ᐱᖃᑦᑕᓚᐅᔪᔪᑦ ᐃᓄᒻᒪᕆᓐᓂᒃ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓕᓐᓂᒃ, ᐊᑕᐅᓯᕐᒥᒃ ᐃᓅᓱᓐᓂᓴᒥᒃ 
ᑌᒫᒃ ᐅᖄᔪᖃᕐᒥᑎᓪᓗᒍ. ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᐱᒻᒪᕆᐅᒋᐊᖓ ᓲᓱᑦᓴᖃᑦᑕᓗᓂ ᐆᒪᔪᓕᒫᓂᒃ ᐃᓘᓐᓈᒍᑦ, ᐊᒻᒪᓗ 
ᐃᓚᖏᑦ ᐅᖃᓚᐅᔪᒻᒥᓱᑎᒃ ᐱᐅᓯᕐᓂᒃ ᐊᑐᕐᑕᐅᖃᑦᑕᕆᐊᓕᓐᓂᒃ ᐅᕝᕙᓗᓘᓐᓃᑦ ᐊᑐᕐᑌᓕᒋᐊᓕᓐᓂᒃ ᓲᓱᑦᓴᓯᐊᕐᓂᐊᓗᓂ 
ᐆᒪᔪᓂᒃ. ᐃᓄᒻᒪᕆᒃ ᑕᓯᐅᔭᕐᒥᐅᖅ ᐅᓂᒃᑳᑐᖃᕐᒥᒃ ᐅᖄᓚᐅᔪᔪᖅ ᑕᑯᑎᑦᓯᒍᑎᒋᑦᓱᒍ ᐃᓕᓐᓂᐊᑎᑦᓯᒍᑎᒥᒃ ᐱᒻᒪᕆᐅᓂᖓᓂᒃ 
ᓲᓱᑦᓴᖃᑦᑕᓗᓂ ᐆᒪᔪᓂᒃ, ᐃᒫᒃ ᐅᖃᐅᓯᑐᐃᓐᓇᖅ ᓲᓱᑦᓴᖏᓐᓂᑰᕐᑐᖅ ᐊᐅᓪᓚᓚᕿᐅᑎᒋᒍᓐᓇᒪᐅᒃ:  

ᐊᓪᓛᑦ, ᑐᑦᑐᐃᑦ ᑕᒫᓃᒍᓐᓀᓚᐅᕐᑐᓚᐅᕐᓯᒪᔪᑦ, ᐱᑦᔪᑕᐅᓯᒪᔫᑉ ᐃᓚᖓ ᐊᖑᑎ ᐃᖏᕐᕋᓚᐅᕐᑐᕕᓂᖅ, ᐃᒻᒪᖄ ᑐᑦᑐᐃᑦ 
ᐊᕐᖁᑎᖓᓃᓐᓂᒪᑕ ᑕᒫᓃᒍᓐᓀᕆᑦᓯ ᓚᓚᐅᕐᑐᕕᓂᐅᒻᒪᑦ. ᐊᓱᐃᓛ ᑖᕙᓃᒍᓐᓀᓕᓚᐅᕐᑐᕕᓃᑦ- ᖃᓂᖕᖏᑐᒨᕐᓱᑎᒃ. 
ᐊᒻᒪᓗ ᑐᑦᑐᐃᑦ ᐃᖏᕐᕋᓕᕋᒥᒃ ᓱᑲᑦᑐᐊᓘᓲᖑᑦᓱᑎᒃ ᓱᑲᓐᓂᓴᐅᑦᓱᑎᒃ ᑎᖕᒥᐊᓂᑦ… ᐆᒪᔪᐃᑦ ᐅᖄᔭᐅᒋᐊᖃᖕᖏᑐᑦ 
ᓱᓇᐅᖕᖏᓕᑎᕐᑕᐅᓗᑎᒃ, ᐆᒥᒋᓗᒋᑦ ᐅᖄᔭᐅᒋᐊᖃᖕᖏᒪᑕ ᐆᒪᔪᐃᑦ, ᑐᑭᓯᐊᒻᒪᑕ. ᑐᑦᑐᐃ ᐊᓯᐅᑐᐃᓐᓇᓯᒪᔪᑦ 
ᑕᑯᑦᓴᐅᒍᓐᓀᓯᐊᕐᓱᑎᒃ ᐊᑕᐅᓯᐅᑉ ᐊᖑᑎᐅᑉ ᐅᖃᐅᓯᖓᓄᑦ ᓚᕿᑎᑕᐅᑦᓱᑎᒃ. ᓱᐊᖓᓐᓂᒪᒋᑦ ᐊᕝᕕᐊᓂᕋᕐᓱᒋᑦ 
- ‘’ᑕᒫᓃᕌᓗᒍᓐᓀᕆᑦᓯ ᓚᑦᓱᒋᑦ.’’ ᐊᓱᐃᓛ ᑐᑦᑐᖃᖕᖏᑑᓕᕐᑐᕕᓂᖅ ᐊᕐᕌᒍᓂ ᐊᒥᓱᓂ, ᑌᒣᒻᒪᑦ ᐆᒪᔪᐃᑦ 
ᐅᓚᐱᑕᐅᒋᐊᖃᖕᖏᑐᑦ ᓇᐅᖑᒐᓗᐊᕐᐸᑕ. — ᒨᓱᓯ ᒪᓂᖅ, ᑕᓯᐅᔭᖅ

ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᒻᒥᔪᖅ ᖃᒻᒥᐅᖏᓐᓂᑕᕐᒥᒃ ᐅᓂᒃᑳᑐᐊᒥᒃ, ᓲᓱᑦᓴᖏᓐᓂᑯᑦ ᓱᓂᖓ ᐊᖑᓇᓱᑦᑎᐅᑉ 
ᓇᕐᕈᓱᓂ ᐆᒪᔪᒥᒃ ᒪᓂᔨᒥᓂᒃ ᐊᐅᓪᓚᓚᕿᑎᑦᓯᓚᐅᕐᓂᒪᑦ ᐆᒪᔪᓕᒫᓂᒃ ᐊᒻᒪᓗ ᐃᓄᓐᓂᒃ ᐱᕐᓕᓚᕿᑎᑦᓯᓚᐅᕐᓂᒪᑦ (ᑕᑯᓗᒍ 
ᓄᓇᖕᖑᐊᒥ 2-ᒥ ᑖᑦᓱᒥᖓ ᑐᒃᑐᓂᒃ ᐅᓂᒃᑳᑐᐊᑉ ᐃᓂᖓ ᑲᖏᕐᓱᐊᓗᒃᔪᐊᑉ ᑕᕐᕋᖓᓂ):



3 0 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 2. ᐱᒻᒪᕆᐅᔪᑦ ᐊᒻᒪᓗ ᐱᐅᓯᑦᓯᐊᖑᓂᕐᐹᑦ ᐊᓐᓂᑐᕐᓂᒧᑦ

ᐱᒻᒪᕆᐅᔪᖅ ᐱᐅᓯᐅᔪᑦ

ᓲᓱᑦᓴᓂᖅ ᐆᒪᔫᑉ ᐃᓅᓯᖓᓂᒃ

•	 ᐱᓗᒍ ᐆᒪᔪᖅ ᐃᓕᓐᓄᑦ ᒪᓂᔪᖅ

•	 ᑐᖁᑦᓯᑌᓕᓂᖅ ᐱᖕᖑᐊᑐᐃᓐᓇᓗᓂ

•	 ᐱᖕᖑᐊᖃᕐᑌᓕᓂᖅ ᐅᕝᕙᓗᓘᓐᓃᑦ ᐸᕝᕕᓴᕐᑌᓕᓂᖅ ᐆᒪᔪᒥᒃ 

•	 ᐆᒪᔪᒥᒃ ᐆᒥᒋᓗᒍ ᐅᖃᐅᑦᔪᐃᑌᓕᓂᖅ

•	 ᑐᖁᖃᑦᑕᓗᒍ ᐆᒪᔪᖅ ᐆᒪᒍᓐᓇᓂᐊᖕᖏᑐᐊᕐᐸᑦ

•	 ᐆᒪᔪᕕᓂᐅᑉ ᐊᒥᐊᒃᑯᖏᑦ ᓴᓂᕐᕙᓯᐊᖃᑦᑕᓗᒋᑦ

ᐆᒪᔪᕐᓂᖅ ᐱᒋᐊᖃᕐᑕᕆᔭᓂᒃ 
ᑭᓯᐊᓂ

•	 ᐱᖃᑦᑕᓗᑎᑦ ᓈᒻᒪᑐᐃᓐᓇᑐᓂᒃ ᐱᒋᐊᓕᓐᓅᕕᑦ

•	 ᑐᖁᑦᓯᖃᑦᑕᕈᓐᓀᓗᑎᑦ ᐊᒥᓲᓂᕐᓴᓂᒃ ᐋᑦᑐᕈᓐᓇᑕᕐᓅᕕᑦ ᐊᒻᒪᓗ 
ᐊᐅᓪᓚᐅᔨᒍᓐᓇᑕᕐᓅᕕᑦ

ᑲᒪᑦᓯᐊᓂᖅ ᑐᒃᑐᓕᒫᓂᒃ

•	 ᐱᑦᑌᓕᓂᖅ ᐆᒪᔪᓂᒃ ᐊᑐᕆᐊᓕᓐᓂᒃ ᓯᕗᓂᕐᒥ ᖃᓄᐃᖕᖏᓯᐊᕐᓂᖓᓐᓄᑦ  
ᑐᒃᑐᓕᒫᑦ: ᓄᕐᕋᓴᓕᓐᓂᒃ ᐅᕝᕙᓗᓘᓐᓃᑦ ᐊᒫᒪᑦᑎᓯᔪᓂᒃ ᐊᕐᓇᓗᑲᓂᒃ, 
ᐃᓅᓕᕐᖃᒥᓐᓂᒃ ᓄᕐᕋᓂᒃ, ᐊᖏᓂᕐᐹᓂᒃ ᐸᓐᓂᓂᒃ, ᓯᕗᓕᕐᑎᖏᓐᓂᒃ

•	 ᑲᒪᑦᑌᓕᓂᖅ ᓄᕐᕋᓕᐅᕐᕕᓂᒃ ᐊᒻᒪᓗ ᓄᕐᕋᓕᐅᕐᓇᑎᓪᓗᒍ

•	 ᐊᒥᐊᒃᑯᖃᑦᑕᓂᒃ ᐆᒪᔪᓂᒃ ᓈᒻᒪᑐᓂᒃ ᓯᕗᓕᓂᑦᓴᒧᑦ

ᑕᑯᓐᓇᕋᓱᑦᓯᐊᓂᖅ 
ᐊᒻᒪᓗ ᐃᓱᒪᒐᓱᑦᓯᐊᓂᖅ 
ᐊᓐᓂᑐᕐᑐᖃᓕᕈᓂ

•	 ᖃᖓ ᐊᓐᓂᑐᕐᓂᓯ ᑐᖕᖓᕕᖃᕐᑎᓗᒍ ᓱᓇᑦᓴᕆᓗᒍ ᐊᓐᓂᑐᕈᑎᓯᓐᓂᒃ 

•	 ᑕᑯᓐᓇᒐᓱᑦᓯᐊᖄᕐᓗᒋᑦ ᑐᒃᑐᐃᑦ ᓯᕗᓪᓕᒥᒃ

•	 ᓯᕗᓪᓕᐹᑦ ᐊᓂᒍᕐᓯᐊᕆᓗᒋᑦ

•	 ᐅᐸᒍᓐᓀᓗᒋᑦ

•	 ᐃᓂᑦᓯᐊᒦᓪᓗᑎᑦ ᑐᒃᑐᓄᑦ ᖃᐅᔨᔭᐅᓂᐊᖕᖏᓇᕕᑦ 

•	 ᓇᐅᒥᒃ ᐆᒪᔪᒥᒃ ᐱᓚᖓᔭᕐᓂᐅᕕᑦ ᓂᕈᐊᖃᑦᑕᓗᑎᑦ

ᐊᓯᐸᑦᓯᑌᓕᓂᖅ
•	 ᑎᒍᓯᓗᑎᑦ ᑐᒃᑑᑉ ᐊᓐᓂᑐᕐᑕᐱᑦ ᐃᓘᓐᓇᖓᓂᒃ

•	 ᐋᑦᑐᓕᕈᕕᑦ ᐃᑉᐱᒍᓱᑦᓯᐊᓗᑎᑦ ᐊᒻᒪᓗ ᐅᐃᒫᕆᒍᓀᓗᒍ

•	 ᐴᑦᓯᐊᓗᒋᑦ ᐊᒻᒪᓗ ᓴᓂᕐᕙᓯᐊᕐᓗᒋᑦ ᓂᕿᖏᑦ

ᐊᑐᑦᓯᐊᓂᖅ ᐊᒻᒪᓗ 
ᐅᐱᒍᓱᓐᓂᖅ ᐆᒪᔪᒥᒃ

•	 ᐱᕕᓕᒫᖓᓄᑦ ᐊᑐᑦᓯᐊᓗᒍ ᑐᒃᑐᕕᓂᐅᑉ ᓱᑯᑦᓯᓕᒫᖓ 

•	 ᓴᓂᕐᕙᖃᑦᑕᓗᒍ ᐊᒻᒪᓗ ᐱᔭᑦᓴᓕᐊᕆᖃᑦᑕᓗᒍ ᓂᕿ ᐅᐱᒍᓲᑎᒋᓗᒍ ᐊᒻᒪᓗ 
ᒪᒪᕐᓯᑎᒋᐊᓪᓚᓗᒍ ᑐᒃᑐᕕᓂᐅᑉ ᑎᐸᖓ 

•	 ᖁᕕᐊᒍᑎᒋᓗᒍ ᓂᕿᐅᑉ ᐱᐅᔫᓂᖓ

ᐊᕕᓐᓂᖅ ᐊᓐᓂᑐᕐᑕᐅᔪᒥᒃ
•	 ᐊᓐᓂᑐᕐᑕᓂᐅᕕᑦ ᐊᒥᓱᓄᑦ ᐊᕕᖃᑎᖃᕐᓗᑎᑦ 

•	 ᐊᕕᖃᑎᖃᑦᓯᐊᐸᓪᓗᑎᑦ ᑌᒃᑯᓂᖓ ᑭᖕᖒᒪᑦᓯᓗᐊᕐᑐᓂᒃ ᐊᒻᒪᓗ ᐃᓄᒻᒪᕆᓐᓂᒃ, 
ᐃᓱᒪᓗᑎᑦ ᒪᒪᕐᓂᖏᓐᓂᒃ ᐱᔪᒪᓗᐊᖕᖑᐊᑕᖏᓐᓂᒃ

ᐊᑦᔨᖑᐊᖅ 2. ᑐᒃᑐᓂᒃ ᐊᓐᓂᑐᕐᓂᑯᑦ ᐱᒻᒪᕆᐅᔪᑦ ᐊᒻᒪᓗ ᐱᐅᓯᑦᓯᐊᖑᓂᕐᐹᑦ ᑐᖕᖓᔪᑦ  
ᓄᓇᕕᒻᒥ ᐃᓄᐃᑦ ᖃᐅᔨᒪᐅᓯᖏᓐᓄᑦ



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 2. ᐱᒻᒪᕆᐅᔪᑦ ᐊᒻᒪᓗ ᐱᐅᓯᑦᓯᐊᖑᓂᕐᐹᑦ ᐊᓐᓂᑐᕐᓂᒧᑦ 3 1

ᐅᓂᒃᑲᐅᓯᑐᖄᓗᑦᑕᓕᒃ ᑕᒪᓐᓇ ᐊᓪᓗᕆᓕᐅᑉ ᐹᖓ. ᐊᓪᓗᕆᓕᐅᑉ ᐹᖓ ᐃᓄᓕᕕᓂᒃ ᐆᒪᔪᓕᕕᓂᐸᐅᔮᓘᑦᓱᓂᓗ, 
ᐅᓂᒃᑲᐅᓯᑐᖃᐸᐅᔮᓗᒃ ᑕᒪᓐᓇ ᐱᓪᓗᒍ ᑐᒃᑐᓕᐊᓗᕕᓂᐅᒋᐊᖓ. ᑕᒐᒎᖅ ᐊᖑᑎᒃ ᓯᓂᒍᓐᓇᓂᖕᖏᑐᖅ, 
ᑐᒃᑐᓕᐊᓘᓂᑯᖓᓄᑦ. ᓯᓂᕐᖃᔦᕐᑎᑕᐅᒐᒥ ᑐᒃᑑᑉ ᐱᓱᕝᕙᓛᖏᓐᓄ ᓯᓂᑦᓯᐊᓯᒪᓗᓂ ᐁᕕᕐᓂᐊᒍᒪᑦᓱᓂ, 
ᐊᓪᓗᖀᔪᕕᓂᖅ ᓄᕐᖃᑎᑦᓯᔪᕕᓂᐊᓗ ᑐᒃᑐᐃᑦ ᐊᕐᖁᓯᓂᖓᓄᑦ ᐃᓕᔨᔪᕕᓂᖅ ᐊᒥᓱᓂ ᐁᕕᐅᑉ ᓂᐊᖁᕕᓂᖓᓂᒃ 
ᑐᒃᑐᐃᑦ ᐊᕐᖁᓯᓂᖓᓄᑦ ᐃᓕᔨᑦᓱᓂ. ᐃᓱᒣᓐᓈᓗᒎ ᑐᒥᑕᖃᕐᓂᒪᑦ ᐊᕐᖁᓯᓂᕕᓂᐊᓗᐃᑦ ᓇᓂᑐᐃᓐᓈᐸᓚᐅᕐᒪᑕ. 
ᑐᒃᑐᐃᑦ ᐊᕐᖁᓵᕐᓂᐊᕈᓐᓀᒪᑕ ᐊᓱᐃᓪᓛ ᓯᓂᓯᓕᕐᑐᕕᓂᖅ. ᑐᐸᒐᒥ ᖃᔭᕐᑐᓯᔪᕕᓂᖅ ᕿᑭᕐᑖᐱᒻᒧᑦ ᑌᑯᖓ 
ᐊᑭᐊᓃᑦᑐᒧᑦ ᑕᑲᓐᓇ ᐁᕕᐅᑉ ᐅᓪᓕᕕᓂᕆᒻᒪᐅ ᑌᓐᓇ ᕿᑭᕐᑖᐱ ᐁᕕᓄ ᑕᑕᑦᑐᒧᑦ. ᑑᒑᖃᖕᖏᑐᒃ ᐁᕕᐊᐱᒃ 
ᐅᐸᓐᓂᔪᕕᓂᒃ ᑐᖁᑕᐅᒍᒪᑦᓱᓂ ᓂᕿᒋᔭᐅᒍᒪᒐᒥ, ᐊᖑᑎ ᐅᖃᕐᑐᕕᓂᖅ “ᑭᓯᐊᓂ ᑑᒑᖃᖕᖏᑐᑎᑦ, 
ᑐᖁᒍᒪᖕᖏᑕᒋᑦ..” ᑐᖁᒍᒪᖕᖏᒪᐅᒃ ᐅᑎᓯᓐᓂᒥᔪᖅ ᐁᕕᐊᕋᖅ ᐃᓂᕐᕋᖃᑎᒥᓄᑦ, ᐃᓘᓐᓇᑎᓪᓗ ᐊᕐᖃᓱᑎᑦ 
ᐊᓯᐅᓯᔪᕕᓃᑦ. ᑐᒃᑐᒐᓭᑦ ᐊᓯᐅᔪᕕᓃᑦ, ᐊᓯᐅᓪᓚᕆᑦᓱᑎᑦ ᐆᒪᔪᓕᒫᑦ. ᐃᓘᓐᓈᑎ ᐃᓄᐃᑦ ᑳᓕᕐᑐᕕᓃᑦ ᐱᕐᓕᕋᕐᓱᑎᓪᓗ, 
ᐁᕕᐊᕋᕐᒥᒃ ᑐᖁᑦᓯᒍᒪᓐᓂᖏᒻᒪᑦ ᓱᒥᒋᓐᓂᒪᐅ. ᐊᖓᔪᕐᖄᑲᓄᒃ ᐅᖃᐅᑦᔭᐅᖃᑦᑕᓯᒪᔪᖓ ᐱᖕᖑᐊᖃᑦᑕᖁᔭᐅᓇᖓ 
ᐆᒪᔪᒥᒃ, ᐆᒪᔪᖅ ᑲᑉᐱᐊᓇᕐᓯᒍᓐᓇᒪᑦ ᒥᑭᔪᐊᐱᐅᒐᓗᐊᕈᓂ. ᐃᒫ ᑐᑭᓕᒃ ᐅᓂᒃᑲᐅᓯᑐᖃᒃ; ᓇᕐᕈᒋᐊᖃᖕᖏᓇᑦᑕ 
ᑐᓂᕐᕈᓯᐊᑎᓐᓂ ᐆᒪᔪᓂ, ᐊᒻᒪᓗ ᒥᑕᐅᑎᖃᕆᐊᖃᖕᖏᓱᑕ. ᑌᒣᑦᓱᓂ ᕿᒪᑦᑕᕕᓂᐊᓗᐃᑦ ᐆᒪᔪᓕᒫᓄᑦ ᑐᑦᑐᓄᒐᓴ  
— ᑏᕕ ᐃᑦᑐᖅ, ᑲᖏᕐᓱᐊᓗᒃᔪᐊᒥᐅᖅ

ᓲᓱᑦᓴᓂᐅᑉ ᐊᑐᕐᓂᖓ ᐊᒻᒪᓗ ᐱᒻᒪᕆᐅᓂᖓ ᐅᖃᕐᑕᐅᓚᐅᔪᒻᒥᔪᖅ ᐊᑯᓐᓈᕿᓂᒃ ᐅᑭᐅᓕᒻᒧᑦ ᐃᓚᐅᔪᒧᑦ ᑲᖏᕐᓱᐊᓗᒃᔪᐊᒥ, 
ᑖᓐᓇ ᐅᖄᑎᓪᓗᒍ ᐊᕐᕌᒍᒥ 2000-ᒥ ᒪᙯᑦᑎᓯᑦᓱᓂ, ᑕᑯᓐᓇᓯᒪᓂᕐᒥᓂᒃ ᖁᓕᒻᒥᒎᓕᒻᒥᒃ ᐸᕝᕕᓴᕐᑎᓗᒍ ᑐᒃᑐᒐᓵᓗᓐᓂᒃ 
ᖁᒻᒧᐊᔫᑎᑐᑦ ᓂᐱᕐᖁᑐᔪᐊᓗᓐᓂᒃ ᓯᒃᑭᐊᑎᑦᓯᓱᓂ, ᑐᒃᑐᐃᑦ ᐱᓇᓱᓐᓂᖓ ᑕᕐᕋᒧᑦ ᓴᖑᑎᓚᕿᑦᓱᒍ ᓯᕿᓂᕐᒧᖔᖅ. ᑖᓐᓇ 
ᐃᓚᐅᖃᑕᐅᔪᖅ ᐃᓱᒪᓚᐅᔪᔪᖅ ᑌᒣᓘᕐᑎᑕᕕᓂᐅᒋᐊᖓ ᒪᙯᑦᑎᓯᔨᓄᑦ, ᑐᒃᑐᓂᒃ ᐅᖑᔨᑎᑦᓱᒍ ᓯᕿᓂᕐᒧᑦ ᐆᒪᔪᕐᑕᐅᓂᐊᒪᑕ, 
ᐊᒻᒪᓗ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖁᑎᖏᑦ ᐅᓄᕐᓂᖏᑎᒍᑦ ᑲᑕᑦᓯᒪᔪᒻᒪᕆᐅᒋᐊᖏᑦ ᐊᕐᕌᒍᓂ ᐊᕙᑎᓂ ᐊᓂᒍᕐᑐᓂ 
ᐱᑦᔪᑎᖃᕐᑎᓗᒍ ᑕᒪᑐᒥᖓ ᐱᐅᓯᐅᕙᑦᑐᒥᒃ ᐸᕝᕕᑎᑦᓯᓂᕐᒥᒃ ᐊᒻᒪᓗ ᓲᓱᑦᓴᖏᓐᓂᒥᒃ. ᐃᓄᒻᒪᕆᒃ ᐊᒻᒪᓗ ᐊᑯᓐᓈᕿᓂᒃ 
ᐅᑭᐅᓕᒃ ᐃᓚᐅᖃᑕᐅᔫᒃ ᓴᓪᓗᓂ ᐅᖄᓚᐅᔪᔫᒃ ᐱᒻᒪᕆᐅᒋᐊᖓ ᑐᖁᑦᓯᖃᑦᑕᕈᓐᓀᓗᓂ ᐊᓕᐊᒋᑐᐃᓐᓇᓗᒍ 
ᐅᕝᕙᓗᓘᓐᓃᑦ ᐱᖕᖑᐊᑐᐃᓐᓇᓗᓂ.

ᑌᒫᑕᒐ ᐃᓄᑐᖃᓄᑦ ᐃᓕᓐᓂᐊᑎᑕᐅᓯᒪᕗᒍᑦ. ᐅᖃᖃᑦᑕᓯᒪᔪᑦ ᐆᒪᔪᒥᒃ ᐱᖕᖑᐊᓗᑎᑦ ᐱᒐᓱᐊᑐᐊᕈᕕᑦ, 
ᐊᓕᐊᓱᐊᖕᖑᐊᓂᕐᒧᓗ, ᐆᒪᔪᐃᑦ ᕿᒪᑦᓯᓚᖓᔪᑦ ᐊᒻᒪᓗ ᐊᑯᓂᐋᓗᒃ ᐅᑎᕋᔭᕋᑎᒃ. ᑭᓯᐊᓂ 
ᑲᒪᒋᑦᓯᐊᖏᓐᓇᓂᐊᑐᐊᕈᕕᒃᑭᑦ ᑕᒫᓂᖏᓐᓇᓚᖓᔪᑦ. — ᓵᓕ ᐁᑭ, ᓴᓪᓗᐃᑦ 

ᐃᓄᑐᙯᑦ ᐃᓚᖏᑦ ᐊᑯᓐᓈᕿᓂᓪᓗ ᐅᑭᐅᓖᑦ ᐃᓚᐅᔪᑦ ᐅᖃᖃᑦᑕᓚᐅᔪᒻᒥᔪᑦ ᖃᖓᑐᐃᓐᓇᑯᑦ ᑐᒃᑐᓂᒃ ᑐᖁᑦᓯᒍᑎᕕᓂᕐᒥᓂᒃ 
ᐆᒪᒍᓐᓇᓚᖓᒍᓐᓀᒪᑕ, ᐃᒫᒃ ᓈᒃᑯᒋᒐᒥᐅᒃ ᑐᖁᓚᕿᑦᓱᒍ. ᐆᑦᑑᑎᒋᓗᒍ ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥᐅᖅ ᐅᖄᓚᐅᔪᔪᖅ 
ᓇᕝᕚᑐᕕᓂᐅᒋᐊᒥᒃ ᓈᒃᑯᒋᔭᖃᓕᕐᓱᓂᓗ ᓄᕐᕌᐱᓐᓂᒃ ᐊᓈᓀᕐᓯᒪᔪᓂᒃ, ᑐᖁᒋᐊᖃᓚᕿᓱᒋᑦ ᐆᒪᓚᐅᓪᓚᓂᐊᕈᓐᓀᒪᑕ. 
ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ ᐃᓄᒃᔪᐊᒥ ᐅᖄᓚᐅᔪᔪᖅ ᐃᓕᓐᓂᐊᑎᑕᐅᓯᒪᒋᐊᖅ ᐃᒫᒃ ᑕᑯᒍᕕᑦ ᐆᒪᔪᒥᒃ ᐋᓐᓂᐊᔪᒥᒃ, 
ᑐᖁᒋᐊᓖᑦ ᕿᒪᓪᓗᒍᓗ ᐆᒪᔪᓄᑦ ᓂᕆᔭᐅᓂᐊᕐᒪᑦ. 

ᐃᓚᐅᔫᒃ ᒪᕐᕉᒃ ᐅᖄᓚᐅᔪᒻᒥᔪᖅ ᐱᒻᒪᕆᐅᒋᐊᖓ ᓴᓂᕐᕓᓯᐊᖃᑦᑕᓗᓂ ᑐᒃᑐᕕᓂᕐᓂᒃ ᓄᓇᒧᑦ, ᐆᒪᔫᑉ ᐱᕕᒋᓯᒪᔭᖓᓄᑦ: 

ᐱᕈᕐᓴᑎᓪᓗᖓ ᐃᓄᑐᙯᑦ ᐅᖃᕐᐸᓚᐅᕐᑐᑦ ᓲᓱᒋᔭᐅᑦᓯᐊᖁᔨᑦᓱᑎᒃ ᓂᕐᔪᑎᓂᒃ, ᐅᑎᖁᒍᑦᑎᒍ ᐆᒪᔪᖅ, ᐆᒪᔪᕈᑦᑕ 
ᐆᒪᔪᕐᕕᕕᓂᕗᑦ ᕿᒣᓐᓀᕕᒋᒋᐊᖃᖕᖏᑕᕗᑦ, ᓱᓱᒋᒋᐊᓕᕗᑦ ᓄᓇᕗᑦ ᓱᓇᒥᒃ ᕿᒣᕕᒋᓕᕐᒪᖔᑦᑎᒍ, ᐅᑦᑑᑎᒋᓗᒍ 
ᐊᓐᓂᑐᓲᖑᒐᑦᑕ ᐃᒫᓂ ᑕᕆᐅᕐᒥ, ᐃᒋᑦᓯᓲᖑᖕᖏᑐᒍ ᐆᒪᔪᕕᓂᕐᒥᒃ ᐃᒫᓄᑦ ᓄᓇᒧᓪᓘᓃᑦ ᐅᑎᓲᖑᒻᒪᑦ ᐃᒫᓄᑦ. 
ᑌᒫᑦᓭᓇᖅ ᐱᓱᑦᑎᓄᑦ ᐆᒪᔪᓄᑦ. — ᒣᑯᓪ ᑕ ᑳᒧᕋᓐ, ᓴᓪᓗᐃᑦ

2.2 ᐱᖃᑦᑕᓗᑎᑦ ᓈᒻᒪᑐᐃᓐᓇᑐᓂᒃ ᐱᒋᐊᓕᓐᓅᕕᑦ
ᓄᓇᓖᑦ ᐃᓘᓐᓇᑎᒃ ᐅᖃᕐᑐᐃᓇᐅᓚᐅᔪᔪᑦ ᐊᓐᓂᑐᕐᓂᒧᑦ ᐱᒻᒪᕆᐅᔪᒥᒃ ᐱᖃᑦᑕᑐᑦᓴᐅᓱᓂ ᐱᒋᐊᓕᕆᔭᓂᒃ ᑭᓯᐊᓂ. 
ᐅᖃᕐᑕᐅᔪᑦ ᐊᒥᓲᓂᕐᐹᖏᑦ ᐱᓚᐅᔪᔪᑦ ᐃᓄᒻᒪᕆᓐᓂᒃ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓕᓐᓂᒃ, ᐊᒥᓲᖕᖏᑐᑦ ᐱᒐᓗᐊᕐᑎᓗᒋᑦ 
ᐃᓅᓱᓐᓂᓴᓂᒃ ᐃᓚᐅᔪᓂᒃ. ᐃᓚᐅᖃᑕᐅᔪᑦ ᐊᒥᓱᑦ ᐅᖃᓪᓗᕆᖃᑦᑕᓚᐅᔪᔪᑦ ᐱᒻᒪᕆᐅᒋᐊᖓ ᐱᖃᑦᑕᓗᓂ ᓈᒻᒪᑐᐃᓐᓇᑐᓂᒃ 
ᐱᒋᐊᖃᕐᓂᕆᔭᒧᑦ, ᑖᓐᓇ ᐊᖏᓂᕐᐸᐅᖃᑕᐅᔪᖅ ᐱᒻᒪᕆᐅᓂᕐᒥᒍᑦ ᑕᐱᑦᓯᓱᓂ ᐊᒥᓱᐃᓂᒃ ᐱᐅᓯᕐᓂᒃ, ᖃᓗᓯᔪᓂᒃ 
ᐆᒪᔪᖃᑦᑕᓂᕐᒥᒃ ᐱᒋᐊᖃᓪᓚᕆᓕᕈᓂ ᑭᓯᐊᓂ, ᓂᕿᑭᑦᓴᑎᓪᓗᒋᑦ ᓴᓇᕐᕈᑎᓂᓘᓐᓃᑦ ᐱᑕᖃᑦᓯᐊᖏᑦᑎᑑᑎᓪᓗᒍ; 
ᐆᒪᔪᖃᑦᑕᓂᖅ ᐅᓄᕐᓂᖏᑎᒍᑦ ᓇᑦᓴᕈᓐᓇᑕᕆᔭᓂᒃ ᑭᓯᐊᓂ; ᓄᕐᖃᖃᑦᑕᓂᖅ ᐱᔪᖃᕈᓂ ᐱᒋᐊᓕᕆᔭᓂᒃ; ᓄᕐᖃᖃᑦᑕᓂᖅ 
ᖃᒧᑏᒃ ᑕᑕᑉᐸᑎᒃ; ᐊᒻᒪᓗ ᐱᖃᑦᑕᖏᓐᓂᖅ ᐊᖏᓂᕐᓴᒥᒃ ᓂᕆᓂᐊᕐᑕᕆᔭᓄᑦ.  

ᓱᕈᓯᐅᖏᓐᓇᑎᓪᓗᑕ ᓱᓕ, ᖁᐸᓄᐊᕐᓂᐊᓲᖑᑦᓱᑕ, ᐊᖓᔪᕐᖄᑎᓐᓄᑦ ᐅᖃᐅᑦᔭᐅᕙᓚᐅᕐᑐᒍᑦ 
ᑐᖁᑦᓯᕙᖁᔭᐅᒐᑕ ᓂᕆᓂᐊᖕᖏᑕᑦᑎᓂᒃ. ᖁᐸᓄᐊᒐᓴᓐᓂᒃ. ᑕᒐ ᐅᖃᐅᑦᔭᐅᒋᐊᓖᑦ, ᑕᑯᒍᑦᑎᒋᑦ ᑌᒣᓘᕐᑎᓗᒋᑦ, 
ᐅᖃᐅᑎᔭᐅᖃᑦᑕᕆᐊᓖᑦ, ᑌᒣᑉᐸᑐᖓ ᑕᑯᑐᐊᕋᒪ ᑭᖕᖒᒪᒋᖕᖏᑕᒥᓂᒃ ᑐᖁᑦᓯᔪᒥᒃ.  
— ᓰᒥᐅᓂ ᐅᖃᐃᑦᑐᖅᖅ, ᐃᓄᒃᔪᐊᖅ 

ᐃᓚᐅᔪᐃᑦ ᐃᓚᖏᑦ ᐃᓄᒃᔪᐊᒥ ᐅᖄᓚᐅᔪᔪᑦ ᑌᑦᓱᒪᓂᐅᑎᓪᓗᒍ, ᖁᑭᐅᑏᑦ ᓄᐃᒋᐅᕐᑎᓗᒋᑦ, ᐃᓄᐃᑦ ᐊᒥᓱᕌᓗᐊᕐᓱᑎᒃ 
ᐊᓐᓂᑐᖃᑦᑕᑐᕕᓂᐅᒋᐊᖏᑦ ᑐᒃᑐᓂᒃ ᑖᒃᑯᐊ ᐊᒥᖏᑦ ᑎᒍᔭᑐᐊᕆᖃᑦᑕᓕᕐᓱᒋᑦ ᐊᓐᓄᕌᑦᓴᕈᕐᓂᐊᒪᑕ ᐊᒻᒪᓗ 
ᕿᒪᑦᓯᖃᑦᑕᓕᕐᓱᑎᒃ ᐆᒪᔪᕕᓂᐅᑉ ᐊᒥᐊᒃᑯᓕᒫᖓᓂᒃ. ᑐᒃᑐᐃᑦ ᐊᓱᐃᓛᒃ ᐃᑭᓕᕙᓪᓕᐊᓯᔪᕕᓃᑦ, ᐊᒻᒪᓗ ᐃᓚᐅᔪᑦ 
ᐅᖄᓚᐅᔪᑦᓱᑎᒃ ᑕᒪᓐᓇ ᐃᓱᒪᓂᖅ ᐊᓐᓂᑐᖃᑦᑕᕆᐊᖃᕐᓂᒥᒃ ᐱᒋᐊᓕᕆᔭᓂᒃ ᑭᓯᐊᓂ ᐊᒻᒪᓗ ᐊᓯᐸᑦᓯᑌᓕᓂᖅ ᑕᒪᑐᒪᖕᖓᑦ 
ᐱᓯᒪᒋᐊᖓ, ᐅᕝᕙᓗᓘᓐᓃᑦ ᓂᑲᓀᓪᓕᑎᕐᑕᐅᓯᒪᒋᐊᖓ ᑕᒪᑐᒧᖓ, ᖃᐅᔨᒍᑎᕕᓂᖓᓄᑦ. 

ᐃᓚᐅᖃᑕᐅᔪᑦ ᐃᓚᖏᑦ ᐅᖄᓚᐅᔪᔪᑦ ᐱᖃᑦᑕᓂᖅ ᑭᖕᖒᒪᒋᔭᕐᓂ ᑭᓯᐊᓂ ᐊᑐᕐᓂᐸᐅᒋᐊᖓ ᐱᒻᒪᕆᐅᑎᑦᓯᒍᑎᓂ 
ᐁᑦᑑᑎᒋᒐᓱᐊᕐᑕᖏᓐᓂ ᐃᓅᓱᓐᓂᓴᓄᑦ ᑭᖑᕚᓄᑦ, ᐆᑦᑑᑎᒋᓗᒍ ᐃᓄᒻᒪᕇᑦ ᖃᐅᔨᒪᐅᓯᕐᒥᓂᒃ ᑐᓴᐅᑎᒃᑯᑦ ᐅᖄᕙᑦᑕᖓᓂ, 
ᑭᓯᐊᓂ ᓱᓕᒋᐊᓪᓚᒃ ᐊᔪᐃᓐᓇᓂᖃᕆᐊᓕᒃ ᑕᒪᑐᒪ ᐱᒻᒪᕆᐅᓂᖓ ᑐᓂᒐᓱᐊᕐᓗᒍ ᐃᓅᓱᓐᓂᓴᓄᑦ ᐅᐃᒻᒪᐸᓕᕐᑐᓄᑦ 
ᐊᒥᓱᕌᕈᓐᓇᕕᓕᒫᒥᓄᑦ ᑐᒃᑐᓵᕋᓱᐊᕐᓱᑎᒃ. 

ᐊᒥᓱᕌᓗᐊᑐᐊᕋᑦᑕ, ᑕᖃᓇᕐᓯᓲᖑᒻᒪᑦ ᐊᓯᐸᓚᕿᓲᖑᔪᒍᑦ... ᐃᓕᓐᓂᐊᑎᑦᓯᖏᓐᓇᑕ ᓄᑲᕐᓯᓂᒃ ᐊᓯᐸᑦᑌᓕᒋᐊᒥᒃ 
ᐊᒥᓱᕌᓪᓗᐊᕆᐊᖃᖕᖏᓂᕐᒥᒃ. ᐱᐊᕋᒐᓭᑦ ᓄᓈᓲᖑᓕᕐᒪᑕ ᐃᒻᒥᓂᕿᑦᓱᑎᒃ ᐊᑖᑕᒥᓂᒃ ᒪᓕᒐᑎᒃ. ᑕᒪᓐᓇ 
ᐊᓯᐸᒍᑎᓪᓚᕆᐊᓗᐃᑦ ᐃᓚᒐᑦ. ᐊᒥᓱᓂᒃ ᖁᑭᕐᓂᓱᑎᒃ ᐊᓯᐸᓚᕿᓲᑦ. — ᑕᓯᐅᔭᕐᒥᐅᖅ, ᐃᓚᐅᔪᖅ 

2.3 ᑲᒪᑦᓯᐊᓂᖅ ᑐᒃᑐᓕᒫᓂᒃ
ᐃᓚᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐊᒻᒪᓗ ᖃᑦᓯᑐᐃᓐᓇᓕᒫᓂᒃ ᐅᑭᐅᓖᑦ ᐅᖃᖃᑦᑕᓚᐅᔪᔪᑦ ᐊᒥᓱᐃᓂᒃ ᐱᐅᓯᐅᓲᓂᒃ 
ᐊᑕᐅᓯᐅᓕᖓᑎᑕᐅᔪᓂᒃ ᑖᑦᓱᒧᖓᑦᓭᓇᖅ ᐃᓱᒪᒍᓯᕐᒧᑦ: ᖃᐅᔨᓴᑦᓯᐊᓂᖅ ᑐᒃᑐᐃᑦ ᐅᓄᕐᓂᒥᒍᑦ ᐱᕈᕐᐸᓕᐊᓚᖓᓂᖓᓂᒃ 
ᐊᒻᒪᓗ ᐱᑕᖃᑦᓯᐊᓚᖓᓂᖓᓂᒃ ᓯᕗᓂᕐᒥ. ᐊᑕᐅᓯᖅ ᐃᓄᒻᒪᕆᒃ ᐃᓄᒃᔪᐊᒥ ᐅᖃᓚᐅᔪᔪᖅ ᐃᒫᒃ, ᐃᓄᐃᑦ ᐃᒣᒋᐊᖃᕐᖁᑦ, 
“ᐱᑦᓯᐊᓗᒋᑦ ᑲᒪᑦᓯᐊᕆᐊᖃᕐᖁᑦ ᑐᒃᑐᓕᒫᓂᒃ ᐆᒪᔪᕐᕕᒋᓲᑦᑎᓂᒃ.” ᐃᓄᒻᒪᕇᑦ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓖᑦ ᓄᓇᓕᓐᓂ 
ᐃᓘᓐᓇᖏᓐᓂ ᐅᖄᓚᐅᔪᔪᑦ ᐱᒻᒪᕆᐅᒋᐊᖓ ᐊᒥᓱᕌᓗᐊᕐᑌᓕᓗᓂ, ᑕᒪᓐᓇᓗ ᐊᑦᑐᐊᒋᐊᖓ ᑕᒪᖏᓐᓄᑦ ᑐᒃᑐᓕᒫᑦ 
ᑲᒪᒋᔭᐅᑦᓯᐊᓂᖓᓄᑦ ᐊᒻᒪᓗ ᐱᖃᑦᑕᓂᕐᒧᑦ ᑭᖕᒍᒪᒋᔭᕐᓂ ᑭᓯᐊᓂ. ᐃᓚᐅᔪᐃᑦ ᐃᓚᖏᑦ ᐅᖄᓚᐅᔪᔪᑦ ᐃᓄᐃᑦ ᑌᒪᖕᖓᓂᑦ 
ᓈᒻᒪᒋᔭᕐᒥᓂᒃ ᐊᓐᓂᑐᕐᓂᖃᓲᖑᓂᖏᓐᓂᒃ, ᑐᑭᓯᒪᒐᒥᒃ ᐆᒪᔪᐃᑦ ᐅᓄᕐᓂᖓᑕ ᐱᐅᔫᒋᐊᖃᕐᓂᖓᓂᒃ ᓂᐳᕐᑎᓯᒍᓐᓇᓛᕐᒪᑕ 
ᓯᕗᓂᕐᒥ ᐊᓐᓂᑐᕆᐊᖃᕐᓂᐅᔪᒥᒃ. 

ᐃᓄᑐᐃᓐᓀᑦ, ᒪᙯᑦᑏᑦ, ᒪᙯᓲᖑᖕᖏᑐᑦ ᐅᖓᑖᓄᐊᓗᓪᓗ ᐊᓐᓂᑐᕋᓱᓲᖑᒐᑎᒃ... ᑕᒐ ᑕᑯᑦᓴᕋᔭᕈᑦᑕ 100ᓂᒃ 
ᑐᒃᑐᓂᒃ ᐃᓘᓐᓈᓗᑎᒃ ᐱᔭᐅᒐᓱᐊᕋᔭᖕᖏᑐᑦ. ᐅᕝᕙᓗᓘᓐᓃᑦ ᑕᑯᑦᓴᕋᔭᕐᓂᕈᑦᑕ 30ᓂᒃ ᕿᓚᓗᒐᕐᓂᒃ ᐃᓘᓐᓇᑎᒃ 
ᐱᒐᓱᓐᓂᐅᔭᖕᖏᑕᕗᑦ ᑭᖕᖒᒪᑦᓯᓛᕐᒥᒐᑦᑕ. — ᓵᓕ ᐁᑭ, ᓴᓪᓗᐃᑦ 

ᐃᓚᐅᔪᑦ ᐃᓚᖏᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ ᐊᒻᒪᓗ ᐅᒥᐅᔭᒥ ᐅᖄᓚᐅᔪᔪᑦ ᐃᓚᖏᑦ ᑐᒃᑐᐃᑦ ᐱᔭᐅᑦᑌᓕᒋᐊᖃᕐᑎᓗᒋᑦ, 
ᐃᓚᖏᑦ ᐅᖃᕆᐊᓪᓚᑎᓪᓗᒋᑦ ᑕᒪᑐᒥᖓ ᓱᕐᕃᓂᕃᑦᓱᑎᒃ ᓯᕗᓂᕐᒥ ᑐᒃᑐᓕᒫᑦ ᖃᓄᐃᖕᖏᓯᐊᕐᓂᓴᖓᓂᒃ. 
ᐅᖃᕐᑕᐅᒍᓪᓕᐅᓂᕐᐹᖅ, ᐊᒻᒪᓗ ᐃᑲᔪᕐᓯᒍᑕᐅᖃᑦᑕᓱᓂ ᐃᓚᐅᔪᓄᑦ ᖃᑦᓯᑐᐃᓐᓇᓂᒃ ᐅᑭᐅᓕᓐᓄᑦ, ᐃᓕᖓᓚᐅᔪᔪᖅ 
ᑲᒪᑦᑌᓕᓂᕐᒧᑦ ᐸᓐᓂᒪᕆᐊᓗᓐᓂᒃ ᓄᕐᕃᑦ ᓴᖕᖏᔫᑦᓯᐊᓛᖁᓪᓗᒋᑦ ᐊᒥᓲᓗᑎᓪᓗ. ᐃᓚᐅᔪᑦ ᐅᖄᓚᐅᔪᔪᑦ ᐱᖕᖑᐊᕈᑎᒋᑦᓱᒍ 
ᐊᑭᓖᑦᓱᑎᒃ ᐆᒪᔪᕋᓱᐊᕐᑐᓄᑦ ᐊᓯᐅᔪᖃᕐᓯᒪᒋᐊᖓ ᐸᓐᓂᖏᓐᓂᒃ ᐊᑐᕆᐊᓕᓐᓂᒃ ᕿᑐᕐᖓᓕᐅᕐᑎᐅᓗᑎᒃ ᑐᒃᑐᓄᑦ 
ᐊᑕᖏᕐᑐᓄᑦ. ᑕᒪᓐᓇ ᐃᑭᓕᓚᕿᑎᑦᓯᓯᒪᔪᖅ ᓄᕐᕃᑦ ᐅᓄᕐᓂᖏᓐᓂᒃ ᐊᒻᒪᓗ ᓴᖕᖐᓕᑎᑦᓯᓱᓂ ᓯᕗᓕᕐᓱᕈᑎᖏᓐᓂ 
ᓂᑲᓀᓐᓂᖓᓐᓂᒃ ᑌᒃᑯᐊ ᓄᕐᕃᑦ ᐃᓅᓕᕐᑐᑦ, ᑕᒪᓐᓇ ᓱᕐᕃᓚᕿᑎᓪᓗᒍ ᖃᓄᐃᖕᖏᓯᐊᕐᓂᖓᓐᓂᒃ ᑐᒃᑐᓕᒫᑦ. ᐊᑕᐅᓯᖅ 
ᐃᓄᒻᒪᕆᒃ ᐅᖄᓚᐅᔪᔪᖅ ᑐᓵᔪᕕᓂᐅᒋᐊᒥᒃ 100-ᓂᒃ ᐅᑭᐅᓕᒻᒥᒃ ᓂᖏᐅᕐᒥᒃ ᐃᓪᓗᓕᒻᒥᐅᒥᒃ, ᓄᓇᕗᑦᒥ ᐅᖃᕐᑎᓗᒍ 
ᐃᓱᒪᓕᐅᕈᑎᒥᒃ ᐊᑕᐅᓯᕐᔪᐊᒥᐅᓐᓃᑦ ᐁᑦᑑᑎᑦᓴᖃᕋᔭᕈᓂ, ᑐᖁᑦᓯᑌᓕᖁᔨᒐᔭᕐᓂᒥᓂᒃ ᐊᖏᓂᕐᐹᓂᒃ ᐸᓐᓂᓂᒃ, ᐊᒻᒪᓗ 
ᑕᒪᑐᒧᖓ ᐃᓱᒪᓕᐅᕈᑎᖓᓄᑦ ᐊᑦᑕᑐᐹᓗᕕᓂᐅᒋᐊᒥᒃ. 

ᒪᙯᑦᑎᓯᕕᒃ, ᑐᑦᑐᓂᐊᓲᑦ ᓵᓚᖃᐅᑎᑖᕋᓱᐊᕐᓱᑎᒃ, ᓱᕐᕃᓚᕆᑦᓯᒪᒻᒪᑕ ᑐᑦᑐᓂᒃ ᐱᑦᔪᑎᐅᑎᓪᓗᒍ ᐸᓐᓂᓂᐊᖃᑦᑕᓯᒪᒻᒪᑕ 
ᓄᕐᕋᓕᐅᕐᑎᓯᔨᑐᐊᓂᒃ ᑕᒪᓐᓇ ᓱᕐᕃᓚᕆᑦᓯᒪᔪᖅ ᑐᑦᑐᓂᒃ... ᐊᑕᐅᓯᖅ ᐸᓐᓂᖅ ᖁᓕᓂᒃ ᐊᕐᓇᓗᓐᓂᒃ 
ᓄᓕᐅᒍᓐᓇᑐᖅ. ᐊᑕᐅᓯᑐᐃᓐᓇᒥᒃ ᒪᓕᓲᖑᖕᖏᑐᑦ ᐊᑕᐅᓯᑐᐃᓐᓇᒥᓪᓗ ᓄᕐᕋᑖᕐᑎᓯᓲᖑᒐᑎᒃ. ᐊᒥᓱᐊᓗᓐᓂᒃ 
ᓄᕐᕋᓴᕐᑖᑎᑦᓯᒍᓐᓇᑐᖅ, ᑕᒐ ᐸᓐᓂᐊᓗᒻᒥᒃ ᐊᑕᐅᓯᐊᕐᓂᕈᕕᑦ, ᓲᖑᔪᐋᓗᒻᒥᒃ ᐊᒥᓱᓂᒃ ᓄᕐᕋᓂᒃ ᑐᖁᕐᓯᔪᑎᑐᑦ 
ᑌᒣᑦᑐᑎᑦ ᐅᖓᑖᓄᑦ ᖁᓕᑦ ᓲᕐᓗ. — ᐱᓕ ᑮᓐ, ᑕᓯᐅᔭᖅ 

(ᐱᖕᖑᐊᕈᑎᒋᑦᓱᒍ ᐊᑭᓖᑦᓱᑎᑦ ᐆᒪᔪᕋᓱᐊᕐᑐᑦ) ᐱᓂᕐᐸᐅᑎᑦᓯᒋᐊᖏᑦ ᐃᓱᐃᑦᑐᒥᒃ ᐊᒥᓱᖕᖑᖃᔭᐃᕐᑎᓯᑦᓱᑎᒃ ᑐᒃᑐᓂᒃ. 
ᐸᓯᔭᖏᑦ ᑖᒃᑯᐊᖑᒋᐊᖏᑦ ᑐᒃᑐᓂᒃ ᐊᒥᓱᖕᖑᐸᓪᓕᐊᖃᔭᐃᕐᑎᓯᔪᑦ ᓄᕐᕋᓕᐅᕐᖃᔭᐃᕐᑎᓯᔪᑦ. — ᐃᐲᕐᕕᒃ ᐹ, ᓴᓪᓗᐃᑦ

ᐃᓚᐅᔫᒃ ᑲᖏᕐᓱᐊᓗᒃᔪᐊᒥ ᐊᒻᒪᓗ ᓴᓪᓗᓂ ᐅᖃᓚᐅᔪᔫᒃ ᐱᐊᕋᑦᓴᓖᑦ ᐅᕝᕙᓗᓘᓐᓃᑦ ᐊᒫᒪᑦᑎᓯᔪᑦ ᐊᕐᓇᓗᐃᑦ 
ᐱᔭᐅᖃᑦᑕᕆᐊᖃᖕᖏᓂᖓᓂᒃ, ᐅᖃᕐᓱᑎᓪᓗ ᐃᓚᖓᓂ ᓇᓗᓇᓲᖑᒋᐊᖓ ᓇᓗᓀᕐᓯᒐᓱᒋᐊᒥᒃ ᐱᐊᕋᑦᓴᓕᒻᒥᒃ ᐊᒻᒪᓗ 
ᐃᓕᓐᓂᐊᑎᑦᓯᓂᖅ ᐱᒋᐊᓪᓚᕆᐊᖃᕆᐊᖓ ᑕᒪᑐᒪ ᒥᑦᓵᓄᑦ. ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ ᐅᖃᓚᐅᔪᔪᖅ ᓄᕐᕃᑦ 
ᐃᓅᓕᐅᕐᖃᓕᕐᐸᑕ, ᐆᒪᔪᕐᓂᐊᑐᑦᓴᐅᖏᓐᓂᒥᒃ ᑌᑲᓂ ᐃᓂᖓᓂ. ᐊᑯᓐᓈᕿᓂᒃ ᐅᑭᐅᓕᒃ ᑲᖏᕐᓱᐊᓗᒃᔪᐊᒥ ᐅᖃᓚᐅᔪᒻᒥᔪᖅ 
ᓄᕐᕃᑦ ᒥᑭᔫᖏᓐᓇᑎᓪᓗᒋᑦ ᐆᒪᔪᕐᑕᐅᒋᐊᖃᖕᖏᓂᖓᓂᒃ: 

ᓲᓱᒋᔭᐅᒋᐊᓖᑦ ᑐᒃᑐᐃᑦ ᐊᕐᓇᖏᓐᓂ ᓄᕐᕋᖏᓪᓗ, ᐱᕈᕐᓴᑎᑦᓯᐊᓗᒋᑦ. ᑐᖁᕋᕐᑕᐅᖃᑦᑕᑐᑦᓴᐅᒍᓐᓀᑐᑦ ᓄᕐᕃᑦ 
ᒥᑭᔪᒍᓘᖏᓐᓇᑎᓪᓗᒋᑦ. — ᐹᐱ ᐋᓇᓈᖅ, ᑲᖏᕐᓱᐊᓗᒃᔪᐊᖅ

ᐃᓚᐅᔪᑦ ᐃᓚᖏᑦ ᓄᓇᓕᓐᓂ ᐃᓘᓐᓇᖏᓐᓂ ᐊᒻᒪᓗ ᖃᑦᓯᑐᐃᓐᓇᓕᒫᓂᒃ ᐅᑭᐅᓕᓐᓂ ᐅᖄᓚᐅᔪᔪᑦ ᐱᒻᒪᕆᐅᓂᖓᓂᒃ 
ᐱᖃᑦᑕᕈᓐᓀᓗᓂ ᓯᕗᓕᕐᑎᖏᓐᓂᒃ. ᓯᕗᓕᕐᑎᖏᑦ ᐊᖑᑕᐅᒍᓐᓇᑐᑦ ᐊᕐᓇᐅᒍᓐᓇᓱᑎᓪᓗ. ᐃᑭᑦᑑᑐᐊᕐᒪᑕ, ᓯᕗᓕᕐᑎᖃᕈᓐᓇᑐᑦ 
ᐊᑕᐅᓯᕐᒥᒃ ᒪᕐᕉᓂᓪᓘᓃᑦ ᑐᒃᑑᓂᒃ, ᐱᓱᓪᓚᕆᓕᕐᒪᑕ ᑖᒃᑯᐊ ᐊᒥᓱᐊᓘᒍᓐᓇᑎᓪᓗᒋᑦ, ᐃᒻᒪᖄ 100 ᑐᒃᑐᐃᑦ. ᐱᓱᑦᑐᑦ 
ᓯᕗᓕᕐᑎᖏᑦ ᕿᒣᓲᑦ ᑎᐸᒥᓂᒃ ᐊᕐᖁᑎᒥ ᒪᓕᑦᑕᐅᓂᐊᕐᒪᑦ ᑐᒃᑐᐃᑦ ᐊᓯᖏᓐᓄᑦ ᐊᐅᓚᒻᒪᕆᓕᕐᒪᑕ. ᐃᓚᐅᔪᐃᑦ ᐅᖄᓚᐅᔪᔪᑦ 
ᐊᐅᓚᓕᕐᒪᑕ ᓯᕗᓕᕐᑎᖏᓐᓂᒃ ᐊᓐᓂᑐᖃᑦᑕᓂᖅ, ᐅᕝᕙᓗᓘᓐᓃᑦ ᐋᑦᑐᖃᑦᑕᓂᖅ ᐊᕐᖁᑎᖓᓂ, ᐃᓱᐃᓪᓕᑎᑦᓯᒍᓐᓇᕆᐊᖓ 
ᐊᐅᓚᓂᖓᓐᓂᒃ, ᑐᒃᑐᐃᑦ ᐊᓯᖏᑦ ᐊᓯᐅᓚᕿᑎᓗᒋᑦ ᐅᑏᓐᓇᓚᕿᓗᒋᓪᓗ. ᐱᖃᑦᑕᖏᓐᓂᖅ ᓯᕗᓕᕐᑎᖏᓐᓂᒃ, 
ᑐᑭᖃᕐᑎᓗᒍ ᓯᕗᓪᓕᐹᖏᓐᓂᒃ ᐊᑕᐅᓰᓂᒃ ᒪᕐᕈᐃᓂᓪᓘᓃᑦ ᖄᖏᕐᑎᓯᑫᓐᓇᓂᕐᒥᒃ ᑐᖁᑦᓯᓚᐅᕋᓂ ᑐᒃᑐᐃᑦ ᐊᓯᖏᑦᑕ 
ᖃᐅᔨᒪᓚᖓᓂᖓᓂᒃ ᓇᒧᖕᖓᑐᑦᓴᐅᓂᕐᒥᓂᒃ ᐃᓕᒪᓇᕐᑐᒧᑦ ᑐᕌᕐᓂᐊᖏᓐᓇᒥᒃ, ᐊᒻᒪᓗ ᒪᓕᒍᓐᓇᑎᑦᓯᕗᖅ ᐊᕐᖁᑎᒥᒃ 
ᑲᑉᐱᐊᓱᒍᓐᓀᓗᑎᒃ. ᐃᓅᓱᑦᑐᖅ ᑲᖏᕐᓱᐊᓗᒃᔪᐊᒥ ᐃᓚᐅᔪᖅ ᐅᖃᓚᐅᔪᔪᖅ ᓯᕗᓕᕐᑏᑦ ᑐᒃᑐᐃᑦ ᐃᓕᓐᓂᐊᑎᑦᓯᒋᐊᖏᓪᓗ 
ᓄᑲᕐᓯᓂᒃ ᐊᕐᖁᑎᒥᓂᒃ. ᐃᓄᒃᔪᐊᒥᐅᖅ ᐃᓄᒻᒪᕆᒃ ᐅᖃᓚᐅᔪᔪᖅ ᐃᓄᐃᑦ ᑕᒪᑐᒥᖓ ᖃᐅᔨᒪᒋᐊᖏᑦ ᑌᒪᖕᖓᓂᑐᖄᓗᒃ, 
ᐅᖃᕐᒥᓱᓂ ᑐᒃᑐᐃᑦ ᓯᕗᓕᕐᑎᖓᑦ ᓂᕆᐅᓐᓇᕋᓂ ᑎᑭᑲᓪᓚᓚᐅᔪᒻᒪᑦ ᐅᑭᐊᒃᑯᑦ 2000-ᒥ, ᕿᒪᑦᑕᕕᓂᐅᒋᐊᖏᑦ ᐊᒻᒪᓗ 
ᑕᒪᓐᓇ ᑐᑭᓯᒍᑎᑦᓴᐅᑐᐃᓐᓇᕆᐊᖃᕐᓂᖓᓂᒃ ᐊᒥᓱᒻᒪᕆᐊᓗᐃᑦ ᑐᒃᑐᐃᑦ ᓄᓇᓕᖓᑎᒎᕐᑐᕕᓂᐅᓂᖏᓂᑦ ᑲᑉᐱᐊᓱᒐᓛᒐᑎᒃ. 
ᐅᒥᐅᔭᒥ, ᐃᓄᒻᒪᕇᑦ ᐊᓯᖏᓪᓗ ᐅᖃᓚᐅᔪᔪᑦ ᑖᓐᓇ ᐱᐅᓯᖅ ᑐᑭᓯᒪᔭᐅᑦᓯᐊᖏᒋᐊᖓ ᐊᒻᒪᓗ ᒪᓕᑦᑕᐅᓯᐊᖕᖏᒋᐊᖓ 

ᐃᓅᓱᓐᓂᓴᓄᑦ ᐊᖑᓇᓱᑦᑎᓄᑦ. ᐱᑦᑌᓕᖃᑦᑕᓂᖅ ᓯᕗᓕᕐᑎᓂᒃ ᐃᑭᓈᕐᑎᑐᓄᑦ ᐊᒻᒪᓗ ᐊᒥᓲᓂᕐᓴᐅᒪᔪᓄᑦ ᑐᒃᑐᓄᑦ 
ᐅᖄᔭᐅᓚᐅᔪᒻᒥᔪᑦ ᐃᓚᐅᔪᑦ ᐃᓚᖏᓐᓄᑦ, ᑖᒃᑯᐊ ᑲᑎᓂᑯᐃᑦ ᓇᓗᓕᒍᓐᓇᒥᒻᒪᑕ ᓯᕗᓕᕐᑎᖓᑦ ᐱᔭᐅᑐᐊᕐᐸᑦ.  

ᐃᓛᓐᓂ ᕿᓚᓈᕐᓱᑕ ᑎᑭᑦᓰᓲᒍᕗᒍᑦ ᑐᒃᑐᓂᒃ ᐅᑭᐅᒍᓕᕐᒪᑦ ᓱᓇᖃᓚᖓᑦᔭᑎᓐᓇᒍ. ᑭᓯᐊᓂ ᑎᑭᖃᑦᑕᓯᑐᐊᕐᒪᑕ, 
ᐃᓄᐃᑦ ᐅᐃᒻᒪᓯᐊᓲᑦ. ᐊᓂᒍᕐᓰᓲᒍᑦᔭᒐᑕᓗ ᓯᕗᓪᓕᐹᓂᒃ. ᑕᒪᓐᓇ ᑕᒻᒪᕈᑎᑦᑕ ᐃᓚᖓ ᐅᕕᒐᕐᓂᓴᓄᑦ. 
ᓴᖑᑐᐃᓐᓇᕆᐊᖃᕐᑎᓗᒋᑦ ᐊᓯᐊᓄᑦ. ᖃᐅᔨᒪᑦᔭᖏᑦᑐᖓ ᖃᓄᑎᒋᒃ ᐅᓚᐱᑦᓯᓲᒍᒻᒪᖔᑕ ᑐᒃᑐᓂᒃ ᑌᒣᓘᕐᓱᑕ.  
— ᔭᔭᒥᐊ (ᐃᐊᑎ) ᖁᒫᓗᒃ, ᐅᒥᐅᔭᖅ 

ᐃᓕᓐᓂᐊᑎᑕᐅᓯᒪᔪᒍᑦ ᓯᕗᓕᕐᑎᒥᒃ ᑐᖁᑦᓯᖁᔭᐅᒐᑕ, ᖃᐅᔨᒪᒐᕕᑦ. ᑭᓯᐊᓂ ᐅᓪᓗᒥ ᑕᑯᕐᖄᑕᑐᐃᓐᓇᒥᓂᒃ 
ᐊᓐᓂᑐᕐᐸᓕᕐᑐᑦ, ᖃᐅᔨᒐᓱᐊᕐᖄᕋᑎᒃ ᓯᕗᓕᕐᑎᐅᒪᖔᑦ ᐅᕝᕙᓗᓘᓐᓃᑦ ᐃᓪᓚᐅᖃᕐᒪᖔᑕ ᓱᒻᒪᖔᑕᓘᓐᓃᑦ.  
— ᔫᐱ ᖃᑦᔮᑳᖅ, ᐃᓄᒃᔪᐊᖅ 

2.4 ᑕᑯᓐᓇᒐᓱᑦᓯᐊᓂᖅ ᐊᒻᒪᓗ ᐃᓱᒪᒐᓱᑦᓯᐊᓂᖅ ᐊᓐᓂᑐᕐᑐᖃᓕᕈᓂ

ᐱᐅᓯᑐᖃᕐᔪᐊᖑᑎᓪᓗᒍ ᑐᒃᑐᓂᐊᓲᖑᒻᒥᔪᒍᑦ ᓇᓪᓕᐅᓂᕐᓂ ᓯᓚᐅᑉ ᐊᓯᑦᔨᑕᕐᓂᖏᑦ 
ᒪᓕᑦᓱᒋᑦ ᑕᒃᒐᓂᑦᓭᓇᐅᖕᖏᑐᖅ ᐊᑦᔨᒌᖕᖏᑐᓂᒃ ᐱᑦᔪᑎᖃᕐᓱᑕ.  
–  ᓰ ᒥ ᐅ ᓂ  ᐅ ᖃ ᐃ ᑦ ᑐ ᖅ ᖅ ,  ᐃ ᓄ ᒃ ᔪ ᐊ ᖅ 

ᐃᓘᓐᓇᑎᒃ ᓄᓇᓖᑦ ᐊᒻᒪᓗ ᖃᑦᓯᑐᐃᓐᓇᓕᒫᓂᒃ ᐅᑭᐅᓖᑦ ᐅᖃᓚᐅᔪᔪᑦ ᐱᒻᒪᕆᐅᒋᐊᖓ ᑕᑯᓐᓇᕋᓱᑦᓯᐊᖃᕐᑕᓗᓂ, 
ᐃᓱᒪᑦᓯᐊᖃᑦᑕᓗᓂ ᐊᒻᒪᓗ ᓇᓪᓕᑳᖃᑦᑕᓗᓂ ᑐᒃᑐᓂᐊᕐᑐᖃᓕᕈᓂ, ᑕᒪᑐᒥᖓ ᐊᒥᓱᕕᓐᓂᐸᐅᑦᓱᑎᒃ ᐅᖃᕐᑎᓗᒋᑦ 
ᐃᓄᒻᒪᕇᑦ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓖᑦ. ᐊᒥᓲᓂᕐᓴᖏᑦ ᐅᖃᕐᑕᐅᔪᑦ ᐊᑦᑐᐊᔪᑦ ᑕᒪᑐᒧᖓ ᐱᒻᒪᕆᒻᒧᑦ ᓵᖕᖓᖃᑦᑕᓚᐅᔪᔪᑦ 
ᐱᐅᓯᖃᕈᑎᓄᑦ ᐃᓛᓃᕈᑎᒋᑦᓱᒍ ᑐᒃᑐᓂᐊᓲᖑᓂᕐᒥᒃ ᓯᓚ ᒪᓕᑦᓱᒍ ᐊᒻᒪᓗ ᑐᖕᖓᕕᖃᕐᑎᓗᒍ ᓱᓇᑦᓴᐅᓚᖓᓂᖓᓂᒃ, 
ᑕᒪᓐᓇᓗ ᐅᖄᔭᐅᓚᐅᔪᑦᓱᓂ ᐃᓄᒻᒪᕆᓐᓄᑦ ᑭᓯᐊᓂ ᓄᓇᓕᓐᓂ ᐃᓘᓐᓇᖏᓐᓂ. 

ᐊᒥᓱᓂᒃ ᐅᖃᕐᑕᐅᔪᖃᖃᑦᑕᓚᐅᔪᔪᖅ ᐃᓄᒻᒪᕆᓐᓄᑦ ᑐᑭᓯᓐᓇᑎᑦᓯᔪᓂᒃ ᐱᐅᓯᕐᓂᒃ ᐆᒪᔪᕐᓂᐊᓲᖑᓂᕐᒧᑦ ᓯᓚ ᒪᓕᑦᓱᒍ. 
ᐆᑦᑑᑎᒋᓗᒋᑦ, ᐅᐱᕐᖔᖅ ᐊᒻᒪᓗ ᐅᑭᐊᖅ ᐅᖃᕐᑕᐅᖃᑦᑕᓚᐅᔪᔪᑦ ᐱᐅᓂᕐᐸᐅᒋᐊᖏᑦ ᑐᒃᑐᓂᐊᕐᕕᒋᓗᒋᑦ ᐊᒥᖏᑦ 
ᐊᓐᓄᕌᑦᓴᐅᑎᓪᓗᒋᑦ, ᐃᓄᒻᒪᕆᒃ ᐊᑕᐅᓯᖅ ᐅᖃᕐᒥᑎᓪᓗᒍ ᐅᐱᕐᖓᓴᕋᑖᖅ ᐱᐅᔫᒋᐊᖓᑦᑕᐅᖅ ᑐᒃᑐᓂᐊᕐᓗᓂ ᐊᓐᓄᕌᑦᓴᕆᓗᒋᑦ 
ᐊᒥᖏᑦ. ᒥᕐᖁᖓ ᐱᐅᓂᕐᐸᐅᓂᕋᕐᑕᐅᔪᖅ ᐅᐱᕐᖔᑯᑦ ᐊᒻᒪᓗ ᐅᑭᐊᑐᖃᒃᑯᑦ, ᑭᓯᐊᓂ ᑕᑭᓂᕐᐸᐅᔪᖅ ᐅᑭᐅᑐᖃᐅᓕᕐᒪᑦ 
ᐊᓱᐃᓛᓗ ᑌᒣᓪᓗᐊᓕᕐᒪᑦ ᐱᐅᓂᕐᐸᐅᕗᖅ ᖄᑦᓴᕆᓗᒍ.  ᓂᕿᑦᓴᖅ ᐃᓱᒪᒋᑦᓱᒍ, ᐅᑭᐅᒥ ᐱᓇᓱᐊᕐᓂᓴᐅᓲᑦ ᐊᕐᓇᓗᓐᓂᒃ 
ᖁᐃᓂᔪᓂᒃ, ᐊᖑᑏᑦ ᑐᓐᓄᒥᓂᒃ ᓄᖒᑦᓯᒐᔭᕐᓂᒪᑕ ᐊᕐᓇᓕᖕᖑᑎᕕᒻᒥ. ᐅᐱᕐᖓᓴᐅᓕᕐᒪᑦ, ᐊᕐᓇᓗᐃᑦ ᖁᐃᓂᔪᐃᑦ ᐊᒻᒪᓗ 
ᐊᖏᓂᕐᓭᑦ ᓄᕐᕋᕕᓃᑦ ᐱᔭᐅᓲᑦ ᓂᕿᑦᓴᑖᖑᑦᓱᑎᒃ, ᓄᕐᕋᓴᓕᓐᓂᒃ ᐊᕐᓇᓗᓐᓂᒃ ᐱᑦᑌᓕᒻᒥᓱᓂ. ᐅᐱᕐᖔᑯᑦ ᐸᓐᓃᑦ ᖁᐃᓂᔪᐃᑦ 
ᓂᕿᑦᓴᓂᐊᖑᑦᓱᑎᒃ ᐱᔭᐅᓲᑦ, ᐊᒻᒪᓗ ᐊᒫᒪᑦᑕᐅᔪᑦ ᐊᕐᓇᓗᐃᑦ ᐃᓅᓕᕋᑖᕐᑐᓗ ᓄᕐᕌᐲᑦ ᐱᔭᐅᑦᑌᓕᓲᖑᑦᓱᑎᒃ. ᐅᑭᐊᖑᓕᕐᒪᑦ, 
ᐸᓐᓃᑦ ᐱᔭᐅᑦᑌᓕᓲᑦ ᑎᑉᐸᓯᒪᓲᖑᒻᒪᑕ ᐊᕐᓇᓕᖕᖑᑎᓐᓇᐅᓕᕐᒪᑦ, ᑌᒣᒻᒪᓗ ᐊᕐᓇᓗᐃᑦ ᑐᒃᑐᐃᓗ ᐸᓐᓂᐅᓚᐅᕐᑎᓇᒋᑦ 
ᐱᔭᐅᓲᖑᕗᑦ ᓂᕿᑦᓴᕆᑦᓱᒋᑦ. ᐃᓘᓐᓈᒍᑦ, ᐃᓚᐅᔪᑦ ᐅᖄᖃᑦᑕᓚᐅᔪᔪᑦ ᐊᓐᓂᑐᓲᖑᓂᕐᒥᓂᒃ ᖃᖓᑐᐃᓐᓇᖅ ᐱᒋᐊᖃᓕᕋᒥᒃ 
ᓴᓇᕐᕈᑎᑦᓴᓂᒃ ᓂᕿᑦᓴᓂᓪᓗ, ᑭᓯᐊᓂ ᑌᒪᖕᖓᐅᓂᕐᓴᖅ ᑐᒃᑐᓂᒃ ᐃᑭᓐᓂᓴᓂᒃ ᐱᓲᖑᓂᕋᕐᓱᑎᒃ ᐅᐱᕐᖔᑯᑦ ᓯᓚᐅᑉ 
ᓂᕈᒥᓐᓂᖓ ᓂᕿᖓᓂᒃ ᐃᒍᓇᕐᑎᓯᒍᓐᓇᒪᑦ, ᑐᒃᑐᓂᐊᕐᓂᒥᒃ ᐊᔪᐃᓐᓇᓂᕐᓴᐅᓱᑎᒃ ᐅᑭᐅᒃᑯᑦ.

ᐃᓚᐅᔪᐃᑦ ᐃᓚᖏᑦ ᖃᑦᓯᑐᐃᓐᓇᓕᒫᓂᒃ ᐅᑭᐅᓖᑦ ᐅᖃᖃᑦᑕᓚᐅᔪᔪᑦ ᐱᒻᒪᕆᐅᓂᖓᓂᒃ ᑕᑯᓐᓇᕋᓱᕐᖄᖃᑦᑕᓗᓂ 
ᑖᒃᑯᓂᖓ ᐱᒋᐊᖕᖏᓂᕐᒥᓂ, ᑕᒪᓐᓇ ᐃᑲᔪᕐᒪᑦ ᓇᓪᓕᑳᕐᓂᒥᒃ ᓇᓪᓕᐊᓂᒃ ᑐᒃᑐᓚᖓᓂᕐᓂᐅᕕᑦ. ᐆᑦᑑᑎᒋᓗᒍ, 
ᑕᑯᓐᓇᕋᓱᑦᓱᓂ ᐃᑲᔪᕋᔭᕐᑐᖅ ᐃᓕᓐᓂᒃ ᐱᓇᓱᐊᕐᓂᐊᕋᕕᑦ ᑐᓐᓄᖃᕐᓂᓴᓂᒃ ᑐᒃᑐᓂᒃ ᐊᒻᒪᓗ ᐱᑦᑌᓕᒍᓐᓇᓂᐊᕋᕕᑦ ᑐᒃᑐᓂᒃ 
ᐱᐅᓂᕐᓴᐅᒐᔭᕐᑐᒃ ᐱᑦᑕᐃᓕᓗᒋᑦ, ᐆᑦᑑᑎᒋᓗᒋᑦ ᐱᐊᕋᑦᓴᓕᓐᓂᒃ ᐊᕐᓇᓗᓐᓂᒃ. ᐃᓚᐅᔪᑦ ᐃᓚᖏᑦ ᐅᖃᖃᑦᑕᓚᐅᔪᔪᑦ 
ᐱᒻᒪᕆᐅᓂᖓᓂᒃ ᓇᓗᓀᕐᓯᖃᑦᑕᓗᓂ ᓯᕗᓕᕐᑎᓂᒃ, ᐊᒻᒪᓗ ᐱᑦᑌᓕᓗᓂ ᑖᒃᑯᓂᖓ. ᓯᕗᓕᕐᑏᑦ ᐊᒥᓱᐊᓘᒍᓐᓇᑐᑦ 
ᑲᑎᒪᓗᑎᒃ ᓯᕗᒧᐊᕐᑎᓯᓗᑎᒃ ᐊᐅᓚᒻᒪᕆᓕᕐᒪᑕ, ᐊᒻᒪᓗ ᐊᑕᐅᓯᐅᒍᓐᓇᓱᑎᒃ ᒪᕐᕉᓗᑎᓪᓘᓃᑦ ᓯᕗᓕᕐᓗᑎᒃ ᐃᑭᓈᕐᑎᑐᓂᒃ 
ᐊᒥᓲᓂᕐᓴᐅᒪᔪᓂᓪᓗ ᒪᓕᑦᑎᒌᓂᒃ. ᑲᑎᒪᖃᑕᐅᔪᓄᑦ ᐅᖄᔭᐅᓚᐅᔪᔪᖅ ᐃᓚᐅᔪᐃᑦ ᐃᓚᖏᓐᓄᑦ ᑕᓯᐅᔭᒥ ᐊᒻᒪᓗ 

ᓴᓪᓗᓂ ᐱᑦᔪᑎᓕᒃ ᐃᑭᑦᑐᒪᕆᐅᑐᐊᕐᒪᑕ ᐃᓘᓐᓇᖏᓐᓂᒃ ᐊᓐᓂᑐᕆᐊᖃᓲᖑᓂᕐᒥᒃ (ᐆᑦᑑᑎᒋᓗᒍ ᐅᑭᐊᒃᑯᑦ ᓂᕿᑦᓴᓂᒃ 
ᐱᓇᓱᐊᓕᕋᒥᒃ). ᑌᒣᓕᖓᓕᕐᒪᑦ, ᐊᖑᓇᓱᑦᑎ ᓂᕈᐊᒍᓐᓇᒥᔪᖅ ᓯᕗᓕᕐᑎᖓᓂ ᐱᕐᖄᓚᖓᓗᒍ ᑖᒃᑯᐊ ᐊᒥᓲᖕᖏᑐᑦ ᐊᓯᖏᑦ 
ᐱᔭᕐᓂᑑᓂᐊᕐᒪᑕ. ᑕᒪᓐᓇ ᐃᑉᐱᒍᓱᑦᓯᐊᓗᓂ ᑭᓯᐊᓂ ᐊᑐᕐᑕᐅᔪᑦᓴᐅᕗᖅ ᓇᓪᓕᑳᕈᑕᐅᑦᓯᐊᓗᓂᓗ ᑎᒍᒥᐊᕐᑎᓯᓚᖓᓗᓂ 
ᐊᓯᖏᓐᓂᒃ ᐊᓐᓂᑐᕐᓂᒨᓕᖓᔪᓂᒃ ᐱᒻᒪᕆᐅᒻᒥᔪᓂᒃ ᐆᒪᔪᒥᒃ ᓲᓱᑦᓴᓚᖓᓗᓂ, ᐱᓚᖓᓗᓂ ᑭᖕᒎᒪᒋᔭᕐᓂ ᑭᓯᐊᓂ, 
ᐊᒻᒪᓗ ᐊᓯᐸᑦᓯᓂᐊᕋᓂ. ᐃᓱᒫᓗᓐᓂᒥᒃ ᐊᑯᓐᓈᕿᓂᒃ ᐅᑭᐅᓖᑦ ᐊᒻᒪᓗ ᐃᓄᒻᒪᕇᑦ ᐅᖃᓚᐅᔪᒻᒥᔪᑦ ᐃᓅᓱᑦᑐᐃᑦ 
ᑕᑯᓐᓇᕋᓱᖕᖏᓗᐊᕐᓂᖓ ᐊᒻᒪᓗ ᓇᓪᓕᑳᖕᖏᓗᐊᕐᓂᖓ ᐱᑦᔪᑎᒋᑦᓱᒍ ᐆᒪᔪᕐᓂᐊᓕᕋᒥᒃ. ᑌᒣᒐᓗᐊᕐᑎᓗᒍ, ᐃᓅᓱᓐᓂᓭᑦ 
ᐃᓚᐅᖃᑕᐅᔪᑦ ᐃᓚᖏᑦ ᐅᖃᖃᑦᑕᓚᐅᔪᒻᒥᔪᑦ ᐱᒻᒪᕆᐅᓂᕃᑦᓱᑎᒃ ᐃᑉᐱᒍᑦᓯᐊᓗᑎᒃ ᐱᔪᒥᓇᕐᑐᓯᐅᕆᐊᒥᓪᓗ ᐱᑦᑌᓕᓚᖓᓗᓂ 
ᐆᒪᔪᐃᑦ ᓇᓪᓕᖏᓐᓂᒃ, ᐆᑦᑑᑎᒋᓗᒋᑦ ᐊᖏᔪᖑᐊᓂᒃ ᐸᓐᓂᐊᓗᓐᓂᒃ, ᐱᐊᕋᑦᓴᓕᓐᓂᓗ ᐊᒻᒪᓗ ᓯᕗᓕᕐᑎᓂᒃ.  

ᖁᑭᐅᑏᑦ ᓄᑖᒍᓕᕐᑎᓗᒋᑦ ᕿᕐᖑᑎᖃᕐᓱᑎᓪᓗ, ᖁᑭᐅᑏᑦ ᕿᕐᖑᑎᓖᑦ ᖃᓂᓪᓕᑎᑦᔭᒍᓐᓀᓗᑎᒃ 
ᖁᑭᒋᐊᕈᑕᐅᓲᒍᓕᕐᓱᑎᒃ. ᑌᑦᓱᒪᓂᓕ ᐊᑯᓂ ᖃᓂᑦᑕᖓᓅᒋᐊᖃᕐᐸᓚᐅᕋᑦᑕ ᐃᑉᐱᒋᑦᓯᐊᓱᒍ ᖃᓄᐃᑦᑐᒥᒃ 
ᑐᖁᑦᓯᓯᒻᒪᖔᑦᑕ ᑭᓯᐊᓂᓗ ᐅᓪᓗᒥᐅᓕᕐᑐᖅ ᕿᕐᖑᑎᒃ ᐊᑐᕐᑕᐅᓕᕐᑎᓗᒍ ᖃᓄᐃᑦᑐᑐᐃᓐᓇᒥᒃ ᓇᓂᑐᐃᓐᓇᖅ 
ᑐᖁᑦᓯᒍᓐᓇᓕᕐᑐᑦ. — ᑌᕕᑎ ᓂᕕᐊᕐᓯ, ᐅᒥᐅᔭᖅ 

ᐅᕙᖓᓕ, ᑕᑯᑐᐊᕋᒪ ᕿᒥᕐᕈᓲᒍᕗᖓ. ᑕᑯᓐᓇᒐᓱᐊᕐᓱᖓ ᓇᓪᓕᐊ ᐊᕐᓇᐅᒪᖔᑕ ᓇᓪᓕᐊᓗ ᐊᖑᑎᐅᒻᒪᖔᑕ 
ᐊᕐᓇᐅᒪᖔᑕᓗᓐᓃᑦ ᓄᕐᕋᖃᕐᓱᑎᒃ. ᕿᒥᕐᕈᓲᒃᑲ ᑕᑯᒍᓗᑐᐃᓐᓇᔭᓇᒋᑦ ᐅᐸᑦᔭᓇᒋᓪᓗ. ᑭᓯᐊᓂ ᐅᕕᒐᕐᓂᓭᑦ 
ᐅᓪᓗᒥᐅᓕᕐᑐᖅ, ᑐᒃᑑᓴᓚᐅᕐᐸᑦ ᐱᐅᔫᔪᕆᑦᓯᔪᑦ. ᖁᐃᓂᔫᒻᒪᖔᑦ ᐊᖑᑕᐅᒻᒪᖔᑦ ᐊᕐᓇᐅᒪᖔᓪᓗᓃᑦ. ᐅᕕᒐᕐᓂᓭᑦ 
ᖃᐅᔨᒪᕐᖂᔭᒍᓐᓀᑐᑦ ᓇᓪᓕᐊᓂᒃ ᖁᑮᓚᖓᒻᒪᖔᕐᒥᒃ, ᑳᐳᐃᑎᑐᑦ ᐱᐅᓯᖃᓲᒍᓕᕐᑐᑦ. — ᐅᒥᐅᔭᕐᒥᐅᖅ

ᑐᒃᑐᐃᑦ ᐊᒥᓲᑉᐸᑕ, ᐃᒫᒃ ᑲᑎᒪᑦᓱᑎᒃ, [ᐊᑖᑕᒻᒪ] ᑕᑯᓐᓇᐅᒐᕐᐸᓚᐅᕐᑕᖏᑦ, ᐃᒫᒃ ᕿᒥᕐᕈᐊᓯᐊᕐᖄᓱᓂ ᑖᒃᑯᓂᖓ... 
ᕿᓂᕐᐸᓚᐅᕐᑐᖅ ᖁᐃᓂᔪᓂᒃ ᑐᒃᑐᓂᒃ, ᐊᓯᖏᓐᓄᑦ ᑭᖑᓪᓕᐅᒪᔪᓂᒃ. ᐊᑕᐅᓯᐅᖕᖏᑐᒧᑦ, ᐃᓄᒻᒪᕆᓐᓄᑦ 
ᐅᖃᐅᑎᔭᐅᖃᑦᑕᓯᒪᔪᖓ ᐆᒪᔪᖃᑦᑕᖁᔭᐅᓇᖓ ᓯᕗᓕᕐᑎᖏᓐᓂᒃ ᐊᕐᖁᑎᒥᒃ ᖃᐅᔨᒪᔨᐅᒻᒪᑕ ᐊᒻᒪᓗ ᓄᑲᕐᓯᓂᒃ 
ᓯᕗᓕᕐᒪᑕ ᐊᕐᖁᑎᒥᓂᒃ ᐊᑐᖏᓐᓇᖃᑦᑕᓛᕐᒪᑕ. ᔦᑯ ᐊᕐᓇᑐᖅ, ᑲᖏᕐᓱᐊᓗᒃᔪᐊᖅ 

ᐃᓚᐅᔪᑦ ᐃᓚᖏᑦ ᐅᖄᓚᐅᔪᒻᒥᔪᑦ ᐃᓂᑖᓲᖑᓂᕐᒥᓂᒃ ᑐᒃᑐᓄᑦ ᖃᐅᔨᔭᐅᕕᒋᓂᐊᖕᖏᑕᒥᓂᒃ. ᐃᓄᑐᙯᑦ ᐃᓚᖏᑦ 
ᐅᖄᓚᐅᔪᔪᑦ ᐱᐅᓯᑐᖃᕐᒥᒃ ᐊᑖᑕᒃᑯᖏᑦᑕ ᐊᑖᑕᑦᓯᐊᑯᖏᑕᓗ ᐊᑐᓲᕕᓂᖓᓂᒃ ᐃᔨᕐᓯᒪᕙᑦᓱᑎᒃ ᐃᓄᒃᓱᐃᑦ ᐅᖓᑖᓂ 
ᑕᕐᕋᕆᑦᓱᒋᑦ ᐊᒻᒪᓗ ᐱᔪᓇᐅᓂᕐᓴᐅᓂᐊᕋᒥᒃ ᑐᒃᑐᒥᒃ ᐱᒋᐊᓕᕈᑎᒃ ᐱᑎᑦᓯᒧᑦ ᖃᑦᔪᒧᓪᓗ, ᐅᖃᕐᓱᑎᓪᓗ ᑕᒪᒃᑯᐊ ᐃᓄᒃᓱᐃᑦ ᓱᓕ 
ᓇᓂᑐᐃᓐᓇᖅ ᓄᓇᒥ ᐱᑕᖃᕐᓂᖓᓐᓂᒃ. ᐃᓚᐅᔪᑦ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖃᓚᐅᔪᔪᑦ ᓱᓕ ᐅᓪᓗᒥ ᐋᕐᕿᐊᓲᖑᓂᕐᒥᓂᒃ 
ᐃᑉᐱᒍᓱᑦᓱᑎᒃ ᐊᓄᕆᐅᑉ ᓇᑭᖕᖔᓂᖓᓂᒃ ᑐᒃᑐᓄᑦ ᓀᔭᐅᓂᐊᖕᖏᓇᒥᒃ, ᐊᒻᒪᓗ ᐃᓚᐅᔪᖅ ᐊᑕᐅᓯᖅ ᐅᖃᓚᐅᔪᑦᓱᓂ 
ᓯᕿᓂᐅᑉ ᓇᓛᓃᒐᓱᓲᖑᓂᕐᒥᓂᒃ ᑐᒃᑐ ᓵᖕᖓᓕᕈᓂ ᓯᕿᓂᕐᒧᑦ ᑕᑯᒍᓐᓇᓂᐊᖕᖏᒪᑦ ᐃᓄᓐᓂᒃ. ᐃᓚᖏᑦ ᐅᖃᓚᐅᔪᔪᑦ 
ᐅᓪᓗᒥ ᐃᑉᐱᒍᓱᖕᖏᓂᕐᓴᐅᓕᕐᓂᖏᓐᓂᒃ ᐃᓱᐊᕐᑐᒥᒃ ᐃᓂᖃᕋᓱᓐᓂᒥᒃ.

ᑌᑦᓱᒪᓂ ᐊᑯᓂ ᐱᑦᓯᐊᕋᓱᐊᒻᒪᕆᒋᐊᖃᕐᐸᓚᐅᕐᕐᑯᒍᑦ ᑐᒃᑑᑉ ᓴᓂᐊᓄᐊᐲᕆᐊᖃᕐᐸᓚᐅᕋᑦᑕ.  
ᐊᓪᓛᑦ ᑲᒥᕗᑦ ᐊᓗᖃᕆᐊᖃᕐᐸᓚᐅᕐᑐᑦ ᐊᑦᔨᐅᔭᖏᑦᑐᓂᒃ ᐱᓱᓕᕈᑦᑕ ᓂᐱᑭᓐᓂᓴᐅᓂᐊᕋᑦᑕ ᑐᒃᑐᓄᑦ 
ᖃᓂᓪᓕᑎᕆᐊᖃᕋᑦᑕ ᐅᑯᖓᒋᐊᖃᕐᓱᑕᓗ ᓄᐃᑕᑦᑌᓕᓗᑕ. ᑭᓯᐊᓂ ᐅᓪᓗᒥ ᐅᐸᑐᐃᓐᓇᓲᒍᓕᕐᑐᑦ ᑕᑯᐊᐱᑐᐊᕋᒥᒃ.  
— ᐅᐃᓕ ᖁᒫᓗᒃ, ᐅᒥᐅᔭᖅ 

ᐃᓄᒻᒪᕇᑦ ᐃᓚᖏᑦ ᐅᖃᓚᐅᔪᒻᒥᔪᑦ ᐱᒻᒪᕆᐅᓂᖓᓂᒃ ᐸᖓᓕᑦᑎᓯᖃᑦᑕᕈᓐᓀᓗᓂ ᑐᒃᑐᓂᒃ, ᑕᒪᓐᓇ ᓱᕐᕃᒪᑦ ᓂᕿᖓᑕ 
ᐱᐅᓂᖓᓂᒃ, ᓯᑎᓂᕐᓴᕈᕐᑎᓱᒍ ᒪᒣᓕᐅᒥᑎᑦᓱᒍᓗ. ᑌᕕᑎ ᓂᕕᐊᕐᓯ ᐅᖃᕆᐊᓪᓚᓚᐅᔪᔪᖅ ᑎᐸᖓ ᓱᕐᕋᑕᐅᓲᖑᒋᐊᖓᓂᑦᑕᐅᖅ 
ᐊᒪᕈᕐᓄᑦ ᕿᒫᑎᑕᐅᓕᕐᒪᑕ. 

ᐸᖓᓕᑦᑐᕕᓂᐅᑦᓱᑎᒃ ᐅᐸᑦᑐᑕᐅᑦᓱᑎᒃ, ᓂᕿᖓ ᐊᑦᔨᐅᓲᖑᖕᖏᑐᖅ ᑭᓯᐊᓂ ᑎᕐᓕᐊᓱᒍ ᑐᖁᑕᐅᒐᒥ ᐱᐅᓂᕐᓴᖅ 
ᓂᕿᖓ. — ᒍᐃᓕ ᐃᑦᑐᒃ, ᑲᖏᕐᓱᐊᓗᒃᔪᐊᖅ

ᐃᓕᓐᓂᐊᑎᑕᐅᓯᒪᔪᖓ ᑐᒃᑐᓂᐊᕐᓂᒥᒃ ᐸᖓᓕᑦᓯᖏᓐᓂᖓᓂ, ᐸᖓᓕᑦᑐᕕᓂᖅ ᒪᒪᖕᖏᑐᖕᖑᓲᖑᒻᒪᑦ ᓂᕿᖓ.  
— ᐃᐲᕐᕕᒃ ᐹ, ᓴᓪᓗᐃᑦ 

ᐃᐲᕐᕕᒃ ᐹ (ᓴᐅᒥᐊᓂ) ᐊᒻᒪᓗ ᑐᓵᔨ ᐸᐅᓗᓯ ᐅᕿᑦᑐᖅ ᓴᓪᓗᓂ
ᐊᑦᔨᖑᐊᖅ: ᐋᑲᑕ ᑑᑲᓕᐊᒃ



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 2. ᐱᒻᒪᕆᐅᔪᑦ ᐊᒻᒪᓗ ᐱᐅᓯᑦᓯᐊᖑᓂᕐᐹᑦ ᐊᓐᓂᑐᕐᓂᒧᑦ 3 7

2.5 ᐊᓯᐸᑦᓯᑌᓕᓂᖅ
ᐃᓚᐅᖃᑕᐅᔪᑦ ᐊᒥᓱᑦ ᓄᓇᓕᓐᓂ ᐃᓘᓐᓇᖏᓐᓂ ᐅᖃᖃᑦᑕᓚᐅᔪᔪᑦ ᐊᓯᐸᑦᑌᓕᓂᖅ ᐱᒻᒪᕆᐅᒋᐊᖓ, ᐊᒥᓲᓂᕐᐹᑦ ᑕᒪᑐᒪ 
ᑌᔭᐅᒍᑎᖏᑦ ᐱᑎᓪᓗᒋᑦ ᐃᓄᒻᒪᕆᓐᓂᒃ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓕᓐᓂᒃ ᐃᓚᐅᔪᓂᒃ ᐊᒻᒪᓗ ᑕᒪᑐᒥᖓ ᐅᖃᑲᓪᓛᒥᑎᓪᓗᒋᑦ 
ᐃᓅᓱᓐᓂᓭᑦ ᐃᓚᐅᔪᑦ. ᐃᓚᐅᖃᑕᐅᔪᑦ ᐅᖃᓪᓗᕆᖃᑦᑕᓚᐅᔪᔪᑦ ᐱᒻᒪᕆᐅᓂᖓᓂᒃ ᓱᓇᓕᒫᓂᒃ ᑎᒍᓯᖃᑦᑕᓗᓂ, 
ᓱᓇᒥᒃ ᕿᒣᒍᓐᓀᓗᓂ, ᐊᒻᒪᓗ ᐊᓯᐸᑦᑌᓕᓗᓂ ᑐᒃᑑᑉ ᓱᑯᑦᓯᓕᒫᖓᓂᒃ. ᐃᓄᒻᒪᕇᑦ ᐱᓗᐊᕐᑐᒥᒃ ᐅᖃᓪᓗᕆᓚᐅᔪᔪᑦ 
ᑌᑦᓱᒪᓂᐅᑎᓪᓗᒍ, ᓱᓇᓕᒫᑦᓯᐊᓂᒃ ᐅᑎᐅᑦᔨᒋᐊᖃᓲᕕᓂᐅᓂᕐᒥᓂᒃ ᐃᓚᒌᑦ ᒪᖃᐃᕝᕕᖏᓐᓄᑦ ᐃᓘᓐᓇᓂ ᐊᑐᕐᑕᐅᓂᐊᕐᒪᑦ 
ᐃᓚᒌᓕᒫᑦ ᑭᖕᖒᒪᒋᔭᖏᓐᓄᑦ.

(ᐃᓕᓐᓂᐊᑎᑕᐅᓯᒪᔪᖓ) ᑌᒪᖕᖓᓕᒫᑦᓯᐊᖅ ᐃᓘᓐᓈᖓᓂᒃ ᑐᒃᑐᑕᕋᓂᒃ ᐊᖏᕐᕋᐅᔨᖁᔭᐅᑦᓱᖓ 
ᐊᓯᐸᑦᑐᖃᕐᓂᐊᖏᒻᒪᑦ ᐊᑐᕐᑐᓴᒥᒃ. — ᐃᐲᕐᕕᒃ ᐹ, ᓴᓪᓗᐃᑦ 

ᐃᓚᐅᖃᑕᐅᔪᑦ ᐃᓚᖏᑦ, ᐃᓄᒻᒪᕇᑦ ᓱᒐᓗᑦᓱᑎᒃ, ᐅᖄᓚᐅᔪᔪᑦ ᐅᓪᓗᒥ ᐃᓅᓱᑦᑐᐃᑦ ᓱᓇᓕᒫᓂᒃ ᐅᑎᐅᑦᔨᓲᖑᒍᓐᓀᓂᖓᓂᒃ, 
ᐃᓚᖏᑦ ᐅᖃᕆᐊᑦᓯᐊᑎᓪᓗᒋᑦ ᐃᓚᖏᑦᑕ ᐃᓕᓐᓂᐊᑎᑕᐅᓯᒪᖕᖏᓂᖓᓂᒃ ᑕᒪᑐᒪ ᐱᐅᓯᐅᓂᖓᓂᒃ. ᐃᓚᐅᔪᑦ ᐅᒥᐅᔭᒥ 
ᐅᖃᓚᐅᔪᔪᑦ ᐊᖑᓇᓱᑦᑏᑦ ᐊᐱᕆᕕᐅᓯᒪᒋᐊᖏᑦ ᐃᓄᒻᒪᕆᓐᓄᑦ ᐊᒻᒪᓗ ᓄᓇᓕᓐᓂ ᓄᓇᓕᓕᒫᓂᓗ ᑎᒥᐅᔪᓄᑦ, 
(ᐆᑦᑑᑎᒋᓗᒋᑦ, ᐊᖑᕕᒐᒃᑯᑦ ᐅᒥᐅᔭᒥ ᐊᒻᒪᓗ ᓄᓇᒥᒃ ᑎᒍᒥᐊᕐᑎᑯᑦ) ᐅᑎᐅᑦᔨᖃᑦᑕᖁᔭᐅᑦᓱᑎᒃ ᐆᒪᔪᕕᓂᓕᒫᒥᒃ, 
ᐃᕐᕋᕕᖏᓐᓂᐅᖏᑐᐃᓐᓇᑐᖅ, ᐊᒻᒪᓗ ᐊᒥᓲᓂᕐᓭᑦ ᐅᓪᓗᒥ ᑌᒣᓘᕐᑑᔮᓕᕐᓂᖓᓂᒃ.

ᐱᐅᓯᑐᖃᑦᑎᒍᑦ ᐊᖓᔪᕐᖄᕆᔭᐅᔪᑦ ᒪᙯᖃᑎᖃᕐᐸᓚᐅᕐᑐᑦ ᕿᑐᕐᖓᒥᓂᒃ ᐃᓕᓭᑦᓱᑎᒃ ᐱᐅᓯᑐᖃᕐᒥᓂᒃ. 
ᑕᑯᓐᓇᓂᒃᑯᑦ ᐃᓕᑦᓯᕙᓪᓕᐊᐸᓚᐅᕐᑐᑦ ᐃᓕᑦᓯᔭᕕᓂᕐᒥᓂᒃ ᐊᑑᑎᓯᓛᕐᓱᑎᒃ ᑭᖑᓂᖓᓂ ᒪᓕᑦᓱᑎᒃ ᐊᖓᔪᕐᖄᒥᓂᒃ 
ᐃᓕᑦᓯᔭᕕᓂᕐᒥᓂᒃ ᐅᑭᐅᑭᑦᑐᐊᐱᐅᖏᓐᓈᑎᓪᓗᒋᑦ ᒪᓕᒋᐅᑐᐊᕐᒪᑕ ᒪᓕᑦᑎᑕᐅᑦᓱᑎᒃ. ᑭᓯᐊᓂ ᐅᓪᓗᒥ 
ᐊᑦᔨᐅᕌᐱᑦᔭᒍᓐᓀᑐᖅ. ᑲᒃᑲᓛᑦ ᒪᙯᑦᑐᓂᒃ ᒪᓕᑦᑎᑕᐅᕐᖃᔭᑦᔭᒍᓐᓀᑐᑦ ᐆᒪᔪᕋᓗᐊᕋᒥᓪᓗ ᐃᓘᓐᓇᖓᓂᓪᓗ 
ᑎᑭᐅᑦᔨᓲᒍᑦᔭᒍᓐᓀᓱᑎᒃ. ᐊᒥᖓᓂᒃ ᕿᒣᑦᓱᑎᒃ ᐊᑦᔭᕈᒪᔭᒥᓂᒃ ᑭᓯᐊᓂ ᑎᑭᐅᑦᔨᓲᒍᓕᕐᑐᑦ, ᐊᑦᔨᐅᒐᓛᑦᔭᒍᓐᓀᑐᖅ 
ᐅᓪᓗᒥ. — ᑌᕕᑎ ᓂᕕᐊᕐᓯ, ᐅᒥᐅᔭᖅ 

ᑌᒣᒐᓗᐊᕐᑎᓗᒍ, ᐃᓅᓱᑦᑐᐃᑦ ᐃᓚᐅᔪᑦ ᐃᓚᖏᑦ ᐅᖄᓚᐅᔪᒻᒥᔪᑦ ᐃᓕᓐᓂᐊᑎᑕᐅᓯᒪᓂᕐᒥᓂᒃ ᐅᑎᐅᑦᔨᖃᑦᑕᖁᔭᐅᑦᓱᑎᒃ 
ᑐᒃᑐᕕᓂᐅᑉ ᓱᓇᓕᒫᖏᓐᓂᒃ ᐊᒻᒪᓗ ᐊᓯᐸᑦᑌᓕᖁᔭᐅᑦᓱᑎᒃ, ᐊᒻᒪᓗ ᑕᒪᑐᒥᖓ ᐊᖏᔫᑎᑦᓯᓂᕐᒥᓂᒃ ᐱᒻᒪᕆᐅᒻᒪᑦ ᐱᐅᓯᑐᖃᒃᑯᑦ.

ᐱᒻᒪᕆᐅᓂᖓ ᐋᑦᑐᑐᖃᓕᕈᓂ ᐱᑦᓯᐊᕋᓱᓪᓗᒍ ᓇᒡᒍᐊᓯᖃᑦᑕᕆᐊᒥᒃ, ᐊᒻᒪᓗ ᐅᐃᒪᑦᑌᓕᓗᓂ ᐊᓯᐸᓚᕿᓂᐊᖕᖏᓇᒥ, 
ᐅᖄᔭᐅᓚᐅᔪᔪᖅ ᐃᓄᒻᒪᕇᑦ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓖᑦ ᐃᓚᐅᔪᑦ ᐃᓚᖏᓐᓄᑦ. ᐅᒥᐅᔭᒥ, ᐃᓚᐅᔪᑦ ᐅᖄᓚᐅᔪᔪᑦ 
ᐃᓄᐃᑦ ᐃᓚᖏᑦ ᐃᑉᐱᒍᓱᑦᓯᐊᓲᖑᒍᓐᓇᐃᓂᖏᓐᓂ ᐆᒪᔪᓂᒃ ᐅᓪᓗᒥ, ᐋᑦᑐᓲᖑᓕᕐᒪᑕ ᓱᑲᓐᓂᓴᒻᒪᕆᐊᓘᑦᓱᑎᒃ ᐊᒻᒪᓗ 
ᑲᒪᑦᓯᐊᖏᓐᓂᓴᐅᑦᓱᑎᒃ ᐃᓕᓐᓂᐊᑎᑕᐅᒍᑎᒋᓯᒪᔭᒥᓂᒃ. ᐆᑦᑑᑎᒋᑦᓱᒍ, ᐃᓚᐅᔪᖅ ᐊᑕᐅᓯᖅ ᐅᖃᓚᐅᔪᔪᖅ ᐃᑲᐅᕐᓂᓕᒫᒥᒃ 
ᐊᑐᓲᖑᓂᕐᒥᓂᒃ ᐋᑦᑐᓱᓂ ᐃᒐᓱᑦᓱᓂᓗ, ᐊᒻᒪᓗ ᑕᑯᓐᓇᓲᖑᓕᕐᓂᒥᓂᒃ ᐃᓄᓐᓂᒃ ᑌᒣᓘᕐᑐᓂᒃ ᐃᑲᐅᕐᓂᐅᑉ ᓇᑉᐯᓇᖓᓂ. 
ᑕᒪᓐᓇ ᐅᖄᔭᐅᓗᐊᓚᐅᔪᔪᖅ ᐊᑦᑐᐊᑎᓪᓗᒍ ᐃᓄᐃᑦ ᑐᒃᑐᓲᖑᓂᖓᓄᑦ ᓂᒃᑯᓕᒍᑎᑦᓴᒥᓂᒃ ᓂᐅᕐᕈᑎᒋᓂᐊᕐᓱᒍ 
ᑭᖑᓪᓖᖏᓐᓂᒃ ᐱᖃᑦᑕᓱᒍ, ᑌᒣᓘᕐᑐᖃᓕᕐᒪᓗ ᐃᓚᖏᑦᑕ ᐊᑐᓲᖑᒍᓐᓀᓂᖓᓄᑦ ᐊᑯᓂᕆᒋᐊᖃᕐᓂᒥᓂᒃ ᐋᑦᑐᓯᐊᓚᖓᓗᑎᒃ 
ᐆᒪᔫᑉ ᐃᓘᓐᓇᓕᒫᖓᓂᒃ. 

ᓄᕐᕋᓂᒃ ᐋᑦᑐᓕᑐᐊᕋᒪ, 27 ᒍᓚᕿᓗᒍ ᐊᑦᑐᕈᓐᓇᑐᖓ ᐃᓚᐅᒍᓐᓀᑎᓪᓗᒋᑦ ᓂᐊᖁᖓ, ᑲᓈᖏᑦ ᐃᑎᒐᖏᓪᓗ. 
ᓇᒡᒍᐊᓯᖃᑦᑕᓱᒋᑦ, ᕿᒥᕐᓗᖓ, ᑐᓕᒫᖏᑦ. ᑐᓕᒫᖏᑦ ᐃᓗᐃᑦᑑᓈᖃᑦᑕᓱᒋᑦ ᐊᓂᕐᕋᒥ ᒥᑭᓪᓕᑎᕈᒫᕐᓂᐊᓱᒋᑦ. ᐅᓪᓗᒥ 
ᑌᒣᓘᓲᒍᑦᔭᒍᓐᓀᑐᑦ. - ᐅᒥᐅᔭᕐᒥᐅᖅ 

ᐊᖓᔪᑦᓯᒐᓭᑦ ᐃᓕᓐᓂᐊᑎᑕᐅᓯᒪᖕᖏᒪᑕ ᐋᑦᑐᓂᕐᒥᒃ ᐱᐅᓯᑦᓯᐊᖓᒍᑦ, ᑕᑯᓲᑦ ᐊᓯᒥᓂᒃ ᐊᒥᓱᕌᕐᑐᓂᒃ, 
ᑌᒣᒍᓐᓇᑐᕆᓯᓲᑦ, ᑭᓯᐊᓂ ᐋᑦᑐᓚᕆᕐᖃᔭᕋᑎᓪᓘᓃᑦ. ᑕᖃᓚᕿᓲᑦ ᖃᐅᔨᒪᑦᓯᐊᖏᒧᑦ - ᐱᔭᕇᕐᖃᔭᖕᖏᓚᕿᑦᓱᑎᒃ. 
ᖁᐊᑐᐊᕐᒪᓗ ᕿᒣᓐᓀᓲᖑᑦᓱᑎᒃ. ᑕᒐ ᐅᑦᑑᑎᒋᓗᒍ ᓯᑕᒪᐅᔪᕐᑐᕌᑦᓴᕈᓂ ᑖᕐᓯᓕᕐᑎᓗᒍ ᕿᒣᓐᓀᒐᔭᕐᑐᖅ. ᐊᒥᓱᕕᑦᓱᑎᒃ 
ᑌᒣᓘᖃᑦᑕᓯᒪᓕᕐᑐᑦ. — ᐱᓕ ᑖᓐ ᒣ, ᑕᓯᐅᔭᖅ 



3 8 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 2. ᐱᒻᒪᕆᐅᔪᑦ ᐊᒻᒪᓗ ᐱᐅᓯᑦᓯᐊᖑᓂᕐᐹᑦ ᐊᓐᓂᑐᕐᓂᒧᑦ

ᐴᕐᓯᓂᖅ ᐊᒻᒪᓗ ᓴᓂᕐᕓᓂᖅ ᐱᑦᓯᐊᓗᒋᑦ ᓂᕿᓂᒃ ᐅᖄᔭᐅᓚᐅᔪᒻᒥᔪᖅ ᐃᓚᐅᔪᓄᑦ ᖃᑦᓯᑐᐃᓐᓇᓕᒫᓂᒃ ᐅᑭᐅᓕᓐᓄᑦ. ᐃᓄᒻᒪᕇᑦ 
ᐃᓚᖏᑦ ᐅᖄᓚᐅᔪᔪᑦ ᐱᐅᓯᐅᓲᒥᒃ ᕿᓐᓂᓱᒋᑦ ᓂᖀᑦ ᐅᔭᕃᑦ ᐊᑖᓂ ᐅᑭᐊᒃᑯᑦ ᐊᒻᒪᓗ ᐅᑭᐅᒃᑯᑦ, ᓯᐊᕈᒋᐊᖅ ᐁᔭᐅᓛᕐᑎᓗᒋᑦ. 
ᑖᓐᓇ ᐱᕐᕈᓯᖅ ᐊᑐᕐᑕᐅᕙᓐᓂᖁᖅ ᐊᓯᐸᒍᒪᖕᖏᒧᑦ, ᐊᓐᓂᑐᕐᑕᐅᒍᑎᒥᓂ ᐃᓘᓐᓇᓂ ᐊᐅᓪᓚᐅᔭᐅᒍᓐᓇᖏᒃᑲᓗᐊᕐᐸᑦ. 
ᐃᓚᐅᔪᑦ ᐃᓚᖏᑦ ᐅᖄᓚᐅᔪᒻᒥᔪᑦ ᓱᓕ ᕿᒧᑦᓯᓂᒃ ᐊᑐᓲᖑᑎᓪᓗᒋᑦ, ᑐᕐᖁᐊᑎᕆᓲᕕᓂᐅᓂᕐᒥᓂᒃ ᑐᒃᑐᕕᓃᑦ ᐃᓚᖏᓐᓂᒃ 
ᑖᑦᓱᒪ ᑐᒃᑑᑉ ᑎᒥᖓᑕ ᐃᓗᐊᓄᑦ ᐅᓯᓗᒋᑦ ᐃᓱᐊᕐᑑᓂᐊᕐᒪᑕ, ᑌᒫᒃ ᑑᒃᑐ ᑖᓐᓇ ᐃᑉᐱᐊᔪᒋᓕᐅᑎᑦᓱᒍ. ᐃᓚᐅᔪᑦ ᐃᓚᖏᑦ 
ᐅᖄᓚᐅᔪᔪᑦ ᓂᕿᐅᑉ ᐃᒻᒥᓄᑦ ᐴᕐᓯᒪᖕᖏᓂᖓ ᑕᒪᑐᒥᖓ ᒪᓂᔨᑐᐃᓐᓇᕆᐊᖓ ᓯᓚᒻᒧᑦ ᐊᒻᒪᓗ ᓱᕐᕃᓂᕐᓗᕆᐊᖓ ᓂᕿᖓᑕ 
ᑎᐸᖓᓂᒃ. ᐴᕐᑐᐃᓂᖅ ᑐᒃᑐᕕᓂᕐᒥᒃ ᐃᒻᒥᓄᑦ-ᐴᕐᓱᒍ ᓇᓗᓀᕐᓯᒍᑕᐅᓯᒪᒻᒥᔪᖅ ᑐᒃᑐᕕᓂᐅᑉ ᓱᓇᓕᒫᖏᑦᑕ ᐅᑎᐅᑦᔭᐅᓂᖓᓂᒃ 
ᓱᓇᒥᒃ ᑕᒪᐅᙰᓐᓈᑐᖃᕐᑎᓇᒍ. ᑕᒪᒃᑯᐊ ᐱᐅᓯᐅᔪᑦ ᐴᕐᑐᐃᓂᕐᒧᑦ ᐊᒻᒪᓗ ᐊᐅᓪᓚᐅᔨᓂᕐᒧᑦ ᑐᒃᑐᕕᓂᕐᓂᒃ ᐅᖄᔭᐅᒋᐊᓪᓚᑐᑦ 
ᐃᓚᖓᓂ 3.1, ᐊᖑᕕᒐᒃᑯᓄᑦ ᐃᓚᐅᔪᑦ ᑕᓯᐅᔭᒥ ᐅᖃᓚᐅᔪᔪᑦ ᐸᕐᓇᕆᐊᒥᓂᒃ ᑐᒃᑐᓂᒃ ᐋᑦᑐᓂᕐᒥᒃ ᐃᓕᓐᓂᐊᕈᑎᓂᒃ 
ᓄᓇᓕᐅᑉ ᐃᓗᐊᓂ ᖃᐅᔨᒪᐅᓯᖅ ᐁᑦᑑᑎᒋᒍᒡᒪᑦᓱᒍ ᐱᑦᓯᐊᓗᓂ ᐋᑦᑐᓂᐅᑉ ᐊᒻᒪᓗ ᐴᕐᑐᐃᓂᐅᑉ ᑐᑭᐊᒍᑦ.  

2.6 ᐊᑐᑦᓯᐊᓂᖅ ᐊᒻᒪᓗ ᐅᐱᒍᓱᓐᓂᖅ ᐆᒪᔪᒥᒃ 
ᓄᓇᓕᓕᒫᑦ ᐊᒻᒪᓗ ᖃᑦᓯᑐᐃᓇᓂᑦ ᐅᑭᐅᓖᑦ ᐅᖃᖃᑦᑕᓚᐅᔪᔪᑦ ᐊᑐᑦᓯᐊᕆᐊᖃᕐᓂᒥᒃ ᐊᒻᒪᓗ ᐅᐱᒍᓱᑦᑐᓴᐅᓂᕐᒥᒃ 
ᑐᒃᑐᒥᒃ, ᐃᓄᒻᒪᕆᓐᓂᒃ ᑐᓴᕆᐊᕐᕕᖃᕐᓂᐹᖑᑦᓱᑎᒃ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓕᓐᓂᒃ ᖃᑦᓯᑐᐃᓐᓇᓂᑦ. ᐃᓚᐅᔪᑦ ᐊᒥᓱᑦ 
ᐅᖃᐅᓯᖃᖃᑦᑕᓚᐅᔪᔪᑦ ᖃᓄᖅ ᐊᑐᑦᓯᐊᓂᕐᐸᐅᓲᖑᓂᕐᒥᓂᒃ ᐃᓚᓕᒫᖏᓐᓂᒃ ᓂᕿᒧᑦ, ᐊᓐᓄᕌᓄᑦ, ᓴᓇᕐᕈᑎᓄᑦ ᐊᓯᖏᓐᓄᓗ, 
ᑕᒪᒃᑯᐊᓗ ᐅᖄᔭᐅᑦᓯᐊᐳᑦ ᐃᓚᖓᓂ 3.1.-ᒥ. ᐅᖃᕐᑕᐅᒪᑦ ᐃᓚᖓᓂ 3.1-ᒥ ᑌᒫᑦᓭᓇᖅ, ᐃᓚᐅᔪᑦ ᐅᖃᑦᓯᐊᖃᑦᑕᓚᐅᔪᔪᑦ ᖃᓄᖅ 
ᑐᒃᑑᑉ ᐃᓘᓐᓇᓕᒫᑲᓴᖓᑕ ᓂᕆᔭᑦᓴᐅᓂᖓᓂᒃ ᐊᒻᒪᓗ ᖃᓄᖅ ᑐᒃᑐᓕᒫᑦᓯᐊᖅ ᐊᑐᕐᑕᐅᓲᖑᒻᒪᖓᑦ. ᐃᓚᐅᔪᐃᑦ ᐃᓚᖏᑦ 
ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖄᓚᐅᔪᔪᑦ ᐱᒻᒪᕆᐅᒋᐊᖓ ᐊᐅᓪᓚᐅᔨᓗᓂ, ᓴᓂᕐᕓᓗᓂ ᐊᒻᒪᓗ ᓂᕆᔭᑦᓴᓕᐅᕐᓗᓂ ᑐᒃᑐᕕᓂᐅᑉ 
ᓂᕿᖓᓂᒃ ᐱᐅᓯᖃᕈᑎᒋᓗᒍ ᐱᕙᓪᓕᑎᑦᓯᒋᐊᓪᓚᑐᒥᒃ ᐊᒻᒪᓗ ᓱᓕᑎᑦᓯᔪᒥᒃ ᐱᐅᓯᕐᒥᒍᑦ ᑐᒃᑐᕕᓂᐅᑉ ᑎᐸᓪᓚᕆᖓᓂᒃ, 
ᐅᖃᕐᓱᑎᒃ ᕿᓐᓂᓂᕐᒥᒃ ᓂᕿᖓᓂᒃ ᐊᒻᒪᓗ ᐊᑯᓂᓂᑕᖕᖑᐃᓂᕐᒥᒃ, ᐊᒻᒪᓗ ᐴᕐᑐᐃᓂᕐᒥᒃ ᑐᒃᑑᑉ ᓂᕿᖓᓂᒃ ᑲᑎᒪᑎᑦᓯᐊᓱᒍ 
ᐃᑉᐱᐊᔪᓕᐅᕐᓱᓂ ᑎᒥᖓᓂᒃ, ᐊᓱᐃᓛᒃ ᓲᕐᓗ “ᖁᐊᖃᐅᑎᒥ ᓴᓗᐊᕐᓂᐅᓂᐊᖕᖏᒪᑦ” ᓄᐃᑕᑐᐃᓐᓇᓗᓂ. ᐃᓚᐅᔪᐃᑦ 
ᐃᓚᖏᑦ ᐅᖃᓚᐅᔪᔪᑦ ᐃᓱᒫᓗᓐᓂᒥᓂᒃ ᐊᒥᓱᖕᖑᐸᓕᐊᔪᑦ ᐃᓅᓱᓐᓂᓭᑦ ᐃᓄᐃᑦ ᓂᕆᓲᖑᒍᓐᓀᓂᖓᓂᒃ ᑐᒃᑐᕕᓂᓕᒫᒥᒃ, 
ᐊᒻᒪᓗ ᐱᒍᒪᑐᐃᓐᓇᓕᕐᓂᖓᓂᒃ ᐱᔪᒥᓇᕐᓂᐹᖏᓐᓂᒃ ᑭᓯᐊᓂ ᐆᑦᑑᑎᒋᓗᒍ ᒥᒥᖏᓐᓂᒃ, ᐊᓯᐅᔨᓕᕆᐊᖏᑕᓗ ᐊᓯᐊᒍᑦ 
ᐱᒋᐅᕐᓂᐅᒍᑎᓂᒃ ᐱᒻᒪᕆᐅᒻᒥᔪᓂᒃ, ᓲᕐᓗ ᒥᕐᓱᓂᕐᒥᒃ ᐊᓐᓄᕌᓂᒃ. ᐊᑕᐅᓯᐅᑉ ᐊᑯᓐᓈᕿᓂᒃ ᐅᑭᐅᓕᐅᑉ ᐅᖃᓚᐅᔪᔭᖓ 
ᐃᒫᒃ, ᐃᓅᓱᓐᓂᓭᑦ ᐃᓕᑦᓯᓴᓚᐅᕐᐸᑕ ᐱᒻᒪᕆᑎᑦᓯᓂᕐᓴᐅᒋᐊᖃᕐᓂᒥᓂᒃ ᓂᕿᒥᒃ, ᑖᓐᓇ ᑐᑭᖃᕐᑎᓗᒍ ᓂᕆᖃᑦᑕᓂᕐᒥᒃ ᐊᒻᒪᓗ 
ᐅᐱᒍᓱᓐᓂᒥᒃ ᐆᒪᔫᑉ ᐃᓘᓐᓇᓕᒫᖓᓂᒃ. 

ᐅᕕᒐᕐᓂᓴᓂᒃ ᐃᓕᑦᓯᖁᔨᒐᔭᕆᕗᖓ ᖃᓄᖅ ᑕᒪᓐᓇ ᐱᐅᓂᖃᕐᒪᖔᑦ, ᓂᕿᐅᑉ ᐱᒍᒥᓇᕐᓂᖓᓂᒃ. ᖃᓄᖅ 
ᓂᕿᓕᕆᓲᒍᒻᒪᖔᑕ ᓈᒻᒪᓈᕐᑐᑯᑦ, ᖃᓄᖅ ᑐᒃᑐᓂᐊᓲᒍᒻᒪᖔᑕ, ᖃᓄᖅ ᐋᑦᑐᑕᐅᓲᒍᒻᒪᖔᑕ ᖃᓄᖅ 
ᐊᑑᑎᖃᕐᑎᑕᐅᑦᓯᐊᓲᒍᒻᒪᖔᑕ. ᐅᐃᒪᑐᐃᓐᓇᑑᔮᓲᒍᓕᕐᒪᑕ, ᓚᕙᒻᒥᒪᑕ ᐊᓯᒃᑲ. — ᔭᔭᒥᐊ (ᐃᐊᑎ) ᖁᒫᓗᒃ, ᐅᒥᐅᔭᖅ 

2.7 ᐊᕕᓐᓂᖅ ᐊᓐᓂᑐᕐᑕᐅᔪᒥᒃ
ᐊᕕᖃᑦᑕᓂᖅ ᑐᒃᑐᕕᓂᕐᒥᒃ ᐅᖄᔭᐅᓚᐅᔪᔪᖅ ᐃᓚᐅᔪᐃᑦ ᐃᓚᖏᓐᓄᑦ ᖃᑦᓯᓕᒫᓂᒃ ᐅᑭᐅᓕᓐᓄᑦ ᐱᒻᒪᕆᐹᓘᓂᕋᕐᑕᐅᓱᓂ. 
ᐅᖄᔭᐅᓂᖓᑎᑐᑦ ᐃᓚᖓᓂ 3.1-ᒥ, ᐃᓚᐅᔪᐃᑦ ᐃᓚᖏᑦ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖄᓚᐅᔪᔪᑦ ᐊᕕᖃᑎᒌᓐᓂᐅᑉ 
ᐱᒻᕆᐅᖏᓐᓇᓂᖓᓂᒃ ᓄᓇᓕᖓᑕ ᐃᓗᐊᓂ, ᐃᓚᖏᑦ ᐊᑯᓐᓈᕿᓂᒃ ᐅᑭᐅᓖᑦ ᐊᒻᒪᓗ ᐃᓄᒻᒪᕇᑦ ᐅᖄᒻᒥᑎᓪᓗᒋᑦ 
ᐃᓱᒫᓗᓐᓂᒥᓂᒃ ᐊᕕᖃᑎᒌᓐᓂᖅ ᓲᖑᓂᕐᓴᐅᒍᓐᓇᑐᖁᑎᒋᑦᓱᒍ. 

ᐊᕕᖃᑎᖃᖃᑦᑕᓂᖅ ᑌᒪᖕᖓᑦ ᐱᐅᔪᐊᓗᒃ...ᓇᐅᓕᒫᑦ ᑌᒣᑦᑑᔪᑦᓴᐅᒐᓗᐊᑦ. — ᓴᓪᓗᓂ ᐃᓚᐅᔪᖅ 

ᐃᓚᐅᔪᐃᑦ ᐃᓚᖏᑦ ᐅᖃᖃᑦᑕᓚᐅᔪᔪᑦ ᐊᓕᐊᓕᕐᐸᓕᐊᓂᕐᒥᒃ ᑐᒃᑐᕕᓂᕐᒥᒃ ᓂᐅᕐᕈᓯᕐᓂᒥᒃ ᐆᒪᔪᕐᓂᐊᑎᓂᒃ ᓴᐳᒻᒥᔨᒃᑯᓄᑦ 
ᐅᕝᕙᓗᓘᓐᓃᑦ ᓇᐅᑐᐃᓐᓇᓄᑦ ᐃᓄᓐᓄᑦ ᓄᓇᓕᓐᓂ ᐊᒻᒪᓗ ᓄᓇᓖᑦ ᐊᑯᓐᓂᖓᑎᒍᑦ, ᑕᒪᓐᓇᓗ ᐅᖄᔭᐅᒻᒥᓱᓂ ᐃᓚᖏᓐᓂᒃ 

3.1 ᐊᒻᒪᓗ 4.1-ᒥ. ᐃᓄᒻᒪᕆᒃ ᓴᓪᓗᓂ ᐅᖃᓚᐅᔪᔪᖅ ᐊᖑᓇᓱᑦᑏᑦ ᑕᒪᖏᓐᓂᒃ ᐊᑐᕐᐸᒋᐊᖏᓐᓂᒃ—ᓂᐅᕐᕈᓯᕐᐸᓱᑎᒃ 
ᐆᒪᔪᕐᓂᐊᑎᓂᒃ ᓴᐳᒻᒥᔨᒃᑯᓄᑦ ᐊᒻᒪᓗ ᐊᕕᑉᐸᓱᑎᒃ ᐊᓐᓂᑐᕐᑕᒥᓂᒃ, ᐊᑕᐅᓯᖅ ᐊᑯᓐᓈᕿᓂᒃ ᐅᑭᐅᓕᒃ ᐅᖄᒻᒥᑎᓪᓗᒍ  
ᑐᒃᑐᕕᓂᐅᑉ ᓂᐅᕐᕈᑕᐅᓂᖓ ᒥᑭᓪᓕᑎᕆᒋᐊᖓ ᐊᕕᖃᑎᒌᓐᓂᒥᒃ.

ᑐᒃᑐᓂᐊᓲᑦ ᓂᒃᑯᓕᕐᓱᑎᑦ ᓂᐅᕐᕈᓯᓲᖑᓕᕐᒪᑕ, ᐊᕕᖃᑎᖃᕈᒪᓲᖑᒍᓐᓀᑐᑦ... ᑌᒣᑦᑑᓕᕐᑐᖅ ᐅᓪᓗᒥ 
ᓲᑭᐊᒻᒪᕆᐊᓘᒐᓗᐊᖅ, ᐊᐅᓚᕐᖃᔭᑦᔭᖏᑕᒃᑲ, ᐃᓱᒪᒥᒻᒪᑕ. ᓂᕿᙯᓐᓇᓂᐊᕈᒪᑐᐊᕈᑎᒃ ᑐᒃᑐᕕᓂᕐᒥᒃ ᖃᐅᔨᒋᐊᓖᑦ 
ᖃᓄᖅ ᑐᑭᖃᕐᒪᖔᑦ ᓲᓱᑦᓴᓂᖅ — ᐹᐱ ᐋᓇᓈᖅ, ᑲᖏᕐᓱᐊᓗᒃᔪᐊᖅ 

ᐃᓄᒻᒪᕆᒃ ᐊᑕᐅᓯᖅ ᐅᖄᓚᐅᔪᔪᖅ ᐃᒫᒃ ᐃᓕᑦᓯᑎᑕᐅᓯᒪᒋᐊᒥᒃ, ᐋᑦᑐᓯᐊᖃᑦᑕᓂᖅ ᐱᒻᒪᕆᐅᒋᐊᖓ ᐊᕕᖃᑎᖃᑦᓯᐊᓚᖓᓗᓂ 
ᑌᒃᑯᓂᖓ ᐱᒋᐊᓕᓐᓂᒃ, ᐊᓯᒋᒻᒥᔭᖓ ᐃᓄᒻᒪᕆᒃ ᐅᖄᑎᓪᓗᒍ ᐃᓱᒫᓗᓐᓂᒥᓂᒃ ᖃᓄᖅ ᑲᒪᑦᓯᐊᕋᑎᒃ ᐋᑦᑐᓲᖑᓂᐅᑉ 
ᑐᑭᖃᓕᕐᓂᖓᓂᒃ ᐃᓄᐃᑦ ᐊᕕᖃᑎᖃᑦᓯᐊᕈᓐᓀᓂᖓᓂᒃ ᐃᓄᒻᒪᕆᓐᓂᒃ ᑌᒃᑯᓂᖓᓕᒫᖅ ᑐᒃᑑᑉ ᐃᓚᒐᓚᖏᓐᓂᒃ 
ᒪᒪᕆᓂᕐᐹᕆᒐᔭᕐᑕᖏᓐᓂᒃ:

ᐅᓪᓗᒥ ᓂᕿᒥᒃ ᐊᕕᒍᓯᖃᓲᒍᓕᕐᑐᑦ ᕿᒻᒥᖃᐅᑎᑦᓴᓂᒃ ᓇᑲᑎᕆᔪᕐᑎᑐᑦ. (ᐅᕕᒐᕐᓂᓭᑦ ᒪᙯᑦᑏᑦ ᑐᕐᑑᑉ ᒪᒪᕐᓂᖏᓐᓂᒃ 
ᐃᓄᒻᒪᕆᓐᓄᑦ ᒪᒪᕆᔭᐅᔪᓂᒃ ᐃᓱᒪᓲᒍᑦᔭᒍᓐᓀᒪᑕ. ᑌᒣᓘᓲᒍᑦᔭᒍᓐᓀᑐᑦ. ᓂᕿᑐᐃᓐᓇᐅᓚᐅᕐᐸᑦ, ᐊᕕᖃᑎᖃᓲᑦ, 
ᖃᓄᐃᑦᓴᔭᒐᑎᒃ ᐃᓱᒪᒐᓱᐊᑦᔭᒐᑎᒃ ᐃᓄᒻᒪᕆᓐᓄᑦ ᒪᒪᕆᔭᐅᒐᔭᕐᑐᓂᒃ. — ᑌᕕᑎ ᓂᕕᐊᕐᓯ, ᐅᒥᐅᔭᖅ 



3. ᐱᒋᐅᕐᓂᐅᒍᑏᑦ ᐁᑦᑑᑕᐅᓂᖏᑦ  
ᐊᒻᒪᓗ ᐃᓕᓐᓂᐊᑕᐅᓂᖏᑦ

ᐊᑖᑕᒐ ᐃᓕᑦᓯᓯᒪᔪᖅ ᐊᑖᑕᑦᓯᐊᕋᓂᑦ ᐅᕙᖓᓕ ᐊᑖᑕᒐᓂᑦ, ᖃᐅᔨᒪᑦᓯᐊᓚᕿᔪᖓ 
ᑐᒃᑐᓂᒃ, ᖃᓄᖅ ᐋᑦᑐᑕᐅᓲᖑᒻᒪᖔᑦ.  
–  ᓘ ᑲ ᓯ  ᐃ ᑦ ᑐ ᖅ  ᑲ ᖏ ᕐ ᓱ ᐊ ᓗ ᒃ ᔪ ᐊ ᖅ

ᐃᓘᓐᓇᑎᒃ ᓄᓇᓖᑦ ᐊᒻᒪᓗ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖃᖃᑦᑕᓚᐅᔪᔪᑦ ᐃᓕᓐᓂᐊᓂᕐᒥᒃ ᐊᑦᑐᐊᑎᓪᓗᒍ ᐊᓐᓂᑐᕐᓂᒧᑦ 
ᐱᒻᒪᕆᓐᓂᒃ ᐊᒻᒪᓗ ᐱᐅᓯᕐᓂᒃ. ᑭᖑᕚᕇᓂ ᐃᓕᓐᓂᐊᓂᖅ ᖃᓂᑦᑐᒥᒃ ᐱᑐᑦᓯᒪᓂᖃᕐᖁᖅ ᑐᒃᑐᓂᒃ ᐊᓐᓂᑐᕐᓂᑯᑦ 
ᐱᒻᒪᕆᐅᑎᑦᓯᒍᑎᓄᑦ ᐊᒻᒪᓗ ᐱᐅᓯᕐᓄᑦ ᐅᖄᔭᐅᔪᓄᑦ ᐃᓚᖓᓂ 2-ᒥ. 

ᐃᓚᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐅᖄᓚᐅᔪᔪᑦ ᐃᓕᓐᓂᐊᓯᒪᓂᕐᒥᓂᒃ ᖃᓄᖅ ᐊᓐᓂᑐᕆᐊᒥᒃ, ᐋᑦᑐᕆᐊᒥᓪᓗ ᐊᒻᒪᓗ 
ᑐᒃᑐᕕᓂᓕᕆᓂᕐᒥᒃ. ᐃᓕᑦᓯᒍᑎᐅᓂᕐᐹᖅ ᐅᖃᕐᑕᐅᔪᓂ, ᖃᑦᓯᑐᐃᓐᓇᓂᒃ ᐅᑭᐅᓕᓐᓄᑦ, ᑕᑯᓐᓇᓂᐅᓯᒪᔪᖅ ᒪᓕᖃᑦᑕᓱᓂ 
ᐃᓚᒋᔭᓂᒃ ᒪᙯᑦᑎᓗᒋᑦ. ᐊᒥᓲᓂᕐᓭᑦ ᐃᓅᓱᑦᑐᑦ ᐃᓚᐅᔪᐃᑦ ᐅᖄᓚᐅᔪᒻᒥᔪᑦ ᑌᒫᑦᓭᓇᖅ ᐆᒪᔪᕐᓯᐅᕆᐅᕐᓴᓯᒪᓂᕐᒥᓂᒃ. ᐃᓚᐅᔪᑦ 
ᐃᓚᖏᑦ ᐅᖃᓚᐅᔪᔪᑦ ᐅᖃᐅᑦᔪᑕᐅᓯᒪᓪᓗᐊᖏᓐᓂᒥᓂᒃ ᖃᓄᐃᓘᕐᑐᓴᐅᒻᒪᖔᕐᒥᒃ ᐊᒻᒪᓗ ᖃᓄᐃᓘᕆᐊᖃᖕᖏᒪᖔᕐᒥᒃ, 
ᐃᓕᓐᓂᐊᓂᖅ ᑕᑯᓐᓇᓂᕐᒨᓕᖓᕙᓪᓗᑎᓪᓗᒍ.   

ᕿᒧᑦᓯᓲᒍᐃᓐᓈᓱᑕ ᐊᖓᔪᕐᖄᑎᓐᓄᑦ ᐃᓕᓴᕐᑕᐅᕙᓚᐅᕐᖁᒍᑦ, ᓇᒻᒥᓂᕐᓕ ᐊᖑᑏᓐᓂᒃ ᒪᕐᕉᓂᓗᐊᖕᖑᐊᖅ 
ᐃᓕᑦᓯᕕᖃᕐᓯᒪᕗᖓ, ᓇᒧᓕᒫᖅ ᒪᓕᑦᓱᒋᑦ ᓱᓇᓗᓐᓃᑦ ᐊᓯᐸᑦᑕᐅᓚᖓᑦᔭᑎᓐᓇᒍ, ᐃᓘᓐᓇᖓ 
ᐊᑐᕐᑐᓴᐅᓚᖓᑎᓪᓗᒍ. ᐊᓪᓛᑦ [ᐃᕐᓂᕋ ᑎᒍᐊᕋ] ᑕᒫᓃᓚᐅᑯᒻᒥᔪᖅ, ᐅᕙᓐᓂᒃ ᒪᓖᓐᓇᐸᓚᐅᕐᑐᖅ 
ᒪᙯᑦᑎᓗᖓ, ᐋᑦᑐᑎᓪᓗᖓ ᑕᑯᓐᓇᓱᓂ, ᐊᕕᖃᑎᖃᕐᑎᓗᖓ ᓂᕿᖓᓂᒃ ᑕᑯᓐᓇᓱ, ᓂᕿᓂᒃ ᐱᐅᓕᐊᕐᑎᓗᖓ 
ᓂᕿᓕᕆᑎᓪᓗᖓᓗ. ᑕᒪᓐᓇ ᐃᓕᑦᓯᓯᒪᔭᖓ ᑌᒣᑦᓭᓇᕐᓗ ᐱᐅᓯᖃᕈᓐᓇᓕᕐᓱᓂ ᐱᐅᓯᕆᓯᒪᔭᒃᑲᓂᒃ ᐊᑐᕐᓱᓂ. 
— ᐅᐃᓕ ᖁᒫᓗᒃ, ᐅᒥᐅᔭᖅ 

ᐊᒥᓱᑎᒍᑦ ᐊᑖᑕᕗᑦ, ᓂᑦᔮᖃᑦᑕᓯᒪᕐᖂᔭᖏᑦᑐᑦ ᐃᓕᓭᓕᕋᒥᒃ. ᑕᑯᓐᓇᑐᐃᓐᓇᓱᑕ ᐃᓕᑦᓯᓯᒪᔪᒍᑦ. — ᐅᒥᐅᔭᕐᒥᐅᖅ 

ᐃᓚᖏᑦ ᐅᖄᓚᐅᔪᔪᑦ ᐊᑖᑕᒃᑯᖏᑦ ᐊᓯᖏᓪᓘᓃᑦ ᒪᙯᑦᑎᓯᔨᖏᑦ ᑐᑭᑖᕐᓯᒪᓕᕐᒪᑕ ᐊᑐᐃᓐᓇᐅᓕᕆᐊᖏᑦ ᑭᓯᐊᓂ, 
ᐆᑦᑐᕋᕐᑎᑕᐅᕙᓐᓂᕕᓂᖏᓐᓂᒃ ᐃᓕᑦᓯᓂᐊᕐᒪᑕ ᐊᑐᖃᑦᑕᓕᕈᑎᒃ. ᒪᕐᕉᒃ ᐃᓄᒻᒪᕇᒃ ᐅᖄᓚᐅᔪᔫᒃ ᕿᓄᐃᓵᕆᐊᖃᕐᓯᒪᓂᕐᒥᓂᒃ 
ᐃᓅᓱᑦᑑᓱᑎᒃ, ᓱᒐᓚᖁᔭᐅᑦᔭᖏᓐᓇᒥᒃ ᐃᒫᒃ ᖁᑭᕆᐊᖁᔭᐅᒐᑎᒃ ᑐᒃᑐᓂᒃ ᑐᑭᑖᕐᑕᐅᖏᓐᓂᖓᓂ ᐊᑐᐃᓐᓇᐅᓕᕆᐊᖏᑦ. 
ᐃᓚᐅᔪᑦ ᐃᓚᖏᑦ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖄᓚᐅᔪᒻᒥᔪᑦ ᐃᓕᑦᓯᒍᑎᖃᕐᓯᒪᓂᕐᒥᓂᒃ ᐅᓂᒃᑳᑐᐊᓂᒃ ᐅᕝᕙᓗᓘᓐᓃᑦ 
ᐃᓕᓐᓂᐊᑎᑦᓯᒍᑎᓂᒃ ᐁᑦᑑᓯᐊᕕᓂᕐᒥᓂᒃ ᐅᖃᐅᓯᒃᑯᑦ ᐊᑖᑕᒃᑯᒥᓂᒃ, ᐊᑖᑕᑦᓯᐊᑯᒥᓂᓪᓘᓃᑦ ᐊᓯᖏᓐᓂᓘᓐᓃᑦ 
ᐃᓄᒻᒪᕆᐅᓂᕐᓴᓂᒃ ᐃᓚᒥᓂᒃ. ᐃᓚᖏᑦ ᐅᖄᓚᐅᔪᒻᒥᔪᑦ ᐃᓕᑦᓯᒍᑎᖃᕐᓯᒪᓂᕐᒥᓂᒃ ᓇᓗᓀᒃᑯᑕᓕᐊᖑᓯᒪᔪᓂᒃ 
ᓄᓇᒥ ᐃᓄᓐᓄᑦ, ᐆᑦᑑᑎᒋᓗᒋᑦ ᐃᓄᒃᓱᐃᑦ, ᐆᒪᔪᓂᓪᓘᓃᑦ, ᐆᑦᑑᑎᒋᓗᒋᑦ ᐊᕐᖁᓯᓂᕐᓂᒃ, ᑕᒪᒃᑯᐊ ᐃᓚᖃᕐᐸᑎᓪᓗᒋᑦ 
ᐅᓂᒃᑳᑐᐊᓂᒃ ᑌᒪᖕᖓᒐᓚᒃ. 

ᐊᓈᓇᒐ ᐅᕕᒃᑲᐅᑎᓪᓗᒍ ᑐᒃᑐᓕᐋᓗᕕᓂᖅ. ᐱᓱᑉᐸᓚᐅᕐᑐᒍ ᐊᓈᓇᒐᓗ ᐱᐊᕋᐅᑎᓪᓗᖓ, ᐊᓈᓇᒐ 
ᐅᖃᖃᑦᑕᓯᒪᔪᖅ ᑕᑯᑎᑦᓯᓱᓂ ᑐᒃᑐᐃᑦ ᐊᕐᖁᓯᓂᖏᓐᓂᒃ, ᐅᑉᐱᕆᖃᑦᑕᓯᒪᖕᖏᑕᕋ, ᑭᓯᐊᓂ ᐅᓪᓗᒥ ᑌᒫᑦᓭᓇᖅ 
ᑕᑯᕙᓕᕐᑐᖓ (ᐊᒻᒪᓗ ᐅᓂᒃᑳᐸᓕᕐᓱᖓ) ᐅᓂᒃᑳᖃᑦᑕᓯᒪᔭᖏᑦᑕ ᐊᑦᔨᖏᓐᓂᒃ ᐃᕐᓂᕋᓄᑦ. — ᓅᒪ ᓯᓅᐹ, 
ᑲᖏᕐᓱᐊᓗᒃᔪᐊᖅ ᑌᑦᓱᒪᓂᐋᓗᒃ 

ᓴᓪᓗᓂ, ᐃᓄᒻᒪᕆᒻᒥᒃ ᐅᖃᕐᑐᖃᓚᐅᔪᔪᖅ ᐊᒥᓲᓂᕐᓭᑦ ᐊᓐᓂᑐᕐᑎᓂ ᐃᓕᑦᓯᒋᐊᖃᕐᓯᒪᓂᖓᓂᒃ ᓄᓇᓕᓐᓂᒃ ᐊᓯᓂᒃ, ᑐᒃᑐᐃᑦ 
ᐊᐅᓪᓚᓯᒪᓐᓂᒪᑕ ᐊᑯᓂᐊᓗᒃ ᖃᓂᑕᖏᓐᓂᒃ ᐊᕐᕌᒍᓄᑦ ᖃᒻᒥᓂᑕᕐᓄᑦ ᑎᑭᑦᓱᒍ. 

ᐃᓚᐅᔪᐃᑦ ᐃᓚᖏᑦ, ᖃᑦᓯᑐᐃᓐᓇᓂᒃ ᐅᑭᐅᓖᑦ, ᐅᖄᓚᐅᔪᔪᑦ ᐃᓱᒫᓗᒍᑎᒥᓂᒃ ᐃᓚᑰᒋᐊᖓ ᖃᐅᔨᒪᐅᓯᖅ ᐃᓅᓱᓐᓂᓭᑦ 
ᐃᒻᒧᐊᓂ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓕᓐᓂ ᐊᓪᓛᑦ ᐊᓐᓂᑐᕐᑎᓂ. ᑖᒃᑯᐊ ᐃᓚᑰᒍᑕᐅᔪᑦ ᐃᓚᖏᑦ ᐅᖄᔭᐅᔪᑦ ᐃᓚᖓᓂ 2-ᒥ 
ᖁᓛᓂ, ᐊᑦᑐᐊᓱᑎᒃ ᐱᐅᓯᐅᓲᑦ ᐃᓚᖏᓐᓄᑦ ᐅᖃᕐᑕᐅᔪᓄᑦ. ᐊᑕᐅᓯᕐᒃ ᐃᓄᒻᒪᕆᒃ ᐅᒥᐅᔭᒥ, ᑌᒣᒐᓗᐊᕐᑎᓗᒍ, ᐅᖃᓚᐅᔪᔪᖅ 
ᐃᓅᓱᓐᓂᓭᑦ ᐱᕕᓕᒫᒥᓄᑦ ᐱᐅᓯᑐᖃᕐᓂᒃ ᒪᓕᒐᓱᒋᐊᖏᓐᓂᒃ. 

ᐃᓱᒫᓗᓐᓇᑐᖃᓕᕐᑐᖅ ᐅᕕᒐᕐᓂᓭᑦ ᐱᑦᔪᑎᒋᑦᓱᒋᑦ. ᐃᓕᓴᕐᑕᐅᔭᒍᓐᓀᑐᑦ ᓂᕿᒥᒃ ᑲᒪᑦᓯᐊᕈᓯᒥᒃ, ᖃᓄᖅ 
ᐆᒪᔪᕐᓂᐊᕈᓯᕐᒥᒃ ᓂᕿᓕᕆᑦᓯᐊᕈᓯᕐᓂᓗ. ᐃᓕᓴᕐᕕᒧᑦ ᐃᓕᓴᕐᑕᐅᔭᖏᑦᑐᑦ ᑕᒪᒃᑯᓂᖓ. ᐊᓱᐃᓛ 
ᐃᓕᑦᓯᓂᐊᑦᔭᒍᓐᓀᕋᒥᒃ ᓂᕿᒥᒃ ᐊᕕᑦᓯᐊᕈᓯᒥᒃ ᓂᕿᒥᓪᓗ ᐊᑦᑕᓀᑦᑑᑎᑦᓯᓂᕐᒥᒃ. — ᑌᕕᑎ ᓂᕕᐊᕐᓯ, ᐅᒥᐅᔭᖅ 

ᐊᒥᓱᐃᓂᒃ ᐊᕝᕕᐊᓗᑕᕐᓂᒃ ᐁᑦᑑᑎᖃᕐᓂᒧᑦ ᖃᐅᔨᒪᐅᓯᕐᒥᒃ ᐱᒋᐅᕐᓂᐅᒍᑎᓂᓪᓗ ᐃᓅᓱᓐᓂᓴᓄᑦ ᐱᑕᖃᓚᐅᔪᔪᖅ ᐃᓚᐅᔪᐃᑦ 
ᓇᓗᓀᖃᑦᑕᑕᖏᓐᓂᒃ. ᐊᒥᓱᒐᓓᑦ ᐃᓅᓱᓐᓂᓭᑦ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓖᑦ ᐃᓚᐅᔪᑦ ᐃᓄᒃᔪᐊᒥ ᐅᖄᓚᐅᔪᔪᑦ ᐃᑭᑦᑐᐊᐲᑦ 
ᐃᓅᓱᑦᑐᐃᑦ ᒪᓕᑲᑕᓐᓂᒥᒃ ᐃᓕᑦᓯᒍᑎᖃᕐᐸᓕᕆᐊᖏᑦ ᐅᓪᓗᒥ. ᐃᓅᓱᑦᑐᒋᐊᖑᓂᕐᒥᓂ ᐊᒻᒪᓗ ᐃᓕᓴᕐᕕᒥ ᐃᓕᓴᕐᓂᒥᓂ, 
ᐱᔭᑦᓴᖃᕐᑎᑕᐅᓲᑦ ᒪᓕᒍᓐᓇᕋᑎᓪᓗ, ᐊᒻᒪᓗ ᐊᖏᓕᒋᐊᕋᒥᒃ ᐅᕕᒃᑲᐅᓕᕐᓱᑎᒃ ᐃᒻᒥᓃᓐᓇᖅ ᒪᙯᒋᐅᕐᓴᓯᓲᖑᓕᕐᓱᑎᒃ, 
ᐅᕝᕙᓗᓘᓐᓃᑦ ᒪᙯᒍᓐᓇᖏᓪᓚᕆᑦᓱᑎᒃ ᒪᙯᓯᐅᑎᖃᖕᖏᒧᑦ ᐅᕝᕙᓗᓘᓐᓃᑦ ᒪᓕᒐᑦᓴᒥᒃ ᐃᓚᖃᖕᖏᒧᑦ. ᐃᓄᒻᒪᕇᑦ ᐃᓚᖏᑦ 
ᐅᖄᓚᐅᔪᔪᑦ ᓄᑖᖑᓕᕐᑐᑦ ᐱᐅᒡᒍᑏᑦ ᑕᒪᒃᒋᓂᓯᒪᓂᖓᓂᒃ ᐊᔪᕐᓇᖏᑦᑐᐹᓘᑎᑦᓯᓂᕐᒥᒃ ᐃᓅᓱᑦᑐᓄᑦ ᐊᓐᓂᑐᕐᓂᒥᒃ ᐊᓯᒥᓂᒃ 
ᖃᐅᔨᒪᔨᖃᑦᔭᒐᑎᒃ, ᐊᒻᒪᓗ ᐊᓯᐊᓄᑦ ᓴᖑᒪᐅᑕᐅᓂᕐᒥᒃ ᐊᓱᐃᓛᒃ ᐃᓅᓱᑦᑐᐃᑦ ᐃᓕᑦᓯᒍᒪᖕᖏᓚᕿᑎᓪᓗᒋᑦ. 

ᐅᒥᐅᔭᕐᒥᐅᒃ ᐃᓄᒻᒪᕇᒃ, ᑌᕕᑎ ᓂᕕᐊᕐᓯ (ᑕᓕᕐᐱᐊᓂ) ᐊᒻᒪᓗ ᒍᐃᓕ ᖁᒫᓗᒃ (ᕿᑎᖓᓂ), ᐅᖄᔫᒃ ᑐᒃᑐᓂᒃ ᖃᐅᔨᒪᐅᓯᕐᒥᓂᒃ
ᐊᑦᔨᖑᐊᖅ: ᓗᐊᕆ ᐴᑉᕇ

ᖁᑭᐅᑏᑦ ᓄᑖᑦ ᐊᐅᓚᒍᑏᓪᓗ ᓄᑖᑦ ᐱᓕᕐᑎᓗᒋᑦ ᐱᔭᕆᐊᑭᑦᑐᐊᐱᐅᓕᕐᑐᖅ. ᖃᖓᑐᐃᓐᓇᖅ ᐊᐅᓪᓚᕈᓐᓇᓕᕐᑐᑦ 
ᐃᓄᒻᒪᕆᒻᒥᒃ ᐁᑉᐸᖃᕋᔭᕆᐊᒥᒃ ᐃᓱᒪᑦᔭᒐᑎᒃ ᐃᓕᓭᓂᐊᕐᑐᒥᒃ ᒪᙯᓕᕐᐸᑕ, ᖃᓄᐃᓘᕆᐊᖃᕆᐊᒥᒃ 
ᓇᒧᖕᖓᕆᐊᖃᕆᐊᒥᓪᓗ. — ᐅᐃᓕ ᖁᒫᓗᒃ, ᐅᒥᐅᔭᖅ 

ᐃᑯᒪᐅᑎᒨᕐᑐᑦ ᐊᑐᕐᑕᐅᓗᐊᕐᓂᑯᖏᓐᓄᑦ, ᑕᓚᕖᓭᑦ, ᖃᕆᑕᐅᔮᐲᑦ ᐃᑯᒪᐅᑎᒨᕐᑐᓕᒫᓪᓗ ᐅᓪᓗᒥ ᐊᑐᕐᑕᐅᓕᕐᑐᑦ, 
ᐃᓕᑦᓯᒐᓱᐊᕐᔭᒍᓐᓀᑐᑦ ᑐᓴᑐᐊᕋᒥᓪᓗ ᑐᒃᑐᓂᒃ ᖃᓂᑦᑑᓕᕐᑐᓂᒃ ᑐᒃᑐᓂᐊᕆᐊᓯᕙᑦᑐᑦ ᖃᓄᐃᓘᕆᐊᖃᕆᐊᒥᒃ 
ᖃᐅᔨᒪᑦᔭᒐᑎᒃ. — ᑌᕕᑎ ᓂᕕᐊᕐᓯ, ᐅᒥᐅᔭᖅ 

ᐃᓅᓱᓐᓂᓴᖅ ᐃᓚᐅᔪᖅ ᐅᖄᓚᐅᔪᔪᖅ ᐱᒋᐊᖕᖓᓂᖓᓂ ᐆᒪᔪᕐᓯᐅᕆᐊᒥᒃ ᐃᓕᓐᓂᐊᓂᕐᒥᓂ, ᐃᓄᐃᑦ 
ᐅᐃᒻᒪᖓᒍᓐᓇᓂᖏᓐᓂᒃ ᐊᒻᒪᓗ “ᖁᑭᐅᑎᒥᒃ ᓯᒃᑮᒍᐊᕐᑑᓗᑎᒃ”, ᑌᒣᓐᓂᒥᒐᒥ, ᐃᓕᑦᓯᖏᓐᓂᒥᓂ. 

ᐊᒥᓱᐃᓂᒃ ᐋᕐᕿᕈᑎᑦᓴᓂᒃ ᐃᓚᐅᔪᐃᑦ ᐃᓱᒪᒋᔭᐅᖁᔨᓚᐅᔪᒻᒥᔪᑦ ᐅᕝᕙᓗᓘᓐᓃᑦ ᑲᔪᓯᑎᑕᐅᔪᖃᓕᕇᕐᓱᓂ ᐃᑲᔪᕐᓯᐅᑎᒋᑦᓱᒋᑦ 
ᐃᓅᓱᑦᑐᓂᒃ ᐃᓕᑦᓯᓂᐊᕐᒪᑕ ᐱᕐᖁᓯᑎᒍᑦ ᐊᓐᓂᑐᕐᓂᒧᑦ ᐱᒻᒪᕆᓐᓂᒃ ᐊᒻᒪᓗ ᐱᒋᐅᕐᓂᐅᒍᑎᓂᒃ. ᐃᓚᐅᔪᑦ ᑌᓯᓚᐅᔪᔪᑦ 
ᐅᓪᓗᒥ ᓱᒋᐊᕈᑕᐅᓯᒪᓕᕐᑐᓂᒃ, ᐃᓚᖃᕐᑎᓗᒋᑦ ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᓂᕐᒥᒃ ᐅᒥᐅᔭᒥ, ᑌᑲᓂ ᐃᓕᓴᕐᑐᑦ 
ᐃᓕᓐᓂᐊᑎᑕᐅᕙᑦᑎᓗᒋᑦ ᐋᑦᑐᓂᕐᒥᒃ ᐊᒻᒪᓗ ᖃᓄᖅ ᑐᒃᑐᒥᒃ ᑐᖁᑦᓯᒋᐊᒥᒃ; ᐅᓈᖅ ᐊᖑᑏᑦ ᑲᑐᑦᔨᖃᑎᒌᓐᓂᖓᓂᒃ 
ᐃᓄᒃᔪᐊᒥ, ᑖᒃᑯᐊ ᓄᐃᑕᑦᓯᑎᓪᓗᒋᑦ ᓄᓇᓕᓐᓄᑦ-ᑐᖕᖓᔪᒥᒃ ᐃᓱᒻᒪᓭᒍᑎᒥᒃ ᐃᓕᓐᓂᐊᑎᑦᓯᒍᑎᒋᑦᓱᒍ ᒪᙯᓐᓂᒨᓕᖓᔪᓂᒃ 
ᐱᒋᐅᕐᓂᐅᒍᑎᓂᒃ; ᐊᒻᒪᓗ ᑐᒃᑐᐃᑦ ᐊᒥᖏᓐᓂᒃ ᐱᑦᓴᓕᐅᕐᓂᒥᒃ ᐃᓕᓐᓂᐊᕈᑎᒥᒃ ᑲᖏᕐᓱᐊᓗᒃᔪᐊᒥ, ᒪᕐᕉᒃ ᐃᓚᐅᔫᒃ 
ᑖᒃᑯᓂᖓ ᖃᐅᔨᓴᐅᑎᓂᒃ ᐱᓇᓱᑦᑐᓄᑦ ᓇᔪᑫᓐᓈᐱᓚᐅᔪᔭᖓᓂᒃ. ᑲᑎᓯᒐᓕᑦᑎᓗᒋᑦ ᑖᒃᑯᐊ ᖃᐅᔨᓴᐅᑏᑦ ᐱᑦᔪᑎᒋᑦᓱᒋᑦ, 
ᑕᓯᐅᔭᐅᑉ ᐊᖑᕕᒐᒃᑯᖏᑦ ᐸᕐᓇᓚᐅᔪᔪᑦ ᑐᒃᑐᓂᒃ ᐋᑦᑐᓂᕐᒥᒃ ᐃᓕᓐᓂᐊᕈᑎᑦᓴᒥᒃ ᐱᐅᓯᑐᖃᕐᓂᒃ ᐃᓕᓐᓂᐊᕈᑕᐅᑎᓪᓗᒍ. 
ᐃᓄᒻᒪᕇᑦ ᐃᓚᖏᑦ ᐅᖃᓚᐅᔪᔪᑦ ᓯᕗᓂᕐᒥᒃ ᐃᓱᒪᑦᓱᑎᒃ, ᐃᓅᓱᑦᑐᐃᑦ ᐃᓕᑦᓯᒋᐊᓪᓚᕆᐊᖃᕆᐊᖏᑦ ᐃᓄᒻᒪᕆᒻᒥᓂᒃ, 
ᐊᒻᒪᓗ ᐅᓪᓗᒥᐅᔪᖅ ᖃᓄᐃᓘᕈᑕᐅᔪᑦ, ᐃᓕᓐᓂᐊᕕᓐᓂᐅᒐᓗᐊᖅ, ᓈᒻᒪᖏᒋᐊᖏᑦ. ᓴᖕᖏᓕᑎᑦᓯᓂᕐᒥᑦ ᖃᐅᔨᒪᐅᓯᐅᑉ 
ᐁᑦᑑᑕᐅᓂᖓᓂᒃ ᐃᓄᒻᒪᕆᓐᓂᒃ ᐃᓅᓱᑦᑐᓄᑦ ᐊᑐᕐᓗᓂ ᓈᓚᐅᑎᒥᒃ, ᐃᓗᕐᖁᓯᕐᒥᒃ ᐃᓕᓐᓂᐊᑎᑦᓯᒍᑎᓂᒃ, ᐊᒻᒪᓗ 
ᐃᓄᒃᑎᑑᕐᓂᒥᒃ ᐃᓕᓐᓂᐊᕕᓐᓂᒃ, ᐊᒻᒪᓗ ᑐᕃᓐᓇᓗᒋᑦ ᐃᓱᒪᓕᐅᕐᑎᖃᕐᓂᒥᒃ ᐃᓘᓐᓇᑎᒃ ᐅᖃᕐᑕᐅᓚᐅᔪᔪᑦ, 
ᑌᒫᑦᓭᓇᕐᓗ ᐱᕙᓪᓕᐊᔪᑦᓴᐅᓂᖅ ᓄᓇᓕᐅᑉ ᑐᒃᑐᓂᒃ ᐊᐅᓚᑦᓯᔨᖏᓐᓂᒃ ᑲᑎᒪᔨᓂᒃ ᐃᑲᔪᕐᑎᐅᒐᔭᕐᑎᓗᒋᑦ ᖃᐅᔨᒪᔭᒥᓂᒃ 
ᐊᒥᕐᖄᖃᑎᖃᕐᓗᑎᒃ. ᐃᓅᓱᓐᓂᓭᑦ ᐃᓚᐅᔪᑦ ᐅᖃᓪᓗᕆᖃᑦᑕᓚᐅᔪᔪᑦ ᑕᑯᒍᒪᓂᕐᒥᓂᒃ ᐃᓄᒻᒪᕇᑦ ᐊᒻᒪᓗ ᒪᙯᓕᓂᐅᓕᕐᑐᑦ 
ᐁᑦᑑᑎᖃᕐᓂᓴᐅᓂᖓᓂᒃ ᖃᐅᔨᒪᐅᓯᕐᒥᓂᒃ ᐃᓅᓱᑦᓄᑦ, ᑕᑯᑎᑦᓯᓗᑎᒃ ᖃᓄᖅ ᐆᒪᔪᕐᓂᐊᓲᖑᒻᒪᖔᑕ, ᐋᑦᑐᓲᖑᒻᒪᖔᑕ, 
ᐱᓚᓲᖑᒻᒪᖔᑕ, ᐊᒻᒪᓗ ᐊᕕᓲᖑᒻᒪᖔᑕ ᑐᒃᑐᕕᓂᕐᓂᒃ ᐊᒻᒪᓗ ᐅᖃᐅᑦᔪᑕᐅᖃᑦᑕᕈᒪᓂᕐᒥᓂᒃ ᑕᒪᒃᑯᓂᖓ ᐱᐅᓯᕐᓂᒃ 
ᑌᒃᑯᓄᖓ. ᐃᓚᐅᖃᑕᐅᔫᒃ ᐃᓅᓱᒃᑑᒃ ᒪᕐᕉᒃ ᐅᖄᓚᐅᔪᔫᒃ ᑕᒪᓐᓇ ᐱᔭᐅᒍᓐᓇᕆᐊᖓ ᐃᓅᓱᓐᓂᓭᑦ ᒪᓕᑦᑎᑐᐃᓐᓇᖃᑦᑕᓗᒋᑦ 
ᒪᙯᓕᓂᕐᓂᒃ, ᐊᒻᒪᓗ ᐊᑕᐅᓯᖅ ᐃᓅᓱᓐᓂᓴᖅ ᐃᓚᐅᔪᖅ ᐅᖃᓚᐅᔪᒻᒥᓱᓂ ᑕᕐᕋᓕᔮᑦ ᓄᐃᑕᑦᓯᔪᑦ ᑐᒃᑐᓂᒃ ᐋᑦᑐᕈᓯᕐᒥᒃ 
ᐊᓯᖏᓐᓂᓗ ᐱᒋᐅᕐᓂᐅᒍᑎᓂᒃ ᐃᓄᐃᑦ ᑐᓴᐅᒪᐅᑎᒍᑎᖏᓐᓄᑦ ᓄᐃᖃᑦᑕᓗᒋᑦ ᐃᑲᔪᕋᔭᕆᐊᖓᓂᒃ.  



4. ᑐᒃᑐᐃᑦ ᐃᓚᒌᑦᑎᓂᖏᑦ

ᓈᒻᒪᓴᓚᐅᕐᓯᒪᑦᔭᖏᓪᓚᖓ ᐊᑦᔨᐅᖏᓕᕇᑦᑎᑕᐅᓕᕐᒪᑕ ᑌᒃᑯᐊ ᑐᒃᑐᐃᑦ ᒪᕐᕈᐃᑦ 
ᑌᒪᖕᖓᓂᐊᓗᒃ ᑖᕙᓂᑦᓭᓈᑲᓪᓚᖃᑦᑕᓯᒪᑦᔭᖏᒻᒪᑕ, ᓄᓇᕕᓕᒫᒦᖃᑦᑕᓯᒪᔪᑦ. 
ᑕᒪᓐᓇ ᐱᑦᔪᑎᒋᑦᓱᒍ ᓈᒻᒪᓴᓕᓚᐅᕐᓯᒪᖕᖏᑐᖓ, ᓄᓇᕕᐅᑉ ᑐᒃᑐᖁᑎᖏᑦ 
ᓚᔭᐅᖔᕐᑐᓴᕕᓂᐅᒐᓗᐊᑦ; ᐃᓅᑦᓱᑕ ᐊᑕᐅᓰᒍᒋᐊᑦᑎᓂᒃ ᑕᑯᓐᓇᓲᒍᒐᑦᑕ ᑕᒫᓂᑦᓭᓇᖅ 
ᓇᔪᒐᖃᕐᓱᑕ ᐊᕕᑦᑐᑕᐅᓂᐊᑦᔭᒐᑕ ᓄᓇᖕᖑᐊᓄᑦ ᒪᓕᒐᕐᓄᓗ.  
–  ᑌ ᕕ ᑎ  ᓂ ᕕ ᐊ ᕐ ᓯ ,  ᐅ ᒥ ᐅ ᔭ ᖅ

ᑲᖏᕐᓱᐊᓗᒃᔪᐊᑉ ᑰᖓᑕ ᐊᒻᒪᓗ ᑕᓯᐅᔭᐅᑉ ᑰᖓᑕ ᑐᒃᑐᖏᑦ ᐊᐅᓪᓛᑕᕐᑐᑦ ᑲᒪᒋᔭᐅᓂᕐᐸᐅᓚᐅᔪᔪᑦ ᑕᒪᑐᒧᖓ ᖃᐅᔨᓴᕐᓂᒧᑦ 
ᐊᒻᒪᓗ ᐅᖄᔭᐅᓂᕐᐸᐅᓱᑎᒃ ᐃᓚᐅᔪᓄᑦ, ᑭᓯᐊᓂ ᐃᓚᐅᔪᐃᑦ ᑌᓯᖃᑦᑕᓚᐅᔪᒻᒥᔪᑦ ᐊᒥᓱᕕᖕᖏᑲᓗᐊᕐᓱᑎᒃ ᓅᑦᑕᖏᑦᑐᓂᒃ ᑑᕐᙰᑦ 
ᑐᒃᑐᖏᓐᓂᒃ (ᐃᓚᖏᓐᓄᑦ ᑭᓪᓕᓂᐅᑉ ᑐᒃᑐᖏᓐᓂᒃ ᑌᔭᐅᓲᖑᒻᒥᔪᑦ) ᐊᒻᒪᓗ ᑐᒃᑐᓛᖑᓂᕐᓴᓂᒃ (reindeer) (ᓄᓇᖕᖑᐊᖅ 
1 ᑕᑯᓗᒍ). ᐃᓚᐅᔪᐃᑦ ᐃᓚᖏᑦ ᐅᖃᓚᐅᔪᔪᑦ ᐃᓄᐃᑦ ᐱᐅᓯᑐᖃᒃᑯᑦ ᐊᑐᖃᑦᑕᓯᒪᖕᖏᓂᖓᓂᒃ ᑕᓯᐅᔭᐅᑉ ᑰᖓᑕ ᐊᒻᒪᓗ 
ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓂᒃ ᑌᓯᒍᑎᓂᒃ, ᐊᒻᒪᓗ ᐆᒪᔪᓲᕕᓂᐅᓂᕐᒥᓂᒃ ᖃᓄᐃᑦᑐᑐᐃᓐᓇᓂᒃ ᑐᒃᑐᓂᒃ ᑕᒐᐅᔪᓂᒃ.

ᐃᓘᓐᓈᒍᑦ, ᐊᑦᔨᒌᖕᖏᒍᑕᐅᓂᕐᐹᖅ ᑕᓯᐅᔭᐅᑉ ᑰᖓᑕ ᐊᒻᒪᓗ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓄᑦ ᐅᖄᔭᐅᔪᖅ ᐃᓚᐅᔪᓄᑦ 
ᐃᓕᖓᕗᖅ ᓄᓇᒥ ᐃᕐᐸᖓᓂᕐᒧᑦ ᐊᒻᒪᓗ ᐊᐅᓚᓕᕋᒥᒃ ᐊᕐᖁᑎᖏᓐᓄᑦ, ᑕᒪᓐᓇᓗ ᐅᖄᔭᐅᑦᓱᓂ ᓱᓇᒥᓐᓂᓴᕆᑦᓱᒍ ᐃᓚᖓᓂ 
5.1 -ᒥ ᐊᒻᒪᓗ ᓄᐃᑕᐅᑦᓱᓂ ᓄᓇᖕᖑᐊᖅ 3-ᒥ ᓄᓇᖕᖑᐊᒧᑦ 6-ᒧᑦ ᐃᓕᖓᔪᒥ. ᐆᑦᑑᑎᒋᓗᒍ, ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ 
ᐅᖄᓚᐅᔪᔪᖅ ᑕᑯᓐᓇᓯᒪᓂᕐᒥᓂᒃ ᑕᓯᐅᔭᐅᑉ ᑰᖓᑕ ᑲᖏᕐᓱᐊᓗᒃᔪᐊᓗ ᑰᖓᑕ ᑐᒃᑐᖏᓐᓂᒃ ᑲᑎᑦᑎᓗᒋᑦ, ᐊᒻᒪᓗ ᑌᒪ 
ᐊᕕᐅᑎᑎᓪᓗᒋᑦ ᐅᐱᕐᖓᓴᐅᑎᓪᓗᒍ 1940-ᐅᑉ ᐊᒻᒪᓗ 1950-ᐅᑉ ᐊᕐᕌᒍᖏᓐᓂ: 

ᒫᓂᒥᐅᖑᖃᑦᑕᓯᒪᕗᖓ ᒫᓂᓗ- ᒪᕐᕉᒃ ᓄᓇᒋᓯᒪᔮᒃᑲ (ᓄᓇᑐᐃᓐᓇᒥ ᐊᑯᓐᓂᖏᓐᓂ ᑕᓯᐅᔭᐅᑉ ᑰᖓᑕ ᑰᒃᔪᐊᓗ)- 
ᑐᒃᑐᓯᐅᕆᐊᕐᐸᓚᐅᕐᑐᒍᑦ ᑲᖏᕐᓱᐊᓗᒃᔪᐊᑉ ᑐᒃᑐᖏᓐᓂᒃ, ᐊᒻᒪᓗ ᑕᓯᐅᔭᐅᑉ (ᑐᒃᑐᖏᑦ) ᑲᑎᓚᐅᕐᑐᒐᓛᐱᓚᐅᑲᑦᓱᑎᒃ 
ᐊᕕᓯᕙᓚᐅᕐᑐᑦ ᑕᓯᐅᔭᐅᑉ ᑐᒃᑐᖏᑦ ᐊᓯᐊᓅᓯᑎᓪᓗᒋᑦ ᑲᖏᕐᓱᐊᓗᒃᔪᐊᓗ ᑐᒃᑐᖏᑦ ᐊᓯᐊᓅᓯᒻᒥᑎᓪᓗᒋᓗ.  
— ᒍᐃᓕ ᐃᑦᑐᒃ, ᑲᖏᕐᓱᐊᓗᒃᔪᐊᖅ

ᐃᓚᐅᔪᑦ ᐊᐱᕆᔭᐅᓚᐅᔪᔪᑦ ᑕᑯᓯᒪᒻᒪᖔᑕ ᐊᑦᔨᒌᖕᖏᒍᑎᓂᒃ ᑎᒥᖏᑦᑕ ᖃᓄᐃᑦᑑᒍᓯᖏᓐᓂ ᑕᓯᐅᔭᐅᑉ ᑰᖓᑕ ᑐᒃᑐᖏᓐᓂ 
ᐊᒻᒪᓗ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓂ, ᐊᒻᒪᓗ ᐃᓚᖏᑦ ᑕᑯᓯᒪᓚᐅᔪᑦᓱᑎᒃ ᐃᓚᖏᑦ ᑕᑯᓚᐅᕐᓯᒪᑎᓐᓇᒋᑦ. 
ᑕᓯᐅᔭᒥ, ᐃᓚᐅᔪᑦ ᐅᖄᓚᐅᔪᔪᑦ ᐊᑦᔨᒌᖕᖏᒍᑎᑐᐊᖅ ᑕᑯᓯᒪᔭᖓᑦ ᐃᓕᖓᒋᐊᖓ ᓇᑦᔪᖏᓐᓄᑦ, ᑲᖏᕐᓱᐊᓗᒃᔪᐊᑉ 
ᑐᒃᑐᖏᑦ ᐊᖏᓂᕐᓴᓂᒃ ᓇᑦᔪᖃᕐᒪᑕ ᐊᒻᒪᓗ ᓄᕗᖃᕐᓂᓴᐅᒪᑕ ᓄᕗᖏᑦ ᑕᓯᐅᔭᐅᑉ ᑰᖓᑕ ᑐᒃᑐᖏᓐᓄᑦ ᐆᑦᑑᑎᒋᑦᓱᒋᑦ. 
ᑲᖏᕐᓱᐊᓗᒃᔪᐊᒥ, ᐃᓄᒻᒪᕆᒻᒥᒃ ᐅᖃᕐᑐᖃᓚᐅᔪᔪᖅ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᓇᑦᔪᖃᕐᓯᒪᒋᐊᖏᑦ ᐊᖏᓂᕐᓴᓂᒃ 
ᑕᓯᐅᔭᐅᑉ ᑰᖓᑕ ᑐᒃᑐᖏᓐᓄᑦ ᑌᑦᓱᒪᓂᒋᐊᖅ, ᑕᒣᒻᒪᓗ ᓄᓱᑦᓯᕙᑦᑐᕕᓂᐊᒋᐊᖏᑦ ᐱᖕᖑᐊᑐᓂᒃ ᓇᑦᔪᕆᓐᓂᐹᕐᓂᐊᑎᓂᒃ, 
ᐊᓯᐊᓂᓪᓗ ᐃᓄᒻᒪᕆᒻᒥᒃ ᐅᖃᕐᑐᖃᓚᐅᔪᒻᒥᓱᓂ ᖃᕐᖃᔪᐊᓂ ᓂᕆᓲᖑᓂᖓᑕ ᐃᑲᔪᕐᓯᒪᓂᖓᓂᒃ ᑲᖏᕐᓱᐊᓗᒃᔪᐊᑉ ᑰᖓᑕ 
ᑐᒃᑐᖏᓐᓂᒃ ᐊᖏᓕᒍᓐᓇᓂᕐᓴᐅᑎᑦᓱᒋᑦ.

ᓱᓕᐅᒻᒥᔪᖅ, ᐃᓄᒻᒪᕆᒃ ᐃᓄᒃᔪᐊᒥ ᐅᖄᓚᐅᔪᒻᒥᔪᖅ ᖃᓄᖅ ᐆᒪᔪᕐᓯᐅᖃᑎᖃᕐᓱᓂ ᐊᑖᑕᒥᓂᒃ ᐃᓅᓱᑦᑑᓂᕐᒥᓂ, 
ᐃᑉᐱᒍᓱᓚᐅᕐᓯᒪᓂᕐᒥᓂᒃ ᑐᒃᑐᐃᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓄᑦ ᐃᓚᐅᔪᑦ ᐊᖏᓂᕐᓴᐅᒋᐊᖏᑦ ᑌᒃᑯᓂᖓ 
ᑕᓯᐅᔭᐅᑉ ᑰᖓᑕ ᑐᒃᑐᖏᓐᓂᒃ. ᐃᓄᒻᒪᕆᒃ ᐅᒥᐅᔭᒥ ᐅᖄᓚᐅᔪᔪᖅ ᐱᐅᓯᑐᖃᒃᑯᑦ, ᐃᓄᐃᑦ ᐅᒥᐅᔭᕐᒥᐅᑦ ᑰᔾᔪᐊᕌᐱᒻᒥᐅᓗ 
ᑕᑯᕙᓚᐅᖕᖏᓂᖓᓂᒃ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓂᒃ, ᑭᓯᐊᓂᓗ ᐊᓐᓂᑐᕋᑖᕐᑐᕕᓂᐅᓂᕋᕐᒥᓱᓂ ᐃᓚᖓᓐᓂᒃ 

ᐃᓱᒪᔪᕕᓂᐅᒋᐊᒥᓪᓗ ᑐᒃᑐᐃᑦ ᑲᖏᕐᓱᐊᓗᒃᔪᐊᒃ ᑰᖓᑕ ᑐᒃᑐᖁᑎᖏᑦ ᐃᓂᖁᓀᓐᓂᓴᓂᒃ ᑮᓇᖃᕆᐊᖏᑦ ᐆᑦᑑᑎᒋᑦᓱᒋᑦ 
ᑕᓯᐅᔭᐅᑉ ᑰᖓᑕ ᑐᒃᑐᖏᓐᓄᑦ. ᐊᓯᖏᑦ ᐃᓚᐅᔪᑦ ᐅᖃᓚᐅᔪᔪᑦ ᑕᑯᓚᐅᕐᓯᒪᖕᖏᓂᕐᒥᓂᒃ ᐊᑦᔨᒌᖕᖏᓂᒐᓚᓐᓂᒃ.

ᑑᕐᙰᑦ ᖃᕐᖃᔪᐊᖏᓐᓂ ᑐᒃᑐᐃᑦ ᐅᖃᕐᑕᐅᑲᓪᓛᓚᐅᔪᔪᑦ ᐃᓚᐅᔪᓄᑦ ᐊᒥᓲᖕᖏᑐᓄᑦ ᑲᖏᕐᓱᐊᓗᒃᔪᐊᒥ ᐊᒻᒪᓗ ᑕᓯᐅᔭᒥ. 
ᑑᕐᙰᑦ ᑐᒃᑐᖏᑦ ᐅᖄᔭᐅᓚᐅᔪᔪᑦ ᐊᖏᓂᕐᓴᐅᓂᕋᕐᑕᐅᓱᑎᒃ, ᓀᓐᓂᓴᐅᑎᓪᓗᒋᑦ ᓂᐅᖏᑦ, ᐊᖏᓂᕐᓴᓂᓪᓗ ᐸᓐᓂᐅᓂᖏᑦ 
ᓇᑦᔪᖃᕆᐊᖏᑦ, ᐊᒻᒪᓗ ᓯᓚᑐᓂᕐᓴᐅᒋᐊᖏᑦ, ᖁᐃᓂᓂᕐᓴᐅᓱᑎᓪᓗ ᐊᒻᒪᓗ ᓱᑲᓐᓂᓴᐅᒋᐊᖏᑦ ᒪᔪᕐᖃᓂᒃ ᒪᔪᓕᕋᒥᒃ 
ᐆᑦᑑᑎᒋᑦᓱᒋᑦ ᑕᓯᐅᔭᐅᑉ ᑰᖓᑕ ᐊᒻᒪᓗ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓄᑦ. ᑕᒪᓐᓇ ᑐᑭᓯᑎᑦᓯᒍᑕᐅᓚᐅᔪᔪᖅ 
ᐱᑦᔪᑎᖃᕐᓂᕋᕐᓱᒍ ᖃᕐᖃᔪᐊᕐᒥᐅᖑᓂᕐᒥᒃ ᐊᒻᒪᓗ ᐅᖓᓯᑦᑐᒧᑦ ᐊᐅᓚᓲᖑᖕᖏᓂᕐᒥᒃ, ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ 
ᐊᑦᓱᕈᒋᐊᖃᕐᓂᓴᐅᑎᓪᓗᒋᑦ ᐅᖓᓯᑦᑐᓕᐊᑲᑦᑕᓂᕐᒥᓄᑦ ᐊᒻᒪᓗ ᐊᒪᕈᕐᓂᒃ ᕿᒫᖃᑦᑕᓂᕐᒥᓄᑦ. ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥ 
ᐅᖄᓚᐅᔪᔪᑦ ᑑᕐᙰᑦ ᑐᒃᑐᖏᓐᓂᒃ ᖃᓄᐃᖕᖏᓯᐊᕐᓂᓴᐅᓂᕃᑦᓱᑎᒃ ᑕᓯᐅᔭᐅᑉ ᑰᖓᑕ ᐊᒻᒪᓗ ᑲᖏᕐᓱᐊᓗᒃᔪᐊᑉ ᑰᖓᑕ 
ᑐᒃᑐᖏᓐᓂᒃ, ᐅᖃᕐᓱᑎᒃ ᐱᓗᐊᕐᑐᒥᒃ ᖃᓄᐃᖕᖏᓂᕐᓴᓂᒃ ᑎᖑᖃᓲᖑᓂᖓᓂᒃ. ᐃᓄᒻᒪᕆᒃ ᐃᑉᐱᒋᔭᖃᓚᐅᔪᒻᒥᔪᖅ 
ᐊᑦᔨᐅᖏᒍᑎᖏᓐᓂᒃ ᐱᐅᓯᕐᒥᒍᑦ:  

(ᑑᕐᙰᑦ ᖃᕐᖃᖏᑦᑕ ᑐᒃᑐᖏᑦ) ᓯᓚᑐᓂᕐᓵᓘᖃᑦᑕᓯᒪᔪᑦ (ᑲᖏᕐᓱᐊᓗᒃᔪᐊᑉ ᑐᒃᑐᖏᓐᓂᑦ) ᑐᒥᓕᔮᕐᑌᓕᒍᓐᓇᓯᒪᔪᑦ 
ᒥᖕᖏᑕᕐᓱᑎᒃ ᐊᐳᑎᒥ, ᐊᒻᒪᓗ ᖁᐃᓂᓂᕐᓴᒪᕆᐅᖃᑦᑕᓯᒪᑦᓱᑎᒃ ᑲᖏᕐᓱᐊᓗᒃᔪᐊᑉ ᑐᒃᑐᖏᓐᓂᑦ ᒥᓯᑦᑕᓲᑦ.  
— ᓘᑲᓯ ᐃᑦᑐᖅ, ᑲᖏᕐᓱᐊᓗᒃᔪᐊᖅ 

ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥᐅᖅ ᐅᖄᓚᐅᔪᔪᖅ ᐃᓅᓱᑦᑑᓱᓂ ᓄᓇᖃᕐᓂᒥᓂ ᑭᓪᓕᓂᕐᒥ 1950 ᐊᕐᕌᒍᖏᑦᑕ ᐃᓱᒋᐊᖓᓂᒃ 
ᐱᒋᐊᕐᓱᒍ  ᑎᑭᑦᓱᒍ 1970-ᓄᑦ, ᑑᕐᙰᑦ ᑐᒃᑐᖏᓐᓄᑦ ᐃᓚᐅᔪᑦ ᑖᕙᓂ ᐃᑭᑦᑐᒪᕆᐅᓯᒪᓂᖓᓂᒃ. ᑐᒃᑐᖃᖕᖏᒪᑦ 
ᑭᓪᓕᓂᐅᑉ ᒥᑦᓵᓂ, ᑭᓪᓕᓂᕐᒥᐅᑦ ᕿᒧᑦᓯᓱᑎᒃ ᑐᒃᑐᓯᐅᕆᐊᖃᑦᑕᓯᒪᔪᑦ ᑲᖏᕐᓱᐊᓗᒃᔪᐊᑉ ᒥᓵᓄᑦ. 1980-ᓃᓕᕐᒪᑕ 
ᑭᓯᐊᓂ ᑕᑯᖃᑦᑕᓯᓚᐅᕐᓯᒪᔪᑦ ᑑᕐᙰᑦ ᑐᒃᑐᖏᓐᓂᒃ ᑭᓪᓕᓂᐅᑉ ᒥᑦᓵᓂ. 1980-ᓂ, ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ 
ᐊᒥᓲᕉᑕᕆᑎᕆᓂᕐᒥᓂ, ᐃᕐᐸᓯᒪᓚᐅᕐᓯᒪᔪᑦ ᑕᑉᐸᐅᖓᓕᒫᖅ ᓯᓈᒍᑦ ᑲᑎᓯᖃᑦᑕᓱᑎᓪᓗ ᑑᕐᙰᑦ ᑐᒃᑐᖏᓐᓂᒃ. ᓄᓇᖕᖑᐊᑦ 
ᓱᕐᖁᐃᓴᕐᑕᐅᑎᓪᓗᒋᑦ, ᐃᓚᐅᔪᑦ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᑦ ᑑᕐᙰᑦ ᑐᒃᑐᖏᓐᓂᒃ ᓅᑦᑕᖏᓂᕃᑦᓱᑎᒃ, ᑫᕙᑦᓯᑐᐃᓐᓇᕋᒥᒃ 
ᓇᔪᓲᒥᓂᒃ ᓄᓇᒥᒃ ᑑᕐᖓᓂ ᓄᓇᕐᔪᐊᑉ ᒥᕐᖑᐃᓯᕐᕕᖓᑕ ᐃᓗᐊᓂ (ᓄᓇᖕᖑᐊᖅ 1 ᑕᑯᓗᒍ). ᐊᖏᓈᕐᓂᓴᒥ ᓇᔪᓲᖓᓂ, 
ᓄᓇᖃᕐᒥᔪᖅ ᖃᕐᖃᔪᐊᑦ ᐊᑯᓐᓂᖓᓂ ᐃᓚᐅᔪᐃᑦ ᐅᖄᓚᐅᔪᔭᖓᓂᒃ ᑖᒃᑯᓄᖓ ᐊᓐᓇᐅᒪᕕᐅᓂᕋᕐᓱᒍ.

ᐃᓚᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐅᖃᖃᑦᑕᓚᐅᔪᔪᑦ ᑐᒃᑐᐊᕈᕐᓂᒃ (ᓇᐹᕐᑐᖃᖕᖏᑐᒥᐅᑦ ᐊᑖᕐᑕᖏᑦᑐᑦ ᑐᒃᑐᐊᐲᑦ). 
ᐃᓚᐅᔪᑦ ᓴᓪᓗᓂ ᐅᖄᓚᐅᔪᔪᑦ ᑐᒃᑐᖃᕆᐊᖓ ᐳᑦᔪᓇᒥ ᐊᒻᒪᓗ ᓵᕐᖃᔮᒥ, ᐃᑳᕐᑐᕕᓂᕐᓂᒃ ᐊᒃᐸᑑᕐᔪᐊᒥᒃ ᐊᒻᒪᓗ 
ᓴᓪᓖᑦ ᕿᑭᕐᑕᖓᓂᒃ ᐊᓐᓂᓴᒃᑯᑦ (ᓄᓇᖕᖑᐊᖅ 1 ᑕᑯᓗᒍ). ᑕᓯᐅᔭᕐᔪᐊᒥᐅᑦ ᐃᓚᐅᔪᑦ ᐅᖃᓚᐅᔪᒻᒥᔪᑦ ᑐᒃᑐᐊᕈᐃᑦ 
ᐱᑕᖃᕆᐊᖏᑦ ᓴᓂᑭᓗᐊᑉ ᒥᑦᓵᓂ3. ᐃᓄᒃᔪᐊᒥᐅᖅ ᐃᓄᒻᒪᕆᒃ, ᐊᑖᑕᖃᕐᓯᒪᔪᖅ ᓴᓂᑭᓗᐊᕐᒥᐅᕕᓂᕐᒥᒃ, ᐅᖃᓚᐅᔪᔪᖅ 
ᑐᒃᑐᓂᐊᕐᑎᓗᒍ ᖃᐅᔨᓚᐅᕐᓯᒪᖕᖏᓂᕐᒥᓂᒃ ᑐᒃᑐᐃᑦ ᑎᑭᕋᑕᓚᐅᕐᓯᒪᖕᖏᒪᑕ ᑌᒃᑯᓄᖓ ᕿᑭᕐᑕᓄᑦ. ᐃᓄᒃᔪᐊᒥ 
ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ, ᐃᓚᐅᔪᑦ ᐅᖃᓚᐅᔪᔪᑦ ᑐᒃᑐᐊᐱᓐᓂᒃ ᑕᑯᖃᑦᑕᓯᓚᐅᕐᓯᒪᓂᕐᒥᓂᒃ ᓯᑯᓲᖑᑎᓪᓗᒍ 
ᓴᓂᑭᓗᐊᑉ ᓄᓇᕕᐅᓪᓗ ᓯᓂᖓᑕ ᐊᑯᓐᓂᖓᓂ, ᑭᓯᐊᓂᓗ ᑌᒣᓲᖑᓐᓀᓂᕋᕐᓱᒍ ᐃᖏᕐᕋᓂᖅ ᓄᕐᖃᓚᐅᕐᓯᒪᑦᔭᖏᒻᒪᑦ 
ᓯᑯᔭᕐᓃᑑᑎᑦᓯᓱᓂᓗ. ᐊᑯᑦᑐᔪᒻᒪᕆᐊᓗᒻᒥᒃ ᑕᑯᔭᐅᖃᑦᑕᓯᒪᓂᖏᑦ ᐅᖃᕐᑕᐅᓚᐅᔪᒻᒥᔪᑦ ᐃᓚᐅᔪᓄᑦ ᑕᓯᐅᔭᒥ. 
ᑐᒃᑐᐊᕈᐃᑦ ᐅᖄᔭᐅᓚᐅᔪᔪᑦ ᓀᓐᓂᓴᓂᒃ ᓂᐅᖃᕐᓂᕋᕐᓱᒋᑦ ᐊᒻᒪᓗ ᒥᑭᓂᕐᓴᐅᓂᕋᕐᓱᒋᑦ ᓄᓇᕕᒻᒥ ᐊᐅᓚᓲᓂᒃ ᑐᒃᑐᓂᒃ. 
ᐅᖃᕐᑕᐅᓚᐅᔪᒻᒥᔪᖅ ᓱᑲᓐᓂᓴᐅᓂᖓᑦ ᑐᒃᑐᓂᒃ ᐊᐅᓪᓚᑕᕐᑐᓂᒃ. ᐃᓚᐅᔪᑦ ᐅᖃᓚᐅᔪᔪᑦ ᕿᑭᕐᑕᓃᑐᐃᓐᓇᓲᖑᒋᐊᖏᑦ, 
ᐊᒻᒪᓗ ᓯᕗᓕᕐᑎᖃᖕᖏᒋᐊᖏᑦ.

ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ, ᐃᓚᐅᔪᑦ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᑦ ᓄᓇᒥ ᑑᕐᙰᑦ ᖃᕐᖃᔪᐊᖏᓐᓂ ᓄᓇᕐᔪᐊᑉ 
ᒥᕐᖑᐃᓯᕐᕕᖓᓂ, ᑑᕐᙰᑦ ᑐᒃᑐᖏᑦ ᐊᒻᒪᓗ ᑐᒃᑐᐊᕈᐃᑦ ᓯᐊᓐᓂᖓᓂᒃ (ᓄᓇᖕᖑᐊᖅ 1), ᐊᒻᒪᓗ ᑐᒃᑐᐊᕈᕐᓂᒃ ᑖᕙᓂ 
ᑕᑯᖃᑦᑕᓯᓚᐅᕐᓯᒪᓂᕐᒥᓂᒃ 1970-ᓂ ᐊᕐᕌᒍᐃᑦ ᐃᓱᑲᓴᖓᓂ, ᑭᓯᐊᓂᓗ ᐊᒥᓱᖕᖑᔫᒥᓯᒪᓕᕐᓂᖓᓂᒃ ᐅᓪᓗᒥ. 

3	 ᐊᕙᑎᑦ ᐱᖓᓱᑦ (60) ᑐᒃᑐᐊᐲᑦ ᐱᓯᒪᔪᑦ ᑐᒃᑐᓄᑦ ᖁᒥᐅᑎᒥᒃ ᓄᓇᒥᒃ ᑐᒃᑑᔮᕐᑑᑉ ᓴᓂᐊᓂ, ᐃᓄᕕᐊᓗᐃᑦ ᓄᓇᖃᕐᕕᖓᓂ (ᑌᑦᓱᒪᓂ 
ᓄᓇᑦᓯᐊᖑᓂᕋᕐᑕᐅᓚᐅᕐᓯᒪᔪᒥ) ᑎᑭᑦᔭᐅᓯᒪᔪᑦ ᓴᓂᑭᓗᐊᑉ ᕿᑭᕐᑕᖏᓐᓄᑦ 1978-ᒥ (Ferguson 1985)

ᓅᑦᑕᖏᑦᑐᑦ ᑐᒃᑐᐃᑦ
ᓅᑦᑕᖏᑦᑐᓄᑦ ᑐᒃᑐᓄᑦ 1940-ᓂᒃ ᐱᒋᐊᕐᓱᒍ ᐅᖓᒻᒧᑦ, ᑎᑭᑦᓱᒍ ᖃᖓ ᖃᐅᔨᒪᒍᑏᑦ ᓄᐅᑕᐅᓯᒪᓂᖓᓄᑦ.
ᓄᓇᖕᖑᐊᑦ ᓱᓇᖃᕐᓂᖏᓂᒃ ᑕᑯᒍᑎ ᓄᐃᔪᖅ ᒪᑉᐱᒐᕐᓂ ᙯᔪᓂ 

ᖃᐅᔨᒪᒍᑏᑦ ᑖᒃᑯᓇᓂ ᓄᓇᖕᖑᐊᓃᑦᑐᑦ ᓄᐃᑦᓯᕗᑦ ᖃᐅᔨᒪᒍᑎᓂᒃ ᓄᐊᑕᕕᓂᕐᓂᒃ ᐃᓚᐅᔪᓂᒃ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ 2020 ᐊᕐᕌᒍᖓᓂ 
ᐊᒻᒪᓗ ᓱᕐᖁᐃᑕᐅᓯᒪᔪᓂᒃ 2023-ᒥ ᐱᑦᔪᑎᖃᕐᓱᑎᒃ ᓄᓇᕕᒻᒥ ᐃᓄᐃᑦ ᖃᐅᔨᒪᐅᓯᖓᓂᒃ ᐊᑖᕐᑕᑐᓂᒃ ᑐᒃᑐᓂᒃ ᖃᓂᑕᒥᓂ ᓄᓇᓂ. ᑖᒃᑯᐊ ᓄᓇᖕᖑᐊᑦ ᑐᑭᓯᒍᑕᐅᒋᐊᓖᑦ ᐃᓚᖃᕐᑎᓗᒋᑦ 
ᓱᓇᓕᕆᓂᖏᓐᓂᒃ ᖃᐅᔨᒪᒍᑎᓂᒃ ᐱᓇᓱᐊᑦᓴᐅᑉ ᒥᑦᓵᓄᑦ ᑐᓴᕐᑎᓯᒍᑎᓂ ᓄᐃᔪᓂᒃ. ᑖᒃᑯᐊ ᓄᓇᖕᖑᐊᑦ ᐊᑦᔨᓕᐅᕐᑕᐅᒋᐊᖃᖕᖏᑐᑦ ᓯᕗᓂᐊᒍᑦ ᐊᖏᕐᑕᐅᒍᑎᒋᕐᖄᓇᒋᑦ ᐊᕙᑎᒥᒃ, ᐆᒪᔪᓂᒃ 
ᐊᒻᒪᓗ ᖃᐅᔨᓴᐅᑎᓂᒃ ᐱᓇᓱᕝᕕᒧᑦ  ᒪᑭᕝᕕᒥ ᐊᒻᒪᓗ ᐊᖑᕕᒐᒃᑯᓄᑦ.



ᓅᑦᑕᖏᑦᑐᑦ ᑐᒃᑐᐃᑦ
ᐅ ᐱ ᕐ ᖓ ᓴ ᖅ

1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ 
ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: 
ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ 
ArcGIS Pro 3.2 ᐊᑐᕐᓱᑎᑦ ᐆᒥᖓ WGS 84 Web 
Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ 
ᓄᓇᖕᖑᐊᓕᕆᔨᓂᒃ.



ᓅᑦᑕᖏᑦᑐᑦ ᑐᒃᑐᐃᑦ
ᐅ ᐱ ᕐ ᖔ ᖅ
ᓄᓇᖕᖑᐊᖅ 1

1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ 
ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: 
ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ 
ArcGIS Pro 3.2 ᐊᑐᕐᓱᑎᑦ ᐆᒥᖓ WGS 84 Web 
Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ 
ᓄᓇᖕᖑᐊᓕᕆᔨᓂᒃ.



ᓅᑦᑕᖏᑦᑐᑦ ᑐᒃᑐᐃᑦ
ᐅ ᑭ ᐊ ᖅ
ᓄᓇᖕᖑᐊᖅ 1

1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ 
ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: 
ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ 
ArcGIS Pro 3.2 ᐊᑐᕐᓱᑎᑦ ᐆᒥᖓ WGS 84 Web 
Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ 
ᓄᓇᖕᖑᐊᓕᕆᔨᓂᒃ.



ᓅᑦᑕᖏᑦᑐᑦ ᑐᒃᑐᐃᑦ
ᐅ ᑭ ᐅ ᖅ
ᓄᓇᖕᖑᐊᖅ 1

1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ 
ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: 
ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ 
ArcGIS Pro 3.2 ᐊᑐᕐᓱᑎᑦ ᐆᒥᖓ WGS 84 Web 
Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ 
ᓄᓇᖕᖑᐊᓕᕆᔨᓂᒃ.



5 0 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 4. ᑐᒃᑐᐃᑦ ᐃᓚᒌᑦᑎᓂᖏᑦ

ᑖᒃᑯᐊ ᓯᑕᒪᑦ ᑐᒃᑐᐃᑦ ᐃᓚᒌᑦᑎᓂᖏᑦᑕ ᐊᓯᐊᒍᑦ, ᑐᒃᑐᐃᑦ ᓱᓕ ᐊᓯᒋᒻᒥᔭᖏᑦ ᐅᖃᕐᑕᐅᓚᐅᔪᒻᒥᔪᑦ ᐃᓚᐅᔪᐃᑦ ᐃᓚᖏᓐᓄᑦ 
ᐃᓄᒃᔪᐊᒥ. ᐃᓚᐅᔪᑦ ᐅᖄᓚᐅᔪᔪᑦ ᑕᑯᔪᕕᓂᐅᓂᕐᒥᓂᒃ ᑲᑎᒪᔪᓂᒃ ᑐᒃᑐᓂᒃ ᐊᑦᔨᐅᖏᑦᑐᓂᒃ ᑲᖏᕐᓱᐊᓗᒃᔪᐊᑉ ᑰᖓᑕ 
ᐅᕝᕙᓗᓘᓐᓃᑦ ᑕᓯᐅᔭᐅᑉ ᑰᖓᑕ ᑐᒃᑐᖏᓐᓄᑦ ᐅᖓᓯᑦᑐᒥ ᓄᓇᑐᐃᓐᓇᒥ ᓄᓇᕕᐅᑉ ᕿᑎᑐᐃᓐᓇᖓᓂ, ᑌᑦᓱᒪᓂᒋᐊᖅ,  
ᒥᑭᓂᕐᓴᐅᒥᔪᓂᒃ ᓇᐹᕐᑐᖃᖕᖏᑐᒥᐅᓄᑦ ᑐᒃᑐᓄᑦ, ᖃᑯᕐᓂᕐᓴᒥᒃ ᒥᕐᖁᓕᓐᓂᒃ, ᐊᒻᒪᓗ ᑐᓐᓄᖃᕐᓂᓴᓂᒃ: 

ᐅᖓᓯᑦᑐᐊᓗᓕᐊᕐᐸᓚᐅᕐᑐᒍᑦ ᓄᓈᕐᓱᑕ, ᓕᑐᐊᕋᑦᑕ ᑐᒃᑐᓯᕙᓚᐅᕐᑐᒍᑦ, ᑐᒃᑐᐃᑦ ᑕᑯᕙᓚᐅᕐᑕᕗᑦ 
ᒥᑭᓂᕐᓴᐅᖃᑦᑕᓯᒪᔪᑦ. ᐊᓪᓛᑦ ᒥᕐᖁᖓ ᑲᑭᐊᑦᑑᓱᓂ ᓇᓄᕐᑎᑐᑦ. ᖁᐃᓂᔪᐊᓘᖃᑦᑕᓯᒪᔪᑦ ᒪᒪᕐᑐᐸᐅᔮᓘᑦᓱᑎᓪᓗ 
ᓄᓇᑐᐃᓐᓇᒦᑦᑐᑦ ᑐᒃᑐᐃᑦ, ᐅᓪᓗᒥ ᑐᒃᑐᐸᑦᑕᑕ ᓴᓂᐊᓂ) , ᑎᑭᕐᖃᒥᐅᓯᒪᔪᑦ ᐊᖏᓂᕐᓴᐅᓱᑎᒃ ᕿᕐᓂᓂᕐᓴᐅᓱᑎᓪᓗ 
ᑕᐅᑦᑐᖏᑦ, ᑎᐸᖃᑎᖏᑦ (ᓄᓇᑐᐃᓐᓇᒦᑦᑐᑦ ᑐᒃᑐᐃᑦ) ᑎᑭᕐᖃᒥᐅᒻᒪᑕ ᓇᓗᓇᖕᖏᑐᖅ ᐃᒻᒥᒎᕐᒥᒋᐊᖏᑦ ᑲᑎᒪᔪᑦ 
ᑐᒃᑐᐃᑦ. ᖃᐅᔨᒪᔪᒍᑦ ᑲᖏᕐᓱᐊᓗᒃᔪᐊᑉ ᑕᓯᐅᔭᐅᓪᓗ ᑐᒃᑐᖏᓐᓂᒃ, ᑭᓯᐊᓂ ᑖᒃᑯᐊ ᐃᒻᒥᒎᕐᒥᔪᑦ ᓇᒻᒥᓂᖅ 
ᓇᓗᓀᒃᑯᑕᖃᕆᐊᖃᕐᖂᒥᔪᑦ. — ᓴᐅᒥᒃ ᐃᓄᒃᐸᒃ, ᐃᓄᒃᔪᐊᖅ 

ᑖᒃᑯᐊ ᑐᒃᑐᐃᑦ ᐅᖄᔭᐅᓚᐅᔪᔪᑦ “ᓄᔪᐊᕐᑕᔪᒻᒪᕆᐊᓘᒋᐊᖏᑦ” ᐃᓚᐅᔪᐃᑦ ᐅᖃᖃᑦᑕᑎᓪᓗᒋᑦ ᕿᒫᓯᒌᓲᖑᓂᖓᓂᒃ 
ᐅᖓᓯᑦᑐᐊᓗᓕᐊᕐᓱᑎᓪᓗ ᓱᕐᕙᓗᖃᒐᓛᐱᑐᐊᕐᒪᑦ ᐅᕝᕙᓗᓘᓐᓃᑦ ᑕᑯᐊᐱᑐᐊᕋᒥᒃ ᕿᒻᒥᐅᑉ ᑐᒥᖏᓐᓂᒃ. 
ᐅᖄᔭᐅᓚᐅᔪᔪᑦ ᐱᓱᓲᖑᓂᕋᕐᑕᐅᓱᑎᒃ ᓄᓇᕕᐅᑉ ᕿᑎᓕᒫᖓᑕ ᐃᓗᐊᒍᑦ, ᐊᒻᒪᓗ ᑕᑯᔭᐅᓯᒪᑦᓱᑎᒃ ᐱᓱᑦᑎᓗᒋᑦ 
ᓯᕿᓂᕐᒧᐊᕙᓪᓗᓱᑎᒃ ᐅᖓᕙᐅᑉ ᒥᑦᓵᓄᑦ. 

ᓱᓕᐅᒻᒥᔪᖅ, ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ ᑲᖏᕐᓱᐊᓗᒃᔪᐊᒥ, ᐃᓄᒻᒪᕆᒃ ᐅᖄᓚᐅᔪᒻᒥᔪᖅ ᑐᒃᑑᖃᑎᒌᓂᒃ ᐊᑦᔨᐅᖏᑦᑐᓂᒃ 
ᑲᖏᕐᓱᐊᓗᒃᔪᐊᑉ ᑰᖓᑕ ᑕᓯᐅᔭᐅᓪᓘᓃᑦ ᑰᖓᑕ ᑐᒃᑐᖏᓐᓄᑦ ᓄᓇᕙᓯᒦᖃᑦᑕᓯᒪᔪᓂᒃ 1970-ᓂ, ᐊᒻᒪᓗ 80-ᓂ, ᐊᒻᒪᓗ 
ᐃᒻᒪᖄ 90-ᓂ. ᑐᓴᐅᒪᓚᐅᔪᔪᖅ ᑖᒃᑯᓂᖓ ᐊᓯᖏᓐᓂᒃ ᑐᒃᑐᓂᒃ ᐃᓄᑐᖃᕐᒥᒃ ᑰᑦᔪᐊᕌᐱᒻᒥᐅᒥᒃ ᑐᓴᕐᓯᒪᑦᓱᓂ ᐊᒻᒪᓗ ᓇᒻᒥᓂᖅ 
ᑕᑯᓯᒪᓚᐅᔪᑦᓱᓂᒋᑦ. ᐅᖄᓚᐅᔪᔪᖅ ᑕᑯᑦᓱᒋᑦ ᐊᑦᔨᒐᓚᐅᒋᐊᖏᑦ ᑑᕐᙰᑦ ᑐᒃᑐᖏᓐᓄᑦ, ᐅᑉᐸᑎᕆᓐᓂᓴᐅᓱᑦᓱᑎᒃ, ᒥᒥᖏᑦ 
ᓯᓕᓐᓂᓴᐅᑦᓱᑎᒃ ᓀᓐᓂᓴᐅᑦᓱᑎᓪᓗ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓄᑦ ᐆᑦᑑᑎᒋᑦᓱᒋᑦ. ᓇᓗᓀᕐᓯᓚᐅᔪᒻᒥᔪᖅ ᑐᒃᑐᐊᕈᕐᓄᑦ 
ᐊᑦᔨᐅᖏᓐᓂᖓᓂᒃ, ᑖᒃᑯᐊ ᐃᑎᒐᑭᓐᓂᓴᐅᒻᒪᑕ ᐊᒻᒪᓗ ᐃᓘᓐᓈᒍᑦ ᑎᒥᖏᑦ ᒥᑭᓂᕐᓴᐅᒪᑕ ᑖᒃᑯᓂᖓ ᐊᓯᖏᓐᓂᒃ ᑐᒃᑐᓂᒃ.



5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ  
ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ
ᑐᖕᖓᕕᖃᕐᓱᑎᒃ ᖃᐅᔨᒪᐅᓯᕐᓂᒃ ᐃᓚᐅᔪᑦ ᐅᖃᕐᑕᖏᓐᓂᒃ, ᖃᖓᐅᓯᒪᓂᖏᓐᓂᒃ ᒥᑦᓴᐅᓯᒍᑏᑦ ᑐᒃᑐᐃᑦ ᐊᐅᓪᓚᑕᕐᑐᑦ 
ᐅᓄᕐᓂᒥᒍᑦ ᓱᕙᓪᓕᑕᕈᑎᖏᓐᓄᑦ ᐅᖃᕆᐊᑭᓪᓕᑎᕐᑕᐅᕗᑦ ᐃᓯᕕᑦᓯᒍᑎᒥ 4-ᒥ. ᐊᑐᓂ ᐅᖄᒍᑎᒋᐊᓪᓚᓄᑦ ᓵᑉᑕᒥ ᑕᒡᒐᓂ, 
ᖃᐅᔨᒪᐅᓰᑦ ᐋᕐᕿᓱᕐᓯᒪᔪᑦ ᓄᐃᑕᐅᑦᓱᑎᓪᓗ ᒪᓕᑦᑎᓱᒋᑦ ᑐᒃᑐᓕᒫᑦ ᐱᐅᓯᖓᓂᒃ (ᑌᑦᓱᒪᓂᒋᐊᖅ ᐅᓄᕐᓂᐸᐅᕕᖏᑦ, 
ᐃᑭᓐᓂᐸᐅᕕᖏ/ᐊᒥᓱᖕᖑᕆᐊᓯᓂᖏᑦ, ᐊᒥᓱᖕᖑᕙᓪᓕᐊᕕᖏᑦ, ᐊᒥᓲᓂᕐᐸᐅᕕᖏᑦ, ᐊᒥᓲᓂᕐᐸᐅᕕᖓᑕᓗ ᑐᖔᒍᑦ) 
ᓄᐃᑦᓯᒍᑎᒋᑦᓱᒋᑦ ᐊᓯᑦᔨᖃᑦᑕᓯᒪᔪᓂᒃ ᐊᑯᓂᐅᔪᕐᑎᒍᑦ ᐊᒻᒪᓗ ᒪᓕᑦᓱᓂ ᑐᒃᑐᐃᑦ ᐅᓄᕐᓂᖏᓐᓂᒃ.  

ᐃᓵᑦᑎᓯᒍᑎ 4. ᓇᐃᓈᕐᓯᒪᔪᖅ ᓄᓇᕕᒻᒥ ᐊᐅᓪᓚᑕᕐᑐᑦ ᑐᒃᑐᓕᒫᑦ ᐅᓄᕐᓂᒥᒍᑦ ᐱᐅᓯᖏᓐᓄᑦ ᐊᒻᒪᓗ 

ᖃᖓᐅᓂᖓᑕ ᒥᑦᓴᐅᓯᒍᑎᖏᑦ

ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᑕᓯᐅᔭᐅᑉ ᑰᖓᑕ ᑐᒃᑐᖏᑦ

ᑌᑦᓱᒪᓂᒋᐊᖅ ᐅᓄᕐᓂᕕᓂᖏᑦ 1940s ᓯᕗᓂᖓᓂ (ᓯᕗᓂᐊᒍᑦ ᐊᒥᓲᓂᕐᐹᕕᓃᑦ 1800s 
ᐱᔪᑐᖃᐅᑎᓪᓗᒋᑦ ᑎᑭᑦᓱᒍ 1900s ᐱᒋᐊᕋᑖᕐᓂᖓᓄᑦ)

1940s ᓯᕗᓂᖓᓂ (ᓯᕗᓂᐊᒍᑦ ᐊᒥᓲᓂᕐᐹᕕᓃᑦ 1800s 
ᐱᔪᑐᖃᐅᑎᓪᓗᒋᑦ ᑎᑭᑦᓱᒍ 1900s ᐱᒋᐊᕋᑖᕐᓂᖓᓄᑦ)

ᐃᑭᓐᓂᐹᑦ/ᐊᒥᓱᖕᖑᕆᐊᓯᔪᑦ 1940s-ᓂᒃ 1960s ᐱᒋᐊᕐᓂᖓᓄᑦ 1940s-ᓂᒃ ᑎᑭᑦᓱᒍ 1960s ᐃᓱᐅᓄᑦ

ᐊᒥᓱᖕᖑᐸᓪᓕᐊᔪᑦ 1960s ᐱᔪᑐᖃᐅᑎᓪᓗᒋᑦ ᑎᑭᑦᓱᒍ 1970s-ᓄᑦ 1970s-ᓂᒃ 1980s ᐱᒋᐊᕋᑖᕐᓂᖓᓄᑦ

ᐊᒥᓲᓂᕐᐸᐅᕕᖏᑦ 1980s-ᓂᒃ 1990s-ᓄᑦ 1980s ᕿᑎᖓᓂᒃ 2000s ᐱᒋᐊᕋᑖᕐᓂᖓᓄᑦ

ᐊᒥᓲᓂᕐᐸᐅᕕᖓᑕ-ᑐᖔᒍᑦ 2000s-ᓂᒃ 2023-ᒧᑦ (ᐅᓪᓗᒥ) 2000s ᐃᓱᐊᓂᑦ ᑎᑭᑦᓱᒍ 2023-ᒧᑦ (ᐅᓪᓗᒥ)

 
ᑌᒫᑦᓭᓇᖅ ᑕᒡᒐᓂ ᓵᑉᑕᒥ ᐃᓚᖏᑦ ᐋᕐᕿᓱᕐᓯᒪᒻᒥᒪᑕ, ᓄᓇᖕᖑᐊᑦ ᐃᓗᓕᓖᑦ ᐃᓚᐅᓯᒪᔪᑦ ᖃᐅᔨᒪᒍᑎᖏᓐᓂᒃ ᑐᒃᑐᐃᑦ 
ᐅᓄᕐᓂᖏᓐᓂᒃ, ᓂᒪᓐᓂᖏᓐᓂᒃ ᐊᒻᒪᓗ ᐊᓐᓂᑐᕐᑕᐅᓂᖏᓐᓂᒃ ᐋᕐᕿᓱᕐᓯᒪᔪᑦ ᒪᓕᑦᓱᓂ ᐅᓄᕐᓂᖏᑦᑕ ᖃᓄᐃᓘᕐᓂᖓᓂᒃ 
(ᑕᑯᓗᒍ ᓄᓇᖕᖑᐊᖅ 3 ᐃᓕᖓᔪᖅ ᓄᓇᖕᖑᐊᒧᑦ 6-ᒧᑦ). ᐅᓄᕐᓂᖓᑕ ᖃᓄᐃᓘᕐᓂᖓ ᐊᑦᔨᒌᖕᖏᒻᒪᑦ ᑲᖏᕐᓱᐊᓗᒃᔪᐊᑉ ᑰᖓᑕ 
ᑐᒃᑐᖏᓐᓄᑦ ᐊᒻᒪᓗ ᑕᓯᐅᔭᐅᑉ ᑰᖓᑕ ᑐᒃᑐᖏᓐᓄᑦ, ᑕᒪᓐᓇ ᑐᑭᓕᒃ ᓱᓇᖁᑎᖏᑦ ᓄᐃᑕᔪᑦ  ᓄᓇᖕᖑᐊᒥ 3-ᒥ ᐃᓕᖓᔪᒥ 
ᓄᓇᖕᖑᐊᒧᑦ 6-ᒧᑦ ᒪᓕᑦᑐᓂᖓᓂᒃ ᐊᑦᔨᒋᖕᖏᒐᓛᐱᑦᑕᖏᓐᓂᒃ ᖃᖓᐅᓂᖓᑎᒍᑦ, ᑕᑯᑦᓴᐅᑎᓪᓗᒍ ᐃᓯᕕᑦᓯᒍᑎᒥ 4. 

5.1 ᓯᓚ ᒪᓕᑦᓱᒍ ᐊᒥᓲᓂᕐᐸᐅᕕᖏᑦ. ᐊᑖᕐᑕᓂᖏᑦ ᐊᒻᒪᓗ ᑐᒃᑐᓕᒫᑦ 
ᐅᓄᕐᓂᖏᑦᑕ ᓱᕐᕋᑕᕐᓂᖏᑦ
ᑕᑯᒍᑏᑦ ᑐᒃᑐᐃᑦ ᓇᔪᒐᖓᓂᒃ ᐊᒻᒪᓗ ᓂᒪᓐᓂᖓᓂᒃ ᐊᒻᒪᓗ ᑐᒃᑐᓕᒫᑦ ᖃᑦᓯᐅᓂᖓᓂᒃ ᐊᑕᐅᑦᓯᑰᓲᖑᒻᒪᑕ, ᑕᒪᒃᑯᐊ 
ᐅᖄᒍᑕᐅᓂᖏᑦ ᓄᐃᑕᐅᖃᑦᑕᓚᖓᔪᑦ ᐃᓚᓕᐅᑦᔭᐅᓯᒪᔪᒃᑯᒃ ᐱᐅᓯᖃᕈᑎᒋᓗᒋᑦ. ᐃᓚᐅᔪᑦ ᐅᖃᖃᑦᑕᓚᐅᔪᒐᓗᐊᕐᑎᓗᒋᑦ 
ᐊᒥᓱᓂᒃ ᑕᑯᓯᒪᔭᒥᓂᒃ ᑐᒃᑐᐃᑦ ᓇᔪᒐᖏᓐᓂᒃ ᐊᒻᒪᓗ ᐅᓄᕐᓂᖏᓐᓂᒃ, ᐃᓚᐅᔪᑦ ᐊᒥᓱᑦ ᐅᖃᖃᑦᑕᓚᐅᔪᒻᒥᔪᑦ ᐊᐅᓪᓚᑕᕐᑐᑦ 
ᑐᒃᑐᐃᑦ ᐃᖏᕐᕋᖏᓐᓇᓕᒫᒋᐊᖏᓐᓂᒃ; ᐊᐅᓚᓕᕋᒥᒃ ᓇᐅᒃᑰᕈᒪᓂᖏᑦ, ᓂᕆᓇᓱᕝᕕᖏᑦ, ᓄᕐᕋᓕᐅᕐᕕᖏᑦ, ᐊᓯᐊᒍᓪᓗ 
ᐆᒪᕕᖏᑦ ᐊᓯᑦᔨᑕᖏᓐᓇᓕᒫᕐᑐᑦ; ᐊᒻᒪᓗ ᖃᑦᓯᐅᓂᖏᑦ ᐊᓯᑦᔨᑲᑦᑌᓇᕐᒥᓱᑎᒃ. 



5 2 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᑐᓴᐅᒪᔪᒍᑦ ᐃᓄᑐᖃᕐᓂᒃ ᐆᒪᔪᐃᑦ ᐅᓄᕐᓂᖏᑦ ᐊᑦᔨᒌᓕᓲᖑᖕᖏᒋᐊᖏᑦ. ᐃᓚᖏᓐᓂ ᐊᕐᕌᒍᓂ ᐊᒥᓲᓂᕐᓴᐅᓲᑦ, 
ᐃᑭᓐᓂᓴᐅᑦᓱᑎᓪᓘᓃᑦ, ᐊᒻᒪᓗ ᐊᕐᕌᒍᐃᑦ ᐃᓚᒋᓐᓂ ᑕᑯᖕᖏᓚᕆᑦᑕᐅᓲᖑᒻᒥᓱᑎᒃ. ᐱᐅᓯᑐᐃᓐᓇᕆᑦᓱᒍ, 
ᐱᐅᓯᑐᐃᓐᓇᖅ ᑕᒪᓐᓇ ᐆᒪᔪᓕᒫᓄᑦ. — ᔫᐱ ᖃᑦᔮᑳᖅ, ᐃᓄᒃᔪᐊᖅ 

ᐅᖃᕈᓐᓇᖏᑦᑐᒍᑦ ᓅᓯᒪᓪᓗᑐᑦᓴᒪᖔᑕ, ᐊᑕᐅᓯᕐᒥᒃ ᐱᑦᔪᑎᖃᕐᓗᑎᒃ. ᓇᒻᒥᓂᕐᓕ ᐃᓱᒪᖃᕐᒥᒪᑕ. ᐃᓱᐊᕐᓂᐹᒥᓪᓕ 
ᐱᒍᒪᔭᖃᕐᒥᒐᒥᒃ, ᑕᒐ ᐅᖃᕐᖃᔭᖕᖏᐅᑎᕗᑦ ᓱᓇᒥᒃ ᐱᑦᔪᑎᖃᓪᓚᕆᑦᓱᑎᒃ ᓅᓯᒪᓕᕐᒪᖔᑕ - ᑭᓇᓘᓐᓃᑦ 
ᖃᐅᔨᒪᓇᓪᓗᑐᑦᔭᖏᑦᑐᖅ. ᐆᒪᔪᖅ ᐁᓲᖑᒻᒪᑦ ᐅᐸᒍᒪᔭᒥᓄᑦ. — ᓭᓚᔅ ᐴᑎ, ᑕᓯᐅᔭᖅ 

ᑕᒪᓐᓇ ᓄᓪᓚᖓᖕᖏᑐᐹᓗᒃ ᐊᒻᒪᓗ ᑌᒪᖕᖓᓕᒫᖅ ᐊᓯᑦᔨᑕᕐᑐᖅ ᐱᐅᓯᖅ ᐊᐅᓪᓚᑕᕐᑐᓄᑦ ᑐᒃᑐᓄᑦ ᐃᓱᒪᐅᕗᖅ 
ᖃᐅᔨᒪᐅᓯᓕᒫᓄᑦ ᓄᐃᔪᓄᑦ ᑕᒡᒐᓂ ᐃᓚᖓᓂ, ᐊᒻᒪᓗ ᐃᓱᒪᒋᔭᐅᒋᐅᖃᕐᖁᖅ ᑐᑭᓯᓂᐊᕐᑐᖃᓕᕈᓂ ᖃᐅᔨᒪᒍᑎᓂᒃ 
ᐱᑦᔪᑎᓕᓐᓂᒃ ᐃᓘᓐᓈᒍᑦ ᑐᒃᑐᓕᒫᑦ ᓱᕙᓪᓕᐊᓂᖏᓐᓂᒃ ᐊᒻᒪᓗ ᐱᐅᓯᕐᓂᒃ ᑐᒃᑐᐃᑦ ᓂᒪᓐᓂᖏᓐᓄᑦ ᐊᒻᒪᓗ 
ᓄᓇᒥᒃ ᐊᑐᕐᓂᖏᓐᓄᑦ.  

ᑐᒃᑐᐃᑦ ᑌᒪᖕᖓᑦ ᓂᒪᑦᓴᒪᑕ, ᓯᓚ ᒪᓕᑦᓱᒍ ᖃᐅᔨᒪᐅᑎᖃᕐᒥᔪᑦ ᐃᓕᖓᔪᓂᒃ ᐊᑦᔨᒌᖕᖏᑐᓄᑦ ᖃᖓᐅᑎᓪᓗᒍ ᐱᓱᓐᓂᖓᓄᑦ 
ᐊᒻᒪᓗ ᐱᐅᓯᖃᕐᓂᖓᓄᑦ. ᐆᑦᑑᑎᒋᓗᒍ, ᓄᓇᖕᖑᐊᑦ ᓱᕐᖁᐃᓴᕐᑕᐅᓂᖏᓐᓂ, ᑲᖏᕐᓱᐊᓗᒃᔪᐊᒥᐅᑦ ᐃᓚᐅᔪᑦ ᐅᖄᓚᐅᔪᔪᑦ 
ᓴᐳᑏᑦ ᐅᑭᐊᑦᓴᑯᑦ ᑎᑦᑕᐅᖃᓕᑐᐊᕐᒪᑕ, ᑐᒃᑐᐃᑦ ᐱᓱᓯᖃᑦᑕᓯᒪᓂᖓᓂᒃ ᐅᑭᐊᒃᑯᑦ, ᓴᓪᓗᓂ ᐃᓚᐅᔪᑦ ᐅᖄᑎᓪᓗᒋᑦ ᑲᖑᐃᑦ 
ᑎᑭᐅᕐᖃᓱᑎᒃ ᐊᐅᓚᓕᕐᒪᑕ, ᑐᒃᑐᐃᑦ ᓄᕐᕋᑖᓲᖑᓂᖓᓂᒃ. ᑐᒃᑐᖃᓲᓂᒃ ᓄᓇᖃᕐᒥᔪᖅ ᐊᒥᓲᕕᖏᓐᓂᒃ ᐅᕝᕙᓘᓐᓃᑦ 
ᐊᕐᖁᓵᕐᑕᖏᓐᓂᒃ ᑕᑯᔭᕐᓂᖏᓐᓂᓴᓂᒃ ᐃᓚᐅᔪᓄᑦ, ᖃᐅᔨᒪᑦᓱᓂ ᐊᖏᔪᕐᔪᐊᒥ ᓄᓇᒥ ᑐᒃᑐᐃᑦ ᐃᕐᐸᖓᓂᖏᓐᓂᒃ. 
ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ, ᑲᖏᕐᓱᐊᓗᒃᔪᐊᒥᐅᑦ ᐅᖄᓚᐅᔪᔪᑦ ᐊᔪᕐᓇᓂᕐᓴᐅᒋᐊᖓ ᑕᕐᓯᑐᐃᒋᐊᒥᒃ ᑲᖏᕙᓯᒥ 
ᓄᓇᓂᒃ ᑐᒃᑐᖃᓲᓂᒃ ᐅᐱᕐᖔᑯᑦ, ᐊᓐᓂᑐᕐᑏᑦ ᐊᖁᐃᒪᓲᖑᒻᒪᑕ ᓯᓈᓂ ᐅᒥᐊᒃᑰᓲᖑᒻᒪᑕᓗ ᑰᒐᓚᓐᓂ, ᑭᓯᐊᓂ ᐅᑭᐅᒃᑯᑦ 
ᓇᒧᑐᐃᓐᓇᕋᒥᒃ ᓄᓇᒥ ᓯᑯᒥᓗ ᑕᑯᓲᖑᒻᒥᔪᑦ ᑐᒃᑐᓂᒃ ᐊᒻᒪᓗ ᑐᒥᖏᓐᓂᒃ. ᐃᓄᒃᔪᐊᒥ ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ, 
ᐃᓚᐅᔪᑦ ᑌᒫᑦᓭᓇᒐᓚᒃ ᐅᖃᐅᓯᑦᓴᖃᓚᐅᔪᒻᒥᔪᑦ ᐱᔭᕆᐊᑑᖑᓂᕃᑦᓱᑎᒃ ᑕᕐᓯᑐᐃᒐᓱᒋᐊᒥᒃ ᓄᕐᕋᓕᐅᕐᕕᖏᓐᓂᒃ 
ᐱᑦᔪᑎᖃᕐᑎᓗᒍ ᐊᖑᓇᓱᑦᑏᑦ ᐅᖓᓯᑦᑐᓕᐊᖕᖏᓂᕐᓴᐅᓕᕐᓂᖓᓂᒃ ᑲᖏᒧᐊᓕᕋᒥᒃ ᐱᐅᓯᐅᕙᓚᐅᕐᑐᒧᑦ ᐆᑦᑑᑎᒋᓗᒍ. 

ᖃᒻᒥᐅᖏᑦᑐᖅ ᐅᓄᕐᓂᖏᑦ
ᓄᓇᓖᑦ ᐃᓘᓐᓇᑎᒃ ᐅᖃᓚᐅᔪᔪᑦ ᖃᖓ ᐃᓅᔪᑦ ᐊᐅᓚᔨᓂᖓᑕ ᓯᕗᓂᑐᖃᖓᓂ ᑐᒃᑐᐃᑦ ᐊᒥᓱᕕᓂᐅᓂᖓᓂᒃ, ᐊᒥᓲᓂᕐᐹᑦ 
ᑕᒪᑐᒪ ᐅᖃᕐᑕᐅᒍᑎᖏᑦ ᐱᑎᓪᓗᒋᑦ ᐃᓚᐅᔪᓂᒃ ᑲᖏᕐᓱᐊᓗᒃᔪᐊᒥ. ᑌᔭᐅᖃᑦᑕᕋᓗᐊᕐᑎᓗᒍ ᐃᓚᐅᔪᓄᑦ ᖃᑦᓯᑐᐃᓐᓇᓕᒫᓂᒃ 
ᐅᑭᐅᓕᓐᓄᑦ, ᐊᒥᓲᓂᕐᐹᑦ ᐅᖃᕐᑕᐅᔪᑦ ᐱᓚᐅᔪᔪᑦ ᐃᓄᒻᒪᕆᓐᓂᒃ. ᐃᓄᒻᒪᕇᑦ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓖᑦ ᐅᓂᒃᑳᑐᐊᓂᒃ 
ᐅᖄᖃᑦᑕᓚᐅᔪᔪᑦ ᑐᓂᕐᕈᓯᐊᕆᓯᒪᔭᒥᓂᒃ ᐊᑖᑕᒃᑯᒥᓂᒃ ᐊᑖᑕᑦᓯᐊᑯᒥᓂᓪᓗ, ᐱᕙᓪᓕᐊᒍᑕᐅᓯᒪᔪᓂᒃ ᖃᒥᐅᖏᑦᑐᖅ ᑐᒃᑐᐃᑦ 
ᐊᒥᓲᓯᒪᓂᖓᓂᒃ ᐱᒋᐊᕐᓱᒍ 1800s ᐊᕐᕌᒍᖏᑦᑕ ᐃᓱᐊᓂᒃ ᑎᑭᑦᓱᒍ 1900s ᐱᒋᐊᕋᑖᕐᓂᖏᓐᓄᑦ. 

ᐃᓚᐅᔪᐃᑦ ᐃᓚᖏᑦ ᓴᓪᓗᓂ, ᐅᒥᐅᔭᒥ, ᐊᒻᒪᓗ ᐃᓄᒃᔪᐊᒥ ᐅᖃᓪᓚᕆᖃᑦᑕᓚᐅᔪᒻᒥᔪᑦ ᐊᒥᓱᒻᒪᕆᐊᓘᓚᐅᕐᓯᒪᔪᓂᒃ ᑐᒃᑐᓂᒃ 
ᑌᑦᓱᒪᓂ ᐊᒥᓲᕉᑕᕆᑎᓪᓗᒋᑦ. 

ᐊᑖᑕᒐᓄᑦ ᐅᓂᒃᑲᐅᔭᐅᕙᓚᐅᕐᑐᒍᑦ ᐊᑖᑕᑦᓯᐊᕋ ᐃᓅᑎᓪᓗᒍ ᑐᒃᑐᓕᒻᒪᕆᐊᓘᓯᒪᒋᐊᖓ ᐊᒻᒪᓗ 
ᐊᒥᓱᒻᒪᕆᐊᓘᓚᐅᕐᑐᕕᓂᐅᒋᐊᖏᑦ ᖃᕐᖃᒦᑦᑐᑦ. ᐊᒻᒪᓗ ᓂᒪᓯᔪᐊᓘᑐᐊᕐᒪᑕ ᖃᕐᖃᓕᒫᕌᓗᒃ ᓂᒪᓯᔫᔮᖃᕐᑕᓯᒪᑦᓱᓂ. 
ᑌᒫᑕᒐ ᐊᒥᓲᓚᐅᕐᑐᕕᓂᐅᕗᑦ. ᐃᓱᒪᔪᖓ ᑕᒪᓐᓇ 1800-ᓂ ᐱᐅᓯᐅᓯᒪᒋᐊᖓ ᐊᒥᓲᕉᑕᕆᑎᓪᓗᒋᑦ.  
— ᓴᐅᒥᒃ ᐃᓄᒃᐸᒃ, ᐃᓄᒃᔪᐊᒃ

ᐊᐅᓚᔨᔭᕋ ᐊᓈᓇᒐ ᐅᖄᑎᓪᓗᒍ ᐊᑖᑕᒥᓂᒃ, ᐊᑖᑕᑦᓯᐊᕋᓂᒃ ᑌᑦᓱᒪᓂᓗ ᐃᓅᓯᒪᔪᓂᒃ... ᑐᓵᕙᑦᑐᕕᓃᑦ ᑐᒃᑐᐃᑦ 
ᐱᓱᕝᕙᓗᖓᓂᒃ ᐅᖓᓯᑦᑐᐊᓘᑎᓪᓗᒋᑦ ᐃᒫᒃ, ᓄᓇᒥᒃ ᓴᔪᑦᑎᓯᕙᓐᓂᒪᑕ. ᐃᓱᒪᔪᖓ ᐅᓪᓘᒃ ᒪᕐᕉᒃ ᑎᑭᓐᓂᓴᖓᑕ 
ᓯᕗᓂᖓᓂ ᑐᓵᓯᖃᑦᑕᓯᒪᓂᖏᓐᓂᒃ ᑐᒃᑐᐃᑦ ᓄᓇᒥ ᐱᓱᓐᓂᖓᓂᒃ — ᐃᓄᒃᔪᐊᒥᐅᖅ ᐃᓚᐅᔪᖅ 



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ 5 3

ᔫᐱ ᐅᙯᑦᑐᖅ (ᑕᓕᕐᐱᐊᓃᓐᓂᐹᖅ) ᐅᖄᔪᖅ ᑐᒃᑐᓂᒃ ᖃᐅᔨᒪᒍᑎᒥᓂᒃ ᐃᓚᖃᕐᓱᓂ ᐊᓯᒥᓂᒃ ᐃᓄᑐᖃᕐᓂᒃ ᐊᒻᒪᓗ ᒪᙯᑦᑎᓂᒃ, 
ᔫᐱ ᖃᑦᔮᑳᖅ ᐃᓚᐅᑎᓪᓗᒍ (ᓴᐅᒥᐊᓂ).
ᐊᑦᔨᖑᐊᖅ: ᓗᐊᕆ ᐴᑉᕇ



5 4 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᐃᓄᒻᒪᕇᑦ ᐃᓚᖏᑦ ᐅᒥᐅᔭᒥ ᐃᓄᒃᔪᐊᒥᓗ ᐅᖄᓚᐅᔪᔪᑦ ᖃᓄᖅ ᑌᑦᓱᒪᓂ ᐊᒥᓲᕉᑕᕆᓂᖏᓐᓂ, ᐃᓚᒌᑦᑎᑐᑦ ᑖᒃᑯᑑᑦᓱᑎᒃ 
ᓄᓇᑐᕐᓕᖃᓲᖑᑎᓪᓗᒋᑦ ᓱᓕ ᐅᓪᓗᒥᑎᑐᑦ ᓄᓇᓕᓐᓂᒥᐅᖑᓚᐅᕋᑎᒃ ᐅᒥᐅᔭᒥ ᐃᓄᒃᔪᐊᒥᓗ, ᑐᒃᑐᐃᑦ ᐃᕐᐸᑐᕕᓂᐅᒋᐊᖏᑦ 
ᑎᑭᐅᑎᕋᑕᕐᓱᑎᒃ ᓯᓈᓄᑦ, ᐱᐅᓯᖓ ᐊᑦᔨᒐᓚᐅᑎᓪᓗᒍ ᖃᒻᒥᖅ ᐊᒥᓲᕉᑕᕆᓂᖏᓐᓂ ᐱᐅᓯᐅᓚᐅᔪᔪᒧᑦ. ᑖᒃᑯᐊ 
ᐊᒥᓲᓯᒪᓂᖏᑦᑕ ᐊᑯᓐᓂᖓᓂ, ᐃᑭᓕᒪᑎᓪᓗᒋᑦ, ᑐᒃᑐᐃᑦ ᑕᑯᔭᐅᕙᑦᑐᕕᓃᑦ ᓄᓇᑐᐃᓐᓇᒥ ᑭᓯᐊᓂ ᓯᓈᓅᕐᐸᒍᓐᓀᓱᑎᒃ. 
ᐃᓄᒻᒪᕆᒃ ᐅᒥᐅᔭᕐᒥᐅᖅ, ᑌᕕᑎ ᓂᕕᐊᕐᓯ, ᐅᖄᓚᐅᔪᔪᖅ 1800s ᐃᓱᐊᓂ ᐊᒻᒪᓗ 1900s ᐱᒋᐊᖕᖓᓂᖓᓂ, ᑐᒃᑐᐃᑦ 
ᐊᒥᓲᑎᓪᓗᒋᑦ, ᐃᓱᒪᓕᐅᕐᓯᒪᓲᕕᓂᐅᒋᐊᖏᑦ ᐆᒪᔪᕐᓂᐊᕈᓯᕐᒥᒃ ᐊᑐᕐᑐᒥᒃ ᐅᖑᔨᓂᕐᒥᒃ ᑐᒃᑐᓂᒃ ᓭᒍᐃᑉ ᐃᓗᐊᓄᑦ. ᐊᖑᑏᑦ 
ᐃᔨᕐᓯᒪᕙᑦᑐᕕᓃᑦ ᐅᔭᕃᑦ ᐅᖓᑖᓂ ᐊᒻᒪᓗ, ᐊᑐᕐᓱᑎᒃ ᐊᑦᓱᓈᓂᒃ, ᑐᒃᑐᓂᒃ ᖁᐊᕐᓭᓂᖃᕐᑕᓱᑎᒃ ᐃᑎᕐᑎᓱᒋᑦ ᓭᒍᒧᑦ ᓴᓇᒪᔪᒧᑦ 
ᐅᔭᕋᓐᓄᑦ ᐃᓄᒃᓱᑎᑐᑦ ᑌᔭᐅᔪᒧᑦ ᐃᒫᒃ ᓇᓪᓗᐃᑦ. ᑌᑦᓱᒪᓂᐅᑎᓪᓗᒍ, ᐅᑭᐅᒃᑯᑦ ᑐᒃᑐᓂᐊᕐᕕᐅᓲᑦ Chavigny Lake ᐊᒻᒪᓗ 
Bacqueville Lakes ᓴᓂᖏᓐᓃᑐᕕᓃᑦ. ᐃᓄᒻᒪᕇᑦ ᐅᖄᓚᐅᔪᔪᑦ ᐊᒥᓱᒻᒪᕆᐊᓗᓐᓂᒃ ᑐᒃᑐᐃᑦ ᐃᓂᖏᓐᓂᒃ ᑕᑯᓯᒪᔭᒥᓂᒃ 
ᓇᓂᓕᒫᑦᓯᐊᖅ ᓄᓇᒥ ᒫᓐᓇᐅᒍᓐᓀᑐᖅ, ᐅᓪᓗᒥᐅᓂᕐᓴᖅ ᑐᒃᑐᐃᑦ ᐊᒥᓱᖕᖑᓚᐅᕐᑎᓇᒋᑦ, ᓇᓗᓀᕐᓯᓱᑎᒃ ᑐᒃᑐᐃᑦ 
ᐊᒥᓲᖃᑦᑕᓚᐅᕐᓯᒪᓂᖓᓂᒃ ᑌᑦᓱᒪᓂᒋᐊᖅ.

ᑌᑦᓱᒪᓂ ᐊᒥᓲᕉᑕᕆᑎᓪᓗᒋᑦ, ᑐᒃᑐᐃᑦ ᑕᕐᕋᕙᓯᒧᑦ ᑎᑭᐅᑎᔪᕕᓃᑦ ᓴᓪᓗᓅᕋᑕᕐᓱᑎᒃ. ᐆᑦᑑᑎᒋᓗᒍ, ᓴᓪᓗᒥᐅᖅ ᐃᓄᒻᒪᕆᒃ 
80 ᐅᖓᑖᓄᐊᐱᒃ ᐅᑭᐅᖃᓕᕐᑐᖅ, ᖃᓕᖑ ᐊᖑᑎᒃᒋᖅ, ᐅᓂᒃᑳᓚᐅᔪᔪᖅ ᐊᓈᓇᑦᓯᐊᖓ ᐅᖃᕐᐸᑐᕕᓂᐅᒋᐊᖓ ᐃᒫᒃ, 
“ᑐᒃᑐᐃᑦ ᖃᕐᖃᓃᑦᑐᑦ ᐊᒥᓲᑦᓴᓕᕐᒪᑕ ᑌᒫᒃ, ᖃᕐᙯᑦ ᓂᒪᑦᑑᔮᕐᐸᓚᐅᕐᑐᑦ.” ᑕᒪᑐᒪᖕᖓᑦ ᑐᑭᓯᑦᓱᒍ,  ᐃᓱᒪᓇᕐᓯᔪᖅ ᑐᒃᑐᐃᑦ 
ᐊᒥᓲᒐᔭᕐᑐᕕᓂᐅᓂᖓᓂᒃ ᓴᓪᓗᐃᑦ ᒥᑦᓵᓂ ᒥᑦᓴᐅᓯᓗᒍ 1800s ᐃᓱᓕᓕᕐᑎᓗᒋᑦ ᐊᒻᒪᓗ 1900s ᐱᒋᐊᕋᑖᕐᑎᓗᒋᑦ. 
ᓱᓕᒋᐊᓪᓚᒃ, ᓴᓪᓗᓂ ᐃᓚᐅᔪᖅ ᐅᖃᓚᐅᔪᒻᒥᔪᖅ ᓇᕐᓴᒥ ᓴᓪᓗᐃᑦ ᑲᖏᕐᓱᖓᑕ ᐊᑭᐊᓂ, ᓄᑕᐅᖕᖏᑐᖅ ᑐᒃᑑᑉ ᓇᑦᔪᕕᓂᖓ 
ᓇᕝᕚᑕᕕᓂᐅᒋᐊᖓ ᖁᐊᔭᐅᑎᖃᓕᕐᓱᓂ—ᓇᓗᓀᒃᑯᑕᓂᒃ ᓇᑦᔪᕕᓂᐅᑉ ᓄᑕᐅᖕᖏᑐᐹᓘᓂᖓᓄᑦ— ᐊᒻᒪᓗ ᑕᓯᕐᒥ 
ᓇᕐᓴᔪᐊᑉ ᑰᖓᑕ ᓴᓂᐊᓂ ᐃᓪᓗᑑᓕᒃ ᑐᒃᑑᑉ ᓴᐅᓂᖓᓂᒃ ᓴᓇᒪᔪᖅ ᓴᕕᒃ ᐊᒻᒪᓗ ᓄᑕᐅᖕᖏᑐᐊᓗᐃᑦ ᑐᒃᑐᐃᑦ ᓴᐅᓂᕕᓂᖏᑦ 
ᓇᕝᕚᑕᐅᓯᒪᒋᐊᖏᑦ. ᐃᓂᖏᑦ ᑖᒃᑯᐊ ᓯᕗᓕᕕᓂᓂᑌᑦ ᑐᒃᑐᐃᑦ ᓴᐅᓂᖏᑦ ᓇᑦᔪᕕᓂᖏᓪᓗ ᓄᐃᑕᔪᑦ ᓄᓇᖕᖑᐊᒥ 2-ᒥ.  
ᑲᑎᒪᑦᓱᒋᑦ ᓴᓪᓗᐃᑦ NV-ᑯᖏᑦ ᐊᒻᒪᓗ ᐊᖑᕕᒐᒃᑯᖏᑦ ᑐᑭᓯᓐᓇᓚᐅᔪᔪᖅ ᓴᓪᓗᐃᑦ ᐁᑉᐸᖓᓂ ᑰᑉ ᐊᑎᖓ Deception 
River-ᒥᒃ ᐅᖃᕐᑕᐅᔪᖅ ᐃᓄᒃᑎᑐᑦ ᐊᑎᖃᕆᐊᖓ ᐃᒫᒃ ᑐᒃᑐᖃᓘᑎ, ᑖᓐᓇ ᑐᑭᓯᒻᒥᓱᒍ ᑐᑭᖃᕆᐊᖓ ᐃᒫᒃ “ᖃᐅᔨᒪᓇᕐᑐᖅ 
ᐊᒥᓱᓂᒃ ᑐᒃᑐᖃᓲᖅ.” 

ᐊᒥᓱᐃᓂᒃ ᑐᑭᓯᒪᐅᑎᓂᒃ ᐃᓚᐅᔪᐃᑦ ᐅᖃᓚᐅᔪᔪᑦ ᐱᑦᔪᑕᐅᓂᕋᕐᓱᒋᑦ ᑌᑦᓱᒪᓂ ᐃᑭᓕᕙᓪᓕᐊᓯᒪᓂᖏᓐᓄᑦ. ᐃᓚᖏᑦ 
ᐅᖃᓚᐅᔪᔪᑦ ᑐᒃᑐᐃᑦ ᖃᑦᓯᐅᓂᖏᑦ ᐊᓯᑦᔨᑕᖏᓐᓇᓲᖑᒋᐊᖏᑦ ᐊᑯᓂᐊᓘᕐᑐᒥᒃ ᐅᑎᕐᑕᓂᖃᕐᑎᓗᒍ. ᐃᓚᐅᔪᑦ ᐅᒥᐅᔭᒥ 
ᐅᖃᓚᐅᔪᔪᑦ ᑌᑦᓱᒪᓂ ᐊᒥᓲᓂᕐᐸᐅᓂᕕᓂᖓᑕ ᑭᖑᓂᖓᓂ, ᑐᒃᑐᐃᑦ ᓄᖒᑦᓯᔪᕕᓂᐅᒋᐊᖏᑦ ᓂᕆᕕᒋᓲᒥᓂᒃ, ᐊᒻᒪᓗ ᓄᓇᒧᑦ 
ᐆᒪᑕᐅᕐᖃᔦᕐᑐᕕᓂᐅᒋᐊᖏᑦ. ᓱᕐᖁᐃᓴᕐᑎᓗᒋᑦ, ᑌᕕᑎ ᓂᕕᐊᕐᓯ ᐅᖃᓚᐅᔪᒻᔪᖅ ᐊᕕᖕᙰᑦ ᑎᕆᒐᓐᓂᐊᓗ ᐊᑦᔨᒐᓚᐅᑦᓱᑎᒃ 
ᑐᒃᑐᓄᑦ ᐊᒥᓱᖕᖑᐸᑦᓱᑎᒃ ᐃᑭᓕᓲᖑᒋᐊᖏᓐᓂᒃ.  ᓴᓪᓗᓂ, ᐃᓄᒻᒪᕆᒃ ᐅᖄᓚᐅᔪᔪᖅ ᑐᓴᕐᓯᒪᓂᕐᒥᓂᒃ ᓯᕗᓪᓕᕕᓂᕐᒥᓂᒃ ᐅᑭᐅᒥ 
ᐊᑕᐅᓯᕐᒥ ᖁᑭᐅᑏᑦ ᐊᑐᕐᑕᐅᓯᓚᐅᕐᑎᓇᒋᑦ, ᐃᓄᐃᑦ ᐱᑎᑦᓯᓂᒃ ᖃᑦᔪᓂᓪᓗ ᐊᑐᓲᖑᖏᓐᓈᑎᓪᓗᒋᑦ ᐆᒪᔪᕐᓂᐊᕈᑎᒋᑦᓱᒋᑦ, 
ᓱᕈᔪᓕᕐᑐᕕᓂᐅᒋᐊᖓ ᐊᒻᒪᓗ ᓄᓇ ᖁᐊᕐᑐᕕᓂᐅᒋᐊᖓ, ᑌᒣᒻᒪᓗ ᑐᒃᑐᐃᑦ ᐊᐅᓪᓚᓚᕿᔪᕕᓂᐅᒋᐊᖏᑦ. ᐃᓚᐅᔪᑦ 
ᓄᓇᓕᓐᓂ ᐊᒥᓱᐃᓂ ᐅᖃᓚᐅᔪᔪᑦ ᑐᒃᑐᐃᑦ ᐊᐅᓪᓚᓚᕿᑎᑕᕕᓂᐅᑎᓪᓗᒋᑦ ᓲᓱᑦᓴᕋᑎᒃ ᐊᓐᓂᑐᕐᑏᑦ ᓱᓂᕕᓂᖏᓐᓄᑦ. 
ᐆᑦᑑᑎᒋᓗᒍ, ᐃᓄᒻᒪᕆᒃ ᑕᓯᐅᔭᒥ ᐅᖄᓚᐅᔪᔪᖅ ᖃᓄᖅ ᐊᖑᑎ ᐊᐅᓚᒐᓱᑦᓱᓂ ᑐᒃᑐᓂᒃ ᐊᕝᕓᖁᔨᓚᐅᓂᒪᖔᑦ, ᐊᒻᒪᓗ ᑕᒪᑐᒪ 
ᑭᖑᓂᖓᓂ ᐊᓯᐅᔪᕕᓂᐅᒋᐊᖏᑦ ᐊᕐᕌᒍᐃᑦ ᐊᒥᓱᑦ ᓈᑦᓱᒋᑦ, ᑕᑯᑎᑦᓯᓱᑎᒃ ᐃᓅᑉ ᐊᑕᐅᓯᐅᑉ ᐆᒪᔪᒥᒃ ᓂᓪᓕᐅᔨᓂᕐᓗᓂᖓᑕ 
ᐊᖏᔪᒥᒃ ᑭᖑᓂᖃᕈᓐᓇᓂᖓᓂᒃ. ᐅᒥᐅᔭᒥ, ᐃᓚᐅᔪᑦ ᐅᖄᓚᐅᔪᔪᑦ ᖃᓄᖅ ᐊᒥᓲᓗᐊᕐᑐᑦ ᑐᒃᑐᐃᑦ ᓴᐅᓂᕕᓂᖏᑦ ᓄᓇᒥ 
ᕿᒪᒡᒐᑯᐃᑦ ᐊᓐᓂᑐᕐᑐᕕᓂᕐᓄᑦ ᐊᓐᓄᕌᑦᓴᓂᐊᕐᓱᑎᒃ ᑐᒃᑐᓂᒃ ᐊᐅᓪᓚᓚᕿᑎᑦᓯᔪᕕᓂᐅᒋᐊᖏᑦ. 

ᑐᖕᖓᕕᒋᑦᓱᒋᑦ ᖃᐅᔨᒪᐅᓰᑦ ᐅᖃᕐᑕᐅᔪᑦ ᑐᒃᑐᐃᑦ ᐊᒥᓲᖃᑦᑕᓯᒪᓂᖏᑎᒍᑦ ᐊᕐᕌᒍᓂ 1800s ᓄᖕᖑᐊᓂ ᐊᒻᒪᓗ 1900s 
ᐱᒋᐊᕐᖃᒥᐅᑎᓪᓗᒋᑦ, ᐅᓄᕐᓂᐸᐅᓂᕐᒥᒃ-ᐅᓄᓂᐸᐅᓂᕐᒧᑦ ᑐᒃᑐᓕᒫᑦ ᐅᑎᕐᑕᓂᖓᑦ ᑕᑯᑦᓱᒍ ᐊᕐᕌᒍᓂᒃ 70—90-ᓂᒃ 
ᐊᓂᒍᐃᓲᖑᒍᓇᐅᕗᖅ. ᐃᓚᐅᔪᐃᑦ ᐃᓚᖏᑦ ᐅᖃᓚᐅᔪᔪᑦ ᖃᓄᖅ ᐊᑖᑕᒃᑯᒥᓄᑦ ᐊᑖᑕᑦᓯᐊᑯᒥᓄᓪᓗ ᐅᖃᐅᑎᔭᐅᕙᓚᐅᕐᓂᒥᓂᒃ 
ᑐᒃᑐᐃᑦ ᐊᐅᓪᓚᓯᒪᓕᕋᓗᐊᕐᐸᑕ, ᐅᑎᕈᒫᕆᐊᖏᑦ.



ᖃᐅᔨᒪᒍᑏᑦ ᑖᒃᑯᓇᓂ ᓄᓇᖕᖑᐊᓃᑦᑐᑦ ᓄᐃᑦᓯᕗᑦ ᖃᐅᔨᒪᒍᑎᓂᒃ ᓄᐊᑕᕕᓂᕐᓂᒃ ᐃᓚᐅᔪᓂᒃ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ, 
ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ 2020 ᐊᕐᕌᒍᖓᓂ ᐊᒻᒪᓗ ᓱᕐᖁᐃᑕᐅᓯᒪᔪᓂᒃ 2023-ᒥ ᐱᑦᔪᑎᖃᕐᓱᑎᒃ ᓄᓇᕕᒻᒥ ᐃᓄᐃᑦ ᖃᐅᔨᒪᐅᓯᖓᓂᒃ 
ᐊᑖᕐᑕᑐᓂᒃ ᑐᒃᑐᓂᒃ ᖃᓂᑕᒥᓂ ᓄᓇᓂ. ᑖᒃᑯᐊ ᓄᓇᖕᖑᐊᑦ ᑐᑭᓯᒍᑕᐅᒋᐊᓖᑦ ᐃᓚᖃᕐᑎᓗᒋᑦ ᓱᓇᓕᕆᓂᖏᓐᓂᒃ ᖃᐅᔨᒪᒍᑎᓂᒃ 
ᐱᓇᓱᐊᑦᓴᐅᑉ ᒥᑦᓵᓄᑦ ᑐᓴᕐᑎᓯᒍᑎᓂ ᓄᐃᔪᓂᒃ. ᑖᒃᑯᐊ ᓄᓇᖕᖑᐊᑦ ᐊᑦᔨᓕᐅᕐᑕᐅᒋᐊᖃᖕᖏᑐᑦ ᓯᕗᓂᐊᒍᑦ ᐊᖏᕐᑕᐅᒍᑎᒋᕐᖄᓇᒋᑦ 
ᐊᕙᑎᒥᒃ, ᐆᒪᔪᓂᒃ ᐊᒻᒪᓗ ᖃᐅᔨᓴᐅᑎᓂᒃ ᐱᓇᓱᕝᕕᒧᑦ  ᒪᑭᕝᕕᒥ ᐊᒻᒪᓗ ᐊᖑᕕᒐᒃᑯᓄᑦ.

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ 
ᓇᓗᓀᕐᓯᒍᑎᐅᓂᕐᒥᒃ ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ 
ᐅᕝᕙᓘᓐᓃᑦ ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: 
ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 
ᐊᑐᕐᓱᑎᑦ ᐆᒥᖓ WGS 84 Web Mercator ᐅᓪᓗᖓᓂ ᐁᕆᓕ 
2025 ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.

ᓄᓇᖕᖑᐊᖅ 2  

ᓯᕗᓪᓕᓂᑌᑦ ᑐᒃᑐᐃᑦ ᓇᔪᒐᖏᑦ ᐊᒻᒪᓗ 
ᐃᓗᕐᖁᓯᕐᒧᐊᓕᖓᔪᑦ ᐃᓂᖏᑦ
ᓯᕗᓪᓕᓂᑌᑦ ᐊᕐᕌᒍᐃᑦ ᑐᒃᑐᐃᑦ ᐱᑦᔪᑎᒋᑦᓱᒍ ᐊᑐᕐᓯᒪᔪᑦ 1940 ᐊᕐᕌᒍᖏᑦᑕ ᓯᕗᓂᐊᒍᑦ. ᐃᑦᓴᓂᑕᕐᑕᓖᑦ ᐊᒻᒪᓗ 
ᐃᓗᕐᖁᐊᓯᕐᒧᐊᓕᖓᔪᑦ ᐃᓂᖏᑦ ᓄᐃᑕᒻᒥᔪᑦ ᑕᒡᒐᓂ ᓄᓇᖕᖑᐊᒥ.

1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N



5 6 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᐊᓈᓇᒐᓄᑦ ᐅᖃᐅᑦᔭᐅᓯᒪᒻᒥᔪᖓ, ᑐᒃᑐᐃᕈᓚᐅᕐᑐᕕᓂᐅᒋᐊᖓ... ᐅᖃᕐᒥᓱᓂᓗ ᖃᖓᑐᐃᓐᓇᖅ 
ᐅᑎᕋᔭᕐᒥᒋᐊᖏᓐᓂᒃ, ᑕᒐ ᐅᑎᕐᓯᒪᓕᕐᑐᑦ, ᑌᒣᓚᖓᓂᕋᕐᑕᐅᓯᒪᒐᒥᒃ. — ᔫᐱ ᖃᑦᔮᑳᖅ, ᐃᓄᒃᔪᐊᖅ 

ᐃᓄᑐᙯᑦ ᐅᖃᖃᑦᑕᓯᒪᔪᑦ ᑕᑯᕙᑦᑕᕗᑦ ᓯᓐᓇᑑᒪᑦᑎᓂ ᑭᓯᐊᓂ, ᐅᓪᓗᒥ ᑕᑯᕙᓕᕐᑕᕗᑦ ᓄᓇᑦᑎᓂ, ᐅᑎᕐᑐᑦ. 
ᐅᑎᕐᐸᓕᐊᓕᕐᒥᔪᑦ, ᑕᒫᓂᑉᐸᓚᐅᕐᑐᑦ ᐊᓱᐃᓛ ᐊᕐᕌᒍᖏᑦ 1970 ᐊᑐᕐᑐᑐᖃᐅᓕᕐᑎᓗᒋᑦ ᑕᑯᖃᑦᑕᐸᓪᓕᐊᓯᓚᐅᔪᒍᑦ 
ᑐᒥᓂᒃ ᖃᓂᑦᑐᒥ, ᓯᕗᓂᖓᒍᑦ ᑐᒃᑐᖃᖕᖏᓚᕆᖃᑦᑕᓚᐅᔪᖅ, ᐃᓄᑐᙯᑦ ᐃᖃᖃᑦᑕᓯᒪᔪᑦ ᐅᑎᓛᕐᒥᒋᐊᖏᓐᓂᒃ. ᑕᒐ 
ᐅᑎᓚᐅᕐᓯᒪᔪᑦ 1970 ᐊᕐᕌᒍᖏᑦ ᐊᑐᕐᑐᑐᖃᐅᓕᕐᑎᓗᒋᑦ ᐅᓪᓗᒥᒧᓪᓗ ᑕᒫᓃᖏᓐᓇᓱᑎᒃ.  
— ᐋᑕᒥ ᓴᕕᐅᕐᔪᒃ, ᓴᓪᓗᐃᑦ 

ᑐᒃᑐᐃᑦ ᐃᑭᓕᓯᒪᓂᖏᑦ
ᓄᓇᓖᑦ ᐃᓘᓐᓇᑎᒃ ᐅᖄᓚᐅᔪᔪᑦ ᐊᕐᕌᒍᓂᒃ ᑐᒃᑐᐃᑦ ᐃᑭᑦᑑᕕᒋᓯᒪᔭᖏᓐᓂᒃ, ᐊᒥᓲᓂᕐᐹᑦ ᑕᒪᑐᒥᖓ ᐅᖃᕈᑕᐅᔪᑦ 
ᐱᑎᓪᓗᒋᑦ ᑲᖏᕐᓱᐊᓗᒃᔪᐊᒥ ᐃᓚᐅᔪᓂᒃ. ᐃᑲᔪᕐᓯᒍᑕᐅᔪᑦ ᐊᒥᓲᓂᕐᓴᖏᑦ ᐱᓚᐅᔪᔪᑦ ᐃᓄᒻᒪᕆᓐᓂᒃ, ᐊᒥᓲᖕᖏᑑᒐᓗᐊᑦ 
ᐱᒐᓗᐊᕐᒥᑎᓪᓗᒋᑦ ᐃᓚᐅᔪᓂᒃ ᐊᓯᖏᓐᓂᒃ ᐅᑭᐅᓕᓐᓂᒃ. ᐃᓚᐅᔪᑦ ᐃᓚᖏᑦ ᐅᖃᓚᐅᔪᔪᑦ ᑐᒃᑐᐃᑦ ᐃᑭᑦᑑᓂᖓᑕ 
ᐱᒋᐊᕐᑐᕕᓂᐅᓂᖓᓂᒃ ᐊᕐᕌᒍᐃᑦ ᖁᓕᐅᓈᕐᑎᑐᑦ ᓯᕗᓪᓕᐹᖏᓐᓂ 1900s-ᓂ.  

ᐊᒻᒪᓗ ᐊᑖᑕᒐ ᐊᑖᑕᑦᓯᐊᕋᓗ, ᐃᖏᕐᕋᓯᒪᔫᒃ ᐅᖓᕙᒥᑦ ᐱᑦᓱᑎᒃ ᑕᓯᐅᔭᕐᔪᐊᓕᐊᕐᓱᑎᒃ ᐱᒋᐊᕐᖃᒥᐅᑎᓪᓗᒋᑦ 
ᐊᕐᕌᒍᖏᑦ 1900 ᑌᑦᓱᒪᓂ ᑕᒐ ᑐᒃᑐᐃᑦ ᐊᓯᐅᔪᕕᓃᑦ. ᐊᒻᒪᓗ ᑌᑲᓂ ᑕᒐ- ᐃᑭᑦᑐᐊᐱᕕᓃᑦ ᓄᓇᑐᐃᓐᓇᒥᑦ ᑭᓯᐊᓂ 
ᑐᒃᑐᑕᐅᒍᓐᓇᐸᑦᑐᕕᓃᑦ. — ᓴᐅᒥᒃ ᐃᓄᒃᐸᒃ, ᐃᓄᒃᔪᐊᖅ 

ᓴᓪᓗᓂ ᐃᓚᐅᔪᑦ ᐅᖄᓚᐅᔪᔪᑦ ᐃᓅᒍᓐᓀᑐᖅ ᐃᓄᑐᖃᖅ ᐅᖃᕐᑐᕕᓂᐅᒋᐊᖓ ᑌᑦᓱᒪ ᐱᐊᕋᐅᓂᖓᓂ ᐊᓪᓛᑦ, 
ᑐᒃᑐᖃᕐᓂᖏᒋᐊᖓ ᓴᓪᓗᐃᑦ ᖃᓂᑕᖏᓐᓂ, ᑭᓯᐊᓂᓗ ᑐᓴᐅᒪᔪᕕᓂᐅᒋᐊᖓ ᐊᑖᑕᒥᓂᒃ ᑐᒃᑐᖃᓲᕕᓂᐅᑎᓪᓗᒍ ᑖᕙᓂ 
ᖃᒻᒥᐅᖏᑦᑐᖅ. ᐃᓄᒻᒪᕇᑦ ᐊᒥᓱᒐᓓᑦ ᐊᑦᔨᒌᖕᖏᑐᓂ ᓄᓇᓕᓐᓂ ᐃᓚᐅᔪᑦ ᖃᐅᔨᓴᕐᓂᒧᑦ 80 ᐅᖓᑖᓂ ᐅᑭᐅᖃᓕᓚᐅᔪᔪᑦ, 
ᐊᑕᐅᓯᕐᓗ 90 ᐅᖓᑖᓄᑦ, ᐊᒻᒪᓗ ᑭᓇᒥᒃ ᐅᖃᕐᑐᖃᓚᐅᔪᒐᓂ ᑕᑯᕙᑦᑐᕕᓂᐅᓂᕐᒥᒃ ᐊᒥᓱᐊᓗᓐᓂᒃ ᑐᒃᑐᓂᒃ 
ᐱᑕᖃᕋᔭᕐᑐᕕᓂᕐᓂᒃ ᑌᑦᓱᒪᓂᒋᐊᖅ ᐅᓄᕐᓂᐸᐅᕕᖓᓂ. ᑕᒪᓐᓇ ᓇᓗᓀᕐᓯᔪᖅ ᑐᒃᑐᐃᑦ ᐅᓄᕐᓂᖏᑦ ᐃᑭᓪᓕᐅᒥᓯᒪᓂᖏᓐᓂᒃ 
ᐊᒻᒪᓗ ᐃᑭᑑᓕᕐᓂᕕᓂᖓᓂᒃ 1940s ᑎᑭᑦᑎᓗᒋᑦ. ᐃᓘᓐᓈᒍᑦ, ᐃᓚᐅᔪᑦ ᐅᖄᖃᑦᑕᓚᐅᔪᔪᑦ ᑐᒃᑐᐃᑦ ᑲᖏᕙᓯᑦᑐᒥ 
ᓄᓇᒦᑦᑐᕕᓂᐅᒋᐊᖏᑦ ᑌᑦᓱᒪᓂ, ᐃᕐᐸᓯᒪᔪᒻᒪᕆᐅᑦᓱᑎᒃ ᕿᓂᕐᓱᒋᓪᓗ ᑕᑯᒍᐊᕐᓇᖏᑦᑐᒪᕆᐅᑦᓱᑎᒃ, ᐊᖑᓇᓱᑦᑏᑦ 
ᐅᖓᓯᑦᑐᐊᓗᓕᐊᕐᐸᑎᓪᓗᒋᑦ ᑐᒃᑐᓂᐊᕋᒥᒃ. ᐃᓘᓐᓈᒍᑦ, ᐃᓚᐅᔪᑦ ᐃᕐᖃᐅᒪᖃᑦᑕᓚᐅᔪᔪᑦ ᑌᒃᑯᐊ ᐃᑭᑦᑐᕕᓂᐅᓂᖓᓂᒃ 
ᐊᒻᒪᓗ ᐊᑦᓱᕈᕐᓇᓂᕐᓴᐅᓯᒪᓂᖓᓂᒃ ᑐᒃᑐᕆᐊᒥᒃ 1940s ᐊᓂᒍᕐᓱᒋᑦ ᑎᑭᕋᑕᕐᓱᒍ 1960s ᐱᒋᐊᕐᕋᑖᕐᓂᖓᓄᑦ. 
ᓭᒪᓇᖕᖏᑑᖃᑦᑕᓚᐅᔪᔪᖅ ᐃᓄᒻᒪᕇᑦ ᐃᓚᖏᓐᓄᑦ ᐃᕐᖃᐅᒪᒋᐊᒥᒃ ᑌᑦᓱᒪᓂᒥᒃ, ᑳᓐᓂᒥᒃ ᐊᒻᒪᓗ ᐊᑦᓱᕈᕐᓂᒪᕆᒻᒥᒃ 
ᐃᑭᑦᑐᐊᐱᐅᓂᖓᑦ ᐊᑐᕈᑕᐅᓯᒪᒻᒪᑦ. ᐃᓄᒻᒪᕆᒃ ᑕᓯᐅᔭᕐᒥᐅᖅ ᐃᕐᖃᐅᒪᓚᐅᔪᔪᖅ ᑌᑦᓱᒪᓂ ᐊᕐᕌᒍᓂ ᐊᔪᕐᓇᓚᕆᓯᒪᒋᐊᖓ 
ᑐᒃᑐᓂᐊᕆᐊᒥᒃ, ᐊᒻᒪᓗ ᐃᓄᐃᑦ ᐃᓚᖏᑦ ᓄᓈᕐᐸᑐᕕᓂᐅᓂᖓᓂᒃ ᑐᒃᑐᓯᐅᕋᓱᐊᕐᓱᑎᒃ.

ᐃᓚᒃᑲ ᑕᒫᓂᒥᐅᔭᐅᒻᒪᑕ ᑌᑦᓱᒪᓂᓗ ᐊᕐᕌᒍᖏᑦ 1960 ᐊᑑᑎᑎᓪᓗᒋᑦ ᓯᕗᓂᐊᐱᖓᓂᓗᓐᓃᑦ ᖃᐅᔨᒪᓇᓯᒪᖕᖏᑐᖅ 
ᑐᒃᑐᖃᕐᒪᖔᑦ . ᑎᑭᑦᓴᕋᑕᑐᐊᕐᒪᑕ ᐊᖑᓇᓱᑉᐸᓚᐅᕐᑕᕗᑦ. — ᐅᐃᓕ ᖁᒫᓗᒃ, ᐅᒥᐅᔭᖅ 

ᑌᕕᑎ ᓂᕕᐊᕐᓯ, ᐃᓄᒻᒪᕆᒃ ᐅᒥᐅᔭᕐᒥᐅᖅ, ᐅᓂᒃᑳᓚᐅᔪᔪᖅ ᐅᖓᓯᑦᑐᐊᓗᒻᒧᑦ ᓄᓈᕆᐊᖃᕐᓯᒪᓂᕐᒥᓂᒃ 1950s-ᓂ 
ᑐᒃᑐᓯᐅᕆᐊᕐᓱᓂ ᐱᑦᔪᑎᖃᕐᑎᓗᒍ ᐃᑭᑦᑐᒪᕆᐅᓂᖓᓐᓂᒃ, ᐊᒻᒪᓗ 1951-ᒥ ᐃᓄᒃ ᐊᑕᐅᓯᖅ ᑐᒃᑐᑐᕕᓂᐅᓕᕐᒪᑦ ᓯᑦᔭᒥ, 
ᑐᓴᕐᑕᐅᓴᐅᑎᔪᕕᓂᐅᒋᐊᖓ ᐃᓘᓐᓀᓄᑦ ᐊᔪᒉᑦᑐᐹᓘᓕᕐᓂᒪᑦ ᑕᑯᒋᐊᒥᒃ ᑐᒃᑐᒥᒃ ᑌᑲᓂ. ᐃᓄᒻᒪᕇᑦ ᑲᖏᕐᓱᐊᓗᒃᔪᒥᐅᑦ 
ᐅᖄᓚᐅᔪᔪᑦ ᐃᕐᐸᖓᔪᒻᒪᕆᐊᓗᐃᑦ ᐃᑭᓈᕐᑎᑐᐊᐲᑦ ᑐᒃᑐᐃᑦ ᒪᕐᕉᒍᓐᓇᓱᑎᒃ ᖁᓕᐅᒍᓐᓇᓱᑎᓪᓗ ᐱᑕᖃᓚᐅᕐᓯᒪᓂᖓᓂᒃ 
ᑌᑦᓱᒪᓂ, ᐊᒥᓱᕐᔪᐊᕌᓘᒐᑎᒃ ᓄᐊᒪᔪᑦ. ᐃᓚᖓᓂ ᑕᑯᑲᓪᓚᐸᓚᐅᕐᑐᑦ, ᐃᓚᖓᓂᓪᓗ ᑕᑯᑦᔭᖏᒻᒪᕆᓲᖑᑦᓱᑎᒃ.

(ᑐᒃᑐᐃᑦ) ᐊᒥᓱᐃᖑᓲᖑᓐᓂᖏᑦᑐᑦ…ᑕᑯᕙᓚᐅᕐᑕᕗᑦ ᒪᕐᕈᐃᓈᓐᓂᒃ ᐱᖓᓱᓂᓪᓘᓃᑦ ᑎᑭᑦᓱᒋᑦ ᑕᓪᓕᒪᓄᑦ 
ᑲᑎᒪᔪᓂᒃ... ᐊᒥᓱᐃᕌᓘᓲᖑᓯᒪᖕᖏᑐ, ᐃᕐᐸᖓᓲᖑᓯᒪᔪᑦ ᓇᓂᓕᒫᖅ. — ᓅᒪ ᓯᓅᐹ, ᑲᖏᕐᓱᐊᓗᒃᔪᐊᖅ



ᓄᓇᖕᖑᐊᖅ 3  
ᓯᓚᐅᑉ ᖃᖓᐅᓂᖓ ᒪᓕᑦᓱᒍ ᐊᑖᕐᑕᑐᑦ ᑐᒃᑐᐃᑦ ᐊᒥᒉᓐᓂᖓ, ᓂᒪᓐᓂᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ

ᑐᒃᑐᐃᑦ ᐃᑭᑦᑑᓂᕐᐸᐅᓂᖓᓂ4

ᓄᓇᕕᒻᒥ ᐊᑖᕐᑕᑐᑦ ᑐᒃᑐᐃᑦ ᐅᓄᕐᓂᖏ ᑦᑕ ᐃᑭᑦᑑᕕᖓ ᐊᒻᒪᓗ ᐊᒥᓱᖕᖑᕆᐊᕐᓂᖓᑦ ᐊᑐᕐᓯᒪᔪᖅ ᐊᕐᕌᒍᓂ ᐱᒋᐊᕐᑐᓂ 
1940-ᓂᒃ ᑎᑭᑦᓱᒍ 1960-ᓂ ᐊᕐᕌᒍᐃᑦ ᐱᒋᐊᕐᓂᖏᓐᓄᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᐱᑦᔪᑎᒋᑦᓱᒋᑦ ᐊᒻᒪᓗ 1940-ᓂᒃ 
ᑎᑭᑦᓱᒍ 1960-ᓂ ᐊᕐᕌᒍᐃᑦ ᑭᖑᓪᓕᖏᓐᓄᑦ ᑕᓯᐅᔭᐅᑉ ᑰᖓᑕ ᑐᒃᑐᖏᑦ ᐱᑦᔪᑎᒋᑦᓱᒋᑦ.
ᓄᓇᖕᖑᐊᑦ ᓱᓇᖃᕐᓂᖏᓂᒃ ᑕᑯᒍᑎ ᓄᐃᔪᖅ ᒪᑉᐱᒐᕐᓂ ᙯᔪᓂ 

ᖃᐅᔨᒪᒍᑏᑦ ᑖᒃᑯᓇᓂ ᓄᓇᖕᖑᐊᓃᑦᑐᑦ ᓄᐃᑦᓯᕗᑦ ᖃᐅᔨᒪᒍᑎᓂᒃ ᓄᐊᑕᕕᓂᕐᓂᒃ ᐃᓚᐅᔪᓂᒃ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ 2020 ᐊᕐᕌᒍᖓᓂ 
ᐊᒻᒪᓗ ᓱᕐᖁᐃᑕᐅᓯᒪᔪᓂᒃ 2023-ᒥ ᐱᑦᔪᑎᖃᕐᓱᑎᒃ ᓄᓇᕕᒻᒥ ᐃᓄᐃᑦ ᖃᐅᔨᒪᐅᓯᖓᓂᒃ ᐊᑖᕐᑕᑐᓂᒃ ᑐᒃᑐᓂᒃ ᖃᓂᑕᒥᓂ ᓄᓇᓂ. ᑖᒃᑯᐊ ᓄᓇᖕᖑᐊᑦ ᑐᑭᓯᒍᑕᐅᒋᐊᓖᑦ ᐃᓚᖃᕐᑎᓗᒋᑦ 
ᓱᓇᓕᕆᓂᖏᓐᓂᒃ ᖃᐅᔨᒪᒍᑎᓂᒃ ᐱᓇᓱᐊᑦᓴᐅᑉ ᒥᑦᓵᓄᑦ ᑐᓴᕐᑎᓯᒍᑎᓂ ᓄᐃᔪᓂᒃ. ᑖᒃᑯᐊ ᓄᓇᖕᖑᐊᑦ ᐊᑦᔨᓕᐅᕐᑕᐅᒋᐊᖃᖕᖏᑐᑦ ᓯᕗᓂᐊᒍᑦ ᐊᖏᕐᑕᐅᒍᑎᒋᕐᖄᓇᒋᑦ ᐊᕙᑎᒥᒃ, ᐆᒪᔪᓂᒃ 
ᐊᒻᒪᓗ ᖃᐅᔨᓴᐅᑎᓂᒃ ᐱᓇᓱᕝᕕᒧᑦ  ᒪᑭᕝᕕᒥ ᐊᒻᒪᓗ ᐊᖑᕕᒐᒃᑯᓄᑦ.

4 ᐃᓚᖏᑦ ᓄᐃᑕᔪᑦ ᑕᒡᒐᓂ ᓄᓇᖕᖑᐊᒥ ᖃᖓᐅᓂᖏᑦ ᐊᓪᓚᑕᐅᓯᒪᔪᑦ 1960 ᐊᕐᕌᒍᖏᓐᓂ ᐊᒻᒪᓗ ᐃᓕᖓᑐᐃᓐᓇᕆᐊᓕᒃ 
ᐅᓄᕐᓯᐅᒥᒋᐊᕐᖃᒥᐅᑎᓪᓗᒋᑦ ᑐᒃᑐᐃᑦ.



ᑐᒃᑐᐃᑦ ᐃᑭᑦᑑᓂᕐᐸᐅᓂᖓᓂ
ᐅ ᐱ ᕐ ᖓ ᓴ ᖅ
ᓄᓇᖕᖑᐊᖅ 3

1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N
ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ ᖃᓄᐃᓪᓗᐊᓂᖓ 
ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ ᐆᒥᖓ 
WGS 84 Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.



ᑐᒃᑐᐃᑦ ᐃᑭᑦᑑᓂᕐᐸᐅᓂᖓᓂ
ᐅ ᐱ ᕐ ᖔ ᖅ
ᓄᓇᖕᖑᐊᖅ 3

1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N
ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ ᖃᓄᐃᓪᓗᐊᓂᖓ 
ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ ᐆᒥᖓ 
WGS 84 Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.



1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N

ᑐᒃᑐᐃᑦ ᐃᑭᑦᑑᓂᕐᐸᐅᓂᖓᓂ
ᐅ ᑭ ᐊ ᖅ
ᓄᓇᖕᖑᐊᖅ 3

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ ᖃᓄᐃᓪᓗᐊᓂᖓ 
ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ ᐆᒥᖓ 
WGS 84 Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.



1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N

ᑐᒃᑐᐃᑦ ᐃᑭᑦᑑᓂᕐᐸᐅᓂᖓᓂ
ᐅ ᑭ ᐅ ᖅ

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ ᖃᓄᐃᓪᓗᐊᓂᖓ 
ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ ᐆᒥᖓ 
WGS 84 Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.



6 2 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᐃᓄᒃᔪᐊᒥ, ᐃᓄᒻᒪᕆᒃ ᐅᖄᓚᐅᔪᔪᖅ ᐊᓈᓇᑦᓯᐊᖓ, ᐃᓅᓕᕐᑐᕕᓂᖅ 1900 ᐱᒋᐊᕐᑎᓗᒋᓪᓗ, ᐅᓂᒃᑳᐸᑦᑐᕕᓂᐅᒋᐊᖓ 
ᐅᖓᓯᑦᑐᐊᓗᒻᒧᑦ ᑲᖏᒧᐊᕐᐸᓚᐅᕐᓂᒥᓂᒃ ᑐᒃᑐᓯᐅᕆᐊᕐᑎᓗᒋᑦ 1940s-ᓂ ᐊᒻᒪᓗ 1950s-ᓂ, ᐃᒻᒪᖃᓗ ᓯᕗᓂᐊᒍᑦ, 
“ᐃᓄᖃᕐᑐᓴᐅᖕᖏᑐᒧᑦ ᓄᓇᒧᑦ” ᐁᑦᓱᑎᒃ Chavigny Lake ᒥᑦᓵᓂ, ᑌᒣᓐᓂᕋᕐᓱᒍ ᓄᓇᖓ ᖃᕐᖃᖃᖕᖏᑐᐹᓘᑦᓱᓂ 
ᒪᓃᑦᑐᐹᓘᒻᒪᑦ. (ᑕᑯᓗᒍ ᓄᓇᖕᖑᐊᖅ 2-ᒥ ᐃᓂᖓ). ᓱᕐᖁᐃᓴᕐᑎᓗᒋᑦ ᐃᓄᒃᔪᐊᒥ, ᐃᓄᒻᒪᕇᑦ ᐅᖃᓚᐅᔪᒻᔪᑦ ᓄᓇᕕᐅᑉ 
ᕿᑎᖓᓄᑦ ᐊᐅᓪᓚᕆᐊᖃᕐᐸᓚᐅᕐᓂᒥᓂᒃ ᑐᒃᑐᓯᐅᕆᐊᕐᓱᑎᒃ 1940-ᓂ ᐊᒻᒪᓗ ᑭᖑᓂᖓᓂ 50-ᓂ 60-ᓄᑦ ᑎᑭᕋᑕᕐᓱᒍ 
ᐊᖏᕐᑕᐅᒍᑎᒋᕐᖄᓱᒍ ᐊᑕᓂᐅᑉ ᑳᓇᑕᒥ ᕿᒻᒥᔪᐊᓕᖏᓐᓄᑦ ᐳᓖᓯᓄᑦ ᐆᒪᔪᕐᓂᐊᕈᓐᓇᓂᐊᕋᒥᒃ ᓯᓈᓄᑦ ᖃᓂᓐᓂᓴᓂ. 
ᐃᓄᒻᒪᕆᒃ ᐊᓯᐊ ᐅᖃᓚᐅᔪᔪᖅ ᐃᕐᖃᐅᒪᖕᖏᓂᕐᒥᓂᒃ ᐊᖏᕐᑕᐅᖃᑦᑕᕆᐊᖃᕐᓂᒥᒃ. ᐃᓄᒻᒪᕇᑦ ᐃᓚᖓ ᐅᖃᓚᐅᔪᒻᒥᔪᖅ 
ᐊᑖᑕᖓ ᐊᐅᓪᓚᓯᒪᕙᓚᐅᕆᐊᖓ ᑕᕐᕿᓕᒫᒥᒃ ᐊᑯᓂᐅᓂᕐᓴᓘᓐᓃᑦ ᑐᒃᑐᓯᐅᕆᐊᕐᓯᒪᑦᓱᓂ ᑌᑦᓱᒪᓂ ᐅᖓᓯᑦᑐᒦᓲᖑᑎᓪᓗᒋᑦ 
ᓄᓇᕙᓯᒥ. ᐅᑭᐅᒃᑯᑦ ᓄᓇᖕᖑᐊᒥ ᐃᓕᖓᔪᒥ ᓄᓇᖕᖑᐊᖅ 3-ᒧᑦ, ᐆᒪᔪᕐᓯᐅᕆᐊᕐᑐᑦ ᐊᕐᖁᑎᖏᑦ ᐊᒻᒪᓗ ᓄᓀᑦ ᐃᓄᒃᔪᐊᑉ 
ᓯᕿᓂᐊᑕ ᒥᑦᓵᓂ ᐃᓄᓐᓄᑦ ᐅᐸᑦᑕᐅᕙᓚᐅᕐᑐᑦ ᕿᒧᑦᓯᑯᑦ ᑎᑭᒍᑎᒋᑦᓱᒋᑦ ᑐᒃᑐᓄᑦ ᐅᑭᐅᖑᑎᓪᓗᒍ ᑖᒃᑯᓇᓂ ᐊᕐᕌᒍᓂ.

ᐃᓄᒻᒪᕇᑦ ᐃᓚᖏᑦ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᑦ ᓇᒻᒥᓂᖅ ᐃᓚᖏᑕᓗ ᐊᓐᓂᑐᕋᓱᐊᕐᓂᒥᓂᒃ ᑐᕌᖓᑎᑦᓯᕙᑦᑐᕕᓂᐅᓂᖓᓂᒃ 
ᐊᒥᓲᖕᖏᑐᓄᑦ ᑐᒃᑐᓄᑦ ᓯᑦᔭᒦᖃᑦᑕᑎᓪᓗᒋᑦ ᐊᕐᕌᒍᓕᒫᖅ. ᑖᒃᑯᐊ ᐊᑕᐅᓯᐅᓈᕐᑎᑐᑦ ᕿᒪᑦᑕᐅᓚᐅᕐᑐᕕᓂᐅᕗᑦ ᑐᒃᑐᐃᑦ ᐊᓯᖏᑦ 
ᑲᖏᒧᐊᕐᑎᓗᒋᑦ ᐅᑭᐅᒃᑯᑦ. ᑌᒣᒐᓗᐊᕐᒪᑕ ᓱᓕ, ᐃᓄᒻᒪᕇᑦ ᐅᖄᓚᐅᔪᔪᑦ ᑖᒃᑯᐊ ᐊᑕᐅᓯᐅᓈᕐᑎᑐᑦ ᕿᓂᕆᐊᑐᔫᓯᒪᓂᖓᓂᒃ 
ᐊᒻᒪᓗ ᑕᕐᕿᓕᒫᒥᒃ ᐊᑐᖃᑦᑕᓯᒪᓂᕐᒥᓂᒃ ᓈᒻᒪᓯᖕᖏᓂᕐᒥᓂ. ᑲᖏᕐᓱᐊᓗᒃᔪᐊᒥᐅᑦ ᐃᓄᒻᒪᕇᑦ ᐊᓯᖏᑦ ᐅᖄᓚᐅᔪᒻᒥᔪᑦ 
ᑐᒃᑐᐃᑦ ᑌᑦᓱᒪᓂ ᐅᖓᓯᑦᑐᒪᕆᒻᒦᓯᒪᓂᖓᓂᒃ ᐊᒻᒪᓗ ᐊᐅᓚᒋᐊᖃᓚᐅᕐᓯᒪᓂᖏᓐᓂᒃ ᒪᔪᕐᓱᑎᒃ ᑕᓯᐅᔭᐅᑉ ᑲᖏᒻᒪᕆᖓᓄᑦ 
ᐆᒪᔪᕈᓐᓇᓯᓂᐊᕋᒥᒃ. ᐅᖃᕐᑕᐅᓚᐅᔪᒻᒥᔪᖅ ᒪᕐᕉᒃ ᐊᖑᑏᒃ ᑎᑭᓚᐅᕐᓯᒪᒋᐊᖏᒃ ᐳᕕᕐᓂᑐᒥᒃ ᑲᖏᕐᓱᐊᓗᒃᔪᐊᑉ ᒥᑦᓵᓄᑦ 1960 
ᒥᑦᓵᓂ ᑐᒃᑐᓯᐅᕆᐊᕐᓱᑎᒃ, ᐊᒻᒪᓗ ᑌᑦᓱᒪᓂ ᑐᒃᑐᕆᐅᕐᑐᕕᓂᐅᒋᐊᖏᒃ ᐳᕕᕐᓂᑐᒥ ᓱᓇᖃᕐᓂᔭᒍᓐᓀᒪᑦ ᖃᒻᒥᐅᖏᑦᑐᖅ 
ᐊᒥᓲᓚᐅᕐᓂᕕᓂᖓᑕ ᑐᖔᓂ. ᓄᓇᖕᖑᐊᑦ ᓱᕐᖁᐃᕆᐊᕐᑕᐅᑎᓪᓗᒋᑦ, ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥᐅᖅ ᐅᓂᒃᑳᓚᐅᔪᔪᖅ 
ᐃᓄᐃᑦ ᑲᖏᕐᓱᐊᓗᒃᔪᐊᒥᐅᑦ, ᑰᑦᔪᐊᒥᐅᑦ ᐊᒻᒪᓗ ᑕᓯᐅᔭᕐᒥᐅᑦ ᑐᒃᑐᓯᐅᕆᐊᕐᐸᓚᐅᕐᓂᖓᓂᒃ ᕿᒧᑦᓯᓱᑎᒃ ᑕᓯᐅᔭᐅᑉ ᑰᖓᑎᒍᒋᑦ. 
1950-ᓂ ᐊᕐᕌᒍᐃᑦ ᕿᑎᖓᓂ, ᒪᕐᕉᒃ ᐅᖓᒻᒧᐊᕇᕐᓂᓴᕕᓃᒃ ᐃᓚᒥᓂᒃ ᑎᑭᑦᓱᑎᒃ ᖃᓯᒋᐊᓕᐅᑉ ᒥᑦᓵᓄᑦ ᓯᕿᓂᐅᑉ ᓄᐃᕕᐊᓂ 
ᐅᒥᐅᔭᒥᒃ (400 km-ᑲᓴᓐᓂᒃ ᐅᖓᓯᓐᓂᓕᒻᒧᑦ ᑐᕃᓐᓇᑐᖃᕋᔭᕈᓂ ᑕᓯᐅᔭᐅᑉ ᓄᓇᓕᖓᓂᒃ). ᑐᒃᑐᓯᒍᓐᓇᓂᖕᖏᑑᒃ ᐊᒻᒪᓗ 
ᐱᕐᓕᓂᐅᔭᓕᕋᒥᒃ, ᕿᒻᒥᓂᓂᒃ ᕿᒻᒥᖏᑕᓗ ᐊᑦᓱᓈᖏᓐᓂᒃ ᓂᕆᑐᐃᓐᓇᒨᕐᑐᕕᓂᐅᒃᓱᑎᒃ, ᐱᓱᓐᓂᐊᓕᕋᒥᒃ ᐅᑎᒧᑦ ᑰᑦᔪᐊᑉ 
ᑰᖓᑎᒍᑦ (ᑕᑯᓗᒍ ᓄᓇᖕᖑᐊᖅ 3-ᒥ ᐆᒪᔪᕐᓯᐅᓱᑎᒃ ᐊᕐᖁᑎᕕᖓ).

ᐃᓄᒻᒪᕇᑦ ᑕᓯᐅᔭᒥ ᑌᒫᑦᓭᓇᒐᓚᒃ ᐅᓂᒃᑳᓚᐅᔪᒻᒥᔪᑦ ᑐᒃᑐᓯᐅᖃᑦᑕᓯᒪᔪᓂᒃ ᑕᕐᕿᓕᒫᖅ ᓈᕋᑕᕐᓱᒍ ᑌᑦᓱᒪᓂᐅᑎᓪᓗᒍ, 
ᐅᖄᑦᓱᑎᒃ ᓯᕿᓂᕐᒧᐊᐸᓚᐅᕐᓂᖏᓐᓂᒃ ᐅᖓᓯᑦᑐᒧᑦ ᕿᓂᕐᓱᑎᒃ ᑐᒃᑐᓂᒃ. ᐆᑦᑑᑎᒋᓗᒍ, ᐃᓄᒻᒪᕇᑦ ᓇᓗᓀᕐᓯᓚᐅᔪᔪᑦ 
ᐅᑭᐅᒃᑯᑦ ᑐᒃᑐᓂᐊᕐᕕᐅᓯᒪᔪᓂᒃ Nachicapau Lake ᒥᑦᓵᓂ, ᑖᓐᓇᓗ 250 km ᐅᖓᑖᓄᑦ ᐅᖓᓯᓐᓂᖃᕐᖁᖅ 
ᑕᓯᐅᔭᐅᑉ ᓯᕿᓂᕙᓯᐊᓂ. 

ᐃᓄᒻᒪᕆᒃ ᑕᓯᐅᔭᒥ ᐅᖄᓚᐅᔪᔪᖅ ᖃᓄᖅ ᑌᑦᓱᒪᓂᐅᑎᓪᓗᒍ, ᕿᒻᒥᓂᒃ ᑐᖁᕃᓂᖅ ᓄᕐᖃᑎᑦᓯᓂᕐᒪᖔᑦ 
ᑐᒃᑐᓕᐊᕈᓐᓇᓂᕐᒥᒃ ᐊᑯᓂᑲᓪᓚᒃ, ᑕᒪᓐᓇ ᐃᓚᖃᕐᒥᑎᓪᓗᒍ ᐊᓯᖏᓐᓂᒃ ᓱᕐᕃᓂᕐᓗᕈᑎᓂᒃ ᐊᖑᓇᓱᑦᑎᓂᒃ 
ᐃᓚᖏᓐᓂᓗ.4

5 ᑕᒪᓐᓇ ᓄᕐᖃᑎᑦᓯᒐᔭᕐᓂᒥᔪᖅ ᐃᓚᖏᑦᑕ ᐱᕕᖃᕐᓂᖓᓂᒃ ᑕᑯᖃᑦᑕᓂᕐᒥᒃ ᑐᒃᑐᐃᑦ ᓂᒪᓐᓂᖏᓐᓂᒃ ᐊᒻᒪᓗ 
ᐅᓄᕐᓂᖏᓐᓂᒃ ᑖᒃᑯᓇᓂ ᐊᕐᕌᒍᓂ. 

ᐊᐅᓚᔨᔪᖓ ᑐᑦᑐᐃᑦ ᐃᑭᓕᓯᒪᔪᐊᓘᓚᐅᕐᓯᒪᒋᐊᖏᑦ ᐊᐅᓚᔨᓕᕐᑎᓗᖓ ᕿᖕᒦᔭᕐᑕᕕᓂᐅᓕᕐᑎᓗᒋᑦ, 
ᐊᖑᑏᑦ ᐊᐅᓚᒍᑎᑦᓴᖃᕈᓐᓀᑎᓪᓗᒋᑦ. ᓯᑭᑑᑦ ᓱᓕ ᐊᒥᓲᕋᑕᕐᓯᒪᖕᖏᒪᑕ ᑌᑦᓱᒪᓂ, ᐱᑕᖃᓕᕋᓗᐊᕐᓱᑎᒃ, 
ᐊᑐᕐᑕᐅᓕᓂᐅᕋᑕᓚᐅᕐᓯᒪᖕᖏᑐᑦ ᐊᖑᑎᓂᒃ ᐱᒍᓐᓇᑐᓂᒃ ᐃᒥᐊᓗᓲᕈᓚᕿᑎᑦᓯᓯᒪᔪᑦ...ᑕᒐ, 
ᓂᕿᑦᓴᖃᑦᓯᐊᕈᓐᓀᓚᐅᕐᓯᒪᔪᖅ, ᑕᒪᓐᓇ ᐱᑦᔪᑕᐅᑎᓪᓗᒍ. — ᓭᓚᔅ ᐴᑎ, ᑕᓯᐅᔭᖅ 

4	

5	 RCMP-ᑯᑦ ᐊᒻᒪᓗ ᑲᕙᒪᒃᑯᑦ ᐊᐅᓚᑦᓯᔨᖏᑦ ᑲᔪᓯᑎᑦᓯᖃᑦᑕᓚᐅᕐᓯᒪᔪᑦ ᐊᒥᓱᕌᑲᑦᑕᑐᓂᒃ ᐃᓄᐃᑦ ᕿᒧᑦᓯᕈᑎᖏᓐᓂᒃ ᕿᒻᒥᓂᒃ 
ᑐᖁᕃᓂᕐᓂᒃ ᓄᓇᕕᒻᒥ 1950-ᓂ ᐊᒻᒪᓗ 1960-ᓂ (Croteau 2010). 



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ 6 3

ᓄᓇᖕᖑᐊᖅ 3 ᓄᐃᑕᑦᓯᔪᖅ ᑐᒃᑐᐃᑦ ᐅᓄᕐᓂᖏᓐᓂᒃ, ᓂᒪᓐᓂᖏᓐᓂᒃ ᐊᒻᒪᓗ ᐊᓐᓂᑐᕐᑕᐅᓂᖏᓐᓂᒃ ᑕᒡᒐᓂ ᑐᒃᑐᐃᑦ 
ᐅᓄᕐᓂᖏᑎᖑᑦ ᖃᓄᐃᓕᖓᐅᑎᖓᓂ. ᓄᓇᖕᖑᐊᖅ ᓄᐃᑕᑦᓯᒐᓗᐊᕐᑎᓗᒍ ᐊᖏᔪᓂᒃ ᓄᓇᓂᒃ ᑐᒃᑐᐃᑦ ᐊᒥᓲᕕᖏᓐᓂᒃ 
ᐅᕝᕙᓘᓐᓃᑦ ᐱᑕᖃᕐᕕᖏᓐᓂᒃ, ᑕᒪᓐᓇ ᑐᑭᓯᒍᑎᑦᓴᐅᕗᖅ ᐃᑉᐱᒍᓱᓪᓗᓂ ᑐᒃᑐᐃᑦ ᐊᒥᒐᕐᑐᒪᕆᐅᓯᒪᓂᖓᓂᒃ 
ᐃᕐᐸᖓᔪᒻᒪᕆᐅᑦᓱᑎᓪᓗ ᑌᒣᓪᓗᐊᑎᓪᓗᒍ ᐅᓄᕐᓂᖏᑦᑕ ᖃᓄᐃᓕᖓᓂᖓ, ᐊᒻᒪᓗ ᐃᕐᐸᖓᓯᒪᓂᖓᓂᒃ ᐊᖏᔪᒻᒪᕆᐊᓗᒻᒧᑦ 
ᓄᓇᒧᑦ, ᐅᖄᔭᐅᓂᕆᕋᑖᕐᑕᖓ ᒪᓕᑦᓱᒍ. ᐃᓚᐅᔪᐃᑦ ᐅᖄᓚᐅᔪᔪᑦ ᐅᖓᓯᑦᑐᒪᕆᐊᓗᓐᓄᑦ ᐊᐅᓪᓚᕆᐊᖃᕐᐸᓚᐅᕐᓂᖏᓐᓂᒃ, 
ᑖᑦᓱᒧᖓᓗ ᓄᓇᖕᖑᐊᒧᑦ ᓄᐃᑕᐅᑦᓱᓂ, ᑐᒃᑐᓯᒐᓱᐊᕐᓱᑎᒃ.

ᓯᓚᐅᑉ ᐊᓯᔨᑕᕐᓂᖓ ᒪᓕᑦᓱᒍ ᐱᐅᓯᐅᔪᑦ ᐃᓚᖏᑦ ᓂᒪᓐᓂᖏᓐᓄᑦ ᐊᒻᒪᓗ ᐅᓄᕐᓂᖏᓐᓄᑦ ᐅᖄᔭᐅᓚᐅᔪᔪᑦ. 
ᐃᓘᓐᓇᑲᓴᖏᑦ ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥ ᓇᓗᓀᕐᓯᖃᑦᑕᓚᐅᔪᔪᑦ ᐊᒥᓱᐃᓂᒃ ᓄᕐᕋᓕᐅᕐᕕᐅᓯᒪᔪᓂᒃ ᑌᑦᓱᒪᓂ, 
ᑲᖏᕙᓯᑦᑐᒥ ᑲᖏᕐᓱᐊᓗᒃᔪᐊᑉ ᓴᓂᐊᓂ, Michikamau Lake ᑕᕐᕋᖓᓂ, ᐊᒻᒪᓗ ᐅᖓᕙᐅᑉ ᓯᓈᖓᓂ ᑲᖏᕐᓱᐊᓗᒃᔪᐊᑉ 
ᑲᖏᐊᓂ, ᐊᒻᒪᓗ ᐱᓱᓕᕐᒪᑕ ᐊᕐᖁᑕᐅᓯᒪᔪᓂᒃ ᓄᓇᒥᒃ ᐱᑎᓪᓗᒋᑦ ᓄᕐᕋᓕᐅᕐᕕᓕᐊᕐᓱᑎᒃ ᐊᒻᒪᓗ ᓯᓈᓕᐊᕐᓱᑎᒃ 
(ᓄᓇᖕᖑᐊᖅ 3 ᑕᑯᓗᒍ). ᐃᓚᖏᑦ ᐅᐱᕐᖔᑯᑦ ᐅᓄᕐᑑᕕᖏᑦ ᓇᓗᓀᕐᑕᐅᓚᐅᔪᔪᑦ ᑲᖏᕐᓱᐊᓗᒃᔪᐊᒥᐅᓄᑦ ᑖᒃᑯᓄᖓ 
ᐊᕐᕌᒍᓄᑦ ᐃᓕᖓᑎᓪᓗᒋᑦ, ᑰᑦᔪᐊᑉ, ᑲᖏᕐᓱᐊᓗᒃᔪᐊᓗ ᒥᑦᓵᓂ ᐊᒻᒪᓗ ᑕᑉᐸᐅᖓ ᓯᓂᕐᓱᓱᑎᒃ, ᐃᓚᖏᑦ ᐅᖄᑎᓪᓗᒋᑦ ᑐᒃᑐᐃᑦ 
ᑎᑭᐅᑎᑲᓴᖃᑦᑕᓯᒪᓂᖓᓂᒃ ᑭᓪᓕᓂᕐᒧᑦ ᐊᒻᒪᓗ ᐃᐳᕉᓂᒧᑦ, ᐃᑭᑦᑑᒐᓗᐊᕐᓱᑎᒃ.  ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥ  ᐅᖄᓚᐅᔪᔪᑦ 
ᑐᒃᑐᐃᑦ ᑎᑭᖃᑦᑕᓯᒪᓂᖓᓂᒃ ᓄᓇᐅᑉ ᓯᓂᖓᑕ ᓴᓂᐊᓂ ᑕᕆᐅᒧᑦ ᖃᓂᑦᑑᒐᓱᐊᕐᓱᑎᒃ ᑭᑦᑐᕆᐊᓂᓪᓗ ᕿᒫᒪᑦᓱᑎᒃ, ᑭᓯᐊᓂ 
ᐃᓘᓐᓈᒍᑦ ᑕᑯᑦᓱᒍ, ᑐᒃᑐᐃᑦ ᓄᓇᕙᓯᒦᓐᓂᓴᐅᓯᒪᓂᖓᓂᒃ ᑖᒃᑯᓇᓂ ᐊᕐᕌᒍᓂ ᐆᑦᑑᑎᒋᓗᒍ ᑭᖑᓪᓕᓄᑦ ᐊᕐᕌᒍᓄᑦ 
ᐅᓄᕐᓂᓴᐅᕕᖏᓐᓄᑦ. ᐅᖄᔭᐅᓂᖓᑎᑐᑦ ᐃᓚᖓᓂ 4-ᒥ ᑕᒡᒐᓂ, (ᑐᒃᑐᐃᑦ ᐃᓚᒌᑦᑎᓂᖏᑦ), ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥ 
ᐅᖄᓚᐅᔪᔪᑦ ᑕᑯᓐᓇᓯᒪᓂᕐᒥᓂᒃ ᑕᓯᐅᔭᐅᑉ ᑰᖓᑕ ᐊᒻᒪᓗ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᐊᕕᐅᑎᑎᓪᓗᒋᑦ ᐅᐱᕐᖓᓴᒃᑯᑦ/
ᐅᐱᕐᖔᑯᑦ ᐊᐅᓚᓂᕐᒥᓂ, ᐅᖃᕐᑕᐅᖄᕐᑐᑦ ᐅᐊᓐᓂᒧᑦ ᑐᕌᓯᑎᓪᓗᒋᑦ ᑕᓯᐅᔭᒧᑦ ᐁᑦᓱᑎᒃ ᑖᒃᑯᐊ ᐁᑉᐯᖏᑦ ᑕᕐᕋᒧᐊᓯᑎᓪᓗᒋᑦ, 
ᑲᖏᕐᓱᐊᓗᒃᔪᐊᒧᑦ ᐊᒻᒪᓗ ᖁᒻᒧᑦ ᓯᓂᓕᒫᒃᑯᑦ. ᑖᒃᑯᓇᓂᑦᓭᓇᖅ ᐊᕐᕌᒍᓂ ᐅᓄᕐᓂᖏᑦᑕ ᖃᓄᐃᓕᖓᓂᖓᑎᒍᑦ, ᐃᓄᒻᒪᕇᑦ 
ᐅᒥᐅᔭᕐᒥᐅᑦ ᐃᓄᒃᔪᐊᒥᐅᓪᓗ ᐅᖄᓚᐅᔪᒻᒥᔪᑦ ᑐᒃᑐᐃᑦ ᐁᓲᕕᓂᐅᓂᖓᓂᒃ ᐅᖓᓯᑦᑐᐊᓗᒻᒧᑦ ᑲᖏᕙᓯᒥ ᓄᓇᒧᑦ, ᐊᒻᒪᓗ 
ᐊᐅᓚᒋᐊᖃᕐᐸᓚᐅᕐᓂᒥᓂᒃ ᐅᖓᓯᑦᑐᒧᑦ ᓄᓇᒥ ᐊᓐᓂᑐᕈᒪᒍᑎᒃ, ᕿᒧᑦᓯᑯᑦ ᑌᒪᖕᖕᒐᐅᓂᕐᓴᖅ ᐅᑭᐅᖑᑎᓪᓗᒍ ᑕᒪᓐᓇᓗ 
ᓄᐃᑕᕗᖅ ᓄᓇᖕᖑᐊᒥ 3-ᒥ.

ᐃᓗᓕᖏᑦᑕ ᐃᓚᖏᓐᓄᑦ ᓄᐃᑕᔪᓄᑦ ᓄᓇᖕᖑᐊᒥ 3-ᒥ, ᐱᕕᖃᓚᐅᔪᖕᖏᑐᖅ ᐃᓚᐅᔪᑦ ᓱᕐᖁᐃᓂᖓ ᑲᖏᕐᓱᐊᓗᒃᔪᐊᑉ 
ᑰᖓᑕ ᑕᓯᐅᔭᐅᓪᓘᓃᑦ ᑰᖓᑕ ᑐᒃᑐᒋᓐᓂᒪᖔᒋᑦ ᐱᑦᔪᑎᖃᕐᓱᓂ ᐊᒥᓱᓂᒃ, ᐃᓚᐅᑎᓪᓗᒋᑦ ᑐᒃᑐᐃᑦ ᓇᐅᖑᓂᖏᓐᓂᒃ 
ᓇᓗᓀᕐᓯᓂᐅᑉ ᐱᒻᒪᕆᐅᓚᐅᕐᓯᒪᖕᖏᓂᖓᓂᒃ ᐅᕝᕙᓘᓐᓃᑦ ᐊᑐᓪᓗᐊᓯᒪᖕᖏᓂᖓᓂᒃ ᑌᑦᓱᒪᓂ, ᑕᑯᒍᑕᐅᓯᒪᔪᑦ 
ᖃᒻᒥᐅᖏᓐᓂᑕᐅᓂᖓᓂᒃ, ᐊᒻᒪᓗ ᐱᑦᔪᑎᖃᕐᒥᑎᓪᓗᒍ ᐃᓚᐅᔪᐃᑦ ᓇᒻᒥᓂᖅ ᐅᖄᔪᑦ ᖃᐅᔨᒪᔭᒥᓂᒃ ᑖᒃᑯᐊ ᐊᕐᕌᒍᐃᑦ 
ᒥᑦᓵᓄᑦ ᐃᓄᑐᖃᐅᓕᕐᓂᖓᓂᒃ. ᑕᒪᒃᑯᐊ ᐃᓗᓖᑦ ᓄᐃᑕᐅᔪᑦ ᐅᐊᕈᑎᒌᕝᕕᐅᓱᑎᒃ ᐅᕝᕙᓘᓐᓃᑦ ᓇᓗᓀᕐᓯᒪᑦᓯᐊᖏᑦᑐᓂᒃ 
ᐊᑖᕐᑕᑐᓂᒃ ᑐᒃᑐᖃᕐᓂᕋᕐᓱᒋᑦ, ᑕᒡᒐᓂ ᐊᓯᖏᓐᓂᓗ ᓄᓇᖕᖑᐊᓂ ᐊᑖᕐᑕᑐᐃᑦ ᑐᒃᑐᐃᑦ ᓱᕐᖁᐃᑕᐅᕕᒋᒍᓐᓇᖏᑦᑕᖏᓐᓂ. 

ᑐᒃᑐᐃᑦ ᐊᒥᓱᖕᖑᕙᓪᓕᐊᓂᖏᑦ
ᓄᓇᓖᑦ ᐊᒻᒪᓗ ᐃᓚᐅᔪᑦ ᐃᓘᓐᓇᑎᒃ ᐅᖃᓚᐅᔪᔪᑦ ᑐᒃᑐᐃᑦ ᖃᖓᐅᑎᓪᓗᒍ ᐊᒥᓱᖕᖑᐸᓪᓕᐊᓯᒪᓂᖓᓂᒃ, ᐊᒥᓲᓂᕐᐹᑦ 
ᐅᖃᕈᑕᐅᔪᑦ ᐱᑎᓪᓗᒋᑦ ᑲᖏᕐᓱᐊᓗᒃᔪᐊᒥᒃ, ᓴᓪᓗᓂᒃ ᐊᒻᒪᓗ ᐃᓄᒃᔪᐊᒥᒃ. ᐊᑦᔨᒌᖕᖏᑑᖃᑦᑕᓚᐅᔪᔪᑦ ᖃᖓᐅᑎᓪᓗᒍ 
ᓄᓇᓖᑦ ᑕᑯᒋᐊᖕᖓᓂᕕᓂᖏᑦ ᑐᒃᑐᐃᑦ ᐊᒥᓱᖕᖑᔫᒥᓂᖓᓂᒃ ᐃᑭᑦᑐᒪᕆᐅᓚᐅᕐᓱᑎᒃ, ᑕᒪᓐᓇᓗ ᐱᑦᔪᑎᖃᕐᑐᓴᐅᕗᖅ 
ᐊᑦᔨᒌᖕᖏᓂᖓᓂᒃ ᐅᓄᕐᓂᒥᒍᑦ ᐊᓯᑦᔨᕆᐊᕐᑕᓂᖓᑕ ᑐᒃᑐᐃᑦ ᑲᖏᕐᓱᐊᓗᒃᔪᐊᑉ ᑰᖓᓂ ᐊᒻᒪᓗ ᑕᓯᐅᔭᐅᑉ ᑰᖓᓂ. 
ᐃᓄᒻᒪᕆᒃ ᐊᑕᐅᓯᖅ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ ᐃᑉᐱᒍᓱᓕᕐᓂᕕᓂᕐᒥᓂᒃ ᐊᒥᓱᖕᖑᔫᒥᔪᓂᒃ 1960s-ᓂ.

ᑌᑦᓱᒪᓂ ᐅᖓᓯᑦᑐᐋᓗᒻᒥᐹᓚᐅᕐᑐᑦ ᖃᓂᑦᑑᓂᐅᔭᕋᑎᒃ ᓄᓇᓕᒻᒧᑦ 1960 ᐊᕐᕌᒍᖏᓐᓂ ᐅᑎᕐᐸᓕᐊᓯᓚᐅᕐᓯᒪᔪᑦ, 
ᐃᓄᑐᙯᑦ ᐅᖃᖃᑦᑕᓯᒪᔪᑦ ᑐᒃᑐᓕᐊᓘᓲᕕᓂᐅᒋᐊᖓ ᑭᓯᐊᓂ ᐱᑌᕈᓚᐅᕐᑐᕕᓃᑦ, ᑭᓯᐊᓂ ᐅᕕᒃᑲᐅᓕᕐᑎᓗᖓ 
ᐅᑎᕐᐸᓕᐊᓯᓚᐅᔪᒻᒥᔪᑦ ᑕᒪᓐᓇᑕᒐ ᖃᐅᔨᒪᐅᓯᕋ ᑐᒃᑐᓂᒃ. — ᑭᐊᓂ ᐊᕐᓇᑐᒃ, ᑲᖏᕐᓱᐊᓗᒃᔪᐊᖅ



6 4 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ ᑐᒃᑐᐃᑦ ᐊᒥᓱᖕᖑᐸᓪᓕᐊᓯᔪᕕᓂᐅᓂᖓᓂᒃ ᐊᕐᕌᒍᐃᑦ 
1970s ᕿᑎᖓᓂᒐᓚᒃ, ᐃᑉᐱᒍᓱᓕᕈᑎᖃᕐᓱᓂ ᑕᑯᖃᑦᑕᓂᕐᒥᓂᒃ ᐊᒥᓱᖕᖑᐸᓕᐊᔪᓂᒃ ᑐᒃᑐᐃᑦ ᐊᕐᖁᓯᓂᖏᓐᓂᒃ. 
ᓄᓇᖕᖑᐊᓂᒃ ᓱᕐᖁᐃᓴᕐᓂᖏᓐᓂ, ᐃᓄᒻᒪᕆᒃ ᐱᐊᕋᐅᓚᐅᕐᑐᕕᓂᖅ 60s-ᓂ ᐊᐅᓚᔨᓚᐅᔪᔪᖅ ᑐᒃᑐᓂᒃ 
ᑕᑯᖃᑦᑕᓯᓚᐅᕐᓯᒪᓂᕐᒥᓂᒃ ᑖᕙᓂ ᓄᓇᖓᓂ 1970-ᓂ ᑭᓯᐊᓂ. ᑕᓯᐅᔭᒥ, ᐃᓚᐅᔪᑦ ᐅᖄᓚᐅᔪᒻᒥᔪᑦ ᐊᒥᒉᓐᓂᓴᐅᓕᕆᐊᖏᑦ 
ᐃᑉᐱᒋᔭᖃᕐᓯᒪᓂᕐᒥᓂᒃ ᐱᒋᐊᕐᓱᒍ 1970s ᕿᑎᖓᓂ. ᐆᑦᑑᑎᒋᓗᒍ, ᒨᓱᓯ ᒪᓂᒃ, ᐃᓄᒻᒪᕆᒃ ᑕᓯᐅᔭᒥ, ᐅᓂᒃᑳᓚᐅᔪᔪᖅ 
ᑐᒃᑐᓚᐅᕐᓯᒪᓂᕐᒥᓂᒃ ᑰᑉ ᐊᑭᐊᓂ ᐅᐱᕐᖔᓛᖑᑎᓪᓗᒍ 1970-ᓂ, ᐊᒻᒪᓗ ᑌᑦᓱᒪᓂ ᐃᑉᐱᒍᓱᓕᕐᑐᕕᓂᐅᒋᐊᒥᒃ ᑐᒃᑐᐃᑦ 
ᐅᑎᕐᐸᓕᐊᓯᓂᖓᓂᒃ. ᐊᐅᓚᔨᓚᐅᔪᔪᖅ ᐊᑖᑕᒥᓄᑦ ᐅᖃᐅᑎᓚᐅᕐᓯᒪᒻᒪᐅᒃ ᑳᓐᓇᓯᐅᕐᑎᓗᒋᑦ ᑐᒃᑐᐃᑦ ᐅᑎᕈᒫᒋᐊᖏᑦ, 
ᐊᒻᒪᓗ ᑳᖏᓐᓇᓛᖕᖏᓂᖏᓐᓂᒃ, ᐊᒻᒪᓗ ᐊᒥᓱᖕᖑᐸᓕᐊᓕᕐᒪᑕ ᑐᑭᓯᔫᒥᔪᕕᓂᐅᓂᕐᒥᓂᒃ ᐊᑖᑕᖓ ᓱᓕᔪᕕᓂᐅᒋᐊᖓ. 
ᐊᓯᐊᒎᕐᒥᔪᖅ, ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ ᐅᖃᓚᐅᔪᔪᖅ ᐃᒫᒃ 1970-ᓂ, ᐃᑉᐱᒍᓱᑦᑐᕕᓂᐅᓂᒥᓂᒃ ᑐᒃᑐᐃᑦ 
ᓄᓈᕐᐸᓕᐊᒋᐊᖏᑦ ᐊᒻᒪᓗ ᐃᑭᓕᕙᓪᓕᐊᒋᐊᖏᑦ. ᓄᓇᖕᖑᐊᓂᒃ ᓱᕐᖁᐃᓴᕐᓂᖏᓐᓂ, ᑲᖏᕐᓱᐊᓗᒃᔪᐊᒥ ᐃᓚᐅᔪᑦ 
ᐅᓂᒃᑳᓚᐅᔪᔪᑦ 1970-ᓂ ᐃᓄᐃᑦ ᐳᕕᕐᓂᑐᕐᒥᐅᑦ ᑎᑭᑦᑐᕕᓂᐅᓂᖓᓂᒃ ᑲᖏᕐᓱᐊᓗᒃᔪᐊᒧᑦ ᑐᒃᑐᓯᐅᕆᐊᕐᓱᑎᒃ. ᐃᓚᐅᔪᑦ 
ᐅᖄᓚᐅᔪᔪᑦ ᑌᑦᓱᒪᓂ ᖃᖓᑦᑕᔫᑦ ᐊᑐᐃᓐᓇᐅᕙᓚᐅᖕᖏᓂᖓᓂᒃ, ᐃᓄᐃᑦ ᖃᖓᑦᑕᔫᖏᑦ ᐱᑕᖃᓚᐅᕐᓯᒪᖕᖏᒪᑕ ᓱᓕ, 
ᐊᒻᒪᓗ ᐱᓂᐊᕐᓂᓕᕆᓂᒃᑯᑦ ᑲᓱᖕᖏᓂᖃᓚᐅᕐᓯᒪᓂᖓᓂᒃ ᓄᓇᓕᑎᒍᑦ JBNQA ᐱᑦᔪᑕᐅᑎᓪᓗᒍ, ᑌᒣᒻᒪᓗ ᑖᓐᓇ 
ᐊᐅᓪᓚᓯᒪᓂᕕᓂᖓᑦ ᓇᓗᓀᕐᓯᕗᖅ ᑐᒃᑐᖃᑦᓯᐊᖏᑦᑐᒪᕆᕕᓂᐅᓂᖓᓂᒃ ᐳᕕᕐᓂᑐᒧᑦ ᖃᓂᑦᑐᒥ ᑌᑦᓱᒪᓂ.

ᓴᓪᓗᓂ ᐃᓚᐅᔪᑦ ᐃᓚᖏᑦ ᐅᓂᒃᑳᓚᐅᔪᔪᑦ ᐊᑖᑕᒃᑯᖏᑦᑕ ᐊᐅᓚᕙᑦᑐᕕᓂᐅᓂᖓᓂᒃ ᓇᐹᕐᑐᓖᑦ ᑭᓪᓕᖓᓄᑦ 1960s 
ᐊᕐᕌᒍᖏᑦᑕ ᐃᓱᐊᓂ ᑐᒃᑐᓯᐅᕆᐊᕐᓱᑎᒃ, ᐅᖓᓯᓐᓂᓕᒻᒧᑦ 350 km-ᓂᒃ ᓯᕿᓂᐊᓄᑦ. ᐃᓄᒻᒪᕆᒃ ᐊᑕᐅᓯᖅ ᐅᖄᓚᐅᔪᔪᖅ 
ᐱᐊᕋᐅᑦᓱᓂ ᑌᑦᓱᒪᓂᐅᑎᓪᓗᒍ, ᐆᑦᑐᕆᐅᕐᑐᕕᓂᐅᓂᕐᒥᓂᒃ ᑐᒃᑐᕕᓂᕐᒥᒃ. ᐃᓄᒻᒪᕆᒃ ᓴᓪᓗᓂ ᐅᖄᓚᐅᔪᔪᖅ 
ᑕᑯᖃᑦᑕᓯᓚᐅᕐᓯᒪᓂᕐᒥᓂᒃ ᑐᒃᑐᓂᒃ ᐅᖓᓯᑦᑐᒪᕆᐊᓗᒻᒥ ᓄᓇᓕᓐᓄᑦ 1970s ᐱᒋᐊᕐᖃᒥᐅᑎᓪᓗᒋᑦ, ᐊᒻᒪᓗ ᑕᒪᑐᒪ 
ᑭᖑᓂᐊᓂ ᐊᒥᓲᓈᕐᑎᓱᑎᒃ ᖃᓂᓕᕙᓪᓕᐊᓯᓚᐅᕐᓯᒪᒋᐊᖏᑦ ᓯᓈᓄᑦ ᑌᑦᓱᒪᓂᐅᑉ ᑭᖑᓂᖓᓂ. ᓄᓇᖕᖑᐊᖅ 4 ᓄᐃᑕᑦᓯᔪᖅ 
ᑖᒃᑯᓂᖓ ᓄᓇᓂᒃ ᑐᒃᑐᐃᑦ ᐊᒥᓲᕕᖏᓐᓂᒃ ᓴᓪᓗᐃᑦ ᓯᕿᓂᒻᒪᕆᐊᓂ. ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ, ᓴᓪᓗᓂ ᐃᓚᐅᔪᑦ 
ᐅᖄᓚᐅᔪᔪᑦ 1960 ᐊᕐᕌᒍᖏᑦᑕ ᕿᑎᖓᓂ, ᑐᒃᑐᐃᑦ ᖃᓂᓐᓂᓴᐅᕙᓚᐅᕐᓂᖓᓂᒃ ᑰᑦᔪᐊᕌᐱᒻᒧᑦ ᐅᑭᐅᒃᑯᑦ, ᐊᒻᒪᓗ 70s-ᓂ 
ᖃᓂᓐᓂᓴᐅᓯᒪᓂᖏᓐᓂᒃ ᐳᕕᕐᓂᑐᒧᑦ.

ᐃᓚᐅᔪᑦ ᐃᓚᖏᑦ ᐃᓄᒃᔪᐊᒥ ᐅᖃᓚᐅᔪᔪᑦ ᑐᒃᑐᐃᑦ ᐊᒥᓱᖕᖑᐸᓪᓕᐊᓯᓚᐅᕐᓯᒪᓂᖓᓂᒃ 1970-ᓂ ᐊᒻᒪᓗ 80-ᓂ ᑐᒃᑐᓂᒃ 
ᑕᑯᖃᑦᑕᓯᓚᐅᕐᓯᒪᓂᕐᒥᓂᒃ ᓯᓈᓂ ᕿᑭᕐᑕᓂᓗ. ᐃᓄᒃᔪᐊᒥ ᐃᓚᐅᔪᖅ ᐅᖄᓚᐅᔪᔪᖅ 1970-ᓂ, ᓄᓈᕐᓯᒪᖃᑎᖃᕐᓱᓂ 
ᐊᑖᑕᒥᓂᒃ ᒥᑭᒋᐊᓂᒃ ᑕᑯᓭᑦᓱᑎᒃ, ᑕᑯᔪᕕᓂᐅᒋᐊᒥᒃ ᒪᕐᕉᓂᒃ ᓯᕗᓪᓕᐹᓐᓂᒃ ᑕᕐᕋᒥ ᓄᐃᒋᐅᓕᕐᑎᓗᒋᑦ, ᐃᒻᒪᖄ 30 
ᐅᕝᕙᓗᓘᓐᓃᑦ 40 ᒣᓕᓂᒃ ᐅᖓᓯᓐᓂᓕᒻᒥ ᓄᓇᑐᐃᓐᓇᒥ. ᑖᓐᓇ ᓯᕗᓪᓕᐹᖑᓯᒪᔪᖅ ᖃᐅᔨᒍᑎᒋᔭᖓᓂ ᑐᒃᑐᐃᑦ 
ᐊᒥᓱᖕᖑᐸᓪᓕᐊᓯᓂᖓᓂᒃ ᑖᕙᓂ. ᐃᓄᒻᒪᕆᒃ ᐅᒥᐅᔭᒥ ᐅᖄᓚᐅᔪᔪᖅ ᐊᒥᓱᖕᖑᐸᓪᓕᐊᓂᕕᓂᖏᓐᓂᒃ ᐱᒋᐊᕐᓱᒍ 1960-ᓂ, 
ᑐᒃᑐᐃᑦ ᓇᒧᑦ ᐊᐅᓪᓚᑲᑦᑕᓂᖓ ᐊᓯᑦᔨᕙᓪᓕᐊᓯᑎᓪᓗᒍ ᐊᒻᒪᓗ ᑖᕗᖓ ᑎᑭᖃᑦᑕᓯᑎᓪᓗᒋᑦ ᐱᑕᖃᓪᓗᐊᕈᓐᓀᑐᕕᓂᐅᑦᓱᑎᒃ 
ᑎᑭᑦᓱᒍ 1960 ᐱᒋᐊᕐᓂᖏᓐᓄᑦ: 

1960 ᓄᖕᖑᐊᓂ [ᑐᒃᑐᐃᑦ] ᐊᒥᓱᖕᖑᐸᓪᓕᐊᓯᒪᔪᑦ ᓲᕐᑕᒐᐃ ᑕᐃᑦᓱᒪᓂᐅᑎᓪᓗᒍ, 1968ᒥ, ᖃᓯᕆᐊᓕᒻᒨᓚᐅᕐᓯᒪᒐᒪ 
ᕿᒧᑦᓯᑯᑦ ᐊᓯᒃᑲᓂᒃ ᐊᐃᑉᐸᖃᕐᓱᖓ ᐊᒻᒪᓗ ᑕᐃᒃᑯᐊ ᓯᑕᒪᑦ ᕿᒧᑦᓰᑦ 54-ᓂᒃ ᑐᒃᑐᓚᐅᕐᓯᒪᒻᒪᑕ ᑌᑦᓱᒪᓂ. 
ᐅᓄᕐᓯᕙᓪᓕᐊᓕᓚᐅᕐᓯᒪᔪᑦ ᑌᑦᓱᒪᓂ. ᐃᓛ ᑕᒫᓂᒥᐅᒍᓕᕐᓱᑕ ᐊᐅᔭᐅᓕᕐᒪᑦ ᑎᒻᒥᐊᓯᐅᓲᒍᒐᑦᑕ ᓂᕐᓕᓯᐅᕐᓱᑕᓗ 
ᑐᒥᓯᐅᑲᑦᑕᓯᒪᔪᒍᑦ ᑐᒃᑐᓂᒃ. — ᐅᐃᓕ ᖁᒫᓗᒃ, ᐅᒥᐅᔭᖅ 

ᑐᒃᑐᐃᑦ ᓂᒪᓐᓂᖓᑦ ᐊᒻᒪᓗ ᐃᕐᐸᓯᒪᓂᖓᑦ ᓯᓚᐅᑉ ᖃᖓᐅᓂᖓ ᒪᓕᑦᓱᒍ ᑖᒃᑯᓇᓂ ᐊᕐᕌᒍᓂ ᐅᓄᕐᓂᖏᑎᒍᑦ 
ᖃᓄᐃᓘᕐᓂᖓᑕ ᐃᓗᐊᓂ ᐅᖄᔭᐅᓚᐅᔪᔪᑦ ᐃᓚᐅᔪᓄᑦ ᓄᓇᓕᓐᓂ ᐃᓘᓐᓇᖏᓐᓂ, ᐊᒻᒪᓗ ᓄᓇᖕᖑᐊᒨᕐᓯᒪᔪᑦ ᐃᓂᖏᑦ 
ᓄᐃᑕᕗᑦ ᓄᓇᖕᖑᐊᒥ 4-ᒥ. ᐃᓚᐅᔪᑦ ᓄᓇᓕᓐᓂ  ᐃᓘᓐᓇᖏᓐᓂ ᐅᖄᓚᐅᔪᔪᑦ ᐅᐱᕐᖓᓴᒃᑯᑦ ᐊᐅᓚᓲᖑᓂᖓᓂᒃ 
ᑕᕐᕋᒧᐊᕙᓪᓗᓱᑎᒃ, ᐅᑭᐊᒃᑯᑦ ᐊᐅᓚᓕᕋᒥᒃ ᓯᕿᓂᕐᒧᐊᕙᓪᓗᓱᑎᒃ ᑲᖏᕙᓯᒥᓗ ᓄᓇᓄᑦ.  ᐃᓚᐅᔪᐃᑦ ᐃᓚᖏᑦ ᐅᖄᓚᐅᔪᔪᑦ 
ᑕᕐᕿᑐᖃᑦᑕᓯᒪᓂᕐᒥᓂᒃ ᐊᒥᓲᖕᖏᑐᓂᒃ ᓄᓇᒥ, ᑐᒃᑐᐃᓪᓗ ᓯᓈᓄᑦ ᓄᑦᓱᑕᐅᓲᖑᓂᖓᓂᒃ ᑕᕆᐅᒥᒃ ᐃᒪᕐᑐᕈᒪᒐᒥᒃ 
ᐃᒪᕐᐱᒥᒃ ᐊᒻᒪᓗ ᕿᒪᑦᓯᒍᒪᒐᒥᒃ ᑭᑦᑐᕆᐊᓂᒃ, ᑖᒃᑯᐊᓗ ᓇᓗᓀᕐᑕᐅᓚᐅᔪᑦᓱᑎᒃ ᐊᖏᔪᒥᒃ ᐊᐅᓚᑦᓯᓂᕋᕐᓱᒋᑦ ᑐᒃᑐᐃᑦ 
ᓂᒪᓐᓂᖓᓂᒃ. ᐃᓄᒻᒪᕇᑦ ᐃᓄᒃᔪᐊᒥ ᐅᖄᓚᐅᔪᔪᑦ ᐊᕐᕌᒍᓂ ᐃᑭᑦᑑᕕᖏᓐᓂ, ᑐᒃᑐᐃᑦ ᓄᓇᕙᓯᐅᓂᕐᓴᒦᖃᑦᑕᓯᒪᓂᖓᓂᒃ 
ᓯᓈᓄᑦ ᐅᖓᓯᑦᑐᒥ, ᐊᒻᒪᓗ ᑌᒃᑯᐊ ᐊᕐᕌᒍᖏᓐᓂ, ᐅᓄᕐᓯᒋᐊᓯᒐᒥᒃ, ᖃᓂᓪᓕᕙᓪᓕᐊᖒᔭᓯᒪᓂᖓᓂᒃ ᓯᓈᓄᑦ. 



ᓄᓇᖕᖑᐊᖅ 4  
ᓯᓚᐅᑉ ᖃᖓᐅᓂᖓ ᒪᓕᑦᓱᒍ ᐊᑖᕐᑕᑐᑦ ᑐᒃᑐᐃᑦ ᐊᒥᒉᓐᓂᖓ, ᓂᒪᓐᓂᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ

ᑐᒃᑐᐃᑦ ᐊᒥᓱᖕᖑᓂᖓᑦ
ᓄᓇᕕᒻᒥ ᐊᑖᕐᑕᑐᑦ ᑐᒃᑐᐃᑦ ᐅᓄᕐᓂᖏᑦᑕ ᐊᒥᓱᖕᖑᓂᖓ ᐊᑐᕐᓯᒪᔪᖅ ᒥᑦᓴᐅᓯᓗᒍ ᐊᕐᕌᒍᓂ ᐱᒋᐊᕐᑐᓂ 1960-ᓂ ᐊᕐᕌᒍᐃᑦ 
ᐱᒋᐊᕐᓂᖏᓐᓂᒃ ᑎᑭᑦᓱᒍ 1970-ᓄᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᐱᑦᔪᑎᒋᑦᓱᒋᑦ ᐊᒻᒪᓗ 1970-ᓂᒃ ᑎᑭᑦᓱᒍ 1980-ᓂ 
ᐊᕐᕌᒍᐃᑦ ᐱᒋᐊᕐᓂᖏᓐᓄᑦ ᑕᓯᐅᔭᐅᑉ ᑰᖓᑕ ᑐᒃᑐᖏᑦ ᐱᑦᔪᑎᒋᑦᓱᒋᑦ. 
ᓄᓇᖕᖑᐊᑦ ᓱᓇᖃᕐᓂᖏᓂᒃ ᑕᑯᒍᑎ ᓄᐃᔪᖅ ᒪᑉᐱᒐᕐᓂ ᙯᔪᓂ 

ᖃᐅᔨᒪᒍᑏᑦ ᑖᒃᑯᓇᓂ ᓄᓇᖕᖑᐊᓃᑦᑐᑦ ᓄᐃᑦᓯᕗᑦ ᖃᐅᔨᒪᒍᑎᓂᒃ ᓄᐊᑕᕕᓂᕐᓂᒃ ᐃᓚᐅᔪᓂᒃ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ 2020 ᐊᕐᕌᒍᖓᓂ ᐊᒻᒪᓗ 
ᓱᕐᖁᐃᑕᐅᓯᒪᔪᓂᒃ 2023-ᒥ ᐱᑦᔪᑎᖃᕐᓱᑎᒃ ᓄᓇᕕᒻᒥ ᐃᓄᐃᑦ ᖃᐅᔨᒪᐅᓯᖓᓂᒃ ᐊᑖᕐᑕᑐᓂᒃ ᑐᒃᑐᓂᒃ ᖃᓂᑕᒥᓂ ᓄᓇᓂ. ᑖᒃᑯᐊ ᓄᓇᖕᖑᐊᑦ ᑐᑭᓯᒍᑕᐅᒋᐊᓖᑦ ᐃᓚᖃᕐᑎᓗᒋᑦ ᓱᓇᓕᕆᓂᖏᓐᓂᒃ 
ᖃᐅᔨᒪᒍᑎᓂᒃ ᐱᓇᓱᐊᑦᓴᐅᑉ ᒥᑦᓵᓄᑦ ᑐᓴᕐᑎᓯᒍᑎᓂ ᓄᐃᔪᓂᒃ. ᑖᒃᑯᐊ ᓄᓇᖕᖑᐊᑦ ᐊᑦᔨᓕᐅᕐᑕᐅᒋᐊᖃᖕᖏᑐᑦ ᓯᕗᓂᐊᒍᑦ ᐊᖏᕐᑕᐅᒍᑎᒋᕐᖄᓇᒋᑦ ᐊᕙᑎᒥᒃ, ᐆᒪᔪᓂᒃ ᐊᒻᒪᓗ ᖃᐅᔨᓴᐅᑎᓂᒃ 
ᐱᓇᓱᕝᕕᒧᑦ  ᒪᑭᕝᕕᒥ ᐊᒻᒪᓗ ᐊᖑᕕᒐᒃᑯᓄᑦ.



ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ 
ᓇᓗᓀᕐᓯᒍᑎᐅᓂᕐᒥᒃ ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 
ᐊᑐᕐᓱᑎᑦ ᐆᒥᖓ WGS 84 Web Mercator ᐅᓪᓗᖓᓂ ᐁᕆᓕ 2025 
ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ 
ᓇᓗᓀᕐᓯᒍᑎᐅᓂᕐᒥᒃ ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 
ᐊᑐᕐᓱᑎᑦ ᐆᒥᖓ WGS 84 Web Mercator ᐅᓪᓗᖓᓂ ᐁᕆᓕ 2025 
ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ 
ᓇᓗᓀᕐᓯᒍᑎᐅᓂᕐᒥᒃ ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 
ᐊᑐᕐᓱᑎᑦ ᐆᒥᖓ WGS 84 Web Mercator ᐅᓪᓗᖓᓂ ᐁᕆᓕ 2025 
ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ 
ᓇᓗᓀᕐᓯᒍᑎᐅᓂᕐᒥᒃ ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 
ᐊᑐᕐᓱᑎᑦ ᐆᒥᖓ WGS 84 Web Mercator ᐅᓪᓗᖓᓂ ᐁᕆᓕ 2025 
ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.



7 0 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᑖᒃᑯᐊ ᓯᓈᓃᑦᑐᑦ ᓄᓀᑦ ᑐᒃᑐᐃᑦ ᐊᒥᓲᕕᖏᑦ ᐃᓄᒃᔪᐊᑉ ᓴᓂᐊᓂ ᑖᒃᑯᓇᓂ ᐊᕐᕌᒍᓂ, ᑐᒃᑐᐃᑦ ᐃᕐᐸᕕᒋᕙᓪᓕᐊᓯᒪᔭᖏᑦ, 
ᓄᐃᑕᔪᑦ ᓄᓇᖕᖑᐊᒥ 4-ᒥ. ᓄᓇᖕᖑᐊᒥ ᓄᐃᖕᖏᑲᓗᐊᕐᑎᓗᒍ, ᐃᓄᒃᔪᐊᒥ ᐃᓚᐅᔪᑦ ᐅᖃᓚᐅᔪᔪᑦ ᑐᒃᑐᐃᑦ 
ᑎᑭᖃᑦᑕᓯᒪᓂᖓᓂᒃ ᐅᑭᐅᒃᑯᑦ ᑖᒃᑯᓇᓂ ᐊᕐᕌᒍᓂ. 

ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ, ᑲᖏᕐᓱᐊᓗᒃᔪᐊᒥ ᐃᓚᐅᔪᑦ ᐅᖄᓚᐅᔪᔪᑦ ᑐᒃᑐᓂᐊᕐᕕᒥᒃ ᓄᓇᒥᒃ ᓯᕿᓂᕙᓯᒻᒪᕆᒻᒥ 
ᑲᖏᕐᓱᐊᓗᒃᔪᐊᑉ ᑰᖓᑕ ᐃᓚᖓᓂ ᐊᖑᓇᓱᑦᑏᑦ ᑰᑦᔪᐊᒥᐅᑦ, ᑕᓯᐅᔭᕐᒥᐅᓗ ᐊᒻᒪᓗ ᑲᖏᕐᓱᐊᓗᒃᔪᐊᒥᐅᑦ 
ᑲᑎᕕᒋᕙᓚᐅᕐᑕᖓᓂᒃ ᑐᒃᑐᓯᐅᕐᓱᑎᒃ ᐅᑭᐅᒃᑯᑦ 1960-ᓂ ᐊᒻᒪᓗ 70-ᓂ ᐊᒻᒪᓗ ᓛᐸᑐᐊᒥᐅᑦ ᐃᓄᐃᑦ ᑲᑎᕙᓚᐅᕐᒥᓱᑎᒃ 
ᑕᐅᓇᓂ (ᑕᑯᓗᒍ ᐆᒪᔪᕐᓂᐅᕕᒃ ᓄᓇᖕᖑᐊᒥ 4-ᒥ). ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ, ᐅᒥᐅᔭᒥ ᐃᓚᐅᔪᑦ ᐃᓚᔨᓚᐅᔪᔪᑦ 
ᓄᓇᓂᒃ ᓄᓇᓕᐅᑉ ᑲᖏᐊᓂ ᒪᙯᕝᕕᓂᒃ ᓇᑉᐯᕕᐅᓯᒪᔪᓂᒃ, ᐅᖃᕐᓱᑎᒃ ᑖᒃᑯᐊ ᒪᙯᕝᕖᑦ ᐊᑐᕐᑕᐅᖃᑦᑕᓯᓚᐅᕐᓯᒪᓂᖓᓂᒃ 
80s-ᓂ ᐊᐅᔭᐅᑎᓪᓗᒍ ᐅᑭᐊᑦᓴᑯᓪᓗ.

ᑐᒃᑐᐃᑦ ᐊᒥᓲᓂᕐᐸᐅᓂᖓᑦ
ᓄᓇᓕᓕᒫᑦ ᐊᒻᒪᓗ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖃᓚᐅᔪᔪᑦ ᑐᒃᑐᐃᑦ ᖃᖓ ᐊᒥᓲᓂᕐᐸᐅᓲᒍᓂᖏᓐᓂ, ᐃᓚᖏᑦ 
ᐊᑦᔨᒌᖏᓂᖏᑦ ᖃᖓᒃᑰᓂᖓ ᑐᖕᖓᕕᖃᕐᓱᓂ ᓄᓇᓕᓐᓂ ᐊᑐᓂᑦ ᐊᒻᒪᓗ ᐊᑦᑐᐊᓱᓂ ᐋᕐᕿᒋᐊᕐᑕᐅᔪᓄᑦ ᐊᒥᓲᓂᖏᓐᓄᑦ 
ᑐᒃᑐᐃᑦ ᑲᖏᕐᓱᐊᓗᒃᔪᐊᑉ ᐊᒻᒪᓗ ᑕᓯᐅᔭᐅᑉ. 

ᑲᖏᕐᓱᐊᓗᒃᔪᐊᒥᐅᑦ ᐃᓚᐅᔪᑦ ᐊᒥᓲᓂᕐᓴᐃᑦ ᐅᖄᖃᑦᑕᓚᐅᔪᔪᑦ ᑐᒃᑐᐃᑦ ᐅᓄᕐᓂᐸᐅᓯᒪᓂᖏᓐᓂᒃ 1980-ᓂ, ᐊᑕᐅᓯᖅ 
ᐃᓄᒻᒪᕆᒃ ᐅᖃᕋᓗᐊᕐᑎᓗᒍ ᑕᑯᓯᒪᓂᕐᒥᓂᒃ ᐊᒥᓲᓂᕐᐸᐅᓯᒪᑎᓪᓗᒋᑦ 1970-ᓂ 1980-ᓂᓗ:

1970, 1980 ᐊᕐᕌᒍᖏᑦ ᐊᑐᕐᑎᓗᒋᑦ ᑐᒃᑐᓕᐸᐅᔮᓘᓚᐅᕐᓯᒪᔪᖅ ᐊᓪᓛᑦ ᑎᑭᕋᕐᓱᑎᒃ ᑰᒃᔪᐊᒧᑦ.. ᐃᖏᕐᕋᓕᕋᑦᑕ 
ᓯᑭᑑᒃᑯᑦ ᐅᓗᕆᐊᓇᖃᑦᑕᓯᒪᔪᖅ ᐊᐳᓚᐅᑎᖃᑎᖃᕐᓂᐊᖒᕐᓱᓂ ᑐᒃᑐᒥᒃ, ᐊᐳᕐᑕᐅᖃᑦᑕᓯᒪᒻᒥᔪᒍᑦ, — ᑭᐊᓂ 
ᐊᕐᓇᑐᒃ , ᑲᖏᕐᓱᐊᓗᒃᔪᐊᖅ 

ᑕᓯᐅᔭᒥ, ᐃᓚᐅᔪᑦ ᐅᖃᓚᐅᔪᔪᑦ 1980-ᓂ 90-ᓂᓗ ᑐᒃᑐᐃᑦ ᐊᒥᓲᓂᕐᐸᐅᓯᒪᒋᐊᖏᑦ, ᐊᑕᐅᓯᖅ ᐃᓅᓱᓐᓂᓴᖅ ᐃᓚᐅᔪᖅ 
ᐅᖃᕐᑎᓗᒍ ᐃᒫᒃ, “ᐊᒥᓲᕉᑕᕆᓂᖏᓐᓂ, ᐊᒥᓲᓗᐊᓕᓚᐅᕐᓯᒪᔪᑦ ᑕᒫᓂ ᑌᑦᓱᒪᓂ.” ᑕᓯᐅᔭᕐᒥᐅᑦ ᐃᓚᐅᔪᑦ ᐃᓚᖏᑦ 
ᑐᑭᓯᓐᓇᑎᑦᓯᓚᐅᔪᔪᑦ ᐊᒥᓱᐊᓗᐃᑦ ᑐᒃᑐᐃᑦ ᐱᑕᖃᕐᓂᖓᓄᑦ ᓄᓇ ᓇᐅᒃᑯᑐᐃᓐᓇᖅ ᑕᓪᓕᓯᒪᓕᕐᓂᕆᐊᖓ, ᐊᒻᒪᓗ ᐊᕐᐲᑦ 
ᐱᕈᖃᔦᕐᑐᕕᓂᐅᒋᐊᖏᓪᓘᓃᑦ. ᐃᓚᐅᔪᐃᑦ ᐃᓚᖏᑦ ᑕᓯᐅᔭᒥ ᐅᖄᓚᐅᔪᔪᑦ ᑕᑯᓐᓇᓯᒪᓂᕐᒥᓂᒃ ᐊᒥᓱᐊᓘᑎᓪᓗᒋᑦ ᑐᒃᑐᐃᑦ 
ᐱᓯᒪᔪᑦ ᑕᒪᖏᓐᓂᒃ ᑲᖏᕐᓱᐊᓗᒃᔪᐊᑉ ᑰᖓᑕ ᐊᒻᒪᓗ ᑕᓯᐅᔭᐅᑉ ᑰᖓᑕ ᑐᒃᑐᖏᓐᓂᒃ ᑌᑦᓱᒪᓂ, ᐊᒻᒪᓗ ᑲᖏᕐᓱᐊᓗᒃᔪᐊᑉ 
ᑰᖓᑕ ᑐᒃᑐᖏᑦ ᑕᑯᔭᐅᕙᓚᐅᕆᐊᖏᑦ ᑐᕌᓯᑎᓪᓗᒋᑦ ᑲᖏᕐᓱᐊᓗᒃᔪᐊᑉ ᑰᖓᓄᑦ ᑕᓯᐅᔭᐅᑉ ᑰᖓᑕ ᑐᒃᑐᖏᑦ ᑐᕌᓯᑎᓪᓗᒋᑦ 
ᑕᓯᐅᔭᐅᑉ ᑰᖓᓄᑦ ᐅᐱᕐᖓᓴᒥ/ᐅᐱᕐᖔᒥ ᓂᒪᒻᒪᕆᓕᕋᒥᒃ.   

ᓴᓪᓗᓂ, ᐃᓚᐅᔪᐃᑦ ᐊᒥᓲᓂᕐᓴᐃᑦ ᐅᖄᓚᐅᔪᔪᑦ ᑐᒃᑐᐃᑦ ᓄᓇᖓᑕ ᖃᓂᑕᖓᓂ ᐊᒥᓲᓂᕐᐸᐅᓯᒪᒋᐊᖏᑦ 1990-ᓂ ᐊᒻᒪᓗ 
2000-ᓂ ᐱᒋᐊᕋᑖᕐᑎᓗᒋᑦ, ᐃᓚᖏᑦ ᐅᖃᕐᑎᓗᒋᑦ ᐅᓄᕐᓂᐸᐅᓐᓂᒪᑕ 1980 ᐱᖏᐊᕐᐸᓕᐊᑎᓪᓗᒍ ᐊᑐᕐᑐᑐᖃᐅᓕᕐᑎᓗᒋᑦ. 
ᐃᓚᐅᔪᑦ ᐃᓚᖏᑦ ᐅᖄᖃᑦᑕᓚᐅᔪᔪᑦ ᐊᒥᓱᒻᒪᕆᐊᓗᐃᑦ ᑐᒃᑐᐃᑦ “ᓄᓇᒥᒃ ᓂᒪᑦᑑᔮᕐᑎᓯᑎᓪᓗᒋᑦ.” 



ᓄᓇᖕᖑᐊᖅ 5  
ᓯᓚᐅᑉ ᖃᖓᐅᓂᖓ ᒪᓕᑦᓱᒍ ᐊᑖᕐᑕᑐᑦ ᑐᒃᑐᐃᑦ ᐊᒥᒉᓐᓂᖓ, ᓂᒪᓐᓂᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ

ᑐᒃᑐᐃᑦ ᐅᓂᕐᓂᐸᐅᓂᖓ
ᓄᓇᕕᒻᒥ ᐊᑖᕐᑕᑐᑦ ᑐᒃᑐᐃᑦ ᐅᓄᕐᓂᖏᑦ ᐊᒥᓲᓂᕐᐸᐅᓂᖓ ᐊᑐᕐᓯᒪᔪᖅ ᒥᑦᓴᐅᓯᓗᒍ ᐊᕐᕌᒍᓂ ᐱᒋᐊᕐᑐᓂ 1980-ᓂᒃ  ᑎᑭᑦᓱᒍ 
1990-ᓄᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᐱᑦᔪᑎᒋᑦᓱᒋᑦ ᐊᒻᒪᓗ 1980-ᓂ ᐊᕐᕌᒍᐃᑦ ᕿᑎᖓᓂᒃ ᑎᑭᑦᓱᒍ 2000-ᓂ 
ᐊᕐᕌᒍᐃᑦ ᐱᒋᐊᕐᓂᖏᓐᓄᑦ ᑕᓯᐅᔭᐅᑉ ᑰᖓᑕ ᑐᒃᑐᖏᑦ ᐱᑦᔪᑎᒋᑦᓱᒋᑦ.
ᓄᓇᖕᖑᐊᑦ ᓱᓇᖃᕐᓂᖏᓂᒃ ᑕᑯᒍᑎ ᓄᐃᔪᖅ ᒪᑉᐱᒐᕐᓂ ᙯᔪᓂ 

ᖃᐅᔨᒪᒍᑏᑦ ᑖᒃᑯᓇᓂ ᓄᓇᖕᖑᐊᓃᑦᑐᑦ ᓄᐃᑦᓯᕗᑦ ᖃᐅᔨᒪᒍᑎᓂᒃ ᓄᐊᑕᕕᓂᕐᓂᒃ ᐃᓚᐅᔪᓂᒃ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ 2020 ᐊᕐᕌᒍᖓᓂ 
ᐊᒻᒪᓗ ᓱᕐᖁᐃᑕᐅᓯᒪᔪᓂᒃ 2023-ᒥ ᐱᑦᔪᑎᖃᕐᓱᑎᒃ ᓄᓇᕕᒻᒥ ᐃᓄᐃᑦ ᖃᐅᔨᒪᐅᓯᖓᓂᒃ ᐊᑖᕐᑕᑐᓂᒃ ᑐᒃᑐᓂᒃ ᖃᓂᑕᒥᓂ ᓄᓇᓂ. ᑖᒃᑯᐊ ᓄᓇᖕᖑᐊᑦ ᑐᑭᓯᒍᑕᐅᒋᐊᓖᑦ ᐃᓚᖃᕐᑎᓗᒋᑦ 
ᓱᓇᓕᕆᓂᖏᓐᓂᒃ ᖃᐅᔨᒪᒍᑎᓂᒃ ᐱᓇᓱᐊᑦᓴᐅᑉ ᒥᑦᓵᓄᑦ ᑐᓴᕐᑎᓯᒍᑎᓂ ᓄᐃᔪᓂᒃ. ᑖᒃᑯᐊ ᓄᓇᖕᖑᐊᑦ ᐊᑦᔨᓕᐅᕐᑕᐅᒋᐊᖃᖕᖏᑐᑦ ᓯᕗᓂᐊᒍᑦ ᐊᖏᕐᑕᐅᒍᑎᒋᕐᖄᓇᒋᑦ ᐊᕙᑎᒥᒃ, ᐆᒪᔪᓂᒃ 
ᐊᒻᒪᓗ ᖃᐅᔨᓴᐅᑎᓂᒃ ᐱᓇᓱᕝᕕᒧᑦ  ᒪᑭᕝᕕᒥ ᐊᒻᒪᓗ ᐊᖑᕕᒐᒃᑯᓄᑦ.



1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N

ᑐᒃᑐᐃᑦ ᐅᓂᕐᓂᐸᐅᓂᖓ
ᐅ ᐱ ᕐ ᖓ ᓴ ᖅ

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ ᐆᒥᖓ WGS 84 
Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.



1 :  18,000,000 KM

0 250 500N

1 :  10,000,000 KM

0 250 500N

1 :  20,000,000 KM

0 250 500N

ᑐᒃᑐᐃᑦ ᐅᓂᕐᓂᐸᐅᓂᖓ
ᐅ ᐱ ᕐ ᖔ ᖅ

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ ᐆᒥᖓ WGS 84 
Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.



1 :  18,000,000 KM

ᐅ ᑭ ᐊ ᖅ
ᓄᓇᖕᖑᐊᖅ 5

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ ᐆᒥᖓ WGS 84 
Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.

ᓄᓇᖕᖑᐊᖅ 5

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ ᓇᓗᓀᕐᓯᒍᑎᐅᓂᕐᒥᒃ 
ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ ᐆᒥᖓ WGS 84 
Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ ᓄᓇᖕᖑᐊᓕᕆᔨᓂᒃ.



7 6 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᑌᑦᓱᒪᓂ ᑐᒃᑐᐃᑦ ᐅᖓᓯᑦᑐᒦᑦᑎᓗᒋᑦ, ᐃᓄᑐᙯᑦ ᐅᖃᕐᐸᓚᐅᕐᑐᑦ ᐅᑎᓕᕋᑕᕐᒥᒍᑎᒃ ᓲᕐᓗ ᕿᑎᕈᓪᓕᑎᑐᑦ 
ᐅᓄᕐᓯᓯᒪᓕᕈᒫᕐᑐᑦ. ᐊᒥᓲᒧᑦ ᕿᑎᕈᓪᓕᐅᔮᓛᕐᑐᑦ ᖃᕐᙯᑦ ᖄᖏᓐᓂ, ᑕᒐ ᑌᒣᓚᐅᔪᖅ ᐊᕐᕌᒍᖏᓐᓂ 1980, 1990 
ᑐᒃᑐᐃᑦ ᓇᓂᓕᒫᕐᓱᑎᒃ. — ᓴᓪᓗᓂ ᐃᓚᐅᔪᖅ

ᐊᓯᒋᒻᒥᔭᖓ ᓴᓪᓗᓂ ᐃᓄᒻᒪᕆᒃ ᐅᖄᓚᐅᔪᒻᒥᔪᖅ ᑐᒃᑐᐃᑦ ᐊᕐᖁᓯᓂᖏᑦ ᐱᑕᖃᕆᐊᖏᓐᓂᒃ, ᐃᓕᑕᕐᓇᕈᑎᖃᕐᓱᑎᒃ 
ᑲᑕᒐᕐᓂᑯᓂᒃ ᓯᕐᒥᓂᒃ ᐊᒥᑦᑐᑳᖑᑦᓱᑎᒃ ᑕᑭᔪᖑᐊᓂᒃ, ᓇᓂᑐᐃᓐᓇᓕᒫᖅ ᓄᓇᒥ ᓴᓪᓗᐃᑦ ᓴᓂᐊᓂ, ᑕᒪᓐᓇ ᓇᓗᓀᕐᓯᑎᓪᓗᒍ 
ᑐᒃᑐᐃᑦ ᑖᕙᓃᖃᑦᑕᓯᒪᓂᖓᓂᒃ ᐊᒥᓱᐊᓘᑦᓱᑎᒃ. 

ᓄᓇᓕᐊᕋᔭᕈᕕᑦ ᑕᑯᒐᔭᕐᑐᑎᑦ ᑐᒃᑐᐃᑦ ᐊᕐᖁᓯᓂᖏᓐᓂᒃ ᓇᓂᓕᒫᖅ ᓇᓗᓀᒃᑯᑌᑦ ᑕᒫᓃᑉᐸᑐᕕᓂᐅᒋᐊᖏᑦ 
ᐊᒥᓱᐊᓘᑦᓱᑎᒃ. ᐱᓱᒍᕕᑦ ᓱᓕ ᑕᑯᒐᔭᕐᑕᑎᑦ ᑐᒥᖏᑦ. ᐊᐅᓚᓲᖑᒻᒪᑕ ᑐᑭᓕᕇᑦᓱᑎᒃ ᐊᕐᖁᓯᓂᖃᓲᑦ ᐊᑕᐅᓯᐅᔮᕐᑐᒥᒃ. 
ᐅᑎᖃᑦᑕᓯᔪᑦ ᐊᕐᕌᒍᑕᒫᑦ. ᓄᓇ ᑲᑕᒐᕐᓂᐅᓱᓂ ᐊᑐᕐᑕᐅᓕᓂᖅ ᑐᒃᑐᓄᑦ.. ᑕᑯᑦᓱᒍ ᑕᒪᓐᓇ ᑐᒃᑐᐃᑦ ᓱᕐᕃᒍᓐᓇᒥᔪᑦ 
ᓄᓇᒥᒃ ᑕᒪᓐᓇ ᐅᕙᓐᓄᑦ ᐊᔪᒉᑦᑐᐋᓗᒃ. — ᐃᐲᕐᕕᒃ ᐹ. ᓴᓪᓗᐃᑦ 

ᐅᒥᐅᔭᒥ, ᐃᓚᐅᔪᑦ ᑐᑭᓯᓐᓇᑎᑦᓯᓚᐅᔪᔪᑦ 1980s ᐊᒻᒪᓗ 90s ᐱᒋᐊᕋᑖᕐᓂᖓᓂ ᑐᒃᑐᓕᐹᓗᕕᓂᐅᒋᐊᖓ ᖃᓂᑕᖏᓐᓂ. 
ᐃᓄᒃᔪᐊᒥ ᐃᓚᐅᔪᑦ ᐅᖄᓚᐅᔪᔪᑦ ᐅᓄᕐᓂᐸᐅᓂᕕᓂᖏᑦ ᓄᓇᖓᓂ ᐊᑐᕐᓯᒪᒋᐊᖓ 1980-ᓂ ᐊᒻᒪᓗ 90s 
ᐱᒋᐊᕋᑖᕐᓂᖏᓐᓂ, ᐱᒋᐊᕐᑎᑕᐅᑦᓱᑎᒃ ᐊᒥᓱᖕᖑᐸᓪᓕᐊᓯᔪᓄᑦ 1970s-ᓂᒃ ᐱᒋᐊᕐᓱᒍ. 

1980 ᐊᕐᕌᒍᖏᑦ ᐊᑐᓕᕐᑎᓗᒋᑦ ᑕᑯᖃᑦᑕᐸᓪᓕᐊᓯᓚᐅᔪᔪᒍᑦ ᐊᒥᓱᐄᓂᒃ ᓇᓂᓕᒫᖅ, ᐊᓪᓛᑦ ᐃᓚᒋᑦ 
ᐃᓂᖃᓕᕐᓱᑎᒃ ᓅᑦᓱᐃᑑᕕᒋᓕᕐᓱᒍ- ᐊᒻᒪᓗ ᑖᒃᑯᐊ ᐊᑖᕐᐸᓕᐊᓕᓚᐅᔪᔪᑦ ᓯᑦᔭᐸᓯᐅᓂᕐᓴᒧᑦ... 
ᑌᑦᓱᒪᓂᒋᐊᖅ ᐊᔪᕐᓇᑐᒻᒪᕆᐅᓂᕐᓴᐅᖃᑦᑕᓯᒪᔪᖅ (ᓯᕗᓂᖓᒍᑦ 1980 ᐊᕐᕌᒍᖏᑦᑕ) ᓄᓇᑉᐸᓯᒻᒦᑎᓪᓗᒋᑦ 
ᑕᑯᑦᓴᐅᓗᐊᒐᓛᖃᑦᑕᓯᒪᖕᖏᑐᑦ ᑐᒥᖃᓪᓗᐊᕋᓂᓗ ᓄᓇᑐᐃᓐᓇᒥᐅᒐᓗᐊᖅ. ᐃᑭᑦᑐᐊᐱᐅᓯᒪᔪᑦ. ᑭᓯᐊᓂ 
ᐊᕐᕌᒍᖏᑦ 1980 ᐊᑐᓕᕐᑎᓗᒋᑦ ᑕᑯᖃᑦᑕᓯᓚᐅᔪᒍᑦ ᐊᒥᓱᐋᓗᓐᓂᒃ ᓄᓇᓕᑦᑎᓃᓕᕐᓱᑎᒃ ᐊᓪᓛᑦ. — ᓰᒥᐅᓂ 
ᐅᖃᐃᑦᑐᖅᖅ, ᐃᓄᒃᔪᐊᖅ 

ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ ᐃᓄᒃᔪᐊᒥ ᓇᓗᓀᕐᓯᓚᐅᔪᔪᖅ 1987-ᒥᒃ ᑌᓐᓇᐅᒋᐊᖓ ᐊᕐᕌᒍ ᐊᒥᓲᓂᕐᐸᐅᕕᐅᓯᒪᔪᖅ 
ᑕᑯᓯᒪᔭᖓᑎᒍᑦ. ᓄᓇᖕᖑᐊᑦ ᓱᕐᖁᐃᕆᐊᕐᑕᐅᑎᓪᓗᒋᑦ, ᐃᓄᒃᔪᐊᒥ ᐃᓚᐅᔪᑦ ᐊᖏᖃᑕᐅᓚᐅᔪᔪᑦ ᐊᒥᓱᒻᒪᕆᐊᓗᓐᓂᒃ 
ᐅᓄᕐᓂᖃᓚᐅᕐᓯᒪᓂᖓᓂᒃ 80-ᓂ ᐊᕐᕌᒍᐃᑦ ᐃᓱᒋᐊᖓᓂ, 90s ᐊᓂᒍᕐᒥᓱᒋᑦ, ᐊᒻᒪᓗ ᑎᑭᑦᓱᒍ 2000-ᓂ 
ᐊᕐᕌᒍᐃᑦ ᓯᕗᓪᓕᐹᖏᓐᓄᑦ.

ᐊᒥᓲᓂᕐᐹᖏᑦ ᑐᒃᑐᐃᑦ ᓇᓂᓕᒫᑦᓯᐊᖃᑦᑕᓯᒪᔪᑦ, ᐊᑭᐊᓃᑉᐸᓚᐅᕐᑐᑦ ᐊᓪᓛᑦ, ᐊᐅᓚᔨᔪᖓ 1987ᐅᑎᓪᓗᒍ 
ᓇᓂᓕᒫᑦᓯᐊᓚᐅᕐᓯᒪᒻᒪᑕ ᐊᕐᖁᑎᒦᑦᓴᒪᕆᓕᕐᓱᑎᒃ, ᐃᓚᖓᓂᓪᓗ ᓄᓇᓕᒻᒦᓴᒻᒪᕆᑉᐸᓱᑎᒃ.  
— ᐃᓄᒃᔪᐊᒥᐅᖅ ᐃᓚᐅᔪᖅ 

ᓄᓇᖕᖑᐊᖅ 5 ᓄᐃᑕᑦᓯᔪᖅ ᑐᒃᑐᐃᑦ ᓂᒪᓐᓂᖏᓐᓂᒃ ᐊᒻᒪᓗ ᐃᕐᐸᖓᓂᖏᓐᓂᒃ ᓯᓚᐅᑉ ᖃᖓᐅᓂᓕᒫᖏᓐᓂ ᑕᒡᒐᓂ 
ᐅᓄᕐᓂᖏᑎᒍᑦ ᖃᓄᐃᓘᕐᓂᖓᑕ ᐃᓗᐊᓂ. ᑐᒃᑐᐃᑦ ᐊᒥᓱᒻᒪᕆᐅᓂᖓᑦ ᐊᒻᒪᓗ ᑐᒃᑐᐃᑦ ᐃᓚᒌᖕᖏᑐᑦ ᐅᐊᕈᑎᒌᑦᑎᓂᖓᑦ 
ᓄᓇᒥ ᑐᑭᖃᕐᓯᒪᔪᖅ ᐊᔪᕐᓇᒐᓚᓐᓂᖓᓂᒃ ᐃᓚᖏᓐᓂ ᐃᓚᐅᔪᐃᑦ ᓇᓗᓀᕐᓯᑎᒐᓱᑦᓱᒋᑦ ᐊᑖᕐᑕᑐᑦ ᑐᒃᑐᐃᑦ ᓇᓪᓕᒋᒻᒪᖔᒋᑦ. 

ᐃᓚᐅᔪᐃᑦ ᐅᖄᓚᐅᔪᔪᑦ ᑕᕐᕋᒧᐊᕐᓱᑎᒃ ᐅᐱᕐᖓᓴᒃᑯᑦ ᐊᐅᓚᓂᖓᓂᒃ, ᐊᒻᒪᓗ ᓯᕿᓂᕐᒧᐊᓱᑎᒃ ᐅᑭᐊᒃᑯᑦ ᐊᐅᓚᓂᖓᓂᒃ, 
ᑌᑦᓱᒪᓂᐅᓂᕐᓴᖅ ᐅᓄᕐᓂᖏᑎᒍᑦ ᖃᓄᐃᓕᖓᓂᕆᓯᒪᔭᖏᓐᓄᑦ ᐊᑦᔨᐅᑎᓪᓗᒍ. ᑲᖏᕐᓱᐊᓗᒃᔪᐊᒥ ᐃᓚᐅᔪᑦ ᐅᖄᓚᐅᔪᔪᑦ 
ᐃᒫᒃ ᐅᓄᕐᓂᐸᐅᓂᖓᓂ, ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᓯᕿᓂᕐᒧᐊᓯᖃᑦᑕᓚᐅᔪᓂᖓᓂᒃ ᐊᐅᐸᓘᑉ ᑕᓯᐅᔭᐅᓪᓗ ᒥᑦᓵᒍᑦ 
ᑌᒪ ᓯᕿᓂᐅᑉ ᓄᐃᕕᐊᓄᑦ ᑐᕌᓯᒻᒥᓱᑎᒃ ᓛᐸᑐᐊ ᒥᑦᓵᓄᑦ, ᑕᓯᐅᔭᐅᑉ ᑰᖓᑕ ᑐᒃᑐᖏᑦ ᑕᓯᐅᔭᐅᑉ ᓯᕿᓂᐊᓅᕐᐸᑎᓪᓗᒋᑦ 
ᐊᒻᒪᓗ ᓯᕿᓂᕐᒧᑦ ᓂᐱᕝᕕᐊᓄᓪᓗ ᑐᕌᕐᓱᑎᒃ ᓄᓇᓕᐊᕐᐸᓱᑎᒃ ᓄᓇᕕᒻᒥ. ᓄᕐᕋᓕᐅᕐᕖᑦ ᓇᓗᓀᕐᑕᐅᓚᐅᔪᔪᑦ ᐃᓚᐅᔪᓄᑦ 
ᐱᒋᐊᕐᓱᒍ ᑕᕐᕋᒥ ᓄᓇᕕᐅᑉ ᓄᕗᐊᓂᒃ ᐊᑯᓕᕕᐅᓪᓗ ᑕᕐᕌᐱᐊᓂ ᐊᒻᒪᓗ ᑲᖏᕐᓱᔪᐊᑉ ᓯᕿᓂᐊᓂ, ᐊᒻᒪᓗ ᐊᖏᔪᓂ ᓄᓇᓂ 
ᑯᐯᒃ-ᓛᐸᑐᐊ ᑭᓪᓕᖓᑕ ᒥᑦᓵᓂ. ᑲᖏᕐᓱᓗᒃᔪᐊᒥᐅᑦ ᐃᓚᐅᔪᑦ ᐅᖄᓚᐅᔪᔪᑦ ᐃᒫᒃ ᑖᒃᑯᓇᓂ ᐊᕐᕌᒍᓂ, ᑲᖏᕐᓱᐊᓗᒃᔪᐊᑉ 
ᑰᖓᑕ ᑐᒃᑐᖏᑦ ᑕᑯᔭᐅᕙᓚᐅᕐᓂᖓᓂᒃ ᑯᐯᒃ-ᓛᐸᑐᐊ ᑎᑭᕋᖓᓂ, ᑎᑭᐅᑎᓲᖑᑦᓱᑎᒃ ᑕᑉᐸᐅᖓᓕᒫᑦ ᑭᓪᓕᓂᕐᒧᑦ, ᐊᒻᒪᓗ 
ᐅᐊᕈᑎᒋᓕᐅᑎᖃᕐᑕᓯᒪᓂᖓᓂᒃ ᑑᕐᙰᑦ ᖃᕐᖃᖏᑦᑕ ᑐᒃᑐᖏᓐᓄᑦ ᑖᒃᑯᓇᓂ ᐊᕐᕌᒍᓂ. 

ᓴᓪᓗᓂ ᐃᓚᐅᔪᑦ ᐅᖄᓚᐅᔪᔪᑦ ᑖᒃᑯᓇᓂ ᐊᕐᕌᒍᓂ ᑐᒃᑐᐃᑦ ᑎᑭᖃᑦᑕᓯᒪᓂᖓᓂᒃ ᓄᕐᕋᓕᐅᕆᐊᕐᑐᓱᑎᒃ ᐅᐱᕐᖓᓴᐅᓕᕐᒪᑦ 
ᐊᒻᒪᓗ ᓄᕐᕋᑖᕐᓯᒪᓕᕋᒥᒃ ᐅᐱᕐᖔᑯᑦ ᐁᓲᖑᓂᖓᓂᒃ ᓄᓇᓄᑦ ᐱᕈᕐᑐᖃᑦᓯᐊᑐᓄᑦ. ᓴᓪᓗᓂ ᐃᓚᐅᔪᑦ ᐅᖄᓚᐅᔪᔪᑦ 
ᐃᒫᒃ ᐃᓘᓐᓈᒍᑦ, ᓯᓚ ᒪᓕᑦᓱᒍ ᐅᓄᕐᓂᐸᐅᕕᖓ ᑐᒃᑐᐃᑦ ᑖᒃᑯᓇᓂ ᐊᕐᕌᒍᓂ ᐅᐱᕐᖔᖑᑰᖃᑦᑕᓯᒪᒋᐊᖓ. ᕿᑭᕐᑕᓂᒃ 
ᐱᐅᑦᓴᖃᑦᑕᓯᒪᔪᑦ ᓂᕆᓇᓱᕝᕕᒋᑦᓱᒋᑦ. ᑐᒃᑐᐃᑦ ᐊᐅᓪᓚᖃᑦᑕᓯᒪᔪᑦ ᐅᑭᐊᒃᑯᑦ ᓂᒪᓕᕐᒪᑕ, ᐃᓚᖏᑦ ᐅᓂᑉᐸᑲᓗᐊᕐᑎᓗᒋᑦ 
ᓴᓪᓗᐃᑦ ᓴᓂᐊᓃᑦᓱᑎᒃ ᐅᑭᐅᓕᒫᖅ, ᑕᒪᓐᓇᓗ ᓄᐃᑕᐅᕗᖅ ᓄᓇᖕᖑᐊᒥ 5-ᒥ. 

ᐃᓄᒃᔪᐊᒥ ᐃᓚᐅᔪᑦ ᐅᖄᓚᐅᔪᔪᑦ ᐊᒥᓲᓂᕐᐸᐅᓂᕐᒥᓂ, ᑐᒃᑐᐃᑦ ᓯᓈᓄᑦ ᑎᑭᓯᒪᓚᐅᔪᓂᖓᓂᒃ, ᑕᒪᓐᓇᓗ 
ᓄᐃᑕᕗᖅ ᓄᓇᖕᖑᐊᒥ 5-ᒥ. 

ᓄᓇᓕᓐᓂ ᐃᓚᐅᔪᑦ ᓇᓗᓀᕐᓯᖃᑦᑕᓚᐅᔪᔪᑦ ᐊᖏᔪᓂᒃ ᓄᓇᓂᒃ ᐅᑭᐅᕐᓯᐅᕕᐅᓲᓂᒃ ᓄᓇᕙᓯᒥ ᓄᓇᕕᐅᑉ ᐃᓗᐊᓂ, 
ᑯᐯᒃ-ᓛᐸᑐᐊ ᑎᑭᕋᖓᓂ, ᐊᒻᒪᓗ ᑎᑭᐅᔪᓂᒃ ᓯᕿᕐᓂᕙᓯᑦᑐᓄᑦ ᓛᐸᑐᐊ ᐃᓗᐊᓂ ᓄᓇᕕᒻᒥᒃ ᓯᕿᓂᕐᓱᓂᕐᓴᓄᑦ, ᐊᒻᒪᓗ 
ᐊᖏᔪᒥᒃ ᐅᑭᐅᕐᓯᐅᕕᒻᒥᒃ ᓯᕿᓂᐅᑉ ᓄᐃᕕᐊᓂ ᓯᓵᓯᐱᒥᒃ. 

ᑐᒃᑐᓕᒫᑦ ᐅᓄᕐᓂᐸᐅᕕᖓᑕ ᑭᖑᓂᐊᓂ
ᓄᓇᓖᑦ ᐃᓘᓐᓇᑎᒃ ᐅᖃᐅᓯᖃᓚᐅᔪᔪᑦ ᐅᓄᕐᓂᐸᐅᓂᖓᑕ ᑭᖑᓂᖓᓂ ᐱᐅᓯᐅᓯᒪᔪᓂᒃ. ᐊᖏᕐᑐᐃᓇᐅᓚᐅᔪᔪᑦ ᐃᓚᐅᔪᑦ 
ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ ᐊᒻᒪᓗ ᐅᒥᐅᔭᒥ ᑐᒃᑐᐃᑦ ᐅᓄᕐᓂᖏᑦ ᑲᑕᑦᓯᒪᒋᐊᖏᑦ ᐊᒥᓲᓂᕐᐸᐅᓂᕕᓂᖓᑕ 
ᑭᖑᓂᐊᒍᑦ. ᑲᖏᕐᓱᐊᓗᒃᔪᐊᒥ, ᐃᓄᒻᒪᕇᑦ ᐃᓚᖏᑦ ᐅᖄᓚᐅᔪᔪᑦ ᑐᒃᑐᐃᑦ ᐃᑭᓕᓯᒪᓕᕆᐊᖏᑦ ᐊᒻᒪᓗ ᓅᑉᐸᓕᐊᒋᐊᖏᑦ 
ᑲᖏᕙᓯᑦᑐᒧᑦ ᓄᓇᒧᑦ, ᓄᓇᑦᓯᐊᕗᑦ ᒥᑦᓵᓄᑦ. 

ᐅᓪᓗᒥ ᑲᖏᕐᓱᐊᓗᒃᔪᐊᑉ ᑐᒃᑐᖏᑦ ᐃᑭᓪᓕᓯᒪᔪᓪᓚᕆᐊᓘᓕᕐᑐᑦ, ᐃᑉᐱᒋᒻᒥᓱᒋᓪᓗ ᑕᓯᐅᔭᐅᑉ ᑐᒃᑐᖏᑦ 
ᐃᑭᓕᕙᓪᓕᐊᒋᐊᖏᑦ. ᑐᖓᓕᕆᓕᕐᑕᖏᑦ ᐆᒪᔪᐃᑦ ᐃᑉᐱᒋᓯᒪᓕᕐᑕᑎᓐᓂ ᐃᑭᓪᓕᒋᐊᕐᓯᒪᓕᕐᓂᖏᑦ ᓱᓕᔪᖅ, 
ᑲᖏᕐᓱᐊᓗᒃᔪᐊᑉ ᑐᒃᑐᖏᑦ ᐃᑭᓪᓕᓯᒪᓪᓚᕆᓕᕐᑐᑦ ᐊᓪᓛᑦ ᑑᕐᙰᑦ ᖃᕐᖄᓗᖏᑦᑕ ᑐᒃᑐᖏᑦ ᐃᑭᓪᓕᓯᒪᓕᕐᒥᔪᑦ 
ᐃᑉᐱᒋᔭᕗᑦ. — ᒍᐃᓕ ᐃᑦᑐᒃ, ᑲᖏᕐᓱᐊᓗᒃᔪᐊᖅ 

ᑐᒃᑐᐃᑦ ᐃᓘᓐᓈᒍᑦ ᐅᖃᕐᑕᐅᓚᐅᔪᒐᓗᐊᕐᑎᓗᒋᑦ ᐃᑭᓐᓂᓴᐅᓕᕆᐊᖏᑦ ᐆᑦᑑᑎᒋᓗᒋᑦ ᐊᒥᓲᓂᕐᐸᐅᓯᒪᓂᖓᓄᑦ, ᓱᓕ 
ᓯᓚᐅᑉ ᖃᖓᐅᓂᖓ ᒪᓕᑦᓱᒍ ᐊᒥᓲᕙᓐᓂᖓᑦ ᐅᖃᕐᑕᐅᕙᖏᓐᓇᑐᖅ ᓄᓇᓕᓐᓄᑦ, ᑲᖏᕐᓱᐊᓗᒃᔪᐊᒥ ᐃᓚᐅᔪᑦ ᐅᖃᕐᑎᓗᒋᑦ 
ᐃᑭᓐᓂᐹᓂᒃ ᐊᐅᓪᓚᑕᕐᑐᑦ ᑐᒃᑐᐃᑦ ᐅᓄᕐᓂᖏᑦ ᓄᓇᓕᓐᓂ ᐃᓘᓐᓇᖏᓐᓂ. ᑲᖏᕐᓱᐊᓗᒃᔪᐊᑉ ᑰᖓᑕ ᐊᒻᒪᓗ ᑕᓯᐅᔭᐅᑉ 
ᑰᖓᑕ ᑐᒃᑐᖏᑦ ᐊᑕᐅᑦᓯᑰᖕᖏᑐᓂᒃ ᐅᓄᕐᓂᒥᒍᑦ ᓴᖑᑦᑕᓂᖃᕐᒪᑕ, ᑕᒪᓐᓇ ᐊᑦᑐᐊᕗᖅ ᓯᕗᓪᓕᐅᓱᑎᒃ ᑲᖏᕐᓱᐊᓗᒃᔪᐊᒥ 
ᑐᒃᑐᐃᑦ ᐃᑭᓕᓯᒪᓂᖏᓐᓄᑦ ᐱᒋᐊᕐᓱᒍ ᐊᒥᓲᓂᕕᓂᖏᓐᓂ, ᒥᑦᓴᐅᓵᕐᓱᒋᑦ ᑕᓯᐅᔭᐅᑉ ᑐᒃᑐᖏᓐᓄᑦ. (ᑕᑯᓗᒍ ᐃᓯᕕᑦᓯᒍᑎ 4).

ᐅᓪᓗᒥ ᐊᑦᔨᐅᖏᓪᓚᕆᓕᕐᑐᖅ ᑌᑦᓱᒪᖕᖓᒥᑦ, ᐅᓪᓗᒥ ᑑᕐᙰᑦ ᑐᒃᑐᖏᑦ ᑭᓯᐊᓂ ᑕᒫᓃᓲᖑᓕᕐᒪᑕ, ᑲᖏᕐᓱᐊᓗᒃᔪᐊᒥ, 
ᐅᓪᓗᒥ ᑕᑯᕙᒍᓐᓀᑐᒍᑦ ᑲᖏᕐᓱᐊᓗᒃ)ᐊᑉ ᑐᒃᑐᖏᓐᓂᒃ ᑑᕐᙰᑦ ᖃᕐᖄᓗᖏᑦᑕ ᑐᒃᑐᖏᓐᓂᒃ ᑐᒃᑐᓂᐊᕐᐸᑲᓗᐊᕐᓱᑕ 
ᑭᓯᐊᓂ ᐃᓚᖓᓂ ᑐᒃᑐᕕᓂᕐᓂᒃ ᓄᓇᐅᑉ ᐊᓯᐊᓂᑦ ᑎᑭᓭᒋᐊᖃᓲᖑᔪᒍᑦI ᑕᒃᒐᓂ ᐅᑭᐅᒥ ᑎᑭᑕᐅᓚᐅᕐᑐᒍᑦ 
ᑐᒃᑐᕕᓂᕐᓂᒃ ᐃᓄᒃᔪᐊᒥᑦ ᑕᓯᐅᔭᒥᓪᓗ ᑌᒫᒃ ᑭᓯᐊᓂ ᑐᒃᑐᕕᓂᕐᑖᕈᓐᓇᓲᖑᓕᕐᒪᑦ ᓄᓇᓕᒃ ᐊᒥᒐ1ᖏᑐᓂᒃ.  
— ᑭᐊᓂ ᐊᕐᓇᑐᒃ , ᑲᖏᕐᓱᐊᓗᒃᔪᐊᖅ

ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ ᑲᖏᕐᓱᐊᓗᒃᔪᐊᒥ ᐊᐅᓚᔨᓚᐅᔪᔪᖅ ᐱᓗᑲᒍᑎᕕᓂᕐᒥᒃ 2000-ᒥ ᒪᙯᑦᑎᓯᑦᓱᓂ ᒪᙯᑦᑎᓗᒍ 
ᓄᓇᓕᐊᕐᓯᒪᑎᑦᓯᓱᓂ ᓄᓇᕕᐅᑉ ᐊᒻᒪᓗ ᓛᐸᑐᐊ ᐊᑯᓐᓂᖓᓄᑦ, ᖁᓕᒻᒥᒎᓕᐅᑉ ᖁᐊᕐᓭᓂᓯᒪᓂᖓᓂᒃ ᐊᒥᓱᓂᒃ ᓄᐊᒪᔪᓂᒃ 
ᑐᒃᑐᓂᒃ ᓂᐱᕐᖁᑐᕐᑐᓂ ᖁᒻᒧᐊᔫᓂᒃ ᓯᒃᑭᐊᑎᑦᓯᓱᓂ. ᑕᒪᑐᒧᖓ  ᓴᖑᓚᕿᑎᑕᐅᓚᐅᕐᓯᒪᔪᑦ ᑐᕌᕐᑕᒥᓂᒃ ᓂᒪᓐᓂᒥᓂ, 
ᑕᕐᕋᒧᐊᕐᑐᕕᓂᐅᑦᓱᑎᒃ ᓯᕿᓂᕐᒧᖔᖅ ᓴᖑᑎᑦᓱᒋᑦ,. ᐅᖃᓚᐅᔪᔪᖅ ᑌᒣᓘᓚᐅᕐᑎᓇᒋᑦ, ᑐᒃᑐᓕᒻᒪᕆᐊᓘᖏᓐᓇᓚᐅᔪᒋᐊᖓ, 
ᑭᓯᐊᓂ ᑭᖑᓂᖓᓂ, ᑐᒃᑐᐃᑦ ᐊᓯᐅᕙᓪᓕᐊᓯᔪᕕᓃᑦ ᑖᕙᖕᖓᑦ ᐱᑦᔪᑎᖃᕐᓱᑎᒃ ᑕᒪᑐᒥᖓ ᐱᒻᒪᕆᑦᑐᒥᒃ ᐅᓚᐱᑕᐅᒍᑎᒥᒃ 
ᐊᒻᒪᓗ ᓲᓱᑦᓴᖏᒍᑎᒥᒃ. 



ᐊᑦᔨᖑᐊᖅ: ᐳᑐᓕᒃ ᐸᐱᑲᑦᑐᒃ

ᐃᓚᐅᔪᑦ ᑕᓯᐅᔭᒥ ᐅᖄᓚᐅᔪᔪᑦ ᑕᑯᓐᓇᓯᒪᓂᕐᒥᓂᒃ ᐃᑭᓕᕙᓪᓕᐊᔪᓂᒃ ᑐᒃᑐᓂᒃ ᐊᕐᕌᒍᓂ ᖃᒻᒥᖅ ᐊᒻᒪᓗ ᐅᖄᒻᒥᓱᑎᒃ 
ᐊᒥᓱᐃᓂᒃ ᐊᓯᑦᔨᓯᒪᔪᓂᒃ ᐊᒻᒪᓗ ᐊᕐᓱᕈᕐᓂᖏᑦ ᑐᒃᑐᐃᑦ ᐊᕐᕌᒍᓂ 20-ᓂ ᐊᓂᒍᕐᑐᓂ ᐱᑦᔪᑕᐅᑐᐃᓐᓇᕆᐊᓕᒃ, ᑖᒃᑯᐊᓗ 
ᐅᖄᔭᐅᕗᑦ ᓱᓇᒥᑦᓱᒋᑦ ᐃᓚᖏᓐᓂ 5.4-ᒥ ᐊᒻᒪᓗ 5.5-ᒥ.  ᑌᒣᒐᓗᐊᕐᑎᓗᒍ, ᑐᒃᑐᐃᑦ ᐊᕐᕌᒎᑉ ᐃᓚᖓᓂ ᐱᑕᖃᓲᖑᖏᓐᓇᑐᑦ—
ᐃᑭᓐᓂᓴᐅᑐᐃᓐᓇᓱᑎᒃ ᑕᑯᔭᐅᖃᑦᑕᓯᒪᔪᓂᒃ ᐅᓄᕐᓂᐸᐅᒍᑖᓐᓂ. ᐆᑦᑑᑎᒋᓗᒍ, ᐃᓄᒻᒪᕆᒃ ᑕᓯᐅᔭᒥ ᐅᖃᓚᐅᔪᔪᖅ ᐃᕐᓂᖓ 
ᐊᑦᔨᓕᐅᕆᔪᕕᓂᐅᒋᐊᖓ ᖃᒻᒥᐅᐱᒃ ᐅᓪᓗᐃᑦ ᐊᒥᓲᖕᖏᑐᐊᐲᑦ ᑲᑎᒪᓂᐅᑉ ᓯᕗᓂᐊᒍᑦ, ᔭᓄᐊᕆᐅᑎᓪᓗᒍ 2020-ᒥ, 
ᑕᐅᓴᐅᓐᑎᒐᓴᓐᓂᒃ ᑐᒃᑐᓂᒃ ᓄᐃᑕᔪᓂᒃ ᑕᓯᐅᔭᐅᑉ ᑰᔾᔪᐊᓗ ᐊᑯᓐᓂᖓᓂ. 

ᐅᒥᐅᔭᒥ, ᐃᓚᐅᔪᑦ ᐅᖃᓚᐅᔪᔪᑦ ᑕᐃᒫᒻᒪᕆᒃ ᐊᓯᑦᔨᓂᖃᖃᑦᑕᓯᒪᕗᑦ ᖃᑦᓯᐅᓂᖏᑦᒃ ᐊᕐᕌᒍᓂ 20-ᓂ ᐊᓂᒍᕐᑐᓂ, ᑭᓯᐊᓂᓗ 
ᐃᓘᓐᓈᒍᑦ ᐃᑭᓐᓂᓴᐅᓕᕐᓂᖏᓐᓂᒃ ᐆᑦᑑᑎᒋᑦᓱᒋᑦ ᐅᓄᕐᓂᕆᓯᒪᔭᖓᓄᑦ 1990s-ᓂ.

ᐊᕐᕌᒍᐃᑦ ᖁᓖᑦ ᐅᕙᓗᓐᓃᑦ ᖁᓕᓪᓗ ᑕᓪᓕᒪᓪᓗ ᐃᓗᐊᓂ ᑐᒃᑐᐃᑦ ᐃᑭᓪᓕᐅᒥᕙᓪᓕᐊᓯᒪᓕᕐᑐᑦ.  
–ᐅᐃᓕ ᖁᒫᓗᒃ, ᐅᒥᐅᔭᖅ 

ᓴᓪᓗᓂ ᐃᓚᐅᔪᑦ ᐅᖃᓚᐅᔪᒻᒥᔪᑦ ᑕᑯᒍᑎᒋᓯᒪᔭᒥᓂᒃ ᐃᑭᓕᐅᒥᓂᖏᑎᒍᑦ ᐆᑦᑑᑎᒋᓗᒋᑦ ᐅᓄᕐᓂᕆᓯᒪᔭᖏᓐᓄᑦ, 
ᑲᔪᓯᓚᐅᔪᔪᒧᑦ ᑎᑭᑦᓱᒍ 2000 ᐊᕐᕌᒍᖏᑦᑕ ᐱᒋᐊᖕᖓᓂᖏᓐᓄᑦ. ᑲᑎᑦᓱᒋᑦ ᓴᓪᓗᐃᑦ ᐊᖑᑎᒐᖏᑦ ᐊᒻᒪᓗ NV-ᑯᑦ, ᐃᓄᒻᒪᕆᒃ 
ᐅᖄᓚᐅᔪᔪᖅ ᐊᕐᕌᒍᐃᑦ ᐊᕙᑎᑦ ᐊᓂᒍᓕᕐᑐᑦ, 2000 ᐱᒋᐊᕐᖃᒥᐅᑎᓪᓗᒍ, ᐊᒥᓱᓂᒃ ᑐᒃᑐᖃᑦᓯᒪᒋᐊᖓ ᓱᓕ, ᑭᓯᐊᓂᓗ 
ᑭᖑᓂᐊᒍᑦ ᐃᑉᐱᒍᓱᑦᑐᕕᓂᐅᓂᕐᒥᓂᒃ ᐃᑭᓕᕙᓪᓕᐊᓯᓂᖓᓂᒃ. ᐊᒥᓲᓂᕐᐸᐅᕕᒻᒥᓂ, ᑐᒃᑐᐃᑦ ᑕᑯᔭᐅᒍᓐᓇᓲᖑᕗᑦ ᓴᓪᓗᐃᑦ 
ᕿᑭᕐᑕᖓᓂ, ᑭᓯᐊᓂ ᑭᖑᓪᓕᐹᒥᒃ ᓴᓪᓗᐃᑦ ᕿᑭᕐᑕᖓᓂ ᑐᒃᑐᓚᐅᕐᓯᒪᑎᓪᓗᒍ ᐊᕐᕌᒍᐃᑦ ᐊᕙᑎᑦ ᐊᓂᒍᓕᕐᑐᑦ. ᑌᑲᓂᑦᓭᓇᖅ 
ᑲᑎᒪᓂᕐᒥ, ᐅᖄᔪᖃᓚᐅᔪᒻᒥᔪᖅ 2015-ᒥ, ᑕᐅᓴᓐᑎᒐᓵᓗᐃᑦ ᑐᒃᑐᐃᑦ ᑕᑯᑦᓴᕕᓂᐅᒋᐊᖏᑦ ᑕᒪᖏᓐᓂ ᓴᓪᓗᐃᑦ ᑲᖏᕐᓱᖓᑕ 
ᓯᓂᖏᓐᓂ ᐊᑭᓕᕇᓐᓂ, ᑭᓯᐊᓂ ᑌᑦᓱᒪᓂᓂᒃ ᑌᒫᑦᓭᓇᖅ ᐊᒥᓲᑦᓱᑎᒃ ᓄᐊᓚᐅᕐᓯᒪᒍᓐᓀᑐᑦ. ᓴᓪᓗᓂ ᐃᓚᐅᔪᑦ ᐃᓚᖏᑦ 
ᐅᖃᓚᐅᔪᔪᑦ ᑐᒃᑐᐃᑦ ᐊᒥᓲᓂᖏᑦ ᑐᑭᖃᕆᐊᖓ ᐊᒥᓲᓕᕙᓪᓕᐊᓛᕐᓂᖏᓐᓂ ᓯᕗᓂᕐᒥ, ᐊᒻᒪᓗ ᑌᒪ ᐃᑭᓪᒋᐊᓪᓚᓛᕐᓂᖏᓐᓂᒃ.

…ᐃᓄᑐᙯᑦ ᐅᖃᖃᑦᑕᓯᒪᒻᒪᑕ, ᐊᓪᓛᑦ ᐃᓄᐃᑦ ᓛᐸᑐᐊᒦᑦᑐᑦ ᑐᒃᑐᓕᐊᓘᓂᕃᓲᕕᓃᑦ, ᑭᓯᐊᓂ ᐅᓪᓗᐃᑦ 
ᐃᓚᖏᓐᓂ ᐃᓪᓗᕙᕈᒫᕐᒥᔪᑦ, ᖃᐅᔨᒪᓇᖕᖏᑐᖅ ᓇᒨᒻᒪᖔᑦ ᓱᒻᒪᖔᑕᓗ, ᑭᓯᐊᓂ ᐅᑎᕈᒫᕐᒥᔪᑦ ᓚᕙᓚᐅᕐᑐᑦ, 
ᐊᒥᓱᖕᖑᕆᐊᓪᓚᕋᓱᑐᐃᓐᓇᑐᑦ… ᐅᑎᖏᓐᓇᓕᒫᕐᐸᓂᐊᕐᑐᑦ ᓚᕙᑦᓱᑎᓪᓗ. ᑌᒣᓕᖕᖑᓱᓕᕐᑐᑦ ᑕᒐ ᑐᒃᑐᐃᑦ ᐅᓪᓗᒥ. 
ᑭᓯᐊᓂ ᐊᕐᖁᓵᓚᕐᒥᔪᑦ. ᑌᒫᒃ ᐃᓄᒻᒪᕇᑦ ᐅᖃᓲᑦ. ᑌᒫᒃ ᐃᓕᓐᓂᐊᑎᑕᐅᓯᒪᕗᒍᑦ. — ᐋᑕᒥ ᓴᕕᐊᕐᔪᒃ, ᓴᓪᓗᐃᑦ 

ᐊᑦᔨᐅᒐᑎᒃ ᐃᓘᓐᓈᒍᑦ ᑕᑯᓂᐅᓯᒪᔪᓄᑦ ᐅᓄᕐᓂᒥᒍᑦ ᐃᑭᓕᕙᓪᓕᐊᔪᓂᒃ ᖃᒻᒥᐅᓂᕐᓴᖅ ᐆᑦᑑᑎᒋᓗᒋᑦ ᐊᒥᓲᓂᕕᓂᖏᓐᓄᑦ 
ᐅᖄᔭᐅᓂᖓᑎᑐᑦ ᐃᓚᐅᔪᓄᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ ᐊᒻᒪᓗ ᐅᒥᐅᔭᒥ, ᐃᓚᐅᔪᑦ ᐃᓚᖏᑦ ᐃᓄᒃᔪᐊᒥ 
ᐅᖄᓚᐅᔪᔪᑦ ᑕᑯᓯᒪᓂᕐᒥᓂᒃ ᐊᒥᓱᓂᒃ ᑐᒃᑐᓂᒃ ᐊᕐᕌᒍᓂ ᖃᒻᒥᖅ, ᐱᓗᐊᕐᑐᒥᒃ ᐆᑦᑑᑎᒋᑦᓱᒋᑦ ᐃᑭᓐᓂᓴᐅᓯᒪᔪᓄᑦ ᐅᑭᐅᒃᑯᑦ 
ᐊᕐᕌᒍᐃᑦ ᖁᓕᑦ ᒥᑦᓵᓂ ᓯᕗᓂᐊᒍᑦ. ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ 2010 ᒥᑦᓵᓂ ᑐᒃᑐᖃᑦᓯᐊᒐᓛᓚᐅᕐᓯᒪᖕᖏᓂᖓᓂᒃ 
ᖃᓂᑕᖓᓂ ᐅᑭᐅᖑᑎᓪᓗᒍ, ᐊᒥᓲᕙᒃᑲᓗᐊᕐᓱᑎᒃ ᓱᓕ ᐅᐱᕐᖓᓴᒥ ᐅᐱᕐᖔᒥᓗ. ᐊᑦᔨᐅᒐᓂ, ᐊᑕᐅᓯᖅ ᐃᓄᒃᔪᐊᒥ ᐃᓄᒻᒪᕆᒃ 
ᐅᖄᓚᐅᔪᔪᖅ ᐅᑭᐅᒃᑯᑦ 2020-2021-ᒥ, ᓄᓇᓕᐅᑉ ᓴᓂᐊᓂ ᐊᒥᓲᓐᓂᒥᒻᒪᑕᒎᖅ ᑌᒫᑦᓭᓇᖅ ᐊᒥᓲᓂᕐᐸᐅᒍᑎᒥᓂ. ᓄᓇᖕᖑᐊᑦ 
ᓱᕐᖁᐃᓴᕐᑕᐅᓕᕐᒪᑕ, ᐃᓚᐅᔪᑦ ᐅᖃᓚᐅᔪᔪᑦ ᐊᒥᒐᖕᖏᑐᓂᒃ ᑐᒃᑐᖃᓚᐅᔪᓂᖓᓂᒃ ᐅᑭᐅᒃᑯᑦ 2020-2021-ᒥ, ᑐᓴᕐᓇᓱᑎᒃ 
ᑐᒃᑐᐃᑦ ᓇᓂᑐᐃᓐᓈᓚᐅᔪᓂᖓᓂᒃ ᓄᓇᓕᐅᑉ ᓴᓂᐊᓂ ᑕᕐᖀᑦ ᑕᓪᓕᒪᑦ ᓈᑦᓱᒋᑦ. ᓄᓇᖕᖑᐊᑦ ᓱᕐᖁᐃᓴᕐᑕᐅᓕᕐᒪᑕ,, 
ᐃᓄᒃᔪᐊᒥ ᐃᓚᐅᔪᑦ ᐅᖃᕆᐊᓪᓚᓚᐅᔪᔪᑦ ᑐᒃᑐᐃᑦ ᖃᒻᒥᑯᑦ ᑕᑯᔭᐅᓯᒪᓂᖓᓂᒃ ᑕᕆᐅᒥ ᕿᑭᕐᑕᓂ ᐅᑭᐅᖑᑎᓪᓗᒍ.

ᑕᑯᕙᑦᑐᒍᑦ ᐊᒥᓱᑦᓯᐊᐸᐅᔮᓗᓐᓂᒃ ᑕᓯᐅᔭᐅᑉ ᑐᒃᑐᒋᐅᓂᕋᕐᑕᐅᔪᓂᒃ ᐊᕐᕌᒍᓂ ᐊᓂᒍᕐᑐᓂ. ᐊᒻᒪᓗ ᑕᑯᓯᒪᓕᕐᓱᑕ 
ᐅᓄᕐᓯᐅᒥᓯᒪᓕᕐᓂᖏᓐᓂᒃ. — ᓰᒥᐅᓂ ᐅᖃᐃᑦᑐᖅᖅ, ᐃᓄᒃᔪᐊᖅ 

ᐃᓄᒃᔪᐊᒥ ᐃᓚᐅᔪᑦ ᐃᑉᐱᒋᔭᖃᓚᐅᔪᒻᒥᔪᑦ ᐊᐅᓪᓚᓕᕋᒥᒃ ᐊᕐᖁᑎᒋᓲᖏᑦ ᐊᒻᒪᓗ ᓇᑭᑦ ᑐᒃᑐᐃᑦ ᐱᓂᖓ ᐊᑦᔨᒌᖕᖏᑑᓲᖑᒋᐊᖓ 
ᐊᐅᓚᑕᐅᑦᓱᓂ ᐅᒥᖕᒣᑦ ᐊᒪᕈᐃᓪᓗ ᓄᐃᑕᖃᑦᑕᓂᖓᓄᑦ, ᐊᒻᒪᓗ ᓂᕿᑦᓴᖃᕐᓂᒧᑦ (ᐆᑦᑑᑎᒋᓗᒍ, ᓄᖒᑦᓯᓯᒪᓕᕋᒥᒃ 
ᓂᕆᔭᒥᓂᒃ ᓇᔪᓲᒥᓂ ᐊᓯᐊᓂ). ᐊᕐᕌᒍᒍᑦ ᐊᓂᒍᕐᓯᒪᓕᕐᑐᑦ, ᓯᕿᓂᕐᒧᐊᓕᕋᒥᒃ, ᐅᖓᓯᓐᓂᓴᒧᑦ ᓄᓇᑐᐃᓐᓇᓕᐊᖃᑦᑕᓯᒪᔪᑦ 
ᑭᓯᐊᓂ ᖃᒻᒥᐅᓂᕐᓴᖅ ᓯᓈᓄᑦ ᑐᕌᕐᓂᓴᐅᕙᓕᕐᑐᑦ. ᐅᑭᐅᒃᑯᑦ 2019-2020-ᒥ, ᑐᒃᑐᐃᑦ ᓯᕿᓂᕐᒥᒃ ᐱᑦᓱᑎᒃ ᑕᕐᕋᒧᐊᓚᐅᔪᔪᑦ, 
ᐊᑐᕈᓐᓀᓱᑎᒃ ᓯᕗᓪᓕᒥᒃ ᐱᐅᓯᕕᓂᕐᒥᓂᒃ ᑕᕐᕋᒧᐊᓲᖑᑦᓱᑎᒃ ᐅᐱᕐᖓᓴᒥ ᓂᒪᓕᕋᒥᒃ ᐅᑮᕕᒻᒥᓂᒃ ᔦᒻᔅ ᐯ ᒥᑦᓵᓂ (ᓄᓇᖕᖑᐊᖅ 
6) ᑕᑯᓗᒍ). ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ ᐅᖃᓚᐅᔪᔪᖅ ᑕᒪᓐᓇ ᓇᓗᓀᕐᓯᒋᐊᖓ ᑐᒃᑐᐃᑦ ᓄᓇᕕᒻᒦᖏᓐᓇᐸᓕᕐᓂᖓᓂᒃ 



8 0 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᐅᑭᐅᓕᒫᖅ ᐊᒻᒪᓗ ᐊᑖᕐᑕᓂᕐᒥᓂᒃ ᒥᑭᓂᕐᓴᓄᑦ ᓄᓇᓄᑦ ᒥᑭᓂᕐᓴᒧᑦ ᑌᑦᓱᒪᓂᓂᒃ, ᓅᖃᑦᑕᓯᒪᑦᓱᑎᒃ ᐅᑮᕕᒻᒥᓄᑦ ᐅᖓᓯᓐᓂᓴᒧᑦ 
ᓯᕿᓂᐅᑉ ᒥᑦᓵᓂ. ᐊᑕᐅᑦᓯᑯᑦᑕᐅᖅ, ᐊᑯᓐᓈᕿᓂᒃ ᐅᑭᐅᓕᒃ ᐅᖃᓚᐅᔪᒻᒥᔪᖅ ᑕᑯᓯᒪᓂᕐᒥᓂᒃ ᓄᑖᖑᓕᕐᒥᔪᓂᒃ ᑐᒃᑑᖃᑎᒌᓂᒃ 
ᖁᐃᓂᓂᕐᓴᐹᓘᑦᓱᑎᒃ ᑎᑭᐅᕐᖃᑐᓂᒃ ᓯᕿᓂᐅᑉ ᒥᑦᓵᓂᒃ ᐅᑭᐅᒃᑯᑦ 2019-2020-ᒥ, ᐃᓚᒋᐊᕈᑕᐅᑦᓱᑎᒃ ᑐᒃᑐᓄᑦ ᑕᕐᕋᒥᒃ 
ᑎᑭᐅᕐᖃᑐᓄᑦ. ᖃᒻᒥᑯᑦ ᐊᐅᓚᓕᕋᒥᒃ ᐊᕐᖁᑎᒋᓯᒪᔭᖏᑦ ᐃᓄᒃᔪᐊᑉ ᓴᓂᐊᒍᑦ ᐃᓄᒃᔪᐊᒥᐅᓂᑦ ᐱᑎᑦᓯᖃᑦᑕᓱᑎᓘᓯᒪᓕᕐᑐᑦ 
ᓄᓇᓕᐅᑉ ᓴᓂᐊᓂ ᐊᒥᒐᖕᖏᑐᐹᓗᓐᓂᒃ ᐊᕐᕌᒍᓂ ᐊᒥᓱᒐᓚᓐᓂ ᐊᓂᒍᕐᑐᓂ. 

ᐃᓚᖏᑦ ᐊᓯᑦᓯᔨᒪᔪᑦ ᐊᐅᓚᒍᓯᖏᑎᒍᑦ ᐊᒻᒪᓗ ᑐᒃᑐᐃᑦ ᐱᑕᖃᕐᓂᖏᑎᒍᑦ ᐅᒥᐅᔭᐅᑉ ᒥᑦᓵᓂ ᐊᒥᓲᓂᕕᓂᖏᑦᑕ 
ᑭᖑᓂᖓᓂ ᐅᖄᔭᐅᓚᐅᔪᒻᒥᔪᑦ ᐅᒥᐅᔭᒥ ᐃᓚᐅᔪᓄᑦ. ᐃᓚᐅᔪᑦ ᐅᓂᒃᑳᓚᐅᔪᔪᑦ 1990-ᓂ ᐊᒻᒪᓗ 2000-ᓂ, ᑐᒃᑐᐃᑦ 
ᓯᕿᓂᓕᐊᖃᑦᑕᓯᔪᕕᓂᐅᓂᖓᓂᒃ ᑰᓐᓂᐊᑎᒃᑯᑦ ᐊᒻᒪᓗ ᑰᔾᔪᐊᕌᐱᐅᑉ ᒥᑦᓵᓄᑦ ᑕᐅᓇᓂ ᐅᑭᐅᕐᓯᐅᕆᐊᕐᑐᓱᑎᒃ. 

ᐃᓄᒃᔪᐊᒥᑎᑐᑦ ᑌᒫᑦᓭᓇᒐᓚᒃ, ᐊᓯᑦᔨᑐᑦ ᐊᐅᓚᓕᕐᒪᑕ ᐊᕐᖁᑎᖏᑦ ᓱᕐᕃᓯᒪᕗᑦ ᑐᒃᑐᖃᕐᓂᖓᓂᒃ ᐅᒥᐅᔭᐅᑉ ᖃᓂᒋᔭᖏᓐᓂ 
ᐊᕐᕌᒍᓂ ᖃᒻᒥᖅ. ᐅᒥᐅᔭᒥ ᐃᓚᐅᔪᑦ ᐃᓚᖏᑦ ᐅᖃᓚᐅᔪᔪᑦ ᐊᕐᕌᒍᓂ ᑕᓪᓕᒪᓂ ᐊᓂᒍᕋᑖᓂ, ᓄᓇᓕᐅᑉ ᓴᓂᐊᓂ 
ᑐᒃᑐᐃᑦ ᐅᓄᕐᓂᖏᑦ ᐱᓕᐅᒥᔪᕕᓂᐅᓂᖓᓂᒃ ᑐᒃᑐᐃᑦ ᐊᕐᖁᓵᕐᓂᖏᓐᓂ ᐅᒥᐅᔭᐅᑉ ᓴᓂᐊᒍᑦ ᐅᑭᐊᒃᑯᑦ ᐊᐅᓚᓂᕐᒥᓂ, 
ᓯᕿᓂᕐᒧᐊᐸᓪᓕᐊᓱᑎᒃ ᑰᓐᓂᐊᑎᒃᑯᑦ ᒥᑦᓵᓂ ᐅᑮᕕᒻᒥᓄᑦ, ᐊᒻᒪᓗᒋᐊᓪᓚᒃ ᐅᐱᕐᖓᓴᒃᑯᑦ ᓂᒪᓕᕐᒪᑕ ᑕᕐᕋᒧᐊᕐᐸᓕᐊᑦᓱᑎᒃ 
ᐅᐱᕐᖔᖑᓂᖓᓂ ᓇᔪᓚᖓᔭᒥᓄᑦ. ᐊᕐᕌᒍᓂ ᐊᒥᓱᒐᓛᓂ ᑕᒪᑐᒪ ᓯᕗᓂᐊᒍᑦ, ᐃᑭᓐᓂᓭᑦ ᑐᒃᑐᐃᑦ ᑕᑯᔭᐅᖃᑦᑕᓯᒪᔪᑦ ᑖᕙᓂ 
ᐃᓂᒥ, ᐊᒻᒪᓗ ᐊᐅᓚᓕᕋᒥᒃ ᓇᒧᑦ ᑐᕌᕐᓂᖏᑦ ᐊᑦᔨᐅᒍᓐᓀᓯᒪᑦᓱᑎᒃ. ᑐᒃᑐᐃᑦ ᓯᕿᓂᕐᒥᒃ ᑎᑭᐅᕐᖃᖃᑦᑕᓚᐅᔪᔪᑦ ᑕᕐᕋᒧᐊᕐᓱᑎᒃ 
ᐅᑭᐊᒃᑯᑦ ᓂᒪᓕᕋᒥᒃ. ᖃᒻᒥᖅ, ᐅᑭᐅᖑᑎᓪᓗᒍ 2019-2020-ᒥ, ᐊᕐᖁᑎᖓ ᐊᓯᑦᔨᓚᐅᔪᔪᖅ, ᑐᒃᑐᐃᑦ ᑕᕐᕋᒥᒃ ᑎᑭᐅᕐᖃᓕᕐᑎᓗᒋᑦ 
ᐅᑭᐅᕐᓯᐅᓂᐊᕋᒥᒃ ᑰᓐᓂᐊᑎᒃᑯᑦ ᒥᑦᓵᓂ, ᐊᒻᒪᓗ ᑌᒪ ᓄᓇᒧᐊᓪᓚᕆᓯᖃᑦᑕᓱᑎᒃ. ᑕᒪᒃᑯᐊ ᐊᐅᓚᓂᖓᓄᑦ ᐊᓯᑦᔨᕈᑕᐅᓯᒪᔪᑦ 
ᐊᑦᑐᐃᓯᒪᕗᑦ ᑕᑯᖃᑦᑕᓂᕐᒥᒃ ᓄᓇᓖᑦ ᓴᓂᐊᓂ ᐅᓄᕐᓂᖏᓐᓂᒃ ᐊᒻᒪᓗ ᑐᒃᑐᓂᒃ ᐊᑐᐃᓐᓇᖃᕐᓂᒥᒃ. ᐃᓚᐅᔪᑦ ᐅᖃᓚᐅᔪᒻᒥᔪᑦ 
ᑐᒃᑐᐃᑦ ᐅᑭᐅᕐᓯᐅᓲᖑᓕᕐᓂᖓ ᑰᓐᓂᐊᑎᒃᑯᓂ ᐊᒻᒪᓗ ᑰᔾᔪᐊᕌᐱᒻᒥ ᐊᒥᓲᑦᓱᑎᒃ ᐱᐅᓯᖕᖑᖃᒻᒥᐅᒋᐊᖓᓂ—1990-ᓂ ᐊᒻᒪᓗ 
2000-ᓂ, ᑐᒃᑐᐃᑦ ᑕᑯᔭᐅᖃᑦᑕᓚᐅᔪᖕᖏᑐᑦ ᐅᑭᐅᕐᓯᐅᑎᓪᓗᒋᑦ ᑖᕙᓂ ᑕᐅᓴᓐᑎᒐᓵᓘᖃᑦᑕᓱᑎᒃ, ᑌᒣᖃᑦᑕᓯᒪᓕᕐᓱᑎᓪᓗ 
ᖃᒻᒥᐅᓂᕐᓴᖅ ᐊᕐᕌᒍᓂ. 

ᓱᓕᐅᒻᒥᔪᖅ, 2021-ᒥ, ᐃᓅᓱᓐᓂᓭᑦ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓖᑦ ᐃᓚᐅᔪᑦ ᐃᓚᖏᑦ ᐅᖃᓚᐅᔪᔪᑦ ᖃᓄᖅ 
ᐊᕐᕌᒎᓚᐅᕐᑐᒥ ᐊᒥᓲᓂᕐᓭᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᑕᑯᔭᐅᖃᑦᑕᒋᐊᖏᑦ, ᑕᒪᓐᓇ ᐃᓱᒪᓇᓚᕿᑎᑦᓯᑎᓪᓗᒍ 
ᐅᑎᕐᔫᒥᑐᐃᓐᓇᕆᐊᖃᕐᓂᖓᓂᒃ ᐅᓄᕐᓂᖏᑎᒍᑦ. ᐃᓚᐅᔪᐃᑦ ᐃᓚᖓᑦ ᐅᖃᓚᐅᔪᒻᒥᔪᖅ ᑑᕐᙰᑦ ᑐᒃᑐᖏᑦᑕ ᐊᒥᓱᐹᓗᓐᓂᒃ 
ᓄᕐᕋᖃᓚᐅᔪᓂᖓᓂᒃ ᐅᑭᐊᖑᓚᐅᕐᑐᒥ, ᑌᒣᒻᒪᓗ ᐃᓘᓐᓈᒍᑦ ᐊᕐᕌᓂ ᐱᐅᔪᕕᓂᐅᕗᖅ ᑐᒃᑐᖃᕐᓯᐅᓂᒃᑯᑦ ᑌᑲᓂ ᓄᓇᓕᒻᒥ.

ᐱᑦᔪᑎᒋᓗᒋᑦ ᑲᖏᕐᓱᐊᓗᒃᔪᐊᒥ [ᑐᒃᑐᖏᑦ], ᑕᑯᔭᐅᓚᐅᔪᔪᑦ 65 km ᒥᑦᓵᓂ ᐅᖓᓯᓐᓂᓕᒻᒥ ᑕᒫᖕᖓᑦ 
ᑎᓯᒻᐱᕆᒥ ᐊᒻᒪᓗ ᔭᓄᐊᕆᒥ, ᐊᒥᒐᖕᖏᑐᑦ ᓄᐊᒪᖃᑦᑕᓚᐅᔪᔪᑦ 15-ᓂᒃ ᑎᑭᓪᓗᒍ 20-ᓄᑦ ᐊᒥᓲᓂᖃᖃᑦᑕᓱᑎᒃ. 
ᓯᕗᓪᓕᐸᐅᕐᖂᓚᐅᔪᔪᖅ ᐃᒻᒪᖄ ᐊᕐᕌᒍᓂ 7-ᓂ 9-ᓂᓘᓐᓃᑦ, ᐊᒥᓲᖕᖏᑐᑦ ᓄᓇᓕᓐᓅᓴᒻᒪᕆᑦᑎᓗᒋᑦ 
ᐃᒥᕐᑕᕕᐅᑉ ᓴᓂᐊᓄᑦ ᐅᐱᕐᖔᖅ. ᑌᑦᓱᒪᓂ ᑕᑯᒋᐅᓚᐅᔪᒍᑦ, ᐅᐱᕐᖔᖅ (2020-ᒥ), ᓄᓇᓕᐅᑉ ᐃᓗᐊᓂ. ᐃᓄᐃᑦ 
ᐃᓘᓐᓇᑎᒃ ᐊᓕᐊᓱᑦᓴᖑᐊᓕᓚᐅᔪᔪᑦ,. ᐃᓄᐃᑦ ᓚᖃᑦᑕᓚᐅᔪᔪᑦ, ᐆᒪᔪᕐᑕᐅᑌᓕᓪᓕᑦ, ᐅᑎᓚᕿᓛᕐᒪᑕ, ᑌᒣᒻᒪᓗ 
ᐊᓕᐊᓇᓚᐅᔪᕗᖅ ᐃᓄᒻᒪᕆᓐᓄᑦ ᐊᓪᓛᑦ, ᑕᑯᖃᑦᑕᒪᐅᔪᒻᒪᑕ ᐅᑎᑐᐃᓐᓇᕆᐊᕐᖃᕐᕙᓗᓐᓂᖓᓂᒃ.  
— ᑲᖏᕐᓱᐊᓗᒃᔪᐊᒥᐅᖅ ᐃᓚᐅᔪᖅ 

ᓴᓪᓗᓂ ᐃᓚᐅᔪᑦ ᐅᖄᓚᐅᔪᒻᒥᔪᑦ ᖃᓄᖅ ᑐᒃᑐᐃᑦ ᐃᑳᓲᒍᓂᖏᓐᓂ ᓯᑯᒃᑯᑦ ᐃᒪᒃᑯᓗ, ᐅᖓᓯᑦᑐᐊᓘᒐᓗᐊᓄᑦ, ᐊᒻᒪᓗ 
ᒪᓕᓲᖑᓂᖓᓂᒃ ᓯᕗᓕᕐᑎᒥᓂᒃ ᓯᕗᓕᕐᑎᖓᑦ ᓇᒧᖕᖓᓂᐊᕋᓗᐊᕐᐸᑦ. ᐅᑭᐅᒃᑯᑦ ᐊᑐᐊᕐᓂᒥᒃ ᐊᓄᕆ ᓯᑯᓂᒃ ᐃᑭᕋᓴᕐᔪᐊᒥ 
ᑲᑎᑎᑦᓯᓲᖑᕗᖅ, ᐊᒻᒪᓗ ᐅᖄᔭᐅᓚᐅᔪᕗᖅ ᑐᒃᑐᐃᑦ ᖃᐅᔨᒪᒋᐊᖏᑦ ᖃᓄᖅ ᐃᑳᕈᓐᓇᒪᖔᕐᒥᒃ ᓯᑯᒃᑯᑦ ᐃᒪᒃᑯᓗ ᑌᒣᒻᒪᓗ 
ᐃᑳᖃᑦᑕᑐᐃᓐᓇᕆᐊᖃᕆᕗᑦ ᐅᑭᐅᖑᑎᓪᓗᒍ. ᐆᑦᑑᑎᒋᓗᒍ, ᓴᓪᓗᓂ ᐃᓚᐅᔪᑦ ᐃᓚᖏᑦ ᑕᑯᔪᕕᓂᐅᓂᕋᓚᐅᔪᔪᑦ ᑐᒃᑐᓂᒃ 
ᖁᐊᕐᓯᒪᔪᓂᒃ ᑕᕆᐅᒥ, ᐊᒻᒪᓗ ᑐᒥᓯᓯᒪᓂᕋᕐᓱᑎᒃ ᑕᕆᐅᓕᐊᕐᑐᓂᒃ. ᐊᕐᕌᒍᐃᑦ ᐱᖓᓱᑦ ᓯᑕᒪᓪᓘᓃᑦ ᐊᓂᒍᓕᕐᑐᑦ, ᓴᓪᓗᓂ 
ᐃᓚᐅᔪᖅ ᑕᑯᔪᕕᓂᐅᑎᓪᓗᒍ  ᐊᒥᓱᐊᓗᓐᓂᒃ ᑐᒃᑐᓂᒃ ᐊᐅᓪᓚᑎᕐᑐᓂᒃ ᓄᓇᕗᑦ ᑐᕌᕐᓱᒍ, ᑖᓐᓇᓗ ᐅᑉᐱᕆᔭᖃᕐᓱᓂ ᐳᐃᑦᔪᓱᑎᒃ 
ᐃᑳᕐᑐᕕᓂᐅᓂᖏᓐᓂᒃ. ᐃᓚᐅᔪᑦ ᐅᖄᓚᐅᔪᔪᑦ ᐊᕐᕌᒎᓐᓂ ᒪᕐᕉᓂ ᐊᓂᒍᕐᑑᓂ, ᑭᖕᙰᑦ ᑐᒃᑐᓕᐹᓘᖃᑦᑕᓚᐅᔪᒋᐊᖓ, 

ᐅᖄᑦᓱᑎᓪᓗ ᑕᒪᑐᒥᖓ ᐱᑦᔪᑎᖃᑐᐃᓐᓇᕆᐊᖃᕐᓂᖓᓂᒃ. ᑕᑯᔭᐅᓯᒪᔪᑦ ᑐᒃᑐᐃᑦ ᓄᓇᕗᒻᒥᐅᔭᐅᔪᕆᔭᐅᔪᑦ, ᐊᒻᒪᓗ 
ᓂᕕᖕᖓᑕᓖᑦ ᓴᓪᓕᒥᐅᔭᓂᒃ ᐊᒻᒪᓗ ᕿᑭᕐᑕᔪᐊᕐᒥᐅᔭᓂᒃ, ᑕᑯᔭᐅᑲᓪᓛᓲᖑᕗᑦ, ᐊᒻᒪᓗ ᒥᑭᓂᕐᓴᐅᒪᔪᑦ ᑐᒃᑐᐃᑦ ᐱᑕᖃᓲᖑᕗᑦ 
ᕿᑭᕐᑕᓂ ᑎᑭᑦᑕᑐᕕᓂᐅᒍᓇᐅᑦᓱᑎᒃ ᓯᑯᓂᑦ.

ᓄᓇᖕᖑᐊᖅ 6 ᓄᐃᑕᑦᓯᔪᖅ ᑐᒃᑐᐃᑦ ᓂᒪᓐᓂᖏᓐᓂᒃ ᐊᒻᒪᓗ ᐃᕐᐸᖓᓂᖏᓐᓂᒃ ᓯᓚᐅᑉ ᖃᖓᐅᓂᓕᒫᖏᓐᓂ ᑕᒡᒐᓂ 
ᐅᓄᕐᓂᖏᑎᒍᑦ ᖃᓄᐃᓘᕐᓂᖓᑕ ᐃᓗᐊᓂ. ᐊᕐᕌᒍᓂ ᐊᓯᖏᓐᓂᑎᑐᑦ, ᑖᓐᓇ ᓄᓇᖕᖑᐊᖅ ᓄᐃᑦᓯᔪᖅ ᐃᓘᓐᓈᒍᑦ 
ᑕᕐᕋᒧᐊᕙᓪᓗᓱᑎᒃ ᐃᖏᕐᕋᓂᖓᓂᒃ ᐅᐱᕐᖓᓴᒃᑯᑦ ᐊᒻᒪᓗ ᓯᕿᓂᕐᒧᐊᕙᓪᓗᓱᑎᒃ ᐃᖏᕐᕋᓂᖓᓂᒃ ᐅᑭᐊᒃᑯᑦ, ᐊᒻᒪᓗ 
ᐃᓚᖏᑦᑕ ᑕᕐᕋᒧᐊᕐᓂᖓᓂᒃ ᓯᕿᓂᐅᓪᓗ ᓄᐃᕕᐊᑕ ᒥᑦᓵᓄᑦ ᐅᑭᐊᒃᑯᑦ ᐃᖏᕐᕋᓕᕐᒪᑕ ᐅᑭᐅᒥᓗ ᐅᒥᐅᔭᐅᑉ ᓴᓂᐊᒍᑦ ᐊᕐᕌᒍᓂ 
ᖃᒻᒥᓂᑕᕐᓂ ᐅᖄᔭᐅᓂᕆᑫᓐᓇᑕᖓ ᖁᓛᓂ ᒪᓕᑦᓱᒍ. ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ, ᑕᓯᐅᔭᒥ ᐃᓚᐅᔪᑦ ᐅᖄᓚᐅᔪᔪᑦ 
ᐊᑖᕐᑕᓂᖓᑕ ᖃᓄᐃᓘᕐᓂᖓᓂᒃ ᓄᐃᑕᔪᒥᒃ ᑕᒡᒐᓂ ᓄᓇᖕᖑᐊᒥ ᑖᒃᑯᓄᖓ ᐊᕐᕌᒍᓄᑦ, ᐅᖄᑦᓱᑎᒃ ᑐᒃᑐᐃᑦ ᑕᓯᐅᔭᒧᑦ ᑎᑭᓲᑦ 
ᑖᒃᑯᐊᓭᓐᓇᐅᓂᖓᓂᒃ ᑕᓯᐅᔭᕐᔪᐊᑉ ᓯᓂᖓᓂ ᑕᑯᔭᐅᓲᓄᑦ. ᐊᕐᕌᒍᓂ ᖃᒻᒥᓂᑕᕐᓂ, ᐅᐱᕐᖓᓴᒥ ᐃᖏᕐᕋᓕᕋᒥᒃ ᑕᓯᐅᔭᐅᑉ 
ᓴᓂᐊᓃᖃᑦᑕᓯᒪᔪᑦ ᔫᓂᒥ, ᖁᐊᕐᑕᐅᓗ ᓴᓂᐊᓅᕐᐸᓱᑎᒃ ᔪᓓᖑᓕᕐᒪᑦ ᐊᒻᒪᓗ ᐅᑎᓲᖑᑦᓱᑎᒃ ᑕᓯᐅᔭᐅᑉ ᒥᑦᓵᓄᑦ ᐅᑭᐊᒃᑯᑦ 
ᐃᖏᕐᕋᓕᕋᒥᒃ. ᑕᒪᓐᓇᓭᓐᓇᖅ ᓯᓚ ᒪᓕᑦᓱᒍ ᓂᒪᓐᓂᖓᑦ ᐅᖄᔭᐅᓚᐅᔪᒻᒥᔪᖅ ᑲᖏᕐᓱᐊᓗᒃᔪᐊᒥ ᐃᓚᐅᔪᓄᑦ ᓄᓇᖕᖑᐊᑦ 
ᓱᕐᖁᐃᕆᐊᕐᑕᐅᑎᓪᓗᒋᑦ.

ᐅᒥᐅᔭᕐᒥᐅᒃ ᒪᙯᑦᑏᒃ, ᓘᑲᓯ ᑯᑭ (ᓴᐅᒥᐊᓂ) ᐊᒻᒪᓗ ᓵᓕ ᖁᒫᓗᒃ (ᑕᓕᕐᐱᐊᓂ), ᑕᕐᓯᑐᐃᔫᒃ ᐱᒻᒪᕆᐅᓂᖏᓐᓂᒃ ᑐᒃᑐᖃᕐᕕᐅᓲᓂᒃ 
ᐅᓐᓄᑯᑦ ᑲᑎᒪᖃᑕᐅᑦᓱᑎᒃ.
ᐊᑦᔨᖑᐊᖅ: ᑫᑦᓕᓐ ᐳᕆᐊᑕᓐ-ᖃᓂᒪᓐ

ᖁᓛᓂ ᐅᖃᕐᑕᐅᑫᓐᓇᒥᔪᖅ, ᐊᖏᔪᓂᒃ ᐅᑭᐅᒥ ᓇᔪᒐᖃᕋᕐᒥᔪᑦ ᐃᓄᒃᔪᐊᑉ ᖃᓂᑕᖓᓂ ᐊᒥᓱᓂᒃ ᑐᒃᑐᖃᕐᐸᑎᓪᓗᒍ ᐊᕐᕌᒍᓂ 
ᖃᒻᒥᖅ. ᓄᓇᖕᖑᐊᓂᒃ ᓱᕐᖁᐃᕆᐊᕐᑎᓗᒋᑦ, ᐃᓄᒃᔪᐊᒥ ᐃᓚᐅᔪᑦ ᐃᓚᔨᓚᐅᔪᔪᑦ ᑐᒃᑐᖃᓲᓂᒃ ᓄᓇᓂᒃ ᓯᓈᒎᕐᑐᓂᒃ ᐊᒻᒪᓗ 
ᓄᓇᓕᐅᑉ ᓴᓂᐊᓃᑦᑐᓂᒃ ᓯᓚᐅᑉ ᖃᖓᐅᓂᓕᒫᖏᓐᓂ, ᐅᖃᕐᓱᑎᒃ ᑐᒃᑐᐃᑦ ᓯᓈᓕᐊᓲᖑᓂᖓᓂᒃ ᑕᕆᐅᒥᒃ ᐃᒪᕐᒥᒃ 
ᐊᓕᐊᒋᔭᖃᕋᒥᒃ. ᐃᓚᐅᔪᑦ ᐅᖃᓚᐅᔪᔪᑦ ᑕᒪᓐᓇ ᐊᖏᓈᕐᓯᒪᔪᖅ ᐆᒪᔪᕐᓯᐅᕕᒃ ᐃᓄᒃᔪᐊᑉ ᓴᓂᐊᓂ ᐅᑭᐅᖑᑎᓪᓗᒍ 
ᑕᒪᓐᓇᐅᒋᐊᖓ ᐊᑦᔨᒌᖕᖏᑐᓄᑦ ᑐᒃᑑᖃᑎᒌᓄᑦ ᑲᑎᕕᐅᓲᖑᑦᓱᓂ ᐅᐊᕈᑎᖃᓯᑎᓪᓗᒋᑦ ᑐᒃᑐᓂᒃ ᑖᕗᖕᖓᑐᓂᒃ ᑕᕐᕋᒥᒃ 
ᓯᕿᓂᕐᒥᓗ ᑕᒣᓐᓂᒃ. ᐃᓚᐅᔪᑦ ᐅᖃᓚᐅᔪᒻᒥᔪᑦ ᐊᕐᕌᒍᓂ ᖃᒻᒥᓂᑕᐅᓂᕐᓴᓂ ᑐᒃᑐᐃᑦ ᓄᓇᕙᓯᐅᓂᕐᓴᒧᑦ ᐊᐅᓪᓚᐸᓐᓂᖓᓂᒃ 
ᐊᒻᒪᓗ ᐅᒥᐅᔭᒥᒃ ᐊᕐᖁᓵᕐᐸᖏᓐᓂᖏᓐᓂᒃ.

ᓄᓀᑦ ᐊᓪᓚᒍᑕᐅᓯᒪᔪᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓂᒃ ᑖᒃᑯᐊᓭᓐᓇᒐᓚᐅᑎᓪᓗᒋᑦ ᐅᓄᕐᓂᐸᐅᓂᖓᑕ ᑭᖑᓂᐊᒍᑦ 
ᐊᕐᕌᒍᓂ ᓇᔪᕐᓯᒪᔭᖏᓐᓄᑦ, ᐅᓄᕐᓂᖏᑦ ᐃᓱᒣᓐᓈᓗᒃ ᐊᑦᔨᖐᖕᖏᑐᑦ ᑲᑕᑦᑐᕕᓂᐅᓕᕐᒪᑕ ᑖᒃᑯᐊ ᑐᒃᑐᐃᑦ ᐅᓄᕐᓂᐸᐅᓂᖓᑕ 
ᑭᖑᓂᖓᓂ. ᑌᒣᒻᒪᑦ, ᐅᓄᕐᑑᕕᒋᓯᒪᔭᖓ ᓄᓇ ᐊᖏᔫᒐᓗᐊᕐᑎᓗᒍ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓄᑦ ᐅᓄᕐᓂᐸᐅᓂᖓᑕ 
ᑭᖑᓂᐊᒍᑦ, ᑐᒃᑐᐃᑦ ᑖᒃᑯᐊ ᓄᓀᑦ ᐃᓗᐊᓃᑦᑐᑦ ᐅᓄᕐᓂᖏᑦ ᐃᑭᑦᑐᐊᐱᐅᕗᑦ ᐃᕐᐸᓯᒪᑦᓱᑎᓪᓗ ᐆᑦᑑᑎᒋᓕᕋᒥᒃ 
ᐊᒥᓲᓂᕐᐸᐅᓂᕕᓂᖓᓄᑦ. ᑲᖏᕐᓱᐊᓗᒃᔪᐊᒥ ᐃᓚᐅᔪᑦ ᐅᖃᓚᐅᔪᔪᑦ ᐅᓄᕐᓂᐸᐅᓂᖓᑕ ᑭᖑᓂᖓᓂ, ᑲᖏᕐᓱᐊᓗᒃᔪᐊᑉ 
ᑰᖓᑕ ᑐᒃᑐᖏᑦ ᓯᕿᓂᕐᒦᓂᕐᓴᐅᓯᒪᓂᖓᓂᒃ ᓄᓇᓕᒻᒥᓗ ᓯᕿᓂᐅᑉ ᓄᐃᕕᐊᑕ ᒥᑦᓵᓂᐅᓂᕐᓴᖅ, ᑯᐯᒃ-ᓛᐸᑐᐊ ᑭᓪᓕᖓᑕ 
ᓇᓛᓂ ᐊᒻᒪᓗ ᓄᓇᑦᓯᐊᕗᒻᒥ, ᐃᑳᖓᒍᓐᓀᓱᑎᒃ ᑯᐯᒃ-ᓛᐸᑐᐊ ᑭᓕᖓᓂᒃ ᑌᒣᖃᑦᑕᓚᐅᔪᒐᓗᐊᕐᓱᑎᒃ ᐅᓄᕐᓂᐸᐅᓂᕐᒥᓂ. 

ᓯᓚᐅᑉ ᖃᖓᐅᓂᖓ ᒪᓕᑦᓱᒍ ᐊᑖᕐᑕᑐᑦ ᑐᒃᑐᐃᑦ ᐊᒥᒉᓐᓂᖓ, ᓂᒪᓐᓂᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ

ᑐᒃᑐᐃᑦ ᐅᓂᕐᐸᐅᓂᖓᑕ ᑭᖑᓂᖓᓂ
ᓄᓇᕕᒻᒥ ᐊᑖᕐᑕᑐᑦ ᑐᒃᑐᐃᑦ ᐅᓄᕐᓂᖏᑦ ᐊᒥᓲᓂᕐᐸᐅᓂᖓᑕ ᑭᖑᓂᖓ ᐊᑐᕐᓯᒪᔪᖅ 2000 ᐊᕐᕌᒍᖏᓐᓂ ᐅᖓᒻᒧᑦ 
ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᐱᑦᔪᑎᒋᑦᓱᒋᑦ ᐊᒻᒪᓗ 2000-ᓂ ᐊᕐᕌᒍᐃᑦ ᑭᖑᓕᖏᓐᓂ ᑕᓯᐅᔭᐅᑉ ᑰᖓᑕ ᑐᒃᑐᖏᑦ 
ᐱᑦᔪᑎᒋᑦᓱᒋᑦ, ᑎᑭᑦᓱᒍ ᖃᐅᔨᒪᒍᑏᑦ ᓄᐅᑕᐅᓂᖓᑕ ᖃᖓᐅᓂᖓᓄᑦ.
ᓄᓇᖕᖑᐊᑦ ᓱᓇᖃᕐᓂᖏᓂᒃ ᑕᑯᒍᑎ ᓄᐃᔪᖅ ᒪᑉᐱᒐᕐᓂ ᙯᔪᓂ 

ᖃᐅᔨᒪᒍᑏᑦ ᑖᒃᑯᓇᓂ ᓄᓇᖕᖑᐊᓃᑦᑐᑦ ᓄᐃᑦᓯᕗᑦ ᖃᐅᔨᒪᒍᑎᓂᒃ ᓄᐊᑕᕕᓂᕐᓂᒃ ᐃᓚᐅᔪᓂᒃ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ 2020 ᐊᕐᕌᒍᖓᓂ 
ᐊᒻᒪᓗ ᓱᕐᖁᐃᑕᐅᓯᒪᔪᓂᒃ 2023-ᒥ ᐱᑦᔪᑎᖃᕐᓱᑎᒃ ᓄᓇᕕᒻᒥ ᐃᓄᐃᑦ ᖃᐅᔨᒪᐅᓯᖓᓂᒃ ᐊᑖᕐᑕᑐᓂᒃ ᑐᒃᑐᓂᒃ ᖃᓂᑕᒥᓂ ᓄᓇᓂ. ᑖᒃᑯᐊ ᓄᓇᖕᖑᐊᑦ ᑐᑭᓯᒍᑕᐅᒋᐊᓖᑦ ᐃᓚᖃᕐᑎᓗᒋᑦ 
ᓱᓇᓕᕆᓂᖏᓐᓂᒃ ᖃᐅᔨᒪᒍᑎᓂᒃ ᐱᓇᓱᐊᑦᓴᐅᑉ ᒥᑦᓵᓄᑦ ᑐᓴᕐᑎᓯᒍᑎᓂ ᓄᐃᔪᓂᒃ. ᑖᒃᑯᐊ ᓄᓇᖕᖑᐊᑦ ᐊᑦᔨᓕᐅᕐᑕᐅᒋᐊᖃᖕᖏᑐᑦ ᓯᕗᓂᐊᒍᑦ ᐊᖏᕐᑕᐅᒍᑎᒋᕐᖄᓇᒋᑦ ᐊᕙᑎᒥᒃ, ᐆᒪᔪᓂᒃ 
ᐊᒻᒪᓗ ᖃᐅᔨᓴᐅᑎᓂᒃ ᐱᓇᓱᕝᕕᒧᑦ  ᒪᑭᕝᕕᒥ ᐊᒻᒪᓗ ᐊᖑᕕᒐᒃᑯᓄᑦ.



ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ 
ᓇᓗᓀᕐᓯᒍᑎᐅᓂᕐᒥᒃ ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ 
ᐆᒥᖓ WGS 84 Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ 
ᓄᓇᖕᖑᐊᓕᕆᔨᓂᒃ.

1 :  18,000,000 KM

1 :  10,000,000 KM

1 :  20,000,000 KM

ᑐᒃᑐᐃᑦ ᐅᓂᕐᐸᐅᓂᖓᑕ ᑭᖑᓂᖓᓂ
ᐅ ᐱ ᕐ ᖓ ᓴ ᖅ

ᐅ ᐱ ᕐ ᖔ ᖅ

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ 
ᓇᓗᓀᕐᓯᒍᑎᐅᓂᕐᒥᒃ ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ 
ᐆᒥᖓ WGS 84 Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ 
ᓄᓇᖕᖑᐊᓕᕆᔨᓂᒃ.



1 :  18,000,000 KM

0 250 500N

1 :  10,000,000 KM

1 :  20,000,000 KM

ᑐᒃᑐᐃᑦ ᐅᓂᕐᐸᐅᓂᖓᑕ ᑭᖑᓂᖓᓂ
ᐅ ᑭ ᐊ ᖅ

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ 
ᓇᓗᓀᕐᓯᒍᑎᐅᓂᕐᒥᒃ ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ 
ᐆᒥᖓ WGS 84 Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ 
ᓄᓇᖕᖑᐊᓕᕆᔨᓂᒃ.

0 250 500N

1 :  10,000,000 KM

ᑐᒃᑐᐃᑦ ᐅᓂᕐᐸᐅᓂᖓᑕ ᑭᖑᓂᖓᓂ
ᐅ ᑭ ᐅ ᖅ

ᑖᓐᓇ ᓄᓇᖕᖑᐊᖅ ᐊᑐᕐᑕᐅᒋᐊᖃᖕᖏᑐᖅ ᓈᒻᒪᓈᓪᓗᑯᐊᐱᑦᑐᒥᒃ 
ᓇᓗᓀᕐᓯᒍᑎᐅᓂᕐᒥᒃ ᓇᓃᓐᓂᕆᔭᐅᔪᒥᑦ, ᐅᖓᓯᓐᓂᖏᑦ ᐅᕝᕙᓘᓐᓃᑦ 
ᖃᓄᐃᓪᓗᐊᓂᖓ ᑕᒻᒪᓯᒪᑐᐃᓐᓇᕆᐊᖃᕐᒪᑕ.

ᑐᖕᖓᕕᖓᑕ ᑲᑎᕐᓱᐊᑦ ᐱᕕᐅᔪᖅ: ESRI ᓯᓚᕐᔪᐊᒥ ᐃᒪᕐᐱᒧᑦ ᑐᖕᖓᕕᒃ.

ᓄᓇᖕᖑᐊᑦ ᑐᓴᕐᑎᓯᐅᑎᖏᑦ: ᓴᓇᔭᕕᓃᑦ ᐅᕙᓂ ArcGIS Pro 3.2 ᐊᑐᕐᓱᑎᑦ 
ᐆᒥᖓ WGS 84 Web Mercator ᐅᓪᓗᖓᓂ ᐁᕆᓕ 2025 ᓄᓇᕕᒻᒥ 
ᓄᓇᖕᖑᐊᓕᕆᔨᓂᒃ.



8 8 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

5.2 ᓄᕐᕆᐅᓂᖏᑦ
ᐃᓚᐅᔪᑦ ᖃᑦᓯᑐᐃᓐᓇᓂ ᐅᑭᐅᓖᑦ ᐊᒻᒪᓗ ᓄᓇᓕᓐᓂ ᐅᖄᒍᑎᖃᓚᐅᔪᔪᑦ ᓄᕐᕋᓕᐅᓂᕐᒥᒃ, ᐊᒥᓲᓂᕐᐹᑦ ᐅᖃᕐᑕᐅᔪᑦ 
ᐱᑎᓪᓗᒋᑦ ᑲᖏᕐᓱᐊᓗᒃᔪᐊᒥᒃ, ᑕᓯᐅᔭᒥᒃ ᐊᒻᒪᓗ ᓴᓪᓗᓂᒃ. ᐊᑦᔨᒌᖕᖏᑑᖃᑦᑕᓚᐅᔪᔪᑦ ᓄᓇᓕᓐᓂ ᐅᖄᒍᑎᖏᑦ ᓄᕐᕆᐅᓂᕐᒥᒃ 
ᑐᖕᖓᕕᖃᕐᓱᑎᒃ ᖃᖓᐅᓂᖓᓂᒃ ᑐᒃᑐᐃᑦ ᐅᓄᕐᓂᖏᑦᑕ ᓴᖑᑦᑕᓂᖓᓂ. ᐆᑦᑑᑎᒋᓗᒍ, ᑐᒃᑐᐃᑦ ᐅᓄᖕᖏᓗᐊᕐᓂᖏᓐᓂ 
ᐊᒻᒪᓗ ᐅᓄᕐᓯᒋᐊᕐᓂᖏᓐᓂ, ᓄᕐᕆᐅᓂᕐᒥ ᐅᖃᐅᓯᖃᕐᑐᖃᓚᐅᔪᖕᖏᑐᖅ ᓴᓪᓗᓂ ᐃᓚᐅᔪᓄᑦ ᑐᒃᑐᐃᑦ ᐃᕐᐸᕋᑕᕐᓂᖏᒻᒪᑕ 
ᓴᓪᓗᓄᑦ ᑌᑦᓱᒪᓂᐅᑎᓪᓗᒍ.

ᐃᓚᐅᔪᑦ ᐅᖄᓚᐅᔪᔪᑦ ᓄᕐᕆᐅᓂᖅ ᐊᑐᑎᓲᖑᒋᐊᖓ ᐅᐱᕐᖓᓴᒥ, ᐊᒻᒪᓗ ᓄᓕᐅᓯᓂᖅ ᐊᑑᑎᓲᖑᒋᐊᖓ ᐅᑭᐊᒥ. 
ᓴᓪᓗᓂ ᐃᓚᐅᔪᑦ ᓄᓇᖕᖑᐊᓂᒃ ᓱᕐᖁᐃᕆᐊᕐᑎᓗᒋᑦ ᐅᖄᓚᐅᔪᔪᑦ ᑲᖑᐃᑦ ᐊᐅᓚᓕᕐᒪᑕ, ᑐᒃᑐᐃᑦ ᓄᕐᕋᑖᓲᖑᓂᖏᓐᓂᒃ. 
ᓄᕐᕆᐅᕖᑦ ᐃᓚᖏᑦ ᐅᖃᕐᑕᐅᓚᐅᔪᒐᓗᐊᕐᑎᓗᒋᑦ ᐊᑐᕐᑕᐅᕙᒋᐊᖏᑦ, ᐃᓚᐅᔪᐃᑦ ᐃᓚᖏᑦ ᐅᖄᓚᐅᔪᔪᑦ ᓄᕐᕆᐅᕖᑦ 
ᑕᒫᓂᑦᓴᐃᓇᖅ ᐃᓂᖃᓲᖑᖕᖏᓂᖓᓂᒃ ᐊᒻᒪᓗ ᐊᓯᑦᔨᒍᓐᓇᓲᖑᓂᖓᓂᒃ ᐊᕐᕌᒍᑕᒫᑦ. ᓱᓕᒋᐊᓪᓚᒃ, ᐃᓄᒻᒪᕆᒃ ᓴᓪᓗᓂ 
ᐅᓂᒃᑳᓚᐅᔪᒻᒥᔪᖅ ᑕᑯᓐᓇᓯᒪᓂᕐᒥᓂᒃ ᑐᒃᑐᒥᒃ ᓄᕐᕋᑖᕐᑎᓗᒍ ᐱᓱᖏᓐᓇᓱᓂ, ᐊᒻᒪᓗ ᐃᓄᒻᒪᕆᒃ ᑕᓯᐅᔭᕐᒥᐅᖅ 
ᐅᖄᓚᐅᔪᒻᒥᓱᓂ ᑐᒃᑐᐃᑦ ᓄᕐᕋᑖᓲᖑᓂᖓᓂᒃ ᐊᐅᓚᒻᒪᕆᓕᕋᒥᒃ ᐊᒻᒪᓗ ᐱᓱᖏᓐᓇᓱᑎᒃ, ᑌᒣᒻᒪᓗ ᓄᕐᕋᓕᐅᕐᓂᖅ 
ᓇᓂᑐᐃᓐᓇᓕᒫᖅ ᐊᑑᑎᒍᓐᓇᕆᐊᖓ.  

ᑐᑦᑐᐃᑦ ᑌᒪᖕᖓᓕᒫᖅ ᐃᖏᕐᕋᔪᑦ. ᑕᒫᓂᑦᓭᓇᖅ ᓄᕐᕆᐅᓲᖑᖕᖏᑐᑦ. ᓇᓂᓕᒫᕋᒥᒃ; ᓄᕐᕆᐅᓲᑦ ᐊᐅᓚᕕᒻᒥᓂ.  
ᑕᒫᓂ ᑌᑦᓱᒪᓂ ᐃᓱᒣᓐᓇᖅ ᓄᕐᕆᕙᓚᐅᕐᑐᑦ. ᓄᕐᕆᐅᓲᑦ ᐃᖏᕐᕋᕕᒻᒥᓂ; ᐱᓱᖏᓐᓇᕋᓗᐊᕋᒥᒃ ᓄᕐᕆᐅᓲᑦ.  
— ᓭᓚᓯ ᐴᑎ, ᑕᓯᐅᔭᖅ 

ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᐊᕐᓇᓗᐃᑦ ᐊᐅᓚᕐᖄᓂᕐᓴᐅᓲᖑᓂᖏᓐᓂᒃ ᓄᕐᕆᐅᕕᓄᑦ ᐁᓯᑦᓱᑎᒃ, ᒪᓕᑦᑕᐅᓚᖓᑦᓱᑎᒃ 
ᐸᓐᓂᓄᑦ, ᐊᒻᒪᓗ ᑲᑎᒋᐊᓪᓚᓲᖑᓂᖓᓂᒃ ᐅᑭᐊᒃᑯᑦ ᓄᓕᐅᓯᓐᓇᓕᕐᒪ:

ᐊᕐᓇᓗᐃᑦ ᓯᕗᓪᓕᐅᓲᑦ ᓄᕐᕋᓕᒋᐊᖃᕋᒥᒃ ᐃᓂᑦᓯᐊᒥ. ᐊᒻᒪᓗ ᐹᖕᓃᑦ ᐅᑕᕐᕿᑐᐃᓐᓇᑐᑦ ᐊᕐᓇᓗᒻᒥᓂᒃ 
ᐊᑐᐃᓐᓇᐅᓕᕐᒪᖔᑕ, ᓱᒃᑫᓂᕐᓴᐅᓚᕿᓲᑦ. ᓄᓕᐅᓐᓇᓯᑦᓰᑐᐃᓐᓇᓲᖑᒐᒥᒃ. ᐅᑭᐊᒥ, ᐅᑎᓲᑦ ᓄᓕᐅᒋᐊᕐᑐᓱᑎᒃ.  
— ᐱᓕ ᑖᓐ ᒣ, ᑕᓯᐅᔭᖅ 

ᓄᓇᖕᖑᐊᑦ ᓱᕐᖁᐃᕆᐊᕐᑕᐅᑎᓪᓗᒋᑦ, ᑲᖏᕐᓱᐊᓗᒃᔪᐊᒥ ᐃᓚᐅᔪᑦ ᐅᖄᓚᐅᔪᔪᑦ ᐃᓄᒻᒪᕆᓐᓂᒃ ᑐᓴᕐᓯᒪᓂᕐᒥᓂᒃ ᑐᒃᑐᐃᑦ 
ᐊᕐᓇᓗᖏᑦ ᓄᕐᕋᓴᖃᓕᕋᒥᒃ, ᑲᑎᒪᓲᖑᒋᐊᖏᑦ ᐃᒻᒥᒎᕐᓱᑎᒃ ᐊᖑᑎᓂᒃ. ᑲᖏᕐᓱᐊᓗᒃᔪᐊᒥᐅᖅ ᐃᓄᒻᒪᕆᒃ ᐅᓂᒃᑳᓚᐅᔪᔪᖅ 
ᒪᙯᑦᓱᓂ ᑕᑯᓯᒪᔭᒥᓂᒃ ᐸᓐᓂᓂᒃ ᑲᑎᒪᔪᓂᒃ ᓇᑦᔪᐃᑑᑦᓱᑎᒃ, ᐊᕐᓇᓗᓐᓂᓗ ᓄᕐᕋᓴᓕᓐᓂᒃ ᑲᑎᒪᔪᓂᒃ, ᐊᒻᒪᓗ ᑲᑎᒪᒻᒥᔪᓂᒃ 
ᐊᕐᓇᓗᓐᓂᒃ ᓄᕐᕋᓴᖃᖕᖏᑐᓂᒃ, ᐃᓘᓐᓇᑎᒃ ᐃᒻᒥᒎᕈᑎᑎᓪᓗᒋᑦ, ᑕᒪᓐᓇ ᐊᑦᔨᐅᑎᓪᓗᒍ ᓯᕗᓂᐊᒍᑦ ᐃᓕᑦᓯᔭᕕᓂᖓᓄᑦ 
ᐃᓄᒻᒪᕆᓐᓂᒃ. ᐃᓄᒃᔪᐊᒥ ᓄᓇᖕᖑᐊᓂᒃ ᓱᕐᖁᐃᕆᐊᕐᑎᓗᒋᑦ, ᐃᓚᐅᔪᑦ ᐅᖃᓚᐅᔪᔪᑦ ᓄᕐᕋᓴᓖᑦ ᐊᕐᓇᓗᐃᑦ ᓄᓇᒧᑦ 
ᐅᖓᓯᓐᓂᓴᒧᑦ ᐱᓱᓲᖑᓂᖓᓂᒃ ᐊᖑᑏᑦ ᓯᓈᓄᑦ ᖃᓂᓐᓂᓴᐅᑎᓪᓗᒋᑦ.

ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ ᖃᓄᖅ ᐅᑭᐅᖑᑎᓪᓗᒍ, ᓄᓕᐅᓕᕐᒪᑕ, ᐸᓐᓃᑦ ᒪᓕᓲᖑᒋᐊᖏᑦ ᐊᕐᓇᓗᓐᓂᒃ 
ᐃᑎᕈᖓ ᓀᒪᑦᓱᒍ, ᖃᐅᔨᖃᑦᑕᓱᒍ ᑭᓪᓛᐱᒃᑯᑦ ᑐᒃᑑᑉ ᐃᑎᒐᖏᓐᓂ. ᐸᓐᓃᑦ ᑲᑎᕐᓱᐃᓲᑦ ᐊᕐᓇᓗᓐᓂᒃ ᐊᒻᒪᓗ 20-ᓄᑦ 
ᑎᑭᑲᓴᒍᓐᓇᓱᑎᒃ ᐊᕐᓇᓗᐃᑦ ᐊᑕᐅᓯᕐᒧᑦ ᐸᓐᓂᒧᑦ. ᖃᐅᔨᒪᐅᓯᖅ ᓄᕐᕋᓕᐅᕐᓂᒥᒃ ᐊᑦᑐᐊᑎᓪᓗᒍ ᐅᓄᕐᓂᖏᑎᒍᑦ 
ᓴᖑᑦᑕᓂᖓᓂ ᖃᖓᐅᓂᖓᓄᑦ ᐅᖄᔭᐅᓚᖓᔪᖅ ᐊᓪᓕᒥ ᑕᕝᕙᓂ. ᐅᑭᐊᒃᑯᑦ ᓄᓕᐅᓐᓇᑎᓪᓗᒍ, ᐸᓐᓃᑦ ᒪᒣᓕᓲᑦ, ᑌᒣᒻᒪᓗ 
ᐊᓐᓂᑐᕐᑏᑦ ᐱᑦᑌᓕᓲᕆᕙᖕᖏᑦ ᓯᑉᑎᒻᐱᕆᐅᑉ ᑭᖑᓂᖓᓂ, ᑎᐸᖃᓗᐊᓕᕐᒪᑕ.

ᐅᓄᕐᓂᒥᒍᑦ ᑲᑕᑦᓯᒪᓂᖓᑦ
ᐃᑭᓐᓂᐸᐅᓚᐅᔪᔪᑦ ᐅᖃᕐᑕᐅᔪᑦ ᐊᑦᑐᐊᓱᑎᒃ ᑐᒃᑐᐃᑦ ᐃᑭᓐᓂᐸᐅᓂᒍᑎᕕᓂᖏᓐᓄᑦ, ᐊᒥᓲᓂᕐᐹᖏᑦ ᐱᑎᓪᓗᒋᑦ 
ᑲᖏᕐᓱᐊᓗᒃᔪᐊᒥᒃ ᐊᒻᒪᓗ ᐱᑦᔪᑎᖃᕐᑎᓗᒋᑦ ᓄᕐᕋᓕᐅᕐᕕᓂᒃ. ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᑦ ᓄᕐᕋᓕᐅᕐᕕᓂᒃ 
ᐅᐱᕐᖓᓴᒥ ᐅᐱᕐᖔᒥᓗ ᐱᑕᖃᓲᖑᒋᐊᖓ ᑲᖏᕐᓱᐊᓗᒃᔪᐊᒥ ᐊᒻᒪᓗ ᓯᑦᔭᐅᑉ ᓯᓈᖏᓐᓂ ᓄᓇᓕᒻᒥᒃ ᓂᒡᒋᒥ ᑌᒣᓪᓗᐊᑎᓪᓗᒍ 
(ᓄᓇᖕᖑᐊ 3 ᑕᑯᓗᒍ). 

ᐅᓄᕐᓂᒥᒍᑦ ᐊᒥᓱᖕᖑᐸᓪᓕᐊᓂᖓᑦ
ᑌᒫᑦᓭᓇᒐᓚᒃ ᐅᓄᕐᓂᒥᒍᑦ ᑲᑕᑦᓯᒪᓂᖓᓂᑎᑐᑦ, ᐃᑭᑦᑐᐊᐱᐅᓚᐅᔪᔪᑦ ᑌᔭᐅᔪᑦ ᐊᑦᑐᐊᓱᑎᒃ ᑐᒃᑐᐃᑦ ᐊᒥᓱᖕᖑᐸᓪᓕᐊᓂᖓᓄᑦ, 
ᐃᓘᓐᓇᑲᓴᖏᑦ ᐱᑎᓪᓗᒋᑦ ᑲᖏᕐᓱᐊᓗᒃᔪᐊᒥᒃ ᐊᒻᒪᓗ ᐱᑦᔪᑎᖃᕐᑎᓗᒋᑦ ᓄᕐᕆᐅᕕᓂᒃ. ᓄᕐᕋᓕᐅᕐᕖᑦ ᐅᖄᔭᐅᔪᑦ 
ᑲᖏᕐᓱᐊᓗᒃᔪᐊᒥ ᐃᓄᒻᒪᕆᓐᓄᑦ ᑲᖏᕙᓯᑦᑐᒦᕙᓪᓗᓚᐅᔪᔪᑦ ᑲᖏᕐᓱᐊᓗᒃᔪᐊᑉ ᑰᖓᓂᒃ ᒪᓕᑦᓱᑎᒃ ᐊᒻᒪᓗ ᐅᖓᕙᐅᑉ 
ᓯᑦᔭᖓᑎᒎᕐᓱᑎᒃ ᓂᒡᒋᒥ ᓄᓇᓕᒻᒥᒃ (ᓄᓇᖕᖑᐊ 4 ᑕᑯᓗᒍ). ᐃᓚᐅᔪᐃᑦ ᐃᓚᖏᑦ ᑕᓯᐅᔭᒥ ᐅᖄᓚᐅᔪᒻᒥᔪᑦ ᓄᕐᕆᐅᕕᒥᒃ 
ᑕᓯᐅᔭᐅᑉ ᒥᑦᓵᓂ ᐊᑐᖃᑦᑕᓯᒪᔪᒥᒃ 1970-ᓂ. 

ᐅᓄᕐᓂᐸᐅᓕᕋᒥᒃ
ᑌᔭᐅᕙᑦᑐᖅ ᐊᑦᑐᐊᓂᓕᒃ ᓄᕐᕆᐅᓂᕐᒧᑦ ᐅᓄᕐᓂᐸᐅᓕᕋᒥᒃ ᐊᑦᑐᐊᓂᖃᕐᒪᑦ ᖃᑦᓯᐅᓂᖏᑦ ᐅᓄᕐᓂᐸᐅᓕᕋᒥᒃ.  
ᐃᑲᔪᕐᓯᐅᑎᖃᖃᑦᑕᑎᓪᓗᒍ ᓄᓇᓖᑦ ᐃᓘᓐᓇᖏᓐᓂᒃ ᐅᒥᐅᔭᕐᒥᐅᖏᑐᐃᓐᓇᑐᖅ. ᐃᓚᐅᔪᑦ ᐅᖄᓚᐅᔪᔪᑦ ᓄᕐᕆᐅᕕᐅᓲᓂᒃ, 
ᐊᒻᒪᓗ ᐃᓱᒫᓘᑎᓂᒃ ᐱᑦᔪᑎᓕᓐᓂᒃ ᐃᓄᐃᑦ ᐅᓚᐱᑦᓯᓂᖓᓂᒃ ᓄᕐᕆᐅᓂᒥᒃ ᑌᒣᒍᑎᖃᕐᓱᑎᒃ ᐱᓇᓱᓐᓂᒪᕇᑦ 
ᐱᕙᓪᓕᐊᓂᖏᓐᓂᒃ (ᐆᑦᑑᑎᒋᓗᒋᑦ, ᓱᕐᕙᐃᑦ, ᐃᑯᒪᔪᑦ ᐊᒻᒪᓗ ᐳᔪᖅ ᓄᐃᑕᐅᔪᖅ ᐅᔭᕋᓐᓂᐊᑎᓄᑦ ᓴᓪᓗᐃᑦ ᓴᓂᐊᓂ) 
ᐊᒻᒪᓗ ᐊᒪᕈᐃᑦ ᐆᒪᔪᕐᓂᐊᓂᖓᓂᒃ ᐅᖃᑦᑐᖃᖃᑦᑕᓚᐅᔪᒻᒥᓱᑎᒃ ᐃᓚᐅᔪᑦ ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᑕᓯᐅᔭᒥ. ᓄᕐᕆᐅᕖᑦ 
ᓇᓗᓀᕐᑕᐅᔪᑦ ᑲᖏᕐᓱᐊᓗᒃᔪᐊᒥ ᐃᓚᐅᔪᓄᑦ ᑖᒃᑯᓇᓂ ᐊᕐᕌᒍᓂ ᐃᓚᖃᓚᐅᔪᔪᑦ ᑲᖏᕙᓯᑦᑐᓂᒃ ᓄᓇᒥ ᑲᖏᕐᓱᐊᓗᒃᔪᐊᑉ 
ᓴᓂᐊᓂ ᐊᒻᒪᓗ ᑯᐯᒃ-ᓛᐸᑐᐊ ᓯᓂᖓᓂ, ᐊᒻᒪᓗ ᑕᓯᐅᔭᐅᑉ ᖃᓂᑕᖓᓂ Tiercel ᐊᒻᒪᓗ Nipper ᕿᑭᕐᑕᖏᓐᓂ 
(ᓄᓇᖕᖑᐊᖅ 5 ᑕᑯᓗᒍ). ᐊᑕᐅᓯᕐᒥᒃ ᓄᕐᕋᓕᐅᕐᕕᒥᒃ ᓇᓗᓀᕐᑕᐅᔪᖃᓚᐅᔪᒻᒥᔪᖅ ᐃᓄᒃᔪᐊᒥ ᐃᓚᐅᔪᒧᑦ ᕿᑭᕐᑕᒪᕆᑲᓪᓚᒥ 
ᓴᐴᓗᑕᖃᑦᓯᐊᑐᒥ ᐊᒪᕈᕐᓂᒃ, ᑭᓯᐊᓂ ᐅᖄᓚᐅᔪᒻᒥᔪᑦ ᑐᒃᑐᐃᑦ ᓄᕐᕆᐅᒍᓐᓇᒋᐊᖏᓂᒃ ᕿᑭᕐᑕᐃᑦ ᓇᓪᓕᑐᐃᓐᓇᖏᓐᓂ.

ᐅᓄᕐᓂᒥᒍᑦ ᐊᒥᓲᕉᑕᕆᑎᓪᓗᒋᑦ, ᑐᒃᑐᐃᑦ ᐃᕐᐸᓚᐅᔪᔪᑦ ᑕᕐᕋᒧᑦ ᐊᒻᒪᓗ ᓴᓪᓗᒥᐅᑦ ᑕᑯᖃᑦᑕᓯᓚᐅᔪᑦᓱᑎᒃ ᓄᕐᕋᓕᐅᕐᑐᓂᒃ 
ᐊᒻᒪᓗ ᓄᓕᐅᔪᓂᒃ. ᓴᓪᓗᓂ ᐃᓚᐅᔪᑦ ᐅᖄᓚᐅᔪᔪᑦ ᐊᒥᓱᐃᓂᒃ ᓄᕐᕆᐅᕕᓂᒃ, ᐃᓚᖃᕐᑎᓗᒋᑦ ᓄᓇᒦᑦᑐᓂᒃ ᑲᖏᕙᓯᒻᒥ 
ᐊᑕᓂᕐᑑᑉ, ᓄᕗᓕᐅᑉ ᐊᒻᒪᓗ Chassé ᑕᓯᖏᑦᑕ ᖃᓂᑕᖏᓐᓂ, ᐊᒻᒪᓗ ᐃᑭᕋᓴᕐᔪᐊᑉ ᓯᓂᖓᓂ ᓴᓪᓗᐃᑦ ᓄᓇᓕᖓᓂᒃ 
ᐅᐊᓐᒥ ᐊᒻᒪᓗ ᓂᒡᒋᒥ (ᓄᓇᖕᖑᐊᖅ 5 ᑕᑯᓗᒍ). ᐃᓄᒻᒪᕆᒃ ᓴᓪᓗᓂ ᐅᖄᓚᐅᔪᔪᖅ ᑐᒃᑐᐊᕈᐃᑦ ᐊᒻᒪᓗ ᑐᒃᑐᐃᑦ ᑖᕙᓂ 
ᑲᑎᒪᓲᖑᒋᐊᖏᑦ ᖃᓄᐃᒋᐅᑎᒐᑎᒃ, ᓄᓕᐅᓐᓇᐅᓕᕐᒪᑦ ᑭᓯᐊᓂ ᓈᒻᒪᒋᐅᑎᖕᖏᑑᒍᓐᓇᓱᑎᒃ:

ᑕᒣᑕ ᑐᒃᑐᐃᑦ ᑲᑎᒪᒍᓐᓇᓯᐊᓲᑦ, ᑭᓯᐊᓂ ᓄᓕᐅᓕᕋᒥᑐᐊᑦᓯᐊᖅ ᐃᓱᐃᓗᑕᖃᖃᑎᒌᓯᓲᑦ ᐊᕐᓇᓕᖕᖒᑎᑦᓱᑎᒃ, 
ᐅᒋᐊᕋᐅᑎᒍᒪᓯᓲᑦᐊᖑᑏᑦ ᒥᓐᓂᒍᓚᐅᑎᓲᑦ ᐊᕐᓇᓗᓐᓂᒃ ᐃᒻᒪᖃ ᐃᑭᓐᓂᓴᐅᒻᒪᑕ ᐊᕐᓇᓗᖏᑦ.  
— ᐃᐲᕐᕕᒃ ᐹ, ᓴᓪᓗᐃᑦ

ᓄᓇᖕᖑᐊᑦ ᓱᕐᖁᐃᕆᐊᕐᑕᐅᑎᓪᓗᒋᑦ, ᐃᓚᐅᔪᑦ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᑦ ᐃᒫᒃ ᓯᕗᓪᓕᐅᓯᒪᔪᓂ ᐊᕐᕌᒍᓂ, 
ᐃᓂᓪᓗᑯᒥᒃ ᑐᒃᑐᐃᑦ ᐊᑐᖃᑦᑕᓯᒪᓂᖓᓂᒃ ᓂᕐᕆᐅᓂᕐᒥᓄᑦ, ᑭᓯᐊᓂᓗ ᑖᒃᑯᓇᓂ ᐊᕐᕌᒍᓂ ᐱᓇᓱᐊᕐᑕᒪᕆᐅᓯᒪᒻᒪᑕ 
ᐊᑭᓕᕐᑐᐃᔪᑦ ᑐᒃᑐᓂᐊᕐᓂᖓᑎᒍᑦ, ᑕᒪᓐᓇ ᓂᕐᕆᐅᕕᖏᓐᓂᒃ ᐃᕐᐸᓚᕿᑎᑦᓯᓯᒪᒋᐊᖓ ᓇᒧᑐᐃᓐᓇᓕᒫᖅ, ᐊᒻᒪᓗ 
ᓄᕐᕆᐅᕕᖏᑦᑕ ᓱᓕ ᐃᕐᐸᖓᓂᕐᓴᐅᒋᐊᖏᓐᓂᒃ ᐆᑦᑑᑎᒋᓗᒍ ᐱᐅᓯᐅᕙᓚᐅᕐᑐᒧᑦ.  ᐃᓚᐅᔪᑦ ᑐᑭᓯᑎᑦᓯᓚᐅᔪᔪᑦ ᐊᑕᐅᓯᖅ 
ᒪᙯᕐᑎᓯᔨᐅᑉ ᓄᓇᑐᕐᓕᖓ 13-ᓂᒃ ᒪᙯᕝᕕᒋᐊᓪᓚᓂᒃ ᐱᑕᖃᕈᓐᓇᓯᒪᒋᐊᖓ ᑌᑦᓱᒪᓂ, ᑕᒪᓐᓇᓗ ᐃᓱᐃᓪᓕᑎᑦᓯᓯᒪᒋᐊᖓ 
ᓂᕐᕆᐅᕕᓐᓂᒃ. ᐃᓚᐅᔪᑦ ᐊᓪᓚᓚᐅᔪᔪᑦ ᓂᕐᕆᐅᕕᐅᓯᒪᔪᓂᒃ ᑖᒃᑯᓇᓂ ᐊᕐᕌᒍᓂ ᑯᐯᒃ-ᓛᐸᑐᐊ ᑭᓪᓕᖓᑎᒎᕐᑐᓂᒃ, ᑭᓯᐊᓂ 
ᐅᖃᓚᐅᔪᔪᑦ ᓄᕐᕆᐅᓂᖓᑦ ᐊᑐᕐᑕᐅᖏᒋᐊᖓ ᑖᒃᑯᓇᓂᑐᐊᖅ ᓄᓇᓂ ᑕᒪᓐᓇ ᐅ’ᓚᐱᑕᐅᓂᐅᓯᒪᔪᖅ ᐱᑦᔪᑕᐅᑎᓪᓗᒍ.  

ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ
ᐊᒥᓲᓂᕐᐹᑦ ᑌᓯᒍᑏᑦ ᓄᕐᕆᐅᓂᒥᒃ ᐊᑦᑐᐊᓚᐅᔪᔪᑦ ᐊᕐᕌᒍᓄᑦ ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ, ᖃᓪᓕᐅᑎᓯᒪᑦᓱᑎᒃ 
ᖃᐅᔨᒪᐅᓰᑦ ᐊᒥᕐᖄᕈᑕᐅᔪᓄᑦ ᐊᑦᑐᐊᑎᓪᓗᒋᑦ ᐅᓄᕐᓂᐸᐅᕕᖏᓐᓄᑦ. ᐊᒥᓱᕕᓐᓂᐸᐅᑎᓪᓗᒍ ᐊᓯᓕᒫᖏᓐᓄᑦ ᖃᖓᐅᓂᖏᓐᓄᑦ 
ᐅᓄᕐᓂᖏᑦᑕ ᐊᓯᑦᔨᑕᕐᓂᖓᓂ, ᐃᓚᐅᔪᑦ ᐅᖄᓚᐅᔪᔪᑦ ᐃᓱᒫᓘᑎᒥᓂᒃ ᐱᑦᔪᑎᓕᓐᓂᒃ ᐅᓚᐱᑦᓯᒍᑎᓂᒃ ᓄᕐᕋᓕᐅᕐᓂᒥᒃ ᑖᒃᑯᓇᓂ 
ᐊᕐᕌᒍᓂ, ᓄᕐᕆᐅᕖᑦ ᓇᓗᓀᕐᑕᐅᓚᐅᔪᑦ ᐅᓄᕐᓂᐸᐅᓕᕋᒥᒃ ᑖᒃᑯᓭᓐᓇᒐᓚᐅᓚᐅᔪᔪᑦ ᓇᓗᓀᕐᑕᐅᓚᐅᔪᔪᓄᑦ ᐅᓄᕐᓂᒥᒍᑦ 
ᐊᒥᓲᓂᕐᐸᓂᖓᑕ ᑭᖑᓂᐊᓂ, ᒪᓕᑦᑎᖃᕐᑎᓗᒋᑦ ᐊᓯᒋᐊᓪᓚᖏᓐᓂᒃ ᓄᕐᕆᐅᕕᐅᒥᔪᓂᒃ (ᐆᑦᑑᑎᒋᓗᒋᑦ ᕿᑭᕐᑕᓂ ᐃᓄᒃᔪᐊᑉ 
ᓴᓂᐊᓂ) (ᓄᓇᖕᖑᐊᖅ 6 ᑕᑯᓗᒍ). ᐃᓚᐅᔪᐃᑦ ᐃᓚᖏᑦ ᓴᓪᓗᓂ ᐅᖄᓚᐅᔪᔪᑦ ᑐᒃᑐᐃᑦ ᓄᕐᕆᐅᕕᖃᕐᓂᖓᓂᒃ ᓇᐹᕐᑐᐃᑦ 
ᑭᓪᓕᖏᑦᑕ ᑭᑖᓂ, ᓄᓇᓕᖓᑕ ᑲᖏᓪᓚᕆᐊᓂ. ᑕᓯᐅᔭᒥ ᐃᓚᐅᔪᑦ ᑕᒪᑐᒥᖓ ᐅᖃᓚᐅᔪᒻᒥᔪᑦ, ᐅᖃᕐᓱᑎᒃ ᐅᕐᖂᓗᐊᕆᐊᖓ 

ᑕᓯᐅᔭᐅᑉ ᓴᓂᐊᓂ ᓄᕐᕋᓕᐅᕐᕕᒋᓗᒍ, ᐊᒻᒪᓗ ᑐᒃᑐᐃᑦ ᓅᓱᖑᒋᐊᖏᑕ ᑕᕐᕋᕙᓯᓐᓂᓴᓄᑦ ᓄᕐᕋᓕᐅᕆᐊᕐᑐᓱᑎᒃ, ᐆᑦᑑᑎᒋᓗᒍ 
ᕌᓪᓚᓐ ᐅᔭᕋᓐᓂᐊᕕᐅᑉ ᒥᑦᓵᓄᑦ, ᑭᑦᑐᕆᐊᓄᑦ ᐊᑦᓴᓄᓪᓗ ᐅᓚᐱᑕᐅᖕᖏᓂᕐᓴᐅᒪᑕ. ᑕᓯᐅᔭᒥ ᐃᓚᐅᔪᑦ ᐅᖃᓚᐅᔪᔪᑦ ᐊᕐᕌᒍᒥ 
ᐊᓂᒍᕐᑐᒥ 2020ᒥ,  ᐊᒥᓲᓂᕐᓴᓂᒃ ᓄᕐᕋᓴᓕᓐᓂᒃ ᐊᕐᓇᓗᓐᓂᒃ ᑕᑯᖃᑦᑕᓚᐅᔪᓐᓂᒥᓂᒃ ᐱᓱᑦᑎᓗᒋᑦ ᓄᓇᓕᐅᑉ ᓴᓂᐊᒍᑦ 
ᐆᑦᑑᑎᒋᑦᓱᒋᑦ ᐊᕐᕌᒍᓄᑦ ᐊᒥᓲᖕᖏᑐᓄᑦ ᐊᓂᒍᕋᑖᓄᑦ, ᑐᒃᑐᐃᑦ ᐊᕐᖁᓵᕐᑐᑦ ᑌᑦᓱᒪᓂ ᐸᓐᓃᓇᐅᖃᑦᑕᓚᐅᔪᑎᓪᓗᒋᑦ. ᐃᓚᐅᔪᑦ 
ᐅᒥᐅᔭᒥ ᐅᖄᓚᐅᔪᔪᑦ ᑕᑯᕙᓐᓂᒥᓂᒃ ᓄᕐᕋᓂᒃ ᐊᖏᓕᒐᑕᖕᖏᑐᓂᒃ ᑭᓯᐊᓂ ᑕᑯᕙᖕᖏᓂᕋᕐᓱᑎᒃ ᐃᓅᓕᕋᑖᓂᒃ ᓄᕐᕋᓂᒃ 
ᓄᕐᕆᐅᓲᖑᒻᒪᑕ ᓄᓇᓕᖓᓄᑦ ᐅᖓᓯᑦᑐᒪᕆᐊᓗᒻᒥ, ᑭᓯᐊᓂ ᐅᖃᕈᓐᓇᓚᐅᔪᖕᖏᑐᑦ ᓇᓃᓐᓂᖓᓂᒃ. 

ᐅᖄᖃᑦᑕᓚᐅᔪᒻᒥᔪᑦ ᓄᓕᐅᓯᓂᐅᑉ ᒥᑦᓵᓄᑦ. ᐅᒥᐅᔭᕐᒥᐅᖅ ᐃᓚᐅᔪᖅ ᓇᓗᓀᕐᓯᓚᐅᔪᔪᖅ ᖃᓯᒋᐊᓕᐅᑉ ᑕᓯᖓᓂᒃ 
ᓄᓕᐅᕕᐅᓲᖑᒋᐊᖓ. ᑕᓯᐅᔭᕐᒥᐅᑦ ᐊᒥᓲᖕᖏᑐᑦ ᐊᒻᒪᓗ ᐃᓄᒻᒪᕆᒃ ᐅᒥᐅᔭᕐᒥᐅᖅ, ᐅᖄᓚᐅᔪᔪᑦ ᐱᖕᖑᐊᑐᑦ ᐆᒪᔪᕐᓂᐊᓂᖓᑕ 
ᓱᕐᕃᓯᒪᓂᖓᓂᒃ ᖃᑦᓯᐅᓂᖏᓐᓂ ᐸᓐᓃᑦ. ᑌᒣᒻᒪᓗ ᓄᕐᕆᐅᓂᖏᓐᓂᒃ, ᐅᖄᑦᓱᑎᒃ ᑕᒪᓐᓇ ᓴᖕᖐᓕᑎᑦᓯᓯᒪᒋᐊᖓ ᑐᒃᑐᐃᑦ 
ᓂᑲᓀᓐᓂᖏᓐᓂᒃ ᐊᒻᒪᓗ ᐃᑭᓕᑎᑦᓯᓯᒪᒋᐊᖓ ᖃᓄᐃᖕᖏᓯᐊᕐᑐᑦ ᓄᕐᕃᑦ ᐃᓅᓕᖃᑦᑕᓂᖓᓂᒃ: 

ᒪᕐᕉᒍᑏᒃ ᐸᖕᓃᒃ ᐊᕐᓇᓕᖕᖒᑎᓲᒃ, ᑌᑦᓱᒪᓂ ᑌᒪᖕᖓᑦ ᐸᖕᓂᑕᖃᐃᓐᓇᐸᓚᐅᑐᖅ ᐊᕐᓇᓕᖕᖒᑎᖕᖏᑐᓂᒃ 
ᓄᓕᐅᒐᓗᐊᕋᒥᒃ, ᑭᓯᐊᓂ ᐅᓪᓗᒥ , ᐸᖕᓂᖃᑦᓯᐊᕈᓐᓀᒪᑦ ᐊᕐᓇᓕᖕᖒᑎᑐᐃᓐᓇᓲᖑᓕᕐᑐᑦ ᐊᒻᒪᓗ ᐸᖕᓂᓭᑦ 
ᐊᕐᓇᓗᓐᓃᓲᖑᓕᕐᓱᑎᒃ.. ᐸᖕᓂᓴᖅ ᓄᕐᕆᐅᖃᔭᑦᓯᐊᖏᑦᑐᖅ. — ᐱᓕ ᑖᓐ ᒣ, ᑕᓯᐅᔭᖅ 

ᐃᓄᒻᒪᕆᒃ ᓴᓪᓗᓂ ᐅᖃᓚᐅᒻᒥᔪᖅ ᑌᒫᑦᓭᓇᖅ ᐃᓱᒫᓗᒍᑎᒥᓂᒃ, ᐅᖃᕐᓱᓂ ᐸᓐᓃᑦ ᐃᑭᓕᓯᒪᓂᖓᓂᒃ ᑌᒣᑕᐅᑦᓱᑎᒃ 
ᐱᖕᖑᐊᓱᑎᒃ ᒪᙯᖕᖑᐊᑎᓄᑦ, ᐊᒻᒪᓗ ᑕᒪᓐᓇ ᓱᕐᕃᓯᒪᒋᐊᖓ ᓄᕐᕋᓕᐅᕐᓂᖓᑕ ᐱᑦᓯᐊᓂᖓᓂᒃ: 

ᐸᖕᓃᑦ ᐃᑭᓕᓯᒪᔪᒻᒪᕆᐊᓘᓕᕐᑐᑦ, ᐊᖏᔪᐊᓗᓐᓂᒃ ᓇᑦᔪᖃᕐᓱᑎᒃ. ᑕᑯᑦᓴᐅᓂᖏᑦ ᐊᖏᔪᐊᓗᐃᑦ, ᑕᑯᕙᒍᓐᓀᑕᕗᑦ 
ᑖᒃᑯᐊ, ᐃᑭᓕᓯᒪᔪᐊᓘᓕᕐᑐᑦ. ᐊᕐᕌᒍᓂ ᖁᓕᓂ ᑕᑯᒍᓐᓀᑐᖓ ᐸᖕᓂᒥᒃ.. ᑕᒪᓐᓇ ᐱᑦᔪᑕᐅᑎᓪᓗᒍ 
ᓄᕐᕆᐅᖃᑦᑕᕈᓐᓀᑐᑦ. ᑕᐃᑦᓱᒪᓂ ᐃᓘᓐᓇᑎᒃ ᐊᕐᓇᓗᖏᑦ ᓄᕐᕋᖃᖃᑦᑕᓯᒪᔪᑦ, ᐊᕐᕌᓂᑕᓂᒃ ᐃᓅᓕᕐᖃᒥᕐᓂᓗ. 
ᑌᒣᓲᖑᒍᓐᓀᑐᑦ. ᐃᑭᑦᑐᐊᐲᑦ ᓄᕐᕋᖃᓲᖑᓕᕐᑐᑦ. — ᐃᐲᕐᕕᒃ ᐹ, ᓴᓪᓗᐃᑦ

ᐃᓚᐅᔪᑦ ᐅᒥᐅᔭᒥ ᐊᒻᒪᓗ ᐃᓄᒃᔪᐊᒥ ᐅᖃᖃᑦᑕᓚᐅᔪᒻᒥᔪᑦ ᑌᒣᑦᑐᓂᒃ ᐃᓱᒫᓘᑎᓂᒃ ᐸᓐᓃᑦ ᐱᑌᕈᓯᒪᓂᖓ ᑐᕌᕈᑕᐅᓂᕋᕐᓱᒍ 
ᓄᕐᕋᓕᐅᕐᓂᖏᓐᓂᒃ ᓱᕐᕃᒍᑎᓄᑦ.   

5.3 ᐃᓗᓯᕐᓱᓂᖅ ᐊᒻᒪᓗ ᑎᒥᖏᑦᑕ ᖃᓄᐃᓕᖓᓂᖏᑦ
ᐃᓚᐅᔪᑦ ᐅᖃᖃᑦᑕᓚᐅᔪᔪᑦ ᐊᒥᓱᐃᓂᒃ ᓇᓗᓀᕐᓯᒍᑎᓂᒃ ᑐᒃᑐᐃᑦ ᐃᓗᓯᕐᓱᓂᖓᓂᒃ ᐊᑯᓂᐅᔪᕐᑎᒍᑦ, ᑐᖕᖓᕕᖃᕐᑎᓗᒋᑦ 
ᑕᑯᓐᓇᓯᒪᓂᕐᒥᒃ ᐆᒪᔪᓂᒃ ᐊᒻᒪᓗ ᐊᐅᓚᑦᓯᖃᑦᑕᓂᕐᒥᒃ ᐆᑦᑐᖃᑦᑕᓂᕐᒥᓗ ᓂᕿᒥᒃ ᐊᓐᓂᑐᕐᑐᖃᑐᐊᕐᒪᑦ. ᐃᓚᐅᔪᑦ 
ᐅᖃᖃᑦᑕᓚᐅᔪᔪᑦ ᐊᑦᔨᒌᖕᖏᑐᓂᒃ ᓇᓗᓀᒃᑯᑕᓂᒃ ᐊᑕᐅᓯᐅᓈᕐᑎᑐᑦ ᐊᒻᒪᓗ ᑐᒃᑐᓕᒫᑦ ᐃᓗᓯᕐᓱᓂᖓᓄᑦ ᐃᓚᖃᕐᑎᓗᒋᑦ 
ᑐᓐᓄᖓᓂᒃ ᐊᒻᒪᓗ ᑎᐸᖓᓂᒃ; ᖁᐱᕐᕈᓂᒃ ᐊᒻᒪᓗ ᖃᓂᒪᓂᒃ; ᐊᒻᒪᓗ ᐋᓐᓂᓯᒪᒍᑎᓂᒃ. ᐃᓗᓯᕐᓱᓂᕐᒧᑦ ᓇᓗᓀᒃᑯᑕᐅᒻᒥᓱᓂ, 
ᑐᒃᑐᕕᓂᐅᑉ ᑎᐸᖓ ᐊᓯᑦᔨᓲᖑᒋᕗᖅ ᓯᓚ ᒪᓕᑦᓱᒍ ᓂᕆᔭᖓ ᐊᓯᑦᔨᖃᕐᑕᑎᓪᓗᒍ, ᐊᑯᓂᐅᓕᕐᒪᓗ ᓱᓇᒥᒃ ᓂᕆᓂᖓ 
ᐊᓯᑦᔨᑐᐊᕐᐸᑦ (ᓄᓇᔭᑐᐃᓐᓇᓂᒃ ᓂᕆᓂᕐᓴᐅᓯᒍᑎᒃ ᖁᐊᔭᐅᑎᑑᒪᒐᑎᒃ ᑕᓯᐅᔭᕐᔪᐊᑉ ᓯᓂᖓᓂᑎᑐᑦ). ᐸᓐᓃᑦ ᓂᕿᖓᑕ 
ᑎᐸᖓ ᐊᓯᑦᔨᓲᖑᒻᒥᔪᖅ ᒪᒣᓕᑦᓱᓂ ᓄᓕᐅᓐᓇᓕᕐᒪᑦ. ᐊᕐᓇᓗᐃᑦ ᑐᓐᓄᖃᕐᓂᓴᐅᓲᒍᕐᒥᔪᑦ ᐸᓐᓂᓂᒃ. 

ᐅᓄᕐᓂᒥᒍᑦ ᐃᑭᓕᒪᓯᓂᖏᑦ
ᐃᑭᑦᑐᐊᐲᑦ ᑕᑯᒍᑕᐅᓯᒪᔪᑦ ᑐᒃᑐᐃᑦ ᑎᒥᖏᑦᑕ ᖃᓄᐃᓕᖓᓂᖏᓐᓂᒃ ᐅᕝᕙᓗᓘᓐᓃᑦ ᑐᒃᑐᐃᑦ ᐃᓗᓯᕐᓱᓂᖓᓂᒃ 
ᑐᒃᑐᐃᑦ ᐃᑭᓕᓯᒪᓂᖏᓐᓂ ᐅᖃᕐᑕᐅᓚᐅᔪᔪᑦ. ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥᐅᖅ ᐅᖄᓚᐅᔪᔪᖅ ᖃᓄᖅ ᑐᒃᑐᐃᑦ 
ᐃᑭᑦᑑᕉᑕᕆᓕᕐᓂᖏᓐᓂ, ᑐᒃᑐᐃᑦ ᓴᓪᓘᓂᕐᓴᐅᓯᒪᒋᐊᖏᑦ ᐊᒻᒪᓗ ᓂᕿᖓ ᑐᓐᓄᖃᖕᖏᓂᕐᓴᐅᓯᒪᒋᐊᖓ ᓯᑎᓂᕐᓴᐅᓱᓂᓗ 
ᑐᒃᑐᓂᒃ ᐅᓪᓗᒥ ᐱᔭᐅᕙᑦᑐᓂᒃ. ᐊᓯᐊ ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥᐅᖅ ᐅᖄᓚᐅᔪᒻᒥᔪᖅ ᑖᒃᑯᐊ ᐊᕐᕌᒍᖏᓐᓂ, 
ᑲᑕᖕᖑᑎᑦᓴᖓ ᑕᑯᔪᕕᓂᐅᒋᐊᖓ ᒪᕐᕉᓂᒃ ᑐᒃᑑᓂᒃ ᐱᕐᓕᕆᐊᕕᑦᑑᓂᒃ ᐊᒻᒪᓗ ᐱᓱᑦᓴᒐᑦᓯᐊᓕᕐᑑᓂᒃ, ᐊᐳᑎᖃᓗᐊᕐᓂᑯᖓᓄᑦ 
ᓂᕆᕐᖃᔦᕐᓯᒪᑦᓱᑎᒃ. ᐃᓄᒻᒪᕇᑦ ᐅᖄᓚᐅᔪᔪᑦ ᐃᑉᐱᒍᓱᑦᓯᒪᓂᕐᒥᓂᒃ ᑐᒃᑐ ᓴᓪᓘᓗᐊᓕᕐᒪᑦ ᐊᒻᒪᓗ ᐸᑎᖓ ᐊᐅᖏᓐᓇᐅᑐᐊᕐᒪᑦ, 
ᑕᒪᓐᓇ ᓇᓗᓀᕐᓯᒋᐊᖓ ᐊᑯᓂᐊᓗᒃ ᐱᓱᑦᑐᕕᓂᐅᓂᖓᓂᒃ. ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥᐅᑦ ᐅᖃᓚᐅᔪᒻᒥᔪᑦ ᑌᒃᑯᓇᓂ 

ᐊᕐᕌᒍᓂ, ᐊᓐᓂᑐᓕᕋᒥᒃ ᑐᒃᑐᓂᒃ ᐊᓐᓄᕌᑦᓴᓂᐊᕐᓱᑎᒃ, ᐃᑉᐱᒍᓱᑦᑐᕕᓂᐅᒋᐊᒥᒃ ᓱᕈᔪᓐᓂᓴᐅᖃᑦᑕᑐᐊᕐᒪᑦ ᐅᐱᕐᖔᑯᑦ, 
ᒥᕐᖁᖓᑕ ᐱᕈᓲᖑᓂᖓᓂᒃ ᑕᑭᓂᕐᓴᐅᓱᓂ ᓱᑲᓐᓂᓴᐅᑦᓱᓂᓗ, ᐱᕈᕐᑐᑎᑐᑦ ᑌᒫᑦᓭᓇᖅ. ᐃᑉᐱᔭᐅᓚᐅᔪᒻᒥᔪᖅ ᑐᒃᑐᕕᓂᐅᑉ 
ᓂᕿᖓ ᐊᓯᐊᓂᒃ ᑎᐸᖃᓚᐅᕐᓯᒪᒋᐊᖓ ᑖᒃᑯᓇᓂ ᐊᕐᕌᒍᓂ ᐱᑦᔪᑎᖃᕐᑎᓗᒍ ᑌᒫᑦᓭᓇᐅᖕᖏᑐᖅ ᓂᕆᔭᑦᓴᓕᐊᖑᓂᖓᓂᒃ—
ᑌᑦᓱᒪᓂᐅᑎᓪᓗᒍ, ᐊᓐᓂᑐᕐᑐᑦ ᓂᐅᖏᓐᓂᒃ ᐲᔦᖃᑦᑕᓯᒪᔪᑦ, ᐃᕐᕋᕕᖏᓪᓗ ᐲᕐᓱᒋᑦ ᐊᒻᒪᓗ ᓂᐅᖏᑦ ᐴᕐᓱᒋᑦ ᑐᒃᑑᑉ 
ᖃᑎᒐᖓᑕ ᐃᓗᐊᓄᑦ, ᑖᓐᓇ ᐆᒪᔪᖅ ᐃᑉᐱᐊᔪᖕᖑᑎᑦᓱᒍ. ᐴᕐᓯᒪᑎᖃᑦᑕᓱᒍ ᑌᒫᒃ ᐊᑯᓂᒐᓛᒃ ᐱᐅᓯᐅᒥᑎᑦᓯᓯᒪᔪᖅ 
ᑎᐸᖓᓂᒃ. ᐅᓪᓗᒥᓕ, ᑐᒃᑑᑉ ᓱᑯᑦᓯᓕᒫᖏᑦ ᐃᒻᒥᒎᕐᑎᑕᐅᑐᐃᓐᓇᕙᓕᕐᑐᑦ ᓯᓚᒻᒧᑦ ᒪᑐᐃᖕᖔᓯᐊᕐᓱᑎᒃ ᑐᒃᑐ ᐋᑦᑐᑕᐅᑐᐊᕐᒪᑦ, 
ᑕᒪᓐᓇᓗ ᓱᕐᕃᕗᖅ ᑎᐸᖓᓂᒃ.

ᐃᓄᒻᒪᕆᒃ ᐅᒥᐅᔭᒥ ᐅᖄᓚᐅᔪᔪᖅ ᑐᒃᑐᐃᑦ ᖃᓄᐃᒐᓛᑉᐸᓚᐅᖕᖏᓂᖓᓂᒃ ᑕᑯᓐᓇᑕᖓᑎᒍᑦ ᑌᒃᑯᐊ ᐊᕐᕌᒍᖏᓐᓂ, 
ᐊᑕᐅᓯᕐᒥᒃ ᑐᓯᐊᑦᑐᐊᓗᒻᒥᒃ ᑐᒃᑐᓯᓯᒪᒐᓗᐊᕐᓱᓂ. ᐃᑉᐱᒋᔭᖃᓚᐅᔪᒻᒥᔪᖅ ᑖᒃᑯᓇᓂ ᐊᕐᕌᒍᓂ, ᑐᒃᑐᐃᑦ ᓂᕿᖏᑦ 
ᐱᐅᓯᕐᓱᓯᐊᕐᓯᒪᒋᐊᖏᑦ ᐊᕙᑎᖏᑦ ᓱᕐᕃᑐᑦᓯᐊᖑᓐᓂᒪᑕ ᑌᑦᓱᒪᓂ. 

ᐅᓄᕐᓂᒥᒍᑦ ᐊᒥᓱᖕᖑᐸᓪᓕᐊᓂᖓᑦ 
ᐅᖃᓪᓗᕆᑦᑕᐅᔪᓂᒃ ᑕᑯᒍᑕᐅᓯᒪᔪᓂᒃ ᐱᑕᖃᓚᐅᔪᖕᖏᑐᖅ ᐃᓗᓯᕐᓱᓂᖏᑕ ᐅᕝᕙᓗᓘᓐᓃᑦ ᑎᒥᖏᑦᑕ ᖃᓄᐃᓕᖓᓂᖏᑦᑕ 
ᒥᑦᓵᓄᑦ ᐊᑦᑐᐊᑎᓪᓗᒍ ᑐᒃᑐᐃᑦ ᐊᒥᓱᖕᖑᐸᓪᓕᐊᓂᖓᓄᑦ, ᑕᑯᒍᑕᐅᓕᓃᑦ ᑐᒃᑐᐃᑦ ᐃᑭᑦᑑᕉᑕᕆᓂᖏᓐᓂ 
ᐊᑐᕈᓐᓇᑐᑦᓴᐅᒥᔫᒐᓗᐊᑦ. 

ᐅᓄᕐᓂᐸᐅᓕᕋᒥᒃ
ᑕᑯᒍᑕᐅᓯᒪᔪᑦ ᐃᓗᓯᕐᓱᓂᖏᓐᓂᒃ ᐅᕝᕙᓗᓘᓐᓃᑦ ᑎᒥᖏᑦᑕ ᖃᓄᐃᓕᖓᓂᖏᓐᓂᒃ ᐊᒥᓲᓂᕐᐸᐅᓂᖏᓐᓂ 
ᐊᑦᔨᒌᖕᖏᑐᕐᔫᔮᓚᐅᔪᔪᑦ ᑐᒃᑐᐃᑦ ᓇᓪᓕᖏᑦ ᐅᖄᔭᐅᓂᖓ ᒪᓕᑦᓱᒍ. ᐃᓚᐅᔪᑦ ᐃᓘᓐᓈᒍᑦ ᐅᖃᐅᓯᖃᓚᐅᔪᔪᑦ ᑕᓯᐅᔭᐅᑉ 
ᑰᖓᑕ ᑐᒃᑐᖏᓐᓂᒃ ᑐᓐᓄᖃᖕᖏᓂᕐᓴᐅᓯᒪᓂᕃᑦᓱᑎᒃ ᖃᓂᒪᖃᕐᓂᓴᐅᓂᕃᑦᓱᑎᓪᓗ ᐊᒥᓲᓂᕐᐸᐅᓂᕐᒥᓂ ᐆᑦᑑᑎᒋᑦᓱᒋᑦ 
ᖃᒻᒥᐅᓂᕐᓴᖅ ᐱᐅᓯᕆᓯᒪᔭᖏᓐᓄᑦ. ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᐱᑦᔪᑎᒋᑦᓱᒋᑦ, ᑕᑯᔭᐅᓯᒪᔪᑦ ᓴᓪᓘᓂᕐᓴᐅᓯᒪᒋᐊᖏᑦ 
ᐊᒻᒪᓗ ᖁᐱᕐᕈᖃᕐᓂᓴᐅᒋᐊᖏᑦ ᐋᓐᓂᐊᖃᕐᓂᓴᐅᑦᓱᑎᓪᓗ ᐊᒥᓲᓂᕐᐸᐅᓂᕕᓂᖓᑕ ᑭᖑᓂᖓᓂ, ᑕᑯᔭᐅᖃᑦᑕᓂᕐᒥᔪᑦ 
ᐋᓐᓂᐊᖃᕐᕙᓗᑦᑐᑦ ᐱᒋᐊᕐᓱᒍ 1980s ᐃᓱᐊᓂᒋᐊᖅ. 

ᐃᓚᐅᔪᑦ ᐃᓚᖏᑦ ᑕᓯᐅᔭᕐᒥᐅᑦ. ᓴᓪᓗᒥᐅᓪᓗ ᐊᒻᒪᓗ ᐃᓄᒃᔪᐊᒥᐅᑦ ᐅᖃᓚᐅᔪᔪᑦ ᑐᒃᑐᐃᑦ ᐊᒥᓲᓂᕐᐸᐅᒍᑖᓂ, 
ᑐᒃᑐᐃᑦ ᓴᓪᓘᓂᕐᓴᐅᓚᐅᕐᓯᒪᓂᖓᓂᒃ. ᐃᓄᒻᒪᕆᒃ ᑕᓯᐅᔭᒥ ᐅᖃᓚᐅᔪᔪᖅ ᖁᐃᓂᔫᓯᒪᖕᖏᒋᐊᖏᑦ ᐆᒪᔪᐃᑦ 
ᐊᒥᒐᖕᖏᑐᒻᒪᕆᐅᓂᑯᖓᓄᑦ. ᐊᑯᓐᓈᕿᓂᒃ ᐅᑭᐅᓕᒃ ᐃᓄᒃᔪᐊᒥᐅᖅ ᐅᖄᓚᐅᔪᔪᖅ 1980s ᐱᔪᑐᖃᐅᓕᕐᑎᓗᒋᑦ, 
ᑐᒃᑐᓕᒻᒪᕆᐊᓘᓚᐅᔪᒋᐊᖓ ᓇᓂᑐᐃᓐᓇᖅ ᓄᓇᓕᐅᑉ ᐃᓗᐊᓂ, ᑭᓯᐊᓂᓗ ᑕᒪᑐᒪ ᐱᐅᑦᓯᐊᓚᐅᔪᖕᖏᓂᖓᓂᒃ ᓴᓪᓗᐊᓘᒻᒪᑕ 
ᒪᒪᑦᓯᐊᕋᑎᓪᓗ. ᐱᕈᐊᓚᓂᖓ ᐊᖑᒪᔭᐅᓐᓂᔭᖏᒻᒪᑦ ᓂᕿᑦᓴᖃᕐᓂᖓᓄᑦ ᐊᑐᐃᓐᓇᒥᒃ. ᐃᓄᒃᔪᐊᒥᐅᖅ ᐃᓄᒻᒪᕆᒃ 
ᑐᑭᓯᑎᑦᓯᓚᐅᔪᔪᖅ ᐊᒥᓱᐊᓗᐃᑦ ᑐᒃᑐᐃᑦ ᐊᕐᖁᓵᓚᐅᔪᓂᖓᓂᒃ ᐅᑭᐅᒃᑯᑦ 2000-ᒥ, ᐊᒻᒪᓗ ᓴᓪᓗᐊᓘᓚᐅᔪᓂᖏᓐᓂᒃ. 
ᐅᖄᓚᐅᔪᔪᖅ ᐃᒫᒃ ᐊᒥᓱᐊᓘᓕᑐᐊᕋᒥᒃ, ᓂᒪᖏᓐᓇᓕᒫᓲᖑᓂᖓᓂᒃ ᐊᒻᒪᓗ ᓂᕆᖕᖏᓗᐊᓲᖑᓂᖓᓂᒃ ᐊᒥᓲᓂᑯᒥᓄᑦ. 

ᖃᐅᔨᒪᔪᒍᑦ ᑐᒃᑐᐃᑦ ᓂᕿᑦᓴᐅᓱᑎᒃ ᓄᐃᓯᒪᒻᒪᑕ. ᑐᒃᑐᖃᓗᐊᓯᓐᓂᐸᑦ ᖃᓂᑦᑐᒥ ᓂᕿᑦᓴᖃᑦᓯᐊᕈᓐᓀᑐᐃᓐᓇᕆᐊᓖᑦ, 
ᑭᓯᐊᓂ ᑕᒪᓐᓇ ᐱᑦᔪᑎᒋᑦᓱᒍ ᑐᑭᓯᑎᑦᓯᓯᒪᔪᒍᑦ ᐃᑉᐱᒍᓱᑦᓯᒪᓕᕋᑦᑕ ᑐᒃᑐᐃᑦ ᓴᓪᓘᒋᐊᖏᑦ, ᖃᓄᐃᖕᖏᓯᐊᕈᓐᓀᓲᑦ 
ᐊᒥᓱᖕᖑᓗᐊᑐᐊᕋᒥᒃ, ᖃᓄᐃᖕᖏᓯᐊᖕᖏᑑᖕᖏᑐᑦ... ᑐᒃᑐᙯᓐᓇᓂᐊᑐᐊᕐᐸᑦ, ᐱᒻᒪᕆᐅᔪᖅ 
ᐊᓐᓂᑐᕐᑕᐅᖏᓐᓇᖃᑦᑕᕆᐊᖃᕐᓂᖏᑦ ᑐᒃᑐᐃᑦ. — ᓴᐅᒥᒃ ᐃᓄᒃᐸᒃ, ᐃᓄᒃᔪᐊᖅ 

ᐊᒥᓱᐊᓘᖏᓐᓇᑎᓪᓗᒋᑦ, ᓱᓕ - ᐊᒥᓱᕐᔪᐊᕌᓘᑦᓱᑎᒃ, ᖁᐃᓂᔫᓪᓗᐊᓯᒪᖕᖏᑐᑦ, ᐊᕐᓇᒐᓴᖏᑦ. ᐸᓐᓃᑦ ᑭᓯᐊᓂ 
ᐅᐱᕐᖔᒥ. ᐊᒥᓱᐊᓘᖃᑦᑕᓯᒪᔪᑦ. — ᓭᓚᓯ ᐴᑎ, ᑕᓯᐅᔭᖅ 

ᓴᓪᓗᓂ, ᐃᓚᐅᔪᑦ ᐅᖄᓚᐅᔪᔪᑦ ᑐᒃᑐᐃᑦ ᓴᓪᓘᓂᕐᓴᐅᕙᓐᓂᕕᓂᖓᓂᒃ 2000s ᐊᕐᕌᒍᖏᑦᑕ ᓯᕗᓂᖓᓂ ᐆᑦᑑᑎᒋᑦᓱᒋᑦ 
ᖃᒻᒥᐅᓂᕐᓴᓄᑦ ᐊᕐᕌᒍᓄᑦ. ᓴᓪᓗᒥᐅᑦ ᐃᓚᐅᔪᑦ ᐃᓚᖏᑦ ᐅᖃᓚᐅᔪᒻᒥᔪᑦ ᖃᐅᔨᓯᒪᓂᕐᒥᓂᒃ ᐊᒥᓲᓂᕐᓴᓂᒃ ᐃᓗᓯᕐᓱᖏᒍᑎᓂᒃ 
ᐱᑕᖃᓲᖑᒋᐊᖓ ᐊᒥᓲᓂᕐᐸᐅᓂᖏᓐᓂ ᑐᒃᑐᐃᑦ: ᖁᕐᓱᑕᒥᒃ ᐃᒻᒪᓯᒪᔪᑦ ᓇᒡᒍᐊᖏᑦ ᓰᕐᖁᑯᑦ ᐃᑯᓯᒃᑯᓗ, ᐳᓪᓕᑐᑦ ᐃᑦᔪᖏᑦ, 



9 2 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᒪᓃᑦᑐᖅ ᐊᒥᖓ ᑕᑦᓯᓱᒍ ᓯᐅᕋᓕᕐᔫᔮᕐᓱᓂ (besnoitiosis), ᐊᒻᒪᓗ ᐳᕙᖏᑦ ᐋᓐᓂᐊᓕᕐᓯᒪᔪᑦ. ᑕᒪᒃᑯᐊ ᐃᓱᐃᓗᑌᑦ ᐃᓚᖏᑦ 
ᑎᑭᐅᑎᓯᒪᒻᒥᔪᑦ ᐊᕐᕌᒍᓄᑦ ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ. 

ᐊᑦᔨᐅᒐᑎᒃ, ᑲᖏᕐᓱᐊᓗᒃᔪᐊᒥ ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᐱᑦᔪᑎᒋᑦᓱᒋᑦ, 
ᐆᒪᔪᕐᑕᖏᑦ ᖁᐃᓂᓂᕐᓴᕕᓂᐅᒋᐊᖏᑦ ᐅᓄᕐᓂᐸᐅᓂᕐᒥᓂ ᐆᑦᑑᑎᒋᑦᓱᒋᑦ ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂᑦ, 
ᓴᓪᓘᓂᕐᓴᐅᓕᕐᓂᒪᑕ ᑌᑲᓂ. ᓱᓕᒋᐊᓪᓚᒃ, ᑲᖏᕐᓱᐊᓗᒃᔪᐊᒥ, ᐃᓄᒻᒪᕆᒃ ᐅᖄᓚᐅᔪᒻᒥᔪᖅ ᑕᑯᖃᑦᑕᓯᔪᕕᓂᐅᒋᐊᒥᒃ 
ᖁᐱᕐᕈᓂᒃ ᐋᓐᓂᐊᓂᓪᓗ (ᐆᑦᑑᑎᒋᓗᒋᑦ ᖃᑯᕐᑌᑦ ᑕᕐᓴᑲᓪᓛᑦ ᑎᖑᖓᓂ ᖃᕆᑕᖓᓂᓗ) 1980s ᐊᑐᕐᑐᑐᖃᐅᓕᕐᑎᓗᒋᑦ. 
ᑕᒪᓐᓇ ᑕᑯᔭᕕᓂᖓ ᐅᖃᕐᑕᐅᓚᐅᔪᒻᒥᔪᖅ ᑐᓵᔨᒧᑦ, ᐊᐅᓚᔨᒻᒥᑎᓪᓗᒍ ᑕᑯᖃᑦᑕᑐᕕᓂᐅᒋᐊᒥᒃ ᖃᑯᕐᑕᓂᒃ ᑕᕐᓴᓂᒃ 
ᑎᖑᖓᓂ 1980s ᐊᕐᕌᒍᒋᑦᑕ ᐃᓱᐊᓂ. ᐃᓘᓐᓈᒍᑦ, ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᖃᓄᑎᒋᒃ ᐋᓐᓂᐊᖃᕐᐸᓂᖏᑦ 
ᐊᒥᓲᓂᕐᐸᐅᓂᕐᒥᓂ ᐃᑭᓐᓂᓴᐅᓯᒪᔪᑦ, ᐆᑦᑑᑎᒋᑦᓱᒋᑦ ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂᑦ. 

ᐃᑉᐱᒍᓱᖃᑦᑕᓯᒪᔪᖓ ᑲᖏᕐᓱᐊᓗᒃᔪᐊᑉ ᑐᒃᑐᖏᓐᓂᒃ ᐃᓪᓗᕙᓚᐅᕐᑎᓇᒋᑦ, ᑎᖑᒥᑎᒍᑦ 
ᖃᑯᕐᑕᑲᓪᓛᖃᖃᑦᑕᓕᕐᑎᓗᒋᑦ, ᑕᒪᓐᓇ ᖃᓂᒻᒪᓯᖅ ᓱᓇᑭᐊᖅ ᐊᓪᓛᑦ ᖃᕆᑕᖓᓃᑦᓱᓂ, ᐃᒻᒪᖄ ᑕᒪᓐᓇ 
ᐱᑦᔪᑕᐅᑎᓪᓗᒍ ᐊᒥᓱᐊᓗᐃᑦ ᑐᒃᑐᐃᑦ ᖃᓂᒻᒫᔭᕐᓯᒪᔪᑦ, ᑕᒪᒃᑯᐊ ᐸᓯᕙᑦᑕᑲ ᐃᓚᖓᓂ ᖃᓂᒻᒪᓰᑦ ᐊᒥᓱᓂᒃ 
ᑐᖁᕃᓲᖑᓂᐊᖕᖒᕆᑦᓱᒋᑦ ᐆᒪᔪᓂᒃ. ᐃᓄᐃᑦ ᐃᑉᐱᒍᓱᓕᕐᐸᓕᐊᓯᒪᔪᑦ ᑎᖑᓪᓗᒋᐊᖏᓐᓂᒃ. ᐃᒻᒪᖄ 1980 ᐊᕐᕌᒍᖏᑦ 
ᐊᑐᕐᑐᑐᖃᐅᓕᕐᑎᓗᒋᑦ ᐅᓪᓗᒥᒧᑦ. — ᑭᐊᓂ ᐊᕐᓇᑐᒃ , ᑲᖏᕐᓱᐊᓗᒃᔪᐊᖅ

ᑲᑎᒪᖃᑎᒋᑦᓱᒋᑦ ᐊᖑᕕᒐᒃᑯᑦ ᓴᓪᓗᓂ ᐊᒻᒪᓗ NV-ᑯᖏᑦ, ᖃᐅᔨᒪᒍᑎᓂᒃ ᐅᖃᕐᑐᖃᖃᑦᑕᓚᐅᔪᔪᖅ ᐱᑦᔪᑎᓕᓐᓂᒃ ᑐᒃᑐᐃᑦ 
ᐋᓐᓂᑎᑕᐅᕙᓐᓂᖓᓂᒃ ᐅᔭᕋᓐᓂᐊᑏᑦ ᓇᑉᐸᑎᕐᓯᒪᔭᖏᓐᓄᑦ ᐊᒻᒪᓗ ᐃᖏᕐᕋᓂᖏᓐᓄᑦ, ᐃᓚᖃᕐᑎᓗᒋᑦ ᑐᒃᑐᐃᑦ 
ᓂᒐᕕᑕᐅᕙᓐᓂᖓᓂᒃ ᐅᐊᔭᓄᑦ ᓭᒍᕐᓄᑦ; ᐊᐳᕐᑕᐅᕙᓐᓂᖏᓐᓂᒃ ᓄᓇᒃᑰᔫᓄᑦ ᓴᓪᓗᐃᑦ ᐁᑉᐸᖏᓐᓂ ᐊᕐᖁᑎᐊᓗᒻᒥ 
ᐅᔭᕋᓐᓂᐊᓄᑦ; ᐊᒻᒪᓗ ᐃᓗᐊᓅᕐᐸᓂᖏᓐᓂᒃ ᑲᓀᑎᐊᓐ ᕈᐃᔭᓪᑎᔅᒃᑯᑦ (Canadian Royalties) ᐅᔭᕋᓐᓂᐊᓂᕐᓗᑯᕕᖓᓄᑦ 
ᒪᕐᕋᒧᑦ, ᐃᒪᐅᓂᕐᓴᐅᒪᔪᒧᑦ ᐆᑦᑑᑎᒋᑦᓱᒍ ᓯᑎᓂᕐᓴᐅᒪᔪᒧᑦ ᐅᔭᕋᓐᓂᐊᓂᕐᓗᑯᕕᖓᓄᑦ ᕌᒡᓚᓐ ᐅᔭᕋᓐᓂᐊᕕᖓᑕ. ᐃᓚᐅᔪᑦ 
ᐅᖃᓚᐅᔪᔪᑦ ᑐᖁᑕᐅᔪᑦ ᐅᓄᕐᓂᖏᑦ ᑌᒣᖃᑦᑕᓱᑎᒃ ᐊᒥᓱᐊᓘᖕᖏᓂᖓᓂᒃ, ᑭᓯᐊᓂᓗ ᓱᓕ ᐃᑉᐱᒋᔭᐅᒋᐊᖃᕐᓂᖓᓂᒃ. 

ᐊᒥᓲᖕᖏᑐᓂᒃ ᑌᓯᓂᖃᓚᐅᔪᔪᖅ ᐊᓯᐊᒍᑦ ᐋᓐᓂᕈᑕᐅᓲᓂᒃ. ᐃᓚᐅᔪᐃᑦ ᐃᓚᖏᑦ ᓴᓪᓗᓂ ᐊᒻᒪᓗ ᑲᖏᕐᓱᐊᓗᒃᔪᐊᒥ 
ᓂᓪᓕᕈᑎᖃᖃᑦᑕᓚᐅᔪᔪᑦ ᐅᖁᒣᑦᑐᓂᒃ ᓈᓚᐅᑕᐅᔭᓂᒃ ᖁᖏᓯᕈᑎᓂᒃ ᐋᓐᓃᓲᖑᓂᕋᕐᓱᒋᑦ ᑐᒃᑐᓂᒃ:

ᖁᖏᓯᕈᑎᒥᒃ ᐊᑐᓕᑐᐊᕋᒥᒃ, ᖁᖏᓯᕈᑎ ᐅᖁᒣᑦᑐᐊᓘᑦᓱᓂ ᐊᒻᒪᓗ ᒥᕐᖁᖏᑦ ᐊᓯᑦᔨᓲᖑᑎᓪᓗᒋᑦ ᐅᑭᐊᒥ, 
ᒥᕐᖁᑭᓕᑦᓱᓂ , ᑕᒐ ᖁᖏᓯᕐᒥᒍᑦ ᐋᓐᓂᕈᑎᒋᖃᑦᑕᓲᖓ ᖁᖏᓯᕐᒥᒍᑦ, ᑭᓕᕐᑕᐅᒪᖃᑦᑕᓯᒪᓕᕐᑐᑦ ᓂᕿᓕᔮᕐᑐᐊᓘᓕᕐᓱᓂ 
ᑐᒃᑐ, ᐃᒃᒋᐊᖓᓄᑦ ᑎᑭᑦᑐᒥᒃ. - ᓘᑲᓯ ᐃᑦᑐᖅ, ᑲᖏᕐᓱᐊᓗᒃᔪᐊᖅ 

ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ ᐃᓄᒃᔪᐊᒥ ᐅᖃᓚᐅᔪᒻᒥᔪᖅ ᑐᒃᑐᐃᑦ ᐊᒻᒪᓗ ᐅᒥᖕᒣᑦ ᐹᓲᖑᓂᖓᓂᒃ, ᐊᓱᐃᓛᒃ 
ᑐᒃᑐᐃᑦ ᐋᓐᓂᓚᕿᕙᑦᑎᓗᒋᑦ

ᐅᓄᕐᓂᒥᒍᑦ ᐊᒥᓲᓂᕐᐸᐅᕕᖓᑕ ᑭᖑᓂᐊ
ᑌᒫᑦᓭᓇᖅ ᐊᒥᓲᓂᕐᐸᐅᓂᖓᓂᑎᑐᑦ, ᑕᑯᒍᑕᐅᓕᓃᑦ ᐃᓗᓯᕐᓱᓂᖏᓐᓂᒃ ᐊᒻᒪᓗ ᑎᒥᖏᑦᑕ ᖃᓄᐃᓕᖓᓂᖏᓐᓂᒃ 
ᐊᒥᓲᓂᕐᐸᐅᓂᖓᑕ ᑭᖑᓂᖓᓂ ᐊᑦᔨᒌᖕᖏᑐᕐᔫᔮᕐᑐᑦ ᓇᓪᓕᖏᓐᓂᒃ ᑐᒃᑐᓂᒃ ᐅᖄᓂᖅ ᒪᓕᑦᓱᒍ. 

ᑲᖏᕐᓱᐊᓗᒃᔪᐊᑉ ᑐᒃᑐᖏᑦ ᐱᑦᔪᑎᒋᑦᓱᒋᑦ, ᑲᖏᕐᓱᐊᓗᒃᔪᐊᒥᐅᑦ ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᑕᑯᓯᒪᓂᕐᒥᓂᒃ 
ᑐᓐᓄᖃᖕᖏᓂᕐᓴᐅᓂᖏᓐᓂᒃ ᑐᒃᑐᐃᑦ ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ ᐊᒻᒪᓗ ᐃᓘᓐᓇᑲᓴᖏᑦ ᑲᖏᕐᓱᐊᓗᒃᔪᐊᒥ 
ᐃᓚᐅᔪᑦ ᐅᖃᓚᐅᔪᑦᓱᑎᒃ ᑕᑯᓯᒪᓂᕐᒥᓂᒃ ᖁᐱᕐᕈᖃᕐᓂᓴᐅᓂᖏᓐᓂᒃ ᐊᒻᒪᓗ ᐋᓐᓂᐊᖃᕐᓂᓴᐅᓂᖏᓐᓂᒃ ᐅᓄᕐᓂᒥᒍᑦ 
ᐊᒥᓲᓂᕐᐸᐅᓂᖓᑕ ᑭᖑᓂᐊᓂ ᐊᕐᕌᒍᓂ. ᐃᓚᖏᑦ ᐃᑉᐱᒍᓱᓚᐅᔪᔪᑦ ᐋᓐᓂᐊᑦ ᑕᑯᕙᑦᑕᖏᑕ ᐱᑕᓕᐹᓘᕙᓚᐅᖕᖏᓂᖓᓂᒃ 
ᓯᕗᓂᐊᒍᑦ. ᖃᓄᐃᒍᑎᖏᑦ ᐅᖃᕐᑕᐅᔪᑦ ᐃᓚᖃᓚᐅᔪᔪᑦ ᒪᓃᑦᑐᒥᒃ ᐅᕝᕙᓗᓘᓐᓃᑦ ᓯᐅᕃᓐᓇᒥᒃ ᓂᕿᒥᒃ (besnoitiosis); 
ᑕᑦᓯᓱᒍ ᒥᑭᔪᐊᐱᓐᓂᒃ ᐅᔭᕋᓪᓛᔫᔮᕐᑎᓗᒍ ᓂᕿᖓ; ᒥᑭᔪᐊᐱᓐᓂᒃ ᖃᑯᕐᑕᓂᒃ ᑕᕐᓴᑲᓪᓛᔪᑦ ᖃᕆᑕᖏᑦ, ᑎᖑᖏᑦ 
ᐊᒻᒪᓗ ᓂᕿᖓ: ᖃᑯᕐᑌᑦ ᐊᒻᒪᓗ ᐃᒍᓀᑦ ᑎᖑᖏᑦ; ᐊᒻᒪᓗ ᐃᒻᒪᓯᒪᓂᖅ ᓂᐅᖏᑎᒍᑦ ᓂᕿᖓᓂᓗ. ᐊᑕᐅᓯᖅ ᐃᓚᐅᔪᖅ 
ᐅᖄᓚᐅᔪᔪᖅ ᖃᓄᖅ ᐅᑭᐊᖑᑎᓪᓗᒍ, ᑐᒃᑐᐃᑦ ᓇᑦᔪᑖᓲᖑᓂᖓᓂᒃ, ᑭᓯᐊᓂᓗ ᑕᑯᔪᕕᓂᐅᓂᕐᒥᓂᒃ ᓇᑦᔪᖏᓐᓂᒃ ᖁᓪᓕᓂᒃ 

ᑲᑌᓐᓇᑎᓪᓗᒋᑦ, ᑕᒪᓐᓇᓗ ᐱᐅᓯᐅᒐᓂ. ᐃᓱᒪᔪᕕᓂᖅ ᐱᑦᔪᑎᖃᕐᓂᐊᖒᕐᓯᓱᓂ ᑐᒃᑑᑉ ᖃᓂᒪᓂᖓᓂᒃ. ᐃᓄᒻᒪᕆᒃ 
ᐅᖄᓚᐅᔪᔪᖅ ᑕᑯᔪᕕᓂᐅᓂᕐᒥᓂᒃ ᑐᒃᑐᒥᒃ ᓴᓪᓗᒪᕆᐊᓗᒻᒥᒃ ᐊᒻᒪᓗ ᐱᔭᕐᖁᑐᕐᕙᓗᑦᑐᒥᒃ, ᑌᒣᒻᒪᓗ ᑐᖁᑕᕕᓂᕆᒋᐊᖓ. 
ᐊᓯᐊ ᐃᓄᒻᒪᕆᒃ ᐃᕐᓂᒥ ᕿᒻᒥᖏᓐᓂᒃ ᓂᕆᒃᑫᓂᕐᒥᔪᖅ ᑐᒃᑑᑉ ᖃᓂᒪᔪᕕᓂᐅᑉ ᐃᓚᖓᓂᒃ, ᑕᒪᑐᒧᖓᓗ ᕿᒻᒦᑦ 
ᖃᓂᒻᒪᑎᑕᕕᓂᐅᓂᖓᓂᒃ ᖁᐃᑦᑎᖃᔦᓚᕿᑦᓱᑎᒃ. ᐃᓅᓱᓐᓂᓴᖅ ᐃᓚᐅᔪᖅ ᑐᑭᓯᑎᑦᓯᓚᐅᔪᔪᖅ ᑕᑯᒍᑎᒋᓯᒪᔭᒥᓂᒃ 
ᖃᓂᒪᖃᕐᓂᐅᑉ ᐊᒻᒪᓗ ᑐᓐᓄᖃᖕᖏᓂᕐᓴᐅᓂᐅᑉ ᐱᓕᕐᐸᓕᐊᓂᖏᓐᓂᒃ ᐊᑕᐅᑦᓯᑰᖃᑎᖃᕐᓱᑎᒃ ᑲᖏᕐᓱᐊᓗᒃᔪᐊᑉ ᑰᖓᓂᒥᐅᑦ 
ᑐᒃᑐᐃᑦ ᐃᑭᓕᕙᓪᓕᐊᓂᖓᓂᒃ. ᑲᖏᕐᓱᐊᓗᒃᔪᐊᒥ ᐃᓚᐅᔪᑦ ᐅᖃᓚᐅᔪᔪᑦ ᖁᐱᕐᕈᓂᒃ ᐋᓐᓂᐊᓂᓪᓗ ᐱᑦᔪᑎᖏᓐᓄᑦ 
ᐃᓚᐅᓂᐊᖕᖒᓱᓂᕐᒥᓂᒃ ᐅᓄᕐᓂᖏᑎᒍᑦ ᑲᑕᒍᑎᕕᓂᖏᓐᓄᑦ.

ᑌᑦᓱᒪᓂ, ᓱᕈᓯᐅᑦᓱᖓ ᒪᓕᑉᐸᓚᐅᕐᑐᖓ ᐃᓄᓐᓂᒃ ᑐᒃᑐᓯᐅᕆᐊᕐᑐᓂᒃ, ᐊᒻᒪᓗ ᑕᑯᓯᒪᑦᓱᖓ ᓂᕿᖓ 
ᖁᐃᓂᓂᕐᓴᐅᕙ’ᓚᐅᕆᐊᖓ, ᑐᒃᑐᐃᓗ ᖃᐃᖕᖏᓂᕐᓴᐅᕙᓚᐅᕆᐊᖏᑦ. ᐊᕐᕌᒍᓂ ᑐᒃᑐᐃᑦ ᐃᑭᓕᕙᓪᓕᐊᓯᕕᖏᓐᓂ, 
ᕿᓂᕆᐊᖃᕐᐸᓕᕋᑦᑎᒋᑦ ᐅᖓᓯᓐᓂᓴᒥ ᓄᓇᓕᒻᒧᑦ ᖃᓂᖕᖏᑐᓂ, ᑕᑯᖃᑦᑕᓯᓚᐅᔪᒍᑦ ᐅᔭᕌᐱᓐᓂᒃ ᒥᕐᖁᖓᓂ 
ᓂᕿᖓᓂᓗ ᐊᒻᒪᓗ ᐊᒥᖓᓂ. ᓱᓇᐅᒻᒪᖔᑦ ᖃᐅᔨᒪᓚᐅᔪᖕᖏᑐᒍᑦ... ᐊᒥᓱᕕᖃᑦᑕᓚᐅᔪᖕᖏᑐᖅ, ᑭᓯᐊᓂ 
ᑕᑯᖃᑦᑕᓕᕋᑦᑕ ᐃᑭᓐᓂᓴᓂᒃ ᑐᒃᑐᓂᒃ, ᑕᑯᒍᐊᕐᓂᓴᕆᓚᐅᕐᓯᒪᔭᕗᑦ ᑐᒃᑐᓂ ᖃᓂᑦᑐᒥᐅᔭᓂ. ᑐᒃᑐᖃᖃᑦᑕᓚᐅᕐᓯᒪᔪᖅ 
ᑌᒣᑦᑐᓕᓐᓂᒃ ᓂᕿᒥᓂ. ᐊᐱᕐᓱᖃᑦᑕᓚᐅᕐᓯᒪᔪᒍᑦ ᐃᓄᒻᒪᕆᓐᓂᒃ ᖃᐅᔨᒪᒻᒪᖔᑕ ᑕᒪᑐᒪ ᒥᑦᓵᓄᑦ, ᐃᓚᖏᓪᓗ 
ᐊᔪᒉᓪᓕᐅᑐᐃᓐᓇᖃᑦᑕᓚᐅᕐᓯᒪᑦᓱᑎᒃ ᓯᐅᕋᕐᔫᔮᕐᑐᒥᒃ ᑕᑦᓯᓱᒍ ᐱᐅᓯᖃᕆᐊᖓ ᓂᕿᖓ ᐊᒥᖓᓗ, ᑕᒪᒃᑯᓂᖓᓗ 
ᐅᔭᕌᐱᓐᓂᒃ.  — ᔦᑯ ᐊᕐᓇᑐᒃ, ᑲᖏᕐᓱᐊᓗᒃᔪᐊᒥᐅᖅ. 

ᑕᓯᐅᔭᐅᑉ ᑐᒃᑐᖏᑦ ᐱᑦᔪᑎᒋᑦᓱᒋᑦ, ᐃᓘᓐᓈᒍᑦ ᐃᓚᐅᔪᑦ ᐅᖃᖃᑦᑕᓚᐅᔪᔪᑦ ᑕᑯᖃᑦᑕᓯᒪᓂᕐᒥᓂᒃ ᑐᓐᓄᖃᕐᓂᓴᐅᓂᖏᓐᓂᒃ 
ᑐᒃᑐᐃᑦ ᐊᕐᕌᒍᓂ ᖃᒻᒥᐅᓂᕐᓴᖅ ᐆᑦᑑᑎᒋᑦᓱᒋᑦ ᐊᕐᕌᒍᓄᑦ ᐅᓄᕐᓂᐸᐅᕕᒋᓯᒪᔭᖏᓐᓄᑦ, ᐅᖃᕐᓂᖏᑦ ᐋᓐᓂᐊᖃᕐᓂᖏᓐᓂᒃ 
ᐊᑦᔨᒌᖕᖏᑑᑎᓪᓗᒋᑦ. ᐃᓄᒻᒪᕆᒃ ᑕᓯᐅᔭᕐᒥᐅᖅ ᐅᖄᓚᐅᔪᔪᖅ ᐆᑦᑑᑎᒋᑦᓱᒋᑦ ᑐᒃᑐᓄᑦ ᓴᓪᓘᓂᕐᓴᓄᑦ ᑕᑯᖃᑦᑕᓚᐅᔪᔭᖏᓐᓄᑦ 
ᐊᒥᓲᕉᑕᕆᓂᖏᓐᓂ, ᑐᒃᑐᐃᑦ ᖁᐃᓂᓂᕐᓴᔫᔮᓕᕆᐊᖏᑦ ᐅᓪᓗᒥ, ᑕᒪᓐᓇᓗ ᐅᖃᑦᑕᐅᓚᐅᔪᒻᒥᓱᓂ ᐃᓅᓱᓐᓂᓴᒧᑦ ᐃᓚᐅᔪᒧᑦ 
ᑖᓐᓇ ᐅᖃᕐᑎᓗᒍ ᑕᑯᖃᑦᑕᓯᒪᓂᕐᒥᓂᒃ ᐊᖑᓵᕐᓗᓂᒃ ᐊᒻᒪᓗ ᐊᕐᓇᓗᓐᓂᒃ ᑐᓐᓄᓕᓐᓂᒃ ᓄᓇᓕᐅᑉ ᖃᓂᒋᔭᖓᓂ. 
ᓴᓪᓗᓂ ᐃᓚᐅᔪᑦ ᐅᖃᓚᐅᔪᒻᒥᔪᑦ ᐊᕐᕌᒍᓂ ᖁᓕᓂ ᐊᓂᒍᕐᑐᓂ, ᑐᒃᑐᐃᑦ ᖁᐃᑦᑎᐸᓪᓕᐊᔫᔮᕐᓂᖓᓂᒃ ᐆᑦᑑᑎᒋᑦᓱᒋᑦ 
ᐅᓄᕐᓂᐸᐅᓯᒪᓂᖓᓄᑦ. ᐃᓚᐅᔪᑦ ᐅᒥᐅᔭᒥ ᐅᖄᓚᐅᔪᔪᑦ ᐊᕐᕌᒍᑕᒫᑦ ᐊᓯᑦᔨᑕᕐᓂᖏᓐᓂᒃ ᖁᐃᓂᓂᖏᑎᒍᑦ. ᐆᑦᑑᑎᒋᓗᒍ, 
ᐃᓚᐅᔪᑦ ᐅᖄᓚᐅᔪᔪᑦ ᐊᕐᕌᓂᐅᑎᓪᓗᒍ, ᐊᓯᑦᔨᑐᑦ ᓯᓚᐅᑉ ᐱᐅᓯᖏᑦ ᑐᑭᖃᕐᑎᓯᓚᐅᔪᓂᖓᓂᒃ ᑐᒃᑐᐃᑦ ᓴᓪᓗᒐᓚᐹᓘᓂᖓᓂᒃ 
ᐅᑭᐊᒃᑯᑦ, ᐊᕐᕌᒍᓂ ᓯᕗᓪᓕᓂ ᑐᓐᓄᖃᑦᓯᐊᑐᕋᑕᐅᓚᐅᔪᑦᓱᑎᒃ. 

ᖁᐱᕐᕈᐃᑦ ᐊᒻᒪᓗ ᐋᓐᓂᐊᑦ ᐱᑦᔪᑎᒋᑦᓱᒋᑦ, ᑕᓯᐅᔭᕐᒥᐅᑦ ᐅᖃᓚᐅᔪᔪᑦ ᐊᕐᕌᒍᓂ ᖁᓕᐅᓈᕐᑎᓗᒋᑦ ᒪᕐᕈᐃᓂ, 
ᑕᑯᖃᑦᑕᓯᓚᐅᔪᓂᕐᒥᓂᒃ ᑐᒃᑐᐃᑦ ᒪᓃᑦᑐᒥᒃ ᐅᕝᕙᓗᓘᓐᓃᑦ ᓯᐅᕃᓐᓇᒥᒃ ᓂᕿᖃᕐᐸᓕᕐᓂᖓᓂᒃ (besnoitiosis), 
ᐊᒻᒪᓗ ᑕᒪᓐᓇ ᐱᐅᓯᐅᓪᓗᐊᓯᒪᖕᖏᒋᐊᖓ ᓯᕗᓂᖓᓂ. ᑕᒪᑐᒥᖓ ᐅᖄᒍᑎᖃᕐᑎᓗᒋᑦ ᑕᓯᐅᔭᒥ, ᐃᓚᐅᖃᑕᐅᔪᖅ, 
ᐱᓕ ᑫᓐ, ᐃᑎᕐᓯᓚᐅᔪᔪᖅ ᖁᐊᕐᒥᒃ ᑐᒃᑐᕕᓂᕐᒥᒃ ᐱᑕᖃᕐᒪᑦ ᒥᑭᔪᐊᐱᓐᓂᒃ, ᖃᑯᕐᑕᓂᒃ ᑕᕐᓵᐱᓐᓂᒃ ᑕᑯᑦᓱᒋᑦ 
ᖁᐱᕐᕈᐊᔪᕐᔫᔮᕐᑐᓂᒃ ᑌᒣᑦᑐᓂᒃ ᑕᑯᒋᐅᕐᓂᕋᒥ ᑌᑲᓂ ᐅᑭᐊᕐᒥ/ᐅᑭᐅᒥ (ᐊᑦᔨᖑᐊᖅ ᑭᖑᓪᓕᖅ ᑕᑯᓗᒍ). ᑕᒪᑐᒥᖓ 
ᑲᒪᖃᑎᒌᑦ ᑕᑯᓚᐅᕐᓯᒪᓂᖃᓚᐅᔪᖕᖏᑐᑦ ᑌᒣᑦᑐᒥᒃ ᖁᐱᕐᕈᒥᒃ ᐅᕝᕙᓗᓘᓐᓃᑦ ᐋᓐᓂᐊᒥᒃ ᑐᒃᑐᕕᓂᐅᑉ ᓂᕿᖓᓂ. ᐱᓕ 
ᑫᓐ ᐊᐅᓪᓚᑎᓚᐅᔪᔭᖓ ᓄᓇᕕᐅᑉ ᖃᐅᔨᓴᕐᕕᖓᓄᑦ (NRC) ᖃᐅᔨᓴᕐᑕᐅᖁᑦᓱᒍ, ᐊᒻᒪᓗ NRC ᐊᒻᒪᓗ ᓯᓚᑦᑐᓴᕐᕕᒃ 
ᓵᔅᑳᑦᓯᒍᐊᓐᒥ ᓇᓗᓀᕐᓯᓚᐅᔪᑦᓱᑎᒃ ᑕᒪᑐᒥᖓ ᐅᖃᕐᓱᒍ ᐃᒫᒃ Sarcocystis rangiferi. ᑕᒪᓐᓇ ᓯᕗᓪᓕᐸᐅᓚᐅᔪᔪᖅ 
ᑌᒣᑦᑑᑉ ᖁᐱᕐᕉᑉ ᓇᓗᓀᕐᑕᐅᓂᖓᓄᑦ ᐊᒥᐊᔨᑫᑦ ᑕᕐᕋᓕᒫᖓᓂ.6 ᓄᓇᖕᖑᐊᑦ ᓱᕐᖁᐃᕆᐊᕐᑕᐅᓕᕐᒪᑕ, ᐊᕐᕌᒍᐃᑦ ᐱᖓᓱᐃᑦ 
ᐊᓂᒍᕐᓯᒪᓕᕐᑎᓗᒋᒃ 2023-ᒥ, ᐊᓯᒋᒻᒥᔭᖓ ᑕᓯᐅᔭᕐᒥᐅᖅ ᐃᓚᐅᔪᖅ ᐅᖃᓚᐅᔪᔪᖅ ᑕᑯᓕᕐᐸᓕᐊᑐᐃᓐᓇᓂᕐᒥᓂᒃ ᑖᒃᑯᓂᖓ 
ᕿᓂᕐᓯᐊᕈᕐᓂᒃ, ᐃᑭᓐᓂᐹᖓᑎᒍᑦ ᐊᑕᐅᓯᖅ ᑑᒃᑑᓂ ᒪᕐᕉᓂ ᑌᒣᑦᑐᖃᕐᐸᓕᕐᑎᓗᒍ.

ᐅᒥᐅᔭᕐᒥᐅᖅ ᐅᖄᓚᐅᔪᔪᖅ ᖃᐅᔨᓯᒪᓂᕐᒥᓂᒃ ᑐᒃᑐᓂᒃ ᒪᒣᑦᑐᒥᒃ, ᑐᖑᔪᐊᖓᑦᓱᓂᓗ ᖁᕐᓱᐊᖓᔪᒥᒃ ᐃᒻᒪᓯᒪᔪᓂᒃ 
ᓇᒡᒍᐊᒥᓂ ᐊᕐᕌᒍᓂ ᖃᒻᒥᓂᑕᕐᓂ, ᐅᖄᑦᓱᓂ ᑕᒪᑐᒪ ᓄᑖᖑᑦᓱᓂ ᐋᓐᓂᐊᖑᓂᖓᓂᒃ ᐃᓄᒻᒪᕆᓐᓄᑦ ᐅᖄᔭᐅᓯᒪᒐᓂ 
ᐱᑕᖃᕐᒪᖔᑦ ᑌᑦᓱᒪᓂᒋᐊᖅ. ᐃᓚᐅᔪᑦ ᐅᒥᐅᔭᒥ ᐃᓱᒪᓕᐅᕐᓯᒪᓚᐅᔪᔪᑦ ᑕᒪᓐᓇ ᑌᒣᑎᑕᐅᒋᐊᖓ ᑐᒃᑐᐃᑦ ᑕᕆᐅᕐᑑᒪᓂᖓᓄᑦ 
ᐊᕐᖁᑎᐊᓗᒻᒥᒃ, ᐊᒻᒪᓗ ᐅᖃᕐᒥᓱᑎᒃ ᑰᔾᔪᐊᕌᐱᒻᒥᐅᓂᒃ ᑐᓴᕐᓯᒪᓂᕐᒥᓂᒃ ᑐᒃᑐᐃᑦ ᑌᒫᖑᖕᖏᑐᖅ ᓱᕐᕋᑕᐅᖃᑦᑕᕆᐊᖏᑦ 

6	 ᑕᑯᓗᑎᑦ ᐅᓂᒃᑳᑕᐅᓂᖓᓂᒃ ᑕᕐᕋᓕᒃ ᕿᒥᕐᕈᐊᒐᕐᓂ ᓱᓇᒥᓐᓂᓴᓂᒃ ᐅᖄᒻᒪᑕ (ᑫᓐ  ᐱᓇᓱᖃᑎᖏᓪᓗ, 2021)

ᐅᐃᓕ ᐊᕐᓇᑐᖅ, ᐱᓕ ᑫᓐ ᐊᒻᒪᓗ ᐱᓕ ᑖᓐ ᒣ ᕿᒥᕐᕈᔪᑦ ᑐᒃᑐᕕᓂᕐᒥᒃ ᑲᑎᒪᐅᑎᖃᕐᓱᑎᒃ ᑕᒪᑐᒥᖓ ᑕᓯᐅᔭᒥ. 
ᐊᑦᔨᖑᐊᖅ: ᐋᑲᑕ ᑑᑲᓕᐊᒃ

ᓂᕆᖃᑦᑕᓱᑎᒃ ᐊᕐᖁᑎᐊᓗᐃᑦ ᑕᕆᐅᖓᓂᒃ. ᑭᓯᐊᓂ, ᓇᓗᓀᕐᓯᑎᓪᓗᖏᑦ ᐃᓄᒻᒪᕆᒃ ᐅᒥᐅᔭᒥ ᐃᓱᒪᓚᐅᔪᖕᖏᑐᖅ ᑕᒪᓐᓇ 
ᐱᑦᔪᑎᖃᕆᐊᖓ ᐊᕐᖁᑏᑦ ᑕᕆᐅᖓᓂᒃ. ᐊᓯᒋᐊᓪᓚᖓ ᐅᖃᓚᐅᔪᒻᒥᔪᖅ ᖃᐅᔨᒍᑎᕕᓂᕐᒥᓂᒃ ᑐᒃᑑᑉ ᐳᕙᖏᒃ ᖃᓄᐃᑦᑎᓗᒋᒃ 
ᓂᕿᖓ ᖃᓄᐃᑦᑑᔮᕐᑎᓇᒍ ᑕᑯᑦᓱᒍ ᐊᒻᒪᓗ ᐊᓯᒋᒻᒥᔭᖓ ᐃᓄᒻᒪᕆᒃ ᐅᖃᓚᐅᔪᒻᒥᓱᓂ ᑐᒃᑐᐃᑦ ᑲᒪᑦᑌᓕᓲᖑᓂᖓᓂᒃ 
ᐋᓐᓂᐊᓕᒻᒥᒃ ᐆᒪᔪᒥᒃ.

ᓴᓪᓗᓂ, ᐃᓚᐅᔪᑦ ᐅᖄᓚᐅᔪᔪᑦ ᑕᑯᓯᒪᓂᕐᒥᓂᒃ ᖁᐱᕐᕈᓂᒃ ᐋᓐᓂᐊᓂᓪᓗ ᐆᑦᑑᑎᒋᓗᒋᑦ ᐊᒥᑦᑐᑳᑦ ᖁᐱᕐᕈᐃᑦ 
ᕿᓂᕐᓯᓕᐊᖏᓐᓂᒃ (tape worm cysts), ᓯᐅᕋᓕᕐᔫᔮᕐᓂᖓᓂᒃ ᓂᕿᖓᑕ (besnoitiosis), ᖃᑦᓯᑐᓂᒃ (lumps) 
ᐊᒻᒪᓗ ᑐᖑᔪᐊᖓᔪᓂᒃ ᒪᕐᓂᓕᓐᓂᒃ (green pimples), ᑭᓯᐊᓂ ᑐᑭᓯᓐᓇᓚᐅᔪᖕᖏᑐᖅ ᐋᓐᓂᐊᖃᕐᑎᒋᓂᖓᑦ 
ᐱᒻᒪᕆᓐᓂᓴᐅᒻᒪᖔᑦ ᐃᑯᓪᓚᓂᕐᓴᐅᒪᖔᓪᓗ, ᐅᕝᕙᓗ ᐊᑦᔨᐅᒪᖔᑦ ᐅᓄᕐᓂᐸᐅᕕᒋᔭᕕᓂᖓᓄᑦ. ᐃᓄᒃᔪᐊᒥ, ᐃᓚᐅᔪᑦ 
ᐅᖄᓚᐅᔪᔪᑦ ᐊᕐᕌᒍᓂ ᖃᒻᒥᓂᑕᕐᓂ, ᐋᓐᓂᐊᖃᖏᓂᕐᓴᔫᔮᕐᓂᖏᓐᓂᒃ ᐆᑦᑑᑎᒋᓗᒋᑦ ᐅᓄᕐᓂᐸᐅᓂᕕᓂᖓᓄᑦ. 
ᑌᒣᒐᓗᐊᕐᑎᓗᒍ, ᑕᑯᓯᒪᖃᑦᑕᓚᐅᔪᔪᑦ ᐋᓐᓂᐊᓕᓐᓂᒃ. ᒪᕐᕉᓂᒃ ᑐᒃᑑᓂᒃ  ᐋᓐᓂᐊᔫᓐᓂᒃ: ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ 
ᐃᓄᒃᔪᐊᒥ ᑐᒃᑐᑐᕕᓂᐅᓚᐅᔪᔪᖅ ᐊᕐᕌᒍᓂ ᖃᒻᒥᑯᑦ ᐊᑕᐅᓯᖅ ᖁᐃᓂᔫᒐᓗᐊᕐᓱᓂ ᐳᕙᒃᖏᑦ ᐋᓐᓂᐊᖃᕐᑎᓗᒍ ᖁᕐᓱᑕᒥᒃ 
ᑐᖑᔪᐊᖓᔪᒥᓪᓗ ᒪᕿᖃᕐᓱᓂ, ᐊᒻᒪᓗ ᐊᓯᐊ ᑐᓯᐊᑦᑐᒪᕆᐅᑎᓪᓗᒍ. 

ᐃᓄᒻᒪᕆᒃ ᐃᓄᒃᔪᐊᒥᐅᖅ ᐅᖄᓚᐅᔪᔪᖅ ᐃᑭᓐᓂᓴᐅᕙᓐᓂᕕᓂᖏᓐᓂᒃ ᖁᐱᕐᕈᐃᑦ ᐊᓯᖏᓪᓗ ᐱᐅᖕᖏᑐᐃᑦ ᑌᑦᓱᒪᓂ ᓯᓚ 
ᐃᒃᑮᓇᕐᓂᓴᐅᓲᖑᑎᓪᓗᒍ, ᑭᓯᐊᓂ ᐱᑕᖃᓕᕐᐸᓕᓂᕃᑦᓱᓂ ᑐᒃᑐᓂ ᐊᒻᒪᓗ ᐆᒪᔪᓂ ᐃᓘᓐᓈᒍᑦ ᓯᓚ ᐅᕐᖂᓂᕐᓴᐅᕙᓕᕐᒪᑦ. 
ᐅᖄᓚᐅᔪᔪᖅ ᐃᓱᒫᓘᓐᓂᒥᓂᒃ ᑕᒪᑐᒪ ᓱᕐᕃᑐᐃᓐᓇᕆᐊᖃᕐᓂᖓᓂᒃ ᐃᓄᐃᑦ ᐃᓗᓯᕐᓱᓂᖓᓂᒃ ᓂᕆᓲᖑᒻᒪᑕ ᐆᒪᔪᓂᒃ.  

ᐊᒥᓱᐃᓂᒃ ᐅᖄᒍᑎᑦᓴᓂᒃ ᓄᐃᑕᐅᔪᖃᖃᑦᑕᓚᐅᔪᔪᖅ ᐊᑦᑐᐊᔪᓂᒃ ᑐᒃᑐᐃᑦ ᐅᓄᕐᓂᐸᐅᓯᒪᓂᖓᓄᑦ, ᒥᑦᓯᖃᕐᒥᔪᓂᒃ 
ᐊᒥᓲᓂᕐᐸᐅᓂᖓᑕ ᑭᖑᓂᐊᓂ, ᐃᓚᖃᕐᓱᑎᒃ ᑐᒃᑐᐃᑦ ᐋᓐᓂᑕᐅᓲᖑᓂᖓᓂᒃ ᐅᔭᕋᓐᓂᐊᑦ ᐱᓇᓱᓂᖏᓐᓄᑦ; 
ᐋᓐᓂᐊᑎᑕᐅᓂᖏᓐᓂᒃ ᓈᓚᐅᑎᓄᑦ ᖁᖏᓯᕈᑎᓄᑦ ᐊᒻᒪᓗ ᐹᖃᑎᖃᓲᖑᓂᖓᓂᒃ ᐅᒥᖕᒪᓂᒃ, ᐊᒻᒪᓗ ᖁᐱᕐᕈᐃᑦ ᐊᒻᒪᓗ 
ᐋᓐᓂᐊᑦ ᑕᑯᔭᐅᕙᑦᑐᑦ ᑲᖏᕐᓱᐊᓗᒃᔪᐊᒥ ᐃᓚᐅᔪᓄᑦ ᐱᓕᕐᐸᓕᐊᓂᖓᓂᒃ.

ᐃᓚᐅᔪᐃᑦ ᐃᓚᖏᑦ ᐅᖃᖃᑦᑕᓚᐅᔪᒻᒥᔪᑦ ᑕᑯᓯᒪᔭᒥᓂᒃ ᐊᑦᑐᐊᔪᓂᒃ ᓄᕐᕋᓕᐅᕐᓂᑯᑦ ᐱᑦᓯᐊᓂᕐᒧᑦ. ᐃᓄᒻᒪᕆᒃ ᓴᓪᓗᓂ 
ᐅᖄᓚᐅᔪᔪᖅ ᐊᕐᓇᓗᐃᑦ ᐃᑭᓐᓂᓴᓂᒃ ᓄᕐᕆᐅᐸᓕᕆᐊᖏᑦ ᐊᖏᓂᕐᐹᑦ ᐸᓐᓃᑦ ᐱᑕᖃᑦᔭᒍᓐᓀᒪᑕ—ᖃᐅᔨᒪᓇᓲᑦ 
ᕿᓂᕈᑎᖓ ᓇᑦᔪᖏᑕ ᓵᖓᓂ ᓯᕗᕌᓂ—ᐱᑦᔪᑎᖃᕐᑎᓗᒍ ᐱᖕᖑᐊᑐᑦ ᐆᒪᔪᕐᓂᐊᓂᖓᓂᒃ, ᐅᖃᕐᓱᓂ ᐸᓐᓂᒪᕆᒻᒥᒃ 
ᑕᑯᓚᐅᕐᓯᒪᒍᓐᓀᓂᕐᒥᓂᒃ ᐊᕐᕌᒍᓂ ᖁᓕᓂ ᐊᓂᒍᕐᑐᓂ. ᑌᒣᑦᑐᓭᓐᓀᑦ ᐃᓱᒫᓘᑏᑦ ᐸᓐᓃᑦ ᐊᓯᐅᓂᖓᑕ ᒥᑦᓵᓄᑦ 
ᐅᖃᕐᑕᐅᖃᑦᑕᓚᐅᔪᒻᒥᔪᑦ ᐃᓚᐅᔪᓄᑦ ᑕᓯᐅᔭᒥ, ᐅᒥᐅᔭᒥ ᐊᒻᒪᓗ ᐃᓄᒃᔪᐊᒥ. (ᑕᑯᒻᒥᓗᒍ ᐃᓚᖓ 5.2).

5.4 ᑭᒐᐃᓛᕐᕕᒥᓂ ᓇᔪᒐᕐᒥᓂ ᑲᒪᒋᐅᑎᓃᑦ
ᓄᓇᓖᑦ ᐃᓘᓐᓇᑎᑦ ᐅᖄᓚᐅᔪᔪᑦ ᐆᒪᕕᓐᓂ ᓇᔪᒐᕐᒥᓂ ᑲᒪᒋᐅᑎᓂᕐᓂᒃ, ᐊᒥᓲᓂᕐᐹᑦ ᐅᖃᕈᑕᐅᔪᑦ ᐊᑦᑐᐊᑎᓪᓗᒋᑦ 
ᓂᕿᒧᑦ, ᐅᒥᖕᒪᓄᑦ ᐊᒻᒪᓗ ᐊᒪᕈᕐᓄᑦ. ᓄᓇᓖᑦ ᐃᓘᓐᓇᑎᒃ ᐅᖄᓚᐅᔪᒐᓗᐊᕐᑎᓗᒋᑦ ᐅᒥᖕᒪᓂᒃ, ᐊᒥᓲᓂᕐᐹᑦ ᑌᔭᐅᒍᑎᖏᑦ 
ᐱᓚᐅᔪᔪᑦ ᐃᓚᐅᔪᓂᒃ ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ, ᐊᒻᒪᓗ ᑌᓯᒍᑎᓕᒫᑦ ᐅᒥᖕᒪᓂᒃ ᐊᑦᑐᐊᓚᐅᔪᑦᓱᑎᒃ ᐊᕐᕌᒍᓄᑦ ᑐᒃᑐᐃᑦ 
ᐅᓄᕐᓂᐸᐅᕕᖏᓐᓄᑦ ᐊᒻᒪᓗ ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ. ᐊᓯᒋᒻᒥᔭᖏᑦ ᐱᓕᐅᑎᖃᑎᒋᓲᖏᑦ ᐅᖃᕐᑕᐅᔪᑦ 
ᐃᓚᖃᓚᐅᔪᒻᒥᔪᑦ ᑐᒃᑐᐊᕈᕐᓂᒃ (reindeer), ᐊᓯᖏᓪᓗ ᐆᒪᔪᕐᓂᐊᑎᒋᓲᖏᑦ ᐅᖃᕐᑕᐅᔪᑦ ᐃᓚᖃᓚᐅᔪᑦᓱᑎᒃ ᐊᑦᓴᓂᒃ ᐊᒻᒪᓗ 
ᓇᕐᑐᕋᓕᓐᓂᒃ. ᐃᓯᕕᑦᓯᒍᑎ 5 ᓄᐃᑦᓯᔪᖅ ᖃᑦᓯᕕᑦᓱᑎᒃ ᐃᓚᐅᔪᑦ ᑌᓯᓂᖏᓐᓂᒃ ᐊᑦᔨᒌᖕᖏᑐᓂᒃ ᐆᒪᔪᑦ ᓇᔪᒐᖃᑎᒌᓂᖏᑦ 
ᑲᒪᒍᑎᓂᒃ, ᑕᒪᓐᓇᓗ ᑕᑯᑦᓴᕈᐃᕗᖅ ᖃᓄᑎᒋᒃ ᓇᓪᓕᖏᑦ ᐊᑦᔨᒌᖕᖏᑐᑦ ᐆᒪᔪᑦ ᓇᔪᒐᖃᑎᒌᓂᖏᑦ ᑲᒪᒍᑎᓂᒃ (ᑕᒪᕐᒥᒃ 
ᐱᐅᔪᐃᑦ ᐱᐅᖕᖏᑐᐃᓪᓗ) ᐅᖄᔭᐅᓚᐅᔪᓂᖏᓐᓂᒃ ᐃᓚᐅᔪᓄᑦ.     

ᐃᓯᕕᑦᓯᒍᑎ 5. ᐃᓚᐅᔪᑦ ᖃᑦᓯᕕᑦᓱᑎᒃ ᑌᓯᒍᑎᖏᑦ ᐆᒪᔪᑦ ᓇᔪᒐᖃᑎᒌᓂᖏᑦ ᑲᒪᒍᑎᓂᒃ

ᐆᒪᕕᒻᒥ ᑲᒪᔪᖅ ᐅᓄᕐᓂᒥᒍᑦ ᐃᑭᓕᒪᓂᖓᓂ
ᐅᓄᕐᓂᒥᒍᑦ 

ᐊᒥᓱᖕᖑᕆᐊᕐᓂᖓᓂ
ᐅᓄᕐᓂᒥᒍᑦ 

ᐊᒥᓲᓂᕐᐸᐅᓂᖓᓂ
ᐊᒥᓱᓂᕐᐸᐅᓂᖓᑕ ᑐᖔᓂ

ᓂᕿ

ᐆᒪᔪᕐᑐᑏᑦ

ᐊᒪᕈᐃᑦ

ᐊᑦᓭᑦ

ᓇᕐᑐᕋᓖᑦ

ᐱᓕᐅᑎᖃᑕᐅᔪᑦ

ᐅᒥᖕᒣᑦ

ᑐᒃᑐᐊᕈᐃᑦ

ᑐᑭᖏᑦ:     • : 1-10 ᑌᓯᒍᑏᑦ        • • : 11–20 ᑌᓯᒍᑏᑦ         • • • : 21–30 ᑌᓯᒍᑏᑦ        • • • • : 31–40 ᑌᓯᒍᑏᑦ

 
ᐅᓄᕐᓂᒥᒍᑦ ᐃᑭᓕᒪᓯᓂᖏᑦ
ᐱᑦᔪᑎᖃᕐᓱᑎᒃ ᐅᓄᕐᓂᒥᒍᑦ ᐃᑭᓕᓯᒪᓂᖓᓂᒃ, ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᓂᕿᒥᒃ ᐊᒻᒪᓗ ᓂᕿᑐᓲᓂᒃ, ᐱᓗᐊᕐᑐᒥᒃ 
ᐊᒪᕈᕐᓂᒃ. ᐃᓄᒻᒪᕇᑦ ᐃᓚᖏᑦ ᑲᖏᕐᓱᐊᓗᒃᔪᐊᒥ ᐃᓄᒃᔪᐊᒥᓗ ᐅᖄᓚᐅᔪᔪᑦ ᓂᕿᑦᓴᖃᖕᖏᓂᕐᓴᐅᓯᒪᒋᐊᖓ ᑐᒃᑐᐃᑦ 
ᓂᕆᔭᑦᓴᖏᓐᓂᒃ ᖃᒻᒥᐅᖏᑦᑐᖅ ᐊᒥᓲᓂᕐᐸᐅᓂᕕᓂᖓᑕ ᑭᖑᓂᖓᓂ ᐊᒻᒪᓗ ᐃᑭᑦᑑᓂᓕᒫᖏᓐᓂ. ᐊᐱᕆᔭᐅᒐᒥᒃ 
ᓱᒧᑦ ᑐᒃᑐᐃᑦ ᐃᑭᑦᑐᓗᑑᓐᓂᒪᖔᑕ ᐊᑖᑕᒃᑯᖏᑦᑕ ᐊᑖᑕᑦᓯᐊᑯᖏᑕᓗ ᐃᓅᓯᖏᓐᓂ, ᐃᓄᒻᒪᕇᑦ ᐃᓄᒃᔪᐊᒥ ᐅᒥᐅᔭᒥᓗ 
ᑐᑭᓯᑎᑦᓯᓚᐅᔪᔪᑦ ᐱᑦᔪᑎᖃᕐᓯᒪᓂᖓᓂᒃ ᓂᕿᖃᖕᖏᓗᐊᕐᓂᒥᒃ: 

ᑌᑦᓱᒪᓂ ᓯᓚ ᕿᐅᔭᓇᕐᓂᓴᐅᖃᑦᑕᓯᒪᔪᖅ, ᑌᒣᒻᒪᑦ ᐱᕈᕐᑐᐃᑦ ᓱᒃᑫᓂᕐᓴᒥᒃ ᐱᕈᖃᑦᑕᓯᒪᔪᑦ, ᓂᕿᑦᓴᖏᑦ ᓱᒃᑫᑐᒥᒃ 
ᐱᕈᕐᐸᓕᐊᑎᓪᓗᒋᑦ ᓱᑲᑦᑐᒥᒃ ᑐᒃᑐᐃᑦ ᐊᒥᓱᖕᖑᐸᓪᓕᐊᓯᒪᔪᑦ ᑌᒣᒻᒪᑦ ᓂᕿᑦᓭᕈᓐᓂᕋᒥᒃ ᐃᓪᓗᕙᓚᕿᓯᒪᔪᕕᓃᑦ. 
— ᓴᐅᒥᒃ ᐃᓄᒃᐸᒃ, ᐃᓄᒃᔪᐊᖅ 

ᐃᓱᒪᔪᖓ ᐃᒻᒪᖄ ᓂᕆᔭᕕᓂᕐᒥᓄᑦ ᐃᑭᓪᓕᕙᓪᓕᐊᔪᑦ ᖃᐅᔨᒪᒐᒪ ᐊᑦᔨᒌᖕᖏᑐᓂᒃ ᓄᓇᒥ ᐱᕈᕐᑐᓂᒃ 
ᑐᒃᑐᐃᑦ ᓂᕆᓲᖏᓐᓂᒃ ᐅᓪᓗᒥᐅᓕᕐᑐᖅ ᓱᓇᖃᓪᓗᐊᔭᒍᓐᓀᒪᑦ, ᑌᒣᒻᒪᑦ ᖃᓄᐃᑦᑐᓂᒃ ᖃᓄᐃᓪᓗᐊᑐᒥᓪᓗ 
ᓂᕆᓂᕐᒥᓄᑦ ᐊᐅᓚᑕᐅᑐᐃᓐᓇᕆᐊᓖᑦ. ᐋᓪᓛᑦ ᑌᑦᓱᒪᓂ ᐱᕈᕐᑐᓂᒃ ᓂᕆᖃᑦᑕᓯᒪᓂᖏᑦ, ᐸᐅᕐᖓᓂᒃ, 
ᐊᕐᐱᓂᒃ ᑭᒻᒥᓇᓂᓪᓗ, ᐱᑕᖃᓪᓗᐊᓯᒪᖕᖏᒪᑦ ᑌᑦᓱᒪᓂ, ᑌᑦᓱᒪᓂᓗ ᓂᕐᓕᖃᓪᓗᐊᓯᒪᖕᖏᑐᖅ ᐊᓯᖏᓐᓂᓗ 
ᐸᐅᕐᖓᑐᔫᓂᒃ. ᑎᒻᒥᐊᖃᓪᓗᐊᓯᒪᑦᔭᖏᑦᑐᓗᓐᓃᑦ ᑌᑦᓱᒪᓂ, ᓱᕐᕋᑕᐅᓯᒪᓐᓂᒥᒻᒪᑕ ᓂᕿᖃᑦᓯᐊᖏᓐᓂᑯᒧᑦ ᓄᓇᒥ. 
— ᑌᕕᑎ ᓂᕕᐊᕐᓯ, ᐅᒥᐅᔭᖅ 

ᑕᒪᓐᓇ ᒪᓕᑦᑐᖅ ᑕᑯᒍᑕᐅᓯᒪᔪᒥᒃ ᐃᓄᒻᒪᕆᒻᒧᑦ ᑲᖏᕐᓱᐊᓗᒃᔪᐊᒥ ᐃᒫᒃ ᑌᑦᓱᒪᓂ ᐃᑭᓕᓯᒪᓂᖏᓐᓂ, ᑐᒃᑐᐃᑦ 
ᑐᓐᓄᖃᖕᖏᓂᕐᓴᐅᓂᕐᒪᑕ ᐊᒻᒪᓗ ᓯᑎᓂᕐᓴᐅᓱᑎᒃ ᓴᓪᓘᓂᕐᓴᐅᓱᑎᓪᓗ ᐅᓪᓗᒥᒥᒃ. ᐊᓯᐊ ᑲᖏᕐᓱᐊᓗᒃᔪᐊᒥᐅᖅ ᐃᓄᒻᒪᕆᒃ 
ᐅᖃᓚᐅᔪᒻᒥᔪᖅ ᑕᑯᒍᑕᐅᓯᒪᔪᒥᒃ ᖃᑕᖕᖑᑎᑦᓴᖓᓄᑦ ᑐᒃᑑᒃ ᒪᕐᕉᒃ ᐱᕐᓕᓕᕐᑎᓗᒋᒃ ᑌᑦᓱᒪᓂ ᓂᕆᔭᑦᓴᒥᒃ ᐱᕐᖃᔭᕐᓂᖏᓐᓇᒥᒃ 
ᐊᐳᑎᖃᓗᐊᕐᑐᕕᓂᐅᒻᒪᑦ. ᓴᓪᓗᓂ, ᐃᓚᐅᔪᖅ ᐊᐅᓚᔨᓚᐅᔪᔪᖅ ᑐᓵᒋᐊᒥᒃ ᐃᓄᒻᒪᕇᑦ ᐅᖄᑎᓪᓗᒋᑦ ᑐᒃᑐᐃᑦ 
ᕿᒪᑦᓯᔪᕕᓂᐅᓂᖓᓂᒃ ᖃᓂᑕᖏᓐᓂᒃ ᖃᒻᒥᐅᖏᑦᑐᖅ ᐊᒥᓲᓂᕐᐸᐅᓂᖓᑕ ᑭᖑᓂᖓᓂ ᐅᑭᐅᒃᑯᑦ ᓱᕈᔪᒃ ᖁᐊᕐᑐᕕᓂᐅᒻᒪᑦ 
ᓄᓇᒥᒃ ᖁᐊᕐᑎᓯᓪᓚᕆᑦᓱᓂ. ᐊᑦᔨᐅᒐᓂ ᑕᒪᑐᒧᖓ, ᐃᓄᒻᒪᕆᒃ ᐅᒥᐅᔭᒥ ᐅᖄᓚᐅᔪᔪᖅ ᑐᒃᑐᐃᑦ ᓂᕆᓇᓱᒍᓐᓇᑐᕕᓂᐅᒋᐊᖏᑦ 
ᓱᕐᕋᑕᐅᓯᒪᖕᖏᑐᒥᒃ ᐊᕙᑎᒥᒃ ᐊᒻᒪᓗ ᐃᓘᓐᓈᒍᑦ ᖃᓄᐃᖕᖏᓯᐊᕐᑐᕕᓂᐅᒋᐊᖏᑦ ᑌᑦᓱᒪᓂᐅᑎᓪᓗᒍ. 

ᐃᓄᒻᒪᕇᑦ ᐃᓚᖏᑦ ᑕᓯᐅᔭᒥ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ ᐅᖃᖃᑦᑕᓚᐅᔪᔪᑦ ᑕᑯᕙᓚᐅᕐᓂᒥᓂᒃ ᐊᒪᕈᕐᓂᒃ 
ᐊᒥᓱᓂᒃ ᑖᒃᑯᓇᓂ ᐊᕐᕌᒍᓂ. 

ᑐᒃᑐᓂᐊᓲᑦ ᐊᒪᕈᐃᑦ ᐆᑦᑑᑎᒋᑦᓱᒋᑦ ᐅᓄᕐᓂᓴᐅᓕᕐᑐᑦ, ᐅᓄᕐᓂᓴᒻᒪᕆᐅᓕᕐᑐᑦ. ᑌᑦᓱᒪᓂ ᐊᑯᓂ ᐊᒪᕈᕐᓯᒋᐊᒥᒃ 
ᐊᐅᓚᔨᑦᔭᖏᑦᑐᖓ. — ᑌᕕᑎ ᓂᕕᐊᕐᓯ 

ᐅᖃᕐᑐᖃᑐᐊᕐᒪᑦ ᐊᒪᕈᖅ ᓚᔪᒥᒃ ᐃᓘᓐᓇᑎᒃ ᐃᕐᓯᓕᖃᑦᑕᓯᒪᔪᑦ, ᑐᓴᕐᑕᐅᓗᐊᖃᑦᑕᓯᒪᒐᓛᖕᖏᒪᑕ ᐊᒪᕈᐃᑦ. 
ᐱᑕᖃᓪᓗᐊᖃᑦᑕᓯᒪᖕᖏᒪᑕ. — ᓭᓚᔅ ᐴᑎ, ᑕᓯᐅᔭᖅ

ᑌᑦᓱᒪᓂ ᐅᖓᓯᑦᑐᐊᓗᓕᐊᕋᓗᐊᕋᑦᑕ ᓄᓇᒧᑦ, ᐊᒪᕈᕐᓯᕙᓚᐅᖕᖏᑐᒍᑦ. ᑎᑭᖃᑦᑕᓕᕐᒪᑕ [ᑐᒃᑐᐃᑦ] ᐊᒥᓱᐊᓘᑦᓱᑎᒃ, 
ᑕᑯᖃᑦᑕᓕᑌᓐᓇᓚᐅᕐᓯᒪᔪᒍᑦ ᐊᒪᕈᕐᓂᒃ. ᖃᐅᔨᒪᑐᐃᓐᓇᐸᓚᐅᕐᑐᒍᑦ ᐱᑕᖃᕆᐊᖏᑦ, ᑕᑯᕙᓚᐅᖕᖏᑐᒍᓪᓘᓃᑦ 
ᑐᒥᖏᓐᓂᒃ. — ᓰᒥᐅᓂ ᐅᖃᐃᑦᑐᖅᖅ, ᐃᓄᒃᔪᐊᒥᐅᖅ 

ᐃᓄᒻᒪᕆᒃ ᐊᑕᐅᓯᖅ ᐅᒥᐅᔭᒥ ᐅᓂᒃᑳᓚᐅᔪᔪᖅ ᑕᑯᔪᐃᑦᑐᒐᓚᐅᓯᒪᒐᓗᐊᕐᓱᓂ ᐊᒪᕈᕐᓂᒃ, ᐊᐅᓚᔨᓂᕐᒥᓂᒃ ᑕᑯᑦᓱᓂ ᐊᑕᐅᓯᕐᒥᒃ 
ᐊᒻᒪᓗ ᐸᒥᐅᖓ ᑕᑭᓂᕐᓴᐹᓗᕕᓂᐅᒋᐊᖓ ᐊᒪᕉᓲᑦ ᐅᓪᓗᒥ ᓴᓂᐊᓂ, ᑕᑭᔫᑦᓴᕋᒥ ᑌᒫ ᓄᓇᒃᑯᑦ ᐅᓂᐊᑦᓴᒪᕆᓕᕐᑕᖓᓂ. 
ᐃᓱᒪᑎᑦᓯᒋᐊᓚᐅᔪᔪᖅ ᐅᐊᕈᑎᖃᑐᐃᓐᓇᕆᐊᖃᓕᕐᓂᖏᓐᓂᒃ ᕿᒻᒥᓴᔭᓂᒃ ᐅᓪᓗᒥ, ᐊᑦᔨᐅᒍᓐᓀᒪᑕ ᑌᑦᓱᒪᓂᒧᑦ. 
ᐅᖃᓚᐅᔪᒻᒥᔪᖅ ᐊᑦᓭᑦ ᐅᓄᕐᓂᖏᑦ ᐃᑭᑦᑑᓯᒪᓂᖓᓂᒃ ᑖᒃᑯᓇᓂ ᐊᕐᕌᒍᓂ. 

ᐅᓄᕐᓂᒥᒍᑦ ᐊᒥᓱᖕᖑᐸᓪᓕᐊᓂᖓᑦ
ᐊᒥᓲᖕᖏᑐᓂᒃ ᐅᖃᕐᑕᐅᔪᖃᓚᐅᔪᔪᖅ ᐆᒪᔪᑦ ᓇᔪᒐᖃᑎᒌᓂᖏᑦ ᑲᒪᒍᑎᓂᒃ ᐊᑦᑐᐊᓂᓕᒃ ᑐᒃᑐᐃᑦ ᐅᓄᕐᓯᕙᓪᓕᐊᓂᖓᓄᑦ. 
ᓂᖀᑦ ᐱᑦᔪᑎᒋᑦᓱᒋᑦ, ᐃᓄᒻᒪᕇᑦ ᑲᖏᕐᓱᐊᓗᒃᔪᐊᒥ ᐅᖃᓚᐅᔪᔪᖅ 1970s ᓄᖑᓕᕐᑎᓗᒋᑦ, ᑐᒃᑐᐃᑦ ᑲᖏᕙᓯᓐᓂᓴᒧᑦ 
ᓄᓇᒨᕐᓯᒪᓚᐅᔪᓂᖓᓂᒃ ᑲᖏᕐᓱᓗᒃᔪᐊᑉ ᒥᑦᓵᓂ ᓂᕿᑦᓭᕈᑎᓐᓂᕋᒥᒃ. ᐃᓚᐅᔪᐃᑦ ᐊᒥᓱᒐᓓᑦ ᐅᖃᓚᐅᔪᔪᑦ ᑐᒃᑐᐃᑦ 
ᓄᖒᑦᓯᓲᖑᓂᖓᓂᒃ ᓂᕿᒥᓂᒃ ᓇᐅᒥ ᓄᓇᒥ, ᕿᒪᑦᓱᒍᓗ ᐊᕐᕌᒍᓂ ᐊᒥᓱᓂ ᑌᒪ ᐅᑎᓲᖑᓂᖓᓂᒃ ᐱᕈᕆᐊᓪᓚᓯᒪᓕᕐᒪᑦ.

ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᖃᓄᖅ ᑐᒃᑐᐃᑦ ᐅᓄᕐᓯᒪᑕ, ᐊᒪᕈᐃᑦ ᐅᓄᕐᓯᓲᑦ. ᑭᓯᐊᓂ, ᐃᓚᐅᔪᖅ ᐊᑕᐅᓯᐊᐱᒃ, ᐃᓄᒻᒪᕆᒃ, 
ᐅᖃᕐᑐᑑᓚᐅᔪᔪᖅ ᑌᓪᓚᕆᑦᓱᒍ ᐊᒪᕈᐃᑦ ᐅᓄᕐᓯᓲᑦ ᑐᒃᑐᐃᑦ ᐊᒥᓲᓕᕐᐸᓕᐊᓂᖓᓂ, ᐅᖃᕐᓱᓂ ᐊᒪᕈᐃᑦ ᐊᒥᓲᓯᒪᓂᖓᓂᒃ 
ᑐᒃᑐᐃᑦ ᐊᒥᓱᖕᖑᐸᓪᓕᐊᓕᕐᒪᑕ ᐊᒻᒪᓗ ᐅᓄᕐᓂᐸᐅᓂᖏᓐᓂ.

ᐊᕐᕌᒍᖏᓐᓂ 1970 ᐊᒻᒪᓗ 1980 ᐊᒥᓱᐊᓘᓚᐅᕐᓯᒪᔪᑦ ᐊᒪᕈᐃᑦ ᐊᒻᒪᓗ ᐊᖑᑎᑕᖃᓚᐅᕐᓯᒪᔪᖅ ᐊᒪᕈᕐᓂᒃ 
ᐃᑉᐱᒍᓱᒐᓱᐊᕐᑐᒥᒃ. ᐊᑎᖓ ᒑᐱ ᒣ, ᐅᖃᓚᐅᕐᓯᒪᔪᖅ ᐊᒪᕈᖃᓗᐊᕐᑐᐊᓘᓕᕆᐊᖓ....ᑌᑦᓱᒪᓂ ᑕᒐ 
ᐊᒪᕈᓕᔪᐋᓗᓯᒪᔪᖅ ᐅᓪᓗᒥ ᐃᑭᓐᓂᓴᐅᓕᕐᑐᑦ. ᐃᖏᕐᕋᓱᑕ ᓛᐸᑐᐊᒧᑦ ᓯᑭᑑᒃᑐᑦ ᑕᑯᖃᑦᑕᓯᒪᔪᒍᑦ ᑐᒃᑐᓂᒃ 
ᑐᖁᖓᔪᓂᒃ ᑐᖁᑕᕕᓂᕐᓂᒃ ᐊᒪᕈᕐᓄᑦ, (ᐊᑯᓐᓂᖓᓂ ᑲᖏᕐᓱᐊᓗᒃᔪᐊᑉ ᓛᐸᑐᐊᓪᓗ) ᐃᑉᐱᒍᓱᓕᓚᐅᕐᓯᒪᔪᒍᑦ 
ᐊᒪᕈᓕᐸᐅᔮᓘᒋᐊᖓ. - ᓘᑲᓯ ᐃᑦᑐᖅ, ᑲᖏᕐᓱᐊᓗᒃᔪᐊᖅ 

ᐃᓄᒻᒪᕆᒃ ᐊᑕᐅᓯᖅ ᑲᖏᕐᓱᐊᓗᒃᔪᐊᒥ ᐅᖃᓚᐅᔪᒻᒥᔪᖅ ᑕᑯᓯᒪᓂᕐᒥᓂᒃ ᑐᒃᑐᓂᒃ ᐅᓚᐱᑕᐅᑎᓪᓗᒋᑦ ᐊᑦᓴᓄᑦ ᐊᒻᒪᓗ 
ᓇᕐᑐᕋᓕᓐᓄᑦ, ᐊᒪᕈᕐᓄᓘᒐᓗᐊᖅ.  

ᐅᓄᕐᓂᐸᐅᓕᕋᒥᒃ
ᑐᒃᑐᕙᓐᓂᖏᑦ ᐊᒪᕈᐃᑦ, ᐊᑭᒪᔪᑦᑎᖃᕐᓂᖏᑦ ᐅᒥᖕᒪᓂᒃ, ᐊᓯᖏᓪᓗ ᐊᓯᑦᔨᓯᒪᔪᑦ ᓱᕐᕃᓱᑎᒃ ᐱᕈᕐᑐᓂᒃ ᓯᕗᓪᓕᒥ ᐆᒪᔪᑦ 
ᓇᔪᒐᖃᑎᒌᓂᖏᑦ ᑲᒪᒍᑎᓂᒃ ᐅᖄᒍᑕᐅᓚᐅᔪᔪᑦ ᐃᓚᐅᔪᓄᑦ ᐊᑦᑐᐊᑎᓪᓗᒋᑦ ᑐᒃᑐᐃᑦ ᐊᒥᓲᓂᕐᐸᐅᓂᖓᓄᑦ. ᐃᓚᐅᔪᑦ 
ᐃᓚᖏᑦ ᓄᓇᓕᓐᓂ ᐃᓘᓐᓇᖏᓐᓂ ᐅᖄᓚᐅᔪᔪᑦ ᐊᒪᕈᐃᑦ ᐊᒥᓲᓯᒪᓂᖓᓂᒃ ᑐᒃᑐᐃᑦ ᐊᒥᓲᕉᑕᕆᓂᖏᓐᓂ, ᑕᒪᓐᓇᓗ 
ᒪᓕᑐᐃᓐᓇᐳᖅ ᑐᒃᑐᐃᑦ ᐊᒥᓱᖕᖑᐸᓪᓕᐊᓂᖓᓂᒃ ᓂᕿᒋᔭᐅᒻᒪᑕ ᐊᒪᕈᕐᓄᑦ. ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥᐅᖅ 
ᐅᖄᓚᐅᔪᔪᖅ ᖃᓄᖅ ᓈᓚᐅᑎᓖᑦ ᖁᖏᓯᕈᑏᑦ, ᑕᑯᑦᓴᐅᒍᑎᐅᒪᑕ ᑕᐅᑦᑐᖏᑦ, ᐱᓕᐅᒥᑎᑦᓯᒍᓐᓇᒪᖔᑕ ᑐᒃᑑᑉ ᐊᒪᕈᕐᒧᑦ 
ᐱᔭᐅᑐᐃᓐᓇᕆᐊᖃᕐᓂᖓᓂᒃ. ᐊᒥᓲᖕᖏᑐᑦ ᐃᓚᐅᔪᑦ ᑲᖏᕐᓱᐊᓗᒃᔪᐊᒥ, ᓴᓪᓗᓂ, ᐊᒻᒪᓗ ᑕᓯᐅᔭᒥ ᐅᖃᓚᐅᔪᒻᒥᔪᑦ ᐊᑦᓭᑦ 
ᓇᕐᑐᕋᓖᓪᓗ ᓄᕐᕋᓂᒃ ᑐᒃᑐᓂᐊᓲᖑᒋᐊᖏᑦ. ᐆᑦᑑᑎᒋᓗᒍ, ᐃᓅᓱᓐᓂᓴᖅ ᐃᓚᐅᔪᖅ ᑕᓯᐅᔭᒥ ᐅᖃᓚᐅᔪᔪᖅ ᑕᑯᓐᓇᓯᒪᓂᕐᒥᓂᒃ 
ᐊᑦᓴᒥᒃ ᐃᔨᕐᓯᒪᑎᓪᓗᒍ ᖁᕐᓗᑑᑉ ᓴᓂᐊᓂ ᑐᒃᑐᓂᐊᕐᓱᓂ. ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ ᐃᑉᐱᒋᔭᖃᓚᐅᔪᔪᖅ ᐊᑦᓭᑦ 
ᐅᓄᕐᓯᕙᓪᓕᐊᒋᐊᖏᑦ ᑖᕙᓂ, ᐊᒻᒪᓗ ᐃᓚᐅᔪᐃᑦ ᓴᓪᓗᓂ ᐅᖄᓚᐅᔪᒻᒥᓱᑎᒃ ᐊᑦᓭᑦ ᐅᓄᕐᓯᕙᓪᓕᐊᒋᐊᖏᑦ, ᑕᒪᓐᓇᓗ 
ᓄᑖᖑᕗᖅ ᐱᒋᐊᕐᓯᒪᑦᓱᓂ ᓯᓚ ᓂᕈᒥᑦᓯᐸᓪᓕᐊᓕᕐᒪᑦ. 

1960s ᓄᖑᓕᕐᑎᓗᒋᑦ, ᐅᒥᖕᒣᑦ ᑎᑭᐅᑦᔭᐅᓚᐅᕐᓯᒪᔪᑦ ᑰᔾᔪᐊᒧᑦ ᓄᓇᕗᑦᒥᒃ ᖃᐅᔨᓴᕐᕕᒥ ᐱᕈᕐᓴᔭᐅᓯᑦᓱᑎᒃ, ᐊᒻᒪᓗ 
ᐊᒥᓱᖕᖑᕆᐊᕐᒪᑕ ᐊᓂᑎᑕᐅᓯᒪᑦᓱᑎᒃ ᐊᐅᓚᓯᑦᓱᑎᓪᓗ ᓇᒧᑐᐃᓐᓇᖅ ᓄᓇᕕᒻᒥ, ᑕᓯᐅᔭᕐᔪᐊᑉ ᓯᓂᖓ ᐃᓚᐅᑎᓪᓗᒍ.7 
ᐃᓚᐅᔪᑦ ᐅᒥᐅᔭᒥ ᐊᒻᒪᓗ ᐃᓄᒃᔪᐊᒥ ᐊᖏᖃᑎᒌᓚᐅᔪᔪᑦ ᐅᒥᖕᒣᑦ ᐊᒥᓱᖕᖑᐸᓪᓕᐊᓯᒪᑎᓪᓗᒋᑦ ᖃᓂᒋᔭᖏᓐᓂ 1980-ᐅᑉ 
ᐊᕐᕌᒍᖏᓐᓂ. ᐃᓚᐅᔪᑦ ᐅᖄᓚᐅᔪᔪᑦ ᐅᒥᖕᒣᑦ ᓄᓇᒥᒃ ᓇᔪᕐᑕᒥᓂᒃ ᒥᓐᓂᓲᖑᓂᖓᓂᒃ, ᐊᒻᒪᓗ ᑐᒃᑐᐃᑦ ᐱᐅᑦᓴᖏᓐᓂᖓᓂᒃ 
ᐅᕝᕙᓘᓐᓃᑦ ᐃᕐᓯᓂᖓᓂᒃ ᐅᒥᖕᒪᓂᒃ ᐊᒻᒪᓗ ᐁᑦᑌᓕᓲᖑᓂᖏᓐᓂᒃ ᐅᒥᖕᒣᑦ ᓇᔪᕐᑕᖏᓐᓄᑦ, ᐅᕝᕙᓗᓘᓐᓃᑦ 
ᓇᔪᓚᐅᕐᓯᒪᑐᐃᓐᓇᑕᖏᓐᓄᑦ. ᐆᑦᑑᑎᒋᓗᒍ, ᐃᓚᐅᔪᑦ ᐅᒥᐅᔭᒥ ᓇᓗᓀᕐᓯᓚᐅᔪᔪᑦ ᓄᓇᓂᒃ ᐊᑐᕐᑕᐅᓲᕕᓂᕐᓂᒃ ᑐᒃᑐᓄᑦ 
ᐊᒥᓲᓂᕐᐸᐅᓂᖏᓐᓂ, ᑭᓯᐊᓂ ᐅᒥᖕᒪᖃᓕᕋᒥᒃ ᑐᒃᑐᓄᑦ ᐊᑐᕐᑕᐅᓲᖑᒍᓐᓀᑐᓂᒃ (ᑕᑯᓗᒋᑦ ᐃᓂᖏᑦ ᓯᓈᓂ ᐊᑯᓐᓂᒥ 
ᐅᒥᐅᔭᒧᑦ ᐊᒻᒪᓗ ᐃᓄᒃᔪᐊᒧᑦ ᓄᓇᖕᖑᐊᒥ 5-ᒥ ᐊᒻᒪᓗ ᓄᓇᖕᖑᐊᒥ 6-ᒥ). ᐃᓄᒃᔪᐊᒥ ᐃᓚᐅᔪᑦ ᓄᓇᖕᖑᐊᒧᑦ ᐊᓪᓚᓚᐅᔪᔪᑦ 
ᐅᒥᖕᒪᖃᓲᒥᒃ ᓄᓇᒥᒃ ᓄᓇᓕᐅᑉ ᑲᖏᐊᓂᐊᐱᒃ, ᐅᖃᕐᓱᑎᒃ ᓯᕗᓪᓕᐹᓂᒃ ᐅᒥᖕᒪᓂᒃ ᑕᑯᖃᑦᑕᓯᓚᐅᔪᓂᕐᒥᓂᒃ 1980-ᓂ. 
ᐃᓚᐅᔫᒃ ᒪᕐᕉᒃ ᐃᓱᒪᓚᐅᔪᔫᒃ ᐅᒥᖕᒣᑦ ᑎᐹᕿᓂᖓ ᐃᓚᐅᑐᐃᓐᓇᕆᐊᖃᕐᓂᖓᓂᒃ ᑐᒃᑐᐃᑦ ᑌᑯᖓ ᐁᑦᑌᓕᓂᖓᓄᑦ. 
ᐃᓚᐅᔪᑦ ᐅᒥᐅᔭᒥ, ᐃᓄᒃᔪᐊᒥ ᐊᒻᒪᓗ ᑕᓯᐅᔭᒥ ᐅᖄᓚᐅᔪᒻᒥᔪᑦ ᐅᒥᖕᒣᑦ ᓂᕆᓲᖑᓂᖓᓂᒃ ᑐᒃᑐᐃᑦ ᓂᕿᒋᒻᒥᔭᖏᓐᓂᒃ, 
ᒥᑭᓪᓕᑎᕆᑦᓱᑎᒃ ᓂᕆᔭᑦᓴᓂᒃ ᑐᒃᑐᐃᑦ ᐱᒐᔭᕐᑕᖏᓐᓂᒃ. ᐃᑉᐱᒋᔭᐅᓚᐅᔪᒻᒥᔪᖅ ᐃᓚᖓᓂ ᑐᒃᑐᐃᑦ ᐅᒥᖕᒣᓗ 
ᐹᒍᓐᓇᕆᐊᖏᑦ, ᐊᒻᒪᓗ ᑐᒃᑐᐃᑦ ᐋᓐᓂᑕᐅᒍᓐᓇᕆᐊᖏᑦ. ᐃᓄᒃᔪᐊᒥ, ᐃᓅᓱᓐᓂᓴᖅ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓕᒃ 
ᐃᓚᐅᔫᒃ ᐅᖃᓚᐅᔪᔫᒃ ᐅᒥᖕᒣᑦ ᓱᕐᕃᖃᑦᑕᓕᕐᓂᖓᓂᒃ ᑐᒃᑐᐃᑦ ᓇᐅᒃᑰᓂᖏᓐᓂᒃ ᐊᐅᓚᓕᕋᒥᒃ. ᓄᓇᕙᓯᒃᑰᓂᕐᓴᐅᓲᖑᓕᕐᑐᑦ, 
ᓯᓈᒍᑦ ᐊᕐᖁᑎᖃᖃᑦᑕᕈᓐᓀᓱᑎᒃ. ᐃᓄᒻᒪᕆᒃ ᐊᑕᐅᓯᖅ ᑕᓯᐅᔭᒥ ᐅᖃᓚᐅᔪᒻᒥᔪᖅ ᑕᑯᓯᒪᓂᕐᒥᓂᒃ ᑲᒪᒋᐅᑎᔫᓐᓂᒃ ᐅᒥᖕᒪᓗ 
ᑐᒃᑐᓗ ᕿᖓᕐᒥᓄᑦ ᐊᑦᑑᔭᐅᑎᑎᓪᓗᒋᒃ: ᐊᓯᖏᓐᓂᒃ ᐱᐅᔪᒧᐊᓕᖓᔪᓂᒃ ᑲᒪᒋᐅᑎᒍᑎᓂᒃ ᐅᖃᕐᑕᐅᔪᖃᓚᐅᔪᖕᖏᑐᖅ 
ᐊᓯᓕᒫᖏᓐᓄᑦ ᐃᓚᐅᔪᓄᑦ. 

ᐅᒥᒻᒣᑦ ᐱᓀᓗᑕᐅᓗᐊᖕᖑᐊᑐᐃᓐᓇᕆᐊᓖᑦ ᐱᑦᔪᑎᒋᑦᓱᒍ ᑐᒃᑐᐃᑦ ᐅᒥᒻᒪᓂᒃ ᓴᓂᓪᓕᖃᕈᒪᓲᖑᖕᖏᒪᑕ 
ᐊᒻᒪᓗ ᐅᒥᒻᒣᑦ ᑐᒃᑐᐃᑦ ᓂᕿᖏᓐᓂᒃ ᓂᕆᒻᒥᓱᑎᒃ ᐅᒥᒻᒣᑦ ᑕᒫᖕᖓᒥᐅᔭᑐᖃᐅᖕᖏᓚᕆᑦᑐᑦ. ᑌᒣᒻᒪᑦ 
ᓂᕿᑦᓴᒥᓂᒃ ᒥᓐᓂᒍᓚᐅᑎᓲᑦ. ᓇᓃᒐᓗᐊᕐᒪᑕᓗ ᐊᒪᕈᐃᑦ ᐅᒥᒻᒣᓗ ᐁᓲᑦ ᑐᒃᑐᐃᑦ ᓴᓂᐊᓄᑦ, ᑐᒃᑐᐃᑦ ᕿᒪᑦᓯᓲᑦ. 
— ᐃᓄᒃᔪᐊᒥᐅᖅ ᐃᓚᐅᔪᖅ

ᐅᒥᒻᒪᖃᓚᐅᕐᓯᒪᒻᒪᑦ ᖃᕐᙯᑦ ᖄᖏᓐᓂ, ᐊᒻᒪᓗ ᑐᑦᑐᐃᑦ ᐅᐯᓚᐅᕐᓯᒪᑦᓱᑎᒃ ᐅᒥᒻᒪᓂᒃ. ᑕᑯᒐᒥᒃ ᐅᒥᒻᒪᓂᒃ 
ᕿᒪᑦᓯᓚᐅᕐᓯᒪᔪᑦ. — ᑕᓯᐅᔭᕐᒥᐅᖅ, ᐃᓚᐅᔪᖅ 

ᐅᒥᐅᔭᒥ, ᐃᓚᐅᔪᑦ ᐅᖄᓚᐅᔪᔪᑦ ᐅᒥᖕᒣᑦ ᓅᑦᑕᖏᓐᓂᖓᓂᒃ ᑐᒃᑐᑎᑐᑦ. ᓅᓲᖑᖕᖏᑐᑦ ᐅᒥᐅᔭᐅᑉ ᓴᓂᐊᓂᒃ ᐅᒥᐅᔭᐅᓪᓗ 
ᓯᕿᓂᐊᓂᒃ ᐊᕐᕌᒍᓕᒫᖅ ᓄᕐᓕᐅᓲᖑᑦᓱᑎᓪᓗ ᐅᒥᖕᒣᑦ ᐱᕈᕐᓂᐅᕋᑕᖕᖏᑐᑦ ᑕᑯᔭᐅᓲᖑᒻᒪᑕ. ᐅᖃᕐᑕᐅᑫᓐᓇᑐᖅ 
ᐃᓚᖓᓂ 5.2-ᒥ ᓄᕐᕋᓕᐅᕐᓂᐅᑉ ᒥᑦᓵᓄᑦ, ᐃᓄᒻᒪᕆᒃ ᓴᓪᓗᓂ ᐅᖄᓚᐅᔪᔪᖅ ᑐᒃᑐᐊᕈᐃᑦ ᑐᒃᑐᐃᓗ ᓯᐊᖃᑎᒌᓲᖑᒋᐊᖏᑦ 

7	 1967-ᒥ, 15 ᐅᒥᖕᒣᑦ ᑎᒍᔭᐅᓯᒪᔪᑦ Ellesmere Island ᕿᑭᕐᑕᖓᓂᒃ ᑎᑭᐅᑦᔭᐅᓱᑎᓪᓗ ᐆᑦᑐᕋᐅᑎᒧᑦ ᐱᕈᕐᓭᕕᒻᒧᑦ ᑰᔾᔪᐊᑉ ᓴᓂᐊᓂ, 
ᐅᒃᑯᐊᓚᐅᕐᓯᒪᔪᒧᑦ 1983-ᒥ (Nault et al. 1993). ᐊᑯᓐᓂᒥ 1973-ᒧᑦ ᐊᒻᒪᓗ 1978-ᒧᑦ, 42 ᐅᒥᖕᒣᑦ ᐊᓂᑎᑕᐅᖃᑦᑕᓯᒪᔪᑦ ᖃᓂᑦᑐᒥ ᑰᔾᔪᐊᒧᑦ 
ᐊᒻᒪᓗ ᑕᓯᐅᔭᒧᑦ (Hénaff and Crête 2011). ᑐᓴᕐᓱᒍ ᐊᓯᐊᓂᒃ, 1983 ᑎᑭᐅᑎᑦᓱᒍ, 54 ᐅᒥᖕᒣᑦ ᐊᓂᑎᑕᐅᓯᒪᔪᑦ (Nault et al. 1993). 

ᖃᓄᐃᒋᐅᑎᒐᑎᒃ, ᓄᓕᐅᓐᓇᓯᒻᒪᑦ ᑭᓯᐊᓂ ᐱᐅᒋᐅᑎᒐᑎᒃ, ᑕᒪᓐᓇ ᓇᓗᓀᕐᓯᑎᓪᓗᒍ ᑐᒃᑐᐃᑦ(Reindeer) ᓵᓚᖃᕋᓱᓐᓂᖏᑦ 
ᐱᒻᒪᕆᐊᓘᖕᖏᒋᐊᖓ ᑐᒃᑐᓄᑦ.  

ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᐊᓯᑦᔨᕈᑎᓂᒃ ᐱᕈᕐᑐᓄᑦ ᑐᒃᑐᓂᒃ ᐆᒪᑦᓯᔪᓄᑦ. ᐃᓚᐅᔪᑦ ᐅᒥᐅᔭᒥ, ᐃᓄᒃᔪᐊᒥ ᐊᒻᒪᓗ 
ᑕᓯᐅᔭᒥ ᐅᖄᓚᐅᔪᔪᑦ ᐅᒥᖕᒣᑦ ᓂᕆᓲᖑᒋᐊᖏᑦ ᐱᕈᕐᑐᓂᒃ ᑐᒃᑐᐃᑦ ᓂᕆᓲᖏᓐᓂᒃ, ᐊᒻᒪᓗ ᑌᒫᒃ ᓄᖑᑎᕆᓲᖑᒋᐊᖏᑦ 
ᑐᒃᑐᐃᑦ ᓂᕆᒐᔭᕐᑕᖏᓐᓂᒃ. ᐃᓚᐅᔪᑦ ᐅᒥᐅᔭᒥ ᐅᖄᓚᐅᔪᔪᑦ ᐱᕈᕐᓯᒪᔪᐹᓘᓕᕐᓂᖏᓐᓂᒃ ᐱᕈᕐᑐᐃᑦ ᐊᒻᒪᓗ ᐅᕐᐲᑦ, ᑕᒪᓐᓇᓗ 
ᐅᖄᔭᐅᓂᕐᓴᐅᓚᖓᑦᓱᓂ ᐊᑦᑐᐊᑎᓪᓗᒍ ᐊᒥᓲᓂᕐᐸᐅᓯᒪᓂᖓᑕ ᑐᖔᓄᑦ. ᑲᖏᕐᓱᐊᓗᒃᔪᐊᒥ, ᐃᓄᒻᒪᕆᒃ ᑕᑯᓯᒪᓂᕋᓚᐅᔪᔪᖅ 
ᑐᒃᑐᐃᑦ ᑎᖓᐅᔭᕐᑐᓲᖏᑦᑕ ᐱᑕᖃᕐᓂᓴᐅᓕᕐᓂᖓᓂᒃ ᐱᒋᐊᕐᓱᒍ 1980-ᓂ ᐆᑦᑐᕋᐅᑎᒋᑦᓱᒋᑦ ᓯᕗᓂᐊᓄᑦ, ᐊᒥᓲᖕᖏᑐᑦ 
ᐃᓚᐅᔪᑦ ᐃᓄᒃᔪᐊᒥ ᑕᓯᐅᔭᒥᓗ ᐅᖃᕐᑎᓗᒋᑦ ᑐᒃᑐᐃᑦ ᓴᓪᓘᓂᕐᓴᐅᓯᒪᓂᖓᓂᒃ ᐅᓄᕐᓂᐸᐅᓂᕐᒥᓂ ᓄᖒᑦᓯᓯᒪᓂᑯᒥᓄᑦ 
ᓂᕿᒥᓂᒃ. ᑕᓯᐅᔭᒥ, ᐃᓅᓱᓐᓂᓴᖅ ᐃᓚᐅᔪᖅ ᐃᑉᐱᒍᓱᓚᐅᔪᔪᖅ ᐅᐱᕐᖔᑯᑦ ᓴᓗᐊᖓᓂᕐᓴᐅᕙᓕᕆᐊᖓ, ᑕᒪᓐᓇᓗ 
ᓱᕐᕃᖃᑦᑕᕆᐊᖓ ᓂᕆᔭᑦᓴᓂᒃ ᑐᒃᑐᐃᑦ ᐱᒋᐊᓕᖏᓐᓂᒃ. ᑲᖏᕐᓱᐊᓗᒃᔪᐊᒥ, ᐃᓄᒻᒪᕆᒃ ᐅᖄᓚᐅᔪᔪᖅ ᖃᓄᖅ ᐊᕐᕌᒍᐃᑦ 
ᖁᓕᐅᓈᕐᑎᓗᒋᑦ ᐊᒥᓱᒐᓓᑦ ᓈᒐᓱᐊᕐᓂᖏᓐᓂ, ᓱᕈᔪᖃᕐᓂᓴᐅᕙᓐᓂᖓᓂᒃ ᓯᑯᖕᖑᓲᒥᒃ. ᑕᒪᓐᓇ ᐱᔭᕐᓃᑑᑎᑦᓯᕗᖅ ᑐᒃᑐᐃᑦ 
ᓂᕆᓇᓱᓐᓂᖓᓂᒃ, ᑯᑭᖏᓐᓄᓗ ᐱᐅᒐᓂ. ᐃᓚᐅᔪᑦ ᐃᓚᖏᑦ ᓴᓪᓗᓂ ᐅᖄᓚᐅᔪᒻᒥᔪᑦ ᖁᐊᓚᖓᔪᒥᒃ ᓱᕈᔪᓲᖑᒋᐊᖓ 
ᐅᑭᐅᕋᑖᕐᑎᓗᒍ ᑌᒣᒍᓪᓕᐅᓂᕐᓴᐅᓕᕆᐊᖓᓗ 1980 ᐊᒻᒪᓗ 1990-ᐅᑉ ᐊᕐᕌᒍᖏᓐᓂᒃ ᐱᒋᐊᕐᓱᒍ, ᑌᒣᒻᒪᓗ ᑕᒪᓐᓇ 
ᑕᑯᔭᐅᒍᐊᕐᓂᓴᐅᕗᖅ ᐅᓄᕐᓂᐸᐅᕕᖓᓂ ᐊᒻᒪᓗ ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ ᐆᑦᑑᑎᒋᓗᒍ ᑌᑦᓱᒪᓂᒧᑦ. 
ᐊᓯᖏᑦ ᐅᖃᓚᐅᔪᔪᑦ ᑕᒪᑐᒪ ᐱᓀᓗᑕᐅᓲᑐᖃᐅᓂᖓᓂᒃ ᐅᕝᕙᓗᓘᓐᓃᑦ ᖃᐅᔨᒪᖕᖏᓂᕋᓚᐅᕐᒪᑕ ᑕᒪᑐᒥᖓ. 

ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ
ᑌᒫᑦᓭᓈᕙᓪᓗᑐᑦ ᐱᐅᓯᐅᓯᒪᔪᑦ ᐅᖄᔭᐅᖃᑦᑕᑐᕐᑎᑐᑦ ᐃᓚᐅᔪᓄᑦ ᐊᑦᑐᐊᑎᓪᓗᒋᑦ ᑐᒃᑐᐃᑦ ᐅᓄᕐᓂᐸᐅᓯᒪᓂᖓᓄᑦ 
ᐅᖄᔭᐅᓚᐅᔪᒻᒥᔪᑦ ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ ᒥᑦᓵᓄᑦ. ᐊᓯᑦᔨᓯᒪᔪᑦ ᐱᕈᕐᑐᑎᒍᑦ ᐱᑦᔪᑎᓖᑦ 
ᓂᕈᒥᑦᓯᕙᓪᓕᐊᔪᒥᒃ ᓯᓚᒥᒃ ᐅᖄᔭᐅᓚᐅᔪᔪᑦ ᐱᒋᐊᕐᑎᓯᓯᒪᓂᕋᕐᑕᐅᓱᑎᒃ ᐊᒥᓱᐃᓕᖓᔪᓂᒃ ᐊᒻᒪᓗ ᐃᓚᖓᓂ ᓈᒻᒪᖏᑦᑐᓂᒃ 
ᓱᕐᕃᒍᑎᓂᒃ ᑐᒃᑐᐃᑦ ᓂᕿᖏᓐᓂᒃ ᐊᒻᒪᓗ ᓄᓇᒥᒃ ᐊᑐᕐᓂᖏᓐᓂᒃ ᐊᕐᕌᒍᓂ ᖃᒻᒥᑯᑦ ᐊᓂᒍᕐᑐᓂ. ᐅᖃᕐᑕᐅᓯᒪᒻᒥᑎᓪᓗᒍ 
ᐊᕐᕌᒍᓄᑦ ᑐᒃᑐᐃᑦ ᐅᓄᕐᓂᐸᐅᕕᖏᓐᓄᑦ, ᑕᑯᓯᒪᔪᖃᓚᐅᔪᒻᒥᔪᖅ ᐅᓄᕐᓯᕙᓪᓕᐊᔪᑦ ᐱᕈᕐᑐᐃᑦ ᐱᕈᕐᓂᖓᓂᒃ ᐊᑯᓂᐅᓂᕐᓴᖅ 
ᐱᕈᕐᓴᕕᖃᓕᕐᒪᑦ ᑲᖏᕐᓱᐊᓗᒃᔪᐊᒥ ᐊᒻᒪᓗ ᐃᓄᒃᔪᐊᒥ, ᑭᓯᐊᓂ ᐊᓯᑦᔨᓯᒪᓂᕐᐹᑦ ᐅᖃᕐᑕᐅᓚᐅᔪᔪᑦ ᐃᓚᐅᔪᓄᑦ ᐅᒥᐅᔭᒥ:

ᓄᓇ ᒪᓂᕋᑐᐃᓐᓇᐅᕙᓚᐅᕐᑐᖅ, (ᑭᓯᐊᓂ) ᑕᒐᑕᒐ ᐅᕐᐱᑐᐃᓐᓇᐅᓕᕐᑐᖅ. ᑕᒐᑕᒑᓪᓛᑦ ᑕᑭᔪᕐᓛᓘᓕᕐᑐᑦ 
ᓱᓇᖃᕐᐸᓚᐅᑦᔭᒐᓂ. ᑭᓯᐊᓂ ᑌᒣᓕᖓᓕᕇᕐᑐᑦ, ᑕᑭᓂᖃᕐᓱᑎᒃ ᐊᕙᑎᓂᒃ ᕿᔪᓐᓂᒃ…ᐊᓪᓛᑦ ᐅᕐᐲᑦ 
ᑕᑭᓂᕐᓴᐅᓕᕐᑐᑦ ᐅᒥᒻᒪᓂᑦ…ᕿᑎᖓᓃᓪᓗᐊᑐᕈ ᐱᕈᕐᑐᐊᓗᐃᑦ. ᐅᕐᐲᑦ ᐱᕈᕐᑐᐊᓗᐃᑦ, ᐊᔪᕐᓇᐸᑦᑐᖅ ᐃᓚᖓᓂ - 
ᕿᒥᕐᕈᕈᓐᓇᓯᓚᐅᕐᓯᒪᑦᔭᖏᑦᑐᒍᓗᓐᓃᑦ ᓱᓪᓚᕆᒻᒪᖔᑕ. ᕿᑎᖓᓃᑦᓯᐊᕋᑦᑕ. — ᔭᔭᒥᐊ (ᐃᐊᑎ) ᖁᒫᓗᒃ, ᐅᒥᐅᔭᖅ 

ᑕᑭᓂᕐᓭᑦ ᓄᑖᑦ ᐱᕈᕐᓯᒪᓂᖏᑦ ᐅᕐᐲᑦ ᐊᓯᖏᓪᓗ ᐅᕐᐲᑦ ᐅᖄᔭᐅᓚᐅᔪᔪᑦ ᓱᕐᕃᓂᕋᕐᑕᐅᓱᑎᒃ ᑐᒃᑐᐃᑦ ᐊᐅᓚᓂᖓᓂᒃ 
ᓄᓇᐅᑉ ᖄᖓᓂ, ᑭᓯᐊᓂ ᐊᓯᑦᔨᕈᑕᐅᔪᑦ ᓱᑲᑦᑑᓴᕐᒪᑕ ᑌᒫᒃ ᐃᓚᐅᔪᑦ ᐅᖃᓚᐅᔪᔪᑦ ᓱᓕ ᑕᑯᑦᓯᐊᕋᑕᖕᖏᓂᕐᒥᓂᒃ ᖃᓄᑎᒋᒃ 
ᓱᕐᕃᒪᖔᑕ ᑐᒃᑐᓂᒃ ᐅᕝᕙᓗᓘᓐᓃᑦ ᓇᒻᒥᓂᖅ ᓄᓇᒥᒃ ᐊᑐᕐᓂᒥᓂᒃ. ᐃᓄᒃᔪᐊᒥ ᐃᓄᒻᒪᕆᒃ ᐅᖄᓚᐅᔪᔪᖅ ᓂᕐᓇᐃᑦ 
ᐱᕈᐊᓚᓂᕐᓴᐅᓕᕆᐊᖏᑦ, ᐊᒻᒪᓗ ᑕᓯᐅᔭᒥ ᐃᓄᒻᒪᕆᒃ ᐅᖃᓚᐅᔪᑦᓱᓂ 2019-ᒥ ᐊᑯᓂᐊᓗᒃ ᐱᕈᕐᓇᓵᓚᐅᔪᒋᐊᖓ ᐊᒻᒪᓗ 
ᐸᐅᕐᖓᓕᒻᒪᕆᐅᓚᐅᔪᒋᐊᖓ, ᐊᐳᑎᓕᐹᓗᓐᓂᒪᑦ ᓱᕈᔪᖃᑦᑕᓱᓂᓗ, ᑕᒪᓐᓇ ᐱᕙᓪᓕᓇᕐᑑᑎᓪᓗᒍ ᑐᒃᑐᓄᑦ. ᑖᓐᓇ ᐊᕐᓇᖅ 
ᐃᑉᐱᒍᓱᓚᐅᔪᔪᖅ ᑕᓯᐅᔭᕐᒥᐅᑦ ᑌᒣᒻᒪᑦ ᑎᑭᓭᒍᓐᓇᓚᐅᔪᓂᖓᓂᒃ ᐊᒥᒐᖕᖏᓂᕐᓴᓂᒃ ᑐᒃᑐᕕᓂᕐᓂᒃ ᐆᒪᔪᕐᓂᐊᑎᓂᒃ 
ᓴᐳᒻᒥᔨᒃᑯᑎᒍᑦ, ᐆᑦᑑᑎᖃᕐᓱᓂ ᐊᕐᕌᒍᓂ ᓯᕗᓪᓕᓂ ᑐᒃᑐᕕᓃᑦ ᑎᑭᓵᖑᑐᐃᓐᓇᒨᖃᑦᑕᓚᐅᔪᓂᖓᓂᒃ ᑕᓯᐅᔭᕐᔪᐊᒥᐅᑦ 
ᓄᓇᓕᖏᓐᓂᒃ. ᓯᓚᐅᑉ ᐊᓯᑦᔨᓂᖓ ᓯᕕᑦᑐᕈᑕᐅᒐᓗᐊᕐᑎᓗᒍ ᐱᕈᕐᓴᕕᑦᓴᐅᑉ ᐊᑯᓂᕆᓂᖓᓄᑦ, ᓱᕈᔪᑦᓯᐊᕙᖕᖏᓂᖓ 
ᐅᐱᕐᖔᑯᑦ ᐃᑉᐱᒋᔭᐅᓚᐅᔪᔪᖅ ᑕᓯᐅᔭᒥ ᐊᒻᒪᓗ ᓱᕈᔪᓐᓂᓴᐅᓲᖑᓕᕐᓂᖓ ᐅᑭᐊᒃᑯᑦ ᖁᐊᑲᐱᓚᖓᔪᒥᒃ ᐃᑉᐱᒋᔭᐅᒻᒥᓱᓂ 
ᑲᖏᕐᓱᐊᓗᒃᔪᐊᒥ. ᐃᓚᐅᔪᑦ ᐅᒥᐅᔭᒥ ᐅᖄᓚᐅᔪᒻᒥᔪᑦ ᐊᑦᓱᕈᕐᓇᓲᖑᓂᖓᓂᒃ ᑐᒃᑐᓄᑦ ᓂᕆᓇᓱᒋᐊᒥᒃ ᓄᓇ 
ᖁᐊᕐᓯᒪᓪᓚᕆᓕᑐᐊᕐᒪᑦ ᓱᕈᔪᖃᑦᑕᓚᐅᕐᑎᓗᒍ ᐅᑭᐊᒃᑯᑦ, ᐅᖃᕋᓗᐊᕐᓱᑎᒃ ᐊᕐᕌᒍᓂ ᐱᖓᓱᓂ ᓯᑕᒪᓂᓪᓘᓃᑦ, ᓄᓇ ᑌᒫᒃ 
ᓯᑯᑦᓱᓂ ᖁᐊᓚᐅᕐᓯᒪᖕᖏᒋᐊᖓ. ᐃᓄᒃᔪᐊᒥ ᐃᓄᒻᒪᕆᒃ ᐅᖃᓚᐅᔪᔪᖅ ᑕᒪᓐᓇ ᓱᒃᑫᑐᐊᐱᒻᒥᒃ ᐱᕈᓲᖅ ᓄᓇᐅᑉ ᐱᕈᕐᑐᖓ 
ᐅᑎᕐᐸᓕᐊᓕᑌᓐᓇᕆᐊᖓ ᓄᖑᑕᐅᒌᔭᓚᐅᕐᓂᕕᓂᕐᒥᓂᒃ ᑐᒃᑐᐃᑦ ᐅᓄᕐᓂᐸᐅᖏᓐᓇᑎᓪᓗᒋᑦ.



1 0 0 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᑌᑦᓱᒪᓂᐅᑎᓪᓗᒍ ᑐᒃᑐᖃᕈᓐᓀᓚᐅᕐᓯᒪᔪᖅ ᐊᒥᓱᐊᓗᕕᓂᐅᒐᓗᐊᕐᓱᑎᒃ (ᑐᒃᑐᖅ). ᐊᒻᒪᓗ ᒫᓐᓇ, 
ᐅᑎᕐᐸᓕᐊᓯᕐᖃᒥᐅᓕᕐᒥᔪᑦ,ᖃᒻᒥᖅ...ᐃᓚᖏᑦ ᐃᓄᐃᑦ, ᐊᓪᓛᑦ ᑕᒫᓂ ᐅᓪᓗᒥ, ᖃᐅᔨᒪᖕᖏᑐᐃᓐᓇᕆᐊᓖᑦ 
(ᑌᑦᓱᒪᓂᐅᑎᓪᓗᒍ) ᖁᐊᔭᐅᑎᖃᕐᓯᒪᔪᖅ ᓇᓂᓕᒫᑦᓯᐊᖅ ᖃᓂᑦᑐᒥ. — ᓰᒥᐅᓂ ᐅᖃᐃᑦᑐᖅᖅ, ᐃᓄᒃᔪᐊᖅ 

ᐊᑕᐅᑦᓯᑯᑦᑕᐅᖅ, ᐃᓄᒻᒪᕆᒃ ᓴᓪᓗᓂ ᐅᖄᓚᐅᔪᒻᒥᔪᖅ ᑕᑯᓯᒪᖕᖏᓂᕐᒥᓂᒃ ᐱᕈᕐᑐᐃᑦ ᑌᒫᐹᓗᒃ  ᓄᖑᑕᐅᓕᕐᓂᖏᓐᓂᒃ 
ᑐᒃᑐᓄᑦ ᐊᐅᓪᓚᓚᕿᐅᑎᒋᒐᔭᕐᓗᒍ ᑖᕙᖓᑦ. ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ ᑌᒫᑦᓭᓇᖅ ᑕᑯᕙᓪᓚᐅᑎᖃᓚᐅᔪᒻᒥᔪᖅ, 
ᐅᖃᕋᓗᐊᕐᓱᓂ ᐊᓯᒥᓂᒃ ᑐᓴᕐᐸᓂᕐᒥᓂᒃ ᑐᒃᑐᐃᑦ ᐊᐅᓪᓚᑐᕕᓂᐅᓂᖓᓂᒃ ᓄᓇᒥᒃ ᓄᖑᕈᑎᒐᒥᒃ.

ᐅᖄᔭᐅᓂᖏᑎᑐᑦ ᑐᒃᑐᐃᑦ ᐅᓄᕐᓂᒥᒍᑦ ᐅᓄᕐᓂᐸᐅᓂᖓ ᐱᑦᔪᑎᒋᑦᓱᒍ, ᐅᒥᖕᒣᑦ ᓱᕐᕃᒍᑎᖏᑦ ᑐᒃᑐᓂᒃ 
ᐅᖃᕐᑕᐅᓗᕆᖃᑦᑕᓚᐅᔪᒻᒥᔪᑦ (ᓄᓇᖕᖑᐊᖅ 6 ᑕᑯᓗᒍ). ᖁᓛᓂ ᐅᖃᕐᑕᐅᕋᑖᑦ ᐊᓯᐊᒍᑦ, ᐅᒥᐅᔭᒥ, ᐊᑯᓐᓈᕿᓂᒃ ᐅᑭᐅᓕᒃ 
ᐅᖃᓚᐅᔪᔪᖅ ᐅᒥᖕᒪᖃᕐᓂᓴᐅᕙᓕᕐᓂᖓᓂᒃ ᐊᕐᕌᒍᓂ ᑕᓪᓕᒪᓂ ᐊᓂᒍᕐᑐᓂ, ᐃᓂᖃᒍᓐᓇᐃᑎᑦᑎᓪᓗᒋᑦ ᑐᒃᑐᓂᒃ ᓄᓇᓂᒃ 
ᓯᕗᓂᐊᒍᑦ ᐊᑐᖃᑦᑕᓚᐅᔪᔭᖏᓐᓂᒃ. 

ᐊᒪᕈᐃᑦ ᓱᓕ ᐅᖄᔭᐅᓚᐅᔪᔪᑦ ᐊᖏᔪᒥᒃ ᐊᑦᑐᐊᓂᕋᕐᑕᐅᓱᑎᒃ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᐊᒻᒪᓗ ᐅᒥᐅᔭᒥ, 
ᐅᖃᕐᑕᐅᓚᐅᔪᒻᒥᓱᑎᓪᓗ ᐃᓚᐅᔪᒧᑦ ᐃᓄᒃᔪᐊᒥ. 

ᐊᒪᕈᖃᓗᐊᕐᑐᐊᓘᓕᕐᑐᖅ ᐅᓪᓗᒥ- ᐊᑕᐅᓯᖅ ᐊᒪᕈᖅ ᑕᓪᓕᒪᓂᒃ ᐊᒪᕈᐊᕋᕐᑖᕈᓐᓇᑐᖅ ᐊᕐᕌᒍᑕᒫᑦ, ᒪᙯᑦᑏᑦ 
ᑲᖏᕐᓱᐊᓗᒃᔪᐊᒥᐅᑦ ᒪᙯᓕᑐᐊᕋᒥᒃ ᑕᑯᖏᓐᓇᓕᒫᓲᑦ ᑐᒃᑐᒥᒃ ᑐᖁᖓᔪᒥᒃ ᑐᖁᑕᕕᓂᕐᒥᒃ ᐊᒪᕈᕐᒧᑦ. ᖃᐅᔨᒪᓚᕿᔪᒍᑦ 
ᐊᒪᕈᐊᓗᐃᑦ ᑐᒃᑐᓂᐊᕐᑐᐊᓘᒋᐊᖏᑦ, ᐃᒻᒪᖄ ᐅᓪᓘᒃ ᒪᕐᕉᒃ ᐱᖓᓱᓪᓗᓃᑦ ᐊᓂᒍᕐᑐᑦ ᐃᖃᓪᓕᐊᑐᓕᕕᓂᐅᓚᐅᕐᑐᖅ 
ᑰᕈᕐᔪᐊᒧᑦ ᑐᒥᓯᔪᕕᓂᐅᓚᐅᕐᑐᑦ, ᑐᒃᑐᓂᒃ ᐅᐸᑦᑐᑕᕕᓂᕐᓂᒃ ᐊᒪᕈᕐᓄᑦ ᑐᒃᑐᓂᐊᕐᑐᓄᑦ- ᐃᓄᑐᐃᓐᓇᓂᑦ 
ᑐᒃᑐᓂᐊᕐᓂᓵᓗᐃᑦ. — ᒍᐃᓕ ᐃᑦᑐᒃ, ᑲᖏᕐᓱᐊᓗᒃᔪᐊᖅ 

ᐃᓅᓱᓐᓂᓴᖅ ᐃᓚᐅᔪᖅ ᐃᓄᒃᔪᐊᒥ ᐅᖃᓚᐅᔪᔪᖅ ᐊᒥᓱᓂᒃ ᐊᒧᕈᖃᓕᕐᓂᖓᓂᒃ ᓇᐹᕐᑐᐃᑦ ᑭᓪᓕᖓᓂ ᑐᖁᕃᓲᓂᒃ 
ᐊᒥᓱᐊᓗᓐᓂᒃ ᓄᕐᕋᓂᒃ ᑐᒃᑐᐃᑦ ᐊᒥᓲᓂᖏᑦ ᐅᑭᐅᕐᓯᐅᓕᕐᒪᑕ ᑖᕙᓂ. ᐅᖄᓚᐅᔪᔪᖅ ᐊᒪᕈᐃᑦ ᐊᒻᒪᓗ ᐊᐳᑎᐅᑉ ᐊᕿᓐᓂᖓ 
ᓇᐹᕐᑐᐃᑦ ᑭᓪᓕᖓᓂ ᐊᒥᓱᓄᑦ ᓄᕐᕋᓄᑦ ᑐᖁᒍᑕᐅᓲᖑᓂᖏᓐᓂᒃ.

ᓴᓪᓗᓂ ᐃᓚᐅᔪᑦ ᐃᓚᖏᑦ ᐅᖃᓚᐅᔪᔪᑦ ᐊᒪᕈᐃᑦ ᖃᒻᒥᑯᑦ ᐃᑭᓪᓕᓯᒪᒋᐊᖏᑦ, ᐅᖃᕐᓱᑎᒃ ᑕᑯᖃᑦᑕᓚᐅᔪᓂᕐᒥᓂᒃ 10 
ᐊᕐᕌᒍᐃᑦ ᓯᕗᓂᐊᒍᑦ ᐃᓚᒌᑦᑎᑐᑦ ᐊᒥᓲᑦᓱᑎᒃ ᒪᓕᑦᑎᓗᒋᑦ ᑐᒃᑐᓂᒃ, ᑕᑯᓲᖑᓕᕆᐊᒥᓪᓗ ᐊᑕᐅᓯᕐᒥᒃ ᒪᕐᕈᐃᓈᓐᓂᓘᓐᓃᑦ 
ᐃᓓᓐᓇᖓᓂᒃ. ᐃᓄᒃ ᐊᑕᐅᓯᖅ ᐅᖃᓚᐅᔪᔪᖅ ᖃᑦᓯᐅᓂᖏᑕ ᐅᓄᕐᓯᒋᐊᓪᓚᒍᓇᐅᓂᖓᓂᒃ ᐃᑭᑦᑑᑫᓐᓇᓚᐅᕐᓱᑎᒃ, ᒪᕐᕉᒃ 
ᐃᓱᒪᑎᓪᓗᒋᒃ ᖃᑦᓯᐅᓂᖏᑦ ᓱᕐᕋᓯᒪᖕᖏᒋᐊᖏᓐᓂᒃ. ᐃᓄᒃ ᐊᑕᐅᓯᖅ ᐅᖄᓚᐅᔪᔪᖅ ᑐᒃᑐᐃᑦ ᑎᑭᑐᐊᕐᒪᑕ ᓯᕿᓂᐅᑉ ᓄᐃᕕᐊᑕ 
ᒥᑦᓵᓂᒃ (ᐅᕙᖓᐅᑉ ᒥᑦᓵᓂᒃ), ᐊᒥᓲᓂᕐᓭᑦ ᐊᒪᕈᐃᑦ ᒪᓕᓲᖑᒋᐊᖏᑦ ᐆᑦᑑᑎᒋᓗᒋᑦ ᑎᑭᑦᑕᑐᓄᑦ ᓯᕿᓂᐅᑉ ᓂᐱᕝᕕᐊᑕ ᒥᑦᓵᓂᒃ 
(ᑕᓯᐅᔭᕐᔪᐊᑉ ᓴᓂᐊᓂ)— ᑕᒪᓐᓇ ᑐᑭᓯᓐᓇᑎᑦᓯᑐᐃᓐᓇᕆᐊᓕᒃ ᐊᑦᔨᒌᓕᖕᖏᓂᖓᑕ ᐃᓚᖓᓂᒃ ᐊᒪᕈᐃᑦ ᐅᓄᕐᓂᖏᓐᓄᑦ 
ᑕᑯᔭᐅᓯᒪᔪᓄᑦ. ᐅᖃᕐᑕᐅᓯᒪᒻᒥᓱᓂ ᑐᒃᑐᐃᑦ ᐅᓄᕐᑑᓂᕐᐸᐅᓂᖓ ᐱᑦᔪᑕᐅᑎᓪᓗᒍ, ᐊᒥᓱᖕᖑᔫᒥᔪᑦ ᐊᑦᓭᑦ ᐊᒻᒪᓗ 
ᑐᒃᑐᖃᑦᓂᖏᑦ ᐅᖃᕐᑕᐅᖃᑦᑕᓚᐅᔪᔪᖅ ᐃᓚᐅᔪᓄᑦ ᑲᖏᕐᓱᐊᒃᔪᐊᒥ, ᓴᓪᓗᓂ, ᐊᒻᒪᓗ ᑕᓯᐅᔭᒥ, ᓄᕐᕋᓂᐊᕐᑕᐅᓲᒍᓂᖏᑦ 
ᓇᕐᑐᕋᓕᓐᓄᑦ ᐅᖃᕐᑕᐅᓚᐅᔪᒻᒥᔪᖅ. ᑲᖏᕐᓱᐊᓗᒃᔪᐊᒥ, ᐃᓅᓱᓐᓂᓴᖅ ᐃᓚᐅᔪᖅ ᐅᖃᓚᐅᔪᔪᖅ ᑕᑯᓯᒪᓂᕐᒥᓂᒃ ᖃᒻᒥᑯᑦ 
ᐊᒥᓱᖕᖑᓯᒪᓂᖏᓐᓂᒃ ᓇᕐᑐᕋᓖᑦ, ᑖᒃᑯᐊᓗ ᓄᕐᕋᓂᐊᓲᖑᕗᑦ.  

5.5 ᑐᒃᑐᐃᑦ ᐅᓄᕐᓂᖏᑦᑕ ᐊᕐᓱᕈᕐᓇᓂᖏᑦ
ᐃᓚᐅᔪᑦ ᐃᓘᓐᓇᖏᓐᓂ ᓄᓇᓕᓐᓂ ᐊᒻᒪᓗ ᖃᑦᓯᓕᒫᓂᒃ ᐅᑭᐅᓖᑦ ᐅᖃᖃᑦᑕᓚᐅᔪᔪᑦ ᑐᒃᑐᓕᒫᑦ ᐊᕐᓱᕈᓗᐊᕐᓂᖏᑦ, ᑕᒪᓐᓇ 
ᑐᑭᖃᕐᑎᓗᒍ ᐃᑦᔪᑏᑦ ᐅᕝᕙᓗᓘᓐᓃᑦ ᓱᓇᓐᓂᐊᓂᒐᓚᓐᓂᒃ ᒪᓕᑦᑎᓕᓐᓂᒃ ᐱᐅᖕᖏᑐᓂᒃ ᐅᕝᕙᓗᓘᓐᓃᑦ ᐊᒥᓱᐃᓕᖓᔪᓂᒃ 
ᓱᕐᕃᒍᑎᓂᒃ ᑐᒃᑐᓕᒫᑦ ᐅᓄᕐᓂᖓᓐᓂᒃ. ᐃᓯᕕᑦᓯᒍᑎ 6 ᓈᓭᔪᖅ ᐊᑦᔨᒌᖕᖏᑐᓂᒃ ᑐᒃᑐᐃᑦ ᐊᕐᓱᕈᓗᐊᕐᓂᖏᓐᓂᒃ 
ᓇᓗᓀᕐᑕᐅᓯᒪᔪᓂᒃ ᐃᓚᐅᔪᓄᑦ, ᐃᓚᖃᕐᑎᓗᒋᑦ ᐊᑦᑐᐊᔪᓂᒃ ᐆᒪᔪᑦ ᓇᔪᒐᖃᑎᒌᓂᖏᑦ ᑲᒪᒍᑎᓂᒃ ᐅᖄᔭᐅᔪᓄᑦ ᐃᓚᖓᓂ 
5.4-ᒥ ᐊᒻᒪᓗ ᓄᐃᑕᐅᑦᓯᐊᑐᓄᑦ ᐃᓯᕕᑦᓯᒍᑎᒥ 5-ᒥ. ᑐᑭᓯᓐᓇᓯᐊᕐᓂᐊᒪᑦ, ᐃᓯᕕᑦᓯᒍᑎ 6 ᓄᐃᑦᓯᑐᐃᓐᓇᑐᖅ ᖃᓄᑎᒋᒃ 
ᐊᑦᔨᒌᖕᖏᑐᑦ ᐱᐅᖕᖏᑐᓂᒃ ᐅᕝᕙᓗᓘᓐᓃᑦ ᐊᒥᓱᐃᓕᖓᔪᓂᒃ ᐊᕐᓱᕈᓗᐊᒍᑎᓖᑦ ᐅᖄᔭᐅᓯᒪᓂᖓᓂᒃ, ᑌᓯᑦᔭᒐᓂ ᑌᑦᓱᒪ 
ᐊᕐᓱᕉᑎᐅᑉ ᐱᒻᒪᕆᐅᓂᖓᓂᒃ ᐅᕝᕙᓗᓘᓐᓃᑦ ᐱᒻᒪᕆᓐᓂᖓᓂᒃ.

ᐃᓯᕕᑦᓯᒍᑎ 6  ᓄᐃᑦᓯᕗᖅ ᐃᓚᐅᔪᓄᑦ ᐅᖄᒍᑕᐅᓂᕐᐹᓂᒃ ᐊᑦᑐᐃᓂᖅ ᑐᒃᑐᐃᑦ ᐅᓄᕐᓂᖏᓐᓂᒃ ᐊᕐᕌᒍᓂ ᖃᒻᒥᖅ ᐊᑐᕐᓯᒪᔪᓂ 
ᒪᑯᐊᖑᑎᓪᓗᒋᑦ ᐊᑭᒪᔪᑦᑎᖃᕐᓂᖅ ᐅᒥᖕᒪᓂᒃ (ᑕᑯᓗᒍ ᐃᓚᖓ 5.4), ᐆᒪᔪᕐᑕᐅᓂᖅ ᐊᒪᕈᕐᓄᑦ ᐊᒻᒪᓗ ᐊᑦᓴᓄᑦ (ᑕᑯᓗᒍ 
ᐃᓚᖓ 5.4), ᐊᒻᒪᓗ ᐱᖕᖑᐊᑐᑦ ᐆᒪᔪᕐᓂᐊᓂᖏᑦᑕ ᓱᕐᕃᒍᑎᖏᑦ. ᐅᖄᔭᐅᓂᕐᐹᑦ ᐊᒥᓱᐃᓂᒃ ᐊᔪᕐᓇᑐᓂᒃ ᐊᕐᓲᕉᑕᐅᔪᓂᒃᑦ 
ᑐᒃᑐᐃᑦ ᐅᓄᕐᓂᖏᓐᓂᒃ, ᑕᒪᒃᑯᐊ ᐅᐊᕈᑎᖃᕐᑎᓗᒋᑦ ᐱᐅᔪᓂᒃ ᐊᒻᒪᓗ ᐱᐅᖕᖏᑐᓂᒃ ᐊᕐᓱᕉᑎᓂᒃ ᐅᕝᕙᓗᓘᓐᓃᑦ 
ᓱᑎᑦᓯᓂᖏᑦ ᖃᐅᔨᒪᓇᕐᑎᓇᒋᑦ, ᒪᑯᐊᖑᕗᑦ ᓂᕿᑦᓴᐅᑉ ᐱᑕᖃᕐᓂᖓ, (ᑕᑯᓗᒍ ᐃᓚᖓ 5.4), ᐊᕙᑎᐅᑉ ᐊᓯᑦᔨᓂᖓ, ᐊᒻᒪᓗ 
ᓂᕿᑦᓴᓂᐊᕐᑐᑦ ᐊᓐᓂᑐᕐᓂᖏᑦᑕ ᓱᕐᕃᓂᖓ. ᑌᓯᖃᑦᑕᓂᕐᓴᐅᓕᓚᐅᔪᒻᒥᔪᑦ ᐊᕐᓱᕈᕐᑎᓯᒍᑎᓂᒃ ᐃᓕᖓᔪᓂᒃ ᖃᒻᒥᐅᖏᑦᑐᖅ 
ᐅᓄᕐᓂᐸᐅᓂᕕᓂᖏᓐᓄᑦ, ᐊᒻᒪᓗ ᑌᓯᒍᑏᑦ ᐱᑦᔪᑎᓖᑦ ᐅᓄᕐᓂᐸᐅᓂᖓᑕ ᑐᖔᓂᒃ ᐅᓄᕐᓂᐸᐅᓚᐅᔪᑦᓱᑎᒃ. 

ᖃᒻᒥᐅᖏᑦᑐᖅ ᐅᓄᕐᓂᐸᐅᓯᒪᓂᖓᑦ
ᐊᒥᓲᖕᖏᑐᑦ ᐃᓚᐅᔪᑦ ᐃᓄᒃᔪᐊᒥ ᑌᓯᖃᑦᑕᓚᐅᔪᔪᑦ ᐊᕐᓱᕈᕐᑎᓯᓯᒪᔪᓂᒃ ᑐᒃᑐᓕᒫᑦ ᐅᓄᕐᓂᖓᓐᓂᒃ ᖃᒻᒥᐅᖏᑦᑐᖅ 
ᐅᓄᕐᓂᐸᐅᓂᖏᓐᓂ. ᐃᓚᐅᔪᐃᑦ ᐃᓚᖏᑦ ᐅᖃᖃᑦᑕᓚᐅᔪᔪᑦ ᑐᓵᖃᑦᑕᓯᔭᒥᓂᒃ ᐅᓂᒃᑳᑎᓪᓗᒋᑦ ᐊᑖᑕᑦᓯᐊᑯᖏᑦ ᐅᓄᓗᐊᕐᑐᑦ 
ᐊᓐᓂᑐᕐᑕᐅᖃᑦᑕᑐᕕᓂᐅᒋᐊᖏᑦ ᖃᒻᒥᐅᖏᑦᑐᖅ ᐅᓄᕐᓂᐸᐅᓂᖏᓐᓂ, ᐊᓐᓂᑐᕐᑐᑦ ᐃᓚᖏᑦ ᐊᒥᑐᐃᓐᓇᖏᓐᓂᒃ 
ᑎᒍᓯᖃᑦᑕᓕᕐᑎᓗᒋᑦ ᐊᓐᓄᕌᑦᓴᕆᑦᓱᒋᑦ ᐆᒪᔪᕕᓂᐅᑉ ᐊᒥᐊᒃᑯᓕᒫᖓ ᕿᒣᓐᓇᖃᑦᑕᓱᒍ. ᐃᓚᐅᔪᑦ ᑐᑭᓯᑎᑦᓯᓚᐅᔪᔪᑦ 
ᐅᓄᕐᓂᒥᒍᑦ ᐃᑭᓪᓕᐸᓕᐊᓯᔪᕕᓂᐅᓂᖓᓂᒃ ᑕᒪᑐᒪ ᑭᖑᓂᖓᓂ, ᖃᐅᔨᒍᑕᐅᓯᒪᔪᒥ ᐃᓕᓐᓂᐊᑎᑦᓯᒍᑎᑦᓴᐅᓱᓂ 
ᐅᕝᕙᓗᓘᓐᓃᑦ ᐱᒋᐊᓪᓚᑎᓪᓗᒍ ᐊᓯᐸᑦᑌᓕᒋᐊᖃᕐᓂᒥᒃ ᐊᒻᒪᓗ ᐱᖃᑦᑕᕆᐊᖃᕐᓂᒥᒃ ᓈᒻᒪᒋᔭᕐᓂ ᑭᓯᐊᓂ (ᑕᑯᒻᒥᓗᒍ 
ᐃᓚᖓ 2 ᐅᖄᔪᖅ ᐊᓐᓂᑐᕐᓂᒧᑦ ᐱᒻᒪᕆᓐᓂᒃ). 



1 0 2 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᐃᓵᑦᑎᓯᒍᑎ 6. ᐃᓚᐅᔪᑦ ᖃᑦᓯᕕᑦᓱᑎᒃ ᑌᓯᓂᖏᑦ ᐱᐅᖕᖏᑐᓂᒃ ᐊᒻᒪᓗ ᐊᒥᓱᐃᓕᖓᔪᓂᒃ ᐊᕐᓱᕈᕐᑎᓯᒍᑎᓂᒃ 

ᑐᒃᑐᓕᒫᑦ ᐅᓄᕐᓂᖓᓐᓂᒃ 

ᐊᕙᑦᓯᑖᕐᑎᓯᔪᖅ
ᖃᒻᒥᐅᖏᑦᑐᖅ 

ᐅᓄᕐᓂᐸᐅᓂᖓᓂ
ᐅᓄᕐᓂᒥᒍᑦ 

ᐃᑭᓐᓂᐸᐅᓂᖓᓂ
ᐅᓄᕐᓂᖏᑦ 

ᐊᒥᓱᖕᖑᐸᓪᓕᐊᓂᖓᓂ
ᐅᓄᕐᓂᖏᑦ 

ᐊᒥᓲᓂᕐᐸᐅᓂᖓᓂ
ᐅᓄᕐᓂᐸᐅᕕᖓᑕ 

ᑐᖔᓂ

ᐆᒪᕕᒻᒥ  
ᑲᒪᒋᐅᑎᓃᑦ

ᐅᒥᖕᒣᑦ ᐊᑭᓂᐊᕐᓂᖓᑦ

ᐊᒪᕈᐃᑦ ᐆᒪᔪᕐᓂᖓᑦ

ᐊᑦᓭᑦ ᐆᒪᔪᕐᓂᖓᑦ

ᓇᕐᑐᕋᓖᑦ ᐆᒪᔪᕐᓂᖓᑦ

ᐋᓐᓂᐊᑦ/ᖁᐱᕐᕈᐃᑦ

ᓂᕿᑦᓴᐅᑉ ᑕᒐᐅᓂᖓ

ᐊᕙᑎᒥ ᐊᐅᓚᑦᓯᔪᑦ

ᐃᒫᓂ ᐃᐱᔪᑦ

ᐊᕙᑎᐅᑉ ᐊᓯᑦᔨᓂᖓ

ᐊᓯᖏᑦ ᐊᕙᑦᓯᑖᕐᑎᓯᔪᑦ

ᐱᖕᖑᐊᑐᑦ ᐆᒪᔪᕐᓂᐊᓂᖓᑦ

ᐅᔭᕋᓐᓂᐊᕖᑦ ᐱᕙᓪᓕᐊᓂᖓ

ᖃᖓᑦᑕᔫᑦ

ᖃᐅᔨᓴᕐᓂᖅ ᐊᒻᒪᓗ 
ᑲᒪᓇᓱᓐᓂᖅ

ᐊᕐᖁᑏᑦ

ᐃᓘᓐᓈᒍᑦ 
ᐃᓄᖃᕐᓂᓴᐅᓕᕐᓂᖓ

ᓂᐅᕐᕈᑎᑦᓴᓂᒃ ᐊᓐᓂᑐᕐᓂᖅ

ᓂᕿᑦᓴᓂᒃ ᐊᓐᓂᑐᕐᓂᖅ

ᑐᑭᖏᑦ:     • : 1-10 ᑌᓯᒍᑏᑦ        • • : 11–20 ᑌᓯᒍᑏᑦ         • • • : 21–30 ᑌᓯᒍᑏᑦ        • • • • : 31–40 ᑌᓯᒍᑏᑦ

 ᐃᓘᓐᓈᒍᑦ ᐱᐅᖕᖏᑐᖅ ᐊᕙᑦᓯᑖᕈᑎ          ᐊᒥᓱᐃᓕᖓᔪᖅ (ᐱᐅᔪᖅ ᐊᒻᒪᓗ ᐱᐅᖕᖏᑐᖅ) ᐊᕙᑦᓯᑖᕈᑎ, ᐅᕝᕙᓗᓘᓐᓃᑦ ᓱᑎᑦᓯᓂᖏᑦ ᖃᐅᔨᒪᓇᖕᖏᑐᑦ         

 
ᐅᓄᕐᓂᑭᓐᓂᓴᐅᓂᖏᑦᑦ
ᐊᓯᑦᔨᓯᒪᔪᑦ ᐊᕙᑎᐅᑉ ᐱᐅᓯᖏᑦ ᐊᒻᒪᓗ ᑕᒪᒃᑯᐊ ᓱᕐᕃᒍᑎᖏᑦ ᐅᖄᔭᐅᓚᐅᔪᔪᑦ ᐃᓄᒻᒪᕇᑦ ᐃᓚᖏᓐᓄᑦ ᐅᒥᐅᔭᒥ ᐊᒻᒪᓗ 
ᐃᓄᒃᔪᐊᒥ, ᐃᓄᒻᒪᕇᑦ ᐅᒥᐅᔭᒥ ᐅᖄᓚᐅᔪᔪᑦ ᑐᒃᑐᐃᑦ ᐃᑭᓕᓯᒪᓂᖏᓐᓂ 1940-ᓂ ᐊᒻᒪᓗ 1950-ᓂ, ᐱᕈᕐᑐᐃᑦ ᓄᓇᒥ 
ᐱᑕᖃᑦᓯᐊᕈᓐᓀᑐᕕᓂᐅᓂᖓᓂᒃ, ᑕᒪᓐᓇ ᑐᕌᓚᕿᑎᑦᓯᑎᓪᓗᒍ ᐆᒪᔪᐃᑦ ᐃᑭᓕᓂᖏᓐᓄᑦ ᑐᒃᑐᐃᑦ ᐃᓚᐅᖃᑕᐅᑎᓪᓗᒋᑦ. 
ᐃᓄᒻᒪᕆᒃ ᐃᓄᒃᔪᐊᒥ ᑐᑭᓯᑎᑦᓯᓚᐅᔪᔪᖅ ᓯᓚ ᓂᓪᓚᓱᓐᓂᓴᐅᕙᑦᑐᕕᓂᐅᒋᐊᖓ, ᐱᕈᕐᑐᓂᒃ ᐱᕈᓲᖑᑎᑦᓯᓱᓂ ᓱᒃᑫᓂᕐᓴᒥᒃ 
ᐆᑦᑑᑎᒋᓗᒍ ᐅᓪᓗᒥᒧᑦ. ᑕᒪᓐᓇ ᑐᑭᖃᓚᐅᔪᔪᖅ ᖃᒻᒥᐅᖏᑦᑐᖅ ᐊᒥᓲᓂᕐᐸᐅᓯᒪᓂᖓᑕ ᑭᖑᓂᖓᓂ, ᐱᕈᕐᑐᐃᑦ ᐆᑦᑑᑎᒋᓗᒍ 
ᖁᐊᔭᐅᑏᑦ ᓱᒃᑫᑐᐊᐱᒻᒥᒃ ᐅᑎᕐᑐᕕᓂᐅᓂᖓᓂᒃ ᐊᒻᒪᓗ ᑐᒃᑐᐃᑦ ᐊᐅᓪᓚᑐᕕᓂᐅᓂᖓᓂᒃ ᓂᕿᑦᓴᖏᑦ ᓈᒻᒪᕈᓐᓀᒪᑕ.

ᐃᓄᒻᒪᕇᑦ ᐃᓚᖏᑦ ᑕᓯᐅᔭᒥ, ᐃᓄᒃᔪᐊᒥᓗ ᐊᒻᒪᓗ ᐅᒥᐅᔭᒥ ᑐᑭᓯᑎᑦᓯᓚᐅᔪᔪᑦ ᐃᑭᑦᑐᐊᐲᑦ ᐊᒪᕈᐃᑦ ᑕᑯᔭᐅᖃᑦᑕᓯᒪᒋᐊᖏᑦ 
ᑖᒃᑯᓇᓂ ᐊᕐᕌᒍᓂ, ᐊᒻᒪᓗ ᐃᓄᒻᒪᕆᒃ ᐊᑕᐅᓯᖅ ᐅᒥᐅᔭᒥ ᐅᖃᓚᐅᔪᑦᓱᓂ ᐊᒥᓱᓂᒃ ᐊᑦᓴᓂᒃ ᑕᑯᕙᓚᐅᖕᖏᒋᐊᒥᒃ ᑖᒃᑯᓇᓂ 
ᐊᕐᕌᒍᓂ  (ᑕᑯᓗᒍ ᐃᓚᖓ 5.4 ᑲᒪᒋᔭᓕᒃ ᐆᒪᔪᑦ ᓇᔪᒐᖃᑎᒌᓂᖏᑦ ᑲᒪᒍᑎᓂᒃ). 



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ 1 0 3

ᐃᓄᒻᒪᕇᑦ ᐃᓚᖏᑦ ᐅᖄᓚᐅᔪᔪᑦ ᐃᑭᓐᓂᓭᑦ ᑐᒃᑐᐃᑦ ᐊᓐᓂᑐᕐᑕᐅᖃᑦᑕᓯᒪᓂᖓᓂᒃ ᑖᒃᑯᓇᓂ ᐊᕐᕌᒍᓂ ᐆᑦᑑᑎᒋᓗᒋᑦ 
ᐊᕐᕌᒍᓄᑦ ᖃᒻᒥᐅᓂᕐᓴᓄᑦ. ᑕᒪᓐᓇ ᐊᑦᑐᐊᔭᐅᔪᖅ ᐊᑕᐅᓯᐅᖕᖏᑐᓄᑦ ᐊᐅᓚᑦᓯᔪᓄᑦ, ᐃᓚᖃᕐᑎᓗᒋᑦ ᐃᑭᑑᓯᒪᓂᖓᓂᒃ ᑐᒃᑐᐃᑦ 
ᐱᔭᑦᓴᐅᔪᑦ, ᓄᓇᕕᒻᒥᐅᓗ ᐃᓄᐃᑦ ᐃᓂᓪᓚᖓᓯᒪᓂᖓᓂᒃ ᐃᑭᓈᕐᑎᑐᑦ ᐃᓚᒌᑦ ᓄᓇᕐᖃᑎᒌᓲᖑᑎᓪᓗᒋᑦ ᓅᓲᖑᑦᓱᑎᓪᓗ 
ᓯᓚᒥᒃ ᒪᓕᑦᑐᓂᒃ ᓂᕿᑦᓴᓂᐊᕐᓂᐅᑉ ᐅᑎᕐᑕᓂᖏᓐᓂᒃ, ᐊᒻᒪᓗ ᐊᐅᓪᓚᐅᔨᓂᒃᑯᑦ ᓴᓂᕐᕚᑎᕆᓂᒃᑯᓗ ᐱᐅᓯᐅᕙᓚᐅᕐᑐᓂᒃ 
ᑌᑦᓱᒪᓂ ᐱᕕᑭᓪᓕᑎᕐᓯᒪᔪᓂᒃ ᖃᓄᑎᒋᒃ ᐊᓐᓂᑐᕈᓐᓇᓂᕐᒥᒃ (ᐆᑦᑑᑎᒋᓗᒍ ᖃᒧᑏᓐᓂ ᐃᓂᑦᓭᓂᐊᕐᓂᖅ ᕿᒧᑦᓯᓲᖑᑎᓪᓗᒋᑦ), 
ᐊᒻᒪᓗ ᓲᖑᓂᖏᓐᓄᑦ ᐃᓄᐃᑦ ᐊᓐᓂᑐᕐᓂᒧᑦ ᐱᒻᒪᕆᖁᑎᖏᑕ ᐆᑦᑑᑎᒋᓗᒍ ᐊᓯᐸᑦᑌᓕᓂᖅ ᐊᒻᒪᓗ ᓈᒻᒪᒋᔭᕐᓂᒃ ᑭᓯᐊᓂ 
ᐱᓲᖑᓂᖅ (ᑕᑯᓗᒍ ᐃᓚᖓ 2 ᐱᑦᔪᑎᓕᒃ ᐊᓐᓂᑐᕐᓂᒧᑦ ᐱᒻᒪᕆᓐᓂᒃ). 

ᑌᑦᓱᒪᓂᒥᑦ ᐅᓪᓗᒥᓗ ᐱᐅᓯᐅᓕᕐᑐᖅ ᐊᑦᔨᒌᒐᓛᒍᓐᓀᑑᒃ. ᑌᑦᓱᒪᓂ ᐃᑭᑦᑐᐊᐱᐅᖃᑦᑕᓯᒪᔪᑦ, ᐃᓚᒌᑦ ᑭᓯᐊᓂᐅᑦᓱᑎᒃ, 
ᐅᓪᓗᒥᓕ ᓄᓇᓕᖃᓕᕐᑐᒍᑦ. ᑌᑦᓱᒪᓂ ᐊᒥᓱᕌᕐᐸᓚᐅᖕᖏᑐᒍᑦ ᑐᑦᑐᓂᒃ, ᐅᓪᓗᒥᑎᑐᑦ. — ᓭᓚᓯ ᐴᑎ, ᑕᓯᐅᔭᖅ 

ᐊᒥᓱᖕᖑᐸᓪᓕᐊᓂᖓᑦ
ᐃᓚᐅᔪᑦ ᐅᖄᓚᐅᔪᔪᑦ ᐊᑦᑐᐊᓂᖏᓐᓂᒃ ᐊᒪᕈᐃᑦ ᐊᒻᒪᓗ ᐊᑦᓭᑦ ᐆᒪᔪᓲᖑᓂᖓᑕ, ᓂᕿᑦᓴᐅᑉ ᐱᑕᖃᕐᓂᖓᑕ, ᐃᒫᑲᑦᑕᓂᐅᑉ 
ᐊᒻᒪᓗ ᐱᖕᖑᐊᑐᑦ ᐆᒪᔪᕐᓂᐊᓂᖓᑕ ᐊᑦᓱᕈᕐᑎᓯᓂᕋᕐᓱᒋᑦ ᐊᕐᓱᕈᕐᓇᑐᓂᒃ ᑐᒃᑐᐃᑦ ᐅᓄᕐᓂᖓᓐᓄᑦ ᐱᒋᐊᕐᓱᒍ 1960-ᓂ, 
ᐅᓄᕐᓯᐸᓪᓕᐊᓂᖓᓂ, ᐊᒥᓲᖕᖏᑐᑦ ᐅᖃᕐᑕᐅᒐᓗᐊᕐᑎᓗᒋᑦ ᑖᒃᑯᐊ ᐊᕐᕌᒍᐃᑦ ᐃᓘᓐᓈᒍᑦ ᐱᑦᔪᑎᒋᑦᓱᒋᑦ.

ᐅᖄᔭᐅᓂᖓᑎᑐᑦ ᐃᓚᖓᓂ 5.4-ᒥ, ᐃᓚᐅᔪᑦ ᐃᓚᖏᑦ ᐅᖃᓚᐅᔪᔪᑦ ᑕᑯᓯᒪᔭᒥᓂᒃ ᐃᒫᒃ ᑐᒃᑐᐃᑦ ᐅᓄᕐᓯᕙᓪᐊᓕᕐᒪᑕ, 
ᐊᒪᕈᐃᑦ ᐅᓄᕐᓯᖃᑕᐅᓯᒪᓂᖓᓂᒃ. ᑐᒃᑐᑕᐅᓲᖑᓂᖏᑦ ᐊᑦᓴᓄᑦ ᐊᒻᒪᓗ ᓇᕐᑐᕋᓕᓐᓄᑦ ᑌᔭᐅᓚᐅᔪᒻᒥᔪᖅ ᐃᓄᒻᒪᕆᒻᒧᑦ 
ᐊᑕᐅᓯᕐᒧᑦ ᑲᖏᕐᓱᐊᓗᒃᔪᐊᒥ. ᓂᕿᑦᓴᐅᑉ ᐱᑕᖃᕐᓂᖓ ᐅᖄᔭᐅᒻᒥᔪᖅ ᐃᓚᖓᓂ 5.4-ᒥ, ᐃᓄᒻᒪᕆᒃ ᐅᖄᑎᓪᓗᒍ ᑐᒃᑐᐃᑦ 
ᑲᖏᕙᓯᓐᓂᓴᒧᑦ ᓄᓇᓕᐊᕐᓯᒪᓂᖓᓂᒃ ᓂᕿᑦᓴᐃᕈᓐᓂᕋᒥᒃ ᑖᕙᓂ ᓇᔪᕐᑕᒥᓂ.

ᐱᖕᖑᐊᕈᑎᒋᑦᓱᒍ ᐊᑭᓖᑦᓱᑎᒃ ᐆᒪᔪᕋᓱᐊᕐᑐᑦ ᑐᒃᑐᓂᒃ ᑯᐯᒃ ᑕᕐᕋᖓᓂ ᐱᒋᐊᓚᐅᕐᓯᒪᔪᖅ 1964-ᒥ, ᐊᕙᓗᐃᑦᓱᓂ ᓄᓇᓕᒫᒥᒃ 
50° ᑕᕐᕋᖓᓂ ᓄᓇᖕᖑᐊᒥ (Dion 2003). ᐱᒻᒪᕆᐅᓂᖓ ᐱᖕᖑᐊᕈᑎᒋᑦᓱᒍ ᐊᑭᓖᑦᒧᑎᒃ ᐆᒪᔪᕋᓱᐊᕐᑐᑦ ᑲᖏᕐᓱᐊᓗᒃᔪᐊᑉ 
ᑐᒃᑐᖏᓐᓂᒃ ᐃᑯᓪᓚᓂᕐᓴᐅᓯᒪᔪᖅ ᐅᓄᕐᓯᐸᓪᓕᐊᑎᓪᓗᒋᑦ ᐆᑦᑑᑎᒋᑦᓱᒍ ᐅᓄᕐᓂᐸᐅᓂᖓᓄᑦ (Couturier et al. 1990). 
ᑐᑭᓯᓐᓇᑎᑕᐅᓚᐅᔪᔪᖅ ᐃᓚᐅᔪᓄᑦ ᐃᒫᒃ, ᐱᖕᖑᐊᕈᑎᒋᑦᓱᒍ ᐊᑭᓖᑦᓱᑎᒃ ᐆᒪᔪᕐᕋᓱᐊᕐᑐᑦ ᓱᕐᕃᓂᖓ ᑐᒃᑐᐃᑦ ᐃᓗᓯᕐᓱᓂᖓᓂᒃ 
ᐊᒻᒪᓗ ᓯᕗᓕᕐᓱᓂᖏᑦ ᑐᒃᑐᐃᑦ ᓄᒃᑭᐸᓪᓕᐊᖏᓐᓇᒪᑕ ᐊᕌᒍᐃᑦ ᐊᒥᓱᐃᑦ ᐃᓗᐊᓂ. ᐱᖕᖑᐊᑐᑦ ᐆᒪᔪᕐᓂᐊᓂᖓ 
ᑐᑭᓯᓐᓇᑎᑕᐅᓚᐅᔪᔪᖅ ᐃᓚᐅᔪᓄᑦ ᐱᑦᔪᑕᐅᒋᐊᖓ ᐊᓯᐅᓂᖏᓐᓄᑦ ᐸᓐᓃᑦ ᓄᕐᕆᐅᑏᑦ ᐃᓘᓐᓀᓄᑦ ᑐᒃᑐᓄᑦ, ᑕᒪᓐᓇᓗ 
ᐊᑯᓂᐅᔪᒃᑯᑦ ᐃᑭᓕᐅᒥᒍᑕᐅᓯᒪᒋᐊᖓ ᓄᕐᕃᑦ ᖃᑦᓯᐅᓂᖏᓐᓄᑦ ᐊᒻᒪᓗ ᓯᕗᓕᕐᓱᓂᖏᑦ ᓴᖕᖐᓕᒍᑕᐅᓯᒪᒋᐊᖓ 
ᐃᓅᓕᕐᑐᓄᑦ. ᓱᕐᕃᒍᑎᖏᑦ ᓄᐊᒪᒻᒪᑕ ᐊᒻᒪᓗ ᐊᑦᑐᐊᒪᑕ ᐱᖕᖑᐊᕈᑎᒋᑦᓱᒍ ᐊᑭᓖᑦᓱᑎᒃ ᐆᒪᔪᕋᓱᐊᕐᑐᑦ ᐱᒻᒪᕆᓐᓂᖓᓄᑦ, 
ᑕᒪᓐᓇ ᐊᕙᑦᓯᑖᕐᑎᓯᔪᖅ ᐅᖄᔭᐅᒋᐊᓪᓚᑐᖅ ᓱᓇᒥᓐᓂᓴᕆᑦᓱᒍ ᐅᖄᒍᑎᓂ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ ᐃᓕᖓᔪᓂᒃ.  

ᑕᓯᐅᔭᒥ, ᐃᓄᒻᒪᕇᒃ ᒪᕐᕉᒃ ᐅᖄᓚᐅᔪᔫᒃ ᐅᐱᕐᖔᓛᒃᑯᑦ, ᑐᒃᑐᐃᑦ ᑕᕐᕋᒧᐊᕐᑎᓗᒋᑦ, ᕿᑭᕐᑕᓕᐊᖃᑦᑕᓯᒪᓂᖏᓐᓂᒃ ᐊᒻᒪᓗ 
ᐊᒥᓱᑦ ᐃᒫᖃᑦᑕᓯᒪᓂᖏᓐᓂᒃ Whale Bay-ᒥ, ᐃᒪᖅ ᐅᓕᖕᖓᑎᓪᓗᒍ ᐊᒻᒪᓗ ᑐᒃᑐᐃᑦ ᐊᒥᓲᑦᓱᑎᒃ ᐊᑕᐅᑦᓯᑯᑦ ᐊᐅᓚᑎᓪᓗᒋᑦ. 
ᐃᓄᒻᒪᕇᑦ ᑐᑭᓯᑎᑦᓯᓚᐅᔪᔪᑦ ᐊᕐᕌᒍᑕᒫᑦ ᐱᒋᐊᕐᓱᒍ ᑐᒃᑐᐃᑦ ᐊᒥᓱᖕᖑᐸᓪᓕᐊᓯᓂᕕᓂᖓᓂᒃ, ᐃᑭᑦᑐᐊᐲᑦ ᐃᒫᖃᑦᑕᓯᒪᒋᐊᖏᑦ, 
ᑭᓯᐊᓂᓗ ᐃᓚᖓᓂᒃ ᐊᒥᓲᓂᕐᓭᑦ ᐊᑕᐅᑦᓯᑯᑦ ᐃᒫᖃᑦᑕᓯᒪᒋᐊᖏᑦ.

ᐅᖄᔭᐅᓂᖓᑎᑐᑦ ᐃᓚᖓᓂ 1-ᒥ, ᐃᓄᒻᒪᕆᒃ ᐅᒥᐅᔭᒥ ᐅᖄᓚᐅᔪᔪᖅ ᕿᒧᑦᓯᒍᑎᓂᒃ ᕿᒻᒥᓂᒃ ᐊᕕᖃᑎᖃᕐᓂᖅ ᑐᒃᑐᕕᓃᑦ 
ᐃᓚᖏᓐᓂᒃ ᐃᑲᔪᕐᓯᒪᒋᐊᖓ ᑐᒃᑐᕕᓂᐅᑉ ᓱᓇᓕᒫᖓᑕ ᐊᓯᐸᖕᖏᓂᖓᓂᒃ. ᕿᒧᑦᓯᕈᑏᑦ ᕿᒻᒦᑦ ᑐᖁᕋᕐᑕᐅᓚᐅᕐᑎᓗᒋᑦ 
1950s-ᓂ ᐊᒻᒪᓗ 1960s-ᓂ, ᓯᑭᑑᑦ ᐊᑐᕐᓂᐸᐅᓯᓚᐅᕐᓯᒪᔪᑦ ᐊᐅᓚᒍᑎᒋᑦᓱᒋᑦ. ᑖᓐᓇ ᐅᒥᐅᔭᕐᒥᐅᖅ ᐃᓄᒻᒪᕆᒃ 
ᑐᑭᓯᑎᑦᓯᓚᐅᔪᔪᖅ ᑖᒃᑯᐊ ᑐᖁᕃᓂᐅᓯᒪᔪᑦ ᐊᒻᒪᓗ ᓄᐃᓚᕿᑎᓯᒪᔭᖓᑦ ᓴᖑᓂᐅᓯᒪᔪᖅ ᓯᑭᑑᓄᑦ ᑭᖑᓂᖃᕐᓯᒪᒋᐊᖓ 
ᐊᓯᐸᖃᑦᑕᓂᒋᐊᓪᓚᒥᒃ, ᕿᒧᑦᓯᕈᑏᑦ ᕿᒻᒦᑦ ᐱᑕᖃᕈᓐᓀᒪᑕ ᓂᕆᒐᔭᕐᑐᑦ ᑐᒃᑐᕕᓂᕐᓂᒃ. 



1 0 4 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᐅᓄᕐᓂᐸᐅᓕᕋᒥᒃ
ᐃᓚᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐅᖄᓚᐅᔪᔪᑦ ᐊᕐᓱᕈᓗᐊᕐᓂᖅᒃ ᑐᒃᑐᓄᑦ ᐊᕐᕌᒍᓂ ᐅᓄᕐᑑᓂᕐᐸᐅᕕᖏᓐᓂ. 
ᐊᕐᓱᕈᓗᐊᕈᑎᐅᓂᕐᐹᑦ ᐅᖄᔭᐅᓚᐅᔪᔪᑦ ᑖᒃᑯᓄᖓ ᐊᕐᕌᒍᓄᑦ ᐆᑦᑑᑎᒋᓗᒍ ᐊᓯᓕᒫᖏᓐᓄᑦ. ᐱᐅᖕᖏᑐᓂᒃ ᐊᕐᓱᕈᒍᑎᓖᑦ 
ᐅᖄᔭᐅᓂᕐᐹᑦ ᐃᓚᐅᔪᓄᑦ ᐃᓕᖓᓚᐅᔪᔪᑦ ᐅᒥᖕᒪᓂᒃ ᐊᑭᕋᖃᕐᓂᒧᑦ ᐊᒻᒪᓗ ᐊᒪᕈᐃᑦ ᐆᒪᔪᕐᓂᖓᓄᑦ, ᐊᒥᓱᐃᓕᖓᔪᓂᒃ 
ᐊᕐᓱᕈᒍᑎᓖᑦ ᐅᖄᔭᐅᓂᕐᐹᑦ ᐱᑦᔪᑎᖃᕐᑎᓗᒋᑦ ᓂᕿᑦᓴᐅᑉ ᐱᑕᖃᕐᓂᖓᓂᒃ ᐊᒻᒪᓗ ᐊᕙᑎᒥ ᐊᓯᑦᔨᕈᑎᓂᒃ. ᐊᓯᖏᑦ ᐱᐅᖕᖏᑐᑦ 
ᐊᒻᒪᓗ ᐊᒥᓱᐃᓕᖓᔪᑦ ᐊᕐᓱᕈᕐᓇᑐᑦ ᐃᓚᖃᓚᐅᔪᔪᑦ ᐊᑦᓴᓂᑦ ᐊᒻᒪᓗ ᓇᑦᑐᕋᓖᑦ ᑐᒃᑐᓂᐊᕐᓂᖏᓐᓂᑦ, ᐃᒫᑲᑦᑕᓂᕐᒥᒃ, 
ᐱᖕᖑᐊᕈᑎᒋᑦᓱᒍ ᐊᑭᓖᑦᓱᑎᒃ ᐆᒪᔪᕋᓱᐊᕐᑐᑦ, ᐅᔭᕋᓐᓂᐊᕖᑦ ᐱᕙᓪᓕᐊᓂᖓᓂᒃ, ᖃᖓᑦᑕᔫᓂᒃ ᐊᒻᒪᓗ ᐊᕐᖁᑎᓂᒃ, ᑎᒥᖏᑦᑕ 
ᓱᕐᕃᒍᑎᖏᓐᓂᒃ ᖃᐅᔨᓴᕈᑏᑦ ᐊᒻᒪᓗ ᑲᒪᓇᓱᓐᓃᑦ, ᓂᐅᕐᕈᑎᑦᓴᓂᒃ ᐊᓐᓂᑐᖃᑦᑕᓂᕐᒥᒃ, ᓂᕿᑦᓴᓂᒃ ᐊᓐᓂᑐᖃᕐᑕᓂᕐᒥᒃ, 
ᐊᒻᒪᓗ ᐃᓘᓐᓈᒍᑦ ᐃᓄᖃᕐᓂᓴᐅᓕᕐᓂᒥᒃ.

ᐅᖄᔭᐅᓂᖓᑎᑐᑦ ᐃᓚᖓᓂ 5.4-ᒥ, ᐅᒥᖕᒣᑦ ᐆᒪᔫᑦᓱᑎᒃ ᑎᑭᐅᑦᔭᐅᓯᒪᕗᑦ ᓄᓇᕕᒻᒧᑦ, ᐊᒻᒪᓗ ᐃᓚᐅᔪᑦ ᐅᒥᐅᔭᒥ ᐊᒻᒪᓗ 
ᐃᓄᒃᔪᐊᒥ ᑕᑯᖃᑦᑕᓯᓚᐅᕐᓯᒪᕗᑦ ᐅᒥᖕᒣᑦ ᐊᒥᓱᖕᖑᓕᕐᓂᖏᓐᓂᒃ ᖃᓂᒋᔭᖓᓂ 1980-ᓂ. ᐃᓚᐅᔪᑦ ᐅᖄᓚᐅᔪᔪᑦ 
ᑐᒃᑐᐃᑦ ᐁᑦᑌᓕᓲᖑᓂᖓᓂᒃ ᐅᒥᖕᒪᓄᑦ ᐊᒻᒪᓗ ᓄᓇᓄᑦ ᓇᔪᕐᓯᒪᔭᖏᓐᓄᑦ, ᐊᒻᒪᓗ ᐅᒥᖕᒣᑦ ᒥᓐᓂᑐᔫᓂᖓᓂᒃ ᐊᒻᒪᓗ 
ᐹᓐᓂᒍᓐᓇᓂᖓᓂᒃ ᐋᓐᓂᑎᑦᓯᓗᑎᓪᓗ ᑐᒃᑐᓂᒃ, ᑕᒪᓐᓇ ᐃᓚᒋᐊᕐᓗᒍ ᐅᒥᖕᒣᑦ ᑐᕃᓐᓇᑐᒥᒃ ᐊᑭᕋᐅᓂᖓᓄᑦ ᑐᒃᑐᓄᑦ 
ᓂᕿᑦᓴᖅ ᐱᑦᔪᑎᒋᑦᓱᒍ. ᓱᓕᒋᐊᓪᓚᒃ, ᐃᓚᖓ 5.4-ᒥ ᐅᖄᒻᒥᔪᖅ ᐃᓚᐅᔪᑦ ᑕᑯᓯᒪᔭᖏᓐᓂᒃ ᐊᒪᕈᐃᑦ ᐊᒥᓱᖕᖑᐸᓪᓕᐊᓂᖓᑎᒍᑦ 
ᑐᒃᑐᐃᑦ ᐅᓄᕐᓂᐸᐅᓂᖓᓂ. ᐊᒥᓱᖕᖑᐸᓪᓕᐊᓂᖏᑦ ᐊᑦᓭᑦ ᑕᑯᔭᐅᓯᒪᒻᒥᔪᑦ ᐃᓚᐅᔪᓄᑦ ᑲᖏᕐᓱᐊᓗᒃᔪᐊᒥ ᐊᒻᒪᓗ ᓴᓪᓗᓂ, 
ᐊᒻᒪᓗ ᓴᓪᓗᓂ ᐃᓚᐅᔪᑦ ᑕᒪᒃᑯᐊ ᐊᒥᓱᖕᖑᓯᒪᓂᖓᓂᒃ ᐊᑦᑐᐊᑎᑦᓯᓱᑎᒃ ᓯᓚᐅᑉ ᓂᕈᒥᑦᓯᐸᓪᓕᐊᓂᖓᓄᑦ.

ᐊᓯᑦᔨᑐᑦ ᓂᕿᐅᑉ ᐱᑕᖃᕐᓂᖓᑎᒍᑦ ᐅᖄᔭᐅᓚᐅᔪᒻᒥᔪᑦ  ᐃᓚᐅᔪᓄᑦ, ᑕᒪᓐᓇᓗ ᓱᓇᒥᑦᓱᒍ ᐅᖄᔭᐅᕗᖅ ᐃᓚᖓᓂ 
5.4-ᒥ. ᐱᐅᖕᖏᑐᒧᑦ ᐊᕐᓱᕈᑎᑦᓯᒍᑏᑦ ᓂᕿᐅᑉ ᐱᑕᖃᕐᓂᖓᓂᒃ ᐅᖃᕐᑕᐅᓚᐅᔪᔪᑦ ᐃᓚᐅᔪᐃᑦ ᐃᓚᖏᓐᓄᑦ ᐃᓄᒃᔪᐊᒥ 
ᐊᒻᒪᓗ ᑕᓯᐅᔭᒥ ᐊᑦᑐᐊᑎᓪᓗᒍ ᑐᒃᑐᐃᑦ ᓂᕆᓗᐊᕐᓯᒪᓂᖓᓄᑦ ᓂᕿᑑᒪᕕᒻᒥᓂ, ᐊᒻᒪᓗ ᐃᓚᐅᔪᓄᑦ ᐅᒥᐅᔭᒥ, ᐃᓄᒃᔪᐊᒥ 
ᐊᒻᒪᓗ ᑕᓯᐅᔭᒥ ᐊᑦᑐᐊᑎᓪᓗᒋᑦ ᐅᒥᖕᒣᑦ ᓂᕆᓂᖓᓄᑦ ᑐᒃᑐᐃᑦ ᓂᕿᖏᓐᓂᒃ. ᓄᓇᖕᖑᐊᓂᒃ ᓱᕐᖁᐃᕆᐊᕐᑎᓗᒋᑦ, 
ᑲᖏᕐᓱᐊᓗᒃᔪᐊᒥ ᐃᓚᐅᔪᑦ ᐅᖄᓚᐅᔪᔪᑦ ᑐᒃᑐᐃᑦ ᓯᕿᓂᕐᒧᐊᖃᑦᑕᓯᒪᓂᖓᓂᒃ ᓄᓇ ᖁᐊᔭᐅᑌᕈᒻᒪᑦ, ᑌᒣᓚᐅᔪᑦᓱᓂᓗ 
ᐊᖏᓲᓂᕐᐸᐅᓂᖏᓐᓂ. ᑐᑭᓯᑎᑦᓯᓚᐅᔪᔪᑦ ᖃᐅᔨᒪᑎᑕᐅᓂᕐᒥᓂᒃ ᐃᓄᒻᒪᕆᓐᓄᑦ ᐊᕐᕌᒍᓂᒃ ᖁᓕᐅᓈᕐᑎᑐᓂᒃ ᐊᒥᓱᓂᒃ 
ᖁᐊᔭᐅᑏᑦ ᐅᑎᕋᓱᓲᖑᒋᐊᖏᓐᓂᒃ ᐃᓗᑐᔪᓂ ᑐᒃᑐᐃᑦ ᐊᑖᕐᑕᑐᑦ ᐊᕐᖁᓯᓂᒻᒪᕆᖏᓐᓂ. ᐊᒻᒪᓗ ᑌᒣᓕᓯᒪᓕᕐᒪᑕ, ᑐᒃᑐᐃᑦ 
ᐅᑎᕐᐸᓕᐊᓯᓲᖑᓂᖓᓂᒃ. ᐊᒥᓱᐃᓕᖓᔪᑦ ᐊᓯᑦᔨᕈᑏᑦ ᐊᑦᑐᐊᔪᑦ ᐊᕙᑎᒥ ᓱᕐᕋᕈᑎᓄᑦ ᓂᕆᔭᑦᓭᑦ ᐱᑕᖃᕐᓂᖓᑎᒍᑦ 
ᐅᖄᔭᐅᓚᐅᔪᔪᑦ ᐃᓚᐅᔪᓄᑦ ᐅᒥᐅᔭᒥ, ᑲᖏᕐᓱᐊᒃᔪᐊᒥ, ᐊᒻᒪᓗ ᑕᓯᐅᔭᒥ, ᐃᓚᖃᕐᓱᑎᒃ ᓴᓗᐊᖓᓂᕐᓴᓂᒃ ᐅᐱᕐᖔᓂ 
ᒥᑭᓕᑎᑦᓯᔪᓂᒃ ᐱᕈᕐᑐᓂᒃ, ᐱᓕᐅᒥᔪᒥᒃ ᓱᕈᔪᓲᖑᓂᕐᒥᒃ ᐅᑭᐊᒃᑯᑦ ᓯᑯᒎᒍᐊᕐᑐᓂᒃ ᐊᒻᒪᓗ ᓂᕆᔭᑦᓴᓯᐅᕐᓂᒥᒃ 
ᐱᔭᕐᓃᓕᑎᑦᓯᑎᓪᓗᒍ, ᐊᒻᒪᓗ ᓄᓇᑐᐃᓐᓇᐅᑉ ᐅᕐᐱᖑᕐᐸᓕᐊᓂᖏᓐᓂᒃ, ᐊᒻᒪᓗ ᐱᕈᕐᔫᒥᓂᖏᓐᓂᒃ ᐱᕈᕐᑐᐃᑦ 
ᐊᑦᒌᖕᖏᑐᑦ ᐆᑦᑑᑎᒋᓗᒍ ᑐᒃᑐᐃᑦ ᑎᖓᐅᔭᕐᑐᑕᖓᑦ ᑭᐊᖑᓂᕐᓴᐅᕙᓕᕐᒪᑦ ᓯᓚ. ᐃᓚᐅᔪᑦ ᐃᓚᖏᑦ ᓴᓪᓗᓂ ᐅᖄᓚᐅᔪᒻᒥᔪᑦ 
ᖁᐊᓚᖓᔪᒥᒃ ᓱᕈᔪᓲᖑᓂᕐᓴᐅᓕᕆᐊᖓ 1980s-ᓂ ᐊᒻᒪᓗ 1990s-ᓂ ᐱᒋᐊᕐᓱᒍ, ᐊᒻᒪᓗ ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ 
ᐅᖄᓚᐅᔪᑦᓱᓂ ᐊᕐᕌᒍᓂ ᖁᓕᐅᓈᕐᑎᑐᓂ ᐊᒥᓱᒐᓚᓐᓂ ᐊᓂᒍᕐᑐᓂ, ᓱᕈᔪᓐᓂᓴᐅᓲᖑᓕᕐᓂᖓᓂᒃ ᐅᑭᐊᒃᑯᑦ ᓯᑯᒎᒍᐊᕐᑐᓂᒃ. 
ᐊᔪᕐᓇᓂᕐᓴᐅᑎᓪᓗᒍ ᑐᒃᑐᓄᑦ ᓂᕆᓇᓱᒋᐊᒥᒃ. ᐃᓚᐅᔪᑦ ᓴᓪᓗᓂ ᐅᖄᓚᐅᔪᒻᒥᔪᑦ ᐅᑭᐅᕋᑖᒥ ᖁᐊᓚᖓᔪᒥᒃ ᓱᕈᔪᖃᑦᑕᑎᓪᓗᒍ 
ᐊᒥᓱᑦ ᑐᒃᑐᐊᕈᐃᑦ ᐊᒃᐸᑑᕐᔪᐊᒥ ᐊᒻᒪᓗ ᐳᑦᔪᓇᒥ ᐱᕐᓕᖃᑦᑕᑎᓪᓗᒋᑦ ᓄᓇᕕᒻᒨᕈᓐᓇᖏᑐᐊᕋᒥᒃ, ᓂᕆᔭᑦᓴᖃᕐᓂᓴᒧᑦ.  

ᐊᓯᑦᔨᓯᒪᔪᑦ ᐊᕙᑎᐅᑉ ᖃᓄᐃᓕᖓᓂᖏᑦ ᐅᖄᔭᐅᓚᐅᔪᒻᒥᔪᑦ ᐃᓚᐅᔪᐃᑦ ᐃᓚᖏᓐᓄᑦ ᓱᕐᕃᓂᕋᕐᑕᐅᓱᑎᒃ ᑐᒃᑐᐃᑦ 
ᐊᐅᓚᓂᖓᓂᒃ ᓄᓇᒃᑯᑦ ᓯᑯᒃᑯᓗ, ᐊᒻᒪᓗ ᐃᓚᖓᓂᒃ ᐱᑦᔪᑕᐅᓲᖑᓂᕋᕐᑕᐅᓱᑎᒃ ᐋᓐᓂᖃᑦᑕᓂᖏᓐᓄᑦ ᐅᕝᕙᓗᓘᓐᓃᑦ 
ᑐᖁᕋᕐᓂᖏᓐᓄᑦ. ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ ᐅᑭᐊᒃᑯᑦ ᐊᕐᖁᑕᐅᓲᑦ ᑐᒃᑐᓄᑦ ᐊᓯᑦᔨᓯᒪᓕᕆᐊᖏᑦ ᐅᖓᕙᐅᑉ 
ᓯᕿᓂᕙᓯᓐᓂᖓᓂ ᐊᕐᖁᑎᖃᓚᐅᕐᓯᒪᑦᓱᑎᒃ ᓯᑦᔭᑯᑦ ᓯᑯ ᐊᑐᓲᕆᑦᓱᒍ 1970-ᓂ 1980-ᓂᓗ, ᐊᐳᑎᖃᕐᓂᓴᐅᓲᖑᑎᓪᓗᒍ 
ᓯᑯᖃᕐᓂᓴᐅᑦᓱᓂᓗ ᐅᑭᐊᒥ, ᓄᓇᕙᓯᒃᑰᓂᕐᓴᐅᕙᓕᕐᒪᑕ ᑌᑦᓱᒪᓂᓂᒃ.  ᐃᓄᒻᒪᕆᒃ ᐊᓯᐊ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ ᓯᑯ 
ᐊᐅᓲᖑᒋᐊᖓ ᐊᑖᒍᑦ, ᖄᖓᒎᖕᖏᑐᖅ, ᐊᒻᒪᓗ ᑕᒪᓐᓇ ᓱᕐᕃᒋᐊᖓ ᓯᑰᑉ ᐃᑦᔪᓂᖓᓂᒃ. ᐅᖄᓚᐅᔪᔪᖅ ᑕᑯᓐᓇᓯᒪᓂᕐᒥᓂᒃ 
ᑐᒃᑐᒥᒃ ᑲᑕᑦᑎᓗᒍ ᓯᑯᒃᑯᑦ ᐊᒻᒪᓗ ᖃᕝᕕᖃᔦᕐᑎᓗᒍ, ᐊᒻᒪᓗ ᐃᓱᒪᓚᐅᔪᑦᓱᓂ ᐊᒥᓲᓂᕐᓭᑦ ᐆᒪᔪᐃᑦ ᑌᒣᓕᑦᓱᑎᒃ ᑐᖁᓲᖑᒋᐊᖏᑦ. 
ᐊᒥᓲᓈᕐᑎᓱᑎᒃ ᐃᒫᑲᑦᑕᑐᑦ ᐊᕐᕌᒍᓂ ᐊᒥᓲᓂᕐᐸᐅᕕᖏᓐᓂ ᐅᖃᕐᑕᐅᓚᐅᔪᔪᑦ ᐃᓚᐅᔪᓄᑦ ᑲᖏᕐᓱᐊᓗᒃᔪᐊᒥ, ᐅᒥᐅᔭᒥ ᐊᒻᒪᓗ 
ᑕᓯᐅᔭᒥ ( ᓄᓇᖕᖑᐊᖅ 5 ᑕᑯᓗᒍ). ᐃᓚᐅᔪᑦ ᐃᓚᖏᑦ ᐅᖃᓚᐅᔪᔪᑦ ᐊᒥᓱᑦ ᐃᒫᕐᓯᒪᓂᖏᓐᓂᑦ 1984-ᒥ, ᑌᑲᓂ 10,000 
ᑐᒃᑐᐃᑦ ᐃᒫᕐᑎᓪᓗᒋᑦ ᑰᔾᔪᐊᑉ ᑰᖓᓂ. 3,000—5,000 ᒥᑦᓵᓃᑦᑐᑦ ᐃᒫᕐᓯᒪᒻᒥᔪᑦ ᑕᓯᐅᔭᐅᑉ ᓴᓂᐊᓂ 1990s ᓄᖑᓕᕐᑎᓗᒋᑦ 

2000-ᓘᓐᓃᑦ ᐱᒋᐊᓯᑎᓪᓗᒋᑦ, ᐊᒻᒪᓗ ᑕᐅᓴᓐᓂᑎᒋᐊᓪᓓᑦ ᑐᒃᑐᐃᑦ ᐃᒫᕐᓯᒪᓂᖏᑦ 1990s-ᓂ ᐅᖃᕐᑕᐅᓚᐅᔪᒻᒥᓱᓂ 
ᐅᒥᐅᔭᒥ, ᐃᓚᖃᕐᒥᑎᓪᓗᒍ ᐃᑭᓐᓂᓭᑦ ᐃᒫᖃᑦᑕᓯᒪᔪᑦ ᑖᕙᓂ ᐅᖃᕐᑕᐅᒍᑎᖏᓐᓂᒃ. ᓄᓇᖕᖑᐊᑦ ᓱᕐᖁᐃᕆᐊᕐᑕᐅᑎᓪᓗᒋᑦ, 
ᐃᓄᒃᔪᐊᒥ ᐃᓚᐅᔪᑦ ᐃᓚᒋᐊᕆᓚᐅᔪᔪᑦ ᐊᓯᒋᐊᓪᓚᖏᓐᓂᒃ ᐃᒪᕐᒥ ᐃᐱᕕᐅᓯᒪᔪᓂᒃ 90s ᐊᕐᕌᒍᖏᓐᓂ ᐅᑭᐊᖑᑎᓪᓗᒍ 
ᓯᓈᓂ ᐊᑯᓐᓂᒥ ᐃᓄᒃᔪᐊᒧᑦ ᐊᒻᒪᓗ ᐅᒥᐅᔭᒧᑦ. 

ᐅᑎᕆᐊᕐᕕᒋᓗᒍ ᖃᐅᔨᓴᕐᓂᖅ ᓯᑰᑉ ᐃᑦᔪᓂᖓᓂᒃ, ᐊᑕᐅᓯᕕᑦᓱᓂ 1990 ᐊᕐᕌᒍᖏᑦ ᐊᑑᑎᑎᓪᓗᒋᑦ 
ᐊᒥᓱᒻᒪᕆᐊᓗᐃᑦ ᑐᒃᑐᐃᑦ ᐃᒫᕐᓯᒪᔪᑦ ᖃᓯᒋᐊᓕᒻᒥ ᓴᓗᒻᒪᓭᒋᐊᕐᑐᕆᐊᖃᓚᐅᕐᓯᒪᔪᒍᑦ ᑕᑉᐸᐅᖓ ᖃᓯᒋᐊᓕᒻᒧᑦ. 
ᐃᒻᒪᖄ ᐱᐅᔫᒐᔭᕐᑐᖅ ᑲᕙᒪᒃᑯᑦ ᖃᐅᔨᒪᒐᓱᐊᕐᓂᓴᐅᑦᓴᐸᓚᐅᕐᐸᑕ ᑐᒃᑐᓂᒃ ᐃᒫᕐᓯᒪᔪᖃᓕᕐᒪᖔᑦ ᑰᓐᓂ 
ᐃᖏᕐᕋᓂᐅᓗᐊᕐᓂᖏᓐᓂ, ᐅᐱᕐᖓᓴᒥ…ᑐᒃᑐᐃᑦ ᑎᒥᕕᓂᖏᓐᓂᒃ ᓴᓗᒻᒪᓭᓚᐅᕐᓯᒪᔪᒍᑦ ᐅᐸᓗᓗᐊᕌᐱᑦᓱᑕ. ᐊᒥᓱᑦ 
ᓴᐅᓂᑯᑐᐃᓐᓇᐅᓕᓚᐅᕐᓯᒪᔪᑦ ᓯᑦᔭᒥ. ᐊᒥᓲᓂᕐᓭᓗ ᑭᕕᒪᓂᖏᑦ ᓂᕿᙯᓐᓈᑐᑦ. –ᐅᒥᐅᔭᕐᒥᐅᖅ

ᐱᖕᖑᐊᕈᑎᒋᑦᓱᒍ ᐊᑭᓖᑦᓱᑎᒃ ᐆᒪᔪᕋᓱᐊᕐᑐᑦ ᐊᕐᓱᕈᓐᓇᕈᑎᐅᒋᐊᖓ ᑐᒃᑐᐃᑦ ᐅᓄᕐᓂᐸᐅᓂᖓᓐᓂ ᐅᖃᕐᑕᐅᓚᐅᔪᔪᖅ 
ᐃᓚᐅᔪᐃᑦ ᐃᓚᖏᓐᓄᑦ ᑕᓯᐅᔭᒥ, ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ. ᓄᓇᖕᖑᐊᑦ ᓱᕐᖁᐃᕆᐊᕐᑕᐅᑎᓪᓗᒋᑦ, ᐅᒥᐅᔭᒥ 
ᐃᓚᐅᔪᑦ ᓄᓇᖕᖑᐊᒧᑦ ᐊᓪᓚᓚᐅᔪᔪᑦ ᐊᖏᔪᓂᒃ ᓄᓇᓂᒃ ᓄᓇᓕᐅᑉ ᓯᕿᓂᐊᒍᑦ ᓄᐃᕕᐊᑕᓗ ᒥᑦᓵᒍᑦ ᐊᑭᓕᕐᑐᐃᔪᓂᒃ 
ᒪᙯᑦᑎᓯᔨᓄᑦ ᐱᓇᓱᐊᕐᕕᐅᓯᒪᔪᓂᒃ 1980-ᓂᒃ ᑎᑭᑦᓱᒍ 2015-ᒧᑦ, ᐅᖃᕐᓱᑎᒃ ᑌᒃᑯᐊ ᒪᙯᑦᑎᓯᕖᑦ ᐅᓪᓗᒥ ᐃᑐᕐᑎᓯᒪᓕᕐᓂᖓᓂᒃ 
ᐃᓚᐅᑦᓱᑎᒃ ᒪᙯᕝᕕᓂᕐᓄᑦ ᑕᓯᐅᔭᐅᑉ ᑰᑦᔪᐊᓗ ᒥᑦᓵᓂ. ᐊᖑᕕᒐᒃᑯᓂ ᐃᓚᐅᔪᑦ ᐅᖃᓚᐅᔪᔪᑦ ᑐᖕᖓᕕᖃᕐᓱᑎᒃ ᐊᓪᓚᓯᒪᔪᓂᒃ 
ᕿᒪᑦᑕᕕᓂᕐᓂᒃ ᒪᙯᑦᑎᓯᕕᒻᒥ ᖃᓯᒋᐊᓕᐅᑉ ᑕᓯᖓᑕ ᓴᓂᐊᓂ, 26-ᓂᒃ ᐸᓐᓂᓂᒃ ᐅᓪᓗᐃᓇᖅ ᐲᕐᑕᐅᔪᖃᓚᐅᕐᓂᕆᐊᖓ 
ᐅᓄᕐᓂᖏᑦᑕ ᐊᒥᓲᓂᕐᐸᐅᓂᖓᓂ.  ᓱᓇᐅᓂᖏᑦ ᓱᕐᕃᒍᑕᐅᓯᒪᔪᑦ ᐱᖕᖑᐊᑐᑦ ᐆᒪᔪᕐᓂᐊᓂᖓᓄᑦ ᐅᖄᔭᐅᔪᑦ 
ᓱᓇᒥᓐᓂᓴᕆᑦᓱᒋᑦ ᐊᑦᑐᐊᑎᓪᓗᒋᑦ ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖏᑦᑕ ᑐᖔᓄᑦ. ᐊᒥᓲᓂᕐᐸᐅᓂᖏᓐᓂ, ᓄᓇᓕᒫᓂ ᑐᒃᑐᓂᒃ 
ᓂᐅᕐᕈᑎᑦᓴᓕᐅᕐᓂᒥᒃ ᐱᒋᐊᕐᑎᓯᒍᑎᕕᓃᑦ ᐅᖄᔭᐅᓚᐅᔪᔪᑦ ᐃᓚᐅᔪᓄᑦ. ᐊᒥᓲᓂᕐᐸᐅᓂᖏᑦᑕ ᐊᕐᕌᒍᖏᓐᓂ, ᒪᑭᕝᕕᒃ 
ᐃᖏᕐᕋᓯᑎᑦᓯᓚᐅᕐᓯᒪᔪᖅ ᓄᓇᓕᐅᓈᕐᑎᑐᓂ ᑕᐅᕐᓯᐅᑎᑲᑦᑕᓂᕐᒥᒃ ᐱᒋᐊᕐᑎᓯᒍᑎᒥᒃ 1990-ᒥ ᐊᒻᒪᓗ ᓯᑕᒪᑦ ᑐᒃᑐᕕᓂᕐᓂᒃ 
ᐱᔭᑦᓴᓕᐅᕐᕖᑦ ᓇᑉᐸᑕᐅᓚᐅᕐᓯᒪᑦᓱᑎᒃ ᓄᓇᓕᓐᓂ ᓯᑕᒪᓂ ᑭᖑᓂᖓᓂ ᐅᒃᑯᐊᑕᐅᓛᕐᓱᑎᒃ 1996-ᒥ ᐱᑦᔪᑎᖃᕐᑎᓗᒍ 
ᑮᓇᐅᔭᓕᐅᕈᓐᓇᖏᓐᓂᒥᒃ (Lanari et al. 2001). ᓄᓇᕗᑦ ᐅᑭᐅᕐᑕᑐᒥᐅᑦ ᓂᕿᖏᑦ ᐱᒋᐊᓚᐅᕐᓯᒪᒻᒥᔪᑦ ᐆᑦᑐᕆᐅᕈᑎᒥᒃ 
ᐊᓐᓂᑐᕐᑎᓯᑦᓱᑎᒃ ᑐᒃᑐᓂᒃ ᓂᐅᕐᕈᑎᑦᓴᓂᒃ Mollet Lake-ᒥ, ᑰᔾᔪᐊᕌᐱᐅᑉ ᑕᕐᕋᕙᓯᖓᓂ ᐱᒋᐊᕐᓱᒍ 1999-ᒥ ᑎᑭᑦᓱᒍ 2000-
ᒧᑦ. ᐃᓄᒻᒪᕆᒃ ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ 40,0000 ᑐᒃᑐᐃᑦ ᐱᔭᐅᓚᐅᕐᓯᒪᒋᐊᖏᑦ ᓂᐅᕐᕈᑎᑦᓴᓂᒃ ᐱᓇᓱᐊᕈᑕᐅᑦᓱᑎᒃ 
ᐃᓚᐅᑎᓪᓗᒍ ᓄᓇᓕᐅᓈᕐᑎᑐᓂ ᑕᐅᕐᓯᐅᑎᑲᑦᑕᐅᑎᓂᕐᒥᒃ ᐱᒋᐊᕈᑎᒧᑦ. ᐊᖏᕐᑕᐅᓂᐊᕈᑎᒃ ᐱᑦᓴᓕᐅᕐᕕᒥ ᑲᒪᒋᓚᖓᓗᒋᑦ, 
ᑐᒃᑐᐃᑦ ᓂᐊᖁᒃᑯᑦ ᖁᑭᕐᑕᐅᒋᐊᖃᖃᑦᑕᓚᐅᔪᔪᑦ ᐊᒻᒪᓗ ᐊᕐᓇᐅᒋᐊᖃᕐᓱᑎᒃ ᐸᓐᓂᐊᕉᓗᑎᓪᓘᓃᑦ. ᐅᖄᓚᐅᔪᔪᖅ 
ᑌᒫᖑᖕᖏᑐᖅ ᐱᐅᓯᐅᖃᑦᑕᑐᑦ (ᐃᒫᒃ, ᓱᒐᓚᓐᓃᑦ ᐊᖏᖃᑕᐅᖕᖏᑐᑦ ᐃᓄᐃᑦ ᐊᓐᓂᑐᕐᓂᒧᑦ ᐱᒻᒪᕆᖁᑎᖏᓐᓂᒃ 
ᐅᖄᔭᐅᔪᓂᒃ ᐃᓚᖓᓂ 2-ᒥ) ᒪᓕᑦᑎᐅᓯᒪᔪᑦ ᑕᒪᑐᒧᖓ ᐱᒋᐊᕈᑎᒧᑦ ᐃᑲᔪᕐᓂᓗᑦᓯᒪᒋᐊᖏᑦ ᑭᖑᓂᖓᓂ ᑐᒃᑐᓂᒃ 
ᐃᑭᓕᕙᓪᓕᐊᑎᑦᓯᖃᑕᐅᑦᓱᑎᒃ:

ᑐᒃᑐᓕᕆᕕᖃᓚᐅᕐᓯᒪᔪᖅ, ᒪᑭᕝᕕᒃ ᑐᒃᑐᓕᕆᕕᖃᓚᐅᕐᓯᒪᔪᖅ ᑕᐅᓇᓂ. ᑕᑯᓯᒪᒻᒥᔪᖓ ᓄᕐᕋᒥᒃ ᐊᓈᓀᕐᑕᐅᓯᒪᔪᒥᒃ. 
ᐊᓈᓇᒥᓂᒃ ᐊᒫᒪᖏᓐᓇᖂᕐᑐᒥᒃ, ᓯᕐᓈᕆᓯᒪᔭᒃᑲ ᓄᕐᕃᑦ ᐊᓈᓇᖃᖕᖏᑐᑦ ᑕᑯᔭᒃᑲ ᑐᖁᑦᓯᒋᐊᖃᕐᓯᒪᔪᖓ 
ᒥᑭᓗᐊᕐᑐᒍᓗᒻᒥᒃ, ᖁᑭᕋᒃᑯ ᒥᑭᓂᕐᐹᖅ ᐃᓘᓐᓇᑎᒃ ᑲᑕᑐᐃᓐᓇᓚᐅᔪᑦ, ᐊᓈᓇᖃᖕᖏᓇᒥᒃ. ᑌᑦᓱᒪᓂ 
ᒪᑭᕝᕕᐅᑉ ᐱᓇᓱᑦᑕᖓ ᑕᒻᒪᓚᕆᑦᑐᐊᓘᓯᒪᔪᖅ, ᑕᒻᒪᓯᐊᕐᓯᒪᔪᑦ ᑐᒃᑐᓕᕆᕕᑦᑖᓱᑎᒃ ᑲᖏᕐᓱᐊᓗᒃᔪᐊᒥ. ᑕᒪᓐᓇ 
ᐱᑦᔪᑎᐅᑐᐃᓐᓇᕆᐊᖃᓪᓚᕆᑦᑐᖅ ᐆᒪᔪᖃᑦᓯᐊᕈᓐᓀᓂᕐᒧᑦ ᐅᓪᓗᒥ. - ᓘᑲᓯ ᐃᑦᑐᖅ, ᑲᖏᕐᓱᐊᓗᒃᔪᐊᖅ

ᐃᓚᐅᔪᑦ ᐅᒥᐅᔭᒥ ᐊᐅᓚᔨᓚᐅᔪᒻᒥᔪᑦ ᓂᐅᕐᕈᑎᑦᓴᓂᒃ ᑐᒃᑐᓂᐊᖃᑦᑕᑎᓪᓗᒋᑦ, ᐅᖄᑦᓱᑎᒃ ᐱᐅᔫᓯᒪᓂᖓᓂᒃ ᓂᕿᓕᕆᕕᒻᒥ 
ᐱᓇᓱᑦᑎᓄᑦ ᐊᒻᒪᓗ ᐊᓐᓂᑐᕐᑎᓄᑦ. ᑭᓯᐊᓂ, ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ ᐅᒥᐅᔭᒥ ᐱᓇᓱᑦᑎᐅᓯᒪᔪᖅ ᒪᙯᑦᑎᓯᔨᐅᑦᓱᓂ 
ᐆᑦᑐᕋᐅᑎᒥᒃ ᓂᐅᕐᕈᑎᑦᓴᕈᐃᓂᕐᒥᒃ ᐱᓇᓱᐊᕐᑎᓗᒋᑦ Lake Mollet-ᒥ ᐅᖄᓚᐅᔪᒻᒥᔪᖅ ᖃᓄᖅ ᐊᑐᕆᐊᖃᕐᓂᖅ ᓯᓚᑖᓂᒥᐅᑦ 
ᒪᓕᒐᖏᓐᓂᒃ ᓂᕿ ᐊᑦᑕᓇᖁᓇᒍ ᐃᓄᐃᑦ ᖃᐅᔨᒪᐅᓯᖓ ᐊᑐᒐᓛᓐᓇᒍ ᑐᕌᕈᑕᐅᓚᐅᔪᓂᖓᓂᒃ ᐊᓯᐸᐃᓂᕐᒧᑦ 
ᑕᒪᐅᙰᓐᓈᑐᑦᓴᐅᖏᑦᑐᓂᒃ. ᐅᖄᓚᐅᔪᔪᖅ ᖃᓄᖅ ᐱᓇᓱᐊᕈᓯᕐᓂ ᓯᑕᒪᓂ ᒪᙯᑦᓱᑎᒃ, 120 ᑐᒃᑐᐃᑦ ᖁᔭᓈᕐᑕᐅᓯᒪᓂᖓᓂᒃ 
ᐆᒪᔪᓂᒃ ᐋᑦᑐᑏᑦ ᑐᒃᑐᒥᒃ ᐱᐅᖕᖏᓂᕃᖃᑦᑕᑎᓪᓗᒋᑦ ᐆᒪᑎᖓ ᑕᑯᑐᐃᓐᓇᓱᒍ. ᐅᖄᓚᐅᔪᔪᖅ ᑐᑭᑖᖃᑦᑕᓂᖅ ᓂᕿᐅᑉ 
ᐊᑦᑕᓇᕐᓂᖓᓂᒃ ᐆᒪᑎᖓᓂᒃ ᑕᑯᑐᐃᓐᓇᓱᓂ ᐱᐅᓯᐅᖕᖏᒋᐊᖓ ᓇᐅᓄᑦ ᐃᓄᓐᓄᑦ.  



1 0 6 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᐅᔭᕋᓐᓂᐊᓃᑦ ᓱᕐᕋᐃᓂᖏᑦ ᐅᖃᕐᑕᐅᓚᐅᔪᒻᒥᔪᑦ ᐃᓚᐅᔪᐃᑦ ᐃᓚᖏᓐᓄᑦ ᓴᓪᓗᓂ, ᐊᓯᖏᑦ ᐅᖄᑎᓪᓗᒋᑦ ᑕᒪᒃᑯᐊ 
ᓱᕐᕋᐃᒍᑎᖏᑦᑕ ᒥᑭᔫᓂᖓᓂᒃ. ᑲᑎᒪᖃᑎᒋᑦᓱᒋᑦ ᐊᐅᓚᑦᓯᔨᖏᑦ NV-ᑯᑦ ᓴᓪᓗᓂ, ᑲᑎᒪᖃᑕᐅᔪᑦ ᐅᖄᓚᐅᔪᔪᑦ ᐃᑭᑦᑐᐊᐲᑦ 
ᑐᒃᑐᐃᑦ ᐋᓐᓂᖃᑦᑕᓯᒪᓂᖏᓐᓂᒃ ᐊᒻᒪᓗ ᑐᖁᖃᑦᑕᓯᒪᓂᖏᓐᓂᒃ ᑌᒣᓚᕿᔭᐅᑦᓱᑎᒃ ᐅᔭᕋᓐᓂᐊᑏᑦ ᐱᕙᓪᓕᐊᓂᖏᓐᓄᑦ, 
ᐃᓚᖃᕐᑎᓗᒋᑦ ᐋᓐᓂᕈᑎᓂᒃ ᓂᒐᕕᑕᐅᑦᓱᑎᒃ ᓭᒍᓄᑦ ᐅᐊᔭᓄᑦ; ᑐᒃᑐᐃᑦ ᑐᖁᓂᖏᓐᓂᒃ ᐊᐳᕐᑕᐅᓱᑎᒃ ᓄᓇᒃᑰᔫᓄᑦ ᓴᓪᓗᐃᑦ 
ᐁᑉᐸᖏᓐᓂ ᐊᕐᖁᑎᐊᓗᒻᒥ ᐅᔭᕋᓐᓂᐊᕕᓕᐊᕐᑐᒥ; ᐊᒻᒪᓗ ᑐᒃᑐᐃᑦ ᐃᔪᒃᑲᖃᑦᑕᑎᓪᓗᒋᑦ ᐅᔭᕋᓐᓂᐊᓂᕐᓗᑯᖃᐅᑎᒧᑦ 
ᒪᕐᕋᒧᑦ ᑲᓀᑎᐊᓐ ᕈᐁᔭᓪᑎᔅᑯᑦ ᓄᓇᕕᐅᑉ ᑭᑭᐊᑦᓴᔭᖓᓂᒃ ᐅᔭᕋᓐᓂᐊᕕᖓᓂ, ᑕᒪᓐᓇᓗ ᐅᖄᔭᐅᓚᐅᔪᑦᓱᓂ 
ᐃᒪᐅᓂᕐᓴᐅᒋᐊᖓ ᐆᑦᑑᑎᒋᑦᓱᒍ ᓯᑎᓂᕐᓴᒧᑦ ᐅᔭᕋᓐᓂᐊᓂᕐᓗᑯᕕᖓᓄᑦ ᑭᓕᐊᓐᑯᐊᒃᑯᑦ ᕌᒡᓚᓐᒥ ᐅᔭᕋᓐᓂᐊᕕᖓᓂ. 
ᑲᑎᒪᔪᓂ ᐃᓚᐅᔪᑦ ᐅᖄᓚᐅᔪᒻᒥᔪᑦ ᐊᓄᕆᒃᑯᑦ ᐃᒪᒃᑯᓗ ᐱᐅᖕᖏᓕᕐᑎᕆᔪᑦ ᓱᕐᕃᒍᑎᖏᓐᓂᒃ ᐅᔭᕋᓐᓂᐊᕖᑦ 
ᐃᖏᕐᕋᓂᖓᑎᒍᑦ ᐱᐅᖕᖏᑐᐃᔭᕐᓯᒪᔪᒥᒃ ᐃᒪᕐᓗᑯᒥᒃ ᐅᐊᕈᑎᓕᒻᒥᒃ ᐅᖁᒣᑦᑐᔭᓂᒃ ᑭᑭᐊᑦᓴᔭᓂᒃ ᓴᓪᓗᐃᑦᑐᓪᓖᑦ ᑰᖓᓄᑦ, 
ᐊᒻᒪᓗ ᐳᔪᕋᐅᑉ ᓱᕐᕃᒍᑎᖏᓐᓂᒃ. ᑲᑎᒪᔪᓂ ᐃᓚᐅᔪᑦ ᐅᖄᓚᐅᔪᔪᑦ ᓱᓕ ᐱᑕᖃᖏᓐᓇᕆᐊᖓ ᓄᐊᒪᔪᒥᒃ ᓯᖃᓕᒪᔪᒥᒃ 
ᐃᑯᐊᓪᓚᕇᒃᑯᑎᒥᒃ ᐃᐱᕃᓐᓇᑕᐅᓯᒪᔪᒥ ᐳᕐᑐᓂᕐᒥ ᐃᑯᐊᓪᓚᕇᒃᑯᑎᒥᒃ ᐅᔭᕋᓐᓂᐊᕕᕕᓂᕐᒥ,8 ᐊᒻᒪᓗ ᐊᕐᖁᑎᑐᖃᕐᒥ 
ᐳᕐᑐᓂᕐᒥ ᐅᔭᕋᓐᓂᐊᕕᕕᓂᕐᒧᑦ, ᐅᓪᓗᒥ ᐊᑐᕐᑕᐅᔪᒥ ᐁᑲᑦᑕᐅᑎᒋᑦᓱᒍ ᕌᒡᓚᓐ ᐅᔭᕋᓐᓂᐊᕕᖓᓄᑦ, ᓱᓕ ᐊᒥᐊᒃᑯᓂᒃ 
ᓱᒃᑯᓇᕐᑐᓂᒃ ᐱᑕᖃᖏᓐᓇᓂᕋᒃᓱᒍ. ᑲᑎᒪᔪᓂ ᐃᓚᐅᔪᑦ ᐅᖄᓚᐅᔪᔪᑦ ᐱᐅᖕᖏᑐᕐᑕᓕᒃ ᐳᔪᕋᖅ ᐱᓯᒪᔪᖅ ᓄᐊᓯᒪᔪᒥᒃ 
ᐃᑯᐊᓪᓚᕇᒃᑯᑎᒥᒃ ᐊᕐᖁᑎᒥᓪᓗ ᑎᑦᑕᐅᓲᖑᒋᐊᖓ ᐊᓄᕆᓕᕐᒪᑦ ᐊᒻᒪᓗ ᑲᑕᒐᓲᖑᒋᐊᖓ ᐱᕈᕐᑐᓄᑦ ᑐᒃᑐᐃᑦ ᓂᕆᓲᖏᓐᓄᑦ. 
ᐸᕝᕕᑎᑕᐅᓂᖏᑦ ᑐᒃᑐᐃᑦ ᓱᕐᕙᓗᒻᒧᑦ ᖃᕋᕐᑎᓯᑎᓪᓗᒋᑦ ᐊᒻᒪᓗ ᐃᑯᒪᓄᑦ ᐅᖃᕐᑕᐅᖃᑦᑕᓚᐅᔪᒻᒥᔪᑦ ᑲᑎᒪᔪᓂ ᐃᓚᐅᔪᓄᑦ, 
ᐱᓗᐊᕐᑐᒥᒃ ᐊᑦᑐᐊᑎᓪᓗᒍ ᓄᕐᕋᓕᐅᕐᓂᒧᑦ. ᐊᑕᐅᑦᓯᑯᑦᑕᐅᖅ, ᑲᑎᒪᔪᓂ ᐃᓚᐅᔪᑦ ᐊᒻᒪᓗ ᓴᓪᓗᓂ ᑲᒪᖃᑎᒌᑦᑎᑕᐅᔪᑦ 
ᐅᖃᖃᑦᑕᓚᐅᔪᒻᒥᔪᑦ ᑐᒃᑐᐃᑦ ᓂᕆᓇᓱᒍᓐᓇᕆᐊᖏᑦ ᖃᓂᑦᑐᐊᐱᐅᓗᑎᒃ ᐅᔭᕋᓐᓂᐊᕕᒻᒧᑦ, ᑐᑭᓯᓐᓇᑎᑦᓯᓱᑎᒃ ᑐᒃᑐᐃᑦ 
ᖃᐅᔨᒪᓲᖑᓂᖓᓂᒃ ᐆᒪᔪᕐᓂᐊᑕᐅᓕᕋᒥᒃ, ᑌᒣᒻᒪᓗ ᐃᕐᓯᖏᓐᓂᓴᐅᔮᕐᓂᖓᓂᒃ ᖃᓂᑑᒐᓗᐊᕈᑎᒃ ᐅᔭᕋᓐᓂᐊᕕᓐᓄᑦ 
ᖃᐅᔨᒪᒐᒥᒃ ᐆᒪᔪᕐᑕᐅᒐᓱᓐᓂᐊᖏᓐᓂᒥᓂᒃ ᑌᑲᓂ. 

ᐃᓄᑐᐃᓐᓇᓄᑦ, ᒪᙯᑎᐅᒐᑦᑕ, ᒪᙯᑉᐸᑲᑦᑕ ᑕᑉᐹᓂ, ᖃᓂᓪᓕᓗᐊᑐᐊᕈᑦᑕ ᑐᒃᑐᓄᑦ ᕿᒪᑦᓯᒐᔭᕐᑐᑦ ᑐᒃᑐᐃᑦ, ᑭᓯᐊᓂ 
ᒪᙯᑎᐅᖕᖏᑐᐊᕈᕕᑦ ᐅᔭᕋᓐᓂᐊᕕᒻᒥ ᐱᓇᓱᑦᑎᐅᒍᕕᑦ ᖃᓂᓪᓕᒐᓗᐊᕈᕕᒋᑦ ᓱᖁᑎᖃᖕᖏᑐᑦ ᖃᐅᔨᒪᒐᒥᒃ 
ᖁᑭᕐᑕᐅᓚᖓᖕᖏᒋᐊᒥᒃ, ᐃᓓ? ᑌᒣᑦᑑᔮᖏᓐᓇᓕᒫᓲᖅ ᑌᒪᖕᖓᑦ. — ᐳᑐᓕᒃ ᐸᐱᑲᑦᑐᒃ, ᓴᓪᓗᐃᑦ 

ᐊᕐᖁᑎ ᐅᔭᕋᓐᓂᐊᓄᑦ ᑐᕌᕐᑐᖅ ᐅᖄᔭᐅᓚᐅᔪᒻᒥᔪᖅ ᓴᓪᓗᓂ ᑲᑎᒪᔪᓂ ᐃᓚᐅᔪᑦ ᐃᓚᖏᓐᓄᑦ ᐃᓱᐊᖁᑕᐅᒋᐊᖓ 
ᑐᒃᑐᓕᐊᕈᑎᒋᑦᓱᒍ, ᒪᓕᓲᕆᒻᒪᐅᒃ ᓄᓇᒧᐊᕈᒪᓕᕋᒥᒃ. ᐃᓚᐅᔪᑦ ᐃᓚᖏᑦ ᐅᒥᐅᔭᒥ ᐊᒻᒪᓗ ᑕᓯᐅᔭᒥ ᐅᖃᓚᐅᔪᒻᒥᔪᑦ ᐊᕐᖁᑏᑦ, 
ᖃᖓᑦᑕᔫᒐᓓᑦ ᐊᒻᒪᓗ ᐃᓘᓐᓈᒍᑦ ᐱᕙᓪᓕᐊᓃᑦ ᐊᒻᒪᓗ ᓱᕐᕙᓗᐃᑦ ᓄᓇᓕᓐᓂ ᐸᕝᕕᑎᑦᓯᖃᑕᐅᓂᖓᓂᒃ ᑐᒃᑐᓂᒃ ᐊᒻᒪᓗ 
ᐃᓚᐅᕐᑑᑕᐅᓂᖓᓂᒃ ᑲᑎᕐᓱᑐᓄᑦ ᓱᕐᕋᑕᐅᒍᑎᖏᓐᓄᑦ. 

ᓱᕐᕋᐃᒍᑏᑦ ᐱᔪᑦ ᑐᒃᑐᓂᒃ ᑕᑯᓐᓇᕋᓱᓐᓂᒥᒃ ᐊᒻᒪᓗ ᑲᒪᓇᓱᓐᓂᒥᒃ ᒥᑦᓯᖃᕐᓂᖏᑦ ᑖᒃᑯᓄᖓ ᐊᕐᕌᒍᓄᑦ ᐅᖄᔭᐅᓚᐅᔪᒻᒥᔪᑦ 
ᐃᓚᐅᔪᑦ ᐃᓚᖏᓐᓄᑦ ᑕᓯᐅᔭᒥ, ᓴᓪᓗᓂ ᐊᒻᒪᓗ ᐅᒥᐅᔭᒥ. ᐃᓚᐅᔪᖅ ᑲᑎᒪᑦᓯᑎᓪᓗᒋᑦ NV-ᑯᓂᒃ ᓴᓪᓗᓂ ᐅᖄᓚᐅᔪᔪᖅ 
ᐅᔭᕋᓐᓂᐊᑏᑦ ᑎᒥᖏᑦ ᐃᒻᒥᒍᑦ ᐅᓄᕐᓂᖏᓐᓂᒃ ᑭᓯᓲᖑᒋᐊᖏᑦ ᐊᕐᕌᒍᐃᑦ ᖁᓕᐅᓈᕐᑎᓗᒋᑦ ᒪᕐᕉᒃ ᐃᓘᓐᓇᑲᓴᖓ ᐊᓂᒍᓕᕐᓱᒍ, 
ᐊᒻᒪᓗ ᑌᒪᖕᖓᐅᓂᕐᓴᖅ ᑌᒣᓘᕐᓂᒥᓂ ᖃᖓᑕᓲᖑᓂᖏᓐᓂᒃ ᖃᓂᑦᑐᐹᓘᑦᓱᑎᒃ ᑐᒃᑐᓄᑦ, ᑐᒃᑐᐃᑦ ᐅᑎᕈᓐᓀᓚᕿᑎᑦᓱᒋᑦ 
ᐃᓂᕕᓂᕐᒥᓄᑦ ᑌᒫᒃ ᐸᕝᕕᑎᑕᐅᓂᕐᒥᓂ. ᑐᒃᑐᓂᒃ ᓱᕐᕋᐃᔪᑦ ᐊᓯᖏᑦ ᐱᓯᒪᒻᒥᔪᑦ ᖃᐅᔨᓴᕈᑎᓂᒃ ᐊᒻᒪᓗ ᑲᒪᓇᓱᒍᑎᓂᒃ 
ᐅᖃᕐᑕᐅᖃᑦᑕᑐᑦ ᐃᓚᐅᔪᓄᑦ ᐃᓚᖃᓚᐅᔪᒻᒥᔪᑦ ᐊᕐᓱᕈᕐᑎᑕᐅᖃᑦᑕᓂᕐᒥᒃ ᕿᒫᑎᑕᐅᑦᓱᑎᒃ, ᓯᓂᓐᓇᑐᕐᑐᑎᑕᐅᖃᑦᑕᓂᕐᒥᒃ 
ᐊᒻᒪᓗ ᓂᕕᖕᖓᑕᕐᑕᓯᔭᐅᓂᕐᒥᒃ, ᐊᒻᒪᓗ ᐋᓐᓂᐊᓂᒃ ᑌᒣᑎᑕᐅᔪᓂᒃ ᐊᑐᕐᓂᒧᑦ ᖁᖏᓯᕐᒥᐅᑕᓂᒃ.

ᑭᖑᓪᓕᐹᖅ, ᐊᑯᓂᐅᔪᕐᑎᒍᑦ ᐊᓯᑦᔨᕈᑕᐅᓯᒪᔪᑦ ᓂᕿᑦᓴᓂᐊᕐᑐᑦ ᐊᓐᓂᑐᓕᕋᒥᒃ ᐱᐅᓯᖏᑎᒍᑦ ᓄᐃᑎᑦᓯᓯᒪᓂᖓ ᓱᓂᒋᐊᓪᓚᒃ 
ᐊᕙᑦᓯᑖᕈᑎᒥᒃ ᑐᒃᑐᓄᑦ ᐅᖃᕐᑕᐅᓚᐅᔪᒻᒥᔪᖅ ᐃᓚᐅᔪᓄᑦ. ᐅᖃᕐᑕᐅᓚᐅᔪᔪᖅ ᐃᓚᐅᔪᒧᑦ ᑲᑎᒪᑦᓯᒍᑎᒥ NV-ᑯᓂᒃ ᓴᓪᓗᓂ, 
1940s-ᓂ, 50S-ᓂ ᐊᒻᒪᓗ 60S-ᓂ, ᐊᖑᓇᓱᑦᑏᑦ ᐃᓱᖃᕐᑎᑕᐅᕙᓚᐅᕆᐊᖏᑦ ᖃᓄᐃᓪᓗᐊᑐᒥᒃ ᓇᑦᓴᕈᓐᓇᓂᕐᒥᓄᑦ, 
ᐃᓘᓐᓈᒍᑦ ᐊᑕᐅᓯᕐᒥᒃ ᒪᕐᕉᓂᓪᓘᓃᑦ ᑐᒃᑑᓂᒃ ᐱᒍᓐᓇᓲᖑᑦᓱᑎᒃ. ᖃᒻᒥᐅᓂᕐᓴᖅ ᐊᕐᕌᒍᓂ ᖁᓕᐅᓈᕐᑎᑐᓂ, ᐆᒪᔪᕐᓂᐊᕈᑏᑦ 
ᐱᐅᓕᓐᓂᐊᒉᑦ ᐊᓯᑦᔨᓯᒪᔪᑦ—ᓲᖑᔪᐊᓗᐃᑦ ᖁᑭᐅᑏᑦ ᐊᒻᒪᓗ ᓯᑭᑑᑦ ᐊᓐᓂᑐᕐᑎᓂᒃ ᐱᔪᓐᓇᑎᑦᓯᕗᑦ ᐊᐅᓪᓚᐅᔨᓗᑎᓪᓗ 
10-ᓂᒃ ᑎᑭᓪᓗᒍ 20-ᓄᑦ ᑐᒃᑐᓂᒃ ᐊᑕᐅᑦᓯᑯᑦ. ᐊᑕᐅᑦᓯᑰᒻᒥᔪᖅ, ᐊᒥᓱᑦ ᐃᓚᐅᔪᑦ ᐅᖄᓚᐅᔪᒻᒥᔪᑦ ᐃᓄᐃᑦ ᐊᓐᓂᑐᕐᓂᑯᑦ 

8	 ᐳᕐᑐᓂᕐᒥ ᐃᑯᐊᓪᓚᕇᒃᑯᑎᒥᒃ ᐅᔭᕋᓐᓂᐊᕕᒃ ᐃᖏᕐᕋᓚᐅᕐᓯᒪᔪᖅ 1972-ᒥᒃ 1984-ᒧᑦ  (Carney 2016).



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ 1 0 7

ᐱᒻᒪᕆᖁᑎᖏᓐᓂᒃ ᐊᒻᒪᓗ ᐱᐅᓯᖏᓐᓂᒃ ᐃᑲᔪᕐᑐᐃᔪᑦ ᐃᖏᕐᕋᓯᐊᕐᑐᓂᒃ ᐊᐅᓚᑦᓯᒍᓯᕐᓂᒃ ᐊᒻᒪᓗ ᐊᑐᕐᑕᐅᓂᖏᓐᓂᒃ 
ᑐᒃᑐᐃᑦ, ᑕᑯᑦᓴᕈᐃᑎᓪᓗᒍ ᑕᒪᒃᑯᐊ ᓲᖑᔫᖏᓐᓈᓂᖓᓂᒃ (ᑕᑯᓗᒍ ᐊᑦᔨᖑᐊᖅ 2). ᑐᒃᑐᓂᒃ ᐊᓐᓂᑐᕐᓂᑯ ᐱᒻᒪᕆᐅᔪᑦ 
ᐊᒻᒪᓗ ᐱᐅᓯᐅᔪᑦ, ᐊᒻᒪᓗ ᐊᓯᑦᔨᓯᒪᔪᑦ ᐊᓐᓂᑐᕐᓂᒧᑦ ᐱᐅᓯᕐᓂᒃ ᐊᒻᒪᓗ ᐱᒋᐅᕐᓂᐅᒍᑎᓂᒃ ᕿᒻᒪᖁᓯᕐᓂᑯᑦ, ᐅᖄᔭᐅᔪᑦ 
ᐊᕕᑦᑐᓯᒪᔪᖅ 2ᒥ 3ᒥᓗ. 

ᐅᓄᕐᓂᒥᒍᑦ ᐊᒥᓲᓂᕐᐸᐅᓂᖓᑕ ᑭᖑᓂᐊᓂ
ᐃᓗᓐᓈᒍᑦ, ᑐᒃᑐᐃᑦ ᐊᒥᓲᓂᕐᐸᐅᕕᖓᑕ ᑐᖔᓂ ᐊᕐᕌᒍᐃᑦ ᐊᒥᓱᕕᓐᓂᐹᒥᒃ ᑌᓯᒍᑕᓚᐅᔪᔪᑦ ᐊᕙᑦᓯᑖᕈᑎᓂᒃ ᐆᑦᑑᑎᒋᑦᓱᒋᑦ 
ᐊᕐᕌᒍᐃᑦ ᐊᓯᖏᓐᓄᑦ. ᐊᕙᑦᓯᑖᕈᑏᑦ ᐊᒥᓲᓂᕐᐹᑦ ᐊᑦᔨᐅᔪᑦ ᑌᒃᑯᓄᖓ ᐱᑕᖃᕐᓯᒪᔪᓄᑦ ᐊᒥᓲᓂᕐᐸᐅᖏᓐᓇᓂᖏᓐᓂ, 
ᐃᓚᖏᑦ ᐱᐅᖕᖏᑐᒥᒃ ᐊᕙᑦᓯᑖᕐᑎᓯᒍᑎᓖᑦ (ᐃᒫᒃ, ᐅᒥᖕᒣᑦ ᐊᑭᒪᔪᓐᓂᖏᑦ, ᐊᒪᕈᐃᑦ ᐆᒪᔪᕐᓂᖓᑦ, ᐱᖕᖑᐊᑑᑦ 
ᐆᒪᔪᕐᓂᐊᓂᖓᑦ) ᐃᓚᖏᓪᓗ ᐊᒥᓱᐃᓕᖓᔪᓂᒃ ᐊᕙᑦᓯᑖᕐᑎᓯᒍᑎᓖᑦ (ᐃᒫᒃ, ᓂᕿᑦᓴᓂᐊᕐᑐᑦ ᐊᓐᓂᑐᕐᖓᑦ, ᐊᕙᑎᒥ 
ᐊᓯᑦᔨᕈᑏᑦ) ᐅᖃᕐᑕᐅᒐᓗᐊᕐᑎᓗᒋᑦ ᐱᒋᐊᓪᓚᓯᒪᔪᒥᒃ ᓱᕐᕋᐃᓂᖃᕆᐊᖏᓐᓂᒃ. ᐊᕙᑦᓯᑖᕈᑎ ᑖᓐᓇᑐᐊᖅ ᑲᒪᓯᒪᖕᖏᑐᖅ 
ᐊᒥᓲᓂᕐᐸᐅᓂᖏᑦᑕ ᑐᖔᓂ ᐊᕐᕌᒍᓂ, ᐅᖄᔭᐅᓯᒪᒐᓗᐊᕐᓱᓂ ᐊᒥᓲᓂᕐᐸᐅᓂᖓᑕ ᐊᕐᕌᒍᖏᓐᓄᑦ, ᐃᓕᖓᔪᖅ 
ᓂᐅᕐᕈᑎᑦᓴᓂᒃ ᑐᒃᑐᖃᑦᑕᓂᕐᒧᑦ. ᑕᒪᓐᓇ ᐱᑦᔪᑎᓕᒃ ᓂᐅᕐᕈᑎᑦᓴᓂᒃ ᐊᓐᓂᑐᕐᑎᓯᓂᕐᒥᒃ ᐱᒋᐊᕐᑎᓯᒍᑏᑦ ᓄᕐᖃᓯᒪᓂᖓᓂᒃ 
ᑐᒃᑐᐃᑦ ᐅᓄᕐᓂᐸᐅᓂᖓᑕ ᑭᖑᓂᐊᓂ. 

ᐅᖄᔭᐅᓂᖓᑎᑐᑦ ᐃᓚᖓᓂ 5.4-ᒥ ᐊᒻᒪᓗ ᖁᓛᓂ ᑕᒡᒐᓂ ᐱᑦᔪᑎᖃᕐᑎᓗᒍ ᐊᒥᓲᓂᕐᐸᐅᓂᖓᑕ ᐊᕐᕌᒍᖏᓐᓂᒃ, 
ᐃᓚᐅᔪᑦ ᐃᓚᖏᑦ ᐅᒥᐅᔭᒥ, ᐃᓄᒃᔪᐊᒥ ᐊᒻᒪᓗ ᑕᓯᐅᔭᒥ ᐅᖃᓚᐅᔪᔪᑦ ᐊᕐᕌᒍᓂ ᖁᓕᐅᓈᕐᑎᓗᒋᑦ ᐊᒥᓱᒐᓛᓂ, ᐅᒥᖕᒣᑦ 
ᓯᖏᑦᓯᕙᓕᐊᓯᒪᓂᖓᓂᒃ ᑐᒃᑐᓂᒃ ᐊᒻᒪᓗ ᑐᒃᑐᓂᒃ ᒥᓐᓂᒍᓚᐅᑎᖃᑎᖃᓲᖑᓂᖓᓂᒃ ᓂᕿᒥᒃ. ᐅᒥᐅᔭᒥ, ᐊᑯᓐᓈᕿᓂᒃ 
ᐅᑭᐅᓕᒃ ᐃᓚᐅᔪᖅ ᐅᖃᓚᐅᔪᔪᖅ ᐅᒥᖕᒣᑦ ᐅᓄᕐᓂᖏᑦ ᐊᒻᒪᓗ ᐊᓱᐃᓛᒃ ᑐᒃᑐᐃᑦ ᓯᖏᑕᐅᓯᒪᓂᖓᑦ ᑕᒪᕐᒥᒃ ᐱᓕᐅᒥᓯᒪᒋᐊᖏᒃ 
ᐊᕐᕌᒍᓂ ᑕᓪᓕᒪᓂ ᑭᖑᓪᓕᐹᓂ. ᐅᒥᖕᒣᑦ ᐊᒥᓱᖕᖑᓂᖓᑦ ᐅᖃᕐᑕᐅᓕᕐᕿᑖᓚᐅᔪᔪᖅ ᓄᓇᖕᖑᐊᑦ ᓱᕐᖁᐃᕆᐊᕐᑕᑎᓪᓗᒋᑦ 
ᐅᒥᐅᔭᒥ ᐊᖑᕕᒐᒃᑯᓄᑦ ᐊᓯᖏᓐᓄᓗ ᐃᓚᐅᔪᓄᑦ ᐅᖃᕐᑎᓗᒋᑦ ᐅᒥᖕᒣᑦ ᐅᓄᕐᓂᖏᑦᑕ ᒪᕐᕈᐃᓕᖃᕐᑕᓂᖓᓂᒃ ᐊᕐᕌᒎᒃ ᒪᕐᕉᒃ 
ᑕᒫᑦ. ᐃᓚᐅᔪᑦ ᐅᖃᓚᐅᔪᒻᒥᔪᑦ ᐅᒥᖕᒣᑦ ᖃᓂᓐᓂᖓ ᐅᒥᐅᔭᒧᑦ ᑐᒃᑐᓂᒃ ᓴᖑᑎᑦᓯᖃᑦᑕᕆᐊᖓᓂᒃ. ᐊᒪᕈᐃᑦ ᐆᒪᔪᕐᓂᐊᓂᖓᑦ 
ᑐᒃᑐᓂᒃ ᐅᖄᔭᐅᓚᐅᔪᔪᖅ ᐊᖏᔪᒥᒃ ᐃᓱᒫᓗᓐᓇᑐᖁᑕᐅᑦᓱᓂ ᐃᓚᐅᔪᓄᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᐃᓄᒃᔪᐊᒥ ᐊᒻᒪᓗ 
ᐊᒻᒪᓗ ᐅᒥᐅᔭᒥ. ᓄᓇᖕᖑᐊᑦ ᓱᕐᖁᐃᕆᐊᕐᑕᑎᓪᓗᒋᑦ ᐅᒥᐅᔭᒥ, ᐅᖃᕐᑕᐅᓚᐅᔪᔪᖅ ᐊᒪᕈᓕᒻᒪᕆᐅᒋᐊᖓ ᑕᓯᐅᔭᐅᑉ ᐃᓗᐊᓂ. 
ᐃᓄᒃᔪᐊᒃ ᑲᔪᓯᑎᑦᓯᓯᒪᔪᖅ ᐆᒪᔪᕐᑐᑎᓂᒃ ᐅᖑᒪᑦᓯᒍᑎᒥᒃ ᐊᕐᕌᒎᒃ ᒪᕐᕉᒃ ᐊᓂᒍᓕᕐᓱᒋᒃ ᒪᙯᑦᑏᑦ ᐊᑭᓕᓲᕆᑦᓱᒋᑦ ᐊᑐᓂ ᐊᒪᕉᑉ 
ᐊᒥᖓᓄᑦ ᐋᑕᐅᔪᒧᑦ ᑕᒪᑐᒧᖓ ᐃᓕᖓᔪᑦ ᑮᓇᐅᔦᑦ ᓄᖑᖕᖏᓂᖓᓂ ᓯᕗᓂᖃᕈᑎᒋᑦᓱᒍ ᐃᑯᓪᓚᐅᒥᑎᑦᓯᓂᕐᒥᒃ ᐆᒪᔪᕐᑐᑏᑦ 
ᑐᒃᑐᓂᒃ ᐊᖕᖏᐅᑎᑦᓯᓂᖓᓂᒃ, ᐊᑕᐅᑦᓯᑯᑦᑕᐅᖅ, ᐊᒪᕈᐃᑦ ᖃᑦᓯᐅᓂᖓᑦ ᑕᑯᔭᐅᓯᒪᔪᓂᖓᑎᒍᑦ ᐊᕐᕌᒍᓂ ᖁᓕᓂ ᑭᖑᓪᓕᐹᓂ 
ᓴᓪᓗᒥᐅᓄᑦ ᐃᓚᐅᔪᓄᑦ ᓄᓇᖓᑕ ᒥᑦᓵᓂ ᐅᑎᕐᑕᓯᒪᒻᒥᔪᖅ ᐊᒻᒪᓗ ᐃᓘᓐᓈᒍᑦ ᐃᑭᓕᓯᒪᑎᓪᓗᒋᑦ ᓯᕗᓪᓕᐅᓚᐅᔪᔪᒥᓂᒃ, 
ᐊᒪᕈᐃᑦ ᐊᒥᓲᓂᕐᓭᑦ ᒪᓕᑉᐸᑎᓪᓗᒋᑦ ᑐᒃᑐᓂᒃ ᐱᑐᐊᕐᒪᑕ ᐅᖓᕙᐅᑉ ᒥᑦᓵᓂᒃ ᐊᒻᒪᓗ ᐃᑭᓐᓂᓴᐅᕙᑦᑎᓗᒋᑦ ᐱᑐᐊᕐᒪᑕ 
ᑕᓯᐅᔭᕐᔪᐊᑉ ᒥᑦᓵᓂᒃ, ᐃᓄᒃᔪᐊᒃ ᑲᔪᓯᑎᑦᓯᓯᒪᔪᖅ ᓂᕿᑐᓲᓂᒃ ᐅᖑᒪᑦᓯᓂᕐᒥᒃ ᐊᕐᕌᒎᓐᓂ ᒪᕐᕉᓂ ᑭᖑᓪᓕᐹᓐᓂ ᐊᖑᓇᓱᑦᑏᑦ 
ᐊᑭᓕᕐᑕᐅᓲᖑᑎᓪᓗᒋᑦ ᐊᑐᓂ ᐊᒪᕈᕐᒧᑦ ᑎᑭᐅᑦᔭᖓᓄᑦ ᑮᓇᐅᔦᑦ ᓄᖑᖕᖏᓂᓕᒫᖏᓐᓂ ᑕᒪᓐᓇ ᑐᕌᕈᑎᒋᒐᓱᐊᕐᓱᒍ 
ᐃᑯᓪᓚᐅᒥᑎᑦᓯᓂᕐᒧᑦ ᐆᒪᔪᕐᓂᐊᑕᐅᓂᒃᑯᑦ ᐊᕙᑦᓯᑖᕐᓂᒥᒃ ᑐᒃᑐᓄᑦ. ᐆᒪᔪᕐᓂᐊᑕᐅᓂᕐᓴᐅᓕᕐᓂᖏᑦ ᐊᑦᓴᓄᑦ, ᑖᒃᑯᐊ 
ᐅᓄᕐᓯᕙᓪᐊᓂᖏᓐᓄᑦ ᐅᖃᕐᑕᐅᖃᑦᑕᓚᐅᔪᔪᖅ ᐃᓚᐅᔪᓄᑦ ᑲᖏᕐᓱᐊᓗᒃᔪᐊᒥ, ᓴᓪᓗᓂ ᐊᒻᒪᓗ ᑕᓯᐅᔭᒥ. ᐃᓚᖓᓂ 
ᐆᒪᔪᕐᑕᐅᓲᖑᓂᖏᑦ ᓄᕐᕃᑦ ᓇᕐᑐᕋᓕᓐᓄᑦ ᐅᖃᕐᑕᐅᓚᐅᔪᒻᒥᔪᖅ.

ᐊᓯᑦᔨᕈᑕᐅᓯᒪᔪᑦ ᐊᑯᓂᐅᔪᕐᑎᒍᑦ ᓂᕿᑦᓴᓂᐊᕐᑐᑦ ᐊᓐᓂᑐᕈᓯᖏᓐᓄᑦ ᓄᐃᑎᑦᓯᓯᒪᓂᖓ ᐊᕙᑦᓯᑖᕈᑎᒋᐊᓪᓚᒥᒃ ᑐᒃᑐᓄᑦ 
ᐅᖄᔭᐅᓚᐅᔪᔪᖅ ᐃᓚᐅᔪᓄᑦ, ᑕᒪᑐᒪ ᐅᖄᒍᑕᐅᓂᕐᐸᐅᓂᖓ ᐃᓕᖓᑎᓪᓗᒍ ᐊᒥᓲᓂᕐᐸᐅᓂᕕᓂᖓᑕ ᑐᖔᓂ ᐊᕐᕌᒍᓄᑦ. 
ᓂᕿᑦᓴᓂᐊᕐᑐᑦ ᐊᓐᓂᑐᕐᓂᖓ ᐊᒥᓱᐃᓕᖓᔪᒥᒃ ᐊᕙᑦᓯᑖᕈᑕᐅᕗᖅ. ᐆᑦᑑᑎᒋᓗᒍ, ᐊᓐᓂᑐᖃᑦᑕᓂᖅ ᐆᒪᔪᓂᒃ ᒪᓂᔪᓂᒃ 
ᓲᓱᑦᓴᓂᕐᒥᒃ ᓄᐃᑕᑎᑦᓯᒍᑕᐅᕗᖅ, ᐊᒻᒪᓗ ᐊᑐᖃᑦᑕᓗᑎᒃ ᑕᒪᑐᒥᖓ ᑲᒪᒍᑎᒥᒃ ᓲᓱᒋᓗᒍ ᐃᓄᐃᑦ ᖃᐅᔨᒪᑎᑦᓯᒍᓐᓇᐳᑦ 
ᐆᒪᔪᐃᑦ ᐊᐅᓪᓚᓂᐊᖕᖏᓂᖓᓂᒃ. ᐊᓐᓂᑐᕐᓂᖅ ᐃᑲᔪᕈᓐᓇᒥᔪᖅ ᑐᒃᑐᓕᒫᓂᒃ ᖃᓄᐃᖕᖏᓯᐊᕐᑎᓯᓂᕐᒥᒃ, ᐆᑦᑑᑎᒋᓗᒍ 
ᑐᒃᑐᐃᑦ ᐅᓄᕐᓂᖏᑦ ᐊᐅᓚᑕᐅᕙᑦᑎᓗᒋᑦ ᐅᓄᕐᓂᒥᒍᑦ ᐊᒥᓲᕉᑕᕆᓂᖏᓐᓂ ᐊᕐᕌᒍᓂ ᑐᒃᑐᐃᑦ ᐊᒥᓲᓕᓗᐊᓂᐊᖕᖏᒪᑕ 
ᓂᕿᑑᒪᕕᒻᒥᓄᑦ ᐊᒻᒪᓗ ᐊᓐᓂᑐᖃᑦᑕᓂᖅ ᐊᒥᓲᕉᑕᕆᓂᖏᓐᓂ ᐃᑲᔪᕐᒪᑦ ᑐᒃᑐᓂᒃ ᐊᒥᓲᓗᐊᕐᑎᓯᑦᑌᓕᒍᑎᒋᑦᓱᒍ 
ᓂᕿᑑᒪᕕᖓᓄᑦ ᐊᒻᒪᓗ ᐃᓗᓯᕐᓱᓂᕐᒥᒍᑦ ᑲᑕᑉᐸᓕᐊᒌᒃᑯᑕᐅᒻᒪᑦ (ᑕᑯᓗᒍ ᐃᓚᖓ 3.2-ᒥ ᐅᖄᔭᐅᒋᐊᓪᓚᒪᑦ ᑕᒪᓐᓇ). 
ᐃᓚᐅᔪᑦ ᐊᒥᓱᑦ ᓇᓗᓇᐃᕐᓯᓚᐅᔪᑦ ᐊᑐᓲᖑᓂᕐᒥᓂᒃ ᓄᖑᕋᐃᓗᐊᕐᑕᐃᓕᑦᓱᑎ ᐊᓐᓂᑐᕈᓯᕐᓂᒃ ᒪᓕᑦᓯᐊᑐᓂᒃ ᐃᓄᐃᑦ 



1 0 8 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᑐᒃᑐᓂᒃ ᐊᓐᓂᑐᕐᓂᑯᑦ ᐱᒻᒪᕆᖁᑎᖏᓐᓂᒃ, ᓄᐃᑦᓯᓱᑎᒃ ᑕᒪᒃᑯᐊ ᓱᓕ ᓲᖑᔫᖏᓐᓈᓂᖓᓂᒃ (ᑕᑯᓗᒍ ᐊᑦᔨᖑᐊᖅ 2). 
ᑌᒣᒐᓗᐊᕐᑎᓗᒍ, ᐃᓚᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐅᖄᓚᐅᔪᒻᒥᔪᑦ ᐊᒥᓱᖕᖑᐸᓪᓕᐊᒋᐊᖏᑦ ᐱᐅᓯᐅᖁᓇᖕᖏᑐᑦ 
ᐱᐅᓯᐅᓂᖏᑦ ᐅᓪᓗᒥ ᐆᑦᑑᑎᒋᑦᓱᒍ ᑌᑦᓱᒪᓂᒧᑦ. ᑌᓗᒋᑦ, ᐃᓚᐅᔪᑦ ᐅᖄᓚᐅᔪᔪᖅ ᐃᓚᖏᑦ ᐃᓅᓱᓐᓂᓭᑦ ᐊᒻᒪᓗ 
ᐊᑯᓐᓈᕿᓂᒃ ᐅᑭᐅᓖᑦ ᐊᓐᓂᑐᕐᑏᑦ ᐅᐃᒻᒪᓲᖑᓕᕐᓂᖓᓂᒃ ᕿᒫᑎᑦᓯᓲᖑᑦᓱᑎᓪᓗ ᑐᒃᑐᓕᒫᓂᒃ, ᑕᑯᓐᓇᕋᓱᕐᖄᕋᑎᒃ ᑐᒃᑐᓂᒃ 
ᐊᒻᒪᓗ ᕿᓂᑦᔭᒐᑎᒃ ᓇᐅᓂᒃ ᐱᓚᖓᓂᕐᒥᓂᒃ; ᐆᒪᔪᓂᒃ ᐱᖃᑦᑕᓲᖑᓂᖓᓂᒃ ᐊᒥᓱᕌᕈᓐᓇᓂᓕᒫᒥᓄᑦ, ᓈᒻᒪᒋᔭᕐᒥᓂᒃ 
ᐱᔭᑐᐊᖃᕈᓐᓀᓂᖏᓐᓂᒃ; ᐊᓯᐸᖃᑦᑕᓂᖏᓐᓂᒃ ᐆᒪᔫᑉ ᐃᓘᓐᓇᖓᓂᒃ ᐊᑐᑦᓯᐊᖏᓐᓂᒥᒍᑦ; ᐊᓯᐸᖃᑦᑕᓂᖏᓐᓂᒃ 
ᐅᐃᒫᕆᑦᓱᒍ ᐋᑦᑐᓲᖑᓂᕐᒥᓄᑦ; ᐊᒻᒪᓗ ᐅᐱᒍᓱᖕᖏᓂᖏᓐᓂᒃ ᐃᓘᓐᓈᒍᑦ ᐊᑑᑎᖃᕐᓂᖓᓂᒃ ᐊᒻᒪᓗ ᐱᐅᓂᖓᓂᒃ ᐆᒪᔫᑉ 
ᐃᓘᓐᓇᓂ (ᑕᑯᓗᒍ ᐃᓚᖓ 2 ᓱᓇᒥᑦᓯᓂᕐᓴᓂᒃ ᐅᖄᒻᒪᑦ). ᐃᓚᐅᔪᑦ ᐅᖃᓚᐅᔪᔪᑦ ᑕᒪᑐᒧᖓ  ᐱᑦᔪᑕᐅᓂᕐᐹᖅ ᐃᓕᖓᒋᐊᖓ 
ᐃᓅᓱᓐᓂᓭᑦ ᐊᑐᐃᓐᓇᖃᕐᓂᖓᓄᑦ ᐱᐅᓕᓐᓂᐊᒐᕐᓂᒃ ᒪᙯᒍᑎᑦᓴᓂᒃ ᐆᒪᔪᕐᓂᐊᕈᓐᓇᓂᖓᓂᓪᓗ ᐃᒻᒥᓂᕿᓗᑎᒃ, ᑭᓯᐊᓂ 
ᑭᐱᓂᐅᓯᒪᔪᑦ ᖃᐅᔨᒪᐅᓯᐅᑉ ᕿᒻᒪᖁᑕᐅᓂᖓᓄᑦ ᑐᑭᖃᕐᒥᔪᑦ ᐊᒥᓱᑦ ᐃᓕᑦᓯᒪᖕᖏᑐᐃᓐᓇᕆᐊᖃᕐᓂᖓᓂᒃ ᐃᓗᐃᑦᑐᒥᒃ 
ᑐᒃᑐᐃᑦ ᐊᓐᓂᑐᕐᑕᐅᓂᖓᑕ ᐱᕐᕈᓯᖓᓂᒃ ᐊᒻᒪᓗ ᐱᒻᒪᕆᑦᑕᖏᓐᓂᒃ ᐃᓄᑐᖃᐅᓂᕐᓴᓂᒃ ᓯᕗᓪᓕᒥᓂᒃ (ᑕᑯᓗᒍ ᐃᓚᖓ 3-ᒥ 
ᓱᓇᒥᑦᓯᓂᕐᓴᓂᒃ ᐅᖄᒻᒪᑦ). 

ᑌᑦᓱᒪᓂᓗ ᐅᓪᓗᒥᓗ ᐊᑦᔨᒌᒐᓛᒍᓐᓀᑑᒃ...ᑐᑦᑐᐃᑦ ᑎᑭᑐᐊᕐᒪᑕ ᓇᐅᓕᒫᑦ ᑐᑦᑐᓯᐅᕆᐊᓲᖑᓕᕐᑐᑦ 
ᐊᒥᓱᕌᕐᐸᓕᕐᓱᑎᓪᓗ ᐱᒍᒪᔭᓕᒫᒥᓂᒃ. ᐅᕕᒃᑫᑦ ᐅᖓᑖᓄᓗᐊᕌᓗᒃ ᑐᑦᑐᐸᓕᕐᑐᑦ, ᐱᓗᐊᕐᑐᒥᒃ ᑲᒪᒋᔨᖃᖕᖏᑐᐊᕋᒥᒃ 
ᐊᒻᒪᓗ ᐃᓚᖓᓂ ᐊᒥᓱᕌᓗᐊᑐᐊᕋᒥᒃ ᐃᓘᓐᓇᖏᓐᓂᒃ ᐋᑦᑐᓲᖑᒍᓐᓀᓱᑎᒃ. — ᓭᓚᔅ ᐴᑎ, ᑕᓯᐅᔭᖅ 

ᒪᓐᓇ ᐃᓚᒋᔭᐅᓪᓚᕆᑦᑐᖅ ᑕᒪᑦᓱᒧᖓ ᐅᕕᒃᑫᑦ ᐅᓪᓗᒥ ᐱᐊᕋᐅᓂᕐᒥᓂᑦ ᒪᓕᓲᖑᑦᔭᒍᓐᓀᒪᑕ ᐊᑕᑕᒥᓂᒃ ᐃᓄᑐᖃᕐᒥᓘᓐᓃᑦ 
ᒪᙯᑦᑐᒥᒃ. ᑕᑯᓐᓇᐸᒍᓐᓀᑐᑦ. ᑕᑯᓐᓇᓂᒃᑯᑦ ᐃᓕᓐᓂᐊᕈᓐᓀᑐᑦ, ᐱᐅᓯᕆᓯᒪᔭᑦᑎᓂᒃ ᐃᓕᓐᓂᐊᕈᓯᕆᑦᓱᒍ (ᐅᕙᒍᑦ) 
ᐱᐅᓯᑐᖃᐅᑎᓪᓗᒍ. ᑕᒪᓐᓇ ᐱᑦᔪᑕᐅᑎᓪᓗᒍ ᐅᐱᕐᖔᒥ ᑕᑯᕐᖄᑕᑐᐃᓐᓇᑕᒥᓂᒃ ᐆᒪᔪᕐᓂᐊᓲᖑᓕᕐᑐᑦ, ᑐᒃᑐᖅ ᖃᓂᒪᒋᐊᖓ 
ᑕᑯᑦᓴᐅᒐᓗᐊᕐᒪᑦ, ᖃᓄᐃᖕᖏᓯᐊᖕᖏᑲᓗᐊᕐᒪᑕ ᖁᑭᐊᑐᐃᓐᓇᓲᖑᓕᕐᑐᑦ. ᓱᓇᒍᓗᑐᐃᓐᓇᓂᒃ ᖁᑭᐊᓲᖑᓕᕐᑐᑦ. ᓚᕿᑦᓱᑎᒃ 
ᐃᓕᓐᓂᐊᓚᐅᕐᓯᒪᒍᓐᓀᕋᒥᒃ ᑕᑯᓐᓇᓚᐅᕐᓯᒪᒍᓐᓀᓱᑎᓪᓗ ᐃᓄᑐᖃᕐᓂᒃ ᐊᖓᔪᕐᖄᒥᓂᓪᓗ ᐊᓐᓂᑐᕋᓱᐊᕐᑐᓂᒃ. 
ᖃᐅᔨᒪᒍᓐᓀᑐᑦ ᖃᓄᐃᓘᕆᐊᖃᕆᐊᒥᒃ. – ᐃᓄᒃᔪᐊᒥᐅᖅ ᐃᓚᐅᔪᖅ 

ᐊᕙᑦᓯᑖᕐᑎᓯᓂᖅ ᐱᔪᖅ ᐊᒥᓲᓂᕐᓴᓂᒃ ᐃᓄᖃᓕᕐᓂᒥᒃ ᐅᓪᓗᒥ ᐆᑦᑑᑎᒋᓗᒍ ᑌᑦᓱᒪᓂᑕᕐᒧᑦ, ᐊᒻᒪᓗ ᐊᓱᐃᓛᒃ ᑕᒪᑐᒪ ᐃᒻᒥᒍᑦ 
ᓄᐃᑦᓯᓂᖓ ᐱᒋᐊᓪᓚᑐᒥᒃ ᐊᓐᓂᑐᕐᓂᑯᑦ ᐊᕙᑦᑎᓯᑖᕐᑎᓯᓂᕐᒥᒃ, ᐅᖃᕐᑕᐅᓚᐅᔪᒻᒥᔪᖅ ᐃᓄᒻᒪᕇᓐᓄᑦ ᒪᕐᕉᓄᑦ ᑕᓯᐅᔭᒥ.

ᐊᒥᓱᐊᓗᐃᑦ ᐃᓄᐃᑦ ᑐᑦᑐᓂᐊᓲᖑᓕᕐᒪᑕ, ᐅᓪᓗᒥᐅᓕᕐᑐᖅ ᐊᑐᓂ ᓄᓇᓕᓕᒫᑦ, ᐊᑕᐅᓯᖅ ᒪᙯᑎ ᐊᒥᓱᓂᒃ 
ᑐᑦᑐᕈᓐᓇᑐᖅ. ᑕᒪᓐᓇ ᐱᑦᔪᑕᐅᑎᓪᓗᒍ ᑐᑦᑐᐃᑦ ᐃᑭᓕᕙᓪᓕᐊᓯᒪᓕᕐᑐᑦ. ᐊᓯᖏᓐᓂᒃ ᐱᑦᔪᑎᑕᖃᕐᒥᔪᖅ 
ᓂᓪᓕᕈᑎᒋᓲᕆᖕᖏᑕᑦᑎᓂᒃ, ᐊᒪᕈᐃᑦ, ᖃᓂᒻᒪᓰᑦ, ᐊᓯᖏᓪᓗ ᐱᑦᔪᑏᑦ. — ᒨᓱᓯ ᒪᓂᖅ, ᑕᓯᐅᔭᖅ 

ᐃᓚᐅᔪᑦ ᐃᓚᖏᑦ ᐅᖃᓚᐅᔪᒻᒥᔪᑦ ᐃᓱᒫᓗᓐᓂᒥᓂᒃ ᐆᒪᔪᓂᒃ ᓂᐅᕐᕈᓯᕐᓂᐅᑉ ᐆᒪᔪᕐᓂᐊᑎᓂᒃ ᓴᐳᒻᒥᔨᒃᑯᓄᑦ 
ᑲᑦᓱᙰᓕᑎᑦᓯᒍᓐᓇᓂᖓᓂᒃ ᐊᖑᓇᓱᑦᑎᓂᒃ ᐅᐃᒻᒪᖃᑦᑕᓚᕿᓗᒋᑦ ᐊᒻᒪᓗ ᐱᖃᑦᑕᓚᕿᓗᒋᑦ ᐊᒥᓲᓗᐊᕐᑐᓂᒃ ᐆᒪᔪᓂᒃ. 
ᐊᓯᑦᔨᕈᑕᐅᓯᒪᔪᑦ ᐊᑯᓂᐅᔪᕐᑎᒍᑦ ᖃᓄᖅ ᓴᐳᒻᒥᐅᑕᐅᔪᑦ ᐊᑐᕐᑕᐅᓂᖓᓄᑦ, ᐊᒥᓱᐃᓕᖓᔪᓂᒃ ᑭᖑᓂᖃᕐᒥᑎᓪᓗᒋᑦ, 
ᐅᖃᕐᑕᐅᓚᐅᔪᒻᒥᔪᑦ. 

ᐊᑐᓂ ᓄᓇᓕᒃ ᓄᐃᑦᓯᒋᐊᖃᕐᓯᒪᔪᖅ ᐸᕐᓇᓯᒪᒍᑎᒥᒃ ᐊᑐᕈᑕᐅᓚᖓᔪᒥᒃ ᐆᒪᔪᕐᓂᐊᑎᓂᒃ ᓴᐳᒻᒥᐅᑏᑦ 
ᐱᓇᓱᐊᕐᓂᖏᓐᓄᑦ. ᑕᒫᓂ, ᐱᒋᐊᕋᑖᕐᑎᓗᒍ, ᐱᓇᓱᑦᑎᑖᓚᐅᕐᓯᒪᔪᑦ ᒪᕐᕉᓂᒃ ᐊᖑᑏᓐᓂᒃ ᐆᒪᔪᕐᓂᐊᑎᐅᓂᐊᕐᑎᓗᒋᒃ 
ᑌᒃᑯᓄᖓ ᐃᑲᔪᕐᑕᐅᒋᐊᓕᓐᓄᑦ, ᐅᐃᒃᒐᓂᕐᓄᑦ, ᐃᓄᑐᖃᕐᑦ ᐊᒻᒪᓗ ᑌᒃᑯᓄᖓ ᒪᙯᒍᑎᑦᓴᖃᖕᖏᑐᓄᑦ., ᑌᒪᓪᓗ 
ᐱᒋᐊᓚᐅᕐᓯᒪᕗᖅ. ᐃᓅᒃ ᒪᕐᕉᒃ ᐱᓇᓱᑦᑎᖑᓚᐅᕐᓯᔫᒃ ᐅᒫᔪᕐᓂᑎᐅᓂᐊᕐᑎᓗᒋᒃ ᑌᒃᑯᓄᖓ ᐃᓄᓐᓄᑦ. ᐊᒻᒪᓗ 
ᑌᒪ, ᑭᖑᓂᖓᓂ, ᑐᑮᕈᑐᐃᓐᓇᓚᐅᕐᓯᒪᑦᓱᓂ… ᐃᓄᓕᒫᓄᑦ ᐊᑐᕐᑕᐅᑐᐃᓐᓇᓕᕐᑐᖅ ᐅᓪᓗᒥ… ᐃᓄᒻᒪᕇᓪᓘᓃᑦ, 
ᐊᓐᓂᑐᕋᓗᐊᕈᑎᒃ [ᑐᒃᑐᒥᒃ], ᐱᔪᓐᓇᓯᓯᑎᑕᐅᕙᖕᖏᑐᑦ ᓂᐅᕐᕈᑎᖃᕐᓂᒥᒃ ᑖᒃᑯᓂᖓ [ᐆᒪᔪᕐᓂᐊᑎᓂᒃ 
ᓴᐳᒻᒥᔨᒃᑯᓄᑦ] ᐃᓅᓱᑦᑐᐃᑦ ᑲᒪᑦᓯᐊᓗᑐᖕᖏᑐᑦ ᐱᑦᓯᐊᓗᒍ ᐊᑐᕋᓱᐊᕐᓂᒥᒃ ᓂᕿᓕᒫᖓᓂᒃ ᐅᕝᕙᓗᓘᓐᓃᑦ 
ᐊᑐᕋᓱᐊᖕᖏᑐᑦ ᑐᒃᑐᓕᒫᒥᒃ, ᓯᕗᓕᐅᕆᑐᐃᓐᓇᐸᒻᒪᑕ ᑖᒃᑯᓂᖓ ᑕᒪᑐᒥᖓ ᐱᑦᓯᐊᕈᓐᓇᑐᓂᒃ, ᐊᒻᒪᓗ ᑕᒪᓐᓇ 
ᐱᓗᑲᓐᓂᐅᒍᑎᐅᕗᖅ ᑌᒫᒃ. — ᓰᒥᐅᓂ ᐅᖃᐃᑦᑐᖅᖅ, ᐃᓄᒃᔪᐊᒃ



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ 1 0 9

ᐅᓪᓗᒥ ᐊᑦᔨᐅᖏᑦᑐᒪᕆᐅᓕᕐᒪᑦ. ᑌᒪᖕᖓᑦ ᒪᙯᑦᑎᓂᒃ ᓴᐳᒻᒥᔩᑦ ᐱᒋᐊᓚᐅᕐᓯᒪᑎᓪᓗᒋᑦ ᖃᐅᔨᒪᕗᖓ ᑐᒃᑐᐃᑦ ᐊᒥᓱᑦ 
ᐊᓯᐸᑦᑕᐅᓯᒪᔪᑦ ᓂᐅᕐᕈᑕᐅᒐᓱᐊᕐᓱᑎᒃ ᑌᒣᓕᖓᔪᖅ ᑕᒪᓐᓇ ᑌᒪᖕᖓᑦ ᒪᙯᑦᑏᑦ ᓴᐳᒻᒥᔨᖏᑦ ᐱᒋᐊᓚᐅᕐᓯᒪᑎᓪᓗᒋᑦ, 
ᐊᒥᓱᑦ ᓂᐅᕐᕈᓯᓲᒍᒻᒪᑕ ᑖᕗᖓ. — ᑌᕕᑎ ᓂᕕᐊᕐᓯ, ᐅᒥᐅᔭᖅ 

ᐃᓚᖓᓂ ᐊᓕᐊᓱᓲᖑᖕᖏᑐᖓ ᐃᓄᑐᐊᖅ ᑐᒃᑐᑐᕕᓂᐅᑐᐊᕐᒪᑦ 10-15ᓂᒃ. ᐊᑏ ᐃᒻᒪᖄ ᐱᖓᓱᓂᒃ ᓯᑕᒪᓂᓪᓘᓃᑦ 
ᐱᖓᓱᐊᕐᑐᓴᖃᕐᖂᕋᑦᓯ ᑮᓇᐅᔭᓂᒃ, ᐃᓄᑐᐊᒨᓕᖓᖕᖏᑐᓂᒃ, ᑕᒪᓐᓇ ᐱᐅᓯᐅᕙᒻᒪᑦ ᒫᓐᓇ, ᐱᑦᔪᑕᐅᑎᓪᓗᒍ 
ᐊᒥᓱᓂᒃ ᑐᒃᑐᒍᑎᒃ ᑮᓇᐅᑦᔭᓂᐊᕋᒥᒃ 10,000$ᓂᒃ 1000,00$ ᖏᕐᑎᓗᒋᑦ ᓂᐅᕐᕈᓯᕈᑎᒃ ᑐᒃᑐᒥᒃ ᑌᒫᑕᒐ ᑕᒪᓐᓇ 
ᐱᐅᓯᖅ ᒫᓐᓇ. — ᐳᑐᓕᒃ ᐸᐱᑲᑦᑐᒃ, ᓴᓪᓗᐃᑦ 

ᐃᓚᐅᔪᑦ ᓴᓪᓗᓂ ᐅᖄᓚᐅᔪᒻᒥᔪᑦ ᐊᓐᓂᑐᕐᑏᑦ ᐊᕕᓲᖑᓂᖓᓂᒃ ᓂᕿᓂᒃ ᓂᐅᕐᕈᑎᒋᖕᖏᑕᒥᓂᒃ ᒪᙯᑦᑎᓂᒃ ᓴᐳᒻᒥᔨᒃᑯᓄᑦ—
ᐱᑖᑐᐃᓐᓇᓲᖑᖕᖏᑐᑦ ᑐᒃᑐᓂᒃ ᐊᓐᓂᑐᕐᑕᒥᓂᒃ ᐃᓄᑑᔾᔨᓱᒋᑦ. ᐃᓚᐅᔪᑦ ᐃᓚᖏᑦ ᐅᖄᓚᐅᔪᒻᒥᔪᑦ ᑖᒃᑯᐊ ᓴᐳᒻᒥᔨᒃᑯᑦ 
ᐃᑲᔪᓲᖑᓂᖓᓂᒃ ᒪᙯᑦᑎᓂᒃ, ᐊᑭᓕᖃᑦᑕᓱᒋᑦ ᐆᒪᔪᕐᑕᖏᓐᓄᑦ ᑮᓇᐅᔭᖃᕐᓂᐊᒪᑕ ᐆᒪᔪᕐᓂᐊᕆᐊᓪᓚᐅᑎᑦᓴᒥᓂᒃ. 
ᑮᓇᐅᔭᓕᐅᕈᓐᓇᓂᖅ ᓂᒃᑯᒥᒃ ᓂᐅᕐᕈᓯᕐᓱᓂ, ᑕᒪᓐᓇᓗ ᓂᕿ ᐱᓲᖑᑦᓱᓂ ᒥᒥᖏᓐᓂᒃ ᐱᓗᐊᕐᑐᒥᒃ, ᐅᖄᔭᐅᓚᐅᔪᒻᒥᔪᖅ 
ᐊᖑᓇᓱᑦᑎᓄᑦ ᐊᒥᓲᓗᐊᕐᑐᓂᒃ ᐆᒪᔪᕈᑕᐅᓲᖏᒋᐊᖓ ᐊᒻᒪᓗ ᐊᓯᐸᒍᑕᐅᒋᐊᖓ ᐆᒪᔪᕕᓂᐅᑉ ᐊᒥᐊᒃᑯᖏᓐᓂᒃ 
ᓂᐅᕐᕈᑎᑦᓴᐅᖏᓐᓂᓴᓂᒃ ᐃᓄᓐᓄᑦ, ᓄᓇᓕᓐᓂ ᐊᒻᒪᓗ ᓄᓇᓖᑦ ᐃᒻᒧᐊᓂ.  ᑐᒃᑐᓂᒃ ᐊᓐᓂᑐᕐᓂᒧᑦ ᐱᒻᒪᕆᐅᔪᑦ 
ᐊᒻᒪᓗ ᐱᐅᓯᐅᓲᑦ, ᐊᒻᒪᓗ ᐊᓯᑦᔨᓯᒪᔪᑦ ᐊᓐᓂᑐᕐᓂᑯᑦ ᐱᐅᓯᕐᓄᑦ ᐊᒻᒪᓗ ᐱᒋᐅᕐᓂᐅᒍᑏᑦ ᑐᓂᕐᕈᑕᐅᓂᖏᓐᓄᑦ, 
ᐅᖄᔭᐅᑦᓯᐊᑐᑦ ᐃᓚᖓᓂ 3.2-ᒥ. 

ᐊᕙᑎᒥ ᐊᓯᑦᔨᓯᒪᔪᑦ ᖁᓛᓂ ᐅᖄᔭᐅᔪᑦ ᑐᒃᑐᐃᑦ ᐊᒥᓲᓂᕐᐸᐅᓂᖓᑕ ᐊᕐᕌᒍᖏᓐᓂ ᓱᓕᒻᒥᔪᑦ ᐊᒥᓲᓂᕐᐸᐅᓂᖓᑕ ᑐᖔᓄᑦ. 
ᐃᓚᐅᔪᑦ ᓴᓪᓗᓂ ᐅᖃᓚᐅᔪᒻᒪᑕ, “ᓄᓇ ᐊᓯᔨᐸᓪᓕᐊᕗᖅ.” ᐊᒥᓱᐃᓕᖓᔪᑦ ᐊᒻᒪᓗ ᐃᓚᖓᓂ ᐊᑭᕋᕐᑑᑎᔪᑦ ᐊᓯᑦᔨᕈᑏᑦ 
ᐊᕙᑎᐅᑉ ᐱᐅᓯᖏᑎᒍᑦ ᓱᕐᕋᐃᔪᑦ ᓂᕿᑦᓴᐅᑉ ᐱᑕᖃᕐᓂᖓᓂᒃ ᐅᖄᔭᐅᓯᒪᔪᑦ ᐃᓕᖓᑦᓱᑎᒃ ᐊᒥᓲᓂᕐᐸᐅᓂᖓᓄᑦ ᓱᓕᒻᒥᓱᑎᒃ 
ᐅᓄᕐᓂᐸᐅᓂᖓᑕ ᑐᖔᓄᑦ ᐃᓚᖃᕐᖁᑦ ᓱᕈᔪᒻᒥᒃ ᖁᐊᕐᑕᑐᒥᒃ ᐅᑭᐊᒥ ᓯᑯᐃᓲᒥᒃ ᓄᓇᒥᒃ ᐊᒻᒪᓗ ᓂᕆᓇᓱᓐᓂᒥᒃ 
ᐊᑦᓱᕈᕐᓇᑎᑦᓯᓱᓂ; ᓂᕆᕕᑦᓴᖃᑦᓯᐊᖏᓐᓂᒥᒃ ᓄᓀᓐᓇᖅ ᐊᓯᑦᔨᓕᕐᒪᑦ ᐅᕐᐱᖃᓲᖑᓂᕐᒧᑦ; ᐱᕈᕐᑐᐃᑦ ᒥᑭᓕᐅᒥᓂᖏᓐᓂᒃ 
ᐅᐱᕐᖔᖅ ᓴᓗᐊᖓᓂᕐᓴᐅᖃᑦᑕᑎᓪᓗᒍ; ᐊᒻᒪᓗ ᐱᕈᕐᑐᐃᑦ ᐱᕈᐊᓚᓕᕐᓂᖓᓂᒃ ᓂᕈᒥᓐᓂᓴᐅᕙᓕᕐᑎᓗᒍ ᓯᓚ. ᓱᓕᒋᐊᓪᓚᒃ, 
ᐃᓚᐅᔪᑦ ᐃᓚᖏᑦ ᐅᒥᐅᔭᒥ ᐅᖄᓚᐅᔪᒻᒥᔪᑦ ᐅᑭᐅᒃᑯᑦ ᓂᕆᓇᓱᓐᓂᖅ ᑐᒃᑐᓄᑦ ᓄᓇᖓᑕ ᒥᑦᓵᓂ ᐱᐅᓂᕐᓴᐅᕙᓕᕆᐊᖓ 
ᐊᕌᒍᓂ ᐱᖓᓱᓂ ᓯᑕᒪᓂᓪᓘᓃᑦ ᐊᓂᒍᕐᑐᓂ ᓄᓇ ᖁᐊᕐᑐᐹᓘᕙᖕᖏᒪᑦ, ᐊᒻᒪᓗ ᐃᓄᒻᒪᕆᒃ ᐅᒥᐅᔭᒥ ᐅᖃᓚᐅᔪᒻᒥᓱᓂ 
ᐊᓯᑦᔨᑐᑦ ᓄᓇᒥ ᐊᓯᑦᔨᑎᑦᓯᒋᐊᖏᑦᑕᐅᖅ ᑐᒃᑑᑉ ᑎᐸᖓᓂᒃ. ᑕᒪᒃᑯᐊ ᐊᓯᑦᔨᑐᑦ ᐊᑦᑐᐊᒥᔪᑦ ᐱᑕᖃᖕᖏᓂᕐᓴᐅᓕᕐᓂᖓᓄᑦ 
ᓂᕿᑦᓭᑦ ᐱᑦᔪᑎᖃᕐᑎᓗᒍ ᑐᒃᑐᐃᑦ ᓄᖒᑦᓯᖃᑦᑕᓂᖓᓂᒃ ᐊᒻᒪᓗ ᐅᒥᖕᒣᑦ ᓱᕐᕋᐃᒍᑎᖏᓐᓂᒃ. 

ᓯᓚᐅᑉ ᐊᓯᑦᔨᓂᖓ ᐱᑦᔪᑎᒋᑦᓱᒍ, ᓱᕐᕐᑯᐃᑐᒥᒃ ᖃᐅᔨᒪᔪᖓ ᐊᓯᑦᔨᓯᒪᒋᐊᖓ ᓂᕿᖓ ᓂᕆᓲᖑ ᐊᕐᕌᒍᓂ ᖃᒻᒥᖅ 
ᐊᒥᓲᓂᕐᓴᐅᓕᑐᐊᕋᒥᒃ ᓄᖒᑦᓯᓲᖑᒻᒪᑕ ᓂᕿᒥᓂᒃ ᐊᒻᒪᓗ ᓂᕿᖃᑦᓯᐊᕈᓐᓀᓲᖑᒻᒪᑦ ᖃᓄᐃᖕᖏᓯᐊᕈᑎᑦᓴᖓᓂᒃ... 
ᓱᕐᕋᐃᖃᑕᐅᔪᖅ ᓯᓚᐅᑉ ᐊᓯᑦᔨᓂᖓᓄᑦ, ᐃᒫᒃ ᖃᐅᔨᒪᑦᓯᐊᕋᑦᑕ ᐅᒥᖕᒣᑦ ᓯᕿᓂᑦᑎᓃᓐᓂᓴᐅᓕᕐᓂᖓᓐᓂᒃ, 
ᑐᒃᑐᖃᖕᖏᓂᕐᓴᐅᓚᕿᑎᑦᓱᒍ ᑖᕙᓐᓇ ᐅᒥᖕᒣᑦ ᓴᓂᐊᓃᒍᒪᑦᔭᖏᒻᒪᑕ, ᐅᐱᕐᖔᑰᒐᓗᐊᖅ. — ᓰᒥᐅᓂ 
ᐅᖃᐃᑦᑐᖅᖅ, ᐃᓄᒃᔪᐊᒃ 

ᒥᑭᓕᒋᐊᕐᓃᑦ ᓯᑰᑉ ᐃᑦᔪᓂᖓᑎᒍᑦ ᐊᒻᒪᓗ ᑐᕙᕐᓂᖓᑎᒍᑦ ᓱᕐᕃᓯᒪᔪᑦ ᑐᒃᑐᐃᑦ ᐊᕐᖁᑎᖏᓐᓂᒃ ᐊᒻᒪᓗ ᑐᒃᑐᐃᑦ 
ᑐᖁᕋᕐᓂᖏᓐᓂᒃ ᑲᑕᖃᑦᑕᓱᑎᒃ ᓯᑯᒃᑯᑦ, ᑕᒪᒃᑯᐊᓗ ᐅᖃᕐᑕᐅᖃᑦᑕᓚᐅᔪᑦᓱᑎᒃ ᐊᒥᓲᓂᕐᐸᐅᓂᖓᑕ ᐊᕐᕌᒍᖏᑦ ᐅᖄᔭᐅᑎᓪᓗᒋᑦ, 
ᐅᖄᔭᐅᓚᐅᔪᒻᒥᔪᑦ ᐊᒥᓲᓂᕐᐸᐅᓂᖓᑕ ᑐᖔᓄᑦ ᐊᑦᑐᐊᑎᑦᓱᒋᑦ. ᐃᓚᐅᔪᑦ ᐃᓚᖏᑦ ᐅᖃᓚᐅᔪᔪᑦ ᐃᑭᑦᑐᐊᐲᑦ ᑐᒃᑐᐃᑦ 
ᐃᒫᓲᖑᒋᐊᖏᑦ ᐊᕐᕌᒍᑕᒫᑦ, ᑭᓯᐊᓂ ᐅᖃᕈᑎᖃᓚᐅᔪᖕᖏᑐᑦ ᐊᒥᓱᑦ ᐃᐱᐅᕐᖃᓯᒪᓂᖓᓂᒃ ᐊᒥᓲᓂᕐᐸᐅᓂᕕᓂᖓᑕ ᑐᖔᓂ. 
ᐃᓚᐅᔪᖅ ᑕᓯᐅᔭᒥ ᐅᖃᓚᐅᔪᒻᒥᔪᖅ ᑕᓯᐊᐲᑦ ᓴᓗᐊᕐᐸᓕᕐᓂᖓᓂᒃ, ᐊᒻᒪᓗ ᑕᒪᑐᒪ ᑐᖁᒍᑎᒋᐊᓪᓚᐅᓂᖓᓂᒃ ᑐᒃᑐᓄᑦ. 

ᒪᕐᕋᐸᐅᔮᓘᒻᒥᔪᖅ, ᓴᓗᐊᕐᓯᒪᔪᓂᓪᓗ ᑕᓯᐊᕈᕕᓂᕐᓂ, ᐊᔪᕐᓯᓲᖑᒻᒥᔪᑦ ᓴᓗᐊᖓᔪᒥ ᒪᕐᕋᒥ, ᑕᒪᓐᓇ 
ᑐᖁᕋᕈᑎᓄᑦ ᐃᓚᒋᔭᐅᒻᒥᔪᖅ, ᑕᑯᓲᖑᔪᒍᑦ, ᓯᑕᒪᓕᒃᑯᑦ ᒪᙯᑦᓱᑕ ᑕᑯᓚᐅᔪᒻᒥᔪᒍᑦ ᑐᖁᐃᓐᓇᓯᒪᔪᓂᒃ ᑕᓯᕕᓂᕐᒥ 
ᓯᑕᒪᐅᔪᖕᖏᒐᕐᑑᖂᕐᑐᓂᒃ ᑐᑦᑐᐃᑦ ᓴᐅᓂᖏᓐᓂᒃ, ᐃᓘᓐᓇᑎᒃ ᑐᕌᕐᓱᑎᒃ ᑕᒪᐅᖓᑦᓭᓇᖅ. ᐊᔪᕐᓯᔪᕕᓂᐅᒍᓇᐅᑦᓱᑎᒃ 
ᓅᕐᖃᔦᕐᓱᑎᒃ. — ᐱᓕ ᑖᓐ ᒣ, ᑕᓯᐅᔭᖅ



1 1 0 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᓯᓚᐅᑉ ᓂᕈᒥᓪᐸᓪᓕᐊᓂᖓ ᐊᒻᒪᓗ ᑕᒪᑐᒪ ᓱᕐᕋᐃᒍᑎᖏᑦ ᐅᖄᔭᐅᓚᐅᔪᒻᒥᔪᑦ ᐃᓚᐅᔪᐃᑦ ᐃᓚᖏᓐᓄᑦ ᓱᕐᕃᓂᕋᕐᓱᒋᑦ 
ᑐᒃᑐᐃᑦ ᓂᒪᓐᓂᖓᓂᒃ ᐊᒻᒪᓗ ᓄᓇᒥᒃ ᐊᑐᕐᓂᖓᓐᓂᒃ. ᐃᓚᐅᔪᑦ ᑕᓯᐅᔭᒥ ᐅᖄᓚᐅᔪᔪᑦ ᑐᒃᑐᐃᑦ ᑕᕐᕋᓕᐊᕐᐸᓕᒋᐊᖏᑦ 
ᓴᓪᓗᐃᑦ ᒥᑦᓵᓄᑦ ᓄᕐᕆᐅᒋᐊᕐᑐᓱᑎᒃ ᑖᕙᓂ ᓂᓪᓚᓱᓐᓂᓴᐅᒻᒪᑦ ᑕᓯᐅᔭᐅᑉ ᒥᑦᓵᓄᑦ ᐆᑦᑑᑎᒋᓗᒍ, ᐊᒻᒪᓗ ᐃᑭᓐᓂᓴᐅᒻᒪᑕ 
ᐊᑦᓭᑦ ᐊᒻᒪᓗ ᑭᑦᑐᕆᐊᑦ ᑖᕙᓂ. ᐃᓄᒃᔪᐊᒥᐅᖅ ᐃᓄᒻᒪᕆᒃ ᐅᖄᓚᐅᔪᔪᖅ ᖁᐱᕐᕈᐃᑦ ᐊᓯᖏᓐᓂᓗ ᓱᓇᒐᓓᑦ ᓱᕐᕃᑲᑦᑕᑐᑦ 
ᑐᒃᑐᓂᒃ ᐊᓯᖏᓐᓂᓗ ᐆᒪᔪᓂᒃ ᐱᑕᖃᖕᖏᓂᕐᓴᕕᓂᐅᓂᖓᓂᒃ ᑌᑦᓱᒪᓂ ᓂᓪᓚᓱᓐᓂᓴᐅᓲᖑᑎᓪᓗᒍ, ᑭᓯᐊᓂ ᒫᓐᓴ 
ᓴᕐᕿᔮᕐᓂᓴᐅᓕᕐᒪᑕ ᖃᓄᐃᓐᓂᐅᒧᔪᑦ ᐅᕐᖂᓂᕐᓴᐅᓕᕐᒪᑦ ᐅᓪᓗᒥᒧᑦ ᓯᓚ. ᐃᓚᐅᔪᑦ ᐃᓚᖏᑦ ᐅᖃᓚᐅᔪᒻᒥᔪᑦ ᐊᓯᑦᔨᑐᓂᒃ 
ᐆᒪᔪᐃᑦ ᖃᓄᐃᑦᑑᓂᖏᑎᒍᑦ, ᑕᒪᒃᑯᐊᓗ ᓇᓗᓀᒃᑯᑕᐅᓂᖏᓐᓂᒃ ᐊᓯᑦᔨᐸᓪᓕᐊᔪᓄᑦ ᐊᕙᑎᐅᑉ ᖃᓄᐃᓕᖓᓂᖏᓐᓄᑦ. 
ᐃᓚᐅᔪᑦ ᓴᓪᓗᓂ ᐅᖄᓚᐅᔪᔪᑦ ᑕᑯᓲᖑᓕᕐᓂᒥᓂᒃ ᖁᐱᕐᕈᓂᒃ ᓄᑖᓂᒃ ᐱᑕᖃᖃᑦᑕᓯᒪᖕᖏᑐᓂᒃ ᐊᕐᕌᒍᓂ ᖃᒻᒥᑯᑦ ᐊᑐᕐᓯᒪᔪᓂ, 
ᐊᒻᒪᓗ ᐅᖃᕐᒥᓱᑎᒃ ᒪᕐᕉᒃ ᖃᕝᕖᒃ—ᓯᕿᓂᕐᒥᒃ ᓄᓇᖃᓲᖑᑦᓱᑎᒃ—ᑕᑯᔭᐅᓯᒪᒋᐊᖏᒃ ᐊᑯᓕᕕᐅᑉ ᓴᓂᐊᓂ 2019-ᒥ. 
ᐃᓄᒻᒪᕆᒃ ᐅᒥᐅᔭᕐᒥᐅᖅ, ᑌᕕᑎ ᓂᕕᐊᕐᓯ, ᐅᖄᓚᐅᔪᔪᖅ 143-ᓂᒃ ᐊᑦᔨᒌᖕᖏᑐᓂᒃ ᐆᒪᔪᓂᒃ ᐊᕐᖁᓵᕐᑐᖃᓲᖑᒋᐊᖓ 
ᑖᕘᓇ, ᑖᒃᑯᐊᓗ ᐃᓚᖏᑦᑕ ᐊᒥᓱᑦ ᐊᑎᖏᓐᓂᒃ ᐊᓪᓚᓯᒪᑦᓱᓂ, ᐊᒻᒪᓗ 32-ᓂᒃ ᐆᒪᔪᓂᒃ ᐱᑕᖃᓲᖑᒍᓐᓀᑐᓂᒃ ᑖᕙᓂ, 
ᐊᒻᒪᓗ ᖁᓕᐅᖕᖏᒐᕐᑐᓂᒃ ᓄᑖᓂᒃ ᐆᒪᔪᓂᒃ ᓯᕗᓂᖓᓂ ᐱᑕᖃᓚᐅᓯᒪᖕᖏᓚᕆᑦᑐᓂᒃ.

ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᑲᑎᕐᓱᑐᓂᒃ ᓱᕐᕋᐃᒍᑎᖏᓐᓂᒃ ᐱᖕᖑᐊᑐᑦ ᐆᒪᔪᕐᓂᐊᓂᖓᑕ ᑐᒃᑐᓕᒫᑦ ᐅᓄᕐᓂᖓᓂᒃ. 
ᐅᖄᔭᐅᒻᒪᑦ ᑕᒐ ᐃᓚᖓᓂ 5.2-ᒥ ᐃᓕᖓᔪᒥ ᓄᕐᕋᓕᐅᕐᓂᒧᑦ, ᐃᓚᐅᔪᑦ ᐃᓚᖏᑦ ᑕᓯᐅᔭᒥ, ᓴᓪᓗᓂ, ᐅᒥᐅᔭᒥ ᐊᒻᒪᓗ 
ᐃᓄᒃᔪᐊᒥ ᐅᖄᓚᐅᔪᔪᑦ ᑌᒪᖕᖓᑦ ᐱᒋᐊᓚᐅᕐᓂᒪᑦ ᑕᒪᓐᓇ 1960s-ᓂ, ᐱᖕᖑᐊᑐᑦ ᐆᒪᔪᕐᓂᐊᓂᖓᑕ ᑐᕌᓪᓚᕆᓲᖑᓂᖓᓂᒃ 
ᐊᖏᓂᕐᐹᓄᑦ ᐸᓐᓂᒪᕆᓐᓄᑦ, ᐊᓱᐃᓛᒃ ᕿᑐᕐᖓᓕᐅᕐᑎᖏᑦ ᓴᖕᖐᓕᑎᕐᓱᒋᑦ ᐊᒻᒪᓗ ᐃᑭᓕᐅᒥᑎᑦᓯᓱᓂ ᖃᓄᐃᖕᖏᓯᐊᕐᑐᑦ 
ᓄᕐᕃᑦ ᐃᓅᓕᕐᑕᓂᖓᓂᒃ. ᓄᓇᖕᖑᐊᑦ ᓱᕐᖁᐃᓴᕐᑕᐅᑎᓪᓗᒋᑦ ᑲᖏᕐᓱᐊᓗᒃᔪᐊᒥ, ᐊᑭᓕᕐᑐᐃᔪᑦ ᐆᒪᔪᕐᓂᐊᓂᖓᑦ 
ᓇᓗᓀᕐᑕᐅᓚᐅᔪᒻᒥᔪᖅ ᐃᓱᐃᓪᓕᑎᕆᒋᐊᖓᓂᒃ ᓄᕐᕆᐅᕕᓐᓂᒃ, ᐊᒻᒪᓗ ᓂᕐᕆᐅᓂᕐᒥᒃ ᐃᕐᐸᑎᑦᓯᓯᒪᒋᐊᖓᓂᒃ ᐅᓪᓗᒥᒧᑦ 
ᑎᑭᕋᑕᕐᓱᒍ. ᐅᖃᕐᑕᐅᓚᐅᔪᒻᒥᔪᖅ ᐃᓚᐅᔪᐃᑦ ᐃᓚᖏᓐᓄᑦ ᑕᒪᓐᓇ ᐱᖕᖑᐊᑐᑦ ᐆᒪᔪᕐᓂᐊᓂᖓ ᐊᖏᖃᑕᐅᖕᖏᒋᐊᖓ 
ᐃᓄᐃᑦ ᐱᒻᒪᕆᖁᑎᖏᓐᓄᑦ, ᑐᑭᓯᑎᑦᓯᓱᑎᒃ ᐆᒪᔪᕐᓂᐊᖃᑦᑕᕈᕕᑦ ᐊᓕᐊᒍᑎᒋᑐᐃᓐᓇᓗᒍ ᐅᕝᕙᓗᓘᓐᓃᑦ ᐱᖕᖑᐊᕈᑎᒋᓗᒍ, 
ᐆᒪᔫᑉ ᐊᐅᓪᓚᑐᐃᓐᓇᓂᐊᕐᓂᖓᓂᒃ ᐊᒻᒪᓗ ᐊᑯᓂᐊᓗᒃ ᐅᑎᕐᓇᓵᓚᕐᓂᖓᓂᒃ. ᐃᑯᓪᓚᑎᒋᐊᕐᓱᒍ ᐊᕐᓱᕈᕐᑎᓯᓂᖅ 
ᐃᑭᓕᕙᓪᓕᐊᔪᓂᒃ ᑐᒃᑐᓂᒃ, ᐱᖕᖑᐊᑐᑦ ᑐᒃᑐᓂᐊᕐᓂᖓᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓂᒃ ᐅᒃᑯᐊᑕᐅᓚᐅᔪᔪᖅ 
ᑯᐯᒃᑯᓄᑦ 2012-ᒥ, ᐊᒻᒪᓗ ᐱᖕᖑᐊᑐᑦ ᐆᒪᔪᕐᓂᐊᓂᖓᑦ ᑕᓯᐅᔭᐅᑉ ᑰᖓᑕ ᑐᒃᑐᖏᓐᓂᒃ ᐅᒃᑯᐊᑕᐅᓚᐅᔪᒻᒥᓱᓂ 2018-ᒥ, 
ᑌᒣᓕᒍᑕᐅᓂᖓ ᓄᓇᕕᒻᒥᐅᓄᑦ ᐊᕐᕌᒍᓂ ᐊᒥᓱᓂ ᐊᔪᐃᓐᓇᑕᐅᓚᐅᕐᑎᓗᒍ ᑭᓯᐊᓂ. ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ ᓴᓪᓗᓂ 
ᐅᖃᓚᐅᔪᔪᖅ ᑕᑯᔭᕆᐅᕐᑐᕕᓂᐅᓂᕐᒥᓂᒃ ᐸᓐᓂᒪᕆᒻᒥᒃ ᐊᕐᕌᒍᓂ ᐊᒥᓱᓂ ᑕᑯᓚᐅᕐᓯᒪᒐᓂ, ᐊᓯᖏᑦ ᐃᓚᐅᔪᑦ ᐅᖃᕐᑎᓗᒋᑦ 
ᓱᓕ ᑕᑯᕋᑕᖕᖏᓂᕐᒥᓂᒃ ᐸᓐᓂᒪᕇᑦ ᐅᑎᕐᓂᖓᓂᒃ ᐱᖕᖑᐊᑐᑦ ᐆᒪᔪᕐᓂᐊᓂᖓᑦ ᐅᒃᑯᐊᑕᐅᓚᐅᕐᑎᓗᒍ, ᓂᕆᐅᒃᑲᓗᐊᕐᓱᑎᒃ 
ᐅᑎᕐᔫᒥᓛᓕᕐᓂᖓᓂᒃ ᖃᒻᒥᑯᑦ. ᓱᕐᖁᐃᓴᕐᓂᖏᓐᓂ, ᐃᓚᐅᔪᑦ ᐅᒥᐅᔭᒥ ᐅᖃᓚᐅᔪᔪᑦ ᑐᒃᑐᐃᑦ ᓲᖑᓯᕙᓪᓕᐊᓕᕐᒥᒋᐊᖏᑦ 
ᐅᓪᓗᒥ ᐸᓐᓂᖏᑦ ᐱᔭᐅᕋᓕᒍᓐᓀᒪᑕ. ᐊᑕᐅᓯᖅ ᐃᓅᓱᓐᓂᓴᖅ ᐃᓚᐅᔪᖅ ᐃᓄᒃᔪᐊᒥ ᐅᖃᓚᐅᔪᔪᖅ ᓱᕐᕋᐃᒍᑕᐅᓯᒪᔪᑦ 
ᐱᖕᖑᐊᑐᑦ ᐆᒪᔪᕐᓂᐊᓂᖓᓄᑦ ᐊᑦᔨᒌᖕᖏᑑᓯᒪᒋᐊᖏᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᓐᓄᑦ ᐊᒻᒪᓗ ᑕᓯᐅᔭᐅᑉ 
ᑰᖓᑕ ᑐᒃᑐᖏᓐᓄᑦ, ᐃᓱᒪᓕᐅᕐᓱᓂᓗ ᐱᖕᖑᐊᑐᑦ ᐆᒪᔪᕐᓂᐊᓂᖓᑦ ᐊᖏᔪᒥᒃ ᐃᓚᐅᓯᒪᒋᐊᖓ ᖃᒻᒥᑯᑦ ᐅᓄᕐᓂᖏᑎᒍᑦ 
ᑲᑕᓐᓂᐅᓯᒪᔪᒧᑦ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑎᒍᑦ. ᐅᖄᓚᐅᔪᔪᖅ ᐱᖕᖑᐊᑐᑦ ᐆᒪᔪᕐᓂᐊᓂᖓ ᑲᖏᕐᓱᐊᓗᒃᔪᐊᑉ 
ᑰᖓᑕ ᑐᒃᑐᖏᓐᓂᒃ ᐊᑯᓂᐊᓗᒃ ᑐᖕᖓᕕᖃᕐᓯᒪᒋᐊᖓ ᑕᕐᕋᕙᓯᑦᑐᓂᒃ ᒪᙯᑦᑎᓯᕕᓐᓂᒃ, ᐆᑦᑑᑎᒋᓗᒍ ᑲᖏᕐᓱᐊᓗᒃᔪᐊᑉ 
ᑰᔾᔪᐊᓗ ᑰᖏᓐᓂ, ᐱᖕᖑᐊᑐᑦ ᐆᒪᔪᕐᓂᐊᓂᖓᑦ ᑕᓯᐅᔭᐅᑉ ᑰᖓᑕ ᑐᒃᑐᖏᓐᓂᒃ ᐊᑐᕐᓂᓴᐅᑎᓪᓗᒍ ᓯᕿᓂᕙᓯᓐᓂᓴᓂᒃ 
ᒪᙯᑦᑎᓯᕕᓐᓂᒃ. ᓄᓇᖕᖑᐊᓂᒃ ᓱᕐᖁᐃᓴᕐᓂᖏᓐᓂ, ᐃᓚᐅᔪᑦ ᐅᒥᐅᔭᒥ ᐃᓚᔨᓚᐅᔪᔪᑦ ᐊᖏᔪᓂᒃ ᓄᓇᓂᒃ ᐃᓂᓕᓐᓂᒃ 
ᓄᓇᓕᒻᒥᒃ ᓯᕿᓂᐅᑉ ᓯᕿᓂᐅᓪᓗ ᓂᐱᕝᕕᐊᒍᑦ ᒥᑦᓵᓂ ᐊᑭᓕᕐᑐᐃᔪᑦ ᐆᒪᔪᕐᓂᐊᓂᖓᓂᒃ ᐊᑐᕐᕕᐅᓯᒪᔪᓂᒃ ᐊᐅᔭᒃᑯᑦ 
ᐅᑭᐊᒃᑯᓗ 1980-ᓂ ᐱᒋᐊᕐᓱᒍ 2015-ᒧᑦ ᑎᑭᑦᓱᒍ, ᐅᖃᕐᓱᑎᒃ ᑖᒃᑯᐊ ᐅᓪᓗᒥ ᐃᑐᑦᑎᑕᐅᓕᕐᓂᖓᓂᒃ. ᐅᖃᕆᐊᓪᓚᓚᐅᔪᔪᑦ 
ᒪᙯᑦᑎᓯᕕᒃ ᓄᓇᑐᕐᓕᒃ Minto Lake-ᒥ ᐊᑐᕐᑕᐅᖏᓐᓇᕆᐊᖓ ᓱᓕ ᖃᖓᑦᑕᔫᓄᑦ ᐱᒋᐊᕐᓱᒍ 80s-ᓂᒃ ᑎᑭᑦᓱᒍ 2023-ᒧᑦ 
ᐊᒻᒪᓗ ᐃᓚᖏᑦ ᑎᕐᓕᑎᑦᓯᓱᑎᒃ ᐱᓯᖏᓐᓇᐸᓐᓂᖓᓂᒃ ᐊᑭᓕᕐᑐᐃᔪᑦ ᐆᒪᔪᕐᓂᐊᓂᖓᑦ ᐅᒃᑯᐊᑕᐅᓂᕕᓂᖓᑕ ᑭᖑᓂᖓᓂ.

ᐃᓚᐅᔪᑦ ᐃᓚᖏᑦ ᐅᒥᐅᔭᒥ ᐊᒻᒪᓗ ᑲᖏᕐᓱᐊᓗᒃᔪᐊᒥ ᐅᖃᓚᐅᔪᔪᑦ ᖃᖓᑦᑕᔫᒐᓓᑦ ᐸᕝᕕᑎᑦᓯᓲᖑᓂᖏᓐᓂᒃ ᑐᒃᑐᓂᒃ 
ᐃᓛᓃᕐᓱᑎᒃ, ᐅᖑᑦᓱᒋᑦ ᑐᕌᕐᓂᐊᒪᑕ ᐱᖕᖑᐊᓱᑎᒃ ᑐᒃᑐᓂᐊᕐᑐᓄᑦ. ᐊᑯᓐᓈᕿᓂᒃ ᐅᑭᐅᓕᒃ ᑲᖏᕐᓱᐊᓗᒃᔪᐊᒥ ᐅᓂᒃᑳᓚᐅᔪᔪᖅ 
ᐱᓗᑲᒍᑎᕕᓂᕐᒥᒃ ᐊᑕᐅᓯᓪᓚᕆᒻᒥᒃ 2000-ᒥ ᑕᑯᓐᓇᑐᕕᓂᐅᑦᓱᓂ ᖁᓕᒻᒥᒍᓕᒃ ᓯᒃᑭᐊᑎᑦᓯᑎᓪᓗᒍ ᓂᐱᕆᑦᑐᐊᓗᓐᓂᒃ, 
ᖁᒻᒧᐊᔫᕐᑎᑐᑦ, ᖁᐊᕐᓭᔨᒍᑎᒋᑦᓱᒋᑦ ᑐᒃᑐᓂᒃ ᐊᒻᒪᓗ ᐊᐅᓚᓂᖓ ᓴᖑᓚᕿᑎᑦᓱᒍ ᑕᕐᕋᓕᐊᕐᑐᕕᓃᑦ ᓯᕿᓂᕐᒧᐊᓚᕿᑎᑦᓱᒋᑦ. 
ᑖᓐᓇ ᐃᓚᐅᔪᖅ ᐅᖃᓚᐅᔪᔪᖅ ᐃᓛᓂᒃ ᐅᖑᔨᓯᒪᔪᕆᑦᓯᓂᕐᒥᓂᒃ ᐱᖕᖑᐊᑐᑦ ᐆᒪᔪᕐᓂᐊᕕᖏᓐᓄᑦ ᓯᕗᕕᐅᓪ ᒥᑦᓵᓂ ᐁᑎᑦᓱᒋᑦ. 



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ 1 1 1

ᐊᑯᓐᓈᕿᓂᒃ ᐅᑭᐅᓕᒃ ᐅᖄᓚᐅᔪᒻᒥᔪᖅ ᐃᓘᓐᓈᒎᓂᕐᓴᖅ ᑕᑯᔭᐅᓯᒪᒋᐊᖓ ᑕᒪᑐᒪ ᐱᐅᓯᐅᓂᖓ. ᐃᓄᒻᒪᕇᑦ ᐃᓚᖏᑦ 
ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᑦ ᐆᒪᔪᕐᓂᐊᑎᑦᓯᔩᑦ ᑰᔾᔪᐊᑉ ᒥᑦᓵᓂ ᕿᒫᑎᑦᓯᖃᑦᑕᓯᒪᓂᖓᓂᒃ ᑐᒃᑐᓂᒃ ᓯᕿᓂᓕᐊᕐᑎᓱᒋᑦ, ᐱᖕᖑᐊᑐᑦ 
ᐆᒪᔪᕐᓂᐊᓂᖓ ᐅᒃᑯᐊᑕᐅᓚᐅᕐᑎᓇᒍ. ᐃᓅᓱᓐᓂᓴᖅ ᐃᓚᐅᔪᖅ ᑕᓯᐅᔭᒥ ᐅᖃᓚᐅᔪᔪᖅ ᐃᓘᓐᓈᒍᑦ ᓱᕐᕙᓗᖃᕐᓂᓴᐅᓕᕐᓂᖓᓂᒃ, 
ᐃᓚᐅᑎᓪᓗᒋᑦ ᓱᕐᕙᓗᖏᑦ ᖃᖓᑦᑕᔫᑦ, ᐸᕝᕕᑎᑦᓯᔪᓂᒃ ᑐᒃᑐᓂᒃ.

ᐅᔭᕋᓐᓂᐊᓂᐅᑉ ᐱᕙᓪᓕᐊᒍᑎᖏᑕ ᓱᕐᕋᐃᒍᑎᖏᑦ ᑐᒃᑐᓂᒃ ᐊᒥᓲᓂᕐᐸᐅᓂᕕᓂᖓᑕ ᑐᖔᓂ ᐊᑦᔨᒐᓚᐅᓚᐅᔪᔪᑦ ᑌᒃᑯᓄᖓ 
ᐅᖄᔭᐅᔪᓄᑦ ᐊᒥᓲᓂᕐᐸᐅᓯᒪᓂᖓᑕ ᐊᕐᕌᒍᖏᓐᓂ. ᑕᒪᒃᑯᐊ ᓱᕐᕋᐃᒍᑕᐅᔪᑦ ᖄᖓᒍᑦ, ᐅᖃᕐᑕᐅᑫᓐᓇᑐᑦ ᖁᓛᓂ, ᐃᓄᒻᒪᕆᒃ 
ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ ᐅᔭᕋᓐᓂᐊᑎᒃᑯᑦ ᐊᕐᖁᑎᖓᑦ ᓛᐸᑐᐊ-ᑯᐯᒃ ᑭᓪᓕᖓᑕ ᒥᑦᓵᓂ (ᐊᑦᑐᐊᔪᑦᓴᐅᔪᖅ Quest-ᑯᑦ 
Strange Lake-ᒥ ᐅᔭᕋᓐᓂᐊᕋᑦᓴᓂᒃ ᕿᓂᕐᓂᖓᓄᑦ) ᓇᑉᐸᑕᐅᓯᒪᒋᐊᖓ ᑭᐱᓯᑦᓱᓂ ᑐᒃᑐᐃᑦ ᐊᕐᖁᑎᖓᓂᒃ. ᐅᖄᓚᐅᔪᔪᖅ 
ᑐᒃᑐᐃᑦ ᑌᑦᓱᒥᖓ ᐊᕐᖁᓯᓂᕐᒥᒃ ᐊᑐᖃᑦᑕᓯᒪᒋᐊᖏᑦ ᐊᒥᓱᖕᖑᐸᓪᓕᐊᓂᕐᒥᓂ, ᑭᓯᐊᓂᓗ ᐊᑐᓲᖑᒍᓐᓀᕆᐊᖏᑦ ᑌᑦᓱᒥᖓ 
ᐊᕐᖁᑎᐊᓗᒃ ᐱᑦᔪᑕᐅᑎᓪᓗᒍ, ᐊᒻᒪᓗ ᑕᒪᓐᓇ ᐊᕝᕕᐊᓗᑦᓯᒋᐊᖓ ᐁᒍᓐᓇᓂᖓᓂᒃ ᓄᕐᕋᓕᐅᕐᕕᑐᖃᒥᓄᑦ. ᐃᓄᒻᒪᕆᒃ 
ᐅᖄᓚᐅᔪᔪᖅ ᑲᖏᕐᓱᐊᓗᒃᔪᐊᑉ ᑰᖓᑕ ᑐᒃᑐᖏᑦ ᐁᓲᖑᒍᓐᓀᓂᖓᓂᒃ Voisey’s Bay ᒥᑦᓵᓄᑦ, ᐅᔭᕋᓐᓂᐊᕕᐅᑉ 
ᐱᕙᓪᓕᐊᓯᒪᓂᑯᖓᓄᑦ ᑌᑲᓂ. ᐅᒥᐅᔭᒥ, ᓱᕐᖃᐃᒍᑕᐅᔪᑦ ᓂᕆᖃᑦᑕᓂᕐᒧᑦ ᑕᕆᐅᕐᒥᒃ ᐊᕐᖁᑎᐊᓘᑉ ᑭᓪᓕᖓᓂ 
ᐅᖄᔭᐅᓚᐅᔪᔪᑦ. ᐃᓚᐅᔪᑦ ᐅᖄᓚᐅᔪᔪᑦ ᑕᑯᖃᑦᑕᓯᒪᓂᕐᒥᓂᒃ ᖃᓂᒪᔪᓂᒃ ᑐᒃᑐᓂᒃ ᐊᕐᕌᒎᓐᓂ ᒪᕐᕉᓂ ᑐᖓᓕᕇᓐᓂ 
ᖃᒻᒥᐅᓚᐅᔪᔪᖅ, ᓀᑦᓱᒍ ᒪᒣᑦᑐᐊᓗᒻᒥᒃ ᓂᕿᓕᓐᓂᒃ ᐊᒻᒪᓗ ᑐᖑᔪᐊᖓᔪᒥᒃ-ᖁᕐᓱᑕᒥᒃ ᐃᒻᒪᓯᒪᔪᓂᒃ ᓇᒡᒍᐊᒥᒍᑦ, ᑕᒪᓐᓇ 
ᓄᑖᖑᑦᓱᓂ ᐱᐅᓯᐅᓕᕐᑎᓗᒍ ᑕᑯᓚᐅᕐᓯᒪᕙᓐᓂᖏᑦᑕᖓ ᓯᕗᓂᖓᓂ. ᐃᓚᐅᔪᑦ ᐅᖄᓚᐅᔪᔪᑦ ᐅᖃᐅᑎᔭᐅᓯᒪᓂᕐᒥᓂᒃ 
ᑯᔩᓄᑦ ᑕᕆᐅᖅ ᐊᕐᖁᑎᐊᓘᑉ ᑭᓪᓕᖓᓂ ᓱᒃᑯᑎᕆᒋᐊᖓ ᑐᒃᑐᐃᑦ ᐃᓗᒥᐅᑕᖏᓐᓂᒃ, ᐊᒻᒪᓗ ᐃᓱᒪᓚᐅᔪᑦᓱᑎᒃ ᖃᓂᒣᑦ 
ᑕᑯᖃᑦᑕᑕᖏᑦ ᑌᒣᒍᑎᖃᕈᓐᓇᕆᐊᖏᓐᓂᒃ ᑕᕆᐅᕐᑑᒪᓂᕐᒥᒃ ᐊᕐᖁᑎᐊᓗᒻᒥ. 

ᐃᓘᓐᓈᒍᑦ ᐸᕝᕕᑎᑕᐅᓂᖅ ᐃᓄᖃᕐᓂᓴᐅᓕᕐᓂᖓᓄᑦ ᐊᒻᒪᓗ ᑲᒪᒋᔭᐅᓂᕐᓴᐅᓕᕐᓂᒧᑦ ᐅᖃᕐᑕᐅᓚᐅᔪᒻᒥᔪᑦ ᐃᓚᐅᔪᐃᑦ 
ᐃᓚᖏᓐᓄᑦ ᑕᓯᐅᔭᒥ, ᓴᓪᓗᓂ ᐊᒻᒪᓗ ᐅᒥᐅᔭᒥ. 

ᓄᓇᒦᑦᑎᓗᖓ ᐊᕐᖁᓯᐅᓚᐅᕐᓯᒪᔪᑦ ᑕᑯᓚᐅᕐᓯᒪᔪᖓ ᑐᑦᑐᓂᒃ ᙯᔪᓂᒃ, ᑭᓯᐊᓂ ᓴᓂᑦᑕᐅᑎ ᓈᕕᑦᓯᑎᓪᓗᒍ 
ᓴᓂᓐᓂᒃ ᓱᕐᕙᓚᒻᒪᑦ ᒪᑐᖓ ᑐᑦᑐᐃᑦ ᓴᒍᑦᓱᑎᒃ ᕿᒪᑦᓯᓯᓚᐅᕐᓯᒪᔪᑦ. ᑌᒣᒻᒪᑦ ᐱᕙᓪᓕᐊᔪᑦ ᓄᓇᓕᓐᓂ 
ᓱᕐᕃᓯᒪᑐᐃᓐᓇᕆᐊᖃᕐᒥᔪᑦ. — ᕗᐃᓕ ᐊᕐᓇᑐᒃ, ᑕᓯᐅᔭᖅ 

ᐊᑕᐅᑦᓯᑯᑦᑕᐅᖅ ᐃᓚᐅᔪᑦ ᓴᓪᓗᓂ ᐃᑉᐱᒍᓱᓚᐅᔪᒻᒥᔪᑦ ᑐᒃᑐᐃᑦ ᓴᖑᓯᒪᓂᖓᓂᒃ ᐱᐅᓯᕆᓲᒥᓂᒃ ᐋᕐᕿᒋᐊᕐᓱᑎᒃ ᐃᓄᐃᑦ 
ᐱᑕᖃᕐᓂᓴᐅᓕᕐᓂᖓᓄᑦ. ᐅᖄᓚᐅᔪᔪᑦ ᑐᒃᑐᐃᑦ ᕿᖓᖃᕆᐊᖏᑦ ᐅᕝᕙᓗᓘᓐᓃᒃ ᖃᐅᔨᒍᑎᖃᕆᐊᖏᑦ ᐃᑎᒐᒥᓂ 
ᐃᓄᒐᖏᑦᑕ ᐊᑯᓐᓂᖓᓂ, ᐊᒻᒪᓗ ᑌᑦᓱᒪᓂᒋᐊᖅ ᑐᓪᓖᓴᕋᔭᕈᑎᒃ ᓯᑭᑑᑉ ᐅᕝᕙᓗᓘᓐᓃᑦ ᓯᑕᒪᓕᐅᑉ ᐃᓂᖏᓐᓂᒃ, 
ᑕᒪᑐᒥᖓ ᖃᐅᔨᒪᕙᓚᐅᕆᐊᖏᑦ ᐊᒻᒪᓗ ᐸᖓᓕᓯᕙᓚᐅᕆᐊᖏᑦ ᐅᖓᓯᑦᑐᐊᓗᒻᒧᑦ ᓱᑲᑦᑐᒪᕆᐅᑦᓱᑎᒃ, ᑭᓯᐊᓂ ᐅᓪᓗᒥ 
ᐸᖓᓕᓲᖑᒍᓐᓀᓂᕋᕐᓱᒋᑦ ᑐᓪᓕᕋᓗᐊᕋᒥᒃ ᑕᒪᒃᑯᓄᖓ ᐃᓄᐃᑦ ᓴᓇᒐᖏᓐᓄᑦ ᐃᓂᓄᑦ.

ᐃᓚᐅᔪᑦ ᐃᓚᖏᑦ ᓄᓇᓕᓐᓂ ᐃᓘᓐᓀᓂ ᐅᖄᓚᐅᔪᔪᑦ ᑎᒥᖏᑦᑕ ᓱᕐᕋᑕᐅᒍᑎᓂᒃ ᖃᐅᔨᓴᐅᑎᓄᑦ ᐊᒻᒪᓗ ᑐᒃᑐᐃᑦ 
ᐅᓄᕐᓂᖏᓐᓂᒃ ᑭᓯᖃᑦᑕᓂᕐᒧᑦ, ᑌᓯᑦᓱᑎᒃ ᑕᕐᕿᖑᐊᒃᑯᑦ ᒪᓕᑦᑕᐅᓲᓂᒃ ᖁᖏᓯᕐᕈᑎᓂᒃ. ᐃᓚᐅᔪᑦ ᐃᓚᖏᑦ ᑲᖏᕐᓱᐊᓗᕐᔪᐊᒥ, 
ᑕᓯᐅᔭᒥ ᐊᒻᒪᓗ ᓴᓪᓗᓂ ᐅᖄᓚᐅᔪᔪᑦ ᑕᑯᓲᖑᓂᕐᒥᓂᒃ ᒥᕐᖁᐃᓯᒪᔪᓂᒃ ᐊᒻᒪᓗ ᐋᓐᓂᓯᒪᔪᓂᒃ ᑌᒣᑕᐅᑦᓱᑎᒃ ᓇᓂᓯᒍᑏᑦ 
ᖁᖏᓯᕈᑏᑦ ᐊᑦᑑᔭᕐᓂᖓᓄᑦ ᐊᒥᖓᓂᒃ ᑐᒃᑐᐃᑦ ᖁᖏᓯᖏᓐᓂ. ᐊᑯᓐᓈᕿᓂᒃ ᐅᑭᐅᓕᒃ ᐃᓚᐅᔪᖅ ᐅᒥᐅᔭᒥ 
ᐊᐱᕐᓲᑎᑦᓴᖃᓚᐅᔪᔪᖅ ᖁᖏᓯᕈᑏᑦ ᑐᕌᓚᕿᒍᑕᐅᒍᓐᓇᒪᖔᑕ ᑐᒃᑐᓄᑦ ᐱᔪᒪᔭᐅᒍᓐᓀᓂᒥᒃ. ᐃᓅᓱᓐᓂᓴᖅ ᐃᓚᐅᔪᖅ 
ᑲᖏᕐᓱᐊᓗᒃᔪᐊᒥ ᐅᖄᓚᐅᔪᔪᖅ ᑐᒃᑐᐃᑦ ᖁᖏᓯᕈᑎᓖᑦ ᓱᒃᑫᓕᓲᖑᒋᐊᖏᑦ, ᐊᒻᒪᓗ ᕿᒪᑦᑕᐅᕋᑕᓲᖑᒋᐊᖏᑦ ᑐᒃᑑᖃᑎᒥᓄᑦ, 
ᑖᒃᑯᐊ ᑲᑎᓂᑯᐃᑦ ᑐᕌᕈᓐᓇᑎᓕᕐᓱᒋᑦ ᐃᕐᐸᐸᓪᓕᐊᓂᕐᒧᑦ. ᑲᖏᕐᓱᐊᓗᒃᔪᐊᒥᐅᖅ ᐃᓄᒻᒪᕆᒃ ᓇᕝᕚᓂᕐᒥᔪᖅ ᑐᒃᑑᑉ 
ᖁᖏᓯᕈᑎᖓᓂᒃ ᓄᓇᒥ ᐊᕐᕌᒍᐃᑦ ᐱᖓᓱᑦ ᓯᑕᒪᓪᓘᓃᑦ ᓯᕗᓂᖓᓂ, ᑌᓐᓇ ᑐᒃᑐ ᐆᒪᔪᒧᑦ ᑐᖁᑕᕕᓂᐅᒍᓇᐅᑎᓪᓗᒍ, ᐊᒻᒪᓗ 
ᐅᖃᓚᐅᔪᑦᓱᓂ ᓇᓂᓯᒍᑏᑦ ᖁᖏᓯᕈᑏᑦ ᑐᒃᑐᓂᒃ ᒪᓂᒍᐊᕐᓂᓴᐅᑎᑦᓯᓂᖓᓂᒃ ᐆᒪᔪᕐᑕᐅᓂᕐᒧᑦ:



1 1 2 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 5. ᑐᒃᑐᐃᑦ ᐅᓄᕐᓂᖏᑦ, ᐊᕙᑎᖏᑦ ᐊᒻᒪᓗ ᐊᓐᓂᑐᕐᑕᐅᓂᖏᑦ ᐊᑯᓂᐅᔪᑎᒍᑦ

ᐊᕐᓇᓗᒃ ᖁᖏᓯᕈᓯᕐᑕᐅᒐᒥ, ᐃᓪᓚᐅᖃᕐᓱᓂ, ᐊᒪᕈᕐᒧᑦ ᐱᔭᐅᓂᕐᓴᐅᒍᓐᓇᑐᖅ ᖁᖏᓯᕈᓯᔭᕐᓂᑯᒥᓄᑦ. ᑕᒐ ᐊᒪᕈᖅ 
ᐱᖓᓱᕌᕐᑐᖅ ᐊᑕᐅᓯᕐᒥᑦ ᑐᒃᑐᒥᑦ. ᑌᒣᒻᒪᑦ ᐊᓕᐊᒋᓯᒪᖕᖏᑕᕋ ᑕᑯᒋᐊᖓ ᑐᒃᑐ ᖁᖏᓯᕈᓯᔭᕐᑎᓗᒍ…ᖁᖏᓯᕈᑎᒥᒃ 
ᐊᑐᓕᑐᐊᕋᒥᒃ, ᖁᖏᓯᕈᑎ ᐅᖁᒣᑦᑐᐊᓘᑦᓱᓂ ᐊᒻᒪᓗ ᐊᒥᖓ ᐊᓯᑦᔨᓲᖑᑎᓪᓗᒍ ᐅᑭᐊᒥ, ᒥᕐᖁᑭᓕᑦᓱᓂ , ᑕᒐ 
ᖁᖏᓯᕐᒥᒍᑦ ᐋᓐᓂᕈᑎᒋᖃᑦᑕᓲᖓ ᖁᖏᓯᕐᒥᒍᑦ, ᑭᓕᕐᑕᐅᒪᖃᑦᑕᓯᒪᓕᕐᑐᑦ ᓂᕿᓕᔮᕐᑐᐊᓘᓕᕐᓱᓂ ᑐᒃᑐ, ᐃᒃᒋᐊᖓᓄᑦ 
ᑎᑭᑦᑐᒥᒃ. — ᓘᑲᓯ ᐃᑦᑐᖅ, ᑲᖏᕐᓱᐊᓗᒃᔪᐊᖅ

ᐊᓯᖏᑦ ᓱᕐᕋᐃᒍᑏᑦ ᑕᑯᔭᐅᓯᒪᔪᑦ ᓴᓪᓗᓂ ᐃᓚᐅᔪᓄᑦ ᐃᓚᖃᓚᐅᔪᔪᑦ ᐊᕐᓱᕈᕐᑎᑕᐅᓂᕐᒥᒃ ᕿᒫᑎᑕᐅᖃᑦᑕᓱᑎᒃ, 
ᓯᓂᓐᓇᑐᕐᑐᑎᑕᐅᓂᕐᒥᒃ ᐊᒻᒪᓗ ᓂᕕᖕᖓᑕᕐᑖᑕᐅᓂᕐᒥᒃ, ᐊᒻᒪᓗ ᑐᒃᑐᓂᒃ ᐁᒍᒣᕐᑎᓯᓂᕐᒥᒃ ᓄᓇᓄᑦ ᖃᖓᑦᑕᔫᑦ 
ᖃᓂᓗᐊᕐᓱᑎᒃ ᖁᓚᐅᑲᑦᑕᕕᒋᓲᖏᓐᓄᑦ ᑭᓯᑕᐅᓕᕐᒪᑕ. ᐃᓅᓱᓐᓂᓴᖅ ᑲᖏᕐᓱᐊᓗᒃᔪᐊᒥ ᐃᓚᐅᔪᖅ ᐅᖄᓚᐅᔪᔪᖅ ᖃᖓᑦᑕᔫᑦ 
ᑭᓯᒍᑕᐅᓂᖓ ᑑᕐᙰᑦ ᑐᒃᑐᖏᓐᓂᒃ ᐊᑐᕐᑕᐅᓲᖑᒋᐊᖓ ᒫᑦᔨᐅᑉ ᕿᑎᖓᓂ, ᐊᕐᓇᓗᐃᑦ ᓄᕐᕋᓴᖃᕐᑎᓗᒋᑦ, ᑕᑯᓯᒪᓂᕋᕐᓱᓂᓗ 
ᖃᖓᑦᑕᔫᒥᒃ ᐊᑦᔨᓕᐊᕕᓂᕐᓂᒃ ᑐᒃᑐᐃᑦ ᕿᒫᔪᐹᓘᑎᓪᓗᒋᑦ ᓱᑲᑦᑐᒪᕆᒻᒥᒃ ᐊᒻᒪᓗ ᑌᒫᒃ ᑲᑉᐱᐊᓱᐊᑎᑕᐅᑎᓪᓗᒋᑦ. 
ᖃᓂᓗᐊᕐᑐᑦ ᖃᖓᑕᓂᖏᑦ ᐱᐅᓯᐅᖃᑦᑕᓯᒪᒻᒥᔪᑦ ᐅᔭᕋᓐᓂᐊᑏᑦ ᑎᒥᖏᓐᓄᑦ ᐊᕐᕌᒍᐃᑦ ᐊᕙᑎᑦ ᑭᖑᓪᓕᐹᑦ ᐃᓗᐊᓂ, ᐃᒻᒥᒍᑦ 
ᐅᓄᕐᓂᖏᓐᓂᒃ ᑭᓯᖃᑦᑕᑎᓪᓗᒋᑦ, ᑭᓯᐊᓂ ᐅᖃᕐᑕᐅᓚᐅᔪᒻᒥᔪᖅ ᑕᒪᑐᒪ ᐱᐅᓯᐅᓂᖓ ᓄᕐᖃᑎᑕᐅᓯᒪᒋᐊᖓᓂᒃ ᐊᕐᕌᒍᐃᑦ 
ᐊᒥᓲᖕᖏᑐᑦ ᓈᓕᕐᓱᒋᑦ, ᓴᓪᓗᒥᐅᑦ ᐊᒥᓱᕕᑦᓱᑎᒃ ᑕᒪᑐᒥᖓ ᐱᔪᒪᖃᑦᑕᓚᐅᕐᑎᓗᒋᑦ. 

ᓴᐅᒥᐊᓂᒃ ᑕᓕᕐᐱᐊᓄᑦ: ᒨᓱᓯ ᐃᓕᓰᑦᑐᖅ, ᖃᓕᖑ ᐊᖑᑎᒡᒋᖅ, ᐊᒻᒪᓗ ᑐᓵᔨ ᐸᐅᓗᓯ ᐅᕿᑦᑐᖅ ᓴᓪᓗᓂ
ᐊᑦᔨᖑᐊᖅ: ᐋᑲᑕ ᑑᑲᓕᐊᒃ

ᐊᑦᔨᖑᐊᖅ: (ᒪᑉᐱᒐᐅᑉ ᑭᖑᓪᓕᖓᓂ): ᒥᑭᐊᓚ ᓃᓕᓐ



ᐃᓄᐃᑦ ᓄᓇᕕᒻᒥᐅᑦ 
ᐃᓱᒪᒋᔭᖏᑦ ᑐᒃᑐᐃᑦ 
ᐊᐅᓚᑕᐅᓂᖓ 
ᐱᑦᔪᑎᒋᑦᓱᒍ

6. ᐃᓱᒪᒋᔭᐅᔪᑦ ᑐᒃᑐᓂᒃ 
ᐊᐅᓚᑦᓯᓂᐅᓯᒪᔪᑦ ᒥᑦᓵᓄᑦ

ᑕᒪᒃᑯᐊ ᖃᓪᓗᓈᑦ ᓄᓇᖓᓂ ᐱᔪᑦ ᓄᐃᓚᐅᕐᑎᓇᒋᑦ, ᐃᓄᐃᑦ ᑐᒃᑐᓂᐊᕈᓯᖏᑦ 
ᐊᐅᓚᑦᓯᒍᓯᖏᓪᓗ ᑐᒃᑐᓂᒃ ᐱᐅᓯᑐᖃᕐᑎᒎᕐᐸᓚᐅᕐᑐᑦ ᐃᓱᐃᓗᑕᖃᕐᓯᒪᑦᔭᒐᓂᓗ ᑕᒪᓐᓇ. 
ᐃᓱᐃᓗᑕᖃᕐᐸᓚᐅᑦᔭᖏᓪᓚᒍᑦ, ᑭᓯᐊᓂ ᐃᓕᓴᕐᕖᑦ ᐱᖁᔦᓪᓗ ᓄᑖᑦ ᓄᐃᓯᒪᓕᕐᑎᓗᒋᑦ, 
ᐊᕐᓱᕈᓐᓇᑐᒻᒪᕆᐅᓲᒍᓕᕐᑐᖅ.  
–  ᑌ ᕕ ᑎ  ᓂ ᕕ ᐊ ᕐ ᓯ ,  ᐅ ᒥ ᐅ ᔭ ᖅ 

ᐃᓚᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐊᒻᒪᓗ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖃᖃᑦᑕᓚᐅᔪᔪᑦ ᐃᓱᒪᒋᔭᒥᓂᒃ ᑐᒃᑐᓂᒃ 
ᐊᐅᓚᑦᓯᒍᑕᐅᓯᒪᔪᑦ ᐱᑦᔪᑎᒋᑦᓱᒋᑦ. ᐅᖄᔭᐅᓂᖓᑎᑐᑦ ᐃᓚᖓᓂ 1-ᒥ ᐊᒻᒪᓗ ᑖᒃᑯᐊ ᑐᓴᕐᑎᓯᒍᑏᑦ ᐃᓗᓕᒫᖓᓂ, ᐃᓄᐃᑦ 
ᑌᒪᖕᖓᓂᒃ ᐊᐅᓚᑦᓯᒍᑎᖃᓲᑐᖃᐅᕗᑦ ᑐᖕᖓᕕᖃᕐᓱᑎᒃ ᐃᓄᐃᑦ ᐱᒻᒪᕆᖁᑎᖏᓐᓂᒃ. ᐃᓚᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ 
ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖄᓚᐅᔪᔪᑦ ᐋᕐᕿᑐᐃᓐᓇᑕᐅᓯᒪᒋᐊᖏᑦ ᓯᓚᑎᒥᐅᑌᑦ ᑲᕙᒣᑦ ᒪᓕᒐᖏᑦ ᐊᒻᒪᓗ ᓱᒍᑎᖏᑦ 
ᐊᕐᕌᒍᐃᑦ ᖁᓕᐅᓈᕐᑎᑐᑦ ᐊᒥᓱᑦ ᓈᑦᓱᒋᑦ, ᑌᒪᖕᖓᓂᑦ ᐃᓄᐃᑦ ᓄᓇᓕᓐᓅᖃᕐᓗᑎᒃ ᑭᓯᐊᓂᐅᑎᑕᐅᓚᐅᕐᓂᒪᑕ. 

ᐃᓚᐅᔪᑦ ᐅᖄᓚᐅᔪᔪᑦ ᕿᒧᑦᓯᕈᑏᑦ ᕿᒻᒦᑦ ᑐᖁᕋᕐᑕᐅᓂᕕᓂᖓᓂᒃ RCMP-ᑯᓄᑦ ᑲᕙᒪᒃᑯᓗ ᐊᐅᓚᑦᓯᔨᖏᓐᓄᑦ 1950-ᓂ 
ᐊᒻᒪᓗ 1960-ᓂ, ᑕᒪᓐᓇ ᐊᒥᓱᓂᒃ ᐱᐅᖕᖏᑐᓂᒃ ᓱᕐᕋᐃᒍᑎᖃᕐᓯᒪᒻᒪᑦ ᖃᓗᓯᔪᓂᒃ ᑐᒃᑐᓂᐊᕐᓂᑯᑦ ᐱᐅᓯᐅᓯᒪᔪᓂᒃ; 
ᑯᐯᒃᑯᑦ ᒪᓕᒐᖃᕐᑎᓯᑎᓪᓗᒋᑦ ᐱᖕᖑᐊᑐᑦ ᑐᒃᑐᓂᐊᕐᓂᖓᑕ ᐱᒋᐊᕐᓯᒪᓂᖓᓂᒃ 1960-ᓂ, ᑕᒪᓐᓇ ᓱᕐᕋᐃᓯᒪᒻᒪᑦ ᑐᒃᑐᐃᑦ 
ᖃᓄᐃᓐᓂᖓᓂᒃ ᐊᒻᒪᓗ ᐅᓄᕐᓂᖓᓂᒃ; ᐊᒻᒪᓗ ᐊᓂᑎᑦᓯᓂᕐᒥᒃ ᐅᒥᖕᒪᓂᒃ 1970-ᓂ ᐊᕐᕌᒍᐃᑦ ᐃᓱᓕᓯᑎᓪᓗᒋᑦ, ᐊᒻᒪᓗ 
1980-ᓂ ᐊᕐᕌᒍᐃᑦ ᐱᒋᐊᕋᑖᕐᑎᓗᒋᑦ, ᑕᒪᓐᓇ ᐃᓚᐅᔪᓄᑦ ᐅᖃᕐᑕᐅᒥᑎᓪᓗᒍ ᐃᓃᕐᓯᓯᒪᒋᐊᖓ ᑐᒃᑐᓂᒃ. ᐃᓚᐅᔪᑦ 
ᐃᓄᒃᔪᐊᒥ ᐅᖄᓚᐅᔪᔪᑦ ᑯᐯᒃᑯᒃ ᑲᕙᒪᖓ ᐊᓂᑎᑦᓯᓂᕐᒥᒃ ᐅᒥᖕᒪᓂᒃ ᒪᓂᔨᕐᖄᑐᕕᓂᐅᒋᐊᖓ, ᐊᒻᒪᓗ ᐃᓚᖏᑦ ᐅᖓᕙᒥ 
ᓄᓇᓖᑦ ᐊᖏᕐᑐᕕᓂᐅᒋᐊᖏᑦ, ᑭᓯᐊᓂᓗ ᑕᓯᐅᔭᕐᔪᐊᒥᐅᑦ ᓄᓇᓕᖏᑦᑕ ᐃᓱᒪᑦᓴᓯᐅᕐᑕᐅᓯᒪᖕᖏᒋᐊᖏᑦ ᐊᒻᒪᓗ ᑕᒐ 
ᓄᓇ ᑐᒃᑐᐃᓗ ᓱᕐᕋᑕᐅᓕᕆᐊᖏᑦ ᐅᒥᖕᒣᑦ ᐊᒥᓲᓂᖏᓐᓄᑦ. ᓱᓕᒋᐊᓪᓚᒃ, ᐃᓚᖏᑦ ᐅᖃᓚᐅᔪᒻᒥᔪᑦ ᓯᓚᑎᖓᓃᑦᑐᑦ ᑲᕙᒣᑦ 
ᑲᒪᒍᑎᖏᑦ ᐊᒻᒪᓗ ᐊᐅᓚᑦᓯᒍᑎᖏᑦ ᐆᒪᔪᐃᑦ ᐅᓄᕐᓂᖓᓂᒃ ᐃᓘᓐᓈᒍᑦ ᑐᑭᓯᓂᕐᓗᓯᒪᒋᐊᖏᑦ ᐃᓄᐃᑦ ᐆᒪᔪᓕᕆᐅᓯᖏᓐᓂᒃ 
ᑐᖕᖓᔪᓂᒃ ᐊᓐᓂᑐᕐᓂᑯᑦ ᐱᒻᒪᕆᐅᑎᑦᓯᒍᑎᓄᑦ, ᐊᒻᒪᓗ ᑕᒪᑐᒥᖓ ᓴᖕᖐᓕᑎᕆᒋᐊᖏᓐᓂᒃ.

ᑲᕙᒪᒃᑯᑦ ᐅᖃᐅᑦᔨᓗᑯᒋᐊᑐᖕᖏᑐᑦ ᐃᓄᑐᐃᓐᓇᓂᒃ ᑐᖁᕃᓗᐊᓕᕐᓂᕋᕐᓗᒋᑦ- ᑕᒪᓐᓇᐅᖏᒻᒪᑦ, ᓄᖒᑦᓯᓕᕋᑕᕐᓗᑎᒃ 
ᑐᖁᕃᑐᐃᓐᓇᓂᐅᔭᑦᔭᖏᒻᒪᑕ ᐱᑦᔪᑎᒋᑦᓱᒍ ᐃᓄᑐᐃᓐᓀᑦ ᑌᒪᖕᖓᓂᑐᖄᓗᒃ ᐆᒪᔪᓂᒃ ᓂᕿᒋᓂᐊᖕᖏᑕᒥᓂᒃ 
ᑐᖁᕃᑐᐃᓐᓇᓲᖑᖕᖏᒪᑕ. — ᒨᓱᓯ ᒪᓂᖅ, ᑕᓯᐅᔭᖅ 

ᐃᓘᓐᓇᑎᒃ ᐃᓄᑐᙯᑦ ᐅᖃᕐᐸᓚᐅᕐᑐᑦ ᑕᒪᑦᓱᒥᖓ ᐅᕙᓐᓄᑦ, ᓱᒨᑦ ᑌᒪᖕᖓᓕᒫᕌᓗᒃ ᐊᐅᓚᑕᐅᑐᐃᓐᓇᓚᖓᕕᑕ, 
ᐃᒣᓪᓗᐊᑐᓂᒃ ᑭᓯᐊᓂ ᓚᔭᐅᕙᓗᑕ ᑕᒪᓐᓇ ᐃᓅᓯᑦᓴᔭᕆᖕᖏᑕᕗᑦ... ᑭᓯᐊᓂ ᐊᐅᓚᑕᐅᔪᒍᑦ. ᑌᒪᖕᖓᓕᒫᖅ. 
ᑌᒣᑦᑑᓕᕐᑐᖅ ᐃᓘᓐᓇᖏᓐᓂ 14ᓂ ᓄᓇᓕᓐᓂ. — ᓵᓕ ᐁᑭ, ᓴᓪᓗᐃᑦ 

ᐃᓄᐃᑦ ᐅᑎᕐᑎᓯᕙᓪᓕᐊᓯᒪᔪᑦ ᐊᐅᓚᑦᓯᔨᐅᓂᕐᒥᒃ ᐆᒪᔪᓂᒃ 1970s ᕿᑎᖓᓂᓂᒃ ᐊᑐᕐᓱᑎᒃ ᐆᒪᔪᓂᒃ ᐊᐅᓚᑦᓯᔨᖃᕈᑎᓂᒃ 
ᐱᖕᖑᑎᑕᐅᓯᒪᔪᓂᒃ ᐊᑎᓕᐅᕐᕕᐅᓚᐅᕐᑎᓗᒋᑦ ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᖅ (JBNQA) 1975-ᒥ. 
ᑭᖑᓂᖓᓂᓗ ᐊᖏᖃᑎᖃᕈᑏᑦ ᑯᐯᒃᑯᑦ ᑲᕙᒪᖓᓂᒃ ᐱᑦᔪᑎᓖᑦ ᐊᐅᓚᑦᓯᔨᐅᓂᕐᒥᒃ ᐊᒻᒪᓗ ᑲᕙᒪᐅᓂᕐᒥᒃ ᓄᓇᕕᐅᑉ 

ᓄᓇᒻᒪᕆᖓᓂ9 ᐊᒻᒪᓗ ᐊᑎᓕᐅᕐᕕᐅᓚᐅᕐᑎᓗᒍ ᓄᓇᕕᒻᒥ ᐃᓄᐃᑦ ᓄᓇᑖᕐᓂᖓᓄᑦ ᐊᖏᖃᑎᒌᓐᓂᖅ (NILCA) 
2006-ᒥ ᐱᑦᔪᑎᓕᒃ ᑕᕆᐅᕐᒦᑐᓂᒃ. ᑌᒣᒐᓗᐊᕐᑎᓗᒍ ᐱᒻᒪᕆᐅᑎᓂᒃ ᐃᓚᑯᖃᖏᓐᓇᑐᖅ ᓄᐃᑕᓕᕐᑐᓂ ᐊᐅᓚᑦᓯᔨᐅᒍᑎᓂ. 
ᐊᖏᖃᑎᒌᓐᓂᖅ JBNQA ᒪᑭᑦᓯᓯᒪᒐᓗᐊᕐᓱᓂ ᐆᒪᔪᕐᓂᐊᓂᕐᒥᒃ, ᐃᖃᓗᓐᓂᐊᓂᕐᒥᒃ ᐊᒻᒪᓗ ᒥᑭᒋᐊᕐᓂᐊᓂᕐᒥᒃ 
ᐊᑕᐅᑦᓯᑰᕐᑎᓯᓂᕐᒧᑦ ᑲᑎᒪᔨᐊᐱᓐᓂᒃ (HFTCC), ᓄᓇᓕᓕᒫᓂ ᐊᑕᐅᑦᓯᑰᕐᑎᓯᔨᐅᑦᓱᑎᒃ ᑎᒥᐅᔪᓂᒃ ᓄᓇᕕᒻᒥᐅᓄᑦ 
ᑭᒡᒐᐅᓱᑎᒃ, ᒪᑭᑦᓯᓚᕆᓯᒪᖕᖏᑐᖅ ᐅᕝᕙᓘᓐᓃᑦ ᐱᕕᓕᐅᕐᓯᒪᖕᖏᑐᖅ ᐃᓂᓪᓚᖓᐅᑎᒥᒃ ᑮᓇᐅᔭᖃᕐᑎᓯᒐᔭᕐᑐᒥᒃ 
ᐊᖑᕕᒐᕐᓂᒃ (ᓄᓇᓕᓐᓂ ᐆᒪᔪᕐᓂᐊᓂᕐᒧᑦ, ᐃᖃᓗᓐᓂᐊᓂᕐᒧᑦ ᐊᒻᒪᓗ ᒥᑭᒋᐊᕐᓂᐊᓂᕐᒧᑦ ᑲᑐᑦᔨᖃᑎᒌᓂᒃ). ᓱᓕᓂᖓ ᑕᒪᑐᒪ 
ᐆᒪᔪᕐᓂᐊᓂᕐᒥᒃ, ᐃᖃᓗᓐᓂᐊᓂᕐᒥᒃ ᐊᒻᒪᓗ ᒥᑭᒋᐊᕐᓂᐊᓂᕐᒥᒃ ᐊᐅᓚᑦᓯᔨᖃᕈᑎᐅᑉ JBNQA-ᒥ ᓂᓪᓕᕈᑎᖃᕐᓯᒪᖕᖏᓂᖓᑕ 
ᐊᖑᕕᒐᒃᑯᓂᒃ ᑭᖑᓂᖃᕐᒥᔪᖅ ᑖᒃᑯᐊ ᐊᑑᑎᖏᑦᑕ ᑲᒪᒍᑎᒋᒋᐊᓕᖏᑕᓗ ᓄᓇᕕᐅᑉ ᐃᓗᐃᓕᕐᑕᖓᓂ ᐊᑦᓱᕈᕐᓇᕐᓴᐅᓂᖓᓂᒃ. 
ᐊᖑᕕᒐᖅ, ᓯᕗᓂᖓᓂ ᖃᐅᔨᒪᔭᐅᖃᑦᑕᓯᒪᔪᖅ ᐊᑎᕐᒧᑦ ᐃᒫ ᐆᒪᔪᕐᓂᐊᓂᕐᒥᒃ, ᐃᖃᓗᓐᓂᐊᓂᕐᒥᒃ ᐊᒻᒪᓗ ᒥᑭᒋᐊᕐᓂᐊᓂᕐᒥᒃ 
ᑲᑐᑦᔨᖃᑎᒌᓐᓂᒥᒃ (NHFTA), ᑭᒡᒐᐅᓯᒪᔪᖅ ᐃᓄᓐᓄᑦ ᐆᒪᔪᕐᓂᐊᑎᓄᑦ, ᐃᖃᓗᓐᓂᐊᑎᓄᓪᓗ ᐊᒻᒪᓗ ᒥᑭᒋᐊᕐᓂᐊᑎᓄᑦ 
ᓇᓂᓕᒫᖅ ᓄᓇᖁᑎᖓᓂ 1980-ᓂᒃ ᐱᒋᐊᕐᓱᒍ ᓴᐳᑦᔭᐅᒪᑦᓱᓂ ᒪᑭᕝᕕᒧᑦ.  ᑭᒡᒐᑐᕐᑕᐅᔪᖅ HFTCC-ᑯᓂ ᑌᑯᖓ ᑎᓕᔨᑎᓪᓗᒍ 
ᒪᑭᕝᕕᒃ, ᐃᓚᒋᔭᐅᑦᓱᓂ ᑌᑲᓂ ᐃᓄᐃᑦ ᑭᒡᒐᖏᑦᑕ ᑲᑎᒪᔨᖁᑎᖏᓐᓄᑦ. ᐊᖏᖃᑎᒌᓐᓂᖅ NILCA ᐊᑐᓯᑐᐊᕋᒥ, ᐃᓕᑕᕐᓯᓯᒪᔪᖅ 
ᑕᕆᐅᕐᒥᐅᑕᓕᕆᓂᒃᑯᑦ ᑎᓕᔭᐅᒪᒍᑎᖏᓐᓂᒃ ᐊᖑᕕᒐᒃᑯᑦ ᐊᒻᒪᓗ ᐊᖑᕕᒐᐅᔪᑦ. NILCA ᐋᕐᕿᑕᐅᓂᖓ ᑐᑭᖃᕐᓯᒪᒻᒥᔪᖅ 
ᐃᖏᕐᕋᒍᑎᑦᓴᓂᒃ ᑮᓇᐅᔭᓂᒃ ᒪᓂᔨᓂᕐᒥᒃ ᐊᖑᕕᒐᕐᒧᑦ ᐊᒻᒪᓗ ᐊᖑᕕᒐᕐᓄᑦ ᐱᔪᓐᓇᓯᑎᓚᖓᓗᒋᑦ ᓂᐳᕐᑎᓯᓂᕐᒥᒃ ᐊᑑᑎᒥᓂᒃ 
ᐊᒻᒪᓗ ᑲᒪᒍᑎᒋᒋᐊᓕᒻᒥᓂᒃ ᓄᓇᓕᓕᒫᓄᑦ ᐊᒻᒪᓗ ᓄᓇᓕᓐᓄᑦ ᐆᒪᔪᓕᕆᔨᐅᓂᕐᒥᒍᑦ ᑕᕆᐅᕐᒥ.10

ᐅᖄᔭᐅᑫᓐᓇᒥᔪᖅ, ᐊᒥᓱᑦ ᐃᓚᐅᔪᑦ ᐅᖃᓚᐅᔪᔪᑦ ᐊᑐᓲᖑᓂᕐᒥᓂᒃ ᖃᔪᓰᓐᓇᕈᓐᓇᑎᑦᓯᓂᖅ ᐊᓐᓂᑐᕐᓂᑯᑦ ᐱᐅᓯᕐᓂᒃ 
ᒪᓕᑦᓯᐊᑐᓂᒃ ᐃᓄᐃᑦ ᑐᒃᑐᓂᐊᕐᓂᑯᑦ ᐱᒻᒪᕆᖁᑎᖏᓐᓂᒃ, ᓄᐃᑦᓯᓱᑎᒃ ᑕᒪᒃᑯᐊ ᓱᓕ ᓲᖑᔫᓂᖓᓂᒃ. ᑭᓯᐊᓂ, ᐱᑦᔪᑎᒋᓗᒋᑦ 
ᓇᐅᑐᐃᓐᓀᑦ ᐃᓅᓱᓐᓂᓭᑦ ᐊᒻᒪᓗ ᐊᑯᓐᓈᕿᓂᒃ ᐅᑭᐅᓖᑦ ᓴᖑᖃᑦᑕᑐᑦ ᑕᒪᒃᑯᓇᖕᖓᑦ ᐱᒻᒪᕆᐅᑎᑦᓯᒍᑎᓂᒃ ᐊᒻᒪᓗ ᐃᓚᖓᓂ 
ᐊᑐᓯᕙᑦᑐᑦ ᐱᐅᓯᐅᖁᓇᖕᖏᑐᓂᒃ, ᐅᓪᓗᒥᐅᔪᖅ ᐆᒪᔪᓂᒃ ᐊᐅᓚᑦᓯᒍᑏᑦ ᐊᑦᓱᕈᕐᓇᑎᑦᓯᔪᑦ ᑕᒪᑐᒥᖓ ᓄᕐᖃᖓᑎᒐᓱᒋᐊᒥᒃ 
ᓄᓇᓕᓐᓂᒃ ᐅᕝᕙᓗᓘᓐᓃᑦ ᓄᓇᓕᒫᓂᒃ ᑲᒪᒍᑎᒋᓗᒍ. ᓂᕿᑦᓴᓂᒃ ᐊᓐᓂᑐᕐᓂᒥᒃ ᐊᐅᓚᑦᓯᓂᕐᒧᑦ ᐃᓱᐃᓗᑌᑦ ᐊᑦᑐᐊᔪᑦ 
ᐊᖑᕕᒉᑦ ᐊᖓᔪᕐᖃᐅᕕᖃᖕᖏᓂᖓᓄᑦ ᓴᓇᕐᖃᔭᕋᑎᒃ ᐊᑐᕈᓐᓇᓯᐊᕐᑐᓂᒃ ᐱᖁᔮᐱᓐᓂᒃ ᑐᒃᑐᓂᐊᕐᓂᒨᓕᖓᔪᓂᒃ 
ᓄᓇᒻᒪᕆᒻᒥ ᐅᖃᕐᑕᐅᖃᑦᑕᓚᐅᔪᒻᒥᔪᑦ ᐃᓚᐅᔪᐃᑦ ᐃᓚᖏᓐᓄᑦ. 

(ᐊᖑᕕᒉᑦ) ᐱᖁᔮᐱᓕᐅᓚᐅᕐᓯᒪᔪᑦ, ᑕᓯᐅᔭᕐᒥᐅᖑᖕᖏᑐᑦ ᒪᓕᒐᕆᓂᐊᕐᑕᖏᓐᓂᒃ (ᓄᓇᓖᑦ ᐊᓯᖏᓐᓂᑦ ᐱᓯᒪᔪᓄᑦ) - 
ᑕᓪᓕᒪᕌᕈᓐᓇᓂᐊᕐᑎᓗᒍ ᒪᙯᑎ ᐊᑕᐅᓯᖅ. ᑭᓯᐊᓂ ᑕᒪᓐᓇ ᓈᓚᑦᑕᐅᓲᖑᖕᖏᑐᖅ. ᓈᒻᒪᒌᔭᐅᖕᖏᓇᒥᒃ. ᐅᐱᕐᖓᓴᒥ 
ᒪᓕᒉᑦ ᓈᓚᑦᑕᐅᓲᖑᒐᓗᐊᑦ ᑭᓯᐊᓂ ᐅᑭᐅᒥ ᓈᓚᑦᑕᐅᓲᖑᖕᖏᑐᑦ ᓇᒧᓕᒫᓲᖑᒻᒪᑕ ᓄᓇᒥ, ᑕᑯᓲᕆᖕᖏᑕᕗᑦ. 
— ᑕᓯᐅᔭᕐᒥᐅᖅ, ᐃᓚᐅᔪᖅ

ᐊᓪᓚᕕᒻᒪᕆᒻᒦᑐᓄᑦ ᐅᖃᐅᑎᔭᐅᓯᒪᓕᕇᕋᓗᐊᕐᑐᒍᑦ - RNUK-ᑯᑦ (ᐊᖑᕕᒐᒃᑯᑦ), ᐊᖓᔪᕐᖄᖑᐊᑦ ᐅᖃᐅᑏᓯᒪᔪᑦ 
ᐅᕙᑦᑎᓂᒃ (ᐊᖑᕕᒑᐱᓐᓂᒃ ᐅᒥᐅᔭᒥ) ᐅᖄᖁᔨᑦᓱᑎᒃ - ᒪᙯᑦᑎᑦ ᓴᐳᒻᒥᔨᖏᑦ ᐊᖏᖃᑦᑕᖁᒍᓐᓀᓗᒋᑦ ᐃᓚᐅᓖᑦ 
ᓂᐅᕐᕈᑕᐅᒐᓱᐊᓕᕐᐸᑕ. ᐊᒥᓱᑦ ᑐᖁᑕᐅᖃᑦᑕᓚᐅᔪᒻᒪᑕ, ᖁᐃᓂᓂᕐᓴᐅᓲᒍᒻᒪᑕ…ᑭᓯᐊᓂ ᑕᒪᓐᓇ ᐊᑕᐅᓯᕕᑦᓱᓂ 
ᐊᑑᑎᔭᐅᓚᐅᔫᖅ. ᐳᐃᒍᕐᑕᐅᓯᒪᑐᐃᓐᓇᑑᔮᓕᕐᒥᔪᖅ. — ᔭᔭᒥᐊ (ᐃᐊᑎ) ᖁᒫᓗᒃ, ᐅᒥᐅᔭᖅ

ᐊᕐᕌᒎᒃ ᒪᕐᕉᒃ ᐊᓂᒍᓕᕐᒥᔫᒃ, ᐃᓱᒫᓘᑎᖃᕐᑐᖃᕐᑎᓗᒍ ᑐᒃᑐᐃᑦ ᐅᓄᕐᓂᖏᑦ ᐃᑭᓕᕙᓪᓕᐊᓕᕐᓂᕋᕐᑕᐅᓱᑎᒃ, ᐃᓄᐃᑦ 
ᑐᓴᕋᒥᒃ ᓄᓇᓕᓐᓂ ᐊᓯᑦᑎᓂ ᑌᒫᑦᓭᓇᕐᓗ ᑕᒫᓂ, ᑕᒪᒃᑯᐊ ᐃᓄᐃᑦ ᒪᙯᑎᑦᓴᔭᐅᒐᒥᒃ, ᑲᔪᖏᕐᓭᓲᑦ ᐃᕐᓂᒥᓂᒃ 
ᕿᑐᕐᖓᒥᓂᓪᓗ ᐊᑕᐅᓯᐊᑦᓴᐸᑕᓘᓐᓃᑦ ᖁᑦᓱᒋᑦ ᐊᒻᒪᓗ ᐊᖑᓇᓱᒋᐅᕐᓴᑐᑦ ᑐᒃᑐᐸᑦᓱᑎᒃ- — ᖃᐅᔨᒪᖕᖏᑐᖓ 
ᑕᒫᓂ ᑭᓯᐊᓂᕕᓂᐅᒻᒪᖔᑦ ᑭᓯᐊᓂ ᐃᕗᔨᕕᓪᓗ ᐳᕕᕐᓂᑐᕐᓗ, ᓯᒪᒻᒥᔫᒃ- ᐊᒥᓱᐊᓗᓐᓂᒃ ᑐᒃᑐᕕᐅᖃᑦᑕᓯᒪᒻᒥᔫᒃ, 
ᑐᒃᑐᑕᐅᓯᒪᔪᑦ ᖃᐅᔨᒪᑎᑦᓯᒍᑕᐅᓕᕋᓗᐊᕐᑎᓗᒍ (ᓯᕗᓕᕐᑎ ᐅᖃᕐᑐᖅ) ᐃᑭᓕᕙᓪᓕᐊᓕᕆᐊᖏᓐᓂᒃ, 
ᑐᒃᑐᓂᐊᓪᓗᐊᕈᓐᓀᖁᔭᐅᓯᒪᓕᕋᓗᐊᕐᓱᑎᒃ ᐃᑭᓕᓕᕐᓂᑯᖏᓐᓄᑦ ᑭᓯᐊᓂ ᐱᓕᐅᒥᑐᐃᓐᓇᓚᐅᔪᑦ... ᑌᒣᒻᒪᑦ 
ᐃᓱᒪᕐᓲᑎᐅᒋᐊᖃᕈᓐᓀᑐᑦ ᓇᐅᓕᒫᓄᑦ. — ᖃᓕᖑ ᐊᖑᑎᒃᒌᖅ, ᓴᓪᓗᐃᑦ 

9	 ᑌᓗᒋᑦ, ᓴᓇᕐᕈᑎᒃ ᐊᖏᖃᑎᒌᓐᓂᖅ (ᐱᖃᑎᒌᓐᓂᒥᒃ ᐊᖏᖃᑎᒌᓐᓂᖅ ᐱᑦᔪᑎᓕᒃ ᒪᑭᑕᐅᑎᓂᒃ ᐊᒻᒪᓗ ᓄᓇᓕᓐᓂ ᐱᕙᓪᓕᐊᓂᕐᒥᒃ ᓄᓇᕕᒻᒥ) 
2002-ᓂᑕᖅ ᐊᒻᒪᓗ ᓯᕗᓂᕐᒧᑦ ᐊᖏᖃᑎᒌᓐᓂᖅ (ᐊᖏᖃᑎᒌᓐᓂᖅ ᐃᓗᐃᒃᑲᓂᒃ ᑮᓇᐅᔭᖃᕐᑎᓯᓂᕐᒧᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ) 
2004-ᓂᑕᖅ.

10	 ᑕᑯᓗᒋᑦ Gombay (2019) ᖃᐅᔨᒪᒍᑎᖃᕆᐊᓪᓚᒪᑕ ᐆᒪᔪᓂᒃ ᐊᐅᓚᑦᓯᔩᑦ ᐃᓂᓪᓚᖓᓂᖓᓂᒃ ᓄᓇᕕᒻᒥ. 

ᓱᕐᖁᐃᓴᕐᑎᓗᒋᑦ, ᐃᓄᒃᔪᐊᒥ ᐃᓚᐅᔪᑦ ᐅᖃᕆᐊᓪᓚᓚᐅᔪᔪᑦ ᒪᓕᒐᓕᐅᕋᓱᖃᑦᑕᓯᒪᓂᕐᒥᓂᒃ ᐆᒪᔪᕐᓂᐊᑕᐅᓂᖓᓂᒃ ᑐᒃᑐᐃᑦ 
ᓄᕐᕋᓴᓖᑦ ᑭᓯᐅᓂᓗᒎᖅ ᑕᒪᓐᓇ ᑲᔪᓯᑎᒐᓱᑦᓱᒍ ᐱᔭᕐᓃᑐᓯᒪᒋᐊᖓᓂᒃ ᐊᑕᐅᓯᖅ ᒪᓕᒐᓕᐊᖓᑦ ᐊᑦᑐᐊᓯᒪᔪᖅ ᐆᒪᔪᕐᓂᐊᑎᓂᒃ 
ᓴᐳᒻᒥᔨᒃᑯᑦ ᐊᖏᕐᑌᓕᓂᖓᓂᒃ ᓂᐅᕕᕐᓂᒥᒃ ᑐᒃᑐᕕᓂᕐᒥᒃ ᒫᑦᔨᒥ, ᐁᕆᓕᒥ ᐊᒻᒪᓗ ᒣᒥ ᑐᒃᑐᐃᑦ ᓂᕐᕋᓴᓖᑦ ᐱᔭᐅᕋᓕᖁᓇᒋᑦ. 
ᑎᒥᐅᔪᒥᒃ ᐱᔪᓐᓇᑐᖃᖕᖏᓂᖅ ᐊᒻᒪᓗ ᐱᑦᔪᑎᑦᓴᖃᖕᖏᓂᖅ ᐃᓕᖓᔪᓂᒃ ᐊᖑᕕᒑᐱᓐᓄᑦ ᐅᖃᕐᑕᐅᓚᐅᔪᒻᒥᔪᖅ, 
ᑐᕌᓪᓚᕆᑦᑐᓂᒃ ᑮᓇᐅᔭᖃᑦᔭᖏᒻᒪᑦ ᐃᓕᖓᔪᓂᒃ ᑲᒪᔨᐅᒍᑎᓄᑦ ᓄᓇᒻᒪᕆᒻᒥ. 

ᐊᐅᓚᑦᔭᕆᐊᕈᑎᑦᓯᐊᖑᓯᒪᔪᖅ LNUK-ᖑᔪᑦ (ᐊᖑᕕᒉᑦ) ᐱᖕᖑᑎᑕᐅᓂᖓ ᐊᑑᑎᔭᐅᑦᓯᐊᖁᓪᓗᒍ ᐊᐅᓚᑦᓯᓂᖅ 
ᐆᒪᔪᓂᒃ ᐱᐅᓯᕆᒍᒪᔭᒥᓂᒃ ᐊᑐᕐᓗᑎᒃ. ᕋᓗᐊᕐᑎᓗᒍ ᑮᓇᐅᔭᖃᕐᑎᑕᐅᑦᓯᐊᖏᑦᑐᑦ ᐊᑑᑎᓚᕿᖃᑦᑕᓱᑎᒃ ᓄᐃᑦᓯᓱᑎᒃ 
ᓇᒻᒥᓂᑐᐃᓐᓇᖅ ᒪᓕᒐᓕᐊᒥᓂᒃ, ᐱᕕᑦᓴᖃᑦᓯᐊᖏᓐᓇᒥᒃ ᐊᑑᑎᒍᑎᒋᒐᔭᕐᑕᒥᓂᒃ ᐱᐅᓯᕆᒍᒪᓪᓚᕆᑦᑕᒥᓂᒃ. 
— ᓴᐅᒥᒃ ᐃᓄᒃᐸᒃ, ᐃᓄᒃᔪᐊᖅ 

ᐃᓚᐅᔪᑦ ᐃᓚᖏᑦ ᑕᓯᐅᔭᒥ ᓴᓪᓗᓂᓗ ᐅᖄᓚᐅᔪᔪᑦ ᒪᓕᑦᑎᓯᓂᖅ ᓄᐃᑕᓕᕐᑐᓂᒃ ᐆᒪᔪᓂᒃ ᓴᐳᒻᒥᐅᑏᑦ ᒪᓕᒐᖏᓐᓂᒃ 
ᐱᖁᔭᖏᓐᓂᓗ ᐱᑕᖃᖕᖏᒋᐊᖓ, ᐊᒻᒪᓗ ᐱᓀᓗᑕᐅᒋᐊᖓ ᑕᒪᓐᓇ ᓄᓇᓕᖏᓐᓂ. ᐃᓄᒻᒪᕆᒃ ᓴᓪᓗᓂ ᐅᖄᓚᐅᔪᒻᒥᔪᖅ 
ᐱᑕᖃᖕᖏᓂᖅ ᓄᐃᑕᑦᓯᐊᑐᓂᒃ ᒪᓕᑦᑎᓯᔨᐅᓂᒃᑯᑦ ᓄᑭᓂᒃ ᑐᕌᕈᑕᐅᕙᒋᐊᖓ ᓈᒻᒪᒋᐅᑎᖕᖏᓂᕐᒧᑦ ᐃᓚᒌᑦᑎᑐᑦ 
ᐊᑯᓐᓂᖏᓐᓂ. ᐆᒪᔪᐃᑦ ᐆᒪᔪᓕᕆᔨᖏᑦ ᑐᕐᖁᓯᒪᔪᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ (KRG), ᐃᑉᐱᒋᔭᖃᓲᖑᒐᓗᐊᑦ 
ᐊᓐᓂᑐᕐᑐᑦ ᓱᓂᖏᓐᓂᒃ ᐊᒻᒪᓗ ᒪᓕᒐᕐᓂᒃ ᑭᓯᐊᓂ ᐱᕕᑭᑦᑐᐹᓗᓐᓂᒃ ᒪᓕᑦᑎᓯᔨᐅᓂᒃᑯᑦ ᓄᑭᖃᕐᒥᔪᑦ.11

11	 ᐆᒪᔪᐃᑦ ᐆᒪᔪᓕᕆᔨᖏᑦ ᐊᓐᓂᑐᕐᑕᐅᓯᒪᔪᓂᒃ ᑎᒍᓯᒍᓐᓇᑐᑦ, ᑭᓯᐊᓂ ᓄᑭᖃᖕᖏᑐᑦ ᑎᒍᓯᒍᓐᓇᓗᑎᒃ ᐱᐅᓕᓐᓂᐊᒐᕐᓂᒃ ᐊᒻᒪᓗ ᐸᕐᓇᓀᕐᓯᒍᓐᓇᓗᑎ 
ᐃᓄᓐᓂᒃ  (Gombay 2019). ᐆᒪᔪᐃᑦ ᐆᒪᔪᓕᕆᔨᖓᓂᒃ ᐅᕝᕙᓗᓘᓐᓃᑦ ᐱᓪᓗᑯᒋᐊᓕᓕᕆᔨᒥᒃ ᐱᑕᖃᕆᐊᓕᒃ ᐊᑐᓂ ᓄᓇᓕᒻᒥ, ᐊᒻᒪᓗ ᑖᓐᓇ 
ᐃᓂᒃ ᐃᓚᒋᐊᕐᓯᒪᓕᕐᓱᓂ ᐃᓗᐃᑦᑐᕈᕐᑎᓱᒍ (ᐅᐊᕈᑎᒋᓕᐅᑎᑦᓱᒍ ᓄᓇᖃᕐᖄᓯᒪᔪᑦ ᐅᖑᒪᑦᓯᔩᑦ ᐱᓂᐊᕐᓂᑕᖓᓄᑦ). 

ᓭᓚᔅ ᐴᑎ (ᓴᐅᒥᐊᓂ) ᐊᒻᒪᓗ ᒨᓱᓯ ᒪᓂᒃ ᑕᓯᐅᔭᒥ
ᐊᑦᔨᖑᐊᖅ: ᐋᑲᑕ ᑑᑲᓕᐊᒃ



7. ᑕᐅᑐᓐᓂᖅ ᓯᕗᓂᕐᒥ ᑐᒃᑐᐃᑦ 
ᐊᐅᓚᑕᐅᓂᖓ ᐱᑦᔪᑎᒋᓗᒍ

7.1 ᐃᓄᐃᑦ-ᓯᕗᓕᕐᑕᖏᑦ ᐊᐅᓚᑦᓯᔩᑦ  
ᐃᓂᓪᓚᖓᐅᑎᖏᑦ ᐊᒻᒪᓗ ᐱᕐᕈᓯᖏᑦ
ᐃᓄᒻᒪᕇᑦ ᐃᓚᖏᑦ ᐃᓄᒃᔪᐊᒥ ᐅᖄᓚᐅᔪᔪᑦ ᑭᖕᖒᒪᓇᕐᑐᑐᐊᖅ ᐃᓕᖓᒋᐊᖓ ᐃᓄᐃᑦ ᒪᓕᑦᓯᐊᓂᖓᓄᑦ ᐱᐅᓯᑐᖃᕐᓂᒃ 
ᐃᓄᐃᑦ ᐊᓐᓂᑐᕐᓂᑯᑦ ᐱᒻᒪᕆᖁᑎᖏᓐᓂᒃ, ᓱᓕ ᐃᓕᓐᓂᐊᑎᑦᓯᒍᑕᐅᖏᓐᓇᑐᓂᒃ ᐃᓄᒻᒪᕆᓐᓄᑦ:

ᐃᓕᓐᓂᐊᑎᑦᓯᓂᖓ ᐃᓄᑐᙯᑦ ᑲᔪᓰᓐᓇᓕᒫᕐᑐᖅ... ᐃᐱᕃᓐᓀᒋᐊᖃᖕᖏᓂᖅ ᓂᕿᒥᒃ, ᐊᓪᓛᑦ 
ᐅᑎᕈᑎᒃ ᓴᓂᒃᑯᕕᒻᒨᕆᒋᐊᖃᓚᖓᒐᓗᐊᕈᑎᒃ, ᕿᒣᒋᐊᖃᖕᖏᓚᕆᑦᑐᑦ ᐊᐅᖑᖕᖏᑐᐊᕐᐸᑦ. ᓇᒻᒥᓂᖅ 
ᐊᐅᓚᒍᓐᓇᑎᑕᐅᑐᐊᕈᑦᑕ, ᑕᒪᒃᑯᐊᑕᒐ ᐊᑑᑎᒐᔭᕐᑕᕗᑦ ᐅᑕᕐᕿᑐᐃᓐᓇᖏᕐᓗᑕ ᐊᓯᑦᑎᓄᑦ ᐱᒍᑦᔭᐅᒋᐊᕐᑐᓂᕐᒥᒃ. 
ᖃᖓᓕᒫᑦᓯᐊᖅ ᐱᖑᓐᓇᐅᑎᓖᑦ ᐃᓱᒪᓯᑐᐊᕋᒥᒃ ᑲᒪᒍᒪᓯᑦᓱᑎᒃ ᐁᕕᕐᓂᒃ, ᕿᓚᓗᒐᕐᓂᒃ ᐊᒻᒪᓗ, ᒫᓐᓇ ᑐᒃᑐᓂᒃ, 
ᐃᓚᐅᑎᑦᓯᒐᓛᒐᑎᒃ ᓄᓇᓕᒻᒦᑐᓂᒃ ᐊᖏᕐᕋᓯᒪᔪᓂᒃ ᐃᓄᑐᖃᕐᓂᓗ ᑕᒪᓐᓇ ᑲᔪᓯᑐᐃᓐᓇᓚᖓᔪᖅ. ᑌᒣᒻᒪᑦ 
ᓇᒻᒥᓂᖅ ᖃᐅᔨᒪᐅᓯᑦᑎᓂᒃ ᑐᓴᕐᑎᓯᒍᑎᖃᕐᓯᒪᒋᐊᖃᕐᑐᒍᑦ ᑕᒪᓐᓇ ᐱᐅᓯᑐᖃᕐᔪᐊᖑᒻᒪᑦ ᐃᓕᑦᓯᕕᒋᓯᒪᔭᕗᑦ. 
ᑌᒣᓘᓪᓗᑯᒋᐊᑐᒐᔭᖕᖏᑐᒍᑦ ᓇᒻᒥᓂᖅ ᐊᐅᓚᑦᓯᒍᓐᓇᓯᑎᑕᐅᑐᐊᕈᑦᑕ. — ᓯᒥᐅᓂ ᐅᖃᐃᑦᑐᖅᖅ, ᐃᓄᒃᔪᐊᖅ 

ᐱᐅᓯᑐᖃᕐᔪᐊᖑᑎᓪᓗᒍ, ᐃᒻᒥᓂᕐᓱᓲᑐᖃᐅᔪᒍᑦ ᐊᒻᒪᓗ ᐃᓅᓯᑦᑎᓂᒃ ᐊᐅᓚᑦᓯᓲᑐᖃᐅᑦᓱᑕ ᐊᓐᓂᑐᕐᑕᑎᓐᓂᓗ, 
ᑕᒐ ᐃᓱᒪᕐᓱᑎᑕᐅᒍᓐᓇᑐᐊᕈᑦᑕ ᑌᒣᓘᕈᓐᓇᓯᐊᕐᑐᒍᑦ ᖃᐅᔨᒪᐅᓯᑦᑎᓂᒃ ᐊᑐᕐᓗᑕ. ᐱᑦᔪᑎᒋᑦᓱᒍ ᐆᒪᔪᕐᓂᐊᕈᓯᕗᑦ 
ᐊᑦᔨᐅᖏᓪᓚᕆᒻᒪᑦ ᐃᓄᑐᐃᓐᓇᐅᖏᑦᑐᑦ ᐆᒪᔪᕐᓂᐊᕈᓯᖏᓐᓄᑦ ᐃᓕᓐᓂᐊᑎᑕᐅᓯᒪᑦᓱᑕᓗ ᓯᕗᓕᕐᑎᖏᓐᓂᒃ 
ᑐᖁᑦᓯᕙᖁᔭᐅᒐᑕ, ᖃᐅᔨᒪᒐᕕᐅᒃ ᑕᒪᓐᓇ. — ᔫᐱ ᖃᑦᔮᑳᖅ, ᐃᓄᒃᔪᐊᖅ

ᑭᓯᐊᓂ, ᐊᒥᓲᓂᕐᓭᑦ ᐃᓚᐅᔪᑦ ᓄᓇᓕᓐᓂᒃ ᐃᓘᓐᓀᓂ ᐊᒻᒪᓗ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐊᖏᓚᐅᔪᔪᑦ 
ᐱᕙᓪᓕᐊᒍᒪᔪᐃᓐᓇᐅᓱᑎᒃ ᓄᓇᒥᓂ, ᓄᓇᓕᒻᒧᑦ-ᑐᖕᖓᔪᒥᒃ ᑐᒃᑐᓂᒃ ᐊᐅᓚᑦᓯᒍᑎᒥᒃ, ᑕᒡᒎᓇ ᓄᓇᕕᒻᒥᐅᑦ ᐃᓄᐃᑦ 
ᑲᑐᑦᔨᓗᑎᒃ ᐋᕐᕿᓱᐃᒍᓐᓇᑎᓪᓗᒋᑦ ᐊᑯᓂᐅᖕᖏᑐᖅ ᐊᒻᒪᓗ ᐊᑯᓂᐅᓂᕐᓴᖅ ᐊᑐᕐᓂᐊᑐᓂᒃ ᑐᑭᑖᕐᓂᓂᒃ ᐆᒪᔪᐃᑦ 
ᐊᐅᓚᑦᓯᓂᕐᒧᑦ ᐆᑦᑐᕋᐅᑏᑦᐊᒻᒪᓗ ᑫᓪᓗᐊᒥᔪᒥᒃ ᑐᓂᔨᓂᕐᒥᒃ ᐃᓄᐃᑦ ᐊᓐᓂᑐᕐᓂᒧᑦ ᐱᒻᒪᕆᖁᑎᖏᓐᓂᒃ ᐊᒻᒪᓗ 
ᐱᒋᐅᕐᓂᐅᒍᑎᖏᓐᓂᒃ, ᑐᒃᑐᖃᑦᓯᐊᖁᓪᓗᒋᑦ ᓯᕗᓂᕐᒥ. 

ᐅᐃᒪᓇᒐᓚᓕᕐᑐᖅ ᑲᑎᖕᖓᔨᑖᕆᐊᖃᕆᐊᖓ ᐊᐅᓚᑦᓯᔨᐅᒐᔭᕐᑐᓂᒃ ᑐᒃᑐᓕᕆᓂᕐᒥᒃ, ᐃᑭᓪᓕᓗᐊᕌᓗᖕᖏᓂᖏᓐᓂ, 
ᐊᒻᒪᓗ ᐅᕕᒃᑫᑦ ᓇᓗᓇᖏᑐᖅ ᓈᓚᒐᔭᕐᑐᑦ ᐊᐅᓚᑦᓯᓂᕐᒧᑦ ᑲᑎᖕᖓᔨᓂᒃ ᓈᓚᒍᓐᓇᑐᑦ ᖃᐅᔨᒣᑦᑑᖏᑦᑐᑦ. — ᒍᐃᓕ 
ᐃᑦᑐᒃ, ᑲᖏᕐᓱᐊᓗᒃᔪᐊᖅ

ᓯᓚᑎᑦᑎᓂᑦ ᐱᔪᓄᑦ ᐊᐅᓚᑕᐅᒍᒥᓇᖕᖏᑐᖅ ᐊᐅᓚᑦᓯᓕᕐᓗᑎᒃ ᑐᑦᑐᓂᒃ ᐃᓄᑐᐃᓐᓀᑦ ᐃᒻᒥᓂᕿᒍᓐᓇᒪᑕ. 
ᐃᓄᑐᐃᓐᓇᓂᒃ ᐱᓇᓱᖁᔨᒐᔭᕐᖁᖓ ᐸᕐᓇᕈᑎᖃᕐᓗᑎᒃ ᓄᖑᐃᓐᓇᑎᑦᓯᑌᓕᒍᑎᑦᓴᓂᒃ ᐊᔭᐅᕐᑕᐅᒍᓐᓀᓗᑎᒃ 
ᓯᓚᑎᒥᓂᑦ ᐱᔪᓄᑦ. ᐊᐅᓚᐃᓐᓇᕋᔭᕐᑕᕗᑦ ᑕᒪᓐᓇ ᓇᒻᒥᓂᖅ, ᓇᒻᒥᓂᖅ ᒪᓕᒐᓕᐅᕐᓯᒪᓗᑕ ᐊᒻᒪᓗ ᒪᓕᑦᑕᐅᖏᑉᐸᑕ 
ᒪᓕᒐᓕᐊᕆᓯᒪᔭᕗᑦ ᑲᒪᒍᓐᓇᕋᔭᕐᑐᒍᑦ ᓈᓚᖕᖏᑐᓂᒃ ᐃᓄᑐᐃᓐᓀᑦ ᐱᐅᓯᖓ ᐊᑐᕐᓗᒍ. — ᒨᓱᓯ ᒪᓂᖅ, ᑕᓯᐅᔭᖅ 

ᐃᓅᓱᓐᓂᓴᖅ ᐃᓚᐅᔪᖅ ᐃᓄᒃᔪᐊᒥ ᐅᖄᓚᐅᔪᔪᖅ ᐊᒥᓲᓂᕐᓭᑦ ᐊᓐᓂᑐᕐᑏᑦ ᐊᑐᓲᖑᓂᖓᓂᒃ ᐱᐅᓯᑐᖃᒃᑯᑦ 
ᐱᐅᓯᑦᓯᐊᖑᓂᕐᐹᓂᒃ, ᑭᓯᐊᓂ ᐅᖃᕐᒥᓱᓂ ᐊᒥᓲᖕᖏᑑᒐᓗᐊᓂᒃ ᐃᓄᖃᓲᖑᒋᐊᖓ ᑌᒣᖕᖏᑐᓂᒃ. ᑐᑭᓯᑎᑦᓯᓚᐅᔪᔪᖅ 
ᓄᓇᓕᒻᒥᒃ-ᑐᖕᖓᕕᓕᒃ ᐊᐅᓚᑦᓯᓂᖅ ᓇᓗᓂᕐᓯᒐᔭᕆᐊᖓ ᐃᓄᓕᒫᑦ ᖃᐅᔨᒪᑎᑕᐅᑦᓯᐊᓂᖓᓂᒃ ᐱᐅᓯᑦᓯᐊᖑᓂᕐᐹᓂᒃ, 
ᐊᒻᒪᓗ ᑕᒪᑐᒪ ᐃᑲᔪᑦᓯᐊᕋᔭᕐᓂᖓ ᐃᓄᐃᑦ ᐊᒥᓲᓂᕐᓭᑦ ᖃᐅᔨᒪᓂᓕᒫᖏᑦ ᒪᓕᒐᕐᓂᒃ ᒪᓕᑦᓯᐊᓂᖓᓂᒃ. ᐃᓄᒃᔪᐊᒥ, 
ᐃᓚᐅᔪᑦ ᐃᓱᒪᓚᐅᔪᔪᑦ ᐱᒻᒪᕆᐅᓂᖓᓂᒃ ᑕᒪᑐᒥᖓ ᐊᓪᓚᒍᑕᐅᑎᑦᓯᓯᒪᓗᓂ ᑕᑯᑎᑦᓯᒍᓐᓇᓛᕐᓗᑎᒃ ᑲᕙᒪᓂᒃ ᐃᒻᒥᒍᑦ 

ᐸᕐᓇᓯᒪᐅᑎᒥᓂᒃ ᐋᕐᕿᓯᒪᔪᖃᕆᐊᖏᓐᓂᒃ. ᐃᓅᓱᓐᓂᓴᖅ ᐃᓚᐅᔪᖅ ᐅᒥᐅᔭᒥ ᐅᖄᓚᐅᔪᔪᖅ ᖃᐅᔨᒪᓂᖅ ᓄᑭᐅᒋᐊᖓ, 
ᐊᒻᒪᓗ ᓄᓇᓕᒃ ᑲᑎᑐᐊᕋᒥ ᐊᑐᓯᑐᐊᕋᒥᓗ ᖃᐅᔨᒪᔭᓕᒫᒥᓂᒃ, ᓲᖑᔪᒻᒪᕆᐅᒋᐊᖓ. ᐃᓚᐅᔪᑦ ᐃᓚᖏᑦ ᐅᖃᖃᑦᑕᓚᐅᔪᔪᑦ 
ᓯᕘᕋᐅᑎᒥᓂᒃ ᐃᓄᐃᑦ ᓯᕗᓕᕈᑎᖃᖕᖏᑐᐊᕐᐸᑕ ᐱᕙᓪᓕᐊᒍᑎᓂᒃ ᑐᒃᑐᐃᑦ ᐊᐅᓚᑕᐅᒍᑎᑦᓴᖏᓐᓂᒃ, ᑖᒃᑯᐊ ᑲᕙᒪᒃᑯᓄᑦ 
ᐋᕐᕿᑕᐅᑐᐃᓐᓇᖃᑦᑕᓛᕐᑐᕆᑦᓱᒋᑦ.

ᐃᓚᐅᔪᑦ ᐃᓱᒪᓚᐅᔪᔪᑦ ᐱᕙᓪᓕᐊᔪᑦᓴᐅᓂᕐᒥᒃ ᓄᓇᓕᒻᒧᑦ-ᑐᖕᖓᔪᓂᒃ ᐊᐅᓚᑦᓯᔩᑦ ᑎᒥᖏᓐᓂᒃ, ᓄᓇᓕᒫᓂᓗ ᑐᒃᑐᐃᑦ 
ᐊᐅᓚᑕᐅᓂᖓᓄᑦ ᐸᕐᓇᓯᒪᐅᑎᒥᒃ, ᐅᕝᕙᓗᓘᓐᓃᑦ ᑕᒪᒃᑯᐊ ᐅᐊᕈᑎᒌᑦᑎᓗᒋᑦ. ᐱᕕᖃᕐᓂᖓ ᓲᖑᓯᑎᑦᓯᒐᔭᕐᓗᓂ ᐱᑕᖃᕐᓂᖓ, 
ᐊᖏᓂᖓᒃ ᐊᒻᒪᓗ ᐊᖓᔪᕐᖃᐅᒍᑎᓂᒃ ᓄᐃᑕᓕᕐᑐᓂ ᐃᓂᓪᓚᖓᐅᑎᓂ (ᐆᑦᑑᑎᒋᓗᒋᑦ ᐊᖑᕕᒉᑦ) ᐅᖄᔭᐅᓚᐅᔪᒻᒥᔪᖅ. 
ᐃᓄᒻᒪᕆᒃ ᐊᑕᐅᓯᖅ ᐅᒥᐅᔭᒥ ᐅᖄᓚᐅᔪᔪᖅ ᐊᐅᓚᑦᓯᔨᓂᒃ ᑲᑎᒪᔨᖃᑦᓴᕈᓐᓀᓗᓂ ᑐᒃᑐᓅᓕᖓᑐᐃᓐᓇᑐᓂᒃ, 
ᐊᖏᔪᓕᕆᓂᕐᓴᖅ ᑎᒥᐅᔪᖅ ᑭᖕᖒᒪᓇᕆᐊᖓ ᓄᐊᑦᓯᔨᐅᓗᓂ ᖃᐅᔨᒪᐅᓯᕐᓂᒃ ᐆᒪᔪᐃᑦ ᒥᑦᓵᓄᑦ ᐊᒻᒪᓗ ᐊᐅᓚᑦᓯᔨᐅᓗᓂ 
ᓄᓇᕕᒻᒥ ᐆᒪᔪᓕᒫᓂᒃ: 

ᓄᐃᑦᓯᒋᐊᖃᕐᐳᒍᑦ ᖃᓄᐃᑦᑐᒥᑭᐊᖅ ᐆᒪᔪᓂᒃ ᐱᑦᓯᐊᕋᓱᐊᕐᓂᒧᑦ ᑎᒥᐅᔪᒥᒃ ᐊᑦᔨᒌᑦᔭᖏᑦᑐᓂᒃ ᐆᒪᔪᓂᒃ 
ᑲᒪᒋᔭᖃᕐᓂᐊᑐᒥᒃ, ᐊᓪᓚᓯᒪᔪᖕᖑᑎᑦᓯᖃᑦᑕᓂᐊᕐᑐᒥᒃ ᖃᓄᐃᒻᒪᖔᑕ ᖃᐅᔨᒪᒐᓱᐊᖃᑦᑕᓗᑎᒃ ᐱᖓᓱᐃᓐᓇᓂᒃ 
ᐱᑕᖃᕋᑦᑕ, ᑐᒃᑐᐃᑦ, ᓇᓄᐃᑦ ᐁᕖᓪᓗ ᐃᑉᐱᒋᔭᐅᒻᒪᑕ ᐊᓯᖏᓐᓂᒃ ᐆᒪᔪᓂᒃ ᐃᑉᐱᒍᓱᒐᓱᐊᕐᑐᓂᒃ ᐱᑕᖃᑦᔭᑎᓐᓇᒍ…
ᐆᒪᔪᐃᑦ ᐊᐅᓚᑕᐅᕕᑦᓴᖓᓂᒃ ᐱᑕᖃᕆᐊᓕᒃ ᖃᐅᔨᒪᖃᑦᑕᓂᐊᕋᑦᑕ ᓱᓕᕐᒪᖔᑕ ᖃᓄᐃᓕᖕᖓᒪᕆᑦᑐᖃᖕᖏᓂᖓᓂ. 
— ᑌᕕᑎ ᓂᕕᐊᕐᓯ, ᐅᒥᐅᔭᖅ 

ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᐱᖕᖑᐃᓂᖅ ᐊᒻᒪᓗ ᓲᖑᓯᑎᑦᓯᓂᖅ ᑖᒃᑯᓂᖓ ᐆᒪᔪᐃᑦ ᐊᐅᓚᑦᓯᔨᖃᕈᑎᖏᓐᓂᒃ 
ᑕᒪᒡᒋᓂᒐᔭᕐᑎᓗᒍ ᑐᑭᒧᐊᒍᑎᖃᕐᓂᒥᒃ ᐊᒻᒪᓗ ᓂᑲᓀᓪᓕᑎᕆᓂᕐᒥᒃ ᐃᓄᐃᑦ ᑐᒃᑐᓂᐊᕐᓂᑯᑦ ᐱᒻᒪᕆᖁᑎᖏᓐᓂᒃ ᐊᒻᒪᓗ 
ᐱᐅᓯᖏᓐᓂᒃ, ᒪᓕᒉᑦ ᑐᑭᑖᕐᑕᐅᖃᑦᑕᕋᔭᕐᒪᑕ ᑲᑐᑦᔨᖃᑎᒌᓪᓗᑎᒃ ᐊᑕᐅᓯᐅᓈᕐᑎᑐᑦ ᐊᓐᓂᑐᕐᑏᑦ ᐃᒻᒥᓂᒃ ᑕᒪᑐᒥᖓ 
ᑲᒪᑐᐃᓐᓇᒨᕈᓐᓀᑎᓪᓗᒋᑦ. ᐃᓚᐅᔪᖅ ᐃᓱᒪᓕᐅᓚᐅᔪᔪᖅ ᐊᓯᐊᓂᒥᐅᑦ ᐃᓄᐃᑦ ᓄᓇᖏᑦ ᑐᒃᑐᓂᒃ ᐊᐅᓚᑦᓯᒍᑎᓖᑦ 
ᐃᓕᑦᓯᕕᑦᓴᐅᓂᖓᓂᒃ. ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᐱᒻᒪᕆᐅᓂᖓᓂᒃ ᓄᐊᑦᓯᓗᓂ ᖃᐅᔨᒪᐅᓯᕐᓂᒃ ᑐᑭᒧᐊᒍᑕᐅᒐᔭᕐᑐᓂᒃ 
ᑐᒃᑐᐃᑦ ᐊᐅᓚᑕᐅᓂᖓᓄᑦ, ᑕᒪᓐᓇᓗ ᐅᖄᔭᐅᕗᖅ ᐃᓚᖓᓂ 8-ᒥ ᐊᑦᑐᐊᓱᓂ ᐃᓱᒪᒋᔭᐅᔪᓄᑦ ᖃᐅᔨᓴᕐᓃᑦ ᐱᑦᔪᑎᒋᑦᓱᒋᑦ. 

7.2 ᓄᓇᓕᓐᓂ ᒪᓕᒐᕐᓂᒃ ᒪᓕᑦᑎᓯᒍᓐᓇᓂᖅ ᐊᒻᒪᓗ ᐊᖓᔪᕐᖃᐅᕕᖃᕐᓂᖅ
ᐃᓚᐅᔪᑦ ᐃᓚᖏᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᓴᓪᓗᓂ ᐊᒻᒪᓗ ᐃᓄᒃᔪᐊᒥ ᐅᖄᓚᐅᔪᔪᑦ ᑕᑯᒍᒪᓂᕐᒥᓂᒃ ᓲᖑᓂᕐᓴᓂᒃ 
ᓄᓇᓕᒻᒥ ᑲᒪᔨᖃᕈᑎᓂᒃ ᐊᒻᒪᓗ ᐊᖓᔪᕐᖃᐅᕕᖃᕈᑎᓂᒃ ᒪᓕᑦᑎᓯᓂᒃᑯᑦ ᐆᒪᔪᓂᒃ ᓴᐳᒻᒥᐅᑎᓂᒃ, ᐊᒻᒪᓗ ᐊᒥᓲᓂᕐᓴᓂᒃ 
ᐆᒪᔪᐃᑦ ᐆᒪᔪᓕᕆᔨᖏᓐᓂᒃ. 

ᓂᕐᔪᑎᓂᒃ ᐊᐅᓚᑦᓯᒍᓐᓇᐅᑎᓖᑦ ᐱᖁᔭᑎᒍᑦ, ᓄᑭᖃᕆᐊᓖᑦ, ᒪᓕᒐᕐᓂᒃ ᐱᖁᔭᓂᓪᓗ ᐊᑐᕋᔭᕐᑕᑎᓐᓂᒃ 
ᖃᐅᔨᒪᓗᒋᓪᓗ ᒪᓕᑦᓯᐊᖏᑦᑐᖃᕐᓂᐸᑦ - ᐅᑦᑑᑎᒋᓗᒍ ᑐᒃᑐᑐᖃᕐᓂᐸᑦ ᐃᓪᓚᐅᓕᒻᒥᒃ , ᓄᕐᕋᕐᓂᓘᓐᓃᑦ- 
ᐱᖁᔭᕐᑕᖃᕐᓂᐸᑦ ᑕᒪᒃᑯᓄᖕᖓᓕᖓᔪᓂᒃ, ᐊᓐᓂᑐᕐᑕᐅᒋᐊᖃᖕᖏᑑᑎᓪᓗᒋᑦᐱᖁᔭᕐᑕᖃᕆᐊᓕᒃ, ᐊᒻᒪᓗ 
ᓱᒋᐊᕐᑕᐅᒍᑎᑕᖃᕐᓗᓂ ᐱᖁᔭᓂᒃ ᒪᓕᑦᓯᐊᓂᖕᖏᑐᖃᕐᐸᑦ ᓇᐅᓕᒫᓅᓕᖓᓗᑎᒃ ᒪᙯᑎᓕᒫᓄᑦ ᑕᒪᒃᑯᐊ ᐃᓄᓐᓄᑦ 
ᖃᐅᔨᔭᐅᒋᐊᓖᑦ, ᐆᒪᔪᕐᑐᖃᕐᓂᐸᑦ ᐱᖁᔭᑎᒍᑦ ᐆᒪᔪᕐᑕᐅᒋᐊᖃᖕᖏᑐᒥᒃ ᑕᒪᒃᑯᐊᑕᒐ ᓱᒋᐊᕆᓂᐅᒍᓐᓇᑐᑦ 
ᐱᖁᔭᑎᒍᑦ. — ᐳᑐᓕᒃ ᐸᐱᑲᑦᑐᒃ, ᓴᓪᓗᐃᑦ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᒪᓕᑦᑕᐅᑎᑦᓯᒋᐊᖃᓕᕐᑐᖅ ᒪᓕᒐᕐᓂᒃ, ᐊᕐᖁᑎᒋᓗᒋᑦ ᐆᒪᔪᐃᑦ ᓴᐳᒻᒥᔨᖏᑦ. ᐊᒻᒪᓗ 
ᐆᒪᔪᓂᒃ ᓴᐳᒻᒥᔩᑦ ᐊᑐᕆᐅᕐᓴᕆᐊᖃᓕᕐᓱᑎᒃ ᐱᒍᓐᓇᐅᑎᒥᓂᒃ. ᐱᒍᓐᓇᓂᕐᑖᓕᐅᒥᒋᐊᓖᑦ ᐊᓯᐸᑐᐃᓐᓇᖃᑦᑕᖁᓇᒋᑦ. 
ᒫᓐᓇᐅᑎᓪᓗᒍ ᐱᓇᓱᐊᑦᔭᖏᒻᒪᑕ ᑕᒪᑦᓱᒥᖓ — ᑕᓯᐅᔭᕐᒥᐅᖅ, ᐃᓚᐅᔪᖅ 

ᐃᓄᒻᒪᕆᒃ ᐃᓄᒃᔪᐊᒥ ᐅᖄᓚᐅᔪᔪᖅ ᐊᖑᕕᒑᐲᑦ ᑌᒪᖕᖓᓕᒫᖅ ᑮᓇᐅᔭᖃᖕᖏᓗᐊᓲᖑᓂᖓᓂᒃ, ᐊᓱᐃᓛᓗ 
ᑐᒃᑐᓂᒃ ᐊᐅᓚᑦᓯᒍᑎᓂᒃ ᒪᓕᒐᓕᐅᑦᓴᕋᔭᕈᑎᒃ, ᑮᓇᐅᔭᒋᐊᓪᓚᓂᒃ ᐱᒋᐊᖃᕋᔭᕐᓂᖓᓂᒃ ᑲᔪᓯᑎᑦᓯᒍᓐᓇᓂᐊᕈᑎᒃ 
ᒪᓕᒍᑕᐅᑎᑦᓯᓗᑎᓪᓗ ᑖᒃᑯᓂᖓ ᒪᓕᒐᓕᐊᒥᓂᒃ. 

7.3  ᐊᐅᓚᑦᓯᒍᑎᓂᒃ ᐋᕐᕿᑎᑦᓯᒍᑏᑦ
ᐃᓚᐅᖃᑕᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐊᒻᒪᓗ ᖃᑦᓯᑐᐃᓐᓇᓕᒫᓂᒃ ᐅᑭᐅᓖᑦ ᐅᖃᖃᑦᑕᓚᐅᔪᔪᑦ ᐊᑐᖁᔭᒥᓂᒃ 
ᐊᐅᓚᑦᓯᒍᑏᑦ ᐋᕐᕿᕈᑎᖏᓐᓂᒃ ᐃᓱᒪᒋᔭᐅᒐᔭᕐᑎᓗᒋᑦ ᐃᓄᐃᑦ-ᓯᕗᓕᕐᑕᖏᓐᓄᑦ ᐊᐅᓚᑦᓯᔨᖃᕈᑎᓄᑦ.  ᐋᕐᕿᓯᒪᒍᑏᑦ 
ᐊᐅᓚᑦᓯᒍᑎᓄᑦ ᓂᕿᑦᓴᒥᒃ ᐊᓐᓂᑐᕐᓂᒥᒃ ᐅᖄᔭᐅᓂᕐᐸᐅᓚᐅᔪᔪᑦ, ᑖᓐᓇ ᒪᓕᑦᑎᖃᕐᑎᓗᒍ ᓲᖑᑎᑦᓯᒋᐊᖃᕐᓂᒥᒃ ᖃᐅᔨᒪᐅᓯᐅᑉ 
ᓅᑕᐅᓂᖏᓐᓂᒃ ᐊᑦᑐᐊᑎᓪᓗᒍ ᐃᓄᐃᑦ ᐊᓐᓂᑐᕐᓂᒥᒃ ᐱᒋᐅᕐᓂᐅᒍᑎᖏᓐᓄᑦ ᐊᒻᒪᓗ ᐱᒻᒪᕆᖁᑎᖏᓐᓄᑦ, ᐆᒪᔪᕐᑑᒪᔪᑦ 
(ᐊᒪᕈᐃᑦ) ᐅᖑᒪᓂᖏᓐᓄᑦ, ᐊᑭᓂᐊᕐᑐᑦ (ᐅᒥᖕᒣᑦ) ᐅᖑᒪᓂᖏᓐᓄᑦ, ᐆᑦᑐᕋᕐᓂᒧᓪᓗ ᑲᑎᕐᓱᐃᓂᕐᒥᒃ ᐅᕝᕙᓗᓘᓐᓃᑦ 
ᓭᒍᓅᕆᓂᕐᒥᒃ ᑐᒃᑐᓂᒃ, ᐊᒻᒪᓗ ᐱᖕᖑᐊᕈᑎᒋᑦᓱᒍ ᐊᑭᓖᑦᓱᑎᒃ ᐆᒪᔪᕋᓱᐊᕐᑐᑦ ᐊᐅᓚᑕᐅᓂᖓᓄᑦ.

ᐋᕐᕿᓯᒪᔪᓂ ᐊᐅᓚᑦᓯᒍᑎᒋᑦᓱᒋᑦ ᐊᓐᓂᑐᕐᓂᒥᒃ, ᐅᖄᔭᐅᓂᕐᐹᖅ ᐱᑦᔪᑎᖃᓚᐅᔪᔪᖅ ᓄᕐᖃᖓᑎᑦᓯᓂᕐᒥᒃ ᐱᐊᕋᑦᓴᓕᓐᓂᒃ 
ᐅᕝᕙᓗᓘᓐᓃᑦ ᐃᓅᓕᕐᖃᒦᑦ ᓄᕐᕃᑦ ᐆᒪᔪᕐᑕᐅᓂᖓᓂᒃ, ᓴᕐᕿᑎᑦᓯᒍᑎᒋᓗᒋᑦ ᐊᕐᕌᒎᑉ ᐃᓚᖓᓂ ᐃᑯᓪᓚᑎᑦᓯᒍᑎᓂᒃ 
ᐊᓐᓂᑐᕐᑕᐅᓂᖏᓐᓂᒃ ᓄᕐᕋᓕᐅᕐᓇᑎᓪᓗᒍ ᐅᕝᕙᓗᓘᓐᓃᑦ ᐊᑌᓐᓇᓂᐊᖕᖏᑐᓂᒃ ᓄᓇᒥ ᐱᔭᐅᑦᑌᓕᕕᓐᓂᒃ (ᐆᑦᑑᑎᒋᓗᒍ 
ᓄᕐᕆᐅᕕᒃ ᐱᔭᐅᑦᑌᓕᕕᐅᑎᓪᓗᒍ). ᑕᒪᓐᓇ ᐃᓱᒪᒋᔭᐅᖁᔭᐅᓚᐅᔪᔪᖅ ᐃᓄᒻᒪᕇᑦ ᐃᓚᖏᓐᓄᑦ ᐊᑯᓐᓈᕿᓂᓪᓗ ᐅᑭᐅᓕᓐᓄᑦ 
ᑲᖏᕐᓱᐊᓗᒃᔪᐊᒥ, ᓴᓪᓗᓂ ᐊᒻᒪᓗ ᑕᓯᐅᔭᒥ.

ᓄᕐᕆᐅᓕᑐᐊᕐᐸᑕ ᖃᓂᑦᑐᒥ, ᐱᓐᓂᐊᑕᐅᒋᐊᖃᖕᖏᑑᔪᕆᔭᒃᑲ. ᐅᐸᑦᑕᐅᑎᕐᖃᔦᕐᓯᒪᓗᒍ ᐃᓂᖓ, ᑕᒪᓐᓇᓕᑕᒐ 
ᐃᓱᒪᒋᔭᕋ, ᒪᙯᑏᑦ ᑌᒫᒃ ᐃᓱᒪᒻᒥᔪᑦ ᐊᓯᒃᑲ. — ᑭᐊᓂ ᐊᕐᓇᑐᒃ , ᑲᖏᕐᓱᐊᓗᒃᔪᐊᖅ

ᐊᕐᕌᒎᑉ ᐃᓚᖓᓂ ᐃᑯᓪᓚᑎᑦᓯᒍᑎᓂᒃ ᐊᓐᓂᑐᕐᑕᐅᓂᖏᓐᓂᒃ ᐃᓱᒪᒋᔭᐅᖁᔭᐅᓚᐅᔪᔪᖅ ᐃᓄᒻᒪᕇᑦ ᐃᓚᖏᓐᓄᑦ 
ᐊᑯᓐᓈᕿᓂᓪᓗ ᐅᑭᐅᓕᓐᓄᑦ ᑲᖏᕐᓱᐊᓗᒃᔪᐊᒥ, ᓴᓪᓗᓂ ᐊᒻᒪᓗ ᐅᒥᐅᔭᒥ. 

ᒪᓕᑦᓯᐊᓗᑎᒃ ᒪᓕᑦᑕᐅᖁᔭᐅᔪᓂᒃ, ᑌᒣᓕᖓᑎᓪᓗᒍ ᑐᒃᑐᓂᐊᕈᓐᓇᕋᔭᕐᑐᑦ ᓱᓕ ᖃᖓᑐᐃᓐᓇᐅᖏᑦᑐᖅ 
ᒥᕐᖁᖃᑦᓯᐊᓯᑉᐸᑕ ᖁᐃᑦᑎᐸᑕᓗ, ᐊᒥᑦᓯᐊᕆᑦᓯᐸᑕ. ᑌᒣᑦᑑᓲᖑᖕᖏᒪᑕ ᐅᑭᐅᒥ ᐅᐱᕐᖓᓴᒥᓗ, 
ᒥᕐᖁᐃᔭᓚᐅᕐᓯᒪᖕᖏᒧᑦ. ᑕᒐ ᖃᖓᓪᓗᑰᓕᕐᐸᑦ ᑐᒃᑐᓂᐊᕐᓇᓵᕈᓐᓇᑐᒍᑦ... ᑌᒣᓕᕐᓕ ᓚᑦᔭᓇᖓ ᑭᓯᐊᓂ 
ᐊᑑᑎᒍᓐᓇᑐᖅ. — ᖃᓕᖑ ᐊᖑᑎᒃᒋᖅ, ᓴᓪᓗᐃᑦ 

ᐃᓄᒻᒪᕆᒃ ᓴᓪᓗᓂ ᐃᓱᒪᖁᔨᓚᐅᔪᔪᖅ ᐋᕐᕿᓯᒪᐅᑎᓕᐅᕐᓂᒥᒃ ᐃᑯᓪᓚᑎᑦᓯᔪᓂᒃ ᐊᑦᑕᑯᕐᓂᒥᒃ ᑭᓪᓕᖃᕐᑎᑕᐅᖁᓪᓗᒋᑦ 
ᐊᖑᓇᓱᑦᑏᑦ ᑎᒍᓯᖃᑦᑕᓂᖓᓂᒃ ᐆᒪᔪᓕᒫᒥᒃ, ᐃᓅᓱᓐᓂᓴᖅ ᐃᓚᐅᔪᖅ ᑕᓯᐅᔭᒥ ᐃᓱᒪᖁᔨᓚᐅᔪᒻᒥᔪᖅ ᐃᓱᖃᕐᑎᓯᓂᕐᒥᒃ 
ᓂᕿᐅᑉ ᓂᐅᕐᕈᑕᐅᓂᖓᓂᒃ. ᐃᓄᒻᒪᕆᒃ ᓴᓪᓗᓂ ᑐᑭᓯᑎᑦᓯᓚᐅᔪᒻᒥᔪᖅ ᐅᖄᒍᑎᖃᕐᐸᓕᕐᓂᖏᓐᓂᒃ ᑭᓪᓕᓕᐅᕐᓂᒥᒃ 
ᖃᑦᓯᓂᒃ ᐊᑐᓂ ᐊᖑᓇᓱᑦᑎᐅᑉ ᐱᔪᓐᓇᓂᖓᓂᒃ. ᐃᓚᐅᔪᑦ ᐃᓚᖏᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ ᐊᒻᒪᓗ ᓴᓪᓗᓂ ᐊᒻᒪᓗ 
ᐃᓄᒃᔪᐊᒥ ᐅᖄᓚᐅᔪᔪᑦ ᑰᑕᓕᐅᕈᒪᖕᖏᓂᕐᒥᓂᒃ ᐅᕝᕙᓗᓘᓐᓃᑦ ᐱᔭᐅᒍᓐᓇᑐᓂᒃ ᐊᖏᕐᑕᐅᓯᒪᔪᓂᒃ (TAT), ᐃᓚᖏᑦ 
ᐅᖄᑎᓪᓗᒋᑦ ᑌᒣᑦᑐᐃᑦ ᐱᐅᑦᓯᐊᓯᒪᖕᖏᓂᖓᓂᒃ ᕿᓚᓗᒐᕐᓂᐊᓂᕐᒧᑦ, ᐃᓄᒻᒪᕆᒃ ᑕᓯᐅᔭᒥ ᑐᑭᓯᑎᑦᓯᒥᑎᓪᓗᒍ ᑐᒃᑐᐃᑦ 
ᐃᑭᓕᕙᓪᓕᐊᖏᓐᓇᑐᐊᕐᐸᑕ, ᐃᓄᐃᑦ TAT-ᓂᒃ ᓴᓂᕐᕓᓗᑎᒃ ᑭᓯᐊᓂᐅᑐᐃᓐᓇᕆᐊᖃᕐᓂᖓᓂᒃ ᐊᑐᕐᓗᑎᒃ ᐃᓄᐃᑦ-
ᐊᐅᓚᑕᖓᓄᑦ ᐊᐅᓚᑦᓯᒍᑎᓂᒃ ᐸᕐᓇᓯᒪᐅᑎᒥᒃ, ᑭᓯᐊᓂ ᑕᒪᓐᓇ ᐊᓯᐊᒍᑦ ᓱᒋᐊᓪᓚᕖᕈᑉᐸᑦ ᑭᓯᐊᓂ ᐊᑐᕋᑦᓴᐅᓂᕋᕐᒥᓱᒍ. 

ᐃᓚᐅᔪᑦ ᐃᓚᖏᑦ ᑲᖏᕐᓱᐊᓗᒃᔪᐊᒥ, ᓴᓪᓗᓂ ᐊᒻᒪᓗ ᑕᓯᐅᔭᒥ ᐃᓱᒪᖁᔨᓚᐅᔪᔪᑦ ᐊᑭᓕᒐᑦᓴᑖᕈᓐᓇᑎᓪᓗᒍ ᒪᓕᖕᖏᑐᓄᑦ 
ᐋᕐᕿᓯᒪᔪᓂᒃ ᒪᓕᒐᕐᓂᒃ ᒪᓕᓚᕿᒍᑕᐅᑎᓪᓗᒍ, ᐆᑦᑑᑎᒋᓗᒋᑦ ᐊᑭᓕᕋᑦᓴᑖᕈᑎᓂᒃ ᐅᕝᕙᓗᓘᓐᓃᑦ ᑎᒍᔨᓯᒪᑫᓐᓇᓂᕐᒥᒃ 
ᐊᓐᓂᑐᕈᑎᓂᒃ ᐱᐅᒡᒍᑎᓂᒃ. ᑐᑭᓯᓐᓇᑎᑕᐅᓚᐅᔪᒻᒥᔪᖅ ᑌᒣᑦᑐᐃᑦ ᑲᐅᓐᓂᒍᑏᑦ ᐱᖕᖑᐊᖏᑦᑐᒪᕆᓐᓂᒃ ᐊᒻᒪᓗ 
ᐃᓄᒻᒨᓕᖓᔪᒻᒪᕆᓐᓂᒃ ᑭᖑᓂᖃᕆᐊᖏᑦ ᐊᓐᓂᑐᕐᑎᓄᑦ, ᑌᒣᒻᒪᓗ ᐁᑉᐸᖃᕆᐊᖃᕆᐊᖏᑦ ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ 
ᐃᑉᐱᒍᓱᑦᑎᓯᓂᕐᒥᒃ ᒪᓕᒐᕐᓂᒃ ᐊᒻᒪᓗ ᑲᓄᐃᓕᒍᑕᐅᒍᓐᓇᑐᓂᒃ ᑕᒪᒃᑯᓂᖓ ᓯᖁᒥᑦᓯᓂᕐᒧᑦ.

ᓲᖑᓯᑎᑦᓯᓂᖅ ᑐᓂᔨᓂᕐᒥᒃ ᖃᐅᔨᒪᐅᓯᕐᒥᒃ ᐱᐅᔪᐃᑦ ᐊᓐᓂᑐᕐᓂᒧᑦ ᐱᒻᒪᕆᐅᔪᑦ ᐊᒻᒪᓗ ᐱᐅᓯᐅᔪᑦ ᒥᑦᓵᓄᑦ ᐅᖄᔭᐅᓚᐅᔪᔪᖅ 
ᐃᓚᐅᔪᓄᑦ ᓄᓇᓕᓐᓂ ᐃᓘᓐᓀᓂ ᐊᒻᒪᓗ ᖃᑦᓯᑐᐃᓐᓇᓂᒃ ᐅᑭᐅᓕᓐᓄᑦ, ᐃᓚᐅᑎᓪᓗᒋᑦ ᐃᓅᓱᓐᓂᓭᑦ ᐃᓚᐅᔪᑦ. ᐃᓚᐅᔪᑦ 
ᐅᖃᓪᓚᕆᓚᐅᔪᔪᑦ ᐃᓄᒻᒪᕇᑦ ᖃᐅᔨᒪᐅᓯᖏᑦ ᐊᒥᕐᖄᕈᑕᐅᒋᐊᖃᕐᓂᖓᓂᒃ ᐃᓅᓱᓂᓐᓴᓄᑦ ᑭᖑᕚᓄᑦ, ᐃᓚᖏᓪᓗ 
ᐃᓱᒪᖁᔨᑦᓱᑎᒃ ᑐᒃᑐᐃᑦ ᐊᐅᓚᑕᐅᓂᖓᓄᑦ ᑲᑎᒪᔩᑦ ᐃᑲᔪᕈᓐᓇᕋᔭᕐᓂᖓᓂᒃ ᐁᑦᑑᑎᖃᕐᓂᒥᒃ ᐃᓄᒻᒪᕇ ᖃᐅᔨᒪᐅᓯᖏᓐᓂᒃ. 
ᓲᖑᓯᑎᑦᓯᓂᖅ ᐃᓄᒻᒪᕇᑦ ᐃᓚᐅᓂᖓᓂᒃ ᐃᓕᓐᓂᐊᕕᓐᓂ ᐃᓕᓐᓂᐊᑎᑦᓯᕙᓪᓗᑎᒃ ᑐᒃᑐᓂᐊᕈᓯᕐᓂᒃ ᐊᒻᒪᓗ ᐃᕐᓕᕆᔭᐅᔪᓂᒃ 
ᐱᓪᓚᕆᒋᐊᖃᕐᓱᓂ ᐅᖄᔭᐅᓚᐅᔪᒻᒥᔪᖅ. 



1 2 2 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 7. ᑕᐅᑐᓐᓂᖅ ᓯᕗᓂᕐᒥ ᑐᒃᑐᐃᑦ ᐊᐅᓚᑕᐅᓂᖓ ᐱᑦᔪᑎᒋᓗᒍ

ᐅᓪᓗᒥ ᐅᕕᒃᑫᑦ ᑭᖑᕚᖑᓂᐊᕐᑐᑦ ᐊᐅᓚᑦᓯᔨᖕᖑᕆᐊᖃᕐᓂᐊᑐᑦ ᑐᒃᑐᓂᒃ, ᑌᒣᒻᒪᑦ ᐱᕕᑦᓴᖃᕐᕕᒋᒋᐊᓕᕗᑦ 
ᐃᓕᓐᓂᐊᑎᓗᒋᑦ ᖃᐅᔨᒪᐅᓯᑦᑎᓂᒃ. ᓄᓇᓕᖃᓚᐅᕋᑕᕐᑎᓇᖑ ᓱᓕ ᑎᑭᑉᐸᓚᐅᕐᑐᑦ ᐃᓄᒃᔪᐊᒧᑦ, ᑌᑦᓱᒪᓂ 
ᑕᒪᐅᖕᖓᓚᐅᕐᑎᓇᒋᑦ, ᒪᖃᐃᕝᕕᒥᓂ, ᐊᖏᕐᕋᒥᓂ, ᓇᒻᒥᓂᖅ ᐊᐅᓚᑦᓯᒍᓐᓇᖃᑦᑕᓯᒪᔪᑦ ᕿᓚᓗᒐᕐᓂᒃ, 
ᐃᖃᓗᓐᓂᒃ,ᑐᒃᑐᓂᒃ, ᑎᖕᒥᐊᓂᒃ, ᓱᓇᓕᒫᓂᒃ. ᒪᓕᑦᓱᑎᒃ ᐱᕐᖁᓯᕐᒥᓂᒃ. ᐊᑑᑎᔭᐅᒍᓐᓇᖏᓐᓇᑐᖅ,...ᐊᒻᒪᓗ 
ᐃᓕᓐᓂᐊᑎᑦᓯᓯᐊᑐᐊᕈᑦᑕ (ᐅᕕᒃᑲᓂᒃ) ᐱᒐᓱᐊᕈᑎᑦᓴᖏᓐᓂᒃ, ᐱᒍᓐᓇᓯᐊᓚᖓᔪᑦ. — ᐃᓄᒃᔪᐊᒥᐅᖅ ᐃᓚᐅᔪᖅ 

ᑕᑯᒍᒥᓇᕐᑐᖅ ᐅᕕᒃᑲᓂᒃ ᐃᓕᓐᓂᐊᑎᑕᐅᑎᓪᓗᒋᑦ ᐃᓄᑐᖃᕐᓄᑦ, ᐃᓄᑐᙯᑦ ᐃᓕᓐᓂᐊᑎᑦᓯᒐᔭᕐᑐᖅ 
ᐅᖓᑖᓄᐊᓗᒃ ᐊᓐᓂᑐᕋᓱᐊᕆᐊᖃᖕᖏᓂᕐᒥᒃ... ᐊᐅᓚᑦᓯᒐᔭᕐᑐᓂᒃ ᑲᑎᖕᖓᔨᖃᑐᐊᕐᐸᑦ, ᐅᖄᕕᒋᓗᒋᑦ ᐅᕕᒃᑫᑦ 
ᐊᓐᓂᑐᕋᓱᐊᕆᐊᖃᖕᖏᓂᖏᓐᓂᒃ ᕆᐊᑐᖕᖏᑐᐊᕈᑎᒃ. ᑕᒪᓐᓇ ᖃᐅᔨᔭᐅᑎᓪᓚᕆᒋᐊᖃᓕᕐᑕᕗᑦ ᐅᓪᓗᒥ. — ᑭᐊᓂ 
ᐊᕐᓇᑐᒃ, ᑲᖏᕐᓱᐊᓗᒃᔪᐊᖅ

ᐊᑕᐅᓯᖅ ᐃᓅᓱᓐᓂᓴᖅ ᐃᓚᐅᔪᖅ ᑲᖏᕐᓱᐊᓗᒃᔪᐊᒥᐅᖅ ᐅᖃᓚᐅᔪᔪᖅ ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ ᖃᐅᔨᒪᐅᓯᕐᓂᒃ 
ᑐᓂᔨᓂᕐᒥᒃ ᑭᓯᐊᓂ ᐱᑕᖃᕆᐊᖃᕐᓂᕃᑦᓱᓂ, ᑲᐅᓐᓂᒍᑎᐊᓗᑐᐃᓐᓇᓂᒃ ᐱᑕᖃᕈᓐᓀᑎᓪᓗᒍ. ᓄᓇᕕᒻᒥᐅᖅ ᖃᐅᔨᒪᔨ 
ᕿᒥᕐᕈᔪᖅ ᑖᒃᑯᓂᖓ ᑐᓴᕐᑎᓯᒍᑎᓂᒃ ᐃᓱᒪᖁᔨᓚᐅᔪᔪᖅ ᑮᓇᐅᔦᕆᐊᖃᕐᓂᒥᒃ ᐃᓕᓐᓂᐊᑎᑦᓯᓂᕐᒧᑦ ᐊᒻᒪᓗ ᖃᐅᔨᒪᐅᓯᕐᓂᒃ 
ᑐᓂᔨᓂᕐᒧᑦ ᐃᓕᖓᑎᓪᓗᒍ ᖃᓄᖅ ᑐᒃᑐᔭᓂᒃ ᐊᓐᓄᕌᓕᐅᕐᓂᒧᑦ, ᑕᒪᓐᓇ ᐊᓯᐸᓐᓂᒥᒃ ᐃᑯᓪᓚᑎᑦᓯᒐᔭᕐᒪᑦ.

ᐃᓄᒻᒪᕆᒃ ᓴᓪᓗᓂ ᐃᓱᒪᓚᐅᔪᒻᒥᔪᖅ ᐆᒪᔪᓕᕆᔩᑦ ᐃᓕᓐᓂᐊᑎᑦᓯᔪᑦᓴᐅᓂᖓᓂᒃ ᐱᐅᓯᑦᓯᐊᓂᒃ ᓄᖑᑎᕆᑦᑌᓕᓂᕐᒧᑦ 
ᐃᓕᖓᔪᓂᒃ, ᒪᓕᒐᕐᓂᒃ ᒪᓕᑦᑎᓯᓂᕐᒥᒃ ᓵᖕᖓᑐᐃᓐᓇᕈᓐᓀᓗᑎᒃ.

ᑕᑯᒍᒪᒐᔭᕐᑕᕋᓕ ᒪᓐᓇ ᓄᓇᕕᒻᒥ... ᐃᓕᓐᓂᐊᑎᑕᐅᓯᒪᓗᑎᒃ ᐆᒪᔪᕐᓂᐊᑐᓂᒃ ᑲᒪᓇᔨᓄᑦ ᐱᖁᔭᓂᒃ 
ᐱᒍᓐᓇᐅᑎᖃᕐᓱᑎᒃ ᐃᓕᓐᓂᐊᑎᑦᓯᒍᑎᖃᕐᑎᓗᒋᑦ ᓄᓇᓕᓐᓂ ᐊᖏᕐᕋᓯᒪᔪᓂᒃ ᖃᓄᖅ ᐆᒪᔪᐃᑦ ᐱᖁᔭᑎᒍᑦ 
ᓄᖑᐃᓐᓇᑎᑕᐅᒌᒃᑯᑎᑕᖃᕐᒪᖔᑕ. ᐃᓕᓐᓂᐊᑎᑦᓯᒋᐊᓖᑦ ᑲᒪᓇᓱᑐᐃᓐᓇᕈᓐᓀᓗᑎᒃ. ᐃᓕᓐᓂᐊᑎᑦᓯᒋᐊᖃᕐᒥᔪᑦ 
ᓄᓇᓕᓐᓂᐊᖏᕐᕋᓯᒪᔪᓂᒃ, ᐃᓄᖏᓐᓂᒃ ᐃᑲᔪᕐᓯᒪᒐᔭᕐᑐᓴᐅᔪᖅ ᑕᒪᓐᓇ... ᑕᑯᑐᐃᓐᓇᐸᒃᑲᑎᒋ ᐱᓱᕋᔭᑦᑎᓗᒋᑦ 
ᐃᖏᕐᕋᔭᑦᑎᓗᒋᓪᓘᓃᑦ ᑲᒪᓇᓱᑦᓱᑎᒃ, ᑭᓯᐊᓂ ᑕᑯᓚᐅᕐᓯᒪᖕᖏᑕᕗᑦ ᑐᓴᓚᐅᕐᓯᒪᓇᒋᓪᓗ ᓂᓪᓕᕈᑎᖃᕐᑎᓗᒋᑦ 
ᓈᓚᐅᑎᒃᑯᑦ ᐃᓕᓐᓂᐊᑎᑦᓯᑎᓪᓗᒋᓪᓘᓃᑦ. ᐃᓕᑦᓯᒋᐊᖃᕐᑐᒍᑦ ᐃᓄᐃᑦ ᐃᓕᓐᓂᐊᑎᑕᐅᒋᐊᓖᑦ ᖃᓄᖅ ᐆᒪᔪᖅ 
ᓄᖑᑐᐃᓐᓇᑎᑕᐅᒌᒃᑯᑎᖃᕐᒪᖔᑦ ᐱᖁᔭᑎᒍᑦ ᓂᕿᕗᑦ ᐱᓪᓗᒋᑦ. — ᓴᓪᓗᒥᐅᖅ ᐃᓚᐅᔪᖅ 

ᐆᒪᔪᕋᓱᓲᓂᒃ ᐅᖑᒪᑦᓯᓂᖅ, ᐅᖃᕐᓗᒋᑦ ᐊᒪᕈᕐᓂᒃ, ᐅᖄᔭᐅᓚᐅᔪᒻᒥᔪᖅ ᐃᓚᐅᔪᐃᑦ ᐃᓚᖏᓐᓄᑦ ᑲᖏᕐᓱᐊᓗᒃᔪᐊᒥ, 
ᑕᓯᐅᔭᒥ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ, ᖃᑦᓯᓕᒫᓂᒃ ᐅᑭᐅᓖᑦ ᓂᓪᓕᕈᑎᖃᕐᑎᓗᒋᑦ. ᐃᓚᐅᔪᑦ ᐃᓚᖏᑦ ᐃᓱᒪᖁᔨᓚᐅᔪᔪᑦ 
ᐊᑭᑦᑐᑎᑦᓯᓂᕐᒥᒃ ᐊᒪᕈᔭᕐᓂᒃ ᐆᒪᔪᕐᑕᐅᖑᓱᖁᓗᒋᑦ ᐊᒻᒪᓗ ᐃᓚᐅᔪᖅ ᐊᑕᐅᓯᖅ ᐃᓱᒪᓚᐅᔪᑦᓱᓂ ᐱᖕᖑᐊᑐᓄᑦ 
ᐆᒪᔪᕐᓂᐊᓂᕐᒥᒃ ᐱᕙᓪᓕᐊᔪᑦᓴᐅᓂᕐᒥᒃ ᐊᒪᕈᕐᓂᐊᖃᑦᑕᑎᓪᓗᒋᑦ. ᐃᓄᒃᔪᐊᒥ, ᐊᑭᑦᑐᕆᐊᕐᑎᓯᓯᒪᔪᑦ ᐊᑭᖏᓐᓂᒃ ᐊᑐᓂ 
ᐊᒪᕈᐃᑦ ᐊᒥᖏᓐᓄᑦ ᐊᕐᕌᒎᒃ ᒪᕐᕉᒃ ᐊᓂᒍᓕᕐᓱᒋᒃ ᐃᑯᓪᓚᑎᑦᓯᒐᓱᐊᕐᓱᑎᒃ ᐊᒪᕈᕐᓂᒃ ᐊᒻᒪᓗ ᑐᒃᑐᓂᒃ ᐊᒥᓱᖕᖑᑎᑦᓯᒐᓱᐊᕐᓱᑎᒃ. 
ᓇᓗᓀᕐᓯᓱᑕ ᐃᓕᓐᓂᐊᑎᑦᓯᓂᑦᑎᓂ, ᐃᓚᐅᔪᑦ ᐅᖃᓚᐅᔪᔪᑦ ᑕᒪᓐᓇ ᐱᒋᐊᕐᑎᓯᒪᔭᖓᑦ ᐱᒻᒪᕆᐅᒋᐊᖓ ᐊᒻᒪᓗ ᑕᒪᑐᒥᖓ 
ᓱᓕᒋᐊᓪᓚᒃ ᓴᐳᑦᔭᐅᖁᔨᒻᒥᓱᑎᒃ. ᐃᓄᒻᒪᕆᒃ ᐃᓄᒃᔪᐊᒥ ᑐᑭᓯᓐᓇᑎᑦᓯᓚᐅᔪᔪᖅ ᐆᒪᔪᕐᑑᒪᔪᓂᒃ ᐅᖑᒪᑦᓯᓂᖅ ᓱᕙᓪᓕᓇᕐᓱᓂ 
ᐊᐅᓚᑦᓯᒍᑎᑦᓴᐅᒋᐊᖓ:

ᐃᓅᓕᕐᑎᓗᖓᓕ, ᒥᑎᓕᐊᓘᓯᒪᔪᖅ ᐊᒥᓱᐊᓗᓐᓂᓗ ᐊᕿᒃᒋᖃᕐᓱᓂ, ᐊᒥᓱᐊᓗᐃᑦ ᑎᖕᒥᐊᑦ ᓲᕐᓗ ᐃᖃᓗᐃᑦ. 
ᑎᖕᒥᐊᓕᐊᓘᖃᑦᑕᓯᒪᔪᖅ ᐃᖃᓗᖃᓕᑐᐊᕐᒪᑦ ᐱᕈᕐᓴᑎᓪᓗᖓ. ᑌᒣᓚᕿᓯᒪᔪᖅ ᐊᑖᑕᒐ ᐊᒥᓱᐋᓗᓐᓂᒃ 
ᑎᕆᒐᓐᓂᐊᖃᑦᑕᓯᒪᒻᒪᑦ... ᐊᒥᕐᑖᑐᐊᓘᖃᑦᑕᓯᒪᔪᑦ, ᐊᒥᓱᐋᓗᓐᓂᒃ ᑎᕆᒐᓐᓂᐊᐸᑦᓱᑎᒃ , ᑕᑯᕙᓚᐅᕐᑐᒍ 
ᑎᕆᒐᓐᓂᐊᔭᓂᒃ ᓂᕕᖓᔪᓂᒃ ᓂᐅᕕᕐᕕᐅᑉ ᑲᑕᖓᓂ (Hudson Bay Company)...ᑎᕆᒐᓐᓂᐊᖏᕆᐊᕐᑐ[ᒃ... 
ᐊᒻᒪᓗ ᒫᓐᓇ ᑎᕆᒐᓐᓂᐊᓂᐊᓲᖑᑦᔭᒍᓐᓀᓱᑕ ᐱᒍᓐᓇᕕᓕᒫᑦᑎᓄᑦ, ᑌᒣᒻᒪᑦ ᑎᖕᒥᐊᑦ ᐃᑭᓐᓂᓴᐅᓕᕐᑐᑦ ᐅᓪᓗᒥ. 
ᑎᖕᒥᐊᑦ ᐃᑭᓕᕙᓪᓕᐊᓕᕐᑐᑦ ᒫᓐᓇ. ᐊᓱᐃᓛ ᑌᒫᑦᓯᐊᖅ ᐊᐅᓚᑕᐅᓚᖓᑉᐸᑕ ᓂᕐᔪᑏᑦ, ᐱᐅᓂᕐᐸᐅᑎᓪᓗᒍ 
ᐊᐅᓚᑦᓯᒍᓯᐅᒍᓐᓇᑐᖅ ᐊᐅᓚᑕᐅᓗᑎᒃ ᑐᖁᑦᓯᔨᐅᓲᑦ ᐆᒪᔫᒻᒥᔪᑦ ᐊᓯᖏᑦ. ᑌᒣᒻᒪᑦ ᑎᓕᔨᒍᒪᕗᖓ ᑲᒪᒍᑎᐅᒐᔭᕐᒥ)ᓂᒃ 
ᐊᒪᕈᕐᓂᒃ ᑐᖁᕃᓗᑕ ᑕᒪᓐᓇ ᐃᑲᔪᕐᓯᒪᓚᖓᔪᖅ ᑐᒃᑐᐃᕈᑦᑎᓯᑦᑌᓕᓂᕐᒥᒃ. — ᓴᐅᒥᒃ ᐃᓄᒃᐸᒃ, ᐃᓄᒃᔪᐊᖅ 

ᐃᓘᓐᓈᒍᑦ ᐊᖏᕐᓯᒪᕙᓪᓗᓚᐅᔪᔪᑦ ᐃᓚᐅᔪᑦ ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ, ᖃᑦᓯᓕᒫᓂᒃ ᐅᑭᐅᓖᑦ ᖃᓗᑦᓱᒋᑦ, ᐅᒥᖕᒣᑦ 
ᐅᖑᒪᒋᐊᖃᕐᑎᓗᒋᑦ ᐅᕝᕙᓗᓘᓐᓃᑦ ᓄᖑᑕᐅᒋᐊᖃᕐᑎᓗᒋᑦ, ᐆᒪᔫᑦᓱᑎᒃ ᑎᑭᐅᑦᔭᐅᓂᑰᒻᒪᑕ ᓄᓇᕕᒻᒥᐅᑦ ᐃᓄᐃᑦ 
ᑐᑦᓯᕋᑦᔭᑎᓐᓇᒋᑦ ᐊᒻᒪᓗ ᐊᒥᓲᓂᕐᓴᖏᓐᓄᑦ ᓂᕆᔭᐅᓲᖑᑦᔭᖏᒻᒪᑕ. ᐃᓚᐅᔪᑦ ᑖᒃᑯᓈᓂ ᓄᓇᓖᓐᓂ ᐃᓱᒪᖁᔨᓚᐅᔪᔪᑦ 
ᒪᑐᐃᕐᓯᒐᔭᕐᓂᒥᒃ ᐱᖕᖑᐊᑐᑦ ᐆᒪᔪᕐᓂᐊᓂᖓᓂᒃ ᐅᒥᖕᒪᓂᒃ, ᐅᕝᕙᓗᓘᓐᓃᑦ ᐊᑭᓖᖃᑦᑕᓂᕐᒥᒃ ᐊᓐᓂᑐᕐᑎᓂᒃ ᑖᒃᑯᓂᖓ 
ᑐᖁᑦᓯᖃᑦᑕᖁᓗᒋᑦ. ᒪᕐᕉᒃ ᓴᓪᓗᓂ ᐃᓚᐅᔫᒃ ᐃᓱᒪᓚᐅᔪᔫᒃ ᖃᐅᔨᓴᕐᓂᒋᐊᓪᓚᒥᒃ ᐱᑕᖃᕐᑐᓴᐅᓂᖓᓂᒃ ᐅᒥᖕᒣᑦ 
ᓱᕐᕋᐃᓯᒪᒍᑎᖏᑦ ᑐᒃᑐᓂᒃ ᓇᓗᓀᕐᓯᓂᐊᕐᑐᒥᒃ, ᐅᒥᖕᒪᓂᒃ ᐅᖑᒪᑦᓯᒍᑎᓕᐊᖑᔪᑦ ᑐᑭᖃᑦᓯᐊᓛᕐᒪᑕ. 

ᐃᓄᒻᒪᕇᑦ ᐃᓚᖏᑦ ᑲᖏᕐᓱᐊᓗᒃᔪᐊᒥ, ᑕᓯᐅᔭᒥ, ᐊᒻᒪᓗ ᐅᒥᐅᔭᒥ ᐊᒻᒪᓗ ᓄᓇᕕᒻᒥᒃ ᖃᐅᔨᒪᔨᒻᒪᕆᒃ ᕿᒥᕐᕈᓯᒪᔪᖅ 
ᑐᓴᕐᑎᓯᒍᑎᓂᒃ ᐃᓱᒪᓚᐅᔪᔪᑦ ᑐᒃᑐᓂᒃ ᐅᖑᔨᓂᖅ ᐅᕝᕙᓗᓘᓐᓃᑦ ᓭᒍᓃᑦᑎᓯᓂᖅ ᓇᐅᑦᓯᑐᕈᑕᐅᒍᓐᓇᕆᐊᖓ, ᐋᕐᕿᓗᒋᑦ ᓵᒦᑦ 
ᑐᒃᑐᐊᐱᓐᓂᒃ ᐅᖑᔨᒍᑎᖏᑦ. ᐊᑕᐅᑦᓯᑯᑦᑕᐅᖅ, ᐃᓄᒻᒪᕆᒃ ᑕᓯᐅᔭᕐᒥᐅᖅ ᐅᖃᓚᐅᔪᒻᒥᔪᖅ ᑐᒃᑐᐃᑦ ᖃᓄᐃᖕᖏᓯᐊᕐᓂᖓᓄᑦ 
ᐱᐅᒐᔭᖕᖏᓂᖓᓂᒃ ᓭᒍᓃᑦᑎᑕᐅᖃᑦᑕᑐᐊᕐᐸᑕ.

ᑭᖑᓪᓕᐹᖅ, ᐃᓄᒻᒪᕆᒃ ᓴᓪᓗᓂ ᐃᓱᒪᓚᐅᔪᔪᖅ ᑐᒃᑐᓂᒃ ᑐᖁᕃᓂᖅ ᐱᖕᖑᐊᕈᑎᒋᓗᒍ ᓄᕐᖃᕆᐊᖃᕆᐊᖓ. ᐋᕐᕿᒋᐊᕈᑏᑦ 
ᐊᐅᓚᑦᓯᓚᖓᓗᓂ ᐱᖕᖑᐊᑐᑦ ᐆᒪᔪᕐᓂᐊᓂᖓᓂᒃ ᐅᖄᔭᐅᓚᐅᔪᖕᖏᑐᑦ ᑕᒪᑐᒪ ᐅᖓᑖᒍᑦ, ᐱᖕᖑᐊᑐᑦ ᐆᒪᔪᕐᓂᐊᓂᖓᓂᒃ 
ᓄᕐᖃᖓᑎᑦᓯᒍᑏᑦ ᐋᕐᕿᑕᐅᓯᒪᓕᕇᕐᒪᑕ ᑕᒣᓐᓄᑦ ᑐᒃᑐᓄᑦ.  

ᐃᓓᔾᔭ ᐃᒪᕐᓚᒃ (ᓴᐅᒥᐊᓂ) ᐊᒻᒪᓗ ᑐᓵᔨ ᑖᒥ ᐅᓇᑐᐃᓐᓇᖅ ᑲᖏᕐᓱᐊᓗᒃᔪᐊᒥ 
ᐊᑦᔨᖑᐊᖅ: ᐋᑲᑕ ᑑᑲᓕᐊᒃ



8. ᐃᓱᒪᒋᔭᐅᔪᑦ ᖃᐅᔨᓴᕐᓂᑯᑦ ᒥᑦᓵᓄᑦ

8.1 ᐃᓱᒪᒋᔭᐅᔪᑦ ᖃᐅᔨᓴᕈᑕᐅᓕᓃᑦ ᒥᑦᓵᓄᑦ
ᐃᓚᐅᔪᑦ ᓄᓇᓕᓐᓂ ᐃᓘᓐᓀᓂ ᖃᑦᓯᑐᐃᓐᓂᒃ ᐅᑭᐅᓖᑦ ᑕᑯᓐᓇᒍᑎᐅᔪᓂᒃ ᐅᖄᓚᐅᔪᔪᑦ ᐃᓱᒪᒋᔭᒥᓂᒃ ᑐᒃᑐᓂᒃ 
ᖃᐅᔨᓴᕈᑕᐅᓕᓃᑦ ᒥᑦᓵᓄᑦ. ᐅᖄᔭᐅᓂᕐᐹᑦ ᐊᑦᑐᐊᓚᐅᔪᔪᑦ ᐃᓱᐃᓗᑕᕐᓄᑦ ᓄᓇᓕᓐᓂᒃ ᐃᓚᐅᑎᑦᓯᓂᒃᑯᑦ ᐊᒻᒪᓗ 
ᐊᐅᓚᑦᓯᔨᐅᓂᒃᑯᑦ ᖃᐅᔨᓴᕈᑎᓂᒃ; ᑲᒪᓂᕐᒧᓗ ᐃᓄᐃᑦ ᖃᐅᔨᒪᐅᓯᖏᓐᓂᒃ ᐊᒻᒪᓗ ᐃᓱᐃᓗᑕᕐᓄᑦ ᑐᒃᑐᓂᒃ ᖃᐅᔨᓴᕐᑐᑦ 
ᐱᕐᕈᓯᖏᓐᓂ ᖃᓪᓗᓈᑦ ᖃᐅᔨᓴᕈᓯᖏᓐᓂᒃ ᑐᖕᖓᕕᓕᓐᓂ.

ᓈᒻᒪᖏᓗᐊᕐᑐᒥᒃ ᓄᓇᓕᓐᓂᒃ ᐃᓚᐅᑎᑦᓯᓂᖓᑦ ᖃᐅᔨᓴᕐᑏᑦ ᓄᓇᕕᐅᑉ ᓯᓚᑖᓂᒥᐅᑦ ᐅᖃᕐᑕᐅᖃᑦᑕᓚᐅᔪᔪᖅ ᐃᓚᐅᔪᓄᑦ 
ᓄᓇᓕᓐᓂ ᐃᓘᓐᓇᖏᓐᓂ, ᐃᓚᒋᔭᐅᑎᓪᓗᒍ ᓈᒻᒪᖏᓗᐊᕐᑐᒥᒃ ᐃᓱᒪᑦᓴᓯᐅᓲᖑᓂᖓᓂᒃ, ᐅᖄᖃᑎᖃᓲᖑᓂᖓᓂᒃ, 
ᐊᒻᒪᓗ ᐊᖏᕐᑕᐅᓂᕐᒥᒃ ᕿᓂᓲᖑᓂᖓᓂᒃ ᖃᐅᔨᓴᕈᑏᑦ ᐱᒋᐊᓚᐅᕐᑎᓇᒋᑦ, ᐊᒻᒪᓗ ᐅᖃᖕᖏᓗᐊᓲᖑᓂᖓᓂᒃ ᓱᓇᓂᒃ 
ᓄᐃᑦᓯᒪᖔᕐᒥᒃ. ᐃᓘᓐᓈᒍᑦ, ᐃᓚᐅᔪᑦ ᖃᐅᔨᒪᖃᑦᑕᓚᐅᔪᖕᖏᑐᑦ ᑐᒃᑐᓂᒃ ᖃᐅᔨᓴᐅᑎᓂᒃ ᐅᓪᓗᒥ ᑲᔪᓯᔪᓂᒃ, ᐅᓄᕐᓂᖏᓐᓂᒃ 
ᑭᓯᒍᑕᐅᕙᑦᑐᑦ ᐊᒻᒪᓗ ᖁᒻᒧᐊᑎᑕᐅᓯᒪᔪᒃᑯᑦ ᖃᐅᔨᒪᒍᑎᒃᑯᑦ ᖁᖏᓯᕈᑏᑦ ᐊᓯᐊᒍᑦ. ᑌᒃᑯᐊ ᖃᐅᔨᒪᒐᓚᑦᑐᑦ ᐊᓯᖏᓐᓂᒃ 
ᑐᒃᑐᓂᒃ ᖃᐅᔨᓴᐅᑎᓂᒃ ᖃᐅᔨᒪᓚᐅᔪᖕᖏᑐᑦ ᑕᒪᒃᑯᓄᖓ ᓄᐃᑕᐅᓯᒪᔪᓂᒃ, ᐅᕝᕙᓗᓘᓐᓃᑦ ᖃᓄᖅ ᓇᕝᕚᕋᑦᓴᐅᒪᖔᑕ. 
ᐃᓚᐅᔪᑦ ᐃᓚᖏᑦ ᑕᓯᐅᔭᒥ ᐅᖃᓚᐅᔪᔪᑦ ᑐᓴᓲᖑᓂᕐᒥᓂᒃ ᓄᐃᑕᐅᔪᑦ ᐃᓚᖏᓐᓂᒃ ᐊᖑᕕᒐᒃᑯᑦ ᐊᕐᕌᒍᑕᒫᑦ ᑲᑎᒪᓂᒻᒪᕆᖓᓂ, 
ᑭᓯᐊᓂ ᐱᑕᖃᕐᓂᓴᐅᒋᐊᓕᒃ, ᐊᓯᖏᑦ ᐃᓱᒪᖁᔨᑎᓪᓗᒋᑦ ᖃᐅᔨᓴᕐᑏᑦ ᑎᑭᑦᑕᖏᓗᐊᕐᓕᖏᓐᓂᒃ ᓄᓇᓕᖏᓐᓄᑦ 
ᐅᖃᕆᐊᕐᑐᓗᑎᒃ ᖃᐅᔨᒍᑎᒥᓂᒃ.

ᑌᒪᖕᖓᓕᒫᒐᓚᑦᓯᐊᖅ ᐊᒥᓱᕕᐋᓗᑦᓴᓕᕐᓱᑎᒃ ᑐᓴᕐᑎᓯᒍᑎᖃᓲᖑᖕᖏᑐᑦ ᖃᐅᔨᓴᕐᓂᒥᒃ 
ᐃᖏᕐᕋᑎᑦᓯᓕᕋᓗᐊᕋᒥᒃ. ᑭᓯᐊᓂ ᑭᖑᓂᖓᒍᑦ ᐱᔭᕇᕐᓯᒪᓕᕐᒪᑕ, ᑐᓴᕐᑎᓯᐅᑎᓕᐅᕈᑕᐅᑐᐊᕐᒪᑕᓗ ᑭᓯᐊᓂ 
ᒪᑯᐊᑕᒐ ᐱᓇᓱᓚᐅᕐᑕᕗᑦ ᓚᔭᐅᓲᖑᔪᒍᑦ. ᐊᒻᒪᓗ (ᑐᓴᕐᑎᓯᐅᑎ ᐊᕐᕌᒍᓂ ᐱᖓᓱᓂ ᐊᓂᒍᕐᓯᒪᓕᕐᑐᓂᒃ 
ᑐᓴᕐᑎᓯᒍᑎᖃᕈᑕᐅᓕᑌᓐᓇᓲᖑᑦᓱᓂ. — ᓴᓪᓗᓂ ᐃᓚᐅᔪᖅ 

ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᐱᔪᓐᓇᖃᑦᑕᓯᒪᓂᕐᒥᓂᒃ ᐱᓇᓱᐊᕈᓯᑕᒫᑦ ᖃᐅᔨᒪᔭᑦᓴᑖᓂᒃ ᖁᒻᒧᐊᑎᑕᐅᓯᒪᔪᒃᑯᑦ 
ᖃᐅᔨᒪᒍᑎᒃᑯᑦ ᖁᖏᓯᕈᑎᖏᓐᓂᒃ ᐱᔪᓂᒃ, ᑭᓯᐊᓂ ᑕᒪᓐᓇ ᐊᓯᑦᔨᓯᒪᓕᕐᓂᕋᕐᒥᓱᒍ. ᐃᓚᐅᔪᑦ ᐅᖃᓚᐅᔪᔪᑦ ᓈᒻᒪᓴᖕᖏᓂᕐᒥᓂ 
ᓇᒻᒥᓂᖅ ᐊᒻᒪᓗ ᐆᒪᔪᓕᕆᔩᑦ ᑐᑭᒧᐊᑦᑎᓯᔨᖓ ᐊᓪᓛᑦ ᓄᓇᓕᐅᑉ ᐃᓗᐊᓂ ᐱᓲᖑᒍᓐᓀᒪᑕ ᑕᒪᒃᑯᓂᖓ ᖃᐅᔨᒪᒍᑎᓂᒃ. 

ᐃᓚᐅᔪᑦ ᑕᓯᐅᔭᒥ ᐊᒻᒪᓗ ᐃᓄᒃᔪᐊᒥ ᐅᖄᓚᐅᔪᔪᑦ ᓱᑌᔭᕐᑐᒥᒃ ᐊᔪᐃᓐᓇᓂᖃᕐᓯᒪᒋᐊᖓ ᐊᓪᓚᓯᒪᔪᓕᐅᕐᓂᒥᒃ ᐃᓄᐃᑦ 
ᖃᐅᔨᒪᐅᓯᖏᓐᓂᒃ, ᐊᒻᒪᓗ ᑕᒪᒃᑯᐊ ᑎᒍᓚᕕᑦᓭᑦ ᐃᓄᐃᑦ ᖃᐅᔨᒪᐅᓯᖏᓐᓂᒃ ”ᐳᔪᕋᕐᒥᒃ ᓄᐊᑦᓯᑐᐃᓐᓇᓕᕆᐊᖏᑦ” 
ᐊᒻᒪᓗ ᐊᑐᕐᓯᒪᖕᖏᓗᐊᕆᐊᖏᑦ.  ᐆᑦᑑᑎᒋᓗᒍ, ᐃᓚᐅᔪᑦ ᐅᖄᓚᐅᔪᔪᑦ JBNQA ᐊᑎᓕᐅᕐᑕᐅᓚᐅᕐᑎᓇᒍ ᓱᓕ, ᒪᑭᕝᕕᒃ 
ᑲᔪᓯᑎᑦᓯᓚᐅᕐᓯᒪᒋᐊᖓ ᐊᕐᕌᒍᓂ-ᐊᒥᓱᓄᑦ ᐱᓇᓱᐊᕈᑎᒥᒃ ᐊᓪᓚᑕᐅᑎᑦᓯᓱᓂ ᐃᓄᐃᑦ ᓄᓇᒥᒃ ᐊᑐᕐᓂᖓᓂᒃ ᐊᒻᒪᓗ 
ᖃᒻᒥᐅᓂᕐᓴᖅ, ᓄᓇᕕᐅᑉ ᑕᕆᐅᖓᓂ ᐸᕐᓇᕈᑎᓂᒃ ᑲᑎᒪᔩᑦ (NMRPC) ᑲᔪᓯᑎᑦᓯᓚᐅᔪᓂᖓᓂᒃ ᐊᖏᔪᕋᑕᕐᒥᒃ ᖃᐅᔨᓴᐅᑎᒥᒃ 
ᐊᓪᓚᓅᕐᙯᓱᑎᒃ ᓄᓇᕕᒻᒥ ᐃᓄᐃᑦ ᓄᓇᒥᒃ ᐊᑐᕐᓂᖓᓂᒃ ᐊᒻᒪᓗ ᓇᔫᑎᓂᖓᓂᒃ. 

ᐃᓚᐅᔪᐃᑦ ᐃᓚᖏᑦ ᐅᖄᓚᐅᔪᔪᑦ ᐃᓄᐃᑦ ᖃᐅᔨᒪᐅᓯᖏᑦ ᖄᖏᓐᓈᑕᐅᓯᒪᒋᐊᖏᑦ ᐅᕝᕙᓗᓘᓐᓃᑦ ᒥᑭᓂᕐᓴᐅᑎᑕᐅᓯᒪᒋᐊᖏᑦ 
ᖃᐅᔨᓴᕐᓂᐅᓯᒪᔪᓂ, ᐊᒻᒪᓗ ᑕᒪᑐᒪ ᐃᑲᔪᕐᓯᒪᖕᖏᒪᓂᖓᓂᒃ. 

ᖃᓪᓗᓈᑦ ᓄᓇᖓᓂᒥᐅᑦ ᐅᖄᖃᑎᖃᓚᐅᕐᓯᒪᑦᔭᖏᑦᑐᑦ ᐃᓄᒻᒪᕆᓐᓂᒃ ᑐᑭᓯᒐᓱᐊᕐᓗᑎᒃ ᑐᒃᑐᓂᒃ ᖃᐅᔨᒪᐅᓯᖏᓐᓂᒃ, 
ᐃᓪᓗᐃᓈᕐᑎᓗᒋᓪᓗ ᓄᓇᕕᒻᒥᐅᑦ ᐃᑲᔪᕐᓯᒪᔭᐅᓪᓗᐊᖃᑦᑕᕋᑎᒃ. ᐃᓄᐃᑦ ᖃᐅᔨᒪᐅᓯᖓ ᑌᒪᖕᖓᑦ ᐃᓚᑰᒍᑕᐅᓲᖅ. 
– ᑌᕕᑎ ᓂᕕᐊᕐᓯ, ᐅᒥᐅᔭᖅ 



1 2 6 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 8. ᐃᓱᒪᒋᔭᐅᔪᑦ ᖃᐅᔨᓴᕐᓂᑯᑦ ᒥᑦᓵᓄᑦ

ᓱᓕᒋᐊᓪᓚᒃ, ᐃᓚᐅᔪᑦ ᑐᑭᓯᑎᑦᓯᓚᐅᔪᒻᒥᔪᑦ ᐊᖓᔪᕐᖃᐅᑏᑦ ᓲᖑᓂᕐᓴᐅᑎᑦᓯᓲᖑᓂᖓᓂᒃ ᖃᐅᔨᓴᐅᑎᓂᒃ ᑐᖕᖓᕕᓕᓐᓂᒃ 
ᖃᓪᓗᓈᑦ ᐃᓱᒪᑕᕐᓯᒪᔭᖏᓐᓂᒃ, ᑭᓯᐊᓂᓗ ᐃᓄᐃᑦ ᖃᐅᔨᒪᐅᓯᖓᑕ ᐱᑕᖃᖕᖏᓂᖓ ᑕᒪᒃᑯᓇᓂ ᖃᐅᔨᓴᐅᑎᓂ ᓱᕐᕃᒋᐊᖓ 
ᓱᓕᓂᖓᓂᒃ ᐊᒻᒪᓗ ᑌᒣᒻᒪᑦ ᓄᓇᓕᒻᒥᐅᑦ ᐳᕿᐊᓲᑎᖃᓲᖑᕗᑦ ᖃᐅᔨᓴᐅᑏᑦ ᑐᑭᓯᒍᑎᖏᓐᓂᒃ. ᐃᓚᐅᔪᑦ ᐃᓚᖏᑦ ᑕᓯᐅᔭᒥ, 
ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ ᓂᓪᓕᕈᑎᖃᓚᐅᔪᔪᑦ ᐃᓱᒫᓗᒍᑎᒥᓂᒃ ᐱᑦᔪᑎᖃᕐᓱᑎᒃ ᓇᓚᐅᑦᓯᑕᕐᓂᖏᓐᓂᒃ ᐊᒻᒪᓗ 
ᓱᓕᑦᓯᐊᓂᖏᓐᓂᒃ ᑐᒃᑐᐃᑦ ᐅᓄᕐᓂᖏᓐᓂ ᖃᐅᔨᓴᕐᓃᑦ. ᐃᓚᐅᔪᑦ ᑐᑭᓯᑎᑦᓯᓚᐅᔪᔪᑦ ᑐᒃᑐᐃᑦ ᐊᑖᕐᑕᖏᓐᓇᓕᒫᕐᓂᖓᓂᒃ, 
ᐊᒻᒪᓗ ᑐᖕᖓᕕᖃᕐᓱᑎᒃ ᑐᒃᑐᐃᑦ ᐅᓄᕐᓂᖏᑎᒍᑦ ᑕᑯᓯᒪᔭᒥᓂᒃ ᐃᓱᒪᓚᐅᔪᕗᑦ ᑭᓯᒍᑕᐅᓯᒪᓂᖏᓐᓂᒃ ᐃᓓᓐᓇᖏᓐᓂᒃ 
ᑭᓯᐊᓂ. ᐃᓚᖏᑦ ᑐᑭᓯᑎᑦᓯᓚᐅᔪᒻᒥᔪᑦ ᓯᓚᑖᓂᒥᐅᑦ ᖃᐅᔨᓴᕐᑏᑦ ᐋᕐᕿᓱᐃᕙᒋᐊᖏᑦ ᖃᐅᔨᓴᐅᑎᖓᑕ ᓄᓇᒥᒃ 
ᐊᖏᔪᓕᒐᕐᓂᖓᓂᒃ ᐊᒻᒪᓗ ᖃᖓ ᑲᔪᓯᑎᑕᐅᓂᖓᓂᒃ ᑕᓯᐅᕐᑕᐅᒍᑎᒋᓇᒍ ᐊᒻᒪᓗ ᖃᓄᐃᓘᕈᑕᐅᑎᓐᓇᒍ ᐃᓄᓐᓄᑦ, 
ᐊᒻᒪᓗ ᐊᓱᐃᓛᒃ ᐊᓐᓀᕙᒋᐊᖏᑦ ᐊᒥᓱᐊᓗᓐᓂᖏᓂᒃ ᑐᒃᑐᐃᑦ. ᐃᓄᒃᔪᐊᒥ, ᐃᓚᐅᔪᖅ ᐆᑦᑐᕋᐅᑎᖃᓚᐅᔪᔪᖅ ᑐᒃᑐᐃᑦ 
ᑭᓯᑕᐅᑎᓪᓗᒋᑦ ᐊᕐᕌᒍᐃᑦ ᑕᓪᓕᒪᒐᓓᑦ ᓯᕗᓂᐊᒍᑦ ᖃᐅᔨᓴᕐᑏᑦ ᑐᕌᒐᖃᕐᓂᒧᑦ ᑭᓯᑦᓯᓂᕐᒧᑦ ᐱᒐᓱᐊᕐᓂᖏᓐᓂᒃ ᑐᒃᑐᓄᑦ 
ᐱᐅᓯᒃᑯᑦ ᐅᑮᕕᒋᓲᖏᓐᓃᑐᓄᑦ ᑭᓯᐊᓂ ᓇᐹᕐᑐᓖᑦ ᑭᓪᓕᖓᑕ ᓴᓂᐊᓂ ᑰᓐᓂᐊᑎᒃᑯᑦ ᒥᑦᓵᓂ, ᑭᓯᐊᓂ ᑌᑦᓱᒪᓂ ᐊᕐᕌᒍᖓᓂ 
ᑐᒃᑐᐃᑦ ᐅᑭᐅᕐᓯᐅᓚᐅᕐᓯᒪᔪᑦ ᓯᑦᔭᒥᐅᓂᕐᓴᖅ ᐊᒻᒪᓗ ᕿᑭᕐᑕᓂ ᐃᓄᒃᔪᐊᓗ ᓯᓵᓯᐱᐅᓪᓗ ᐊᑯᓐᓂᖓᓂ. ᑌᒣᑦᑎᓗᒍ, ᑐᒃᑐᐃᑦ 
ᐊᒥᓱᑦ ᐅᓄᕐᓂᖏᓐᓂᒃ ᑭᓯᑦᑎᓗᒋᑦ ᑕᑯᔭᐅᓚᐅᔪᖕᖏᑐᑦ. ᐃᓚᐅᔪᑦ ᐃᓚᖏᑦ ᐆᑦᑐᕋᐅᑎᖃᖃᑦᑕᓚᐅᔪᒻᒥᔪᑦ ᖃᐅᔨᓴᕐᑎᓂᒃ 
ᑕᑯᓂᕋᖃᑦᑕᑐᓂᒃ ᑐᒃᑐᓂᒃ ᐃᑭᓐᓂᓴᓂᒃ ᓇᒻᒥᓂᖅ ᑕᑯᔭᖏᓐᓄᑦ, ᑐᕌᓚᕿᑎᑦᓯᓱᑎᒃ ᐃᓱᒫᓗᒋᐊᓪᓚᓂᕐᒧᑦ ᐆᒪᔪᐃᑦ 
ᑭᓯᑕᐅᓕᕐᒪᑕ ᐃᑭᓈᕐᑕᐅᓲᖑᓂᖓᓂᒃ ᖃᐅᔨᓴᕈᑎᓂ. ᐃᓚᐅᔪᑦ ᐃᓚᖏᑦ ᐅᖄᓚᐅᔪᒻᒥᔪᑦ ᖁᖏᓯᕈᑎᓄᑦ ᒪᓕᑦᑐᕈᑏᑦ ᓱᓕᔪᒥᒃ 
ᑕᑯᒍᑕᐅᖕᖏᑐᐃᓐᓇᕆᐊᖃᕐᓂᖓᓂᒃ ᑐᒃᑐᐃᑦ ᓇᓃᒻᒪᖔᑕ, ᑐᒃᑐᐃᑦ ᐊᐅᓚᓲᖑᒻᒪᑕ ᐊᒥᓱᐃᓕᖓᔪᐊᓘᑦᓱᑎᒃ ᐃᓚᖏᑦ 
ᐃᓚᐅᑎᓪᓗᒋᑦ ᐃᑭᑦᑑᓈᕐᑎᑐᓄᑦ ᐃᓚᖏᓪᓗ ᐊᒥᓲᓈᕐᑎᑐᓄᑦ, ᑌᒃᑯᐊ ᖁᖏᓯᕈᑎᒥᒃ ᐊᑐᕐᑐᒥᒃ ᐃᓚᓖᑦ ᒪᓕᑦᑕᑑᕙᑦᑎᓗᒋᑦ.

ᓇᓪᓕᑐᐃᓐᓇᓕᒫᖏᑦ ᐆᒪᔪᐃᑦ, ᖃᖓᑐᐃᓐᓇᖅ ᑭᓯᑕᐅᓕᑐᐊᕐᒪᑕ ᐅᑉᐱᕈᓱᑦᓯᐊᓲᖑᖕᖏᑐᒍᑦ ᐱᑦᔪᑎᖃᕐᓱᑕ 
ᑭᓯᑦᓯᓲᖑᒻᒪᑕ ᑕᒃᒐᓂᑦᓯᐊᖑᖕᖏᑐᖅ ᓇᓪᓕᐅᓂᕐᒥ ᐊᒻᒪᓗ ᐃᓂᖓᓂ ᑕᒫᓂᑦᓯᐊᖑᖕᖏᑐᖅ. — ᓰᒥᐅᓂ 
ᐅᖃᐃᑦᑐᖅᖅ, ᐃᓄᒃᔪᐊᖅ 

ᐊᕐᕌᒍᓂ ᖁᓕᓂ ᐊᕙᑎᓂᓪᓗ ᐊᓂᒍᕐᑐᓂ ᖃᕆᑕᐅᔭᒃᑯᑦ ᑕᑯᓐᓇᕋᓱᐊᕐᐸᓚᐅᕐᑐᒍᑦ ᑐᒃᑐᐃᑦ 
ᓇᓃᑦᓴᕋᔭᕐᒪᖔᑕ. ᑭᓯᐊᓂ ᓱᓕᓪᓗᑐᖃᑦᑕᓯᒪᖕᖏᑐᑦ ᐅᕙᓗᓐᓃᑦ ᐃᒻᒪᖄ ᐊᑕᐅᓯᖅ ᑐᒃᑐ ᖁᖏᓯᕐᒥᐅᓯᑦᓯᒪᔪᖅ, 
ᐊᒥᓱᐊᓘᔪᕆᑦᓯᐸᓚᐅᕐᑐᒍᑦ ᖁᖏᓯᕐᒥᐅᓯᕐᓯᒪᔫᑉ ᓇᔪᕐᑕᖓᓂ, ᑭᓯᐊᓂ ᑌᒣᑦᑑᕙᓚᐅᑦᔭᖏᑦᑐᖅ. — ᐅᒥᐅᔭᕐᒥᐅᖅ

ᓱᓕᒋᐊᓪᓚᒃ, ᐃᓚᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐅᖄᓚᐅᔪᒻᒥᔪᑦ ᖃᐅᔨᓴᕐᓃᑦ ᓱᕐᕋᐃᒍᑎᖏᓐᓂᒃ ᑐᒃᑐᐃᑦ 
ᖃᓄᐃᖕᖏᓯᐊᕐᓂᖓᓂᒃ, ᐱᓗᐊᕐᑐᒥᒃ ᐊᑦᑐᐊᑎᓪᓗᒍ ᐱᐅᖕᖏᑐᓄᑦ ᓱᕐᕃᒍᑎᖏᓐᓄᑦ ᖁᒻᒧᐊᑎᑕᐅᓯᒪᔪᒃᑯᑦ ᖃᐅᔨᒪᖑᑎᒃᑯᑦ 
ᖁᖏᓯᕈᑏᑦ, ᐊᒻᒪᓗ ᐊᕐᓱᕈᕐᑎᑕᐅᓂᖓᓄᑦ ᖃᓂᓗᐊᕐᓱᑎᒃ ᖃᖓᑦᑕᔫᒃᑯᑦ ᑭᓯᑦᑐᑦ ᓴᓂᐊᓅᕐᐸᓂᖓᓄᑦ. ᑕᒪᒃᑯᐊ ᓱᕐᕋᐃᒍᑕᐅᔪᑦ 
ᐅᖄᔭᐅᑦᓯᐊᑐᑦ ᐃᓚᖓᓂ 5.5-ᒥ ᐱᑦᔪᑎᓕᒻᒥ ᐊᕙᑦᓯᑖᕐᑎᓯᔪᓂᒃ ᑐᒃᑐᓂᒃ ᐅᓄᕐᓂᐸᐅᓂᕕᓂᖓᑕ ᑐᖔᒍᑦ ᐊᕐᕌᒍᓂ. 
ᑭᖑᓪᓕᐹᖅ, ᐃᓚᐅᔪᑦ ᐃᓚᖏᑦ ᑐᑭᓯᑎᑦᓯᓚᐅᔪᔪᑦ ᖃᐅᔨᓴᕐᓃᑦ ᑐᕌᕈᑕᐅᓯᒪᓂᖓᓂᒃ ᐱᐅᖕᖏᑐᓄᑦ ᓱᕐᕋᐃᒍᑎᓄᑦ ᐃᓄᓐᓂᒃ 
ᑭᖑᓂᕐᒥ, ᐊᒻᒪᓗ ᑌᒣᒻᒪᑦ ᓯᕘᕋᓂᕐᒥᓂᒃ ᐱᐅᖕᖏᑐᓂᒃ ᓱᕐᕋᐃᒍᑎᖃᕐᓂᐅᖒᓯᑦᓱᑎᒃ ᖃᐅᔨᓴᕐᓂᐅᔪᓂᒃ. ᐆᑦᑑᑎᒋᓗᒍ, 
ᐃᓚᐅᔪᑦ ᐅᖄᓚᐅᔪᔪᑦ ᑌᑦᓱᒪᓂ, ᖃᐅᔨᓴᐅᑏᑦ ᕿᓚᓗᒐᕐᓂᒃ ᓄᐃᑦᓯᒍᑕᐅᒻᒪᑕ ᐃᑭᓕᓂᖏᓐᓂᒃ, ᐃᓄᐃᑦ ᖃᐅᔨᒪᐅᓯᖏᑦ 
ᓴᓂᕐᕙᑕᐅᓂᕆᓯᒪᔭᖓᓂᒃ ᐊᒻᒪᓗ ᑰᑌᑦ ᐊᒻᒪᓗ ᐅᒃᑯᐊᑕᐅᓃᓪᓗ ᐊᑐᓕᕐᑎᑕᐅᓚᕿᓯᒪᓂᖓᓂ.

8.2 ᓯᕗᓂᕐᒥ ᖃᐅᔨᓴᐅᑎᓂᒃ ᑭᖕᖒᒪᑦᓯᒍᑕᐅᔪᑦ
ᐃᓚᐅᔪᑦ ᓄᓇᓕᓐᓂ ᐃᓘᓐᓇᖏᓐᓂ ᐅᖄᓚᐅᔪᔪᑦ ᖃᐅᔨᓴᕈᑕᐅᒋᐊᓕᓐᓂᒃ ᐊᒻᒪᓗ ᖃᐅᔨᒪᓂᒃᑯᑦ ᐊᑯᓐᓂᖃᕈᑎᓂᒃ 
ᓯᒥᑦᑐᕆᐊᓕᓐᓂᒃ, ᐊᒻᒪᓗ ᐅᖃᕐᒥᓱᑎᒃ ᑕᑯᓐᓇᕈᑎᒥᓂᒃ ᖃᓄᖅ ᖃᐅᔨᓴᕐᓃᑦ ᑐᒃᑐᓂᒃ ᐱᕙᓪᓕᕆᐊᕋᔭᕐᓂᖓᓂᒃ ᐃᓘᓐᓈᒍᑦ.

ᐱᐅᓂᕐᓴᒥᒃ ᓄᓇᓕᓐᓂᒃ ᐃᓚᐅᑎᑦᓯᒋᐊᖃᕐᓂᖓᑦ ᓯᓚᑖᓂᒥᐅᑦ ᖃᐅᔨᓴᕐᑏᑦ ᐅᖄᔭᐅᖃᑦᑕᓚᐅᔪᔪᖅ ᐃᓚᐅᔪᓄᑦ 
ᓄᓇᓕᓐᓂ ᐃᓘᓐᓇᖏᓐᓂ ᐊᒻᒪᓗ ᖃᑦᓯᑐᐃᓐᓇᓂᒃ ᐅᑭᐅᓕᓐᓄᑦ, ᐱᓗᐊᕐᑕᖃᕐᑎᓗᒋᑦ ᑐᓴᐅᒪᑎᑦᓯᓯᐊᕐᓂᓴᐅᓂᕐᒥᒃ 
ᐊᒻᒪᓗ ᐃᓚᐅᑎᑦᓯᓯᐊᕐᓂᓴᐅᓂᕐᒥᒃ ᐸᕐᓇᕈᑎᐅᓕᕐᐸᑕ ᐊᒻᒪᓗ ᓴᓇᔭᐅᓕᕐᐸᑕ ᖃᐅᔨᓴᕐᓂᐅᓚᖓᔪᑦ, ᐊᒻᒪᓗ 
ᐅᖃᑦᓯᐊᓂᕐᓴᐅᖃᑦᑕᓂᕐᒥᒃ ᓱᓀᑦ ᓄᐃᑕᐅᒻᒪᖔᑕ. ᐃᓚᖏᑦ ᐅᖄᖃᑦᑕᓚᐅᔪᒻᒥᔪᑦ ᐊᐅᓚᑦᓯᒍᓐᓇᓂᕐᓴᐅᒋᐊᖃᕐᓂᒥᒃ 
ᓯᓚᑖᓂᒥᐅᑌᑦ ᖃᐅᔨᓴᕐᑕᖏᓐᓂᒃ, ᑐᓴᐅᒪᑎᑕᐅᑦᓯᐊᓂᕐᓴᐅᓂᖅ ᑖᓐᓇᑑᒍᓐᓀᑎᓪᓗᒍ. ᐊᖏᓂᕐᓴᖅ ᐃᓄᐃᑦ ᐃᓚᐅᓂᖓᑦ 



ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 8. ᐃᓱᒪᒋᔭᐅᔪᑦ ᖃᐅᔨᓴᕐᓂᑯᑦ ᒥᑦᓵᓄᑦ 1 2 7

ᑐᒃᑑᑉ ᐊᒥᖓ ᐸᓂᕐᓯᔪᖅ ᐃᓕᓐᓂᐊᑎᑦᓯᓂᖃᕐᑎᓗᒍ ᑲᖏᕐᓱᐊᓗᒃᔪᐊᒥ
ᐊᑦᔨᖑᐊᖅ: ᐋᑲᑕ ᑑᑲᓕᐊᒃ



1 2 8 ᓄᓇᕕᒻᒥᐅᑦ ᐃᓄᐃᑦ ᖃᐅᔨᒪᐅᓯᖏᑦ ᐊᑖᕐᑕᑐᓂᒃ ᑐᒃᑐᓂᒃ - 8. ᐃᓱᒪᒋᔭᐅᔪᑦ ᖃᐅᔨᓴᕐᓂᑯᑦ ᒥᑦᓵᓄᑦ

ᖃᐅᔨᓴᕐᓂᒧᑦ, ᐊᒻᒪᓗ ᐃᓚᐅᑎᑦᓯᓂᕐᓴᐅᓂᖅ ᐃᓄᐃᑦ ᖃᐅᔨᒪᐅᓯᖏᓐᓂᒃ ᐃᓱᒪᒋᔭᐅᖁᔭᐅᓚᐅᔪᒻᒥᔪᑦ ᐃᓚᐅᔪᑦ ᐃᓚᖏᓐᓄᑦ. 
ᐃᓚᖏᑦ ᐅᖃᓚᐅᔪᒻᒥᔪᑦ ᓯᕗᒧᐊᕈᒪᓂᕐᒥᓂᒃ ᑐᕌᕐᓗᑎᒃ ᐃᓄᐃᑦ-ᓯᕗᓕᕐᑕᖏᓐᓂᒃ ᖃᐅᔨᓴᐅᑎᖃᓲᖑᓂᕐᒧᑦ, ᐊᒻᒪᓗ 
ᐱᒋᐊᖃᕐᓂᒥᒃ ᖃᐅᔨᓴᕈᑎᓂᒃ ᑐᑭᒧᐊᒍᑎᑦᓴᐅᑎᓪᓗᒋᑦ ᐆᒪᔪᓂᒃ ᐊᐅᓚᑦᓯᓂᕐᒧᑦ. 

ᑎᒥᐅᔪᒥᒃ ᓄᐃᔪᖃᕆᐊᓕᒃ ᐊᑦᔨᒌᖕᖏᑐᓂᒃ ᐆᒪᔪᓂᒃ ᑲᒪᒋᔭᖃᕐᓂᐊᑐᒥᒃ ᐃᓄᐃᑦ ᖃᐅᔨᒪᐅᓯᖏᑦ 
ᓇᓪᓕᖁᐊᒍᑎᑕᐅᓂᐊᕐᑎᓗᒋᑦ ᓱᑯᐃᔦᔨᓄᑦ. ᖃᐅᔨᒪᐅᓯᕗᑦ ᐃᓚᒋᓕᐅᑎᔭᐅᒋᐊᓕᒃ ᒪᓕᑦᑕᐅᓗᓂᓗ ᖃᓪᓗᓈᑉ 
ᐃᓅᓪᓗ ᖃᐅᔨᒪᐅᓯᒋᒃ ᓇᓪᓕᖁᐊᕇᒥᒃ ᑕᑯᓐᓇᑕᐅᓂᖃᕐᑎᓗᒋᒃ. — ᑌᕕᑎ ᓂᕕᐊᕐᓯ, ᐅᒥᐅᔭᖅ 

ᐃᓚᐅᔪᑦ ᐃᓚᖏᑦ ᐅᖄᓚᐅᔪᔪᑦ ᑖᒃᑯᓂᖓ ᖃᐅᔨᓴᕈᑎᓂᒃ ᓄᓇᕕᒻᒥ ᐃᓄᐃᑦ ᖃᐅᔨᒪᐅᓯᖏᓐᓂᒃ ᑐᒃᑐᓂᒃ ᐊᓪᓗᕆᐊᕐᓂᑎᑐᑦ 
ᑌᑯᖓ ᑐᕌᕈᒥᓇᕐᑐᒧᑦ, ᐊᓪᓚᒍᑕᐅᒻᒪᑕ ᐃᓄᐃᑦ ᖃᐅᔨᒪᐅᓯᖏᓐᓂᒃ ᑐᖕᖓᕕᖕᖑᑐᑦᓴᐅᑎᓪᓗᒋᑦ ᖃᓄᖅ ᑐᒃᑐᐃᑦ 
ᐊᐅᓚᑕᐅᓲᖑᓂᖓᓄᑦ ᓄᓇᕕᐅᑉ ᐃᓗᐊᓂ. 

ᑲᕙᒪᓄᑦ ᑌᒪᖕᖔᓗᒃ ᐱᐊᕋᐅᔮᕐᑎᑕᐅᑦᓱᑕ ᐱᓂᐊᕐᓂᖃᕐᕕᐅᒍᓯᕗᑦ, ᑕᒪᓐᓇ ᑕᖃᒋᔭᕗᑦ. ᐊᒻᒪᓗ 
ᑕᒪᓐᓇ (ᖃᐅᔨᓴᕐᓂᖅ) ᐊᓪᓗᕆᐊᕈᑎᑦᓯᐊᖅ ᑕᒪᒃᑯᓂᖓ ᓵᑦᓯᒋᐊᕐᓂᒧᑦ ᓈᓚᑦᑕᐅᓯᑦᓴᕋᑕᕐᑐᒍᑦ. ᐊᒻᒪᓗ 
ᐃᑭᑦᑐᐊᐱᐅᒐᓗᐊᕐᑎᓗᒋᑦ ᐅᓪᓗᒥ ᐊᒥᓱᐋᓗᐃᑦ ᐊᓯᐅᓂᐊᕐᒪᑕ ᖃᐅᔨᒪᐅᓯᓖᑦ ᕋᓗᐊᕐᑎᓗᒍ ᐱᒍᓐᓇᑕᑦᑎᓂᒃ 
ᐱᓇᓱᐊᕆᐊᖃᓕᕐᑐᒍᑦ. — ᓰᒥᐅᓂ ᐅᖃᐃᑦᑐᖅᖅ, ᐃᓄᒃᔪᐊᖅ 

ᐱᐅᓯᑐᖃᕐᔪᐊᖑᑎᓪᓗᒍ ᐅᓄᕐᓂᖏᑦ ᑐᒃᑐᐃᑦ ᐊᒃᔨᒌᓕᓲᖑᖕᖏᑐᑦ. ᐊᕐᕌᒍᐃᑦ ᐊᓂᒍᑦᑐᑦ-ᐊᒥᓱᐊᓘᖃᑦᑕᓯᒪᔪᑦ 
ᐊᓱᐃᓛ ᖃᒻᒥᐅᓂᕐᓴᐃᑦ ᐊᕐᕌᒍᐃᑦ ᐃᑭᓪᓕᓯᒪᓂᕐᓴᒪᕆᐅᓕᕐᒥᔪᑦ, ᐊᒻᒪᓗ ᖃᒻᒥᖅ ᐊᒥᓲᓂᕐᓴᐅᓕᕐᒥᔪᑦ ᐊᒻᒪᓗ 
ᐃᓂᖃᓪᓗᑯᒋᐊᖃᕐᓱᑕ ᑐᒃᑐᓂᐊᕈᒪᒍᑦᑕ, ᑌᒣᒻᒪᑦ ᐃᓱᒪᔪᖓ ᑕᒪᓐᓇ ᖃᐅᔨᓴᕐᓂᖅ ᐱᐅᔫᒋᐊᖓ ᐱᓇᓱᑦᑕᐅᒍᑎᖓ 
ᐱᐅᓯᕆᒋᐊᓕᕗᑦ ᑲᒪᒍᑎᒋᓗᒍ ᑐᒃᑐᓂᒃ ᐊᓐᓂᑐᕐᕕᒋᕙᑦᑕᑎᓐᓂᒃ. — ᐃᓄᒃᔪᐊᒥᐅᖅ ᐃᓚᐅᔪᖅ

ᐃᓚᐅᔪᑦ ᑕᓯᐅᔭᒥ, ᓴᓪᓗᓂ, ᐃᓄᒃᔪᐊᒥ ᐊᒻᒪᓗ ᐅᒥᐅᔭᒥ ᐊᒻᒪᓗ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐅᖃᖃᑦᑕᓚᐅᔪᔪᑦ ᖃᓄᖅ 
ᖃᐅᔨᓴᕈᑏᑦ ᖃᓪᓗᓈᑦ ᐃᓱᒪᑕᕐᓯᒪᐅᑎᖏᓐᓂᒃ ᐊᑐᕐᑐᑦ ᐱᐅᓯᒋᐊᕈᓐᓇᒪᖔᑕ. ᐃᓚᐅᔪᑦ ᐃᓱᒪᖁᔨᓚᐅᔪᔪᑦ ᖃᐅᔨᓴᕐᑏᑦ 
ᐊᑐᖃᑦᑕᑐᑦᓴᐅᓂᖓᓂᒃ ᐊᒻᒪᓗ ᑐᖕᖓᕕᖃᕐᑐᓴᐅᓂᖓᓂᒃ ᐊᓪᓚᓯᒪᔪᓂᒃ ᐃᓄᐃᑦ ᖃᐅᔨᒪᐅᓯᖏᓐᓂᒃ; ᐃᓚᐅᑎᑦᓯᖃᑦᑕᓂᕐᒥᓗ 
ᐃᓄᒻᒪᕆᓐᓂᒃ ᖃᐅᔨᓴᕐᓂᐅᑉ ᐃᓗᓕᒫᖓᓂ; ᐊᒻᒪᓗ ᓇᓗᓀᑦᓯᐊᓗᒋᑦ ᑕᒻᒪᓯᒪᖕᖏᑐᓂᒃ ᐅᖃᐅᓯᐅᑉ ᐊᐅᑉᐹᓅᔭᕐᓯᒪᔪᓂᑦ 
ᑐᑭᓕᐅᕐᑕᐅᓯᒪᑦᓯᐊᑐᓂᒃ ᐃᓄᒻᒪᕇᑦ ᐃᓚᐅᒍᓐᓇᓯᐊᕐᓂᐊᒪᑕ ᐊᒻᒪᓗ ᐃᓄᒻᒪᕇᑦ ᖃᐅᔨᒪᓂᖓ ᓱᓕᑦᓯᐊᓗᓂ 
ᓄᐃᖃᑦᑕᓂᐊᕐᒪᑦ. ᓱᓕᒋᐊᓪᓚᒃ, ᑐᕌᖓᓪᓚᕆᑦᑎᓗᒍ ᐆᒪᔪᐃᑦ ᐅᓄᕐᓂᖏᓐᓂᒃ ᑭᓯᒍᑎᓄᑦ, ᐃᓚᐅᔪᑦ ᐃᓱᒪᖁᔨᓚᐅᔪᒻᒥᔪᑦ 
ᖃᐅᔨᓴᕐᑏᑦ ᐃᓱᒪᑦᓴᓯᐅᕐᑐᓴᐅᓂᖓᓂᒃ ᖃᐅᔨᒪᔪᓂᒃ ᖃᐅᔨᓴᕈᑎᑦᓭᑦ ᐸᕐᓇᑕᐅᓂᖏᑕ ᐊᒻᒪᓗ ᐃᓕᑦᑎᑕᐅᓂᖏᑕ 
ᐱᓇᓱᑦᑕᐅᓂᖓᓂ ᓱᕐᖁᐃᓚᖓᓗᑎᒃ ᖃᖓᐅᓂᖓᑕ ᓈᒻᒪᓂᕐᐸᐅᓂᖓᓂᒃ ᐊᒻᒪᓗ ᓄᓇᒥᒃ ᖃᓗᓯᒪᒋᐊᓕᒻᒥᒃ ᖃᐅᔨᓴᕐᓂᐅᑉ 
ᐃᓗᐊᓂ; ᐅᓄᕐᓂᖏᓐᓂᒃ ᑭᓯᑦᓯᓂᕐᒥᒃ ᓈᒻᒪᓈᕐᑎᓯᖃᑦᑕᓂᕐᒥᒃ ᔫᓂᒥ ᐊᑐᕐᑐᓴᓕᐊᕆᓗᒍ ᑐᒃᑐᐃᑦ ᖃᑯᕐᑕᐅᓂᖏᓐᓂ ᐊᒻᒪᓗ 
ᓄᓇ ᑲᔫᓂᖓᓂ, ᑐᒃᑐᐃᑦ ᑕᑯᔭᐅᑦᓯᐊᓂᐊᕐᒪᑕ; ᐊᖏᓕᒋᐊᕆᓂᕐᒥᒃ ᓄᓇᐅᑉ ᖃᓄᐃᓕᖓᓂᒃ ᖃᖓᑦᑕᔫᒃᑯᑦ ᖃᐅᔨᓴᕐᓂᖅ 
ᐃᓚᐅᑎᑦᓯᔪᓕᐊᕆᓗᒋᑦ ᓄᓇᓂᒃ ᐊᒥᓲᓂᕐᓴᓂᒃ ᑕᓯᐅᔭᕐᔪᐊᑉ ᓯᑦᔭᖓᓂ; ᑲᔪᓯᑎᑦᓯᕙᓐᓂᒥᒃ ᖃᖓᑦᑕᔫᒃᑯᑦ ᖃᐅᔨᓴᕐᓂᒥᒃ 
ᐳᕐᑐᓂᕐᓴᑯᑦ ᑕᑉᐸᐅᖓ ᐊᕐᓱᕈᕐᓗᐊᖁᓇᒋᑦ ᐆᒪᔪᐃᑦ, ᐱᓗᐊᕐᑐᒥᒃ ᓄᕐᕋᓴᓕᓐᓂᒃ ᐊᕐᓇᓗᓐᓂᒃ. ᑐᕌᖓᓪᓚᕆᑦᑎᓗᒍ 
ᖃᐅᔨᓴᕈᑎᓄᑦ ᐊᑐᕐᑐᓄᑦ ᑕᕐᕿᖑᐊᒃᑯᑦ ᒪᓕᑦᑐᕈᑎᓂᒃ ᖁᖏᓯᕈᑎᓂᒃ, ᐃᓚᐅᔪᑦ ᐃᓚᖏᑦ ᐊᖏᕐᓯᒪᖕᖏᓗᑐᓚᐅᔪᔪᑦ 
ᖁᖏᓯᕈᑏᑦ ᐊᑐᕐᓂᖓᓂᒃ, ᐃᓚᖏᑦ ᐃᓱᒪᖁᔨᑎᓪᓗᒋᑦ ᖁᖏᓯᕈᑏᑦ ᓴᓇᒋᐊᑦᓯᐊᑐᑦᓴᐅᓂᖓᓂᒃ ᐅᕿᓐᓂᓴᓕᐊᕆᓗᒋᑦ 
ᐊᒻᒪᓗ ᐊᑦᑑᔭᖕᖏᓂᓴᓕᐊᕆᓗᒋᑦ ᐅᕝᕙᓗᓘᓐᓃᑦ ᐋᓐᓂᑎᕆᖕᖏᑐᓕᐊᕆᓗᒋᑦ ᑐᒃᑐᐃᑦ ᖁᖏᓯᖏᓐᓂᒃ. ᐃᓚᐅᔪᑦ ᐃᓚᖏᑦ 
ᐅᖃᓚᐅᔪᔪᑦ ᑕᒪᒃᑯᐊ ᖁᖏᓯᕈᑏᑦ ᐊᕐᕌᒍᓕᒫᖅ ᓈᑐᐊᕐᐸᑦ ᐲᕐᑕᐅᖃᑦᑕᑐᑦᓴᐅᓂᖓᓂᒃ, ᑐᒃᑐ ᖁᖏᓯᕈᑎᒥᒃ ᐊᕐᕌᒍᓂ ᐊᒥᓱᓂ 
ᐊᑐᕐᑎᖃᑦᑕᕈᓐᓀᓗᒍ. ᐃᓱᒫᓘᑏᑦ ᐅᖃᕐᑕᐅᖃᑦᑕᑐᑦ ᖁᖏᓯᕈᑏᑦ ᑕᑯᑦᓴᐅᓗᐊᕐᑐᓂᒃ ᑕᐅᑦᑐᖃᕐᓂᖓᑕ ᒥᑦᓵᓄᑦ ᑐᒃᑐᓂᐊᕐᑎᓄᑦ 
ᐱᔭᐅᒍᓇᕐᓯᑎᑦᓯᒋᐊᓪᓚᓱᑎᒃ ᓇᓗᓀᕐᓯᕗᑦ ᑕᑯᑦᓴᐅᖏᓐᓂᓴᒥᒃ ᑕᐅᑦᑐᖃᕐᑎᑕᐅᓂᖓᑦ ᐱᕙᓪᓕᕈᑕᐅᒐᔭᕐᒥᑎᓪᓗᒍ.

ᐃᓚᐅᔪᑦ ᓄᓇᓕᓕᒫᓂ ᐱᓯᒪᔪᑦ ᐊᒻᒪᓗ ᖃᑦᓯᑐᐃᓐᓇᓂᒃ ᐅᑭᐅᓖᑦ ᐊᑐᖁᔨᓚᐅᔪᔪᑦ ᐊᒥᓱᐃᓂᒃ ᑲᒪᒍᑎᑦᓴᓂᒃ 
ᖃᐅᔨᓴᕈᑕᐅᖁᔭᕐᑕᒥᓂᒃ. ᐊᒪᕈᐃᑦ ᐆᒪᔪᕐᐸᓂᖓᑕ ᖃᓄᑎᒋᒃ ᓱᒻᒣᓂᖓ ᐅᖃᕐᑕᐅᕋᓕᓐᓂᐸᐅᓚᐅᔪᔪᖅ 
ᖃᐅᔨᓴᕈᑕᐅᖁᓇᕐᑐᓂ. ᐃᓅᓱᓐᓂᓴᖅ ᐃᓚᐅᔪᖅ ᐃᓄᒃᔪᐊᒥ ᐃᓱᒪᓚᐅᔪᔪᖅ ᐃᓄᐃᑦ ᐃᓕᑦᓯᒍᓐᓇᓂᖓᓂᒃ ᑯᔩᓂᒃ ᔦᒻᔅ 
ᐯᒥᐅᓂᒃ ᑐᑭᓯᒪᓂᕐᓴᐅᓂᐊᕐᓗᑎᒃ ᐊᒪᕈᐃᑦ ᓱᕐᕋᐃᒍᑎᖏᓐᓂᒃ ᑐᒃᑐᓂᒃ. 

ᐊᒪᕈᐃᑦ ᑐᒃᑐᓂᐊᕐᑎᐊᓗᐃᑦ ᑐᒃᑐᓂᐊᕐᓂᓴᐅᑦᓱᑎᑦ ᒪᙯᑦᑎᓂᑦ, ᑕᒪᓐᓇ ᖃᐅᔨᒐᓱᐊᕐᑕᐅᒋᐊᓕᒃ. ᖃᐅᔨᒋᐊᖃᕐᑐᒍᑦ 
ᖃᑦᓯᓗᑐᕐᓂ ᑐᖁᕃᓲᖑᒻᒪᖔᑕ, ᐅᓪᓗᒥ ᐊᒥᓱᐸᐅᔮᓘᓕᕐᒪᑕ ᐊᒪᕈᐊᓗᐃᑦ, ᑐᒃᑐᓂᒃ ᐅᓪᓚᑐᐊᓘᕙᑦᓱᑎᑦ. 
ᐱᒻᒪᕆᒃ ᓂᕿᑦᓴᖃᑦᓯᐊᓲᖑᒍᓐᓀᕋᑦᑕ ᐊᒪᕈᐃᑦ ᐱᑦᔪᑕᐅᑎᓪᓗᒋᑦ. ᑕᒪᓐᓇ ᖃᐅᔨᓴᕆᐊᖃᓕᕐᑕᕗᑦ. — ᓵᒥ 
ᐊᕐᓇᑐᐃᓐᓇᒃ, ᑲᖏᕐᓱᐊᓗᒃᔪᐊᖅ 

ᐅᒥᖕᒣᑦ ᓱᕐᕋᐃᒍᑎᖏᑦ ᑐᒃᑐᓂᒃ ᐅᖄᔭᐹᓘᒐᓗᐊᕐᑎᓗᒋᑦ ᐃᓱᒫᓗᒋᑦᓱᒋᑦ ᓄᓇᓕᓐᓂ, ᐊᒥᓲᖕᖏᑐᒻᒪᕇᑦ ᐊᐱᕐᓱᑏᑦ 
ᐅᕝᕙᓗᓘᓐᓃᑦ ᖃᐅᔨᓴᕐᑕᐅᖁᑦᓱᒋᑦ ᑲᒪᒍᑎᑦᓭᑦ ᐅᒥᖕᒪᓅᓕᖓᔪᑦ ᐅᖃᕐᑕᐅᖃᑦᑕᓚᐅᔪᔪᑦ. ᑌᒣᒐᓗᐊᕐᑎᓗᒍ, ᐃᓱᒫᓗᒋᑦᓱᒋᑦ 
ᐃᓚᐅᔪᓄᑦ ᓄᐃᑕᐅᖃᑦᑕᑐᑦ ᑕᑯᑦᓱᒋᑦ, ᖃᐅᔨᓴᕈᑏᑦ ᐱᑦᔪᑎᓖᑦ ᐅᒥᖕᒣᑦ ᓱᕐᕋᐃᒍᑎᖏᓐᓂᒃ ᑐᒃᑐᓂᒃ ᒪᓕᑦᓯᐊᕋᔭᕐᑐᑦ ᓄᓇᓕᓐᓄᑦ 
ᑯᒻᒪᓲᑎᓂᒃ ᐊᒻᒪᓗ ᐃᓱᒫᓘᑎᓂᒃ. ᐊᐅᓚᑦᓯᒍᑎᒋᓗᒋᑦ ᐊᑐᕋᑦᓴᐅᒍᓐᓇᑐᑦ ᐊᒪᕈᐃᑦ ᐅᒥᖕᒣᓗ ᐱᑦᔪᑎᒋᓗᒋᑦ ᐃᓱᒪᒋᔭᐅᖁᔭᖏᑦ 
ᐃᓚᐅᔪᑦ (ᐆᑦᑑᑎᒋᓗᒍ, ᐊᑭᑦᑐᑎᑦᓯᓂᖅ ᐊᒪᕈᐃᑦ ᐊᒥᖏᓐᓂᒃ, ᐱᕙᓪᓕᐊᓂᖅ ᐱᖕᖑᐊᑐᑦ ᐆᒪᔪᕐᓂᐊᓂᖓᓂᒃ ᐊᒪᕈᕐᓂᒃ 
ᐊᒻᒪᓗ ᐅᒥᖕᒪᓂᒃ) ᐊᑐᕐᓂᓕᓐᓂᒃ ᑲᒪᒍᑕᐅᒍᓐᓇᒥᔪᑦ ᖃᐅᔨᓴᕈᑎᓄᑦ. 

ᐃᓱᒪᒋᔭᐅᖁᔭᓕᒫᑦ ᖃᐅᔨᓴᕐᑕᐅᖁᑦᓱᒋᑦ ᐅᖃᕐᑕᐅᔪᑦ ᐃᓚᐅᔪᓄᑦ ᓈᓴᕐᑕᐅᕗᑦ ᐅᕙᓂ:

	⁃ ᖃᐅᔨᓴᕐᓂᖅ ᖃᓄᑎᒋᒃ ᓂᕿᑐᓲᑦ ᐊᑦᑐᐃᓂᖏᑦ ᑐᒃᑐᐃᑦ ᐅᓄᕐᓂᖓᓂᒃ (ᐊᒪᕈᐃᑦ, ᐊᑦᓭᑦ)

	⁃ ᖃᐅᔨᓴᕐᓂᖅ ᓴᓗᒣᓪᓕᑎᕈᑏᑦ ᓱᕙᓪᓕᑎᑦᓯᒍᑎᖏᓐᓂᒃ ᑐᒃᑐᐃᑦ ᖃᓄᐃᖕᖏᓂᖓᓂᒃ, ᑌᑦᓯᐊᓗᒋᑦ ᐊᕐᖁᑏᑦ ᑕᕆᐅᖓ 
(ᐅᒥᐅᔭᐅᑉ ᓴᓂᐊᓂ), ᐊᒻᒪᓗ ᐅᔭᕋᓐᓂᐊᑏᑦ ᐃᕐᕈᑐᐃᒍᑎᖏᑦ ᐊᒻᒪᓗ ᐳᔪᕋᓕᐊᑦ ᐅᔭᕋᓐᓂᐊᑐᓄᑦ (ᓴᓪᓗᐃᑦ ᓴᓂᐊᓂ) 

	⁃ ᖃᐅᔨᓴᕐᓂᖅ ᐅᒥᖕᒣᑦ ᓱᕐᕋᐃᒍᑎᖏᓐᓂᒃ ᑐᒃᑐᓂᒃ 

	⁃ ᖃᐅᔨᓴᕐᓂᖅ ᓱᕐᕃᒍᑎᓂᒃ ᑕᕐᕋᒧᐊᕐᓱᑎᒃ ᐊᐅᓚᔪᓂᒃ / ᓇᒧᖕᖓᑕᕐᓂᖏᓐᓂᒃ ᑐᒃᑐᕓᑦ (moose) 
ᓱᕐᕃᒍᑎᖏᓐᓂᒃ ᑐᒃᑐᓂᒃ

	⁃ ᓇᓚᐅᑦᓯᓂᕐᓭᑦ ᖃᐅᔨᒪᒍᑏᑦ ᐱᑦᔪᑎᓖᑦ ᑐᒃᑐᐃᑦ ᐅᓄᕐᓂᖏᓐᓂᒃ 

	⁃ ᖃᐅᔨᓴᕐᓂᖅ ᑐᒃᑐᓕᒫᑦ ᐃᓗᓯᕐᓱᓂᖓᓐᓂᒃ, ᐊᒻᒪᓗ ᓱᒧᑦ ᐃᑭᓕᕙᓪᓕᐊᒪᖔᑕ (ᐊᒻᒪᓗ ᐊᕐᕌᒍᓂ 
ᐊᒥᓱᖕᖑᕆᐊᕐᕕᖏᓐᓂ, ᓱᒨᑦ ᑕᐃᒪᐃᓕᖓᕙ) 

	⁃ ᒪᓕᑦᑐᓂᖅ ᖁᐱᕐᕈᓂᒃ ᐊᒻᒪᓗ ᐋᓐᓂᐊᓂᒃ, ᐱᓗᐊᕐᑐᒥᒃ ᓅᑕᖑᓕᕐᑐᓂᒃ ᓄᐃᑎᑕᐅᔪᓂᒃ 
ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ 

	⁃ ᒪᓕᑦᑐᓂᖅ ᑐᒃᑐᐃᑦ ᐃᒫᖃᑦᑕᓂᖏᓐᓂᒃ 

	⁃ ᖃᐅᔨᓴᕐᓂᖅ ᐊᓯᑦᔨᑐᓂᒃ ᑐᒃᑐᐃᑦ ᓱᑎᑕᐅᓂᖓᑎᒍᑦ ᐃᓄᓐᓄᑦ (ᑲᑉᐱᐊᓱᖕᖏᓂᕐᓴᐅᓕᕐᑐᑦ ᐅᓪᓗᒥ ᑌᑦᓱᒪᓂᒧᑦ 
ᐆᑦᑑᑎᒋᑦᓱᒋᑦ), ᐊᒻᒪᓗ ᓇᐅᑐᐃᓐᓇᓂᒃ ᐊᓯᑦᔨᕈᑎᓂᒃ ᓀᒪᒍᓐᓇᓂᖓᓄᑦ.

	⁃ ᖃᐅᔨᓴᕐᓂᖅ ᐊᑦᔨᒌᖕᖏᒍᑎᖏᓐᓂᒃ ᑐᒃᑐᐃᑦ ᐃᓚᒌᖕᖏᑐᑦ (ᐊᐅᓚᓕᕋᒥᒃ ᐊᕐᖁᑎᖏᑦ, ᓯᕗᓕᕐᓱᕈᑎᖏᑦ) 



ᐅᖃᕐᑕᐅᔪᑦ

ᑫᓐ ᐱ, ᑰᐁᓐ G-G, ᐅᐊᑏᔅ AH (2021) ᑐᒃᑑᑉ ᖁᐱᕐᕈᖓ ᓇᓗᓀᕐᑕᐅᕗᖅ - ᓄᐃᒋᐅᕐᑐᖅ North America-ᒥ. ᑕᕐᕋᓕᒃ ᕿᒥᕐᕈᐊᒐᖏᑦ 
14–45.

ᑳᓂ J (2016) ᐳᕐᑐᓂᖅ: ᐃᓄᐃᑦ ᖃᐅᔨᓯᒪᔭᖏᑦ ᓄᓇᕕᒻᒥ ᓯᕗᓪᓕᐹᒥᒃ ᐅᔭᕋᓐᓂᐊᕕᒻᒥᒃ. Memorial University of Newfoundland

ᑯᑑᕆᔩ S, ᐳᕈᓂᐊᓪ J, ᕚᓐᑖᓪ D, ᒣᓐᑦ-ᒪᕐᑌᓐ G (1990) ᐊᓯᑦᔨᑐᑦ ᐅᓄᕐᓂᒥᒍᑦ ᖃᓄᐃᓘᕐᓂᖓᓄᑦ ᑲᖏᕐᓱᐊᓗᒃᔪᐊᑉ ᑰᖓᓂ ᑐᒃᑐᐃᑦ. 
1976-87. Arctic 43:9–20. doi: 10.14430/arctic1586

ᑯᕆᐊᔅᕕᐊᓪ JW (2007) Qualitative inquiry & research design: ᓇᓪᓕᑳᕐᓂᖅ ᑕᓪᓕᒪᑦ ᐱᐅᓯᐅᒍᓐᓇᑐᑦ ᐃᒻᒧᐊᓂᒃ: 2nd Ed. Sage 
Publications, London

ᑯᕈᑑ J-J (2010) ᑭᖑᓪᓕᐹᑦ ᑐᓴᕐᑎᓯᒍᑎᖏᑦ ᐃᕐᖃᑐᐃᔨᐅᑉ ᔮᓐ-ᔮᒃ ᑯᕈᑑ, ᓄᕐᖃᖓᓕᕐᑐᖅ ᐃᕐᖃᑐᐃᔨᕕᓂᖅ ᐳᕐᑐᓂᕐᓴᒥ ᐃᕐᖃᑐᐃᕕᒻᒥ. 
ᐱᑦᔪᑎᓖᑦ ᐅᓐᓂᓘᑎᓂᒃ ᐊᑦᑐᐊᔪᓂᒃ ᑐᖁᕃᓂᕐᒧᑦ ᐃᓄᐃᑦ ᕿᒧᑦᓯᕈᑎᖏᓐᓂᒃ ᕿᒻᒥᓂᒃ ᓄᓇᕕᒻᒥ (1950-1970). 

ᑎᐆᓐ R (2003) ᐊᕙᑎᓪᓗ-ᑕᓪᓕᒪᓪᓗ ᐊᕐᕌᒍᐃᑦ ᐊᐅᓚᑦᓯᖃᑎᒌᒍᑕᐅᓂᖓ ᑐᒃᑐᓂᒃ ᑯᐯᒃ ᑕᕐᕋᖓᓂ. Rangifer 307–312. doi: 
10.7557/2.23.5.1715

Fᐆᑯᓴᓐ MAD (1985) ᐅᓄᕐᓂᒥᒍᑦ ᖃᓄᐃᓕᖓᓂᖏᑦ ᑐᒃᑐᐃᑦ ᑎᑭᐅᑦᔭᐅᓯᒪᔪᑦ ᓴᓂᑭᓗᐊᑉ ᕿᑭᕐᑕᖏᓐᓄᑦ, ᓄᓇᑦᓯᐊᒥ, ᒫᑦᔨ 1982-ᒥ. 

ᑳᒻᐯ N (2019) ᐆᒪᔪᓂᒃ ᐊᐅᓚᑦᓯᓂᖅ ᓄᓇᕕᒻᒥ: ᐃᓂᓪᓚᖓᔪᑦ, ᐊᐅᓚᑕᐅᔪᑦ, ᐊᒻᒪᓗ ᐃᓱᒪᒋᔭᐅᓂᖏᑦ ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᓐᓂᐅᑉ ᑭᖑᓂᖓᓂ Arctic 72:181–196. doi: 10.14430/arctic68287

ᐃᓈf D Le, ᑯᕃᑦ M (2011) ᓄᐃᑦᓯᒋᐊᕐᖓᓂᖅ ᐅᒥᖕᒪᓂᒃ ᑯᐯᒃ ᑕᕐᕋᖓᓂ: ᐅᓄᕐᓂᒥᒍᑦ ᐊᒥᓱᖕᖑᑲᓪᓚᓂᖏᑦ ᓄᓇᑖᕐᑕᑐᑦ ᐱᕈᕐᑐᑑᒪᔩᑦ. 
Canadian Journal of Zoology 67:1102–1105.

ᓚᓇᕆ R, ᐳᑭ C, ᑰᑌ I, ᐊᓯᖏᓪᓗ. (2001) ᑐᒃᑐᓂᒃ ᓂᐅᕐᕈᑎᑦᓴᕈᐃᓂᕐᒥᒃ ᐱᓇᓱᐊᕐᓂᖅ. ᐊᕙᑎᒥᒃ ᓱᕐᕃᒍᑎᖏᓐᓂᒃ ᖃᐅᔨᓴᐅᑎ: 
ᐱᓇᓱᓐᓂᖓᓂᒃ 1. 

ᓅᓪᑦ R, ᒫᑦᓯᐅ C, ᑯᕃᑦ M (1993) ᐱᕈᕐᑐᐃᑦ ᖃᓄᐃᓪᓗᐊᓂᖓ ᐊᒻᒪᓗ ᐆᒪᕕᓐᓂᒃ ᓇᓪᓕᑳᕐᓂᖏᑦ ᐅᒥᖕᒣᑦ ᓄᐃᑕᐅᕐᖃᒥᑦᑐᑦ ᑯᐯᒃ 
ᑕᕐᕋᖓᓂ. Rangifer 13:71–77. doi: 10.7557/2.13.2.1054






